
მნიშვნელოვნად მატულობს. ქართული კანონმდებლობით მათი სწავლება/სწავლის პროცესი უნდა 
განხორციელდეს ზოგადსაგანმანათლებლო სკოლის საკლასო ოთახებში თანატოლებთან ერთად, 

 — დიაგნოსტირების პროცესის ისტორია;
 — განმარტება;
 — გავრცელება;
 — ეტიოლოგია;

 — ფსიქოლოგიური და ქცევითი მახასიათებლები.

პროფილი

„რა არის აუტიზმი?

აუტიზმი მაიძულებს ვიყო ის, ვინც ვარ. ის იწვევს ჩემი ტვინის დანარჩენებისგან განსხვავებულ მუ-
შაობას. უმეტესად, მე აღვიქვამ ისევე, როგორც სხვა ბავშვები, მაგრამ ზოგჯერ სხვაგვარად განვიცდი მას.

მიყვარს რუტინა, რადგან ვიცი, რას ველოდო. თავს უკეთ ვგრძნობ, როდესაც ვაკეთებ ერთსა და იმავე 
საქმეს, როდესაც წესები არსებობს და ეს წესები იხსნება მარტივი სიტყვების ან სურათების გამოყენებით.

ზოგჯერ მიჭირს მიმიკისა და სხეულის ენის გაგება.
მე ყოველთვის არ ვიცი, რას ნიშნავს ესა თუ ის სიტყვა, ვერ ვიგებ, რას გრძნობს სხვა. ამან შეიძლება 

გაართულოს სხვასთან ურთიერთობა.
მთელ მსოფლიოში არიან აუტიზმის მქონე ადამიანები. ისინი ერთმანეთისაგან განსხვავდებიან.
ზოგი მათგანი ბევრს საუბრობს, ზოგი – საერთოდ არ იღებს ხმას.
აუტიზმი უნიკალურს ხდის ადამიანს. იგი არ არის დაავადება.
აუტიზმი მაძლევს საშუალებას, ახალი რამ გასწავლო“ (Timmons, et al., 2006).

1. აუტიზმის სპექტრის აშლილობის მქონე მოსწავლეები – 
ისტორიული კონტექსტი, კანერისა და ასპერგერის სტატიები.

ტერმინი „აუტიზმი“ შემოიტანა ცნობილმა შვეიცარიელმა ფსიქიატრმა ეიგენ ბლეულერმა 1911 წელს 
და მიუსადაგა იმ ადამიანებს, რომლებიც „სოციალური ცხოვრების სტრუქტურიდან გადიოდნენ საკუ-
თარი თავისკენ“ და ჰქონდათ პირადი ურთიერთობების უკიდურესად ვიწრო დიაპაზონი და შეზღუდუ-
ლი ურთიერთობა გარემოსთან (Frith, 2003).

აუტიზმის შესახებ ორი ძირეული ნაშრომი გამოქვეყნდა ერთმანეთისგან დამოუკიდებლად მომუ-
შავე ექიმების ლეო კანერის (1943 წ) და ჰანს ასპერგერის (1944 წ) მიერ ერთსა და იმავე დროს. ორივე 
დაიბადა და გაიზარდა ვენაში, თუმცა, კანერი ამერიკაში მოღვაწეობდა. ორივემ ბავშვების მდგომარე-
ობას,რომლებსაც აკვირდებოდნენ „აუტიზმი“ დაარქვა.

ყურადსაღებია ჟურნალში „ნერვიული ბავშვი“ („Nervous Child“) ლეო კანერის მიერ 1943 წელს გა-
მოქვეყნებული სტატია „ემოციური ურთიერთობების აუტიზმის დარღვევები“ („Autistic disturbance of 
affectice contact”). მასში აღწერილია ჯონ ჰოპკინსის უნივერსიტეტის ბავშვთა ფსიქიატრიული განყო-
ფილებაში მოთავსებული 11 ბავშვის შემთხვევა და მათთვის დამახასიათებელი ძირითადი ნიშან-თვი-
სებები. კერძოდ:

 y ჩვეულ რეჟიმში სხვებთან კომუნიკაციის შეუძლებლობა; სიმარტოვე, რომელიც გამოყოფდა 
ბავშვს გარე სამყაროსგან.

 y აშკარა წინააღმდეგობა მშობლების მიერ ხელში აყვანაზე;
 y ენობრივი დეფიციტი, მათ შორის ექოლალია;
 y უკიდურესი შიშის რეაქციები მაღალ ხმებზე;
 y მოქმედების გამეორების აკვიატებული სურვილი;
 y რამდენიმე სპონტანური აქტივობა, მაგალითად, თამაშის დროს ტიპიური ქცევა;
 y უცნაური და განმეორებადი ფიზიკური მოძრაობა (მაგალითად, მუდმივი ქანაობა).
 y ლ. კანერმა ეს ბავშვები შიზოფრენიით დაავადებულებს შეადარა და დაასკვნა, რომ

1. შიზოფრენიის მქონე ბავშვები შორს იყვნენ რეალური სამყაროსგან, თუმცა სოციალური კა-
ვშირები მათთვის პრობლემას არ წარმოადგენდა, ხოლო აუტიზმის მქონე ბავშვები არასოდეს 
ქმნიდნენ რაიმე სოციალურ კავშირს.
2. აუტიზმის მქონე ბავშვებისთვის დამახასიათებელი იყო სპეციფიკური ენობრივი გამოვლინე-
ბები, როგორიცაა ნაცვალსახელის შეცვლა (მაგ., მე-ს ნაცვლად ის ნაცვალსახელის გამოყენება) 
და ექოლალია (სიტყვების ან ფრაზების გამეორება).
3. აუტიზმის მქონე ბავშვებს არ ურთულდებოდათ მდგომარეობა დროთა განმავლობაში, როგო-
რც ეს ზოგიერთი შიზოფრენიით დაავადებულისთვის იყო დამახასიათებელი (Kanner, L.,1973).
ჰანს ასპერგერის სტატიაში „აუტიზმის ფსიქოპათიები ბავშვობაში“ (ორიგინალი სახელწოდება 

„Die 'Autistischen Psychopathen' im Kindesalter“) აღწერილია ასპერგერის სინდრომის ოთხი შემთხვევა. 
ბავშვები, რომლებსაც იგი საზაფხულო ბანაკში აკვირდებოდა, სხვა ბავშვებთან ურთიერთობას ამჯო-
ბინებდნენ მარტო თამაშს. ამ ბავშვების შემთხვევები მსგავსი იყო კანერის შემთხვევებისა, თუმცა 
ორი ნიშნით განსხვავდებოდა მათგან: პირველი, მათი ინტელექტი საშუალო ნორმის დიაპაზონში 
იყო, თუმცა, აკვიატებულად ვიწრო სფეროებით ინტერესებოდნენ (მაგალითად, მანქანებით ან მათე-
მატიკური გამოთვლებით); მეორე, მათი ენობრივი უნარების განვითარება საშუალო ნორმას შეესაბა-
მებოდა. ასპერგერმა თავის შემთხვევებს „აუტიზმის ფსიქოპათია“ უწოდა. ასპერგერის ნაშრომებმა 
თითქმის 40 წლის შემდეგ მოიპოვა სამეცნიერო პოპულარობა. 1981 წელს ლორნა ვინგმა გამოაქვეყნა 
სტატია, რომელშიც საუბარი იყო ასპერგერის ნაშრომზე და სწორედ მას ეკუთვნის ინიციატივა სინ-
დრომს ასპერგერის სახელი დარქმეოდა (Wing, L., Potter, D.,2002).

აქვე უნდა აღვნიშნოთ, რომ, მართალია, ტერმინი „აუტიზმი“ ჯერ კიდევ 1911 წელს გამოიყენა ეი-
გენ ბლეულერმა, მაგრამ აუტიზმის შიზოფრენიისგან განცალკევებულად განხილვა და მისი აღწერის 
პირველი მცდელობა ლეო კანერსა და ჰანს ასპერგერს ეკუთვნით (Hallahan et al., 2014).

2. აუტიზმის სპექტრის აშლილობა – დიაგნოსტიკური 
კრიტერიუმები DSM-5 და ICD-11

მიუხედავად იმისა, რომ შეზღუდული შესაძლებლობის მქონე პირთა განათლების კანონის (Individuals 
with Disabilities Education Act – IDEA) მიხედვით, 1990 წლიდან აუტიზმი ცალკე კატეგორიას მიეკუთვნება, 
იგი და სხვა მსგავსი დარღვევები გაერთიანდა ფართო ტერმინში: აუტიზმის სპექტრის დარღვევები.

აუტიზმის სპექტრის აშლილობის კლასიფიკაცია გადმოცემულია ორ ძირითად ოფიციალურ დო-
კუმენტში – ფსიქიკური აშლილობის დიაგნოსტიკურ და სტატისტიკურ სახელმძღვანელოში (Diagnostic 
and Statistical Manual of Mental Disorders – DSM) (გამოქვეყნებულია ამერიკის ფსიქიატრთა ასოციაციის 
მიერ) და დაავადებათა საერთაშორისო კლასიფიკაციაში (International Classification of Disease – ICD) 
(გამოქვეყნებულია ჯანმრთელობის მსოფლიო ორგანიზაციის მიერ – WHO). DSM-ს მეტად გამოიყენებს 
აშშ, ხოლო ICD-ს – ევროპის ქვეყნები. ზოგადად, ორივე სახელმძღვანელო მსოფლიოს მრავალ ქვეყა-
ნაშია პოპულარული.

ICD-10 (ICD-ის მეათე ვერსია) შემუშავდა 1992 წელს (WHO, 1992) და ასახავს აუტიზმის სპექტრზე 
იმდროინდელ მოსაზრებებს, მათ შორის, მაგალითად, ასპერგერის სინდრომის განცალკევებულ ქვე-
ტიპად გამოყოფას. DSM-5 (სახელმძღვანელოს მეხუთე ვერსია) შემუშავდა 2013 წელს და ასახავს უფრო 

ბოლოდროინდელ შეხედულებებს. DSM-5-ში ასპერგერის სინდრომი ცალკე ქვეტიპად აღარ არის 
წარმოდგენილი.

მნიშვნელოვანია გავიგოთ, რა შეიცვალა ICD-10-დან DSM-5-მდე. ნებისმიერი ნოზოლოგიისთვის 
ერთ-ერთი მთავარი კრიტერიუმია, რამდენად უშლის ხელს გამოვლენილი სიმპტომები ინდივიდს 
ყოველდღიურ ცხოვრებაში ფუნქციონირებისთვის. მაგალითად, კლინიცისტმა შეიძლება გადაწყვი-
ტოს, რომ ადამიანის სოციალური კომუნიკაციის მსუბუქი პრობლემები, ოდნავ განმეორებადი ქცე-
ვა და ინტერესები არ არის ხელის შემშლელი და, შესაძლოა, არასაკმარისად მიიჩნიოს დიაგნოზის 
დადასტურებისათვის.

წარმოგიდგენთ, რა ძირითადი განსხვავებები არსებობს ICD-10-სა, DSM-5-სა და ICD-11-ს შორის. 
ICD-10-ის სამუშაო ჯგუფმა გამოყო აუტიზმის სამი განსხვავებული ქვეტიპი: ბავშვთა აუტიზმი, ასპე-
რგერის სინდრომი, განვითარების ზოგადი აშლილობა – დაუზუსტებელი (ბოლო შემთხვევაში სიმპტო-
მები არ არის საკმარისი აუტიზმის ან ასპერგერის სინდრომის დასადგენად). DSM-5-ის მკვლევრები კი 
ასახელებენ ერთი დიაგნოზს – აუტიზმის სპექტრის დარღვევას.

ICD-10-ით სინდრომის სამი ძირითადი პრობლემა გამოიყოფა
1) კომუნიკაციის სირთულე;
2) სოციალური ურთიერთქმედების პრობლემები;
3) შეზღუდული, განმეორებადი მოქმედებები და ვიწრო ინტერესები (Restricted and repetitive 

behaviors and interests – RRBI).
DSM-5-ში კი ორ უმთავრეს პრობლემაზე არის ყურადღება გამახვილებული:

1) სოციალურ- კომუნიკაციური სირთულე;

2) შეზღუდული, განმეორებითი მოქმედებები და ვიწრო ინტერესები; სენსორული 
სირთულეები.

DSM-5 და ICD-11 კომუნიკაციას და სოციალურ ურთიერთქმედებას სიმპტომთა ერთ კლასტერში 
– სოციალურ კომუნიკაციაში – აერთიანებს, რაც იმით იხსნება, რომ მათი გამიჯვნა და კატეგორიზცია 
ძალიან რთულია. მაგალითად, თუ ბავშვს აქვს ენის (კომუნიკაციის) პრობლემა, ეს აუცილებლად შე-
ზღუდავს სოციალურ ურთიერთობას.

ICD-10-ის მიხედვით, ბავშვთა აუტიზმის შემთხვევაში სოციალურ ურთიერთობის ან კომუნიკაცი-
ისთვის ენის გამოყენების „ფუნქციური დარღვევები“ 3 წლის ასაკამდე უნდა დაფიქსირდეს.

DSM-5-ის მიხედვით, სოციალურ-კომუნიკაციური სირთულეები და შეზღუდული, განმეორებითი 
მოქმედებები და ინტერესები, სენსორული სირთულეები უნდა არსებობდეს ადრეული ბავშვობიდან; 
ამასთან, „ფუნქციური დარღვევა“ არ უნდა გამოვლინდეს გვიან.

ICD-10-ის სამუშაო ჯგუფის წევრები არ მიიჩნევენ სენსორულ პრობლემებს ფორმალურ 
კრიტერიუმებად.

DSM-5-ის მკვლევრები სენსორულ ჰიპერმგრძნობელობას, განმეორებით მოქმედებებსა და შე-
ზღუდულ ინტერესებს ერთ ჯგუფში აერთიანებენ. მტკიცებულებებმა იმის შესახებ, რომ სენსორული 
სირთულეები მართლაც გვხვდება აუტიზმის სპექტრის აშლილობის მქონე ადამიანთა უმრავლესო-
ბაში, დაარწმუნეს DSM-5 სამუშაო ჯგუფები მათ დიაგნოსტიკურ კრიტერიუმებად აღიარების აუცილებ-
ლობაში. მსგავსად ფიქრობენ ICD-11 სამუშაო ჯგუფის წევრებიც.

თითოეული სახელმძღვანელო განსხვავებულად ცდილობს გამოვლენილ სიმპტომთა მახასი-
ათებლების სიმძიმის კლასიფიკაციას. ICD-10-ის შემთხვევაში განსხვავებული სიმძიმე სხვადასხვა 
ქვედიაგნოზში კლასიფიცირდება; DSM-5-ის მიხედვით კი – ერთი დიაგნოზის ფარგლებში, როდესაც 
სიმძიმის ხარისხის შეფასება დიაგნოსტირების პროცესის განუყოფელი ნაწილია. DSM-5 მიხედვით, 
სიმძიმის ქულების განსაზღვრა კლინიცისტებს ეხმარება, თავიდან აიცილონ დამაბნეველი არაფორ-
მალური ტერმინები „მაღალი ფუნქციონირება“ და „დაბალი ფუნქციონირება“.

აუტიზმის სპექტრის აშლილობის დიაგნოსტიკური კრიტერიუმების განსაზღვრისას მნიშვნელო-
ვანია მის თანმხლებ მდგომარეობებზე მითითებაც. ასეთი შეიძლება იყოს ეპილეფსია, ყურადღების 
დეფიციტი/ჰიპერაქტივობის აშლილობა, დასწავლის უნარის სპეციფიკური დარღვევა, მათ შორის, 
დისლექსია; DSM-5-ის მიხედვით, ისეთი მდგომარეობები, როგორებიცაა: ეპილეფსია, დისლექსია ან 
ინტელექტუალური დარღვევა, მიჩნეულია დამატებით პრობლემებად, რომლებიც განსაზღვრავს ცალ-
კეული ინდივიდის შემთხვევის თავისებურებას. DSM-5 კლასიფიკატორის მიზანია, თითოეული დიაგ-
ნოზი მაქსიმალურად ზუსტი და კონკრეტული გახდეს თითოეული ადამიანისთვის. ICD-11 იღებს DSM-5-
ის მსგავს პრინციპებს, მაგრამ აუტიზმს ინტელექტუალური დარღვევით და აუტიზმს ინტელექტუალუ-
რი დარღვევიის გარეშე განიხილავს ცალკეულ ქვედიაგნოზებად. ცხრილში 1 შეჯამებულია ძირითადი 
განსხვავებები ICD-10-სა და DSM-5- ს შორის.

ცხრილი 1

ICD-10 DSM-5; ICD-11

დიაგნოზები ბავშვთა აუტიზმი; ასპერგერის სინდრო-
მი; განვითარების ზოგადი აშლილობა – 
დაუზუსტებელი (ამ შემთხვევაში სიმპტო-
მები არ არის საკმარისი აუტიზმის ან 
ასპერგერის სინდრომის დასადგენად).

აუტიზმის სპექტრის
აშლილობა

ძირითადი 
სიმპტომები

1) პრობლემები კომუნიკაციაში;
2) პრობლემები სოციალური ურთიერთ-
ქმედებაში;
3) შეზღული, განმეორებადი საქმიანობა 
და ინტერესები.

1) პრობლემები სოციალური
კომუნიკაციაში;
2) შეზღული, განმეორებითი მოქმე-
დებები და ინტერესები; სენსორუ-
ლი სირთულეები.

რა ასაკში უნდა გამო-
ვლინდეს სიმპტომები 
დიაგნოსტიკური კრი-
ტერიუმების დასაკ-
მაყოფილებლად?

ბავშვთა აუტიზმის შემთხვევაში (მაგრამ 
არა ასპერგერის სინდრომის დროს) 
„ფუნქციური დარღვევები“ სოციალურ 
ურთიერთობაში, ან კომუნიკაციისთვის 
ენის გამოყენებაში 3 წლის ასაკამდე 
უნდა გამოჩნდეს.

სოციალური კომუნიკაციის სირთუ-
ლეები და შეზღული, განმეორები-
თი მოქმედებები და ინტერესები, 
სენსორული სირთულეები უნდა არ-
სებობდეს ადრეულ ბავშვობაში.

სენსორული  
პრობლემები

ICD-10-ის სამუშაო ჯგუფის წევრები არ 
თვლიან სენსორულ პრობლემებს ფორ-
მალურ კრიტერიუმებად.

DSM-5-ის მკველვრები სენსორულ 
ჰიპერმგრძნობელობას თვლიან 
ყურადსაღებ კრიტერიუმად და მას, 
შეზღული, განმეორებითი მოქმე-
დებებს და ინტერესებს ერთ ჯგუფ-
ში აერთიანებენ. 

როგორ აისახება დიაგ-
ნოზში სიმპტომები და 
სიმძიმის ხარისხი? 

ძირითადად სამი ქვედიაგნოზის გამოყე-
ნებით.

სიმძიმის ხარისხი შეფასება დიაგ-
ნოზის განუყოფელი ნაწილია.

დამატებითი სირთუ-
ლეები, რომლებიც ძი-
რითადი სიმპტომების 
ჩარჩოებს სცდებიან.

ICD-10-ში ისეთი პრობლემებად მიჩნეუ-
ლია ეპილეფსია ან დისლექსია.

DSM-5-ში ისეთი პრობლემები, 
როგორებიცაა, ეპილეფსია, დის-
ლექსია ან ინტელექტუალური და-
რღვევა მიჩნეულია დამატებით 
პრობლემებად, რომელთა აღწერა 
მნიშვნელოვანია ინდივიდუალური 
შემთხვევის უკეთ გასაგებად.

DSM-5-ის მიხედვით, იმისთვის, რომ აუტიზმის სპექტრის აშლილობის დიაგნოზი დაისვას, ინდი-
ვიდმა უნდა დააკმაყოფილოს შემდეგი კრიტერიუმები

A. კლინიკურად მნიშვნელოვანი მუდმივი დეფიციტი სოციალურ კომუნიკაციაში და ურთიერთ-
ქმედებაში სხვადასხვა გარემოსა და სიტუაციაში. იგი ვლინდება შემდეგი სახით:

1. სოციალურ-ემოციური რეციპროკულობის დეფიციტი, რომელიც ვლინდება: სოციალური ურთიე-
რთობის დამყარების სირთულეებში, სოციალური საუბრისა და საუბრისას ჯერის დაცვის, ემოციე-
ბის და ინტერესების გაზიარების სირთულეებში; ან არღვევს სოციალური ინტერაქციის დაწყების, 
სოციალურ ინტერაქციაზე რეაგირების უნარებს.
2. სოციალური ურთიერთობისას არავერბალური კომუნიკაციის ქცევების დეფიციტი, რომელიც 
ვლინდება: ვერბალური და არავერბალური კომუნიკაციის მწირ ინტეგრაციაში, თვალით კო-
ნტაქტის და სხეულის ენის გამოყენების, ან არავერბალური ჟესტების გაგების სირთულეებში, 
არავერბალური კომუნიკაციისა და სახის ექსპრესიის და მათი გაგების სიმწირეში.
3. ასაკობრივი განვითარების დონის შესაბამისი ურთიერთობების ჩამოყალიბების, შენარჩუნების 
და გაგების დეფიციტი, რომელიც ვლინდება: სხვადასხვა სოციალური სიტუაციების შესაბამისი 
ქცევის განხორციელების, წარმოსახვითი თამაშის, დამეგობრების სირთულეებში, თანატოლები-
სადმი ინტერესის სიმწირეში.
მდგომარეობის გამოვლინების ხარისხის განსაზღვრა:
მდგომარეობის სიმძიმე განისაზღვრება სოციალურ-კომუნიკაციური დარღვევებისა და განმეო-

რებითი, სტერეოტიპული ქცევის გამოვლინებების საფუძველზე.

B. შეზღუდული ინტერესები, განმეორებადი მოქმედება და ქცევა, რომელიც ვლინდება შემდეგი ნიშნებიდან, 
მინიმუმ, ორით:

1. სტერეოტიპული მოტორული, ვერბალური ან უჩვეულო სენსორული ქცევა (მაგალითად, მარტივი 
მოტორული სტერეოტიპული მოძრაობები, ნივთების და სათამაშოების რიგში დაწყობა, ექოლალია, 
იდიოსინკრეზიული ფრაზები);

2. რუტინის, ვერბალური და არავერბალური ქცევის რიტუალიზებული წესების გადაჭარბებული 
დაცვა (მაგალითად, ძლიერი დისტრესი მცირე ცვლილების შემთხვევაშიც კი, ცვლილებასთან შეგუ-
ების სირთულე, აზროვნების რიგიდული პატერნები, მისალმების და საქმიანობის რიტუალები, ერთი 
და იმავე გზის, საკვების არჩევა).

3. ძლიერი ინტენსივობის შეზღუდული, ფიქსირებული ინტერესები, (მაგალითად, გამოხატული 
მიჯაჭვულობა ან ჭარბი დაინტერესება უჩვეულო ნივთებით, უკიდურესად შეზღუდული, აკვიატებული 
ინტერესები).

4. ჰიპერ- ან ჰიპორეაქტიულობა სენსორული გამღიზიანებლების მიმართ ან უჩვეული ინტერე-
სი და ყურადღების კონცენტრაცია გარემოს სენსორულ მახასიათებლებზე (მაგალითად, გამოხატული 
ინდიდეფრენტულობა ტკივილისა და ტემეპრატურის მიმართ, ადვერსიული რეაგირება სპეციფიკურ 
ხმებსა და ტექსტურაზე, ნივთების და გარემოს ძლიერ გამოხატული შეხებით და ყნოსვით შეგრძნება, 
აღტაცება და ძლიერი დაინტერესება სინათლითა და მოძრაობით).

მდგომარეობის გამოვლინების ხარისხის განსაზღვრა:
მდგომარეობის სიმძიმე განისაზღვრება სოციალურ-კომუნიკაციური დარღვევებისა და განმეო-

რებითი, სტერეოტიპული ქცევის გამოვლინებების საფუძველზე.

C. სიმპტომები უნდა არსებობდეს ადრეული ბავშვობიდან (მაგრამ, შესაძლოა, ბავშვისადმი სოციალური 
მოთხოვნების გაზრდამდე არ იყოს გარშემომყოფებისთვის თვალშისაცემი, ან შენიღბული იყოს 
ცხოვრების განმავლობაში დასწავლილი სტრატეგიებით).

D. სიმპტომები იწვევენ კლინიკურად მნიშვნელოვან დარღვევებს სოციალურ, დასაქმების ან 
ფუნქციონირების სხვა მნიშვნელოვან სფეროებში.

E. ეს დარღვევები ვერ აიხსნება ინტელექტუალური დარღვევით, ან განვითარების გლობალური დარღვევით. 
აუტიზმის სპექტრის აშლილობასთან ერთად ხშირად გვხვდება ინტელექტუალური დარღვევა. კომორბი- 
დობის/თანმხლები მდგომარეობის დიაგნოსტირებისათვის, ანუ ერთდროულად აუტიზმის სპექტრის და 
ინტელქტუალური დარღვევის არსებობის დასადასტურებლად, აუცილებელია, რომ სოციალურ-კომუნიკაციური 
უნარები ინდივიდის ინტელექტუალური განვითარების დონეზე ბევრად დაბალი იყოს. (DSM-5, 2013)

მნიშვნელოვანია აუტიზმის სპექტრის აშლილობის გამოვლინების სიმძიმის ხარისხის განსა-
ზღვრა, რაც დამოკიდებულია სოციალურ-კომუნიკაციური უნარების დარღვევებისა და სტერეოტიპუ-
ლი მოქმედებების, შეზღუდული ინტერესების გამოვლინების ხარისხზე.

ქვემოთ მოყვანილია ცხრილი, რომელიც ასახავს აუტიზმის სპექტრის აშლილობის გამოვლინე-
ბის სიმძიმის ხარისხებს DSM-5-ის მიხედვით.

სიმძიმის 
ხარისხი

სოციალური კომუნიკაცია შეზღუდული, განმეორებითი 
ქცევები

მე-3 დონე

„ესაჭირო-
ება ძალი-
ან ინტენ-
სიური მხა-
რდაჭერა“

მძიმე დეფიციტი ვერბალური და არავერბალური სო-
ციალური კომუნიკაციის უნარებში, რაც იწვევს ფუნ-
ქციონირების ძლიერ დარღვევას, სოციალური ურთიე-
რთობის წამოწყების ძალიან მწირ შესაძლებლობებს 
და მინიმალურ პასუხს სხვების სოციალური ურთიე-
რთობის ინიციტავაზე. მაგალითად, ინდივიდი, რო-
მელსაც რამდენიმე სიტყვა აქვს ლექსიკონში, ძალიან 
იშვიათად იჩენს ურთიერთობის ინიციატივას, ხოლო 
ასეთი ინიციატივის შემთხვევაში, ადგილი აქვს უჩვე-
ულო მიმართვის ფორმას მხოლოდ მოთხოვნილების 
დაკმაყოფილების მიზნით, ან პასუხობს მხოლოდ ძა-
ლიან გამოხატულ, დირექტიულ სოციალური ურთიე-
რთობის ფორმას. 

ქცევის რიგირდულობა, ცვლილე-
ბასთან გამკლავების უკიდურესი 
სირთულეები, ან შეზღუდული ინტე-
რესები და განმერებითი მოქმედე-
ბები ხელს უშლის ფუნქციონირებას 
ყველა სფეროში. ძლიერი დისტრე-
სი ყურადღების გადანაცვლების ან 
მოქმეების ცვლილების შემთხვევაში. 

მე-2 დონე გამოხატული დეფიციტი ვერბალური და არავერბალუ-
რი სოციალური კომუნიკაციის უნარებში; სოციალური 
უნარების დარღვევა გამოხატულია მხარდაჭერის პი-
რობებშიც. სოციალური ურთიერთობის წამოწყების

რიგიდობა ქცევაში, ცვლილებასთან 
გამკლავების სირთულეები, ან შეზღუ-
დული ინტერესები და განმეორებითი 
მოქმედებები საკმარისად ხშირია

„ესაჭირო-
ება ინტენ-
სიური მხა-
რდაჭერა“

შეზღუდული შესაძლებლობები, სხვების მხრიდან სო-
ციალური ურთიერთობის ინიციატივაზე შეზღუდული 
ან ანომალური რეაგირება.მაგალითად, ინდივიდი, 
რომელსაც შეუძლია მარტივი ფრაზების გამოყენება, 
შემოფარგლულია თავისი ვიწრო ინტერესებით და 
აღენიშნება გამოხატულად უცნაური არავერბალური 
კომუნიკაცია.

სხვადასხვა კონტექსტში ფუნქციო-
ნირებისთვის ხელის შესაშლელად. 
დისტრესი ყურადღების გადანაცვლე-
ბის ან მოქმედების ცვლილების შემ-
თხვევაში.

1 დონე

„ესაჭირო-
ება მხა-
რდაჭერა“

მხარდაჭერის გარეშე სოციალური კომუნიკაციის შე-
სამჩნევი სირთულეები. სოციალური ინტერაქციის 
წამოწყების სირთულე და სხვების მხრიდან სოცია-
ლური კონტაქტის მცდელობაზე ატიპური, წარუმატე-
ბელი რეაგირება. შეიძლება ადგილი ჰქონდეს სოცი-
ალური ურთიერთობისადმი დაქვეითებულ ინტერესს. 
მაგალითად, ინდივიდს, რომელსაც თავისუფლად 
შეუძლია სრული წინადადებებით საუბარი და კომუ-
ნიკაციის პროცესში ჩართვა, უჭირს საუბრის თემის 
შენარჩუნება, საუბრის დასრულება, თანატოლებთან 
დამეგობრება. მისი დამეგობრების მცდელობა უცნაუ-
რი ხასიათისაა და როგორც წესი, წარუმატებელია.

ქცევაში რიგიდულობა მნიშვნელო-
ვნად უშლის ხელს ფუნქციონირებას 
ერთ ან მეტ კონტექსტში. გაძნელებუ-
ლია გადართვა ერთი მოქმედებიდან 
მეორეზე. ორგანიზების და დაგეგმვის 
პრობლემები ხელს უშლის ინდივი-
დის დამოუკიდებლობას.

3. აუტიზმის სპექტრის აშლილობა – მითი და რეალობა

აუტიზმის სპექტრის აშლილობის შესახებ მრავალი მცდარი შეხედულება არსებობს. მათ საპირწონედ 
გთავაზობთ ჭეშმარიტ ინფორმაციას (Hallahan et al., 2014). აღნიშნულ მოსაზრებებს შემდეგ თავებშიც 
შევეხებით:

მითი – აუტიზმი არის კარგად განსაზღვრული ერთი კატეგორია.
ფაქტი – აუტიზმის სპექტრის აშლილობები მოიცავს მდგომარეობების ფართო სპექტრს ძალიან მძიმე 

ხარისხიდან ძალიან მსუბუქამდე.
მითი – აუტიზმის სპექტრის აშლილობის მქონე ადამიანებს ინტელექტუალური სირთულეები აღენიშ-

ნებათ და მათი ჩართვა არ შეიძლება უმაღლეს სასწავლებლებსა თუ პროფესიულ საქმიანობებში.
ფაქტი – აუტიზმის სპექტრის აშლილობის მქონე ადამიანს შესაძლოა ჰქონდეს ტიპური, ნორმალური 

ინტელექტუალური შესაძლებლობები და ახერხებდეს უმაღლეს სასწავლებლებში სწავლასა და 
წარმატებულ პროფესიულ საქმიანობას.

მითი – აუტიზმის სპექტრის აშლილობის მქონე ადამიანებს ზოგიერთ სფეროში არსებული სირთულე-
ების ფონზე აღენიშნებათ იმდენად მაღალი ინტელექტუალური შესაძლებლობები, რომ შესაძლოა 
იწოდებოდნენ გენიოსებად.

ფაქტი – აუტიზმის სპექტრის აშლილობის მქონე ადამიანებს ფუნქციური და კომუნიკაციური უნარების 
სირთულის ფონზე, შესაძლოა, მართლაც აღენიშნებოდეთ გარკვეული უნარებისთვის მაღალი შე-
საძლებლობები, თუმცა, ეს არ განსხვავდება ზოგადპოპულაციური მაჩვენებლისგან. სხვა სიტყვე-
ბით რომ ვთქვათ, ისინიც ისევე „მიდრეკილნი არიან გენიოსობისადმი“, როგორც ნებისმიერი სხვა 
ადამიანი.

მითი – არსებობს აუტიზმის ეპიდემია, რომელიც გამოწვეულია ჩვენს გარემოში რაიმე საშიში ტოქსი-
ნით ან ვირუსით.

ფაქტი • აუტიზმის სპექტრის აშლილობის დიაგნოსტირების შემთხვევების რიცხვი უდავოდ გაიზარდა. 
მიზეზი ის არის, რომ საზოგადოება მეტად იცნობს აუტიზმის ნიშნებსა და გამოვლინებებს. სამედი-
ცინო, ფსიქოლოგიურ და სასწავლო დაწესებულებებში პროფესიონალები უკეთ ახერხებენ აუტიზ-
მის სპექტრის აშლილობისთვის დამახასიათებელ, თუნდაც, მსუბუქი სიმპტომების სწორად ამოც-
ნობას. ასევე, გაიზარდა სპეციალისტთან მიმართვიანობაც. შესაბამისად, გამოცდილების ზრდისა 
და ფსიქოგანათლების გაუმჯობესების პარალელურად, მატულობს დიაგნოსტირებული შემთხვე-
ვების ოდენობა.

მითი – წითელას, ყბაყურას და წითურას (MMR) ვაქცინა იწვევს აუტიზმს.

ფაქტი – კვლევებით, ვაქცინასა და აუტიზმს შორის მიზეზშედეგობრივი კავშირი უარყოფილი იქნა.
მითი – ცუდ აღზრდას (ცივი დედები) შეუძლია აუტიზმის გამოწვევა.
ფაქტი – არ არსებობს მტკიცებულება იმისა, რომ ცუდი აღზრდა იწვევს აუტიზმს (Hallahan et al., 2014).

4. აუტიზმის სპექტრის აშლილობის გავრცელება

ბოლო რამდენიმე წლის განმავლობაში აუტიზმის სპექტრის აშლილობის გავრცელების მაჩვენებე-
ლი იზრდება. 1960-იან წლებში ჩატარებულმა პირველმა მასშტაბურმა ეპიდემიოლოგიურმა კვლევამ 
(Lotter, 1966) გამოავლინა აუტიზმის შემთხვევათა პროცენტული მაჩვენებელი, 0,04% (1 250-დან). მსგა-
ვსი რაოდენობა აღნიშნულია 1970-80-იან წლების კვლევებშიც. 2000 წელს დაფიქსირდა აუტიზმის 
სპექტრის აშლილობის მკვეთრად მაღალი მაჩვენებლები 333-დან 1 შემთხვევა (Kogan et al.,, 2009). გა-
რდა ამისა, აუტიზმის სპექტრის აშლილობის მაჩვენებლები 2002 წლიდან 2006 წლამდე გაიზარდა 57%-
ით. 1990-იან წლების კვლევებით, ყოველ 250 ადამიანიდან ერთი აღნიშნული მდგომარეობის მქონე 
იყო (Brison, Clark, & Smith, 1988) (Ehlers & Gillberg, 1993; Sugiyama & Partington, 1998). შედარებით ახალი 
მონაცემებით, ყოველი 88 ადამიანიდან 1-ს უდასტურება იგი (დაავადებისა და პროფილაქტიკის კონ-
ტროლის ცენტრი [CDC], 2012; აუტიზმის ნაციონალური ცენტრი, 2009). ბავშვებს ეს მდგომარეობა სხვა-
დასხვა სიმძიმით უვლინდებათ (Volkmar, 2003). ეს განსხვავებები პრობლემას ქმნის პროფესიონალე-
ბისა და მშობლებისათვის ჩარევის გეგმების შედგენის დროს, რადგან თითოეული ბავშვი საჭიროებს 
ინდივიდუალურად შერჩეულ პროგრამებს (Walker et al., 2013). 2016 წლის აშშ მონაცემებით ყოველი 54 
ბავშვიდან 1 აუტიზმის სპექტრის მქონეა; ყოველი 34 ბიჭიდან 1 იდენტიფიცირდება როგორც აუტიზის 
სპექტრის მქონე; ყოველი 144 გოგონადან 1 იდენტიფიცირდება როგორც აუტიზმის სპექტრის მქონე 
(დაავადებისა და პროფილაქტიკის კონტროლის ცენტრი [CDC, 2016]. დიდ ბრიტანეთში პოპულაციის 
1-2% აუტიზმის სპექტრის მქონეა: ყოველი 100 ბავშვიდან 1, ყოველი 100 ზრდასრულიდან 2. ევროპის 
ქვეყნებში, საშუალოდ 89 ბავშვიდან 1 აუტიზმის სპექტრის მქონეა (Autism Statistics https://www.gov.uk ).

აუტიზმის სპექტრის გავრცელების მაჩვენებელთან დაკავშირებით რამდენიმე მნიშვნელოვანი 
ფაქტია საყურადღებო. ბიჭებთან გავრცელება 4-ჯერ მეტია, ვიდრე გოგონებთან. არის მოსაზრებე-
ბი, რომ აუტიზმის გავრცელების სტატისტიკის ზრდა განპირობებულია გარემოში არსებული ფარული 
ტოქსინით. ზოგი მიიჩნევს, რომ არსებობს „აუტიზმის ეპიდემია“. სხვები მიზეზებს შორის ასახელებენ 
ვაქცინაციის ფართოდ გამოყენებას ახალშობილებთან. ამჟამად თითოეული ეს მოსაზრება უარყოფი-
ლია. მეცნიერთა უმეტესობა მიიჩნევს, რომ, ობიექტურად, შემთხვევების რაოდენობა არც გაზრდილა 
(Fombonne, 2001; Frith, 2003; National Research Council, 2001; Shattuck, 2006; Wing & Potter, 2002). ისინი 
ამტკიცებენ, რომ აღნიშნული ზრდა გამოწვეულია სამი ფაქტორით:

1. გაფართოვდა კრიტერიუმები, რომლებიც აუტიზმის სპექტრის აშლილობის დიაგნოზის დას-
მისთვის გამოიყენება. ამ კრიტერიუმებში შევიდა მსუბუქი ფორმების სიმპტომებიც (მაგალითად, ასპე-
რგერის სინდრომი);

2. ფართო საზოგადოებამ, სამედიცინო, ფსიქოლოგიური და საგანმანათლებლო დაწესებულებებ-
ში მომუშავე პროფესიონალებმა აუტიზმის შესახებ მეტი ცოდნა შეიძინეს;

3. განხორციელდა „დიაგნოსტიკური ჩანაცვლება“ – ადამიანებს, რომლებსაც ადრე ჰქონდათ და-
სმული დიაგნოზი „გონებრივი ჩამორჩენა“, სიმპტომების დაზუსტებისა და გადახედვის შემდგომ დაუ-
დგინდათ აუტიზმის სპექტრის აშლილობა (Coo et al., 2008) (Bishop, Whitehouse, Watt, & Line, 2008); ასევე 
ბავშვების გაკრვეულმა კატეგორიამ, ვისაც დასმული ჰქონდა დიაგნოზი „ბავშვთა ადრეული შიზოფ-
რენია“ დიაგნოზების გადასინჯვის შემდეგ დააკმაყოფილა აუტიზმის დიაგნოსტიკირი კრიტერიუმები 
(Wing, L., & Potter, D. (2002).  ბუნებრივია, ამ ყოველივემ შეცვალა სტატისტიკური მონაცემები.

არსებობს განსხვავებული პოზიციაც: მიუხედავად იმისა, რომ ზემოხსენებული ფაქტორები ნამ-
დვილად შესაძლებელია გახდეს შემთხვევათა პროცენტული მაჩვენებლების ზრდის მიზეზი, ეს არ გა-
მორიცხავს იმის ალბათობას, რომ არსებობს სხვა, ჯერჯერობით უცნობი ფაქტორებიც, რომლებიც გა-
ნაპირობებს შემთხვევების რაოდენობის მატებას (Hertz-Picciotto & Delwiche, 2009; Hallahan et al., 2014).

5. აუტიზმის სპექტრის აშლილობის გამომწვევი მიზეზები

აუტიზმის სპექტრის აშლილობის მქონე ადამიანთა შემთხვევების მატებამ ბიძგი მისცა აღნიშნული 
მდგომარეობის გამომწვევი მიზეზების მოძიების მცდელობის აქტუალიზაციას. ადრეული თეორიები 
შეიცვალა მეცნიერულად უფრო მეტად დასაბუთებული თეორიებით.

5.1. ადრეული ეტიოლოგიური თეორიები

აუტიზმის სპექტრის აშლილობის გამომწვევი მიზეზების შესახებ გარკვეული სახის ინფორმაცის 
ვხვდებით ლეო კანერისა (1943) და ჰანს ასპერგერის (1944) ნაშრომებში. ჰანს ასპერგერმა ივარაუდა, 
რომ აუტიზმს ბიოლოგიური და მემკვიდრეობითი საფუძველი ჰქონდა (Hewetson, 2002). კანერმაც ასევე 
ივარაუდა, რომ აუტიზმის მიზეზი ბიოლოგიური იყო (Kanner, 1973). ამასთან, ის აღნიშნავდა, რომ აუტი-
ზმის მქონე ბავშვების მშობლები არ იყვნენ „გულთბილები“. თუ ბავშვი დასაწყისიდანვე მარტოობაში 
ცხოვრობს, შეექმნება ადამიანებთან ურთიერთობების ჩამოყალიბების პრობლემები (Kanner, 1973).

მე-20 საუკუნის 60-იანი წლებში მიიჩნეოდა, რომ მშობლები, განსაკუთრებით კი დედები, იყვნენ 
თავიანთი შვილების აუტიზმის მიზეზი. შეიქმნა თეორია იმის შესახებ, რომ ცივი და რეაგირების გა-
რეშე მყოფი დედები ხდებიან აუტიზმის სპექტრის გამომწვევები (Eisenberg & Kanner, 1956; Bettelheim, 
1967).

5.2. თანამედროვე ეტიოლოგიური თეორიები

თანამედროვე ეტიოლოგიური თეორიებით მეცნიერები ვერ აზუსტებენ, როგორ იცვლება თავის ტვინის 
ფუნქციონირება აუტიზმის სპექტრის აშლილობის დროს, თუმცა, მათი შეხედულებით, მიზეზი ნამდვი-
ლად ნევროლოგიურია და არა პიროვნულ-ფსიქოლოგიური (National Research Council, 2001; Muller, 2007; 
Strock, 2004). აუტიზმის სპექტრის დარღვევების ნევროლოგიურ საფუძველზე მიანიშნებს ის ფაქტი, 
რომ აუტიზმის მქონე ადამიანებს ხშირად აქვთ ეპილეფსიური გულყრები და კოგნიტური სირთულეები 
(Volkmar & Pauls, 2003). დამატებით, სიკვდილის შემდგომმა კვლევებმა და ნევროვიზუალურმა გამო-
კვლევებმა (მაგ., პოზიტრონული ემისიური ტომოგრაფია, კომპიუტერული ღერძული ტომოგრაფიული 
სკანირება და მაგნიტურ-რეზონანსული ტომოგრაფია) დაადგინა თავის ტვინში დაზიანებული უბნების 
არსებობა (Muller, 2007; Strock, 2004; Volkmar & Pauls, 2003). მათი რაოდენობიდან გამომდინარე, მეცნიე-
რები ფიქრობენ, რომ აუტიზმი დაკავშირებულია ნეირონული კავშირების სისტემის დისფუნქციასთან 
და არა თავის ტვინის რომელიმე ერთი, კონკრეტული უბნის დაზიანებათან (Glessner et al., 2009; Wang 
et al., 2009).

ნევროლოგიური კვლევის კიდევ ერთი საინტერესო მიმართულება ეხება აუტიზმის სპექტრის 
აშლილობის მქონე ადამიანთა თავის ტვინის ზომას (Courchesne, Carper, & Akshoomoff, 2003; Courchesne 
et al., 2001; Elder, Dawson, Toth, Fein, and Munson, 2008; Fombonne, Roge, Claverie, Courty & Fremoile, 1999; 
Fukomoto et al., 2008; Piven, Arndt, Bailey, & Andreason, 1996; Piven et al., 1995). გამოკვლევებმა მიუთი-
თა, რომ სიცოცხლის პირველ წელს აუტიზმის მქონე ბავშვების თავის ტვინი და თავის ზომა იზრდება 
უეცრად და ზედმეტად. შემდეგ კი ზრდა ნელდება და მოზრდილობის ასაკისთვის მათი თავის ტვინი 
უკვე ნორმალური ზომისაა. პირველ 2 წელიწადში ტვინის ზრდის არანორმალურად მაღალი მაჩვე-
ნებლის მნიშვნელობა დასტურდება იმ ფაქტით, რომ ეს პერიოდი ტვინის ორგანიზაციისთვის კრი-
ტიკული მნიშვნელობისაა: პირველი ორი წლის განმავლობაში თავის ტვინში მიმდინარე მოვლენები 
ქმნის ენის დაუფლებისთვის, ლოგიკური აზროვნებისთვის, ინფორმაციის კომპლექსური გადამუშავე-
ბისთვის საჭირო საფუძველს (Fomobnne et al., 1995).

მეცნიერთა ჯგუფი მიიჩნევს, რომ ტვინის პათოლოგიურად ზრდა შეიძლება უკავშირდებოდეს 
ზრდის ჰორმონების მომატებულ დონეს (Mills et al., 2007). ზოგიერთი მკვლევარი ამტკიცებს, რომ ორ-
სულობის დროს დედის ამნიონურ სითხეში თუკი მაღალია ანდროგენის დონე (მამაკაცური ნიშან-თვი-
სებების განმაპირობებელი ჰორმონი), სავარაუდოდ, შვილი აუტიზმის სპექტრის აშლილობის მახასი-
ათებლებს გამოავლენს (Auyeung et al., 2009; Baron-Cohen, 2002, 2003; Baron-Cohen, Auyeung, Ashwin, & 
Knickmeyer, 2009). ამ თეორიებს სამეცნიერო საზოგადოების უმეტესობა სკეპტიკურად უყურებს (Barbeau, 
Mendrek, & Mottron, 2009; Falter, Plaisted, & Davis, 2008; Skuse, 2009; Hallahan et al,. 2014) და დღესდღეობით 
კვლავ უცნობია აუტიზმის სპექტრის გამომწვევი ერთი კონკრეტული მიზეზი.

5.3. აუტიზმის სპექტრის დარღვევის გენეტიკური საფუძველი

სარწმუნოა აუტიზმის მემკვიდრულად გადაცემის მეცნიერული მტკიცებულებები (Sutcliffe, 2008). გამო-
კვლევებმა აჩვენა, რომ აუტიზმის სპექტრის აშლილობის დიაგნოზის მქონე ბავშვების 15%-თან მოსა-
ლოდნელია, რომ მის უმცროს და-ძმასაც ექნება იგივე მდგომარეობა (Sutcliffe, 2008). მონოზიგოტურ 
(ერთი კვერცხუჯრედიდან განვითარებული) ტყუპისცალში აუტიზმის არსებობის დროს გაცილებით 
მეტია შანსი იმისა, რომ მეორესაც ჰქონდეს აუტიზმი, ვიდრე დიზიგოტურის (ორი კვერცხუჯრედიდან 
განვითარებული) შემთხვევაში. ამასთანავე, აუტიზმის მქონე ბავშვის ოჯახის წევრები ხშირად გამო-

ხატავენ აუტიზმის სპექტრის აშლილობისთვის დამახასიათებელ ნიშნებს, ე. წ. სუბკლინიკურ დონეს: 
შესამჩნევი და თვალშისაცემია ახლო მეგობრების ნაკლებობა, ვიწრო ინტერესები, რუტინული სიტუა-
ციებისთვის უპირატესობის მინიჭება (Stone, McMahon, Yoder, & Walden, 2007; Volkmar & Pauls, 2003).

არსებობს მოსაზრებაც, რომ აუტიზმის სპექტრის დარღვევა შესაძლოა განვითარდეს გენის მუ-
ტაციის შედეგად და გადაეცეს შვილებს ერთი ან ორივე მშობლისგან. მუტაციების სიხშირე იზრდება 
მშობლის ასაკთან ერთად, განსაკუთრებით საყურადღებოა დედა (Autism Genome Project Consortium, 
2007; Sebat et al., 2007).

6. აუტიზმის სპექტრის აშლილობის შეფასების პროცედურა

აუტიზმის სპექტრის აშლილობის დიაგნოზს სვამს ფსიქიატრი, რომელიც თანამშრომლობს და ინფო-
რმაციას იღებს მულტიდისციპლინური გუნდისგან. ის ხელმძღვანელობს ამერიკის ფსიქიატრთა ასო-
ციაციის (American Psychiatric Association – APA) მიერ შემუშავებული დიაგნოსტიკური კრიტერიუმებით 
(2010), რომლებიც მოიცავს კომუნიკაციური უნარების, სოციალური ურთიერთობებისა და განმეორება-
დი და სტერეოტიპული ქცევების შეფასებას. დიაგნოსტირების პროცესში სპეციალისტი ინფორმაციას 
იღებს მშობლის მონათხრობისა და ბავშვზე დაკვირვების გზით. კლინიცისტებს შეუძლიათ გამოიყე-
ნონ ქცევაზე დაკვირვების ინსტრუმენტები და სთხოვონ მშობლებს და/ან მასწავლებლებს, შეავსონ 
დაკვირვების ჩეკლისტები. ორივე ინსტრუმენტი – აუტიზმის სადიაგნოსტიკო დაკვირვებითი კვლევა 
(ADOS) და აუტიზმის სადიაგნოსტიკო ინტერვიუ (ADI-R) – სტანდარტიზებულია და განიხილება როგორც 
„ოქროს სტანდარტი“ (Conroy et al., 2011; Le Couteur, Haden, Hammal, & McConachie, 2008).

აუტიზმის სადიაგნოსტიკო დაკვირვების კვლევა ADOS გამოიყენება ერთობლივი დაკვირვები-
სათვის. პროცედურა გულისხმობს ბავშვის ქცევაზე დაკვირვებას სხვადასხვა დავალების პირობებში, 
რომლებიც მიმართულია სიტუაციაში აუტიზმის სპექტრისთვის დამახასიათებელი ნიშნების გამოვლე-
ნასა და აღწერაზე. აუტიზმის სადიაგნოსტიკო ინტერვიუ ADI-R კი გამოიყენება ენისა და კომუნიკაციის 
სირთულეების, შეზღუდული, განმეორებადი სტერეოტიპულ მოქმედებების არსებობის გამოსავლენად 
აღმზრდელების გამოკითხვისას (Le Couteur, et al., 2008; Conroy et al., 2011).

ბავშვთა უმრავლესობისთვის აუტიზმის სპექტრის აშლილობის დიაგნოზი ისმება 3 წლის ასაკში. 
ინფორმაციის მატებასთან ერთად, აღნიშნულ მდგომარეობაზე ეჭვის მიტანა ბევრად უფრო ადრეც 
გახდა შესაძლებელი. ამ ფონზე გაცილებით რთულია ასპერგერის სინდრომის დიაგნოსტირება, რა-
დგან სიმპტომები არ არის მკვეთრად გამოხატული. მკვლევრები იმედოვნებენ, რომ აუტიზმის სპექტ-
რის აშლილობის დიაგნოსტირება კიდევ უფრო ადრეულ ასაკში მოხდება, რადგან ეს გაზრდის ჩარევის 
ეფექტურობას. მტკიცებულებებით ჩანს, რომ მშობლები არც თუ იშვიათად ოფიციალურ დიაგნოზა-
მდე ბევრად ადრე ამჩნევენ გარკვეულ უცნაურობებსა და სირთულეებს. აუტიზმის სპექტრის მქონე 
ზოგიერთი მცირეწლოვანი ბავშვის მშობელი აცხადებს, რომ მათი ბავშვი ნორმალურად ვითარდე-
ბოდა დაახლოებით პირველი 2 წლის განმავლობაში და შემდეგ მოულოდნელად დაიწყო რეგრესი 
განვითარებასა და ქცევაში. ასეთ შემთხვევათა რაოდენობა დაახლოებით 20%-დან 47%-მდეა (Werner 
& Dawson, 2005). მკვლევრები ადასტურებენ, რომ ამ მშობლების მოსაზრებები და დასკვნები მართებუ-
ლია (Landa, Holman, Garrett-Mayer, 2007; Werner & Dawson, 2005).

7. აუტიზმის სპექტრის აშლილობის მახასიათებლები.
(აუტიზმის სპექტრის აშლილობის მქონე ადამიანისთვის დამახასიათებელი 

შემეცნებითი პროფილი, ქცევითი და სენსორული მახასიათებლები)

როგორც აღვნიშნეთ, აუტიზმის სპექტრის დარღვევის დროს არსებობს გარკვეული ინდივიდუალური 
ვარიაციები ქცევის თავისებურებებსა და კოგნიტურ შესაძლებლობებში. ამ თავში სწორედ აუტიზმის 
სპექტრის აშლილობის ძირითად მახასიათებლებს მიმოვიხილავთ.

7.1. აუტიზმის სპექტრის აშლილობა

აუტიზმის მქონე ადამიანებისთვის დამახასიათებელია სირთულეები სოციალურ ურთიერთობასა და 
კომუნიკაციაში, განმეორებადი და სტერეოტიპული ქცევები, სენსორული ინტეგრაციის დარღვევა, 
ხშირად ვლინდება კოგნიტური სირთულეებიც.

აღნიშნული დიაგნოზის მქონე ადამიანები ავლენენ სოციალური რეაგირების დეფიციტს 
(Causton-Theoharis et al;., 2009). მათი მშობლები ხშირად მიუთითებენ, რომ ჩვილები არ რეაგირებენ 

ხელში აყვანაზე ან ჩახუტებაზე. აუტიზმის მქონე მცირეწლოვანმა ბავშვმა შეიძლება განსხვავებულად 
არ ირეაგიროს მშობლებს, და-ძმებს, მასწავლებლებსა თუ სხვა უცხო პირებზე. მათ შეიძლება არ გა-
იღიმონ სოციალურ სიტუაციებში; ან გაიღიმონ, იცინონ მაშინ, როდესაც სასაცილო არაფერია. ისინი 
ან ერიდებიან სხვებთან თვალით კონტაქტს ან დაჟინებით უყურებენ მათ თვალებში. ნაკლებად ან 
საერთოდ არ ინტერესდებიან სხვა ადამიანებით, მაგრამ ავლენენ ზედმეტ გატაცებას საგნებისადმი. 
მათ შეიძლება ასაკისთვის დამახასიათებელი თამაში ვერ ისწავლონ. ეს მახასიათებლები ხელს უშ-
ლის ბავშვს მშობლებთან ტიპური მიჯაჭვულობის განვითარებასა და/ან თანატოლებან მეგობრობაში.

აუტიზმის მქონე ბავშვების უმეტესობას არ აქვს სოციალური მიზნებისთვის კომუნიკაციის სუ-
რვილი. 50% საერთოდ, ან თითქმის, არ იყენებს ენას კომუნიკაციის მიზნით (Scheuermann & Webber, 
2002). ვლინდება უცნაური, ატიპური ინტონაცია, საუბრის ტემპი, ტემბრი და მთლიანად ზეპირი მე-
ტყველება. მათი მეტყველება „რობოტისებულად“ ჟღერს, ან შეიძლება გამოავლინონ ექოლალიები 
(მოსმენილის მექანიკურად გამეორება), შეცვალონ ნაცვალსახელები. განსაკუთრებით ურთულდებათ 
ენის, როგორც სოციალური ურთიერთქმედების ინსტრუმენტის, გამოყენება. ენის ნორმალური განვი-
თარების პირობებში შესაძლოა საკმაოდ გაუჭირდეთ მისი გამოყენება სოციალურ ურთიერთობებში, 
რადგან ვერ იგებენ მსმენელის რეაქციას.

კვლევების შედეგებით, კომუნიკაციისა და სოციალური უნარების დაქვეითება აუტიზმის მქონე 
ჩვილებისა და მცირეწლოვან ბავშვებთან უკავშირდება ერთობლივი/გაზიარებული ყურადღების დე-
ფიციტს (Adamson, Bakeman, Deckner, & Romiski, 2009; Clifford & Dissanayake, 2008; Murray et al., 2008). 
ერთობლივი/გაზიარებული ყურადღება არის ქცევა, როდესაც ორი ადამიანი ფოკუსირდება საგანზე 
ან მოვლენაზე ერთმანეთთან ურთიერთობის მიზნით. ეს არის ადრეული სოციალური და კომუნიკაცი-
ური ქცევის ფორმა. სიცხადისთვის მოვიყვანთ მაგალითს: როდესაც ერთი ადამიანი მიმართავს მზე-
რას სხვა ადამიანისკენ, შემდეგ კი მიუთითებს ობიექტზე, ამ შემთხვევაში, მიმანიშნებელი ადამიანი 
„იწვევს ერთობლივ ყურადღებას“, ცდილობს მიმართოს მეორეს ყურადღება ობიექტისკენ. თუ მეორე 
ადამიანისგან უბრუნდება მზერა და პირი მიმართავს ყურადღებას მითითებული ობიექტისკენ, ე. ი. იგი 
„რეაგირებს ერთობლივ/გაზიარებულ ყურადღებაზე“.

აუტიზმის სპექტრის აშლილობის მქონე ადამიანებისთვის დამახასიათებელია სტერეოტიპული 
მოტორული ან ვერბალური ქცევები. განმეორებადი, რიტუალური მოტორული ქცევებია სხეულის ან 
საგნების ტრიალი, ხელების დარტყმა, ქანაობა და სხვ.

კიდევ ერთი მახასიათებელი, რომელიც ხშირად გვხვდება აუტიზმის მქონე ინდივიდებთან, ეს 
არის ობიექტებთან მიჯაჭვულობა და ძალიან შეზღუდული ინტერესები. აუტიზმის მქონე ბავშვებმა 
შეიძლება საათობით რიტუალურად ითამაშონ კონკრეტული ობიექტებით. ისინი ვერ ეგუებიან ცვლი-
ლებას გარემოში (მაგალითად, ნივთების გადაადგილებას ან ახლის შეტანას სახლში ან საკლასო 
ოთახი) ან რუტინაში (Adreon & Stella, 2001; Myles & Simpson, 2001).

აუტიზმის მქონე პირთა უმეტესობას, ინტელექტუალური დარღვევის მქონე ადამიანთა მსგავსად, 
შესაძლოა, აღენიშნებოდეთ ინტელექტუალური სირთულეები. თუმცა, არსებობს გარკვეული თავისე-
ბურებებიც. კერძოდ, ფიქრობენ, რომ აუტიზმის მქონე ბავშვებს უჭირთ ინფორმაციის კოდირება და 
კატეგორიზაცია, ისინი საგნებს იმახსოვრებენ სივრცეში მდებარეობით, ვიზუალური ხატის საშუალე-
ბით და არა ცნებების და სიტყვების გაგებით (Schuler, 1995). მაგალითად, „შოფინგი“ მათთვის ნიშნავს 
კონკრეტული ქუჩაზე მდებარე კონკრეტულ მაღაზიაში წასვლას და არა ნებისმიერი ტიპის მაღაზიის 
მონახულებას რაიმეს ყიდვის მიზნით. არსებობს ვარაუდი, რომ აუტიზმის მქონე პირებს „ექო ყუთის 
მსგავსი“ მეხსიერების შემნახველი აქვთ (Grandin, 1995; Hermelin, 1976). ფიქრობენ, რომ მათ ამიტომაც 
მოსწონთ კონსტრუქციების აწყობა და ბლოკებისგან საგნების აგება. ისინი ცუდად ასრულებენ და-
ვალებებს, რომლებიც მოითხოვს სიტყვების მნიშვნელობის გაგებას და რთული გრამატიკული კონ-
სტრუქციის გაგებას (Scheuermann & Webber, 2002). ამ ინფორმაციაზე დაყრდნობით შეიძლება ითქვას, 
რომ აუტიზმის სპექტრის აშლილობის მქონე ინდივიდებს ვერბალურ შესაძლებლობებთან შედარე-
ბით უკეთესად აქვთ განვითარებული ვიზუალურ-სივრცითი უნარები. აღნიშნულის გამო ასეთი ტიპის 
აზროვნებას მეცხოველეობის ობიექტების დიზაინერმა და კოლორადოს სახელმწიფო უნივერსიტეტის 
ზოომეცნიერების პროფესორმა, აუტიზმის სპექტრის მქონე თემპლ გრანდინმა დაარქვა „სურათებით 
აზროვნება“ (Grandin, 1995).

აუტიზმის მქონე ზოგიერთ პირს ცალკეული უნარები იმდენად აქვს განვითარებული, რომ, ერთი 
შეხედვით, გენიოსის შთაბეჭდილებას ტოვებს. მას შესაძლოა ჰქონდეს აუტიზმის სპექტრისთვის და-
მახასიათებელი მძიმედ გამოხატული ნიშნები და ავლენდეს მნიშვნელოვან შეფერხებას სოციალურ 
და ინტელექტუალურ ფუნქციონირებაში, თუმცა, ამ ფონზე მჟღავნდებოდეს ტალანტი მუსიკაში, ხა-

ტვაში, ანგარიშში (Hallahan et al., 2014). აუცილებელია შევნიშნოთ, რომ მათემატიკური უნარების გა-
ნვითარების მიუხედავად, აუტიზმის მქონე ინდივიდებისათვის პრობლემას წარმოადგენს ამ უნარების 
ფუნქციონალურად (მაგალითად, მაღაზიაში საგნების შესაძენად) გამოყენება. სტატისტიკური მონაცე-
მებით, ასეთი ტიპის აუტიზმის სპექტრის აშლილობის მქონე ადამიანების რაოდენობა შეადგენს 10%-ს 
(Hallahan et al., 2014).

სენსორული ინტეგრაციის დარღვევა – აუტიზმის სპექტრის აშლილობის მქონე ზოგიერთი ადამი-
ანი ჰიპერ- ან ჰიპო-რეაგირებადია მათ გარემოში არსებული განსაკუთრებული სტიმულების მიმართ 
(Ben-Sasson et al., 2009). მაგალითად, ზოგი განიცდის ჰიპერმგრძნობელობას ვიზუალური სტიმულების 
მიმართ, ზოგი – ფლუორესცენტური შუქების მიმართ და სხვები კი – შეხების მიმართ. არის შემთხვვები, 
როდესაც ინდივიდი სტიმულებზე ჰიპერრეაგირების საპირისპიროდ იქცევა – ნაკლებად რეაგირებს 
სმენით, ვიზუალურ ან ტაქტილურ სტიმულებზე. ზოგს აქვს ჰიპერმგრძნობელობისა და ჰიპომგრძნო-
ბელობის კომბინაცია – არ აქცევს ყურადღებას ხმამაღალ ბგერებს (მაგალითად, სახანძრო განგაშს), 
მაგრამ მაგალითად, ძალიან მწვავედ რეაგირებს შორი მანძილიდან წამოსული სტვენის ხმაზე. აღ-
წერილია ინდივიდებში სინესთეზიის შემთხვევებიც, რომლის დროსაც ერთ სენსორულ მოდალობა-
ში შემოსული ინფორმაცია ასტიმულირებს სხვა მოდალობებს. მაგალითისთვის გთავაზობთ დენიელ 
ტამეტის შემთხვევას: დენიელ ტამეტს აქვს ასპერგერის სინდრომი და, ამასთანავე, ფენომენალური 
უნარები მეხსიერებისა მათემატიკის სფეროში. მან დაამყარა რეკორდი კითხვაში. ტამეტი აღწერს სი-
ნესთეზიას თავის ნაშრომში „ცისფერ დღეს დაბადებული“ (Tammet, 2006). „დავიბადე 31 იანვარს 1979 
წელს – ოთხშაბათს. ვიცი, რომ იყო ოთხშაბათი, რადგან დაბადების დღე ჩემს გონებაში ცისფერია და 
ოთხშაბათი, ისევე როგორც რიცხვები, არის ყოველთვის ცისფერი. რიცხვები არიან ჩემი მეგობრე-
ბი. თითოეული არის უნკალური და აქვს თავისი ინდივიდუალობა. 11 მეგობრის მოყვარულია, ხუთი 
– ხმამაღალი, ოთხი – მორცხვი და მშვიდი, ეს ჩემი საყვარელი რიცხვია, რადგან ჩემს თავს მაგონებს. 
ზოგი დიდია, მაგალითად 23, 667, 1179; ზოგიერთი პატარა – 6, 13, 581. ზოგი ლამაზი – 333; ზოგიც მახინჯი, 
მაგალითად, 289 ... სადაც უნდა მივდიოდე და რასაც უნდა ვაკეთებდე, ციფრები არასდროს არ მი-
დიან ჩემი ფიქრებიდან. ნიუ-იორკში ტოქშოუს წამყვანს, დევიდ ლეტერმანს, ინტერვიუში ვუთხარი, 
რომ ის ჰგავს ნომერ 117-ს – მაღალია და მორიდებული. მოგვიანებით, შესაბამისი ციფრით აღქმული 
თაიმს-სკვერის ქუჩაზე მაღალ ცათამბჯენებს ავხედე და ვიგრძენი თავი ცხრიანებით გარშემორტყმუ-
ლი – რიცხვებით, რომელებიც ჩემთვის ყველაზე მეტად ასოცირდებიან უსაზღვროების განცდასთან“ 
(Tammet, 2006, pp.11-12).

7.2. ასპერგერის სინდრომი

ასპერგერის სინდრომის მქონე ადამიანებს სირთულეები აღენიშნებათ იმავე სფეროებში, რომლებ-
შიც აუტიზმის სპექტრის მქონე ინდივიდებს (სოციალური ურთიერთობა, კომუნიკაცია, განმეორებადი 
და სტერეოტიპული ქცევები, კოგნიტური უნარები, სენსორული გადამუშავება), მაგრამ უფრო მსუბუქი 
ხარისხით. კვლევის თანახმად, სოციალური ურთიერთობა მათთვის ყველაზე დიდი გამოწვევაა.

ისინი ხშირად ვერ იგებენ, რა წარმოადგენს მისაღებ სოციალურ ქცევას და რაკი მათ არ უჭი-
რთ მეტყველება და ინტელექტუალური განვითარებაც ნორმის ფარგლებში აქვთ, შესაძლოა შეიქმნას 
შთაბეჭდილება, რომ ისინი შეგნებულად უგულებელყოფენ სოციალურ ნორმებს. მათთვის პრობლე-
მაა მეგობრების შეძენა და შენარჩუნება, სხვებთან ურთიერთობა.

ასპერგერის სინდრომის მქონე პირთა სოციალური ურთიერთობის მრავალი სირთულე განპირო-
ბებულია იმით, რომ ისინი ვერ ახერხებენ სიტუაციების დეტალურ ანალიზს და მთლიანი კონტექსტის 
შეფასებას. ხშირად ზედმეტად პირდაპირი მნიშვნელობით აღიქვამენ რეალობას, უჭირთ გადატანითი 
მნიშვნელობის, ხუმრობის, სიტუაციის შესაბამისი ფრაზის კონტექსტის გაგება (Causton-Theoharis, 
Ashby, & Cosier, 2009; Kaland et al., 2008).

რაც შეეხება სოციალური ურთიერთობების სურვილს, არის მოსაზრებები, რომ ასპერგერის სინ-
დრომის მქონე პირებს არ სურთ სხვებთან ურთიერთობები, თუმცა, მათი პირადი მონათხრობით საპი-
რისპირო დასტურება (Causton-Theoharis, Ashby, & Cosier, 2009),

ხშირია შემთხვევები, როდესაც ასპერგერის სინდრომის მქონე პირებს აქვთ პრობლემები პრაგ-
მატიკასთან, ენის სოციალური კონტექსტის შესაბამისად გამოყენებასთან დაკავშირებით (Colle, 
Baron-Cohen, Wheelwright, & van der Lely, 2008). ისინი შეიძლება საუბრობდნენ მონოტონურად, ძალი-
ან ხმამაღლა, ძალიან სწრაფად ან ნელა, ვერ იცავდენ რიგითობას საუბარისას, ვერ იღებდენ მონა-
წილეობას მონოლოგებში ან ვერ იმეორებდენ ერთსა და იმავე სიტყვებს ან ფრაზებს მრავალჯერ. 
აღსანიშნავია, რომ სწავლის უნარის შეზღუდვის მქონე პირებსაც შეიძლება შეექმნათ პრობლემები 



18 აუტიზმის სპექტრის მქონე მოსწავლეებთან მუშაობა სკოლაში

პრაგმატიკის მხრივ, მაგრამ ასპერგერის სინდრომის შემთხვევაში პრაგმატული უნარების დეფიციტი 
ბევრად უფრო მწვავეა და თვალსაჩინო.

ასპერგერის სინდრომის მქონე პირებისთვის დამახასიათებელია არავერბალური კომუნიკაციის 
სირთულეებიც: ისინი მოსაუბრესთან მიღებულზე ახლო მანძილზე დგებიან, სხეულის უცნაურ პოზას 
ინარჩუნებენ, დაჟინებით უყურებენ მოპასუხეს, არ ამყარებენ მხედველობით კონტაქტს, სახეზე არ 
აქვთ ექსპრესიული გამომეტყველება, არ ეტყობათ ინტერესი, არ ემჩნევათ, ეთანხმებიან თუ არა მო-
საუბრეს, ვერ იყენებენ და ვერ ხვდებიან ჟესტებს (Myles & Simpson, 2003).

8. აუტიზმის სპექტრის აშლილობის მქონე ადამიანის 
განვითარების თვისებურებები

აუტიზმის სპექტრის აშლილობის მქონე პირებს ფსიქოლოგიური და ქცევითი მახასიათებლების მრა-
ვალფეროვნება ახასიათებთ. მკვლევრები ცდილობენ, ახსნან მათი განვითარების მექანიზმები. დღე-
ისათვის 3 თეორია არსებობს, რომლებიც გვიქმნის გარკვეულ წარმოდგენას, რის გამო ვითარდება 
აუტიზმის სპექტრის აშლილობების ნიშან-თვისებები. მათზე დაყრდნობით, ძირითადი დარღვევები 
განპირობებულია (1) აღმასრულებელი ფუნქციების პრობლემებით, (2) სუსტი ცენტრალური შეჭიდუ-
ლობით და (3) ე. წ. „გონების თეორიით“ (“Theory of Mind”) – ადამიანების განზრახვების, გრძნობების, 
რწმენების და სურვილების „წაკითხვის“ შეუძლებლობით (Frith, 2003) (National Research Council, 2001; 
Volkmar & Pauls, 2003; Baron-Cohen, 2002).

აღმასრულებელი ფუნქციები – აუტიზმის მქონე ბევრ ადამიანს აქვს აღმასრულებელი ფუნქციების 
სირთულეები. აღმასრულებელი ფუნქციები წარმოადგენს კოგნიტური პროცესების ერთობლიობას, 
რომელიც პასუხისმგებელია ქცევის და მოქმედების დაგეგმვაზე, კონტროლზე, ორგანიზებაზე, მიმდი-
ნარე მოქმედების მონიტორინგზე, სოციალური ქცევასა და ემოციურ რეგულაციაზე, სხვადასხვა ქცე-
ვითი სტრატეგიის განხორციელებაზე შინაგანი და გარეგანი სტიმულების საპასუხოდ. რაც დიდ პრო-
ბლემას წარმოადგენს აუტიზმის სპექტრის აშლილობის მქონე პირთა დიდი ნაწილისთვის (Demetiou 
et al., 2019). აღმასრულებელი ფუნქციების დეფიციტით აიხსნება რიგიდობა, სიახლესთან ადაპტაციის, 
გადატანითი მნიშვნელობის გაგებისა და გადართვის სირთულეები აუტიზმის სპექტრის აშლილობის 
დროს (Russell J., 1998; Demetiou et al., 2019).

ცენტრალური შეჭიდულობა (central cohesion) – აუტიზმის მქონე ადამიანები სუსტი ცენტრალური შე-
ჭიდულობით გამოირჩევიან (Frith, 2003). ადამიანთა უმეტესობის ბუნებრივი მიდრეკილებაა ინფორ-
მაციის თანმიმდევრული დამუშავება/მოწესრიგება და შინაარსის გადატანა გარემოში, ინფორმაციის 
მთლიანობაში და არა ცალკეულ ნაწილებად აღქმა. აუტიზმის მქონე პირები კი ინფორმაციის ვიწრო 
დეტალებს აკვირდებიან, მაგრამ მთლიანობას ვერ აღიქვამენ. ისინი „ვერ ხედავენ ტყეს ხეების მიღ-
მა“. პრობლემაა ინფორმაციის თანმიმდევრული და მთლიანი დამუშავება, რაც შესაძლოა იყოს აუტიზ-
მის სპექტრის მქონე ინდივიდების ვიწრო ინტერესების მიზეზი (Schopler E., Mesibov G.,1995)

გონების თეორია (theory of mind) – გონების თეორია გულისხმობს სხვა ადამიანების განზრახვების, 
გრძნობების, რწმენების და სურვილების „წაკითხვის“ უნარს (. ჩვენ უკვე განვიხილეთ, რამდენად რთუ-
ლია ასპერგერის სინდრომის მქონე ადამიანისთვის სოციალური სიგნალების წაკითხვა. სოციალური 
სიგნალების წაკითხვა კი ერთ-ერთი საშუალებაა, გაიგო, რას ფიქრობს სხვა ადამიანი, როგორია მისი 
დამოკიდებულება და განზრახვა. ბევრ ჩვენგანს შეუძლია განსაზღვროს მოსაუბრის ემოციური მდგო-
მარეობა ისეთი სიგნალების ინტერპრეტირებით, როგორიცაა, ხმის ტონი და მიმიკა. მსგავსი სიგნა-
ლების გამოყენებით, ასევე, შეგვიძლია შევაფასოთ, როგორ რეაგირებენ მსმენელები იმაზე, რაზეც 
ვსაუბრობთ. აუტიზმის სპექტრის დარღვევის მქონე პირებს აქვთ სხვადასხვა ხარისხის სირთულეები 
სხვა ადამიანების ფიქრების გააზრება/გაგებაში, სხვისი პოზიციის, ემოციური მდგომარეობის გაგე-
ბაში (Baron-Cohen S., et al., 1985; Schopler E., Mesibov G.,1995; Kaland, Callesen, Moller-Nielson, Mortensen, & 
Smith, 2008; ). ზოგიერთი მათგანი ვერ იგებს, რომ მათი ფიქრები განსხვავდება სხვების ფიქრებისაგან, 
ამიტომ უჭირთ ხუმრობის, ტყუილის გაგება.

შეჯამება

აუტიზმის სპექტრის აშლილობების მქონე ინდივიდები მნიშვნელოვნად განსხვავდებიან ერთმანე-
თისაგან სუსტი და ძლიერი მხარეების მიხედვით. დიაგნოსტირება მიმდინარეობს არა მხოლოდ სამე-
დიცინო გამოკვლევებით, არამედ ქცევაზე დაკვირვებისა და განვითარების მიმდინარეობის შესახებ 
ინფორმაციის მიღებით.

აუტიზმის სპექტრის აშლილობის მახასიათებლებია:

1. ბავშვი 12 თვის განმავლობაში ვერ ახერხებს ღუღუნს;

2. ბავშვი 12 თვის განმავლობაში არ იყენებს ჟესტებს;

3. ბავშვი არ ამბობს ერთ სიტყვასაც კი 16 თვის განმავლობაში;

4. ბავშვი არ ამბობს ორ- ან მეტსიტყვიან წინადადებას 24 თვის განმავლობაში;

5. ბავშვი კარგავს გარკვეულ სოციალურ უნარებს ან ენობრივ შესაძლებლობებს;

6. ბავშვი არ გამოხატავს შიშს ან საფრთხეს;

7. ბავშვი არის ზედმეტად ან ნაკლებად მგრძნობიარე ტკივილის მიმართ;

8. ბავშვი თავს არიდებს მშობლებთან / აღმზრდელებთან თვალით კონტაქტს;

9. ბავშვს ურჩევნია, იყოს მარტო;

10. ბავშვს უჭირს გამოხატვა, რა სურს ან სჭირდება;

11. ბავშვი იმეორებს სიტყვებს ან ფრაზებს და მათი მნიშვნელობა არ ესმის;

12. ბავშვს აქვს მიჯაჭვულობა საგნებთან;

13. ბავშვი ატრიალებს საკუთარ თავს ან საგნებს სტერეოტიპულად;

14. ბავშვი ხანგრძლივად იმეორებს ერთსა და იმავე თამაშს. არ თამაშობს „ვითომ“ თამაშე-
ბს (მაგ., ვითომ თოჯინას „აჭმევ“).უჩვეულოდ თამაშობს სათამაშოებით (მაგ., მანქანების 
მწკრივში დაწყობა, ტრიალი);

15. ბავშვი დაჟინებით მოითხოვს, ნივთები/განრიგი მუდმივად იყოს უცვლელი;

16. ბავშვი არაადეკვატური იცინის (იცინის უადგილოდ);

17. ბავშვს ემართება ისტერიკა გაურკვეველი მიზეზის გამო;

18. ბავშვი თავს არიდებს ჩახუტებას;

19. ბავშვი ახორციელებს თვითდამაზიანებელ ქცევას (კბენს საკუთარ თავს ან საგნებს ან 
ხელს ირტყავს თავში);

20. ბავშვს აქვს სირთულე სხვებთან ურთიერთობაში

(Tennessee; Department of Education’s Approved Disability Eligibility Standards, 2010).

აუტიზმის სპექტრის აშლილობის ადრეულ დიაგნოსტიკას უდიდესი მნიშვნელობა ენიჭება, რა-
დგან დროულად დაწყებული თერაპია უკეთესი შედეგის საწინდარია. ადრეული ინტერვენციის დროს 
მიღწეული შედეგის განმსაზღვრელია სიმპტომთა გამოხატულების ინტენსივობა, ინდივიდის რესურ-
სები, თერაპიის ხარისხი და მიზანმიმართულება.

დიაგნოზი ისმება მულტიდისციპლინური გუნდის მიერ. პროცესში ჩართულები არიან ბავშთა ფსი-
ქიატრი, ფსიქოლოგი, ქცევითი თერაპევტი და მეტყველების თერაპევტი. დიაგნოსტირება ხდება აუტი-
ზმის სადიაგნოსტიკო ოქროს სტანდარტის ტესტებით (ADOS – ბავშვის ქცევაზე დაკვირვება და ADI-R 
– სტრუქტურირებული ინტერვიუ მშობელთან). მასთან ერთად, მნიშვნელობა ენიჭება ბავშვის ქცევის 
ანალიზს, ვექსლერის ტესტს (მისი გამოყენებით ხდება ინტელექტის კოეფიციენტის განსაზღვრა), 
ადაპტაციური უნარების საკვლევ სკალას, მეტყველების განვითარების შესაფასებელ ტესტს. დიაგნო-
ზის დასმის შემდეგ სპეციალისტების მიერ იგეგმება ინტერვენციის პროცესი.

შემაჯამებელი კითხვები რეფლექსიისთვის

→ რა ისტორია აქვს აუტიზმის სპექტრის აშლილობას?
→ როგორ განმარტავენ პროფესიონალები აუტიზმის სპექტრის აშლილობას?
→ როგორია აუტიზმის სპექტრის აშლილობის გავრცელება?
→ რა იწვევს აუტიზმის სპექტრის აშლილობას?
→ რა მეთოდებით ხდება აუტიზმის სპექტრის აშლილობის მქონე პირების გამოვლენა?
→ ფსიქოლოგიურ, ქცევით და შემეცნებით რა მახასიათებლებს ავლენენ აუტიზმის სპექტრის აშლი-

ლობის მქონე მოსწავლეები?

დავალება:

1. ძირითად და დამატებით ლიტერატურულ წყაროებზე დაყრდნობით ცოდნის შეძენა-გაღრმავება 
შემდეგ საკითხებში:

 y აუტიზმის სპექტრის აშლილობის დიააგნოსტირების პროცესის ისტორია;
 y აუტიზმის სპექტრის აშლილობის განმარტება;
 y აუტიზმის სპექტრის აშლილობის გავრცელება;
 y აუტიზმის სპექტრის აშლილობის ეტიოლოგია და პათოგენეზი;
 y აუტიზმის სპექტრის აშლილობის მქონე პირების შეფასების მეთოდები;
 y აუტიზმის სპექტრის აშლილობის მქონე მოსწავლეების ფსიქოლოგიური და ქცევითი მახასი-

ათებლები.
2. დისკუსიისთვის კითხვებისა და არგუმენტირებული პასუხების მომზადება.
3. ექსპერიმენტის – „სალი და ენი“ – ანალიზი:

ექსპერიმენტის მიზანი იყო, დადგენილიყო, აუტიზმის მქონე ბავშვების აზროვნება (Baron-Cohen, 
Leslie, & Frith, 1985), კერძოდ მათ მიერ სხვისი განზრახვის და შინაგანი მდგომარეობის გაგების 
უნარი, ე. წ. „გონების თეორია“ (theory of mind). ექსპერიმენტის დროს გამოყენებულ იქნა ორი თოჯინა 
– სალი და ენი. მკვლევარმა გაითამაშა შემდეგი სცენარი ბავშვთა სამ ჯგუფში – აუტიზმის სპექტრის, 
დაუნის სინდრომის და ტიპური განვითარების მქონე ჯგუფებში. სალის აქვს კალათა, ხოლო ენის – ყუთი. 
სალის აქვს ბურთი და მას დებს კალათაში. შემდეგ ის მიდის. ენი იღებს სალის ბურთს და დებს მას ყუთ-
ში, სანამ სალი არ არის. შემდეგ სალი ბრუნდება და სურს ითამაშოს მისი ბურთით. აქ ისმება მნიშვნე-
ლოვანი კითხვა: სად მოძებნის სალი თავის ბურთს? სწორი პასუხია – კალათაში (Frith, 2003). ტიპური 
განვითარების მქონე ბავშვები და ბავშვები დაუნის სინდრომით სწორ პასუხს იძლევიან შეკითხვაზე, 
სწორად პასუხობენ აუტიზმის მქონე ზოგიერთი ბავშვიც. სხვებმა უპასუხეს, რომ სალი ბურთს მოძებ-
ნიდა ყუთში. მათ ვერ გაიაზრეს ის, რომ სალი ვერ მიხვდებოდა, ბურთის ადგილი შეცვლილი რომ არის და, 
შესაბამისად, ძებნას კალათაში დაუწყებდა, რადგან იქ დატოვა (Hallahan et al., 2014).

ტერმინთა განმარტებები

F ასპერგერის სინდრომი (ასპერგერის აშლილობა) – პრობლემები აღინიშნება სოციალურ 
ურთიერთობებში. შეზღუდული აქვთ ინტერესების სფერო. ასპერგერის სინდრომის მქონე 
პირებს არა აქვთ კლინიკურად მნიშვნელოვანი შეფერხება ენაში და აქვს საშუალო ან მა-
ღალი ინტელექტის კოეფიციენტი.

F აუტიზმის სპექტრის აშლილობა – გავლენას ახდენს ქცევაზე, კომუნიკაციისა და სხვებთან 
ურთიერთობის დაამყარების უნარებზე. იგი არ დგინდება სამედიცინო კვლევებით, დიაგ-
ნოზი ისმება ქცევასა და განვითარების მიმდინარეობაზე დაკვირვებით. მისი მახასიათებ-
ლებია: სირთულეები სოციალურ ინტერაქციასა და კომუნიკაციაში, განმეორებადი, სტერე-
ოტიპული ქცევები, ცვლილებებისადმი წინააღმდეგობა, თანატოლებთან ურთიერთობების 
სირთულეები.

F DSM-V – ფსიქოლოგიური დარღვევების დიაგნოსტიკური და სტატისტიკური სახელმძღვანე-
ლო, რომელიც იძლევა საშუალებას სიმპტომების მიხედვით ზუსტად განისაზღვროს ფსი-
ქიკური დარღვევის სახე. თითოეული დარღვევა DSM-ში წარმოდგენილია სადიაგნოსტიკო 
კრიტერუმებით; გადმოცემულია, რა სიპტომები უნდა არსებობდეს და რამდენ ხანს, დიაგ-
ნოზი რომ დაისვას და გაკეთდეს კლინიკური დასკვნა.

F განვითარების ზოგადი აშლილობა – დიაგნოზი შეიძლება დაისვას მაშინ, როდესაც ბავშვი 
სრულად არ აკმაყოფილებს აუტიზმის დიაგნოზის კრიტერიუმებს, მაგრამ ვლინდება სოცი-
ალური უნარებისა და ენის განვითარების დაქვეითება, ასევე, განმეორებითი სტერეოტიპუ-
ლი ქცევა.

F ადრეული ინტერვენციის მომსახურება – ადრეული ჩარევის მომსახურება.
F სინესთეზია (ბერძნ. συναίσθησις – ერთდროული შეგრძნება, ერთობლივი გრძნობა, თანა-

შეგრძნება) – ფსიქოლოგიაში აღქმის მოვლენა, როდესაც ერთი გრძნობის ორგანოს გაღი-
ზიანებისას მისთვის დამახასიათებელი სპეციფიკური შეგრძნების პარალელურად ჩნდება 
სხვა გრძნობის ორგანოსთვის დამახასიათებელი შეგრძნებაც (მაგ.: ფერადი ყნოსვა, ფერა-
დი სმენა და ა.შ.).

1. კომუნიკაციისა და სოციალური ურთიერთობის 
თავისებურებები აუტიზმის სპექტრის აშლილობის მქონე 
ბავშვებთან

აუტიზმის სპექტრის აშლილობის მქონე მოსწავლეები სირთულეებს აწყდებიან კომუნიკაციისა და 
სოციალური ურთიერთობების დროს, რაც ართულებს მათ ურთიერთობას თანატოლებთან და ზრდის 
მათი სოციალური გარიყვის ალბათობას. ინდივიდები შესაძლოა ბულინგის მსხვერპლიც კი გახდნენ.

კომუნიკაცია (ლათ. Communico – „საერთოს ვხდი“) ფართო გაგებით არის სიმბოლოთა საერთო 
სისტემის საშუალებით ინფორმაციის გაცვლა ინდივიდებს შორის. იგი შეიძლება განხორციელდეს 
ვერბალურად ან არავერბალურად. ვერბალური კომუნიკაციის დროს ინფორმაციის გაცვლა ხორცი-
ელდება სიტყვების გამოყენებით, ხოლო არავერბალურის დროს კი – ჟესტიკულაციით. ამ უკანასკნე-
ლის დროს მნიშვნელობა ენიჭება სახის გამომეტყველებას, სხეულის მოძრაობას, ინტონაციასა და 
სხვა უსიტყვო მახასიათებლებს.

ტერმინი „სოციალური უნარები“ მოიცავს უამრავ ცალკეულ უნარს, რომლებიც ბავშვებმა არა მხო-
ლოდ უნდა შეიძინოს, მათ ასევე უნდა გამოიყენონ ისინი შეუფერხებლად, კოორდინირებულად და 
სინქრონულად – წინააღმდეგ შემთხვევაში, მათი სოციალური ქცევა უცნაურ სახეს მიიღებს (Promoting 
the Social Inclusion of Children with Autism Spectrum Disorders in Community Groups, 2012)

აუტიზმის სპექტრის აშლილობის (ასა) (Autism Spectrum Disorders – ASDs) მქონე ბავშვების კომუნი-
კაციისა და სოციალური ურთიერთობის სირთულეები პირდაპირ კავშირშია ენისა და მეტყველების გა-

ნვითარებასთან. თავის მხრივ, სხვა ადამიანებთან ურთიერთობა და ენის გამოყენება, დამოკიდებუ-
ლია მათ ინტელექტუალურ და სოციალურ განვითარებაზე. ASD-ს მქონე ზოგიერთ ბავშვს არ შეუძლია 
კომუნიკაცია მეტყველების ან ენის გამოყენებით, ზოგიერთს მეტყველების შეზღუდული უნარი აქვს, 
სხვებს შეიძლება ჰქონდეთ მდიდარი ლექსიკა და შეძლონ კონკრეტულ საგნებზე დეტალურად საუ-
ბარი. ბევრთან ფიქსირდება პრობლემები სიტყვებისა და წინადადებების მნიშვნელობის, სხეულის 
ენის გაგებასთან დაკავშირებით. ერთად აღებული ეს სირთულეები გავლენას ახდენს ASD-ს მქონე ბა-
ვშვების სხვა ადამიანებთან, განსაკუთრებით კი, თანატოლებთან ურთიერთობის პროცესზე.

2. ენობრივი პრობლემები აუტიზმის სპექტრის 
აშლილობის მქონე ბავშვებთან

ენის დეფიციტი ერთ-ერთი დამახასიათებელი ნიშან-თვისებაა აუტიზმის სპექტრის დარღვევებისთვის. 
კვლევები აჩვენებს, რომ სოციალურ კონტექსტში ენის გამოყენების სირთულე ახასიათებთ აუტიზმის 
მქონე ადამიანს არა მხოლოდ ბავშვობისას, ასევე ზრდასრულობისას. ადგილი აქვს როგორც ექსპ-
რესიული, ასევე რეცეპტული ენის განვითარების შეფერხებას. ენისა და მეტყველების დარღვევათა 
დიაპაზონი ასეთია: აღენიშნებათ ენის განვითარების შეფერხება ან სრული არარსებობა (არ ახლავს 
მცდელობა ალტერნატიული ხერხებით კომუნიკაციისა, მაგალითად, ჟესტით ან მიმიკით). აღსანიშნა-
ვია ის, რომ იმ პირებს, რომელთა ენობრივი შესაძლებლობები ასაკის შესაბამისადაა განვითარებუ-
ლი, შესამჩნევად აქვთ დაქვეითებული სხვებთან საუბრის ინიცირების (წამოწყების) ან გაგრძელების 
უნარი (Moyes, 2003).

ექსპრესიული ენა მოიცავს ბავშვის უნარს, სიტყვიერად გამოხატოს სხვადასხვა შინაარსი. ექსპ-
რესიული ენის დარღვევის დროს სახეზე გვაქვს ლექსიკური მარაგის სიმწირე, სიტყვების შერჩევის 
სირთულე, შემოკლებული წინადადების გამოყენება, გრამატიკულ შეცდომები.

იმპრესიულ, ანუ რეცეპტულ ენას სხვაგვარად მიმართული ენის გაგებას უწოდებენ. რეცეპტული 
ენა მოიცავს სიტყვების მნიშვნელობის გაგებისა და მოსმენილის/წაკითხულის ინტერპრეტაციის უნა-
რს (სხვისი მეტყველების გაგება/გააზრება და მისი შინაარსის შენახვა). ყველაზე აქტიურ მონაწილე-
ობას ამ პროცესში თავის ტვინის ვერნიკეს ზონა იღებს, რომლის დარღვევის შემთხვევაში ადამიანს 
ესმის სიტყვა, თუმცა ვერ იგებს მის მნიშვნელობას. მოსმენილის გადამუშავების პროცესში ხორცი-
ელდება ბგერების მიღება, შეერთება სიტყვებად და დაკავშირება მის მნიშვნელობასთან. სწორედ 
ამ პროცესის დარღვევის გამო ადამიანი ვეღარ იგებს მოსმენილის შინაარსს. ასეთ დროს მოსწავლე 
არ ასრულებს მითითებას, ურეაგიროდ ტოვებს ხმის ტონის ცვლილებას. შედეგად, ხშირად ვხვდებით 
ქცევით-ემოციურ დარღვევებს, უყურადღებობას, სოციალური ურთიერთობის შეუძლებლობას და ა. შ..

აღნიშნული სირთულეების მქონე ბავშვები ყურადღებით ვერ არიან გაკვეთილის ახსნის პერი-
ოდში. ამასთანავე, ვერ ახერხებენ გრძელი მითითებების გაანალიზებას და, შესაბამისად, ასრულებენ 
მითითების მხოლოდ ნაწილს.

მაგალითი I

აუტიზმის სპექტრის მქონე დავითი უსმენდა მასწავლებლის მითითებებს. დავალება რომ დასრულე-
ბულიყო, ხუთი რამ იყო მითითებაში შესასრულებელი. დავითმა შეასრულა პირველი სამი ინსტრუქცია, 
მაგრამ მან არ გაითვალისწინა შემდეგი ორი. შესაბამისად, მან მიიღო ცუდი შეფასება.

მაგალითი II

მასწავლებელმა გიას ზეპირი ჩამონათვალი გაუკეთა საშინაო დავალებების შესახებ. ყველა ბავშვმა 
წიგნები ჩაალაგა ჩანთაში და მოემზადა ავტობუსში ჩასაჯდომად. გია ყველაზე ბოლოს მოემზადა წა-
სასვლელად. იმ ღამით დედამ აღმოაჩინა, რომ გიას 2 წიგნი სკოლაში ჰქონდა დარჩენილი. გიამ ტირი-
ლი დაიწყო და საკუთარ თავს „სულელი“ უწოდა.

მაგალითი III

თომა ვერაფრით ახერხებდა მასწავლებლის ლაპარაკზე კონცენტრირებას, რადგან იგი დეტალურად, 
გრძელი წინადადებებით ხსნიდა მეორე მსოფლიო ომის სხვადასხვა ბრძოლას. თომამ დაიწყო ნე-
რვიულობა და ადგილზე წრიალი. მისმა დამხმარემ მიუთითა, რომ მოესმინა ყურადღებით. ამაზე თომა 
გაბრაზდა და წიგნი იატაკზე გადააგდო. (Moyes, 2003; Hayes, 2014).

2.1. ექოლალია

აუტიზმის მქონე ბავშვებმა შეიძლება გამოიყენონ ექოლალია – სიტყვების ან ფრაზების გამეორება. 
მათ შესაძლებელია არ გასცენ კითხვებს პასუხი ან პასუხის გაცემას შეიძლება უჩვეულოდ დიდი დრო 
მოანდომონ. პასუხები კი შეიძლება არ იყოს დაკავშირებული დასმულ რეალურ კითხვებთან.

ბარი პრიზანტმა თავის კვლევებში აჩვენა, ბავშვმა ექოლალია შესაძლოა გამოიყენოს კომუნიკა-
ციის განზრახვის მიზნით, აზრის გამოხატვის მცდელობის ან დახმარების თხოვნისთვის. ბავშვი იმე-
ორებს ფრაზებს, რომელიც მას ადრე სხვისგან აქვს მოსმენილი ( Prisant B., 2015).

მაგალითი IV

ასპერგერის სინდრომის მქონე 8 წლის ბავშვი მივიდა მასწავლებელთან დასვენების დროს და უთხრა: 
მეოთხე გასასვლელში კრიზისია. როგორც ჩანს, ეს ფრაზა მან გაიგონა ტელევიზორში და ამ მზა 
ფრაზის გამოყენებით შეეცადა აეხსნა მასწავლებლისთვის, რომ მოსწავლეთა ჯგუფს ჩხუბი ჰქონდა 
წამოწყებული.

ზოგიერთ შემთხვევებში აუტიზმის სპექტრის აშლილობის მქონე ბავშვის მიერ ექოლალია შეი-
ძლება გამოყენებულ იქნას, როგორც დამამშვიდებელი ტექნიკა.

მაგალითი V

6 წლის აუტიზმის სპექტრის მქონე ბავშვი აღელდა და მოუსვენრობა დაეწყო საკლასო ღონისძიების 
დროს, რადგან იყო ხმაური და არასტრუქტურირებული გარემო. ის მივიდა თავის დამხმარესთან და 
შეშფოთებული სახით უთხრა: „ჩაისუნთქე და ღრმად ამოისუნთქე!“ ბავშვი ცდილობდა, ემცნო მასწა-
ვლებლისთვის თავისი სტრესის შესახებ იმ ფრაზის გამოყენებით, რომელსაც მისი მშობლები გამოი-
ყენებდნენ, როცა უნდოდათ ბავშვის დამშვიდება.

ადრეულ ასაკში ექოლალია შეიძლება იყოს ენის ტიპური განვითარების პროცესის თანმხლები 
და ხშირად ემსახურება ბავშვის საკომუნიკაციო ფუნქციას, ამიტომ მნიშვნელოვანია ის ხელოვნურად 
არ ჩაქრეს. ძნელი არ არის იმის დანახვა, რომ, როდესაც ბავშვს აქვს პრობლემები რეცეპტული ენაში, 
მას შესაძლოა პრობლემები შეექმნას პასუხის გაცემაში. შესაბამისად, მისი საქციელით ის შეიძლება 
აღმოჩნდეს შეუსაბამო ვითარებაში და შესაძლოა ჩავთვლოთ, რომ არ გვიჯერებს. სინამდვილეში ის 
ვერ იგებს, რისი გაკეთება სთხოვეს. იგი ხშირად განიცდის სტრესს, როდესაც ესაუბრებიან სიტყვე-
ბით, რომლებიც მისთვის ძალიან რთული გასაგებია. ამან შეიძლება გამოიწვიოს რეაგირება შეუსაბა-
მო სიბრაზით ან იმედგაცრუების დემონსტრირებით (Moyes, 2003) .

მნიშვნელოვანია აღინიშნოს, რომ ბავშვის ექსპრესიული ენა შეიძლება იყოს უფრო განვითარე-
ბული, ვიდრე რეცეპტული. სწორედ ამიტომ არ უნდა ჩაითვალოს, რომ თუკი ბავშვს მეტყველება მეტად 
აქვს განვითარებული, მას მოსმენილის გაგება იმავე დონეზე შეუძლია (Hayes, 2014).

აუტიზმის მქონე პირმა საუბრის დროს შესაძლოა გამოიყენოს შეუსაბამო ან უცნაური ინტონაცია, 
რაც ადვილად ამოსაცნობი კლინიკური ნიშანია (Moyes, 2003).

2.2. სოციალური კონტექსტის შესაბამისად ენის გამოყენების სირთულეები

აუტიზმის სპექტრის აშლილობის მქონე ბავშვებს უჭირთ ენის სოციალური კონტექსტის შესაბამისად 
გამოყენება, ანუ ვლინდება ენის პრაგმატული კომპონენტის პრობლემა. მათ კომუნიკაციის დროს შე-
საძლოა ვერ მოახერხონ საუბრის ინიცირება, თემის შენარჩუნება, სხვა თემაზე გადართვა, შესაბამისი 
ხმის მოდულაციის გამოყენება.

პრაგმატული ფუნქციონირების სირთულეები აუტიზმის სპექტრის მქონე ყველა ადამიანისთვის 
არის დამახასიათებელი. იმ შემთხვევაშიც, როცა საქმე გვაქვს კარგი ვერბალური უნარების მქონე პი-
რებთან. ინდივიდებს უჭირთ მოსაუბრის თვალსაზრისის გაგება/გააზრება და გათვალისწინება.

მაგალითი I

ათი წლის ბიჭმა, მაღალფუნქციური აუტიზმით, საფუძვლიანად მიირთვა შემწვარი ხორცის სადილი და 
დედას ჰკითხა, შეიძლებოდა თუ არა კიდევ რამდენიმე თამაში. დედას რამდენიმე წუთი დასჭირდა, 
მიხვედრილიყო რასაც გულისხმობდა [ხორცს] (Moyes 2003).

მაგალითი II

8 წლის აუტიზმის მქონე ბავშვი ხეებით იყო გატაცებული. ის ხშირად შეადარებდა გარკვეული ტიპის 
ხეებს ხალხს. ერთხელ ის გაბრაზდა დედაზე და უთხრა, რომ ის სხვა არაფერია, თუ არა „ძველი ტირი-
ფი“ (Moyes 2003).

აუტიზმის მქონე ბავშვებს აქვთ პრაგმატული ენის კონტროლის სირთულე (Interactive Autism 
Network, 2008). ისინი ვერ იგებენ ხუმრობის ან ალეგორიული გამონათქვამის ძირეულ შინაარსს. მათ 
აქვთ ტენდენცია, სიტყვასიტყვით გაუკეთონ ინტერპრეტაცია ნათქვამს და ამის გამო უცნაური რეაგი-
რება მოახდინონ მასზე.

მაგალითი III

აუტიზმის მქონე მოსწავლემ, ბრაიანმა, კარგად იცოდა სკოლის შინაგანაწესი. ერთ დღეს ბრაიანი საკ-
მაოდ ცუდად გახდა კლასში. მას მაღალი სიცხე ჰქონდა. მოსწავლემ იფიქრა, რომ დაარღვევს სკოლის 
შინაგანაწესს, თუ გაკვეთილის მსვლელობის დროს მასწავლებელს ინფორმაციას ხელის აწევით მია-
წვდის. მასწავლებელმა გვიან აღმოაჩინა, რომ ბრაიანი ავად იყო. ეს მაშინ მოხდა, როცა მოსწავლემ 
სამუშაო ფურცელზე დაწერა, „მე სერიოზული სამედიცინო დახმარება მჭირდება“ (Moyes 2003).

აუტიზმის სპექტრის აშლილობისთვის დამახასიათებელი სირთულეების ადრეულ ეტაპზევე აღმო-
ჩენისთვის მნიშვნელოვანია, რომ მშობელიც და მასწავლებელიც ფლობდეს ინფორმაციას ბავშვის 
ზოგადი განვითარების თავისებურების შესახებ. ბავშვებს თავდაპირველად უყალიბდებათ ენობრივი 
უნარების განვითარების წინმსწრები შესაძლებლობები. ეს უნარები მოიცავს თვალის კონტაქტის გა-
მოყენებას, ჟესტებს, სხეულის მოძრაობებს, მიბაძვას, ვოკალიზაციებს, რაც მათ კომუნიკაციაში ეხმა-
რებათ. ბავშვები, რომლებსაც ამ მიმართულებით სირთულეები აღენიშნებათ, აუცილებელია შეფას-
დნენ სპეციალისტების მიერ.

ASD- ს მქონე ზოგიერთმა ბავშვმა, თერაპიის მიუხედავად, შესაძლოა ვერ მოახერხოს ენის ათ-
ვისება და საკუთარი მოთხოვნის ან კომუნიკაციის მიზნით მისი გამოყენება. ამ შემთხვევაში მნიშ-
ვნელოვანია მისთვის ჟესტების გამოყენებით კომუნიკაციის სწავლება. სხვებისთვის მიზანი შეიძლე-
ბა იყოს სიმბოლოთა სისტემის საშუალებით კომუნიკაცია, რომელშიც სურათებს იყენებენ აზრების 
გადმოსაცემად. სიმბოლოთა სისტემები ვარირებს სურათების ან ბარათების დაფებიდან დახვეწილ 
ელექტრონულ მოწყობილობებამდე, რომლებიც მეტყველების გენერირებას ახორციელებს ღილაკე-
ბის გამოყენებით (Moyes, 2003; Hayes, 2014).

3. სოციალური ქცევის პრობლემები აუტიზმის სპექტრის 
აშლილობის მქონე ბავშვებთან

აუტიზმის სპექტრის აშლილობების მქონე ინდივიდებისთვის დამახასიათებელია სოციალური ქცევის 
პრობლემები. ფსიქიატრი ლორნა ვინგი სოციალური სირთულის მქონე აუტიზმის სპექტრის აშლილო-
ბების ინდივიდთა ოთხ ტიპს აღწერს. კერძოდ:

„გარიყული“ ბავშვი – საკუთარ თავში ჩაკეტილი და გულგრილი. შესაძლებელია ვიფიქროთ, რომ 
მისი დაწყნარება აღელვების დროს რთული იქნება;

„პასიური” ბავშვი“ – იგი სპონტანურად არ იწყებს სხვა ადამიანებთან ურთიერთობას, მაგრამ 
სხვისი ინიციატივით წამოწყებულ კონტაქტს მიიღებს;

„აქტიური, მაგრამ უცნაური ბავშვი“ – იგი თავისი სურვილით მიდის სხვა ბავშვებთან ურთიერთო-
ბისთვის, მაგრამ ეს ხშირად ხორციელდება უცნაურად ან შეუფერებელი ფორმით – ხშირად ნაკლებ 
ყურადღებას აქცევს ადამიანებს, რომლებთანაც ურთიერთობას იწყებს;

„ზედმეტად ოფიციალური, არაბუნებრივი ჯგუფი“ – ხშირად გვხვდება თინეიჯერებსა და ზრდას-
რულებში, თუმცა, ზოგჯერ ფიქსირდება უმცროსი ასაკის ბავშვებთანაც. ამ ტიპის ინდივიდი ზედმეტად 
ოფიციალურ ენას და მოქმედებას იყენებს და, შესაძლოა, ძლიერად იყოს მიჯაჭვული კონკრეტულ სო-
ციალურ სიტუაციებთან (Wing, Gould, 1979)

დადგენილია, რომ ცალკეულ შემთხვევებში შესაძლებელია ზემოთ აღწერილი დამახასიათებელი 
ნიშნების კომბინაციაც მოხდეს. ამასთანავე, არის შემთხვევები, როცა პირები იცვლიან ხასიათს და 
ქცევის ტიპს (Promoting the Social Inclusion of Children with Autism Spectrum Disorders in Community Groups, 
2012).

აუტიზმის ნიშნებიდან საყურადღებოა სხვა ადამიანებთან ურთიერთობის ინტერესის არარსებო-
ბა. ჩვილი ბავშვები არ გამოხატავენ ტიპურ ინტერესს ადამიანის სახისა და ხმისადმი. ინდივიდები 
კონცენტირდებიან ადამიანის სახის ერთ ტერიტორიაზე, მაგალითად ცხვირზე ან პირზე და ყურადღე-
ბას არ აქცევენ სოციალურ სიგნალებს. შესაძლებელია ფოკუსირება მოახდინონ მასთან მოსაუბრე 
ადამიანის ირგვლივ არსებულ ობიექტზე, მაგალითად, სურათზე, რომელიც იქვე, ახლოს, ჰკიდია.

აუტიზმის სპექტრის აშლილობის მქონე ადამიანები ვერ ახერხებენ სოციუმში მიღებული სოცია-
ლური სიგნალების ინტერპრეტაციას, რაც აღრმავებს ურთიერთობების განვითარების გზაზე წარმოქ-
მნილ წინააღმდეგობებს. სოციალური უნარების დეფიციტი განსაკუთრებით თვალნათელია თანატო-
ლებთან ურთიერთობებში (Moyes, 2003).

აუტიზმის სპექტრის აშლილობის მქონე პირებისთვის დამახასიათებელია სიამოვნებების, ინტე-
რესების ან მიღწევების სხვა ადამიანებთან გაზიარების სპონტანური სწრაფვის ნაკლებობა (არ აჩვე-
ნებს, არ მოაქვს, არ მიუთითებს საგნებს); სოციალური ან ემოციური საპასუხო ურთიერთობის ნაკლე-
ბობა (არ მონაწილეობს სოციალურ თამაშებში; უპირატესობას ანიჭებს მარტო თამაშს).

მათ უჭირთ სხვისი მოქმედების პერსპექტივის აღქმა. ბევრისთვის რთულია როლურ თამაშში მო-
ნაწილეობა და იმიტაციის უნარის გამოყენება.

ხშირად პრობლემას წარმოადგენს სხვა ბავშვებთან თამაში, თამაშისთვის მხარდაჭერა და შესა-
ბამისად მოქმედება. შესაძლოა, შედარებით გვიან დაეუფლონ საბავშვო თამაშების მარტივი წესებს, 
თუმცა, გუნდურ სპორტში მათ უჭირთ აღქმა იმისა, რას ელიან მისგან. მათთვის პრობლემას ქმნის მრა-
ვალფეროვანი, სპონტანური წარმოსახვითი ან სოციალური იმიტაციური თამაშები (Gillham et al., 2008).

მაგალითი I

არდადეგებზე აუტიზმის მქონე ბავშვი ხშირად დადის სათამაშო მოედანზე და მოქმედებს ისე, თით-
ქოს არ იცის, რა გააკეთოს. ზოგჯერ ცდილობს, წაითამაშოს ვინმესთან მხოლოდ ორი წუთით და მალე-
ვე განერიდება სიტუაციას.

მაგალითი II

7 წლის ანა, რომელსაც აქვს აუტიზმი, ძალიან ნაწყენდება, როცა გრძნობს, რომ ვერ იგებს თამაშის 
წესებს და იწყებს მასთან ახლო მყოფი ბავშვების კბენას.

აუტიზმის სპექტრის აშლილობის მქონე ბავშვებს შეიძლება გაუჭირდეთ არავერბალური მინიშ-
ნებების და ჟესტების წაკითხვა და აღქმა, მიმიკისა და სხეულის ენის გაშიფვრა. ზოგჯერ ისინი ვერ 
გამოხატავენ გაბრაზებას ან წყენას სათანადოდ. როცა იმყოფებიან სტრესში, მათ არ შეუძლიათ სხვე-
ბს აცნობონ, თუ როგორ გრძნობენ თავს და შეიძლება განახორციელონ ძალადობრივი ან აგრესიული 
ქცევა. მათ, აგრეთვე, აქვთ სოციალური სიტუაციის გაგება/გააზრების პრობლემა (მაგალითად, გაანა-
ლიზება იმისა, მეგობრულია თუ არა სიტუაცია, ხუმრობენ ბავშვები თუ სერიოზულად აბრაზებენ ერთ-
მანეთს, თუ დასცინიან), შესაბამისად, მათი პასუხი შესაძლებელია არაადეკვატური იყოს (Moyes, 2003).

მაგალითი III

აუტიზმის სპექტრის აშლილობის მქონე ერთი მოზარდი ვერ იგებს ხუმრობით ბავშვების ურთიერთგა-
მოჯავრებას, რადგან მას ასწავლეს, რომ სხვისი გაღიზიანება არ არის სწორი ქმედება. იგი მწვავედ 
რეაგირებს, როცა მას მეგობრულად ეხუმრებიან, იწყებს ყვირილს და ჩხუბს (Moyes, 2003; Hayes, 2014).

4. განმეორებადი, სტერეოტიპული და თვითდაზიანების ქცევა 
აუტიზმის სპექტრის აშლილობის მქონე ბავშვებთან

აუტიზმის სპექტრის აშლილობის მქონე ბავშვებისთვის დამახასიათებელია:

1. განმეორებადი და სტერეოტიპული ქცევა;
2. ინტერესებისა და მოქმედებების შეზღუდვა;
3. გატაცება ერთი ან მეტი სტერეოტიპული და შეზღუდული ინტერესით;
4. გარკვეული რიტუალების დაცვა;
5. სტერეოტიპული და განმეორებადი მოტორული მანერები (მაგალითად, ხელების ან თითე-

ბის ტაშის ცემა ან მთლიანი სხეულის რთული მოძრაობები);
6. მუდმივი გატაცება საგნების ნაწილებით.

ასეთი მოქმედების მიზანი შესაძლებელია იყოს ყურადღების მიღება, გაქცევა არასასიამოვნო 
დავალებისგან, იმ გარემოდან თავის დაღწევა, რომელიც მისთვის უცნობია და/ან მისთვის ქმნის და-
უძლეველ წინააღმდეგობებს, შფოთვის შემცირება (Moyes, 2003) (Hayes, 2014).

5. შეზღუდული ინტერესები

აკვიატებები, „სპეციალური თემები“, უყურადღებობა სხვისი სასაუბრო თემის მიმართ, შეზღუდული და 
განმეორებადი საქმიანობა აუტიზმის სპექტრის მახასიათებლებია.

მაგალითი I

მეექვსე კლასის მოსწავლემ დააგროვა ბევრი ინფორმაცია ამინდის შესახებ. ის ხშირად უახლოვდე-
ბოდა თანატოლებს და იწყებდა ღრუბლების ფორმირების ან ბარომეტრის ჩვენებების განხილვას, 
მიუხედავად იმისა, რომ მისი თანატოლები არ ინტერესდებოდნენ საკითხით.

აუტიზმის სპექტრის აშლილობის მქონე მოსწავლემ შეიძლება უამრავი საათი დაჰყოს საყვარე-
ლი თემის შესახებ ფაქტების შესასწავლად. უკიდურესი სირთულეს წარმადგენს მისი საკლასო აქტი-
ვობაზე ფოკუსირება. მისთვის სასურველი საქმიანობის შეწყვეტამ შეიძლება გამოიწვიოს ტანტრუმი, 
ემოციური კრიზისი ან აგრესიული ქცევა (McDougle, Kresch, & Posey, 2000).

ინდივიდებს ASD-ით ძლიერ აღიზიანებს რუტინის თუნდაც დროებით შეჩერება და ერთი საქ-
მიანობიდან მეორეზე მოულოდნელი გადასვლა. შესაძლებელია, მოითხოვონ საკუთარი რიტუალის 
ზუსტად დაცვა ყოველდღიურად. რიტუალის შეწყვეტამ შეიძლება გამოიწვიოს მწვავე რეაქცია და 
აგრესია (Moyes, 2003; Hayes, 2014).

სწავლის პროცესი აუტიზმის სპექტრის მქონე მოსწავლეებთან

აუტიზმის სპექტრის აშლილობის მქონე ზოგიერთი მოსწავლისთვის დამახასიათებელია აკადემიური 
პრობლემები. ზოგჯერ ისინი საჭიროებენ ინდივიდუალურ მხარდაჭერას.

აუცილებელია შევნიშნოთ, რომ სწავლა აუტიზმის სპექტრის აშლილობის მქონე ყველა მოსწა-
ვლეს შეუძლია. უბრალოდ, მათ განსხვავებული მიდგომები, მეთოდები სტრატეგიები და მეტი მუშაობა 
სჭირდებათ და აქვთ სწავლის განსხვავებული ტემპი.

აუტიზმის სპექტრის აშლილობა ნეიროგანვითარების დარღვევის შედეგია, რაც, ფაქტობრივად, 
ინდივიდის განვითარების ყველა ასპექტზე ახდენს ზეგავლენას. თუმცა, დროულად (ადრეულ ასაკში) 
დასმული დიაგნოზი და მიზანმიმართული ჩარევა გვაძლევს შესაძლებლობას, კარგი დახმარება გავუ-
წიოთ ბავშვს განვითარდეს სხვადასხვა მიმართულებით.

შევნიშნავთ, რომ აუტიზმის სპექტრის აშლილობების მქონე მოსწავლეთა გარკვეულ ნაწილს 
სირთულეები აღენიშნება ენობრივი უნარების განვითარების მხრივ, თუმცა, გვხვდება კარგად განვი-
თარებული ენობრივი შესაძლებლობების მქონე ბავშვებიც (მაღალფუნქციური აუტიზმი). ამ ბავშვებს, 
თუკი მათთან სწორად შევარჩევთ მიდგომებს, სტრატეგიებს და სირთულეების დაძლევის გზებს ავათ-
ვისებინებთ, სწავლაში კარგი შედეგები ექნებათ. რაც შეეხება ენის განვითარების პრობლემის მქონე 
მოსწავლეებს, მათთვის გადამწყვეტია კომუნიკაციის, ენისა და მეტყველების თერაპიის დროულად 
ჩართვა სხვა დახმარებებთან ერთად (Moyes, 2003).

მოსწავლეებს აუტიზმის სპექტრის აშლილობით სწავლაში ხელს უშლის შემდეგი:
 — გაგების სირთულეები;
 — ცოდნის გენერალიზების სირთულეები;
 — ყურადღების კონცენტრაციის სირთულეები;
 — მუშა მეხსიერების სირთულეები;
 — პრობლემები ორგანიზაციულ უნარებსა და დავალების თანმიმდევრულ შესრულებაში;
 — სენსორული სირთულეები;
 — შფოთვის მაღალი დონე.

5.1. სენსორული პრობლემები

სენსორული ინტეგრაცია არის ნევროლოგიური პროცესი, რომელიც აწესრიგებს და აორგანიზებს შე-
გრძნებებს საკუთარი სხეულიდან, გარემო გამღიზიანებლების შეგრძნებებს და იძლევა გარემოსთან 
ადაპტაციის და სხეულის ეფექტურად გამოყენების შესაძლებლობას. ამ პროცესის შესახებ ინფორ-

მირებულობა გვაძლევს იმის საშუალებას, რომ გავიაზროთ, რატომ ცდილობენ აუტიზმის სპექტრის 
აშლილობის მქონე ინდივიდები გაიქცნენ კლასებიდან, სადაც ხმაურია, აგრეთვე, რატომ არ რეაგირე-
ბენ მოსწავლეები, როცა მათ ესაუბრებიან, მიუხედავად კარგი სმენისა, ან მოულოდნელ გამღიზიანებ-
ლებზე რატომ ეწყებათ შფოთვა ან აგრესია.

აუტიზმის მქონე მოსწავლისთვის გამაღიზიანებელი შესაძლებელია იყოს ხმაური, სინათლე და 
სხვა გარემო ფაქტორები. აღნიშნულის იდენტიფიცირება და გაანალიზება ოჯახებსა და სკოლას აძ-
ლევს იმის საშუალებას, დაგეგმონ, თუ როგორი უნდა იყოს აუტიზმის მქონე კონკრეტული მოსწავლის 
კლასი ან სამუშაო ადგილი (Autistic spectrum disorders, 2004).

ბავშვს სენსორული გადამუშავების პრობლემებით აქვს სირთულეები სწავლასა და ადაპტურ 
მოქმედებაში. მან შესაძლებელია ზედმეტად მწვავე რეაქცია მოახდინოს რაიმე სახის გამღიზიანე-
ბელზე ან სრულიად არასაკმარისი რეაგირება გამოავლინოს იმავე გამღიზიანებელზე. მაგალითად, 
გარკვეულ საკვებს ზედმეტად ითხოვდეს ან საერთოდ უარს ამბობდეს მასზე. მაგალითად, ტაქტილური 
პრობლემების მქონე მოსწავლეს შესაძლოა უჭირდეს ფანქრის დაკავება, ხანგრძლივი წერითი დავა-
ლებების შესრულება. მან შეიძლება ზედმეტად მოახდინოს რეაგირება, როდესაც მას ეხებიან. ვესტი-
ბულარულმა სირთულეებმა შესაძლოა გამოიწვიოს თავბრუსხვევა, რწევის დროს გულისრევა ან, პი-
რიქით, რწევისა და ქანაობის გაძლიერებული სურვილი (Hayes, 2014; Autistic Spectrum Disorders, 2004).

მაგალითი I

ტემპლ გრანდინი (1995) იუწყება, რომ ფლუორესცენტული განათება აუტიზმის მქონე ბევრი ადამია-
ნისთვის ქმნის მძიმე პრობლემებს, რადგან მათ შეუძლიათ დაინახონ 60-ტაქტიანი ციმციმი. საყოფა-
ცხოვრებო ელექტროენერგია 60-ჯერ ითიშება და ირთვება და აუტიზმის მქონე ზოგიერთი ადამიანი 
ამას ხედავს.

მაგალითი II

ერთ-ერთი დედა აცხადებს, რომ მის შვილს სიკვდილივით ეშინია Warner Brothers Tweety- ის პერსონა-
ჟის და ეჭვი აქვს, რომ ამის მიზეზი მათი ხმის ჟღერადობაა (Moyes, 2003).

5.2. ტრანზიციის პრობლემები

რუტინა (ფრანგ. Ruotine) ასახავს იმ მოქმედებების ერთობლიობას, რომლებიც ხშირად მეორდება და 
აქვს გარკვეული თანმიმდევრობა. აუტიზმის სპექტრის აშლილობების მქონე მოსწავლეები სენსორუ-
ლი გადამუშავების პრობლემების და/ან კომუნიკაციის სირთულეების გამო კომფორტულად გრძნო-
ბენ თავს ისეთ გარემოცვაში, სადაც იციან, რას ელოდებიან მისგან. კონფერენციაზე (პიტსბურგი, პენ-
სილვანია 2001) დოქტორი ტონი ატვუდი იხსენებდა აუტიზმის მქონე მოზრდილს, რომელსაც ერთხელ 
ჰკითხეს, რასთან იყო მიმსგავსებული, მისი აზრით, ჯოჯოხეთი. კაცმა უპასუხა: სიტყვასთან „შეიცვალე“ 
(Hayes,2014). ცვლილება მართლაც რთულია აუტიზმის მქონე მრავალი ადამიანისთვის. იმ შემთხვევა-
ში, როდესაც აუტიზმის მქონე მოსწავლეებს გაფრთხილების გარეშე სთხოვენ, გადავიდნენ ახალ და-
ვალებაზე ან ახალ გარემოში, ისინი შეიძლება ძალიან აღელდნენ და აფორიაქდნენ. დღის განრიგში 
ცვლილებები ზრდის შფოთვის დონეს და აქვეითებს მათი ყურადღების კონცენტრირების ხარისხს. 
ამის გამო მოსწავლეები შესაძლებელია გახდნენ აგრესიულები (Moyes, 2003; Hayes, 2014).

მაგალითი I

არდადეგებიდან კლასში დაბრუნებული ცხრა წლის ვარდო ხშირად იმალებოდა თავისი მასწავლებ-
ლის თანაშემწის ხალათის ქვეშ. როცა კლასის კარებთან მიდიოდა, იატაკზე ეცემოდა და ტიროდა.

მასწავლებელმა ტრანზიციის გეგმა წინდაწინ უნდა შეიმუშაოს და გამოიყენოს შესაბამისი საშუ-
ალებები წინასწარ, ნაბიჯ-ნაბიჯ შეაჩვიოს ბავშვი ახალ გარემოს, წესებს და სიტუაციას (Moyes, 2003; 
Hayes, 2014).

6. თვითშეფასების პრობლემები

დაწყებითი სკოლის შედარებით მოზრდილი ასაკის (მესამე-მეოთხე კლასიდან) აუტიზმის მქონე ბავ-
შვები მწვავედ განიცდიან განსხვავებას თანატოლებისაგან. ზოგჯერ იმდენად უქვეითდებათ თვითშე-

ფასება, რომ საერთოდ ვერ ხედავენ საკუთარ ძლიერ მხარეებს. ასეთ დროს უვითარდებათ დეპრესია 
(Moyes, 2003; Hayes, 2014).

ხშირად ბავშვებს სკოლის პერიოდში ენიშნებათ დამხმარე პერსონალი. მათ ძალიან კარგად ეს-
მით, რომ ამგვარი მხარდაჭერა სხვა ბავშვებს არ აქვთ და შფოთავენ. შესაბამისად, შესაძლებელია გა-
ღიზიანდნენ და უარი თქვან დამხმარე პერსონალის მიერ მითითებული მოქმედებების, დავალებების 
შესრულებაზე (Moyes, 2003; Hayes, 2014).

მათ აფორიაქებთ ისეთი საქმიანობის შესრულების მოთხოვნა, რომლებიც აგრძნობინებთ, რომ 
განსხვავებულები არიან (ფიზკულტურის გაკვეთილი, შესვენებებზე თამაში, მათემატიკა ან კითხვა და 
სხვა).

მაგალითი I

შვიდი წლის ელისო უარს ამბობს სხვადასხვა ღინისძიებაში მონაწილეობის მიღებაზე. გულდაწყვე-
ტილი დედა უბიძგებს მონაწილეობისაკენ, ელისო კი პასუხობს: „მე არ შემიძლია ამის გაკეთება, რა-
დგან არ ვიცი, როგორ უნდა გავაკეთო“. როცა დედა ცდილობს, აუხსნას როგორ ხორციელდება ესა თუ 
ის აქტივობა, ელისო მოსინჯვაზე უარს ამბობს.

არასაკმარისი და დაბალი თვითშეფასების გრძნობებთან გამკლავება რომ შეძლონ, ხშირად აუ-
ტიზმის სპექტრის აშლილობის მქონე ბავშვები საჭიროებენ გარშემომყოფთა მხრიდან ხშირ წახალი-
სებას, მხარდაჭერას და ზოგჯერ პროფესიულ დახმარებას. (Moyes, 2003; Hayes, 2014).

6.1. გუნება-განწყობის არასტაბილურობა და კრიზისი

ASD-ს მქონე ინდივიდს ადვილად ეცვლება გუნება-განწყობა, ზოგიერთ შემთხვევაში შესაძლებელია 
დაეწყოს ნერვული დაძაბულობა და ტანტრუმი. ამის მიზეზი შესაძლოა იყოს კომუნიკაციის სირთულე, 
დღის განრიგის ცვლილება თუ სენსორული პრობლემები (Interactive Autism Network, 2008).

გარდა აღნიშნულისა, მათ შეიძლება რეალურად ჰქონდეთ გუნება-განწყობის ფსიქიატრიული 
სინდრომები – ბიპოლარული აშლილობა, შფოთვა და დეპრესია. მიზეზების მიუხედავად, განწყობის 
ცვლილებას უნდა მოვეკიდოთ სიფრთხილით და საგულდაგულოდ. მნიშვნელოვანია დროული და მი-
ზანმიმართული რეაგირება (Moyes, 2003; Hayes, 2014).

6.2. სტრესი და შფოთვა

სტრესი ორგანიზმის რეაქციაა გარემო პირობების ნებისმიერი ტიპის ცვლილებაზე, რომელთანაც 
მორგება და შეგუებაა საჭირო. ტერმინი ლათინური სიტყვა Strictus-იდან მომდინარეობს და წნეხს, 
ზეწოლას ნიშნავს. შფოთვა ფსიქოვეგეტატიური წონასწორობის დარღვევის სუბიექტური ასახვაა. იგი 
კლინიკურად ვლინდება საფრთხის შეგრძნებით.

აუტიზმის სპექტრის აშლილობის მქონე ბავშვი შედარებით მშვიდი მდგომარეობიდან მოკლე 
დროის შუალედში შეიძლება გადავიდეს მომატებული შფოთვის მდგომარეობაში. იგი ნეგატიურ 
ფიქრებზე ფიქსირდება, ადვილად ტირის, ფეთქდება, აქვს ძილის პრობლემები. ხშირად შესაძლოა 
იტკიებდეს თავს ან მუცელს.

შფოთვის გრძნობა ჩნდება მაშინ, როდესაც ადამიანი კარგავს საკუთარ გარემოზე კონტროლის 
შეგრძნებას, რასაც თან ახლავს უძლურებისა და დაუცველობის განცდა. ყველა ადამიანმა უნდა შეი-
გრძნოს, რომ მას შეუძლია გადაწყვეტილების მიღება და გარკვეული წესრიგი დაცვა საკუთარ ცხოვრე-
ბაში. ეს მაშინ მოხდება, თუ პირს ეცოდინება სტრესის დაძლევის საშუალებები. აუტიზმის მქონე ბავ-
შვებისთვის შფოთვის დაძლევის გზის სწავლება არის აუცილებელი, რადგან თუ იგი დაძლევის კარგ 
უნარ-ჩვევებს დაეუფლება, ის უკეთ შეძლებს გარემოსთან ადაპტირებას (Autistic spectrum disorders, 
2004).

6.3. დავალების თანმიმდევრულ შესრულებისა და ორგანიზაციული უნარების 
სირთულეები

აღმასრულებელი ფუნქცია არის ფსიქიკური პროცესების ერთობლიობა, რომლებსაც ადამიანები იყე-
ნებენ საქმიანობის/აქტივობის დაგეგმვის, ორგანიზების, მიზნის დასახვის, სტრატეგიის შემუშავების 
და მოქმედების თანმიმდევრობით განხორციელების, ყურადღების მიპყრობის, დეტალების სელექცი-
ის, ემოციური რეგულაციის მიზნით (National Center for Learning Disabilities, 2008).

აუტიზმის სპექტრის აშლილობის მქონე ბავშვების მშობლები ხშირად აცხადებენ, რომ მათი შვი-
ლი არაორგანიზებულია როგორც სკოლაში, ასევე სახლში; ისინი საჭიროებენ მუდმივ შეხსენებას და 
დახმარებას მოქმედებების დაგეგმვაში. ყოველდღიური ცხოვრების უნარ-ჩვევები მოიცავს დამოუკი-
დებლად ჩაცმის, საკუთარი თავის კვების და ტუალეტის მოხმარების შესაძლებლობას. ასეთი ჩვევების 
ათვისება განსაკუთრებით რთული შეიძლება იყოს აუტიზმის სპექტრის დარღვევების მქონე ადამია-
ნისთვის (Gillham, Carter, Volkmar, & Sparrow, 2000).

მასწავლებლები შენიშნავენ, რომ აუტიზმის სპექტრის აშლილობის მქონე ბავშვს უჭირს შეინა-
რჩუნოს სუფთა მაგიდა, მოაწესრიგოს სახელმძღვანელოები. მას შეიძლება ასევე გაუჭირდეს შეტყო-
ბინებების გადაცემა სკოლაში, თვალყურის დევნება საშინაო დავალების შესრულებაზე, საშინაო და-
ვალების დამოუკიდებლად შესრულება, დამოუკიდებელი მუშაობა კლასში.

მაგალითი I

მეოთხე კლასის მასწავლებელმა მისცა კლასს დამოუკიდებლად შესასრულებელი დავალება, რომლის 
მიხედვითაც, თითოეულ მოსწავლეს უნდა დაეწერა მოკლე დახასიათება ცხოველისა, რომელიც მო-
სწონს, თან უნდა განემარტა, რატომ მოსწონს ის. აუტიზმის სპექტრის აშლილობის მქონე მერიმ არ 
იცოდა, რითი დაეწყო. მან თავდაპირველად წიგნები აიღო მაგიდიდან, თითქოს რაღაცას ეძებდა მათ 
ქვეშ. მასწავლებელმა ჰკითხა, „რას აკეთებ?“, მან კი უპასუხა: „არ ვიცი“ (Moyes, 2003).

მაგალითი II

ნიკო ხშირად ყველაზე ბოლოს ალაგებდა თავის მაგიდას ხელოვნების პროექტის შემდეგ. მასწავლე-
ბელს ხშირად სჭირდებოდა ეკარნახა ნიკოსთვის, „შეეცადე, დაასრულო დავალება და შემდეგ მიალა-
გო შენი მასალები“ (Hayes, 2014).

6.4. მოტორული უნარების დეფიციტი აუტიზმის სპექტრის აშლილობის მქონე 
ბავშვებთან

აუტიზმის სპექტრის აშლილობის მოსწავლეს შესაძლოა ახასიათებდეს ნატიფი და მსხვილი მოტორი-
კის სირთულეები: მოუქნელი სიარული, მოუხერხებლობა, სირთულეები წერაში, ხატვაში, გაფერადე-
ბაში. მოტორული დეფიციტი ამძაფრებს სირთულეებს საყოფაცხოვრებო უნარების განვითარებაშიც.

აუტიზმის მქონე ბავშვები ზოგჯერ ავლენენ არასასურველ ქცევას, რადგან ისინი აცნობიერებენ, 
რომ მათ აკლიათ აკადემიური და სპორტული უნარები, რაც აუცილებელია ამოცანების ან ამა თუ იმ 
სახის დავალების შესასრულებლად. ხშირად ისინი გრძნობენ, რომ, ამ მხრივ, განსხვავებულები არიან 
მათი თანატოლებისგან; ბრაზობენ, როდესაც მათი დეფიციტი თვალნათელია თანაკლასელებისთვის 
და აღნიშნულის გამო არ მოსწონთ, როდესაც ვინმე ცდილობს მათ დახმარებას.

მაგალითი I

ასპერგერის სინდრომის მქონე 9 წლის დავითი არ იყო ძალიან სპორტული, თუმცა ფლობდა გარკვეულ 
უნარ-ჩვევებს სირბილსა და ამტანობის აქტივობებში. მას ჰქონდა მოძრაობების დაგეგმვის პრობლე-
მები. ამიტომ ბურთის დაჭერა და სროლა ერთულებოდა. მეოთხე კლასში როცა სწავლობდა, ბიჭები 
ფიზკულტურის გაკვეთილზე ეჩხუბებოდნენ, როცა მისკენ ნასროლ ბურთს ურეაგიროდ ტოვებდა, რაც 
დავითს ძალიან აღელვებდა და რეაქციას სხვების მიმართ ყვირილით გამოხატავდა (Hayes, 2014).

6.5. ყურადღების პრობლემები აუტიზმის სპექტრის აშლილობის მქონე 
ბავშვებთან

აუტიზმის მქონე ბავშვებს ხშირად ახასიათებთ ყურადღების პრობლემები. გრედ ფლიკი (1996) განი-
ხილავს ყურადღების პრობლემის ტიპებს, რომლებიც შეიძლება გამოვალინონ აუტიზმის სპექტრის 
აშლილობის მქონე ბავშვებმა. ის განასხვავებს ფოკუსირებულ ყურადღებას (შესაძლებლობა, ფოკუ-
სირება მოახდინოს ერთ თემაზე) და ყურადღების განაწილებას (შესაძლებლობა, ფოკუსირება მოახ-
დინოს ორ ან მეტ თემაზე) (Flick, 1996).

მაგალითი I

თუ მათეს მისცემდნენ წერილობით ინსტრუქციას და შემდეგ დართავდნენ ნებას, ემუშავა საკლასო 
სამუშაოზე, იგი შეძლებდა, ეს გაეკეთებინა დამოუკიდებლად. მაგრამ ზეპირი მითითებების მიცემის 
დროს დავალების დასრულებამდე ხშირად ისეთ მდგომარეობაში ვარდებოდა, რომ არ შეეძლო ინსტ-
რუქციის სრულად შესრულება და საჭიროებდა შეხსენებას (Flick, 1996).

მაგალითი II

მეორეკლასელ დიანას გაუჭირდა სამუშაოს დასრულება, მიუხედავად იმისა, რომ მასწავლებელმა შე-
უმცირა ნივთების რაოდენობა მაგიდაზე, რომლებიც საჭირო იყო დავალების შესასრულებლად. იგი 
დროდადრო საჭიროებდა შეხსენებას დავალებაზე ფოკუსირებისათვის.

ფლიკი, აგრეთვე, გვახსენებს, რომ ყურადღების გადანაცვლება (ეს არის უნარი, მოხდეს ყურადღე-
ბის გადართვა დავალებებს შორის, რომლებიც საჭიროებს ინფორმაციის დამუშავების სხვადასხვა 
რეჟიმს ან სხვადასხვა სახის რეაგირებას) შეიძლება იყოს პრობლემა ზოგიერთი ბავშვისთვის (Flick, 
1996).

მაგალითი III

დავითი განიცდის საშუალო სკოლის კლასში ბევრ სირთულეს იმის გამო, რომ არ შეუძლია გაკვეთი-
ლის მოსმენა, ძირითადი იდეის გამოყოფა და ჩანიშვნების გაკეთება.

ფლიკი განიხილავს შერჩევით ყურადღებას ანუ უნარს, „გაეთიშო“ ხელშემშლელ ფაქტორებს და 
მისდიო ძირითად თემას (Flick, 1996). სწორედ ამ ტიპის ყურადღება სირთულეს წარმოადგენს აუტიზმის 
სპექტრის აშლილობების მქონე მოსწავლეებისთვის.

მაგალითი IV

ოთოს საჭიროებდა წყნარ ოთახს, რათა დაესრულებინა დავალებები. თუ ვინმე კლასში შედიოდა ან 
გადიოდა, ოთოს დავალების დასრულებისთვის სჭირდებოდა ორჯერ მეტი დრო (Moyes, 2003; Hayes, 
2014).

7. ძილის პრობლემები აუტიზმის სპექტრის აშლილობის მქონე 
ბავშვებთან

აუტიზმის სპექტრის აშლილობის მქონე ბავშვებს აღენიშნებათ ძილის პრობლემები. სირთულე შეი-
ძლება იყოს დაძინების პროცესში, ღრმა ძილსა და ძალიან ადრე გაღვიძებაში.

ძილის პრობლემები, ზოგადად, უარყოფით გავლენას ახდენს როგორც სუბიექტზე (რადგან უძი-
ლობა აფერხებს ბავშვის ყოველმხრივ, განსაკუთრებით კი, კოგნიტურ განვითარებას), ასევე მთელ 
ოჯახზე, რადგან ზრდის სტრესულ ფონს გარემოში. სტრესული ფონი კიდევ მეტად აფერხებს ინდივი-
დის განვითარებას და აქვეითებს გუნება-განწყობას.

8. მკურნალობა და ინსტრუქციული ჩარევა

მიუხედავად იმისა, რომ აუტიზმის სამკურნალო საშუალება არ არსებობს, მრავალი ქცევითი მკურნა-
ლობისა და განათლების მიდგომებია, რამაც შეიძლება შეამციროს გარკვეული სახის პრობლემები 
(Autism Society, 2012).

კვლევა მიუთითებს, რომ ინტენსიურმა საგანმანათლებლო და ქცევითმა ჩარევებმა შეიძლება 
დიდი გავლენა იქონიოს ბავშვის განვითარებაზე, თუ კი იგი ადრეული ასაკიდანვე განხორციელდე-
ბა. ადრეული ინტერვენციის მომსახურება მიზნად ისახავს განვითარების შეფერხების შემცირებას და 
განვითარების ნორმალური ეტაპების მიღწევის ალბათობის მაქსიმალურად გაზრდას (Hallahan et ol., 
2014; Moyes, 2003; Hayes, 2014).

შეჯამება

მნიშვნელოვანია იმის გააზრება, რომ ბავშვებს აუტიზმის სპექტრის აშლილობით შეიძლება ჰქონდეთ 
ზემოთ ჩამოთვლილი პრობლემებიდან ნაწილი ან ყველა. სტრატეგიები, რომლებიც შეირჩევა მათი 
სწავლება/სწავლის დროს უნდა შეესაბამებოდეს პრობლემას. არც ერთი აუტიზმის სპექტრის აშლი-
ლობის მქონე ბავშვი ერთმანეთს არ ჰგავს. ამიტომ აუცილებელია აუტიზმის მქონე თითოეული მო-
სწავლის კარგად შესწავლა, უმნიშვნელოვანესია სხვადასხვა სფეროში თითოეული მათგანის უნარ-ჩ-
ვევების და ქცევის თავისებურებების ცოდნა და ანალიზი და მათზე მორგებული სამოქმედო გეგმის 
შემუშავება/განხორციელება. პრობლემის დეტალურ ანალიზზე დაყრდნობით, აუცილებელია ქცევის 
მართვის სტრატეგიების შემუშავება,

იმისათვის, რომ სწორად წარიმართოს აუტიზმის სპექტრის აშლილობის მქონე ბავშვების სწა-
ვლება/სწავლის პროცესი, ბავშვის განვითარება უნდა ეყრდნობოდეს წახალისებას, დაჯილდოებას, 
ბავშვისთვის უსაფრთხო გარემოს შექმნას, არაძალადობრივ ქმედებას, აკადემიური და სოციალური 
უნარების ეფექტურ სწავლებას.

შემაჯამებელი კითხვები:

 — რა სახის ენობრივი პრობლემებით ხასიათდებიან აუტიზმის სპექტრის აშლილობის მქონე 
ბავშვები?

 — რა ნიშნებს ავლენენ აუტიზმის სპექტრის აშლილობის მქონე ბავშვები სოციალური ინტე-
რაქციის დროს?

 — რა თავისებურებებით ხასიათდება აუტიზმის სპექტრის აშლილობის მქონე ბავშვების ქცე-
ვა?

 — რამდენად შეუძლიათ სწავლა აუტიზმის სპექტრის აშლილობის მქონე მოსწავლეებს და რა 
ძირითადი მიზეზების გამო აწყდებიან ამ პროცესში სირთულეებს?

დავალება

1. ძირითად და დამატებით ლიტერატურულ წყაროებზე დაყრდნობით ცოდნის შეძენა-გაღრმავება 
შემდეგ საკითხებში:

→ ენობრივი პრობლემები აუტიზმის სპექტრის აშლილობის მქონე ბავშვებთან;

→ სოციალური ქცევის პრობლემები აუტიზმის სპექტრის აშლილობის მქონე ბავშვებთან;

→ განმეორებადი, სტერეოტიპული და თვითდამაზიანებელი ქცევა აუტიზმის სპექტრის 
აშლილობის მქონე ბავშვებთან;

→ შეზღუდული ინტერესები;

→ სწავლა და მასთან დაკავშირებული სირთულეები აუტიზმის სპექტრის მქონე 
მოსწავლეებთან.

2. დისკუსიისთვის კითხვებისა და არგუმენტირებული პასუხების მომზადება.
3. ტექსტში მოცემული თითოეული შემთხვევის განხილვა/გაანალიზება და აუტიზმის სპექტრის 

აშლილობების მქონე მოსწავლის პროფილის შექმნა.

ტერმინთა განმარტებები

კომუნიკაცია (ლათ. Communico – „საერთოს ვხდი“) ფართო გაგებით არის სიმბოლოთა საერთო 
სისტემის საშუალებით ინფორმაციის გაცვლა ინდივიდებს შორის. იგი შეიძლება განხორციე-
ლდეს ვერბალურად ან არავერბალურად. ვერბალური კომუნიკაციის დროს ინფორმაციის გაც-
ვლა ხორციელდება სიტყვების გამოყენებით, ხოლო არავერბალურის დროს კი – ჟესტიკულა-
ციით. ამ უკანასკნელის დროს მნიშვნელობა ენიჭება სახის გამომეტყველებას, სხეულის მოძ-
რაობას, ინტონაციასა და სხვა უსიტყვო მახასიათებლებს.

ექსპრესიული ენა – არის ბავშვის უნარი სიტყვიერად გამოხატოს სხვადასხვა შინაარსი.
იმპრესიული ენა – იგივე რეცეპტიული ენა, რომელიც გულისხმობს მოსმენასა და მოსმენილის გა-

გების უნარს.



38 აუტიზმის სპექტრის მქონე მოსწავლეებთან მუშაობა სკოლაში

პრაგმატული ენა – გულისხმობს გასაგები კომუნიკაციისა და თხრობის უნარის გამომუშავებას, დია-
ლოგის წარმართვის და შენარჩუნების უნარს, სიტუაციის და კონტექსტის შესაბამისი ლექსიკის 
და ფრაზების გამოყენებას. პრაგმატული ენის განვითარება იწყება მოთხოვნილების, სურვი-
ლების გამოხატვით და მთავრდება წარმატებული კომუნიკაციით.

ექოლალია – გაგონილი სიტყვების მექანიკური გამეორება.
სტრესი – ორგანიზმის რეაქციაა გარემო პირობების ნებისმიერი ტიპის ცვლილებაზე, რომელთა-

ნაც მორგება და შეგუებაა საჭირო. ტერმინი ლათინური სიტყვა Strictus-დან მომდინარეობს და 
წნეხს, ზეწოლას ნიშნავს.

შფოთვა – ფსიქოვეგეტატიური წონასწორობის დარღვევის სუბიექტური ასახვაა. იგი კლინიკურად 
ვლინდება გაურკვეველი საფრთხის შეგრძნებით.

ტრანზიცია – ნიშნავს მოძრაობას, შეცვლას ან გადასვლას ერთი მდგომარეობიდან, პოზიციიდან, 
მოსაზრებიდან, სუბიექტიდან მეორეზე.

რუტინა (ფრანგ. Ruotine) – წესებისა და ჩვეულებების მორჩილებაა; უძრაობა, სიახლის გრძნობის 
უქონლობა. ასახავს იმ მოქმედებების ერთობლიობას, რომლებიც ხშირად მეორდება და აქვს 
გარკვეული თანმიმდევრობა.

აღმასრულებელი ფუნქცია – არის ფსიქიკური პროცესების ერთობლიობა, რაც ხელს უწყობს წა-
რსული გამოცდილების დაკავშირებას მიმდინარე მოქმედებასთან. ადამიანები მას იყენებენ 

შესავალი

აუტიზმის სპექტრის აშლილობა (ASD-Autism Spectrum Disorder) დაკავშირებულია მრავალფეროვან გა-
მოვლინებებთან. ამის გამო აღნიშნული დიაგნოზის მქონე თითოეული ადამიანი შეიძლება ერთმანე-
თისგან ძალიან განსხვავდებოდეს. სამართლიანი იქნება, თუ ვიტყვით, რომ თუ თქვენ გინახავთ აუ-
ტიზმის სპექტრის აშლილობის მქონე მხოლოდ ერთი ბავშვი, თქვენ ყველაფერი არ იცით აღნიშნული 
დიაგნოზის შესახებ. აუტიზმის სპექტრის აშლილობის მრავალფეროვნებამ შეიძლება გაართულოს 
სწორი დიაგნოსტირება. ზოგჯერ საქმე გვაქვს მცდარ დიაგნოზებთან.

სწორედ ამიტომ მნიშვნელოვანია, რომ მშობლებმა, მასწავლებლებმა თუ ბავშვის გარემოცვაში 
მყოფმა სხვა ზრდასრულებმა იცოდნენ, თუ რა არის აუტიზმის სპექტრის აშლილობის მახასიათებლე-
ბი და რას გულისხმობს დიაგნოსტირების პროცესი: რა სახის ინფორმაცია უნდა გაითვალისწინოს 
კლინიცისტმა, რომელიც აფასებს ბავშვს?

გასული ათწლეულების განმავლობაში ბევრ ქვეყანაში პრევალენტობის კვლევებმა (Elsabbagh et 
al. 2012; Özerk 2016) აჩვენა, რომ მნიშვნელოვნად გაიზარდა აუტიზმის სპექტრის აშლილობის გავრცე-
ლების მაჩვენებლები მთელს მსოფლიოში. ამ ფაქტის გათვალისწინებით, საგანმანათლებლო და ჯა-
ნდაცვის ორგანოები უნდა იყვნენ ინფორმირებულნი თავიანთ იურისდიქციებში აუტიზმის სპექტრის 
აშლილობის გავრცელების შესახებ. ამგვარი მონაცემები აუცილებელია ადგილობრივ და ეროვნულ 
დონეზე სამედიცინო, ფსიქოსოციალური, ქცევითი და საგანმანათლებლო ჩარევების სწორად დაგეგ-
მვის მიზნით (Özerk 2016; Williams et al. 2009). აუტიზმის სპექტრის აშლილობის მქონე მცირეწლოვან 
ბავშვებთან ადრეული ინტენსიური ქცევითი ჩარევები, რომლებიც დაფუძნებულია მტკიცებულებებზე, 
განაპირობებს შედეგების მეტ ეფექტურობას.

აუტიზმის სპექტრის აშლილობის მქონე ბავშვების შეფასება და 
დიაგ ნოს ტი კუ რი პრინციპები

უკანასკნელი 30 წლის განმავლობაში აუტიზმის სპექტრის აშლილობის სკრინინგისა თუ დეტალური 
შეფასების მრავალი საშუალება ხელმისაწვდომი გახდა. ეს ინსტრუმენტები ერთმანეთისგან ბევრი 
კრიტერიუმის მიხედვითაა განსხვავებული.

სკრინინგის პროცედურის მიზანი რისკების აღმოჩენა და, საჭიროების შემთხვევაში, დეტალური 
შეფასების საჭიროების დადგენაა. სკრინინგის დროს შეიძლება ორი სახის შეცდომა მოხდეს: ცრუ და-
დებითი (ბავშვს დაესვა დიაგნოზი, როდესაც სინამდვილეში მას აუტიზმის სპექტრის დარღვევა არ 
აქვს) და ცრუ უარყოფითი (ბავშვს დაუდგინეს, რომ მოცემული მდგომარეობა არ აქვს მაშინ, როდესაც, 
რეალურად, აუტიზმის სპექტრის დარღვევა აქვს). ეს უკანასკნელი შეცდომა (ცრუ უარყოფითი დიაგნო-
ზი) უფრო სერიოზული შეცდომაა, ვინაიდან შესაძლოა არ მოხდეს საჭირო ჩარევის დროული უზრუნვე-
ლყოფა (Gresham, Lane, & Lambros, 2002).

პროტოკოლით მოცული კლინიკური მდგომარეობები და ჩარევები

დასახელება კოდი 

1. კლინიკური მდგომარეობა ICD-10 

 ბავშვთა აუტიზმი F84.0 

 ატიპური აუტიზმი F84.1 

 ასპერგერის სინდრომი F84.5 

 განვითარების ზოგადი აშლილობა, დაუზუსტებელი F84.9 

2. ჩარევის დასახელება NCSP 

 რეაბილიტაციის საჭიროების ზოგადი შეფასება R1R100 

 რეაბილ იტაციის საჭიროების და შესაძლებლობების სამედიცინო შეფასება R1R210 

 რეაბილიტაციის საჭიროების და შესაძლებლობების ფსიქოლოგიური შეფასება R1R220 

 რეაბილიტაციის საჭიროების ნეიროფსიქოლოგიური შეფასება R1R230 

 რეაბილიტაციის საჭიროების და შესაძლებლობების სოციალური შეფასება R1R240 

 ფუნქციონირების შეფასება R1R250 

 კომუნიკაციური ფუნქციონირების შეფასება R1R260 

 საგანმანათლებლო რეაბილიტაციის საჭიროების შეფასება R1R270 

 ოკუპაციური რეაბილიტაციის საჭიროების შეფასება R1R280 

 რეაბილიტაციის გეგმის შედგენა R1R400 

 თვითმოვლის ტესტი ბავშვებისთვის R1R310 

 საგანმანათლებლო ტესტი R1R320 

 პროფესიული ტესტი სპეციალურ დაწესებულებაში R1R330 

 პროფესიული ტესტი ღია გარემოში R1R340 

 სახლის მოვლის ტესტი R1R350 

 ლოგოპედური შემოწმება RLRA00 

 თვითმოვლის შესაძლებლობის შეფასება RTR131 

 სოციალური მონაწილეობის შესაძლებლობის შეფასება RTR135 

 სახლსა და ახლო გარემოში ცვლილებების აუცილებლობის შეფასება RTR143 

 მგრძნობიარობის/სენსორული შეფასება RTR161 

 მამოძრავებელი/მოტორული ფუნქციის შეფასება RTR151 

 ინფორმაციის დამუშავების შესაძლებლობის შეფასება RTR152 

 ინტელექტუალური შესაძლებლობის შეფასება RTR153 

 სოციალური შესაძლებლობის შეფასება RTR154 

 რჩევა პროფესიის შერჩევის შესახებ R2R310 

 რჩევა სამუშაოს შესახებ R2R320 

 ინფორმაცია და რჩევა დამოუკიდებელი ცხოვრების შესახებ R2R130 

(აუტიზმის სპექტრის აშლილობების გამოვლენა, დიაგნოსტიკა და მართვა. კლინიკური მდგომარეობის მართვის  
სახელმწიფო სტანდარტი (პროტოკოლი)

აუტიზმის სპექტრის დარღვევის სადიაგნოსტიკო კრიტერიუმები

საქართველოში აუტიზმის სპექტრის დარღვევის დიაგნოსტიკა ხორციელდება დაავადებათა საერთა-
შორისო კლასიფიკაციის – ICD-10 (International Classification of Diseases-10) – მიხედვით. აღნიშნული 
კლასიფიკაციით, აუტიზმი მიეკუთვნება განვითარების ზოგად (პერვაზიულ) აშლილობათა ჯგუფს (F84). 
მისი სადიაგნოსტიკო კრიტერიუმია სოციალური ურთიერთობებისა და ქცევის თვისებრივი დარღვევა, 
ასევე, ინტერესების სფეროსა და საქმიანობის შეზღუდული, სტერეოტიპული გამეორებები. აღნიშნუ-
ლი თვისებრივი სირთულეები არის ნებისმიერი სიტუაციისთვის ზოგადპიროვნული მახასიათებლები.

საქართველოს შრომის, ჯანმრთელობისა და სოციალური დაცვის სამინისტროს მიერ შემუშავე-
ბულ კლინიკური მდგომარეობის მართვის სახელმწიფო სტანდარტში (აუტიზმის სპექტრის აშლილობების გა-
მოვლენა, დიაგნოსტიკა და მართვა, 2018) წარმოდგენილია აუტიზმის სპექტრის აშლილობების 4 დიაგნო-
სტიკური კატეგორია: ბავშვთა აუტიზმი, ატიპური აუტიზმი, ასპერგერის სინდრომი და განვითარების 
ზოგადი აშლილობა, დაუზუსტებელი.

1. ბავშვთა აუტიზმი (F84.0) არის განვითარების ზოგადი აშლილობის ისეთი ტიპი, რომლის დრო-
საც ა) განვითარების ანომალია ან დარღვევა ვლინდება 3 წლის ასაკამდე; ბ) აღინიშნება სოციალური 

ურთიერთობების, კომუნიკაციის სიძნელეები, შეზღუდული, სტერეოტიპული, განმეორებადი ქცევები 
და ინტერესები. ამ სპეციფიკურ დიაგნოსტიკურ ნიშნებს, ცალკეულ შემთხვევაში, ერთვის მთელი რიგი 
არასპეციფიკური სიმპტომებიც, როგორებიცაა: ფობიები, ძილისა და კვების დარღვევა, მრისხანების 
აფექტი, აგრესია და სხვ.

2. ატიპური აუტიზმი (F84.1) განსხვავდება ბავშვთა აუტიზმისაგან დაწყების ასაკით, ან არ აკმაყო-
ფილებს აუტიზმის სამივე დიაგნოსტიკურ კრიტერიუმს. ეს ქვეკატეგორია უნდა იქნეს გამოყენებული 
მაშინ, როდესაც აუტიზმისათვის დამახასიათებელი ნიშნები ვლინდება სამი წლის ასაკის შემდეგ, 
ასევე, არასაკმარისადაა გამომჟღავნებული სამივე სფეროს ფსიქოპათოლოგიური მახასიათებლები: 
სოციალური ურთიერთობების, კომუნიკაციის სიძნელეები და შეზღუდული, სტერეოტიპული, განმეო-
რებითი ქცევები და ინტერესები. ატიპური აუტიზმი უმეტესად ვლინდება ღრმა ინტელექტუალური და-
რღვევისა და/ან ექსპრესიული-რეცეპტიული ენის მძიმე დარღვევის მქონე ინდივიდებში.

3. ასპერგერის სინდრომს (F84.5) ახასიათებს სოციალური ურთიერთობების ისეთივე თვისებრივი 
დარღვევები, რომლებიც დამახასიათებელია აუტიზმისთვის. ასევე, ვლინდება შეზღუდული, სტერე-
ოტიპული და განმეორებადი ქცევები და ინტერესები. აუტიზმისაგან განსხვავებით, ასპერგერის სინ-
დრომის შემთხვევაში არ აღინიშნება ენისა და მეტყველების და კოგნიტური სფეროს განვითარების 
შეფერხება. ამ აშლილობას ხშირად ახლავს მოტორული მოუქნელობა, მოტორული კოორდინაციის 
სიძნელეები. აღნიშნული სინდრომის დამახასიათებელი სიმპტომები მოზარდებსა და მოზრდილებში 
მყარია. ფსიქოზური ეპიზოდები კი მოზრდილთა ასაკში იშვიათია.

4. განვითარების ზოგადი აშლილობა, დაუზუსტებელის (F84.9) სადიაგნოსტიკო კრიტერიუმია გა-
ნვითარებაში ჩამორჩენა აუტიზმის ნიშნებითა და კოგნიტური პრობლემებით. ასეთ შემთხვევაში გა-
მოვლენილი ნიშნები ვერ აკმაყოფილებს ბავშვთა აუტიზმის, ატიპური აუტიზმის ან ასპერგერის სინ-
დრომის დიაგნოსტიკურ კრიტერიუმებს.

კლინიკური მდგომარეობის მართვის სახელმწიფო სტანდარტში აუტიზმის მულტიდისციპლინურ გუ-
ნდთან რეფერირების წესები შემდეგნაირად განიმარტა:

 y განიხილეთ ბავშვის/ზრდასრულის აუტიზმის მულტიდისციპლინურ გუნდთან რეფერირება თუ 
ბავშვს/ზრდასრულს აქვს დანართში მითითებული ნიშნები და სიმპტომები და ეჭვობთ აუტი-
ზმის არსებობას;

 y აუტიზმის გუნდთან გადაამისამართეთ 3 წლამდე ასაკის ყველა ის ბავშვი, რომლებსაც აქვს 
ენის და მეტყველებისა და სოციალური უნარების განვითარების შეფერხება.

 y პედიატრთან ან ბავშვთა ნევროლოგთან (რომელიც საჭიროების შემთხვევაში გააკეთებს ბა-
ვშვის აუტიზმის გუნდთან რეფერირებას) აუცილებლად გადაამისამართეთ ბავშვი, რომელიც 
არის

 — 3 წელზე მეტი ასაკის და აქვს ენისა და მეტყველების რეგრესი;
 — ნებისმიერი ასაკის და აქვს მოტორული უნარების რეგრესი.

 y დააზუსტეთ, არსებობს თუ არა აუტიზმის ისეთი რისკფაქტორები, როგორებიცაა:
 — აუტიზმის მქონე და ან ძმა;
 — ცენტრალური ნერვული სისტემის თანდაყოლილი მანკები და/ან დისფუნქცია ცერებრული 

დამბლის ჩათვლით;
 — ანამნეზში გესტაციური ასაკი 35 კვირაზე ნაკლები;
 — მშობლის ფსიქიკური აშლილობა (შიზოფრენიის მსგავსი ფსიქოზი ან აფექტური აშლილო-

ბა);
 — დედის მიერ ორსულობის პერიოდში ნატრიუმის ვალპროატის გამოყენება;
 — დედის ინტელექტუალური დარღვევა;
 — ნეონატალური ენცეფალოპათია ან ეპილეფსიური ენცეფალოპათია, ინფანტილური სპაზ-

მების ჩათვლით;
 — ქრომოსომული დარღვევები, დაუნის სინდრომის ჩათვლით;
 — გენეტიკური დარღვევები, მყიფე X სინდრომის ჩათვლით;
 — კუნთთა დისტროფიები;
 — ნეიროფიბრომატოზი;
 — ტუბეროზული სკლეროზი.

აუტიზმის ძირითად ნიშნებსა და სიმპტომებზე აუცილებელია უშუალო დაკვირვება, განსაკუთრე-
ბით, სოციალურ სიტუაციებში.

აუხსენით მშობელს/მზრუნველს და, საჭიროების შემთხვევაში, ბავშვს/ზრდასრულს, რა მოლო-
დინები შეიძლება ჰქონდეს აუტიზმის გუნდში ან სხვა სერვისში გადამისამართების შემთხვევაში.

აუტიზმის სპექტრის დიაგნოსტირება  
მულტიდისციპლინური გუნდის მიერ

აუტიზმის დიაგნოსტიკური შეფასება რეფერირებიდან, მაქსიმუმ, 3 თვის ვადაში უნდა განხორციელდეს.

აუტიზმის დიაგნოსტიკური შეფასება მოიცავს:

 y მშობლის ან მზრუნველის და, შესაბამის შემთხვევებში, ბავშვის/ზრდასრულის დეტალურ გა-
მოკითხვას ჩივილების შესახებ;

 y ინფორმაციას ბავშვის ან ზრდასრულის ცხოვრების, განათლების და სოციალური ზრუნვის გა-
მოცდილების შესახებ;

 y განვითარების ანამნეზს, რომელიც ფოკუსირებულია განვითარებისა და ქცევის მახასიათებ-
ლებზე და შესაბამისია დაავადებათა საერთაშორისო კლასიფიკაციის ICD-10-ის კრიტერიუმებ-
თან (განიხილეთ აუტიზმის სპეციფიკური ინსტრუმენტის – ADI-R (Autism Diagnostic Interview-
Revised) გამოყენება ამ ინფორმაციის მისაღებად;

 y სოციალური და კომუნიკაციური უნარებისა და ქცევის შეფასებას (ბავშვთან ინტერაქციის ან 
დაკვირვებით გზით), რაც შესაბამისია დაავადებათა საერთაშორისო კლასიფიკაციის ICD-10-ის 
კრიტერიუმებთან (განიხილეთ აუტიზმის სპეციფიკური ინსტრუმენტის – ADOS (Autism Diagnostic 
Observation Schedule) გამოყენება ამ ინფორმაციის მისაღებად);

 y სამედიცინო ისტორიას, პრენატალურ, პერინატალურ და ოჯახურ ანამნეზს, ფიზიკური და ფსი-
ქიკური ჯანმრთელობის წარსული და მიმდინარე პრობლემების ჩათვლით;

 y ფიზიკურ გასინჯვას;
 y დიფერენციულ დიაგნოსტიკას;
 y იმ მდგომარეობათა სისტემურ შეფასებას, რომელიც შეიძლება ახლდეს აუტიზმს;
 y ბავშვის/ზრდასრულის განვითარების სტატუსს, მის ძლიერ მხარეებს, უნარებს, დარღვევებს 

და საჭიროებებს, რომელთა მიხედვითაც, შეიქმნება საჭიროებებზე დაფუძნებული მართვის 
გეგმა, სადაც გათვალისწინებული იქნება ოჯახური, საგანმანათლებლო და პროფესიული და-
საქმების ფაქტორები;

 y შეფასების მონაცემების შესახებ მშობელთან ან მზრუნველთან და, შესაბამის შემთხვევაში, 
ბავშვთან ან ზრდასრულთან კომუნიკაციას.

ზრდასრულის შეფასებისას შესაძლოა დამატებით გამოყენებულ იყოს ზრდასრულთა ასპერგერის 
შეფასება (AAA – Adult Asperger Assessment), ასპერგერის სინდრომის დიაგნოსტიკური ინტერვიუ (ASDI 
– Asperger Syndrome Diagnostic Interview), სოციალური და კომუნიკაციური აშლილობის დიაგნოსტიკური 
ინტერვიუ (DISCO – The Diagnostic Interview for Social and Communication Disorders), რიტვოს აუტიზმისა 
და ასპერგერის დიაგნოსტიკური სკალა (RAADS-R – The Ritvo Autism Asperger Diagnostic Scale-Revised).

ანამნეზისა და დაკვირვების შედეგად არსებული მონაცემების ინტერპრეტაციისთვის გაითვა-
ლისწინეთ აუტიზმის დიფერენციული დიაგნოსტიკისა და სპეციფიკური შეფასებების საჭიროება შე-
მდეგი მდგომარეობების გამოსარიცხად:

 y ნეიროგანვითარებითი დარღვევები:
 — ენისა და მეტყველების სპეციფიკური დარღვევა;
 — ინტელექტუალური დარღვევა ან განვითარების შერეული სპეციფიკური დარღვევები;
 — მოტორული ფუნქციის განვითარების სპეციფიკური დარღვევა.

 y ფსიქიკური ჯანმრთელობის პრობლემები:
 — ქცევის ჰიპერკინეტიკული აშლილობა;
 — აფექტური აშლილობა;

 — შფოთვითი აშლილობა;
 — ბავშვთა ასაკის მიჯაჭვულობის დარღვევა;
 — ოპოზიციურ-გამომწვევი ქცევითი აშლილობა;
 — ქცევის აშლილობა;
 — ობსესიურ-კომპულსიური აშლილობა;
 — ფსიქოზი;

 y ზრდასრულებში (დამატებით):
 — შიზოფრენია;
 — აფექტური აშლილობა;
 — სელექტიური მუტიზმი.

 y განვითარების რეგრესით მიმდინარე მდგომარეობები:
 — რეტის სინდრომი;
 — ეპილეფსია.

 y სხვა მდგომარეობები:
 — სმენის მძიმე დაქვეითება;
 — მხედველობის მძიმე დაქვეითება;
 — ძალადობა ბავშვზე.

თითოეული შემთხვევისთვის მნიშვნელოვანია იმის განხილვა, თუ რომელი სფეროს შეფასებაა 
დამატებით საჭირო.

აუცილებელია ასევე თანმხლები, ქვემოთ ჩამოთვლილი მდგომარეობების არსებობის საკითხის 
განხილვა, ხოლო ეჭვის შემთხვევაში, საჭიროა შესაბამისი შეფასება და/ან რეფერალი სპეციალის-
ტთან, თუ არის

 y ფსიქიკური ჯანმრთელობის პრობლემები:
 y ქცევის ჰიპერკინეტიკული აშლილობა;
 y შფოთვითი აშლილობები და ფობიები;
 y აფექტური აშლილობები;
 y ოპოზიციურ-გამომწვევი ქცევითი აშლილობა;
 y ტიკები და ტურეტის სინდრომი;
 y ობსესიურ-კომპულსიური აშლილობა;
 y თვითდამაზიანებელი ქცევა.

 — ნეიროგანვითარებითი პრობლემები და დარღვევები:
 — გონებრივი ჩამორჩენა ან განვითარების ეტაპების დაყოვნება;
 — მოტორული ფუნქციის განვითარების სპეციფიკური აშლილობა;
 — სასკოლო ჩვევების განვითარებასთან დაკავშირებული სპეციფიკური აშლილობანი;
 — ენისა და მეტყველების აშლილობა.

 y სამედიცინო ან გენეტიკური პრობლემები და დარღვევები:
 — ეპილეფსია და ეპილეფსიური ენცეფალოპათია;
 — ქრომოსომული დარღვევები;
 — გენეტიკური დარღვევები, მათ შორის მყიფე X სინდრომი;
 — ტუბეროზული სკლეროზი;
 — კუნთთა დისტროფია;
 — ნეიროფიბრომატოზი.

 y ფუნქციური პრობლემები და სხვა დარღვევები:
 — კვების პრობლემები, მათ შორის, საკვების შეზღუდული რაციონი;
 — შარდის შეუკავებლობა ან ენურეზი;
 — დეფეკაციის პრობლემები ან ენკოპრეზი;
 — ძილის დარღვევები;

 — მხედველობის ან სმენის დაქვეითება.

ზრდასრულის სრულყოფილი შეფასებისას საჭიროა ყურადღების გამახვილება შემდეგი მდგომა-
რეობების არსებობის რისკზე:

 y თვითდამაზიანებელი ქცევა (განსაკუთრებით დეპრესიის ან საშუალო ან მძიმე ხარისხის 
ინტელექტუალური დარღვევის შემთხვევაში);

 y მდგომარეობის სწრაფი გაუარესება;
 y სხვათა დამაზიანებელი ქცევა;
 y თვითმოვლის უუნარობა;
 y ოჯახის დანგრევა ან საცხოვრისით უზრუნველყოფის შეწყვეტა;
 y ძალადობა ან ექსპლოატაცია სხვების მხრიდან.

ბიოლოგიური, გენეტიკური ან ნეიროგამოსახვითი კვლევები რუტინულად არ გამოიყენება, როგო-
რც შეფასების აუცილებელი ნაწილი.

მშობლის/მზრუნველის და შესაბამის შემთხვევაში ბავშვის/მოზარდის/ზრდასრულის თანხმო-
ბით, აუცილებელია ინფორმაციის მიწოდება ყველა იმ სპეციალისტისთვის, რომელიც მონაწილეობს 
აუტიზმის მქონე პირის საგანმანათლებლო და/ან სოციალურ მომსახურებაში.

ზრდასრულის შეფასებისას საჭიროების შემთხვევაში დასაგეგმია 24-საათიანი მართვის კრიზი-
სული გეგმა. გეგმაში დეტალურად უნდა იყოს გაწერილი კრიზისის სავარაუდო ტრიგერი და მისი გა-
ვლენა, სპეციალისტთა გუნდის როლი და რჩევები პირველადი ჯანდაცვის პერსონალის, მზრუნველის, 
პარტნიორისა და ოჯახისთვის.

მხოლოდ ინდივიდუალურ შემთხვევებში სრულყოფილი შეფასების, ფიზიკური გასინჯვისა და კლი-
ნიკური განსჯის შემდეგ უნდა გადაწყდეს ისეთი დამატებითი კვლევების საჭიროება, როგორებიცაა:

 y გენეტიკური ტესტირება (თუ არსებობს სპეციფიკური დისმორფული ნიშნები, თანდაყოლილი 
ანომალიები და დასწავლის პრობლემები);

 y სმენისა და მხედველობის შემოწმება (სმენის ან მხედველობის პრობლემაზე ეჭვის შემთხვე-
ვაში);

 y სხვა სამედიცინო ტესტირება, რომელიც ეფუძნება სპეციფიკურ სიმპტომებსა და ნიშნებს (ქცე-
ვის მოულოდნელი გაუარესება ან ცვლილება, წონის ცვლილება, ტკივილის არსებობაზე ეჭვი).

აუტიზმის დიაგნოსტიკიდან 4-6 კვირის შემდეგ ინიშნება მულტიდისციპლინური გუნდის წევრებ-
თან შეხვედრა შეფასების შედეგების განხილვისთვის.

აუტიზმის მოდიფიცირებული, განახლებული კითხვარი ადრეული 
ასაკის ბავშვებისთვის (M-CHAT-R)

გამოყენების ინსტრუქცია

M-CHAT-R-(The Modified Checklist for Autism in Toddlers, Revised)-ის გამოყენება შესაძლებელია როგორც 
ბავშვების რეგულარული სამედიცინო შემოწმებისას, ასევე სპეციალისტების მიერ აუტიზმის სპექტ-
რის დარღვევის რისკის შესაფასებლად. M-CHAT-R-ის ძირითადი მიზანია აუტიზმის სპექტრის დარღვე-
ვის რისკის მქონე ბავშვების აღმოჩენა შემდგომი შეფასებისთვის. აქედან გამომდინარე, მაღალია 
ცრუ დადებითი შედეგების რაოდენობა – ყველა ბავშვს, რომლებსაც რისკის ჯგუფს მივაკუთვნებთ, არ 
დაესმება აუტიზმის დიაგნოზი. თუმცა, ამ ბავშვებს მაინც აქვთ მაღალი რისკი, რომ აღმოაჩნდებათ 
განვითარების სხვა დარღვევები ან ფსიქიკური განვითარების შეფერხება; შესაბამისად, ეს შეფასება 
გამართლებულია ნებისმიერი ბავშვის შემთხვევაში, რომელიც დადებით შედეგს იღებს. M-CHAT-R-ის 
ქულების დათვლას ორ წუთზე ნაკლები დრო სჭირდება.

ქულების დათვლის ალგორითმი

მე-2, მე-5 და მე-12 პუნქტების გარდა, პასუხი „არა“ აღნიშნავს აუტიზმის რისკს; მე-2, მე-5 და მე-12 პუნ-
ქტებისათვის პასუხი „დიახ“ აღნიშნავს აუტიზმის რისკს. შემდეგი ალგორითმი ხაზს უსვამს M-CHAT-R-

ის ფსიქომეტრულ თვისებებს:

დაბალი რისკი: ქულების საერთო რაოდენობაა 0 – 2; თუ ბავშვი ჯერ არაა 24 თვის, შეამოწმეთ ხე-
ლახლა მას შემდეგ, როცა ორი წლის გახდება. საჭირო არაა დამატებითი ზომების მიღება, თუ დაკვირ-
ვებამ არ აჩვენა აუტიზმის რისკი.

საშუალო რისკი: ქულების საერთო რაოდენობაა 3 – 7; ჩაატარეთ შემდგომი შეკითხვების ეტაპი 
(M-CHAT-R/F-ის მეორე ეტაპი) რისკთან დაკავშირებული პასუხების შესახებ დამატებითი ინფორმაციის 
მისაღებად. თუ M-CHAT-R/F-ის ქულა 2 ან მეტი იყო, ბავშვს აქვს აუტიზმის სპექტრის დარღვევის რისკი 
და საჭიროა დიაგნოსტიკური შეფასების ჩატარება, ადრეული ინტერვენციის შესაძლებლობის განსა-
ზღვრა. თუ დამატებით შეკითხვებში ქულა 0 – 1-ია, აუტიზმის სპექტრის დარღვევის რისკი არ დასტუ-
რდება. შემდგომი ზომების მიღება საჭირო არაა. ბავშვის ხელახალი შემოწმება საჭიროა შემდგომი 
გეგმიური სამედიცინო შემოწმებისას.

მაღალი რისკი: ქულების საერთო რაოდენობაა 8 – 20; რეკომენდებულია შემდგომი შეკითხვების 
ეტაპის გარეშე დიაგნოსტიკური შემოწმების ჩატარება და ადრეული ინტერვენციის შესაძლებლობის 
განსაზღვრა.

აუტიზმის მოდიფიცირებული, განახლებული კითხვარი ადრეული ასაკის ბავშვებისთვის – 
M-CHAT-RTM (Robins D., Fein D., & Barton M., 2009)

გთხოვთ, უპასუხოთ ქვემოთ მოცემულ შეკითხვებს თქვენი შვილის შესახებ. იფიქრეთ იმაზე, 
როგორ იქცევა ბავშვი ჩვეულებრივ. თუ თქვენ გინახავთ რომელიმე ქცევა რამდენჯერმე, მაგრამ ის, 
ჩვეულებრივ, ასე არ იქცევა, მაშინ უპასუხეთ „არა“. გთხოვთ, შემოხაზოთ „დიახ“ ან „არა“ ყველა შეკი-
თხვისთვის. დიდი მადლობა.

ბავშვის სახელი და გვარი ___________________________ სქესი _________ ასაკი (თვეებში) __________ 
შევსების თარიღი ________________

# კითხვა დიახ არა

1 თუ თქვენ მიუთითებთ რაიმეზე ოთახის მეორე მხარეს, შეხედავს ბავშვი? 
(მაგალითად, თუ თქვენ მიუთითებთ სათამაშოზე ან რაიმე ობიექტზე, შე-
ხედავს ბავშვი ამ სათამაშოს ან ობიექტს?) 

დიახ არა 

2* ოდესმე ხომ არ გაგჩენიათ ეჭვი, თქვენი ბავშვი ყრუა? დიახ არა 

3 თამაშობს თქვენი ბავშვი ნივთებით ე.წ. წარმოსახვით თამაშებს? (მა-
გალითად, ვითომ სვამს წყალს ცარიელი ჭიქიდან, ვითომ ლაპარაკობს 
ტელეფონზე (ხელში შეიძლება სხვა საგანი ეჭიროს და ჰქონდეს ყურთან 
მიდებული), ვითომ აჭმევს თოჯინას ან სათამაშო ცხოველს?) 

დიახ არა 

4 მოსწონს ბავშვს რაიმეზე აცოცება/აძრომა? (მაგალითად, ავეჯზე, საბავ-
შვო სასრიალოზე ან კიბეებზე) 

დიახ არა 

5* აკეთებს ბავშვი თითებით უჩვეულო მოძრაობებს თვალებთან ახლოს? 
(მაგალითად, იქნევს თითებს თვალებთან ახლოს) 

დიახ არა 

6 როდესაც რაიმეს მიღება უნდა, ან დახმარება სჭირდება, მიგანიშნებთ 
ჟესტით (საჩვენებელი თითით)? (მაგალითად, მიგითითებთ საჭმელზე ან 
სათამაშოზე, რომელსაც ვერ სწვდება)
* თუ ბავშვი ლაპარაკობს, გეუბნებათ, რა უნდა, ან გთხოვთ დახმარებას? 

დიახ არა 

7 მიგანიშნებთ ბავშვი ჟესტით (საჩვენებელი თითით), რომ რაღაც საინტე-
რესოა? (მაგალითად, მიგითითებთ თვითმფრინავზე ცაში ან დიდ მანქა-
ნაზე გზაზე)
*თუ ბავშვი ლაპარაკობს, გეუბნებათ, რამ დააინტერესა? 

დიახ არა 

8 აინტერესებს თქვენს შვილს სხვა ბავშვებთან ურთიერთობა? (მაგა-
ლითად, უყურებს თუ არა სხვა ბავშვებს, უღიმის მათ ან მიდის მათკენ?) 

დიახ არა 

9 გიჩვენებთ ბავშვი საგნებს, მოაქვს თუ არა თქვენთან რაიმე – არა დასახ-
მარებლად, არამედ გაზიარების მიზნით? (მაგალითად, გაჩვენებთ თუ არა 
ყვავილს, რბილ სათამაშოს ან სათამაშო მანქანას) 

დიახ არა 

10 რეაგირებს ბავშვი სახელის დაძახებაზე? (მაგალითად, შემოგხედავთ თუ 
არა, ამბობს რამეს ან ხმებს გამოსცემს, წყვეტს საქმიანობას, როცა საკუ-
თარი სახელი ესმის?) 

დიახ არა 

11 გიღიმით ბავშვი თქვენი ღიმილის საპასუხოდ? დიახ არა 

12* აღიზიანებს თქვენს შვილს ყოველდღიური ხმაური? (მაგალითად, ყვირის 
ან ტირის ისეთ ხმაურზე, როგორიცაა მტვერსასრუტის ხმა ან ხმამაღალი 
მუსიკა?) 

დიახ არა 

13 დადის თქვენი შვილი? დიახ არა 

14 გიყურებთ ბავშვი თვალებში, როცა ესაუბრებით, ეთამაშებით ან აცმევთ? დიახ არა 

15 ცდილობს ბავშვი, რომ მოგბაძოთ მოქმედებებში? (მაგალითად, ხელი 
დაიქნიოს დამშვიდობებისას, ტაში დაუკრას, სასაცილო ხმები გამოსცეს, 
როცა თქვენ აკეთებთ ამას) 

დიახ არა 

16 თუ თქვენ თავს მიაბრუნებთ, რომ რაიმეს შეხედოთ ბავშვიც მიაბრუნებს 
თავს და მიაპყრობს მზერას, რომ დაინახოს, რას უყურებთ? 

დიახ არა 

17 ცდილობს ბავშვი, რომ მიიპყროს თქვენი ყურადღება? (მაგალითად, გიყუ-
რებთ, რომ შეაქოთ, გეუბნებათ: „მიყურე“ ან „შემომხედე“?) 

დიახ არა 

18 იგებს თქვენი შვილი, როდესაც რამის გაკეთებას სთხოვთ? (მაგალითად, 
თუ არ მიუთითებთ, მიხვდება, რას ნიშნავს „დადე წიგნი სკამზე“, ან „მო-
მიტანე საბანი“?) 

დიახ არა 

19 თუ რაიმე ახალი ხდება, შემოგხედავთ ბავშვი, რომ გაარკვიოს, თქვენ რა 
დამოკიდებულება გაქვთ? (მაგალითად, თუ ის იგებს უცნაურ, ან სასაცილო 
ხმებს, ან თუ ხედავს ახალ სათამაშოს, შემოგხედავთ თქვენ ამ შემთხვე-
ვაში?) 

დიახ არა 

20 მოსწონს თქვენს შვილს მოძრაობა? (მაგალითად, საქანელაზე ქანაობა ან 
თქვენს მუხლზე ხტუნვა) 

დიახ არა 

                              სულ:

ადრეული სკრინინგი და დიაგნოზი

3 წლამდე ასაკის ბავშვებისთვის აუტიზმის სპექტრის დარღვევების დიაგნოსტირება უფრო რთულია, 
რადგან სიმპტომები ემთხვევა სხვა განვითარების დარღვევების ნიშნებს. ზოგიერთი მკვლევარი ვა-
რაუდობს, რომ აუტიზმის სპექტრის რისკის დიაგნოზის ქვეშ მყოფი ახალშობილებისა და სკოლამდე-
ლი ასაკის ბავშვების 50% საბოლოოდ დიაგნოსტირებულია განვითარების დარღვევის სხვა ფორმით, 
და არა აუტიზმის სპექტრის დარღვევით. ადრეული იდენტიფიკაციისა და დიაგნოზის პროგნოზული 
ვალიდობის ასამაღლებლად შესაძლებელია სისტემატური სკრინინგისა და დიაგნოსტიკის მრავალი 
საშუალების გამოყენება. ამასთან, ადრეული ქცევითი მარკერები ჩვეულებრივ გამოიყენება აუტიზმის 
სპექტრის დარღვევის რისკის მქონე ახალშობილებსა და ბავშვებთან. აუტიზმის სპექტრის დარღვე-
ვის სკრინინგის დროს ახალშობილებსა და ბავშვებთან გამოკვლეულია შემდეგი ადრეული ქცევითი 
მარკერები, ჩვეულებრივ, იმავე ასაკის თანატოლებთან შედარებით:

 y ცუდი ვიზუალური ორიენტაცია და ყურადღება;
 y სახელზე შეზღუდული რეაგირება;
 y სოციალური ინტერესის ნაკლებობა;
 y სოციალური ღიმილის ნაკლებობა;
 y საგნების გადაჭარბებულად პირში ჩადება;
 y სოციალური შეხების ზიზღი;
 y იმიტაციის სირთულეები (Baranek, 1999) (Osterling et al., 2002) (Zwaigenbaum et al., 2005).

აუტიზმის სპექტრის აშლილობის მქონე მოსწავლეებისათვის 
ეფექტური ინტერვენციის პრაქტიკა

კავშირი განვითარების მიღწევებსა და კვალიფიციურ პრაქტიკოსთა მიერ ეფექტურ ჩარევას შორის 
კარგად არის დოკუმენტირებული (Odom et al., 2005). ბოლო წლებში ყურადღება გამახვილდა მოსწა-
ვლეებისათვის მტკიცებულებებზე დაფუძნებული ჩარევების გამოყენებაზე. კვლევის საფუძველზე 
მნიშვნელოვანი გახდა ეფექტური ინტერვენციის უწყვეტი კურსის არსებობა და მიზანშეწონილობა, 
რომლებიც ეხმიანება მრავალფეროვან საჭიროებებს (National Research Council, 2001) (Simpson, 2005).

მტკიცებულებებზე დაფუძნებული პრაქტიკა ისეთი ინტერვენციაა, რომელიც ეფუძნება სხვადა-
სხვა კვლევით წყაროს, რომლებიც ამყარებს მის შედეგიანობას. ზოგიერთი ტიპის მკურნალობისგან 
განსხვავებით (მაგალითად, ფარმაკოლოგია), კარგად განვითარებული მრავალმხრივი საგანმანათ-
ლებლო ჩარევების გავლენა ხშირად დაუყოვნებლივ არ ჩანს. უფრო მეტიც, მტკიცებულებებზე და-
ფუძნებული ინტერვენციის ყველაზე შესაფერისი ფორმის შერჩევა ხშირად წარმოადგენს ეტაპობრივ 
პროცესს და საჭიროებს დროს და დინამიკაში დაკვირვებას (Simpson, 2005).

ინტერვენციების შესაბამისი გამოყენება

კვლევები გვიჩვენებს, რომ მყარი და პოზიტიური შედეგები მიიღწევა მაშინ, როდესაც მტკიცებულე-
ბებზე დაფუძნებული ინტერვენციები ზუსტად და სათანადოდ ხორციელდება. ინტერვენციის წარმა-
ტებული შედეგები მოითხოვს არა მხოლოდ ეფექტურ მეთოდოლოგიას, არამედ პრაქტიკის სწორად 
მორგებას ინდივიდუალურ საჭიროებებსა და ძლიერი მხარეებზე. სულ უფრო აშკარა ხდება, რომ აუ-
ტიზმის სპექტრის აშლილობის მქონე ყველა ადამიანისთვის არ არსებობს ერთიანი შესაფერისი და 
უნივერსალური ეფექტური ჩარევა – შედეგად, საჭიროა აუტიზმის სპექტრის აშლილობის მქონე ადამი-
ანთან მულტიდისციპლინური მუშაობა (Stoelb et al., 2004).

მკვლევრებმა სცადეს, გაეკეთებინათ პოტენციური პროგრესის პროგნოზირება სხვადასხვა უნა-
რისთვის (Stone & Yoder, 2001). ენის ათვისების პროცესზე დაკვირვებით დაადგინეს, რომ, მაგალითად, 
2 წლის ასაკში ბავშვის მიერ ავტომობილის იმიტაცია 4 წლის ასაკში მეტყველების უნარის პროგნო-
ზირების შესაძლებლობას იძლევა. კერძოდ, ბავშვებს, რომლებიც ავლენდნენ კარგი მოტორული იმი-
ტაციის უნარს 2 წლის ასაკში, ჰქონდათ კარგად განვითარებული ენობრივი უნარები 4 წლის ასაკში. 
ანალოგიურად, სხვა გამოკვლევებმა აჩვენა კორელაცია მოტორულ იმიტაციასა და მოგვიანებით რე-
ცეპტულ ენობრივ უნარებს შორის (Charman et al., 2003).

სხვადასხვა კვლევის ფარგლებში მეცნიერებმა სცადეს დაედგინათ, თუ როგორ შეიძლება ამ 
ფაქტორების გათვალისწინება და გამოყენება ინდივიდზე მორგებული ინტერვენციის დასაგეგმად.

ქცევითი (ბიჰევიორალური) ინტერვენცია აუტიზმის სპექტრის აშლილობის მქონე ბავშვებთან 
მუშაობის ერთ-ერთი ყველაზე გავრცელებული მიდგომაა. ბიჰევიორალური ინტერვენცია ეფექტუ-
რობა კარგადაა კვლევებით დადასტურებული (Simpson, 2005). ქცევის გამოყენებითი ანალიზი – ABA 
(Applied behavioral analysis) სისტემური მიდგომაა, რომელიც გულისხმობს ქცევის გაუმჯობესებას მისი 
ხელშემწყობი ფაქტორების ანალიზის საშუალებით. ანალიზის მიზანია მიზეზშედეგობრივი კავშირის 
დადგენა დაკვირვებად ფაქტებსა და კონკრეტულ ქცევას შორის – რა მოვლენები უსწრებს წინ ქცე-
ვას, როგორია თვითონ ქცევის მიმდინარეობა დეტალებში და რა მოვლენები მოსდევს ქცევას; ახსნას 
ქცევის მიზეზები და განსაზღვროს, თუ რატომ ახორციელებს პიროვნება კონკრეტულ ქცევას. მოდი-
ფიცირება ნიშნავს იმ კონკრეტული პროცედურების დაგეგმვას და განხორციელებას, რაც დაეხმარება 
პიროვნებას კონკრეტული ქცევის შეცვლაში. ქცევის გამოყენებითი ანალიზი მტკიცებულებებზე და-
ფუძნებული მიდგომაა. კვლევები, ადასტურებს, რომ მისი სტრუქტურა ყველაზე უკეთ ერგება აუტიზმის 
სპექტრის აშლილობის მქონე ინდივიდის თავის ტვინის მუშაობას, რაც ამ მეთოდით სწავლების პრო-
ცესს ეფექტურობას განაპირობებს.

არსებობს ინტერვენციის სხვა ფორმებიც, მაგალითად, ინდივიდების ინტერესებზე დაფუძნებუ-
ლი ბუნებრივ გარემოში სწავლება. ხშირად გამოიყენება ალტერნატიული და აუგმენტური კომუნიკა-
ციის ისეთი ფორმები, როგორებიცაა: ჟესტური ენა, კომუნიკაციური დაფები, ვიზუალური დამხმარეები, 
სურათების გაცვლით კომუნიკაციის სისტემა – PECS (Picture Exchange Communication System) და სხვა 
(Simpson, 2005).

შეჯამება

აუტიზმის სპექტრის აშლილობის მქონე მოსწავლეები სპეციალური საგანმანათლებლო სისტე-
მის ნაწილია. აღნიშნულ მდგომარეობასთან დაკავშირებული ინფორმაციის ზრდასთან ერთად 
პედაგოგებს მართებთ, მუდმივად განიახლონ ცოდნა და გამოიყენონ უახლესი კვლევის შედეგე-
ბი. განვითარების სხვა დარღვევების მსგავსად, აუტიზმის სპექტრის აშლილობა მრავალფერო-
ვანი გამოვლინებებით და საჭიროებებით ხასიათდება. შესაბამისად, აუცილებელია სირთულის 
დროული აღმოჩენა, სწორ სპეციალისტთან მიმართვა და შესაბამისი ინსტრუმენტით დიაგნოსტი-
რება. მხოლოდ ამის შემდგომ უნდა შეირჩეს ინტერვენციის ის ფორმა, რომელიც ყველაზე მეტად 
ეფექტური იქნება კონკრეტული შესაძლებლობებისა და საჭიროებების მქონე ინდივიდისთვის.

შემაჯამებელი კითხვები

→ დაასახელეთ აუტიზმის სპექტრის აშლილობის სკრინინგის საშუალებები.

→ რა სახის შეცდომები შეიძლება მოხდეს აუტიზმის სპექტრის აშლილობის სკრინინგის 
დროს შეიძლება?

→ რომელი კლასიფიკატორით მიმდინარეობს საქართველოში აუტიზმის სპექტრის დარღვე-
ვის დიაგნოსტიკა ?

→ საქართველოს შრომის, ჯანმრთელობისა და სოციალური დაცვის სამინისტროს მიერ 
შემუშავებულ კლინიკური მდგომარეობის მართვის სახელმწიფო სტანდარტში აუტიზმის 
სპექტრის აშლილობების რა სახის დიაგნოსტიკური კატეგორიებია წარმოდგენილი?

→ რა არის ატიპური აუტიზმი?

→ როგორ განიმარტება აუტიზმის მულტიდისციპლინურ გუნდთან რეფერირების წესები 
კლინიკური მდგომარეობის მართვის სახელმწიფო სტანდარტში ?

→ რა არის ქცევის გამოყენებითი ანალიზი?

→ რას ისახავს მიზნად M-CHAT-R -ით სკრინინგი?

დავალება

& მოიძიეთ და გააანალიზეთ დამატებითი ლიტერატურა აუტიზმის სპექტრის აშლილობის 
დიაგნოსტირების პროცესზე.

განმარტებითი ლექსიკონი

ბავშვთა აუტიზმი – არის განვითარების ზოგადი აშლილობის ისეთი ტიპი, რომლის დროსაც 
განვითარების ანომალია ან დარღვევა ვლინდება 3 წლის ასაკამდე, აღინიშნება სოცია-
ლური ურთიერთობების, კომუნიკაციის სიძნელეები, შეზღუდული, სტერეოტიპული, განმეო-
რებადი ქცევები და ინტერესები.

ატიპური აუტიზმი – განსხვავდება ბავშვთა აუტიზმისაგან დაწყების ასაკით ან არ აკმაყო-
ფილებს აუტიზმის სამივე დიაგნოსტიკურ კრიტერიუმს. ეს ქვეკატეგორია გამოიყენება 
მაშინ, როდესაც აუტიზმისათვის დამახასიათებელი ნიშნები ვლინდება სამი წლის ასაკის 
შემდეგ, ასევე, არასაკმარისადაა გამომჟღავნებული სამივე სფეროს ფსიქოპათოლოგიური 
მახასიათებლები: სოციალური ურთიერთობების, კომუნიკაციის სიძნელეები და შეზღუდუ-
ლი, სტერეოტიპული, განმეორებითი ქცევები და ინტერესები.

ასპერგერის სინდრომი – ახასიათებს სოციალური ურთიერთობების ისეთივე თვისებრივი და-
რღვევები, რომლებიც დამახასიათებელია აუტიზმისთვის. ასევე, ვლინდება შეზღუდული, 
სტერეოტიპული და განმეორებადი ქცევები და ინტერესები. აუტიზმისაგან განსხვავებით, 
ასპერგერის სინდრომის შემთხვევაში არ აღინიშნება ენისა და მეტყველების და კოგნიტუ-
რი სფეროს განვითარების შეფერხება. ამ აშლილობას ხშირად ახლავს მოტორული მოუქ-
ნელობა, მოტორული კოორდინაციის სიძნელეები.

განვითარების ზოგადი აშლილობა, დაუზუსტებელი – სადიაგნოსტიკო კრიტერიუმია განვი-
თარებაში ჩამორჩენა აუტიზმის ნიშნებითა და კოგნიტური პრობლემებით. ასეთ შემთხვე-

ასპერგერის სინდრომის დიაგნოსტიკურ კრიტერიუმებს.

ICD-10 (International Classification of Diseases-10) – დაავადებათა საერთაშორისო კლასიფიკაცია

ABA (Applied behavioral analysis) – ქცევის გამოყენებითი ანალიზი

M-CHAT-R-(The Modified Checklist for Autism in Toddlers, Revised) – აუტიზმის მოდიფიცირებული, 
განახლებული კითხვარი ადრეული ასაკის ბავშვებისთვის

გამოყენებული ლიტერატურა:

შესავალი

აუტიზმის სპექტრის აშლილობის მქონე პირებს აქვთ სოციალური ურთიერთობისა და კომუნიკაცი-
ის სირთულეები და ახასიათებთ შეზღუდული ან განმეორებადი სტერეოტიპული ქცევა და ინტერესი 
(ამერიკის ფსიქოლოგთა ასოციაცია, 2013). მიუხედავად ამისა, აუტიზმის სპექტრის აშლილობის მქო-
ნე ადამიანები ხშირად გამოხატავენ თანატოლებთან ურთიერთობის სურვილს, თუმცა, კომუნიკაციის 
სხვადასხვა სირთულემ შეიძლება გამოიწვიოს პრობლემები ამ ურთიერთობის პროცესში (Masten et 
al., 2011) და ნეგატიური სოციალური გამოცდილებები, მათ შორის, მარტოობა, ბულინგი, სიმორცხვე და 
სტიგმატიზაცია (Cappadocia, Weiss, 2011; Roekel et al., 2010).

ამასთან, არსებობს კვლევები, რომლებიც შეისწავლის აუტიზმის სპექტრის აშლილობის მქონე 
ადამიანების მიმართ სტიგმატიზებული შეხედულების წარმოშობასა და მის შედეგებს, ასევე, მიზანმი-
მართული ინფორმირებულობისა და საგანმანათლებლო კამპანიების მნიშვნელობას.

აღნიშნულ თავში თქვენ გაეცნობით მითებს აუტიზმის სპექტრის აშლილობის შესახებ. საზოგა-
დოებაში გავრცელებული მითების შესწავლამ შეიძლება შეგვიქმნას წარმოდგენა იმ რწმენის შესა-
ხებ, რომელსაც ფლობს საზოგადოება. მითები არის მცდარი მოსაზრება და შეხედულება ან მოსაზრე-
ბები კონკრეტული ჯგუფის შესახებ (Csiernik et al., 2007). მითები დროთა განმავლობაში აყალიბებენ 
რწმენას, რაც, თავის მხრივ, გავლენას ახდენს კონკრეტული ინდივიდებისა თუ ჯგუფების მიმართ ქცე-
ვის ზრახვებზე.

სასკოლო სივრცეში მასწავლებლებისა და თანატოლების მხრიდან პოზიტიური დამოკიდებულე-
ბა აუტიზმის სპექტრის დარღვევის მქონე მოსწავლეების წარმატებული განათლების საწინდარია. 
აღნიშნულ თავში გაეცნობით აუტიზმის სპექტრის დარღვევის მქონე მოსწავლის საკლასო გარემოში 
ინტეგრაციისათვის საჭირო პრაქტიკულ სტრატეგიებს.

დამოკიდებულებები აუტიზმის სპექტრის აშლილობის მქონე 
მოსწავლის მიმართ

მოვლენის შეფასება, შესაძლოა, გულისხმობდეს მისდამი დამოკიდებულებას უკიდურესად ნეგატი-
ურიდან უკიდურესად პოზიტიურამდე (Wood, 2000). თანამედროვე შეხედულებით, ადამიანები შესაძ-
ლოა იყვნენ ამბივალენტურები რაიმე მოვლენის მიმართ – გამოავლინონ ერთდროულად პოზიტიური 
და ნეგატიური დამოკიდებულება ერთი და იმავე მოვლენის მიმართ.

ჰოგისა და ვოგენის თანახმად, „დამოკიდებულება არის რწმენის, გრძნობების და ქცევითი ტე-
ნდენციების შედარებით მდგრადი ორგანიზაცია სოციალურად მნიშვნელოვანი ობიექტების, ჯგუფე-
ბის, მოვლენების ან სიმბოლოების მიმართ“ (Hogg &Vaughan, 2005). იგლი და ჩაიქენი აცხადებენ, რომ 
დამოკიდებულება არის ფსიქოლოგიური ტენდენცია, რომელიც გამოხატავს კონკრეტული სუბიექტის 
შეფასებას (Eagly and Chaiken, 1993). დამოკიდებულების სტრუქტურა შეიძლება სამი კომპონენტის მი-
ხედვით აღვწეროთ (Eagly and Chaiken, 1993):

 y კოგნიტური კომპონენტი, რომელიც შედგება ადამიანის ცოდნისა და შეხედულებებისგან კონ-
კრეტული საკითხის შესახებ;

 y აფექტური კომპონენტი – ის ასახავს გრძნობებს რაიმეს მიმართ;
 y ქცევითი კომპონენტი – არის ადამიანის კონკრეტული ქცევა რაიმესთან მიმართებაში (Boer, 

Pijl, Minnaert, 2011).
ინკლუზიური განათლების მიმართ დამოკიდებულების 26 სხვადასხვა კვლევის ანალიზით, მკვლე-

ვრებმა დაადგინეს, რომ მასწავლებელთა დამოკიდებულების შემსწავლელ კვლევათა უმეტესობა 
მხოლოდ კოგნიტურ კომპონენტს ზომავდა (Chhabra, et al., 2010; Parasuram, 2006). კვლევათა მხოლოდ 
მცირე რაოდენობა შეისწავლიდა მასწავლებელთა დამოკიდებულების როგორც კოგნიტურ, ასევე ქცე-
ვითი ასპექტებს და არცერთი კვლევა არ იყო მიმართული ზემოთ ჩამოთვლილ სამივე კომპონენტზე.

ბევრი სხვადასხვა მეცნიერის მოსაზრებით, მასწავლებლის პოზიტიური დამოკიდებულება ერთ-ე-
რთი ყველაზე მნიშვნელოვანი ცვლადია, რომელიც გავლენას ახდენს სპეციალური საგანმანათლებ-
ლო საჭიროების მქონე მოსწავლის ზოგადასაგანმანათლებლო კლასებში წარმატებით ჩართვაზე 
(Bender, Vial, and Scott, 1995; Buell, Hallam, GametMcDormick, and Scheer, 1999; Chow and Winzer, 1992). სხვა-
გვარად რომ ვთქვათ, მასწავლებელთა დამოკიდებულება წარმოადგენს წარმატებული ჩართულობის 
მნიშვნელოვან კომპონენტს (Gal, Schreur & Engel-Yeger, 2010).

დამატებით, აუტიზმის სპექტრის აშლილობის მქონე ადამიანების მიმართ დამოკიდებულებების 
შესწავლამ აჩვენა, რომ პედაგოგებს და დამხმარე პერსონალს მნიშვნელოვნად განსხვავებული შეხე-
დულებები აქვთ აუტიზმის სპექტრის აშლილობის შესახებ, ფსიქიკური ჯანმრთელობის პროფესიონა-
ლებთან შედარებით. ხშირად მათ არ სჯერათ, რომ ბავშვებს სწავლის შეზღუდული შესაძლებლობები 
აქვთ და აუტიზმის სპექტრის აშლილობას აღწერენ როგორც ემოციურ აშლილობას და არა განვითა-
რების დარღვევას (Helps, Newsom-Davis, Callias, 1999). შედეგად, ამ მცდარმა შეხედულებებმა შეიძლე-
ბა გავლენა მოახდინოს მასწავლებლის დამოკიდებულებაზე მათი მოსწავლეების მიმართ და ხელი 
შეუწყოს მასწავლებლის მხრიდან მოსწავლეზე მცდარი წარმოდგენების, დამოკიდებულებებისა და 
მოლოდინების წარმოქმნას. იმისათვის, რომ აუტიზმის სპექტრის აშლილობის მქონე ბავშვებს ჰქო-
ნდეთ ხარისხიანი საგანმანათლებლო გამოცდილება, მასწავლებლები უნდა იყვნენ მოტივირებულნი, 
ახალი გამოცდილებისადმი – ღია და განსხვავებულობის მიმართ – ტოლერანტულნი.

ნეგატიური დამოკიდებულება

აუტიზმის სპექტრის აშლილობის მქონე ადამიანების მიმართ ერთ-ერთ დამოკიდებულება შეიძლება 
იყოს ნეგატიური, რაც აგრესიულ ქცევაშიც კი შესაძლოა ვლინდებოდეს. კვლევები ადასტურებს კავ-
შირს სტიგმის ჩამოყალიბებასა და შეცოდების განცდას შორის (Corrigan et al., 2001; 2000). სწორედ ეს 
დამოკიდებულება ხდება სტიგმატიზაციის ერთ-ერთი ფაქტორი და გამოიხატება შემდეგ მოსაზრებებ-
ში: „რა უსამართლობაა შშმ ბავშვის გაჩენა“, „ბავშვებმა რა დააშავეს“, „რა ცოდოა, საწყალი“ და ა.შ.

„პოზიტიური დისკრიმინაცია“

აუტიზმის სპექტრის დარღვევის მქონე ბავშვების მიმართ კიდევ ერთი გამოკვეთილი დამოკიდებუ-
ლება მათზე ჭარბი ზრუნვის მოთხოვნილებაა. ამის მაგალითია საგნის მასწავლებლის მიერ ნიშნის 
მომატება დამსახურებისდა მიუხედავად, ბავშვის მიუღებელი ქცევის იგნორირება. ამ ტიპის დამოკი-
დებულებას სხვაგვარად „პოზიტიური დისკრიმინაცია“ ეწოდება. კვლევების თანახმად, სტიგმა ბიძგს 
აძლევს „დაჩაგრული“ ჯგუფებისადმი გადამეტებული ზრუნვის მოთხოვნილებას (Gille, 2013; Russell et 
al., 2022).

აუტიზმის სპექტრის აშლილობის მქონე ბავშვების მიმართ პოზიტიური დისკრიმინაცია გამოი-
ხატება ისეთ ქმედებებშიც, როგორებიცაა: მათთვის გარკვეული პრივილეგიების მინიჭება, მათი ქმე-
დებების გამორჩეულ მიღწევებად აღქმა და სხვ. განსაკუთრებით თვალსაჩინოა პოზიტიური დისკ-
რიმინაცია, რომელიც განპირობებულია აუტიზმის სპექტრის აშლილობის მქონე მოზარდის მიმართ 
დაბალი მოლოდინების არსებობით. ასეთ დროს ბავშვის ნებისმიერი ქმედება აღიქმება, როგორც 
განსაკუთრებული მიღწევა (Gille, 2013; Russell et al., 2022).

სტიგმა და სტიგმატიზაცია

სტიგმა მადისკრედიტებელი და დამამცირებელი მახასიათებელია, რაც აუფასურებს ინდივიდს და მისი, 
როგორც განსხვავებულის დამაღაა (Goffman E., 1963).

სტიგმა იარლიყია, რაც დაკავშირებულია არასასურველ სტერეოტიპებთან, იწვევს ინდივიდის 
იზოლაციას და მის დისკრიმინაციამდე მივყავართ (Link B., Phelani J., 2001).

სტიგმის კომპონენტებია:

 y განსხვავების ხაზგასმა და ინდივისთვის იარლიყის მიწებება;
 y დაღდასმული ინდივიდისთვის არასასურველი თვისებების მინიჭება;
 y სტიგმატიზებული ინდივიდის აღქმა, როგორც „სხვისი“, „ჩვენ“-ს საპირისპიროდ;
 y სტატუსის დაკარგვა და დისკრიმინაცია;
 y სტიგმის ძალაუფლებაზე დამოკიდებულება.(Link B., Phelani J., 2001).

სტიგმის მთავარი თვისებაა ინდივიდის სოციალური იდენტურობის გაუფასურება.
ინდივიდისადმი უთანასწორო დამოკიდებულება და იარლიყის მიწებება ზრდის სტრესს, რადგან 

უკარგავს მას ჯგუფისადმი მიკუთვნების გრძნობას. ის არ განიცდის თავს სოციალური ჯგუფის წევრად 
და კარგავს სოციალურ იდენტობას (Goffman E., 1963).

გამოყოფენ სტიგმის რამდენიმე სახეს:
საზოგადოებრივი სტიგმა -კონკრეტულ საზოგადოებაში გავრცელებული ცრურწმენები, მცდარი 

წარმოდგენები, ნეგატიური და მადისკრიმინირებელი განწყობები რომელიმე ჯგუფისადმი.
თვით-სტიგმა – საკუთარი მდგომარეობის მიმართ ინდივიდის ნეგატიური განწყობები, მცდარი 

დამოკიდებულება, სირცხვილის და არასრულფასოვნების განცდა.
აფილირებული სტიგმა – სტიგმატიზებული ინდივიდის ოჯახის წევრების მიერ გაშინაგნებული 

სტიგმა.
ინსტიტუციური სტიგმა – სისტემური, პოლიტიკის დონეზე გავრცელებული მადისკრიმინირებელი 

წარმოდგენები და დამოკიდებულებები, რომლებიც პირდაპირ ან არაპირდაპირ ზღუდავს კონკრეტუ-
ლი ჯგუფის წარმომადგენლების უფლებებს და შესაძლებლობებს (APA, www.psyhiatry.org).

იწვევს თუ არა აუტიზმის სპექტრის აშლილობა ინდივიდის 
სტიგმატიზაციას და მისი ოჯახის წევრების აფილირებულ 
სტიგმას?

საზოგადოებაში გავრცელებული შეხედულებები და წარმოდგენები აუტიზმის სპექტრის აშლილობის 
შესახებ ძალიან ხშირად არ შეესაბამება რეალობას და აყალიბებს აუტიზმის მქონე ინდივიდის შესა-
ხებ მცდარ წარმოდგენას. სხვადასხვა ქვეყანასა და კულტურაში აუტიზმის შესახებ ცოდნის ნაკლო-
ვანება იწვევს მცდარ წარმოდგენებს, რაც ამ მდგომარეობის ინდივიდის და მისი ოჯახის წევრების 
სტიგმატიზაციის წყაროს წარმოადგენს. მასწავლებლებიც, როგორც საზოგადოების წევრები ასევე 
განიცდიან აღნიშნულ საზოგადოებაში გავრცელებული შეხედულებების გავლენას აუტიზმის სპექტ-
რის აშლილობის შესახებ. ეს ხელს უწყობს მათში შესაბამისი დამოკიდებულებისა და განწყობის ჩა-
მოყალიბებას აღნიშნული მდგომარეობისადმი. ამიტომაა მნიშვნელოვანი მასწავლებლებს ჰქონდეთ 
ინფორმაცია აუტიზმის სპექტრის სხვადასხვა ასპექტის და მრავალფეროვნების შესახებ, მისი ტიპური 
გამოვლინებები, აუტიზმის სპექტრის მქონე ინდივიდის თავისებურებები, მისი სწავლა-სწავლების 
სპეციფიკა, თანამედროვე მეცნიერული კვლევის შედეგები. მეცნიერული ცოდნა აუტიზმის სპექტრის 
აშლილობის შესახებ, ამ მდგომარეობის ინდივიდების გაცნობა და მათთან კომუნიკაცია სტიგმის 
პრევენციის საუკეთესო საშუალებაა (Gometz-Mari I., et al., 2022).

აუტიზმის სპექტრის აშლილობის მოსწავლეთა მიმართ სტერეოტიპული წარმოდგენები გავლე-
ნას ახდენს მასწავლებლის მოლოდინზე. როგორც წესი, ესაა გავრცელებული შეხედულება იმის შე-
სახებ,რომ აუტიზმის მქონე ადამიანს აუცილებლად ინტელექტუალრუი დარღვევა აქვს და ვერ ლაპა-
რაკობს. თუკი ლაპარაკობს, უცნაურად იქცევა და შესაბამისად, დასწავლის და ათვისების პრობლემა 
აუცილებლად ექნება. ასეთი მოლოდინი კი მოსწავლის პოტენციური უნარებისა და შესალებლობე-
ბისთვის შესაბამისი სასწავლო სიტუაციის შექმნის და მოსწავლის მოტივირების ალბათობას ბევრად 
ამცირებს. შედეგად, მასწავლებელს კიდევ უფრო უმტკიცდება სტერეოტიპული წარმოდგენა და ცალ-
მხრივი შეხედულება აუტიზმის სპექტრის მქონე მოსწავლეზე. განზოგადების ტენედენციის შედეგად, 
მასწავლებლები ხშირად თვლიან, რომ აუტიზმის სპექტრის აშლილობის მქონე ყველა ბავშვი სპეცი-
ალურ სკოლაში უნდა სწავლობდეს (Gometz-Mari I.,et al., 2022).

კვლევების შედეგად აღმოჩნდა, რომ კონსტრუქციული ცოდნა და სწორი ინფორმაცია აუტიზმის 
სპექტრის აშლილობაზე დადებით გალვენას ახდენს საკლასო პრაქტიკაზე როგორც ზოგადასაგანმა-
ნათლებლო, ისე სპეციალურ სკოლაში (Gometz-Mari I.,et al., 2022). კვლევების მიხედვით, თანამედროვე 
ცოდნა აუტიზმის სპექტრის აშლილობის სხვადასხვა ასპექტზე დაწყებული ეტიოლოგიიდან და გა-
მოვლინებებიდან, დამთავრებული სწავლა-სწავლების სპეციფიკით, მნიშვნელოვანი პრედიქტორია 
ასეთი მოსწალისთვის ეფექტური სასწავლო ინკლუზიური გარემოს შექმნის მასწავლებლის მხრიდან 
(Busby R., et al., 2012). სწორედ ინფორმირების ხარისხის და ცოდნის პოზიტიური გავლენის გამო მასწა-
ვლებლის ადეკვატურ მოლოდინებზე აუტიზმის სპექტრის აშლილობის მქონე მოსწავლის მიმართ, 
ძალიან მნიშვნელოვანია მომავალი მასწავლებლებისთვის ინკლუზიური განათლების ზოგადი პრი-
ნციპებისა და აუტიზმის სპექტრის მქონე მოსწავლეების თავისებურებების გაცნობა და სწავლება 
(Simeonidou S., 2017).

აღმოჩნდა, რომ თუ მასწავლებელს გამოცდილებაში აქვს აუტიზმის სპექტრის მქონე მოსწავლე-
სთან ურთიერთობა, დადებით გავლენას ახდენდა მის სამასწავლებლო ინკლუზიურ პრაქტიკაზე და 
ხელს უწყობდა ცოდნის შეძენას ამ მდგომარეობის შესახებ (Haimour A., et al., 2013). უფრო მეტიც, ასეთი 
გამოცდილების საფუძველზე მნიშვნელოვნად უმჯობესდება მასწავლებლის კომუნიკაცია და ურთიე-
რთობა აუტიზმის სპექტრის აშლილობის მქონე მოსწავლეებთან. ზოგადსაგანმანათლებლო სკოლე-

ბის მასწავლებლები ნაკლებად კომპეტენტურად და თვითდაჯერებულად გრძნობენ თავს აუტიზმის 
სპექტრის აშლილობის მქონე მოსწავლეების სწავლებისას, ისინი აღიარებენ ცოდნის ნაკლებობას 
და აქვთ მცდარი წარმოდგენები ამ მდგომარეობის შესახებ (Van der Steen S., et al., 2020). კვლევების 
ანალიზის საფუძველზე აღმოჩნდა, რომ ყველაზე ხშირად აუტიზმის სპექტრის აშლილობის მქონე 
მოსწავლეთა სწავლებისას, სახეზეა მასწავლებელთა არასაკმარისი ცოდნა და კომპეტენცია, მცდა-
რი შეხედულებები აუტიზმის სპექტრის აშლილობის ინდივიდის შესახებ (Gomez-Mari I., et al., 2022). 
აუტიზმის სპექტრის აშლილობის მქონე მოსწავლეთა ეფექტური სწავლების ერთადერთი შედეგიანი 
სტრატეგიაა მომავლი მასწავლებლებისა და უკვე დასაქმებული მასწავლებლების ცოდნის გაფართო-
ება აღნიშნული მდგომარეობის შესახებ, პრაქტიკული გამოცდილების უზუნველყოფა, რაც მცდარი 
წარმოდგენებისა და დამოკიდებულებების პრევენციის კარგი საშუალებაა და აუმჯობესებს სწავლა-ს-
წავლების პროცესს (Gomez-Mari I., et al., 2022). კოლეჯის სტუდენტების ონლაინ ტრენინგი ეფექტური 
აღმოჩნდა აუტიზმის სპექტრის აშლილობაზე მცდარი წარმოდგენბეის შესაცლველად და სტიგმის შე-
სამცირებლად (Gillespie-Lynch K., et al., 2015).

მითები და მცდარი წარმოდგენები აუტიზმის სპექტრის 
აშლილობის შესახებ

მითი N1 – უტიზმის სპექტრის აშლილობა წინა საუკუნეში არ არსებობდა.
რეალობა – აუტიზმის სპექტრის აშლილობა პირველად აღწერა მეცნიერმა ლეო კანერმა 1943 წელს. ამ 

მდგომარეობის შესახებ ინფორმაციის ზრდამ და დიაგნოსტირების პროცედურის გაუმჯობესებამ 
განაპირობა აღნიშნული დიაგნოზის მქონე ადამიანების ოდენობის მატება და ამას ბოლო დროი-
ნდელი ეპიდემიოლოგიური კვლევებც ადასტურებს.

მითი N2 – აუტიზმის სპექტრის აშლილობა პიროვნული მახასიათებელია.
რეალობა – აუტიზმის სპექტრის აშლილობა ნეიროგანვითარებითი დარღვევაა. ნეიროგამოსახულები-

თი კვლევის შედეგად გამოვლინდა თავის ტვინის სხვადასხვა სახის ფუნქციური და სტრუქტურუ-
ლი ცვლილებები.

მითი N3 – აუტიზმის სპექტრის აშლილობის მქონე ყველა ადამიანს აქვს ინტელექტუალური დარღვევა.
რეალობა – აუტიზმის სპექტრის აშლილობის მქონე ადამიანებისთვის დამახასიათებელია ინტე-

ლექტუალური შესაძლებლობების ფართო სპექტრი. იმ შემთხვევაში, თუკი ტესტირების პროცედუ-
რას არ წარმართავს შესაბამისი კომპეტენციის ექსპერტი, შესაძლოა აუტიზმის სპექტრის მქონე 
ადამიანმა ვერ წარმოაჩინოს საკუთარი შესაძლებლობები ან, პირიქით, გადამეტებულად შეფა-
სდეს მისი უნარები. არასწორად შერჩეულმა ტესტებმა, აგრეთვე, შესაძლოა ვერ მოგვცეს რეალუ-
რი სურათი აღნიშნული მდგომარეობის მქონე ადამიანის ძლიერი და სუსტი მხარეების შესახებ. 
აუტიზმის სპექტრის დარღვევის მქონე ბევრმა პირმა მიიღო კოლეჯისა და უნივერსიტეტის დიპ-
ლომები და წარმატებულები არიან სხვადასხვა პროფესიაში. ასევე, არსებობს მცდარი შეხეულება 
იმასთან დაკავშირებით, რომ აუტიზმის მქონე ადამიანის შესაძლებლობები აუცილებლად აღემა-
ტება ტიპური განვითარების მქონე ადამიანის უნარებს. მნიშვნელოვანია აღნიშნული მითის გათ-
ვალისწინებაც და მისი გაბათილებაც სიტუაციაზე რეალური სურათის შესაქმნელად.

მითი N4 – აუტიზმის სპექტრის აშლილობას სხვადასხვა ტიპის ვაქცინები იწვევს.
რეალობა – ბოლო მოსაზრებებით, არ არსებობს მტკიცებულება, რომ ბავშვთა ვაქცინაცია იწვევს აუ-

ტიზმის სპექტრის დარღვევას. მხოლოდ 1998 წელს ვეიკფილდის მიერ ჩატარებული კვლევა უკავ-
შირებდა აუტიზმის სპექტრის აშლილობას წითელა-წითურა-ყბაყურის ვაქცინაციას. ბოლო კვლე-
ვებით ეს შეხედულება უარყოფილია და არამეცნიერულად ითვლება (Gerber, Offit, 2009).

მითი N5 – აუტიზმის სპექტრის დარღვევას იწვევს ცუდი აღზრდა ან „ცივი დედები“.
რეალობა – 1950-იან წლებში არსებობდა გ.ბეთელჰეიმის მოსაზრება, რომ აუტიზმის სპექტრის აშლი-

ლობა გამოწვეული იყო ემოციურად ნაკლებად მისაწვდომი ან ცივი მშობლებით, პირველ რიგში 
„ცივი დედით“ (refrigerator mother). მიუხედავად იმისა, რომ აუტიზმის ზუსტი მიზეზი დადგენილი არ 
არის, ახლა უკვე მტკიცედ ვიცით, რომ აუტიზმის სპექტრის აშლილობის განვითარებას კავშირი არ 
აქვს აღზრდის სტილთან (Donvan, Zucker, 2016).

მითი N6 – აუტიზმის სპექტრის აშლილობას იწვევს მხოლოდ გარემო ფაქტორები.
რეალობა – დადგენილია, რომ გენეტიკა ერთ-ერთი მიზეზი შეიძლება იყოს აუტიზმის სპექტრის აშლი-

ლობისა. მშობლებს, რომელთა პირველ შვილს ჰყავთ აუტიზმის სპექტრის აშლილობით, უფრო 
მეტი ალბათობა აქვთ, ვიდრე ზოგადად პოპულაციას, მომდევნო შვილიც იმავე დიაგნოზით ჰყა-
ვდეთ. ტყუპების იდენტურმა კვლევებმა აჩვენა, რომ თუ ერთ ტყუპს აქვს აუტიზმის სპექტრის 

აშლილობა, მაღალი ალბათობაა, რომ მეორესაც ჰქონდეს მსგავსი დარღვევა. ამასთან, არახელ-
საყრელმა გარემო ფაქტორებმა შესაძლოა დაამძიმონ სიმპტომთა გამოვლენა.

მითი N7 – აუტიზმის სპექტრის აშლილობის მქონე პირები აგრესიულები არიან.
რეალობა – თანამედროვე შეხედულებათა მიხედვით, არ არსებობს პირდაპირი კავშირი აუტიზმის 

სპექტრის აშლილობის დიაგნოზსა და აგრესიული ქცევის გამოვლენას შორის. აღნიშნული დიაგ-
ნოზის მქონე ადამიანი შესაძლოა ავლენდეს აგრესიულ ქცევას, რომლის მიზეზიც არა პიროვნული 
თავისებურება, არამედ ემოციური დისტრესის განცდა, სოციალური სიტუაციის აღქმის სირთულე 
ან სენსორული ინტეგრაციის პრობლემებია.

მითი N8 – აუტიზმის სპექტრის აშლილობის მქონე პირები არ გრძნობენ სიყვარულს. აუტიზმის სპექტ-
რის აშლილობის დარღვევის მქონე პირებს არ შეუძლიათ ან არ სურთ შექმნან მნიშვნელოვანი 
სოციალური ურთიერთობები.

რეალობა – მიუხედავად იმისა, რომ აუტიზმის სპექტრის დარღვევის მქონე ბევრ ადამიანს უჭირს სო-
ციალური ურთიერთობა, ეს არ ნიშნავს, რომ ისინი ვერ განიცდიან ან გამოხატავენ სიყვარულს.

მითი N9 – აუტიზმის მქონე ადამიანები ცივები არიან და არ აქვთ ემპათიის უნარი.
რეალობა – აუტიზმის სპექტრის აშლილობის მქონე პირები ისევე განიცდიან ემოციებს, აქვთ თანა-

გრძნობა, მიჯაჭვულობა როგორც სხვები, მაგრამ მათ შეიძლება გამოხატონ ეს უფრო რთულად 
ამოსაცნობი გზებით.

მითი N10 – აუტიზმის სპექტრის აშლილობის მქონე ადამიანები ვერ იტანენ შეხებას.
რეალობა – ეს შეიძლება მართალი იყოს ზოგიერთი ადამიანისთვის, რომელსაც აღენიშნება სენსო-

რული ინტეგრაციის სირთულეები. აუტიზმის სპექტრის აშლილობის მქონე ბევრ ადამიანს უყვარს 
ჩახუტება, მსუბუქი მასაჟი და შეხების სხვა ფორმები.

მითი N11 – აუტიზმის სპექტრის აშლილობის მქონე ადამიანებს არ აქვთ იუმორის გრძნობა.
რეალობა – გარკვეული თვალსაზრისით, სიმართლეს შეესაბამება ის, რომ აუტიზმის სპექტრის აშლი-

ლობის მქონე ინდივიდებს უჭირთ ხუმრობის იდენტიფიცირება. ზოგიერთი აუტიზმის სპექტრის 
მქონე ადამიანი გამოხატავს ან იზიარებს იუმორს მისთვის უნიკალური ან ნაკლებად აშკარა 
გზებით.

მითი N12 – აუტიზმის სპექტრის აშლილობის განკურნება შესაძლებელია.
რეალობა – ამჟამად აუტიზმის სპექტრის აშლილობის სამკურნალო საშუალება არ არსებობს. ამასთან, 

ადრეულ და ინტენსიურ თერაპიას ხშირ შემთხვევაში შეუძლია შეამციროს მდგომარეობის სიმძი-
მე და განავითაროს ინდივიდის ადაპტაციის უნარები ყოველდღიური ცხოვრების, ემოციებისა და 
ქცევის რეგულირების, სოციალური ჩართულობის სფეროებში.
http://archive.pov.org/neurotypical/autism-myths-and-misconceptions/;
https://adsd.nv.gov/ – Autism Myths and Misconceptions.

როგორ შევუწყოთ ხელი პოზიტიური დამოკი დე ბუ ლების 
განვითარებას მასწავლებელსა და თანატო ლებთან

თანატოლების ფსიქოგანათლება აუტიზმის სპექტრის აშლილობის შესახებ

კოლაბორაციის დაგეგმვა

აუტიზმის სპექტრის აშლილობის მქონე ბავშვები ყველაზე მეტ სარგებელს იღებენ იმ შემთხვევაში, 
როდესაც პედაგოგები და მშობლები ერთ მხარეს დგანან და ოჯახისა და სკოლის ძალისხმევა ერთ-
მანეთის გაძლიერებას ემსახურება (აუტიზმის კვლევის ორგანიზაცია, 2004). კლასში აუტიზმის სპექტ-
რის აშლილობის შესახებ ინფორმაციის მიწოდების მიზნით, სპეციალური გაკვეთილის დაგეგმვამდე, 
მასწავლებელი ჯერ უნდა შეხვდეს მშობლებს, რათა განიხილოს მსგავსი გაკვეთილის ჩატარების შე-
საძლებლობა. მნიშვნელოვანია მშობლის თანხმობა, საჭიროების შემთხვევაში, აუტიზმის სპექტრის 
აშლილობის მქონე მოსწავლის თანხმობაც. გაუზიარეთ, რატომ ფიქრობთ, რომ გაკვეთილი სარგე-
ბელს მოუტანს თანატოლებს და მოსწავლეს, რა არის მოსალოდნელი შედეგი (Timmons et al., 2006).

მშობელთან განსახილველი თემები:

1. იცის თქვენმა შვილმა, რომ მას აქვს აუტიზმის სპექტრის აშლილობა?
2. როგორ ფიქრობთ, რამდენად სასარგებლო იქნება კლასში პრეზენტაცია აუტიზმის სპექტრის აშლი-

ლობის შესახებ?
3. როგორ გსურთ მონაწილეობა მიიღოთ?

 — მასწავლებელს გაუზიაროთ ინფორმაცია;
 — მონაწილეობა მიიღოთ საკლასო პრეზენტაციაში;
 — მიაწოდეთ წერილობითი ან ფოტომასალა თქვენი შვილის შესახებ;
 — შესთავაზოთ ოჯახის სხვა წევრს, მონაწილეობა მიიღოს პრეზენტაციაში.

4. როგორ გსურთ თქვენი შვილი იყოს ჩართული?
 — ესწრებოდეს გაკვეთილს და პრეზენტაციას;
 — ბავშვი ოთახში არის როგორც მსმენელი, მაგრამ არა წამყვანი;
 — ბავშვი არ არის ოთახში;
 — ბავშვი, როგორც თანაწამყვანი.

5. შეგიძლიათ შემომთავაზოთ სასარგებლო სტრატეგიები ან ტექნიკა, რომლებიც თანატოლებს თქვე-
ნს შვილთან ურთიერთობაში დაეხმარება?

6. არსებობს რაიმე კონკრეტული ინფორმაცია თქვენი შვილის შესახებ, რომლის გაზიარებაც გსურთ?
დაგჭირდებათ აუტიზმის სპექტრის აშლილობის შესახებ კლასისთვის შესაფერისი შინაარსისა 

და მასალების შერჩევა. შეიძლება საჭირო გახდეს მასალების გამარტივება მოსწავლეების ასაკისა 
და განვითარების საფეხურის მიხედვით.

ქვემოთ ჩამოთვლილია რამდენიმე ძირითადი კომპონენტი, რომელთა გამოყენება დაგჭირდე-
ბათ გაკვეთილის დაგეგმვისას:

 y შესავალი – ცნობიერების ამაღლება ნეირო-მრავალფეროვნების შესახებ; სხვების მსგავსები-
სა და განსხვავებების პატივისცემა.

 y ზოგადი ინფორმაცია აუტიზმის სპექტრის აშლილობის შესახებ – ზუსტი ინფორმაციის მიწო-
დება აუტიზმის სპექტრის აშლილობის და მისი მახასიათებლების შესახებ. გამოიყენეთ თვა-
ლსაჩინო, ბეჭდვითი რესურსები ან პრაქტიკული მოქმედებები ძირითადი მახასიათებლების 
საილუსტრაციოდ;

 y მოსწავლის შესახებ სპეციფიკური ინფორმაცია – აღწერეთ ან ილუსტრაცია მოახდინეთ, თუ 
როგორ მოქმედებს აუტიზმის სპექტრის აშლილობა მოსწავლეზე მის ყოველდღიურ ცხოვრე-
ბაში. შეინარჩუნეთ პოზიტიური ტონი და წარმოაჩინეთ სპეციალური უნარები და ინტერესები 
აუტიზმის სპექტრის აშლილობის მქონე მოსწავლეებში. შეიძლება დაგჭირდეთ სკოლაში ისე-
თი მოვლენების აღწერა, რომლებიც განსაკუთრებით სტრესული იყოს მოსწავლისთვის;

 y შეთავაზებები – მიაწოდეთ თანატოლებს კონკრეტული იდეები იმის შესახებ, თუ როგორ შეუძ-
ლიათ უკეთ გაეცნონ აუტიზმის სპექტრის აშლილობის მქონე მოსწავლეს და როგორ დაეხმა-
რონ მას მთელი დღის განმავლობაში;

 y დისკუსია – დაუთმეთ დრო ღია დისკუსიას ან შეკითხვებს.

სასარგებლო უნარები თანატოლების სწავლებისთვის

ასწავლეთ თანატოლებს:

 y მიესალმონ აუტიზმის სპექტრის აშლილობის მქონე მოსწავლეებს, მაშინაც კი თუ ისინი ნა-
კლებად აქცევენ მათ ყურადღებას;

 y აუტიზმის სპექტრის აშლილობის მქონე ბავშვს გაუზიარონ სათამაშოები, ნივთები და საქმი-
ანობა;

 y შესთავაზონ დახმარება აუტიზმის სპექტრის აშლილობის მქონე ბავშვს, თუ მას ეს სურს;
 y სთხოვონ აუტიზმის სპექტრის აშლილობის მქონე ბავშვს დახმარება საქმიანობაში;
 y უთხრან შესაბამისი კომპლიმენტები აუტიზმის სპექტრის აშლილობის მქონე ბავშვს;
 y სცადონ აუტიზმის სპექტრის აშლილობის მქონე ბავშვისთვის შესაბამისი რეაგირებისა და 

მოქმედებების მოდელირება;
 y დაუსვან აუტიზმის სპექტრის აშლილობის მქონე ბავშვს შეკითხვები მის მიერ შესრულებული 

საქმიანობის შესახებ;

 y განმარტონ აქტივობები მარტივი სიტყვებისა და მკაფიო ფრაზების გამოყენებით;
 y იყვნენ თანმიმდევრულნი. (Timmons et al., 2006)

აქტივობა N1 – აუტიზმის სპექტრის დარღვევის დიაგნოზის შესახებ 
ინფორმაციის გაცნობა

მიზნები:

მოსწავლეები გაიგებენ მეტს აუტიზმის სპექტრის დარღვევის შესახებ და შეიმუშავებენ შეკითხვებსა 
და სადისკუსიო საკითხებს აუტიზმის სპექტრის დარღვევასთან დაკავშირებით.

საჭირო მასალები:

 — კითხვარი
 — დაფა
 — ცარცი ან მარკერი

ნაწილი 1: გონებრივი იერიშის სესია
წაახალისეთ მოსწავლეები, იმსჯელონ აუტიზმის სპექტრის აშლილობის შესახებ, დასვან შეკი-
თხვები და სცადონ იპოვონ პასუხები.

ნაწილი 2: აუტიზმის სპექტრის მდგომარეობის შესახებ საინფორმაციო კითხვარი
წყვილებში 5 წუთის განმავლობაში მოიფიქრეთ აუტიზმის სპექტრის აშლილობის შესახებ ნების-
მიერ შეკითხვა, რომელიც გაგიჩნდათ. ჩამოწერეთ ისინი. განიხილეთ ეს კითხვები თქვენს მე-
წყვილეთან და აირჩიეთ ერთი კითხვა, რომელიც გსურთ გააცნოთ კლასს და განიხილოთ ერთად:

1. ______________________________________________________?

2. ______________________________________________________?

3. ______________________________________________________?

4. ______________________________________________________?

5. ______________________________________________________?

6. ______________________________________________________?

7. ______________________________________________________?

8. ______________________________________________________?

9. ______________________________________________________?

10. _____________________________________________________?

მას შემდეგ, რაც ყველა მოსწავლე დაასრულებს კითხვების ჩამოწერას, მასწავლებელი და მშო-
ბლები წარმართავენ საკლასო დისკუსიას კითხვების მიხედვით.

მოსწავლეთა ცოდნის შეგროვებით თქვენ შეძლებთ ზუსტი ინფორმაციის მიღებას მოსწავლეთა 
ინფორმირების ხარისხსა და, ასევე, მათ მცდარ წარმოდგენებზეც აუტიზმის სპექტრის დარღვევის 
მიმართ.

* გაკვეთილის გეგმის ადაპტაცია 1-3 კლასისთვის

თუკი თვლით, რომ გონებრივი იერიშის იდეა და კითხვების ჩამონათვალი ძალიან დამაბნეველია უმ-
ცროსი ასაკის მოსწავლეებისთვის, შეიძლება დაგჭირდეთ საკლასო დისკუსიისა და აქტივობების გა-
დაწყობა მოსწავლეთა განვითრების დონის შესაბამისად.

უფრო მეტი აღნიშნული აქტივობის შესახებ იხ.: Autism Society of America. Growing Up 
Together. (2004); http://www.autism-society.org/site/DocServer/Growing_Up_Brochure_May_2004.
pdf?docID=1561&AddInterest=1041

აქტივობა N2 – მოსწავლეთა ბროშურების პრეზენტაცია

მიზნები:

მშობლებთან პარტნიორობით, სკოლა ამუშავებს საინფორმაციო ბროშურას, რათა შეიქმნას გრაფი-
კული / ტექსტუალური ინფორმაცია აუტიზმის სპექტრის აშლილობის მქონე ბავშვის შესახებ. მოსწა-
ვლეები გაეცნობიან, რას ნიშნავს აუტიზმის სპექტრის აშლილობა. მოსწავლეები გააცნობენ კლასს 
თავიანთ ინდივიდუალურ თვისებებს და, ასევე, გაეცნობიან თანაკლასელების თვისებებს.

საჭირო მასალები:

 y ბროშურის მაგალითი
 y ფანქრები ან პასტელები

 — * აღნიშნულ სავარჯიშოს შესაძლოა დასჭირდეს უფრო მეტი დრო, ვიდრე სტანდარტულ 
გაკვეთილს.

 — * აუტიზმის სპექტრის აშლილობის ახსნის დროს მარტივი ენის გამოყენება ძალიან მნიშ-
ვნელოვანია. ბროშურაში დახასიათებული უნდა იყოს აუტიზმის სპექტრის აშლილობის 
მქონე ბავშვი. ჩამოთვალეთ წინადადებები თანატოლებისთვის, თუ როგორ უნდა იმოქმე-
დონ და დაეხმარონ აუტიზმის სპექტრის აშლილობის მქონე მოსწავლეს. მშობელი ან მშო-
ბლები გაკვეთილზე გააცნობენ მოსწავლეებს ბროშურაში მოცემულ ინფორმაციას და თა-
ნატოლებს დაუთმობს/დაუთმობენ დროს კითხვებისთვის (ბროშურის მაგალითი იხილეთ 
ქვემოთ).

ბროშურა მშობლებისთვის

პრეზენტაციაზე მშობელები ან მოსწავლე წარმოადგენს ბროშურას და დაიწყებს დისკუსიას აუტიზმის 
სპექტრის დარღვევის შესახებ. დისკუსია უნდა ეხებოდეს აუტიზმის სპექტრის დარღვევის მქონე ბავ-
შვის მსგავსებასა და უნიკალურობას სხვა ბავშვებთან მიმართებით. პრეზენტაციის ფორმატი, ასევე, 
დროის ხანგრძლივობა განსხვავდება მშობლის (მშობლების) და კლასის მიხედვით.

ბროშურა მოსწავლეებისთვის

მნიშვნელოვანია, განვიხილოთ პერსონალური ბროშურის შემუშავების სარგებელი. პერსონალური 
ბროშურები ხელს უწყობენ თვითშემეცნებისა და რეფლექსიის გაუმჯობესებას და მოსწავლეებს საშუ-
ალებას აძლევს იყვნენ შემოქმედებითი. ბროშურის შექმნის აქტივობა ეხმარება მოსწავლეებს, გაეც-
ნონ მსგავსებასა და განსხვავებებს.

აქტივობა გულისხმობს იმას, რომ ყველა მოსწავლემ უნდა შექმნას ბროშურა საკუთარი თავის შე-
სახებ. ბროშურის შექმნისას მოსწავლეს შეუძლია შეეხოს შემდეგ თემატიკას:

 — ფიზიკური აღწერილობა,
 — ოჯახი,
 — საყვარელი საკვები,
 — სატელევიზიო შოუები და სპორტი,
 — რა სიამოვნებს და რა არა,
 — რისი კეთება უყვარს
 — და სხვ.

როდესაც ყველა მოსწავლე დაასრულებს ბროშურას, მოსწავლეებს შეუძლიათ ჩამოარიგონ თავი-
ანთი ბროშურები კლასში. ამ აქტივობას უნდა მოჰყვეს დისკუსია.

ბროშურის მაგალითი

უფრო მეტი ჩემ შესახებ უფრო მინიშნება ყველაფერი ჩემ შესახებ

ზოგჯერ მე არ მინდა სხვებთან 
თამაში.

მე ბედნიერი ვარ. მომწონს საკუთარი 
თავი ისეთი, როგორიც ვარ.

მე მქვია სოფიო.

როცა რამეს ვერ ვიგებ, ვეცლე-
ბი იქაურობას

ნელა მესაუბრე და ცოტა დრო მომეცი, 
რომ დავფიქრდე პასუხზე.

მე მაქვს აუტიზმის სპექტრის 
აშლილობა.
მე ვარ 8 წლის.

ხანდახან არ გიყურებ, როდე-
საც მესაუბრები, თუმცა, მე მაი-
ნც გისმენ.

თუ უხეშად გამომდის მომართვა, მი-
თხარი, რომ ეს არ იყო თავაზიანი.

მე მომწონს:
ამბების მოყოლა,
სიმღერა,
ბარბით თამაში,

შეიძლება შემეშინდეს, როდე-
საც ბევრი ადამიანია ირგვლივ.

ხუმრობას კარგად ვერ ვიგებ, გთხოვ, 
პირდაპირ მითხარი, რას გულისხმობ.

ფერები,
სამაგიდო თამაშები.

როდესაც ძალიან ხმაურია, მე 
ვამბობ: „ჩუუ!“

მე ბევრი რამის სწავლა შემიძლია, თუმცა ზოგჯერ შეიძლება დახმარება დამჭირდეს.

გაქვს რაიმე შეკითხვა?

შეგიძლია ჰკითხო მასწავლებელს, ჩემს დედას ან მამას.

ის, რაც უნდა იცოდეთ აუტიზმის სპექტრის აშლილობაზე:

♥ ჩემგან აუტიზმი არ გადმოგედება;
♥ არავინ იცის, რა იწვევს აუტიზმის სპექტრის 
      დარღვევას;

♥ ადამიანები იბადებიან აუტიზმის სპექტრის 
      დარღვევით;
♥ აუტიზმის სპექტრის დარღვევის მქონე ბავშვებს  
       სურთ მეგობრობა.

მე შეიძლება:

♥ მოვიწყინო, როდესაც ხმაურია. ♥ ბევრი ვისაუბრო, როდესაც 
ვერ ვიგებ რაიმეს.

♥ დავიბნე, თუ ბევრი რამ ხდება 
ერთდროულად.

♥ გამიჭირდეს, გითხრა, თუ რას 
ვგრძნობ.

♥ ♥ თავი ცუდად ვიგრძნო, როდე-
საც ვჩქარობ.

♥ გამიჭირდეს, ჩავერთო დიალოგ-
ში.

♥ გამიჭირდეს, გითხრა, თუ 
რისი გაკეთება მსურს.

♥ ვიყო უხეში, როდესაც ვღელავ.

მე შემიძლია:

♥ ბევრი წიგნის წაკითხვა;
♥ კომპიუტერული თამაშები;
♥ თოჯინებით თამაში;
♥ ზეპირად ვისწავლო საყვარელი ლექსები.

აქტივობა N3 – მსგავსებები და განსხვავებები

მიზნები:

 — მოსწავლეები გაეცნობიან ბავშვების მსგავსებასა და განსხვავებებს;
 — მოსწავლეები გაიგებენ, რას ნიშნავს იყო უნიკალური;.
 — მოსწავლეები გაეცნობიან იმ ქმედებებს / პასუხებს, რომელთა დემონსტრირებას ახდენს 

აუტიზმის სპექტრის დარღვევის მქონე ზოგიერთი ადამიანი.

მასალები:

 y საინფორმაციო ფურცელი
 y „ჩვენ ყველა ერთმანეთს ვგავართ“ – ბროშურა

რითი განვსხვავდებით ერთმანეთისგან:

 — სიმაღლე და წონა;
 — თმის და თვალის ფერი;
 — საქმიანობა, რომელიც მოგვწონს;
 — როგორ ვსწავლობთ;
 — ხმა.

დაავალეთ მოსწავლეებს, შეავსონ პირადი ინფორმაციის ფურცელი:

უმჯობესი იქნება, თუ მოსწავლეებს მცირე ჯგუფებად განათავსებთ ამ დავალებისთვის. მას შემდეგ, 
რაც მოსწავლეები დაასრულებენ ფურცლების შევსებას, იმსჯელეთ შედეგებზე და გამოიყენეთ იგი 
მსგავსების, განსხვავებების და უნიკალურობის შესასწავლად.

პირადი ინფორმაციის ფურცელი

გთხოვთ, შემოხაზოთ წინადადებები, რომლებიც შეესაბამება თქვენს პიროვნებას. ცარიელ ადგილებზე შე-
გიძლიათ დაამატოთ წინადადებები.

 — მე მიყვარს ფილმების ყურება.
 — მე მყავს ძმა.
 — მე მყავს და.
 — მე მიყვარს მაკარონის ჭამა.
 — მე მყავს შინაური ცხოველი.
 — მე ყავისფერი თმა მაქვს.
 — მე მომწონს კომპიუტერული თამაშები.
 — ___________________________________
 — ___________________________________
 — ___________________________________
 — ___________________________________
 — ___________________________________
 — ___________________________________

უფრო მეტი აღნიშნული აქტივობის შესახებ იხ.: Autism Society of America. Growing Up Together. (2004); 
http://www.autism-society.org/site/DocServer/Growing_Up_Brochure_May

_2004.pdf?docID=1561&AddInterest=1041; Maguire, A. (2000). Special People Special Ways. Arlington, TX: Future 
Horizons, Inc.

აქტივობა N4 – პატივისცემა

მიზნები:

✔ მოსწავლეები განიხილავენ თავიანთ ინდივიდუალურ თვისებებს და ეცნობიან 
ერთმანეთს;

✔ მოსწავლეები ვარჯიშობენ ერთმანეთისთვის კომპლიმენტების გაზიარებაში;

✔ მოსწავლეები ვარჯიშობენ ერთმანეთის მიმართ პატივისცემის გამოხატვაში.

საჭირო მასალები:

 y თეთრი ქაღალდი
 y სახატავი / საღებარი მასალები

განმარტება:

პატივისცემა აღწერს, თუ როგორ ვექცევით სხვა ადამიანებს. ჩვენ უნდა ვიყოთ გულისხმიერი და კე-
თილგანწყობილი სხვა ადამიანების მიმართ. ოქროს წესი: ისე მოექეცი სხვებს, როგორც შენ გინდა 
მოგექცნენ სხვები (Hopkins, 2004).

აქტივობისთვის თითოეულ მოსწავლეს დასჭირდება თითო თაბახის ფურცლი. ფურცლის ნახევა-
რზე მოსწავლეები ხატავენ ავტოპორტრეტს. ხატვისთვის დაინიშნეთ დაახლოებით 10 წუთი. პორტრე-
ტის დასრულების შემდეგ მოსწავლეებ სთხოვეთ იფიქრონ შემდეგზე:

 — რა მომწონს ჩემში?
 — რისი ჭამა მიყვარს?
 — რა მომწონს სკოლაში?
 — რისი კეთება მიყვარს?

მოსწავლეებმა თავიანთი პასუხები უნდა ჩაიწერონ ფურცელზე, მათ მიერ დახატული ავტოპორ-
ტრეტების უკანა მხარეს.

მოსწავლეებს სთხოვეთ, გააცნონ კლასს თავიანთი პასუხები. წაახალისეთ მოსწავლეები, გუ-
ლდასმით მოუსმინონ ერთმანეთს. ჰკითხეთ კლასს, რა გაიგეს მოსწავლის (მოსწავლეების) შესახებ, 
რომლებიც თავად გაუზიარეს. მოსწავლეებმა უნდა წარმოადგინონ საკუთარი კომენტარები, კომპლი-
მენტები ერთმანეთის მიმართ. მაგალითად, „ვისურვებდი, რომ შენნაირი თმა მქონოდა“, „მეც პიცა 
მიყვარს“.

როდესაც კლასი დაასრულებს პასუხებისა და კომპლიმენტების გაზიარებას, დაავალეთ მათ პო-
რტრეტები გადასცენ მათ გვერდით მჯდომ მოსწავლეს. მოსწავლეებს სთხოვეთ, კომპლიმენტები და-
წერონ მოსწავლეების პორტრეტებთან ფურცლის ცარიელ მხარეს. ამის შემდეგ მოსწავლეებმა უნდა 
გადასცენ ქაღალდი შემდეგ პირს და ა.შ.

მოსწავლეებმა, რომლებსაც არ ახსოვთ თითოეული ადამიანის ნათქვამი, შეუძლიათ მიმართონ 
პასუხების ფურცელს, რომელიც თან ერთვის ავტოპორტრეტს უკანა მხარეს. აქტივობის დასრულების 
შემდეგ ავტოპორტრეტები სავსე იქნება კომპლიმენტებით. თუ დრო გაქვთ, მოსწავლეებს შეუძლიათ 
ერთმანეთს გაუზიარონ მიღებული კომპლიმენტები.

უფრო მეტი აღნიშნული აქტივობის შესახებ იხ.: Hopkins, G. (2004). Positively Respectful. Education 
World. Retrieved February 17, 2005; http://www.education-world.com/a_lesson/04/lp329-02.shtml

აქტივობა N5 – ქცევის კოდექსის შემუშავება

მიზნები:

 — მოსწავლეები შეისწავლიან სხვების მიმართ პატივისცემით მოპყრობას;
 — მოსწავლეები შეისწავლიან თანატოლებთან თანაბარ დამოკიდებულებას;
 — მოსწავლე შეიმუშავებს კლასის ქცევის კოდექსს.

მასალები:

 y ფლიპჩარტი (ქაღალდი)
 y მარკერი

აქტივობა:

დაეხმარეთ მოსწავლეებს ინდივიდუალურად იფიქრონ კლასში ქცევის გაუმჯობესების გზებზე. შეი-
ძლება დაგჭირდეთ მაგალითის მოყვანა.

მას შემდეგ, რაც მოსწავლეები ინდივიდუალურად მოიფიქრებენ პასუხებს, დაყავით ისინი მცირე 
ჯგუფებად. თითოეულმა ჯგუფმა უნდა წარმოადგინოს 2 წინადადება ქცევის კოდექსის შესახებ, რომე-
ლიც კლასს უნდა გაუზიაროს. დაეხმარეთ მოსწავლეებს ქცევის წესები პოზიტიურად იყოს ფორმული-
რებული, ანუ შინაარსი მიმართული იყოს იმაზე, რაც უნდა გაკეთდეს და არა იმაზე, რაც აკრძალულია.

მაგალითები:

 — ვიყოთ თავაზიანები;
 — კლასში ყველას პატივისცემით მოვექცეთ;
 — ვეცდებით, რომ საკლასო ოთახი უსაფრთხო ადგილი გახდეს.

ხელი შეუწყვეთ საკლასო დისკუსიას სხვების მიმართ მზრუნველი, დამხმარე და მგრძნობიარე 
საკითხების შესახებ. საკლასო დისკუსიის შემდეგ წესების ჩამონათვალი შეამცირეთ საშუალოდ 8 
პუნქტამდე (ეს რიცხვი შეიძლება განსხვავდებოდეს კლასის მიხედვით). გამოაკარით კლასში ქცევის 
საბოლოო კოდექსი თვალსაჩინო ადგილას ისე, რომ ყველა მოსწავლე ხედავდეს მას.

აქტივობა N6 – ენა და კომუნიკაცია

მიზნები:

მოსწავლეები უკეთ გაიგებენ, თუ როგორ შეიძლება იგრძნონ აუტიზმის სპექტრის დარღვევის მქონე 
ზოგიერთი მოსწავლე კომუნიკაციის დროს.

მასალები:

 — თეფში,
 — ჩანგალი და კოვზი,
 — ჭიქა,
 — 10 სხვადასხვა ნივთი,
 — გაწყობილი მაგიდის სურათი.

აქტივობა:

სხვადასხვა ნივთი – თეფში, ჭიქა, ჩანგალი და კოვზი – დააწყვეთ მაგიდაზე. თქვენს მაგიდასთან გა-
წყობილი მაგიდის სურათი დადეთ, მაგრამ მოსწავლეებისთვის თვალმიმუწვდომელ ადგილას. აა-
რჩიეთ მოხალისე მოსწავლე, რომ გამოვიდეს და დაჯდეს კლასის წინაშე მდგარ მერხთან. ჰკითხეთ 
მოსწავლეს, თუ გარკვევით ესმის თქვენი. უთხარით, რომ ყურადღებით მოუსმინოს თქვენს ნათქვამ-
სა და მითითებებს. შემდეგ მიუთითეთ მაგიდაზე განთავსებული მასალაზე და უთხარით, გააწყოს მა-
გიდაზე განთავსებული ნივთები სწორად, მაგრამ ინსტრუქციები მიეცით უცხო ენაზე. რამდენჯერმე 
გაიმეორეთ ინსტრუქციები, მიუთითეთ მაგიდაზე და, ასაკის შესაბამისად, შეგიძლიათ მოთმინებაც 
დაკარგოთ. საბოლოოდ, ამოიღეთ მაგიდის გაშლის სურათი და აჩვენეთ იგი მოსწავლესა და კლასს. 
ამის შემდეგ ჰკითხეთ მოსწავლეს:

 y რატომ არ შეასრულე ინსტრუქცია?
 y იცოდი, რომ რაღაც უნდა გაგეკეთებინა?

 y რას გრძნობდი, როდესაც ვერ გაიგე, რა უნდა გააკეთო?
 y ხომ არ დაგეხმარა, როდესაც მასწავლებელმა ვიზუალურ მხარდაჭერას შემოგთავაზა (გაჩვენა 

გაწყობილი მაგიდის სურათი)?
ჰკითხეთ დანარჩენ კლასს, იცოდნენ თუ არა, რა უნდა გაეკეთებინათ. იმსჯელეთ კლასთან, თუ 

როგორ შეიძლება ზოგიერთმა მოსწავლემ ყოველთვის ვერ გაიგოს ნათქვამი, მაგრამ გაუადვილდეს 
სურათების და ნახატების გაგება. უფრო მეტი აღნიშნული აქტივობის შესახებ იხ.: http://www.teacch.
com/teacch_e.htm (Catherine Faherty)

აქტივობა N7 – მეგობრების კლუბი: სოციალური უნარების წახალისება

მიზნები:

 — კლასში მოსწავლეთა სოციალური უნარების წაახალისება;
 — მოსწავლეთა წაახალისება აუტიზმის სპექტრის აშლილობის მქონე მოსწავლეებთან 

ურთიერთობისათვის;
 — კლასის მოსწავლეები ავარჯიშებენ მათ მიერ ნასწავლ უნარ-ჩვევებს, თუ როგორ დაეხმა-

რონ აუტიზმის სპექტრის დარღვევის მქონე მოსწავლეებს.

მასალები:

 y ქაღალდი;
 y ფანქრები;
 y ქილა.

წინამდებარე გაკვეთილი მსგავსებასა და განსხვავებებზე და აუტიზმის სპექტრის აშლილობის შესა-
ხებ ინფორმაცია უნდა წარუდგინონ თანატოლებს მეგობრების კლუბის დაწყებამდე.

კლუბის დაწყებამდე მოსწავლეებს ასევე უნდა ასწავლოთ უნარები, რომლებიც უნდა გამოიყენონ 
აუტიზმის სპექტრის დარღვევის მქონე მოსწავლესთან ურთიერთობისას. მაგალითად: ყურადღების 
მიქცევის მეთოდები, უარის გაგება და აუტიზმის სპექტრის დარღვევის მქონე მოსწავლის ჩართვა თა-
მაშებში /აქტივობებში.

1. ყურადღების მიქცევა:
 — შეცვლეთ თემა, ან
 — გამოიყენეთ ვიზუალური ნიშანი ან წერტილი აუტიზმის სპექტრის დარღვევის მქონე ბავ-

შვის ყურადღების მისაქცევად.
2. უარის გაგება:

 — თანატოლებმა უნდა გაიგონ, რომ უარი არ ეხება მათ პიროვნულად;
 — ზოგჯერ აუტიზმის სპექტრის აშლილობის მქონე ბავშვებს ურჩევნიათ მარტო ითამაშონ;
 — ჯერ შეეცადეთ ყურადღების კვლავ მიქცევა და თუ ეს არ გამოდგება, დატოვეთ და მოგვი-

ანებით სცადეთ.
3. აუტიზმის სპექტრის აშლილობის მქონე მოსწავლეების ჩართვა თამაშებში / აქტივობებში:

 — მოიწვიე მოსწავლე სათამაშოდ („მოდით, წავიდეთ“, „გსურს ჩემთან თამაში?“);
 — დაეხმარეთ აუტიზმის სპექტრის აშლილობის მქონე მოსწავლეს გაიგოს თამაშის წესები და 

აჩვენოს როგორ უნდა ითამაშოს
 — გამოხატე აღფრთოვანება და ენთუზიაზმი აქტივობის ან თამაშის შესახებ.

სთხოვეთ მოსწავლეებს, მოხალისეებად მიიღონ მონაწილეობა ამ კლუბში. აუხსენით მოსწავლე-
ებს, რომ კლუბი სახალისოა და კლასში ყველას დაეხმარება.

აქტივობა:

დაავალეთ მოსწავლეებს, დაწერონ მცირე ზომის ფურცელზე საკუთარი სახელი და განათავსონ იგი 
ქილაში [შეიძლება მოსწავლეებმა გააფორმონ საკუთარი სახელის ნიშნებით, ნახატებით, ქილაც შე-



68 აუტიზმის სპექტრის მქონე მოსწავლეებთან მუშაობა სკოლაში

იძლება მორთოთ]. შესვენების დაწყებამდე ან ჯგუფური აქტივობის დროს და ა.შ. ქილადან ამოვი-
ღებთ ერთ ან ორ სახელს. ამოღებული სახელ(ებ)ი იქნება თანატოლის დამხმარე-მეგობარი აქტივო-
ბის დროს ან შესვენებაზე. მაგალითად, შესვენების დროს თანატოლი მეგობარი ითამაშებს აუტიზმის 
სპექტრის აშლილობის მქონე მოსწავლეს შესვენების დასაწყისში 5-10 წუთის განმავლობაში ან შე-
სვენების ბოლოს 5-10 წუთის განმავლობაში [თამაშის დრო შეიძლება განსხვავდებოდეს შესვენების 
ხანგრძლივობის მიხედვით]. ამოსული ფურცელი მოათავსეთ მეორე ქილაში, სანამ ყველა მოსწავლის 
სახელი არ ამოვა.

შენიშვნები:

აუტიზმის სპექტრის აშლილობის მქონე მოსწავლეებთან ურთიერთობისას საჭიროა თანატოლების 
შექება და წახალისება, რადგან ზოგჯერ ეს შეიძლება რთული იყოს. მოსწავლეებმა უნდა იცოდნენ, 
რომ ნებისმიერი კითხვით შეუძლიათ მოგმართონ, რაც მათ ამ პროცესში აღმოუცენდებათ. კლასი-
დან გამომდინარე, შეიძლება დაგჭირდეთ ჯილდოების სისტემის შექმნა თანატოლი მეგობრისთვის, 
როგორიცაა, სტიკერი ან სერტიფიკატი. ეს შეიძლება დაეხმაროს თანატოლებს კლუბის საქმიანობით 
დაინტერესებაში. თქვენ ასევე შეგიძლიათ წარუდგინოთ დამხმარე-მეგობარს დასრულების სერტიფი-
კატი წლის ბოლოს. რეგულარულად უნდა ჩატარდეს სადისკუსიო ჯგუფები დამხამრე-მეგობრებთან. 
ასე რომ, მოსწავლეებს საშუალება ექნებათ, გაუზიარონ იდეები და პრობლემები. ამ გარემოში მოსწა-
ვლეები მიიღებენ მხარდაჭერას როგორც ერთმანეთის, ასევე მასწავლებლისგან. უფრო მეტი აღნიშ-
ნული აქტივობის შესახებ იხ.: Wagner, S. (1999). Inclusive Programming For Elementary Students with Autism. 
Arlington, TX: Future Horizons, Inc.

შეჯამება

მიმდინარე თავში ჩვენ მიმოვიხილეთ საზოგადოების დამოკიდებულება აუტიზმის სპექტრის აშლი-
ლობის მქონე ბავშვების მიმართ. მითები და რეალობა, რომელიც აღნიშნულ დარღვევის შესახებ 
არსებობს, განამტკიცებს სტერეოტიპულ, დისკრიმინაციულ დამოკიდებულებას თანატოლებისა და 
ზრდასრულების მხრიდან აუტიზმის სპექტრის აშლილობის მქონე ბავშვების მიმართ. კვლევებმა აჩ-
ვენა, რომ თანატოლებს შეუძლიათ დაეხმარონ აუტიზმის სპექტრის აშლილობის მქონე მოსწავლეე-
ბს სოციალური უნარების სწავლების პროცესში. იმისათვის, რომ ეს წარმატებული იყოს, აქტივობები 
სათანადოდ უნდა იყოს სტრუქტურირებული, ინფორმაცია უნდა იყოს ხელმისაწვდომი თანატოლე-
ბისთვის და მასწავლებელმა აქტიურად უნდა წაახალისოს და გააძლიეროს ურთიერთობა აუტიზმის 
სპექტრის აშლილობის მქონე მოსწავლეებსა და თანატოლებს შორის.

აუტიზმის სპექტრის აშლილობის მქონე მოსწავლის არსებობა კლასში შესაძლოა თანატოლე-
ბისთვისაც სასარგებლო იყოს. როდესაც მოსწავლეები იღებენ განათლებას აუტიზმის სპექტრის 
აშლილობის შესახებ და ეძლევათ საშუალება, იმოქმედონ როგორც დამხამრე მეგობრებმა, ისინი 
სწავლობენ მიმღებლობას და ემპათიას, ასრულებენ მისაბაძ როლს და უფრო აცნობიერებენ ინდივი-
დუალურ სუსტ და ძლიერ მხარეებს.

აღნიშნულ თავში თქვენ გაეცანით გაკვეთილის გეგმას, რომელიც მასწავლებლებს ეხმარება აუ-
ტიზმის სპექტრის აშლილობის შესახებ თანატოლებისთვის ინფორმაციის მიწოდებასა და ასევე, ზო-
გადად, სპეციალური საჭიროებების შესახებ ცნობიერების ამაღლებაში. მასწავლებელმა უნდა შეაფა-
სოს კლასის მოწიფულობის ხაარისხი და დაარეგულიროს საკლასო დისკუსიები და აქტივობები მათი 
გაგების დონის შესაბამისად. სწორად დაგეგმილი სასკოლო ინტერვენცია, ოჯახის თანამოანწილეობა 
და თანატოლთა მხარდაჭერა მნიშვნელოვანი დახმარებაა აუტიზმის სპექტრის აშლილობის მქონე 
მოსწავლეთათვის.

შემაჯამებელი კითხვები:

→ როგორ განმარტავს დამოკიდებულებას სხვადასხვა ავტორი?

→ რა კავშირია მასწავლებლის პოზიტიური დამოკიდებულებასა და სპეციალური საგანმა-
ნათლებლო საჭიროების მქონე ბავშვების ზოგადსაგანმანთლებლო კლასებში წარმატე-
ბით ჩართვას შორის?

→ აღწერეთ კვლევების მიხედვით რა გავრცელებული დამოკიდებულებები არსებობს პედა-
გოგებსა და სკოლის დამხმარე პერსონალს შორის აუტიზმის სპექტრის დარღვევის მქონე 
მოსწავლეების მიმართ?

→ რა კავშირი დაადგინა კვლევამ შეცოდება/სიბრალული და სსსმ ბავშვთა სტიგმებს 
შორის?

→ რას ნიშნავს პოზიტიური დისკრიმინაცია?

→ თანამედროვე შეხედულებების მიხედვით რა კავშირია აუტიზმის სპექტრის აშლილობის 
დიაგნოზსა და აგრესიული ქცევის გამოვლენას შორის?

→ რას მოიცავს კოლაბორაციის დაგეგმვა?

დავალება:

 y შეასრულეთ აქტივობა N2 სააუდიტორიო ჯგუფში და მოაწყვეთ ბროშურების პრეზენტაცია.
 y მოიძიეთ დამატებითი ინფორმაცია გაზიარებულ საკლასო აქტოვობების შესახებ მითითებულ 

წყაროებზე დაყრდნობით.

განმარტებითი ლექსიკონი

დამოკიდებულება – რწმენის, გრძნობების და ქცევითი ტენდენციების შედარებით მდგრადი ორგანი-
ზაცია სოციალურად მნიშვნელოვანი საგნების, ჯგუფების, მოვლენების ან სიმბოლოების მიმართ 
(Hogg &Vaughan, 2005).

პოზიტიური დისკრიმინაცია – გარკვეული ჯგუფებისადმი გადამეტებული ზრუნვის მოთხოვნილება 
(Gille, 2013).

შესავალი

აუტიზმის სპექტრის აშლილობის (ასა) გავრცელება ბოლო ოცი წლის განმავლობაში ათჯერ გაიზარდა 
(Christopher B. Denning, 2013). ასევე, წლიდან წლამდე იზრდება ამ დარღვევების მქონე მოსწავლეთა 
ჩართულობა ზოგადსაგანმანათლებლო პროცესში და სკოლაში გატარებული დროის წილი. ინკლუზი-
ური განათლებაში მონაწილე პედაგოგებს სჭირდებათ უფრო მეტი ინფორმაცია, ცოდნა და პრაქტი-
კული უნარები – როგორ იპოვონ თანხვედრა აუტიზმის სპექტრის აშლილობის მქონე მოსწავლეთა 
სწავლების უნიკალურ თავისებურებებთან. ასა-ს მქონე მოსწავლეთა სპეციფიკურმა საჭიროებებმა 
შეიძლება მრავალმხრივი გავლენა მოახდინოს ინკლუზიურ გარემოში მათ წარმატებაზე. საკლასო 
ოთახში მათ შეიძლება ჰქონდეთ გაგების და ეფექტიანად მუშაობის, ყურადღების კონცენტრირებისა 
და ყურადღების გადატანის, სასწავლო პროცესის მნიშვნელოვანი ასპექტების გათავისების პრობლე-
მა; ასევე, შესაძლოა გამოვლინდეს მოტივაციის ნაკლებობის მიზეზით აქტივობებისგან თავის დაღწე-
ვა/გაქცევა (Denning, 2013).

აუტიზმის სპექტრის აშლილობის მქონე მოსწავლეებს მთელი რიგი ძლიერი მხარეებისა და შე-
საძლებლობების თანადროულად სპეციფიკური მხარდაჭერის საჭიროებები აქვთ. მაგალითად, უჭირთ 
კომუნიკაცია, თუმცა, ამის მიუხედავად, შეიძლება მიმართონ სხვადასხვა საშუალებას, რათა ადამია-
ნებამდე მიიტანონ საკუთარი გზავნილები (Denning, 2013).

აუტიზმის სპექტრის აშლილობების მქონე ზოგიერთ მოსწავლეს დროთა განმავლობაში უყალიბ-
დება რთული ქცევა, რაც თანდათანობით უმცირებთ მხიარული თამაშების სურვილს, ურთიერთობები 
ხდება დაძაბული და, საბოლოო ჯამში, როგორც მათი, ისე ოჯახის წევრებისა და ახლობლების ცხო-
ვრების ხარისხი უარესდება. ამ სიტუაციიდან თავის დაღწევა კი შესაძლოა რთული იყოს. აუტიზმის 
სპექტრის მქონე ადამიანებისთვის კარგი ხარისხის მხარდაჭერის გაწევა მოითხოვს დამატებით 
ცოდნას, რომელიც სცდება ყოველდღიურ აღზრდა/სწავლებაში დახარჯულ რესურსს. დამატებითი 
ცოდნისა და მხარდაჭერის გარეშე ადამიანისთვის შეთავაზებული დახმარება შესაძლოა შეუსაბამო 
აღმოჩნდეს მის რეალურ საჭიროებებთან. ამ შეუსაბამობამ კი შეიძლება გაზარდოს რთული ქცევის 
გამოვლენა (Christopher B. Denning, 2018)

მოსწავლის რთული ქცევის მიზეზების მცდარმა ინტერპრეტაციამ და დასჯის სტრატეგიის გამო-
ყენებამ შეიძლება გააუარესოს მდგომარეობა. მნიშვნელოვანია გვახსოვდეს, რომ აუტიზმი რთული 
და ცვალებადი მდგომარეობაა. ქცევის შეფასება და მასზე რეაგირება პოზიტიური გზით უნდა მოხდეს. 
ქცევის პოზიტიური მხარდაჭერის პრინციპი მშობლებს მოიზარებს, როგორც თავიანთი შვილის სა-
ჭიროებების ექსპერტებს და თვლის, რომ მშობლები კომუნიკაციისა და გადაწყვეტილების მიღების 
პროცესში ყოველთვის მთავარი მონაწილეები უნდა იყვნენ (Christopher B. Denning, 2018)

წინამდებარე მასალაში განვიხილავთ აუტიზმის სპექტრის აშლილობის მქონე მოსწავლეთა ქცე-
ვის ბუნებას, მასზე დაკვირვებისა და შეფასების გზებს და ინსტრუმენტებს, ძალადობრივი და რთული 
ქცევის მაპროვოცირებელ ფაქტორებს და საკლასო ოთახში ქცევის მართვის სტრატეგიებს.

რთული ქცევის შეფასება
რა არის ქცევა?

რთული ქცევის განხილვამდე განვსაზღვროთ რა არის ქცევა და როგორია მისი სტრუქტურა?
ქცევა გარემო სიტუაციაზე ორგანიზმის მიზანშეწონილი რეაგირებაა. ეს რეაგირება შეიძლება 

იყოს მარტივი- ერთი მოქმედება ან მოძრაობა, ასევრ შეიძლება იყოს რთული, რამდენიმე მოქმედება 
და მოქმედებათა ჯაჭვი. გამოყოფენ ქცევის სუბიექტს- ვინც აწარმოებს ქცევას და ქცევის ობიექტს- 
რისკენაც ეს ქცევაა მიმართული. ინდივიდმა რომ ქცევა განახორციელოს, მას ესაჭიროება მიზეზი, რის 
გამოც ეს ქცევა აღიძვრება. ასეთი მიზეზი მოთხოვნილებაა; ის აძლევს ენერგიას სუბიექტს იმოქმე-
დოს გარკვეული მიმართულებით იმისათვის, რომ მიზანს მიაღწიოს – დაიკმაყოფილოს მოთხოვნილე-
ბა. შესაბამისად, ყველა ქცევას თავისი მიზეზი აქვს, რომელსაც მოტივაცია ეწოდება. მოტივაცია არის 
სწორედ ის მამოძრავებელი ძალა, რომელიც აიძულებს ინდივიდს იმოქმედოს მიზანმიმართულად, 
კონკრეტული მოთხოვნილების დასაკმაყოფილებლად. გარეგნულად ერთი და იგივე ქცევას, შეიძლე-
ბა სრულიად განსხვავებული მიზეზი, ანუ მოტივი ჰქონდეს და შესაბამისად ეს ქცევებიც განსხვავებუ-
ლი იქნება.

ქცევას რთული ფსიქოლოგიური სტრუქტურა აქვს და ბევრი კომპონენტისგან შედგება. ქცევა რომ 
განხორციელდეს, მას ესაჭიროება მიზეზი- მამოძრავებელი, რაც შეიძლება იყოს სუბიექტის გარეთ, ან 
მის შიგნით არსებული- გარეგანი (დაჯილდოება, შექება) ან შინაგანი მოტივაცია (ავტონომია, აღიარე-
ბა, თვითრეალიზაცია). ამ მოტივის საფუძველზე ყალიბდება მიზანი, რისკენაც ინდივიდი ისწრაფვის, 
ანუ რეაგირებს და მოქმედებს. ამ მიზნის რეალიზაცია შეუძლებელია მოქმედების გეგმის (რა უნდა 

გაკეთდეს) და პროგრამის (როგორ და რა თანმიმდევრობით უნდა გაკეთდეს) გარეშე. გარდა ამისა, 
ინდივიდს ესაჭიროება იმის ცოდნა, მიაღწია თუ არა მიზანს, ანუ დაუკმაყოფილდა თუ არა თავისი 
მოთხოვნილება. ესაა უკუკავშირი, რომლის გარეშეც მიზანშეწონილი ქცევა ვერ განხორციელდება.

ქცევა

რთული ქცევის გასაგებად, აუცილებელია იმის გათვალისწინება, რომ მასაც აქვს კონკრეტული 
მოტივაცია და მიზანი – მოთხოვნილების დაკმაყოფილება. ნებისმიერი დაკვირვებადი ქცევის უკან 
მისი მიზანი და მოტივი იმალება, რომელიც, ერთი შეხედვით, ყოველთვის არ დევს ზედაპირზე და 
ამიტომ დეტალური ანალიზი ესაჭიროება.

ქცევას ქცევათმეცნიერება, ანუ ბიჰევიორიზმი სწავლობს, რომელიც ერთ-ერთი ფართოდ გავ-
რცელებული მიმდინარეობაა. ამ თეორიის დამფუძნებლებად ამერიკელი ფსიქოლოგები ჯ.უოტსონი 
და ე.თორნდაიკი ითვლებიან (https://ka.wikipedia.org/wiki/). ბ.სკინერმა კი განავითარა ეს თეორია და 
ქცევითი ანალიზის პირნციპები ჩამოაყალიბა, რაც საფუძვლად დაედო ქცევის გამოყენებით ანალიზს 
(Applied Behavioral Analysis) (https://en.wikipedia.org/wiki/B._F._Skinner).

რა არის რთული ქცევა?

რთული ქცევა ზოგადი ტერმინია და გამოიყენება სხვადასხვა გარემოში ქცევითი გამოვლინებების 
ფართო სპექტრის აღსაწერად. რთულ ქცევაზე საუბრისას მნიშვნელოვანია მხედველობაში ისეთი გა-
რემოებების მიღება, როგორებიცაა, ქცევის გამოვლენის კონტექსტი და მასზე მოქმედი სხვადასხვა 
ფაქტორი. შესაბამისად, მათი გათვალისწინებით უნდა დაიგეგმოს ინტერვენციის პროცედურა. რთუ-
ლი ქცევა გავლენას ახდენს (Hill M. Walker, 2013)

 y აღნიშნული ქცევის გამომვლენი პირის ჯანმრთელობასა და უსაფრთხოებაზე;
 y გარშემო მყოფ ადამიანთა ჯანმრთელობასა და უსაფრთხოებაზე;
 y აღნიშნული ქცევის გამომვლენი პირის ცხოვრების ხარისხზე;
 y გარშემომყოფ ადამიანთა ცხოვრების ხარისხზე.

აქედან გამომდინარე, რთული ქცევის განმარტება შემდეგია: ეს არის ქცევის ეპიზოდი ან ნიმუ-
ში, რომელიც ზღუდავს ან ზიანის მომტანია როგორც ქცევის განმახორციელებელი პირისთვის, ასევე, 
გარშემომყოფი ადამიანებისთვის და სერიოზულ გავლენას ახდენს როგორც ამ პირის, ისე გარშემო-
მყოფთა ცხოვრების ხარისხზე (Hill M. Walker, 2013). შეგვიძლია გამოვყოთ რთული ქცევის ხუთი ფართო 
სახე:

 y ძალადობა,
 y თვითდაზიანება,
 y დესტრუქცია,
 y მავნებლობა,
 y ჭარბი თვითსტიმულირება.

ცხრილი №1

ძალადობა თვითდაზიანება დესტრუქცია მავნებლობა თვითსტიმულირება

ქცევა, რომელიც 
აზიანებს გარშე-
მომყოფებს

ქცევა, რომელიც 
იწვევს თვითდაზი-
ანებებს

ქცევა, რომელიც 
მიმართულია გარე-
მოს დაზიანებაზე

ქცევა, რომელიც 
ხელს უშლის 
ორგანიზებულ 
აქტივობებს

განმეორებადი ქცევა, 
რომელიც აძლიერებს 
შეგრძნებებს

6 

რთული ქცევის გასაგებად, აუცილებელია იმის გათვალისწინება, რომ მასაც აქვს 

კონკრეტული მოტივაცია და მიზანი - მოთხოვნილების დაკმაყოფილება. ნებისმიერი 

დაკვირვებადი ქცევის უკან მისი მიზანი და მოტივი იმალება, რომელიც, ერთი 

შეხედვით, ყოველთვის არ დევს ზედაპირზე და ამიტომ დეტალური ანალიზი 

ესაჭიროება.  

ქცევას ქცევათმეცნიერება, ანუ ბიჰევიორიზმი სწავლობს, რომელიც ერთ-ერთი 

ფართოდ გავრცელებული მიმდინარეობაა. ამ თეორიის დამფუძნებლებად ამერიკელი 

ფსიქოლოგები ჯ.უოტსონი და ე.თორნდაიკი ითვლებიან (https://ka.wikipedia.org/wiki/). 

ბ.სკინერმა კი განავითარა ეს თეორია და ქცევითი ანალიზის პირნციპები ჩამოაყალიბა, 

რაც საფუძვლად დაედო ქცევის გამოყენებით ანალიზს (Applied Behavioral Analysis) 

(https://en.wikipedia.org/wiki/B._F._Skinner). 

რა არის რთული ქცევა? 
რთული ქცევა ზოგადი ტერმინია და გამოიყენება სხვადასხვა გარემოში ქცევითი 

გამოვლინებების ფართო სპექტრის აღსაწერად. რთულ ქცევაზე საუბრისას 

მნიშვნელოვანია მხედველობაში ისეთი გარემოებების მიღება, როგორებიცაა, ქცევის 

გამოვლენის კონტექსტი და მასზე მოქმედი სხვადასხვა ფაქტორი. შესაბამისად, მათი 

გათვალისწინებით უნდა დაიგეგმოს ინტერვენციის პროცედურა. რთული ქცევა 

გავლენას ახდენს (Hill M. Walker, 2013) 

 აღნიშნული ქცევის გამომვლენი პირის ჯანმრთელობასა და უსაფრთხოებაზე;

 გარშემო მყოფ ადამიანთა ჯანმრთელობასა და უსაფრთხოებაზე;

პროგრამა 

მოტივი/ 
მოთხოვნილება 

მიზანი 

გეგმა 

მოქმედებები 
ოპერაციები 

უკუკავშირი 

საგნებით 
თავდასხმა
კბენა
თმების ამოგ-
ლეჯა
თავით დაჯახება
ხელის კვრა
ბწკენა
მუშტის დარტყმა
ფეხის დარტყმა
დაკაწვრა
სილის გაწვნა

საგნებით თავდა-
სხმა
კბენა
თვალების სრესა
თმების ამოგლეჯა
თავის მირტყმა
მუხლებზე ვარდნა
ბწკენა
მუშტებით ცემა
დაკაწვრა

ცეცხლის წაკიდება
საგნების მიმოყრა
ავეჯის დახევა/
დაჭრა
მინების მსხვრევა
მასალების დახევა

სხვების წაქე-
ზება
მოძრაობაზე უა-
რის თქმა
გაქცევა
ყვირილი
წამოძახილები

თვალების ხამხამი
საგნების ერთმანეთ-
ზე დარტყმა
ტაში
მასტურბირება
რწევა
ტრიალი

ტერმინი „რთული ქცევა“ ასოცირებულია დასწავლის სირთულეებთან. დასწავლის სირთულის 
მქონე ბავშვთა 20%-სა და ზრდასრულთა 15%-ში გამოხატულია რთული ქცევა (Walker, 2013).

თავიანთი საჭიროებებისა და სურვილების დაკმაყოფილებისთვის, გაცნობიერებულად თუ გა-
უცნობიერებლად, ცხოვრების მანძილზე ყველა ინდივიდს აქვს რთული ქცევის ეპიზოდები. ეს ეპი-
ზოდები უფრო ხშირია ადრეულ ბავშვობაში, ზრდასთან ერთად ინდივიდი თანდათან იწყებს თავისი 
სურვილებისა და მოთხოვნილებების სოციალურად მისაღები ფორმით გამოხატვას და, შესაბამისად, 
რთული ქცევის ეპიზოდებიც – ექსტრემალურ აღელვებამდე ან გაბრაზებამდე – იკლებს. გარკვეული 
გარემოებების შემთხვევაში კი პრობლემური ქცევა არ მცირდება, და, პირიქით, ეპიზოდების სიხშირე 
და ხანგრძლივობა იზრდება, რადგან ინდივიდი აცნობიერებს საჭიროებების დასაკმაყოფილებლად 
მის ეფექტიანობას; რთული ქცევა მცირეწლოვან ბავშვებს აყენებს სოციალური, საგანმანათლებლო, 
ოჯახური და საზოგადოებრივი საქმიანობისგან გარიყულობისა და იზოლირების საფრთხის წინაშე. 
რთული ქცევა მძიმე ტვირთად აწვება ოჯახს, განსაკუთრებით კი, როცა ბავშვი სასკოლო ასაკის ხდე-
ბა. რთული ქცევა შეიძლება თან ახლდეს აუტიზმის სპექტრის აშლილობას. მაგრამ იგი, ამავე დროს, 
შესაძლოა თანმდევი იყოს მენტალური ჯანმრთელობის პრობლემების, სოციალური გარიყულობის, 
ოჯახის დისფუნქციის და ბავშვობის ტრავმის. აქვე შევნიშნავთ, რომ ბევრი ინდივიდია ქცევის სირთუ-
ლით, რომელსაც არ აქვს აუტიზმის სპექტრის აშლილობა და, პირიქით, აუტიზმის სპექტრის აშლილო-
ბის მქონე ინდივიდებს ყოველთვის არ აღენიშნებათ რთული ქცევა. ამიტომ უმჯობესია მიმოვიხი-
ლოთ აუტიზმსა და რთულ ქცევას შორის კავშირები (Walker, 2013).

რთული ქცევა და აუტიზმის სპექტრის აშლილობა

აუტიზმის სპექტრის აშლილობასა და რთულ ქცევას შორის კორელაციების ძიებამდე, უპრიანია გა-
ვიხსენოთ, თუ როგორ შეუძლია აუტიზმის სპექტრის თავისებურებებს გავლენა მოახდინოს ინდივი-
დის რთული ქცევის გამოვლინებებზე. მაგალითად, თუ განვიხილავთ დარღვევის ტრიადის თითოეულ 
კომპონენტს, ვიპოვით გარკვეულ მიზეზებს, თუ რატომ შეიძლება ამ სფეროში სირთულეების მქო-
ნე პირს გამოუმუშავდეს ქცევითი პასუხი, რომელიც, ძირითადად, შეუსაბამოა ფართო საზოგადოე-
ბისთვის. ადამიანს, რომლსაც სოციალური სიტუაციის გაგების სფეროში დარღვევები აქვს, არ გაა-
ჩნია სოციალური ნორმების ცოდნა და რაიმე ჩარჩო, რომლითაც უნდა მოახდინოს საკუთარი ქცევის 
მონიტორინგი, რომელსაც ადამიანების უმრავლესობა ინტუიტიურად ახერხებს. ბავშვი, რომელსაც 
სოციალური სიტუაციის გაგების სფეროში არ აქვს დარღვევები, ადვილად და სწრაფად ღებულობს/
გებულობს „მოწონებას“, რომელიც აუცილებლად ახლავს სოციალურად მისაღებ ქცევას. თბილი, პო-
ზიტიური გრძნობები, რომელსაც სოციალური მოწონება აღძრავს, აძლიერებს, ახალისებს და ასტი-
მულირებს მსგავს ქცევას და იქმნება ქმედითი ციკლი – პოზიტიური ქცევა – პოზიტიური განმტკიცება. 
ბავშვისთვის, რომელმაც შეიძლება ვერ ამოიცნოს ჩვენი მოწონება ან ჩვენი საპასუხო რეაქცია, პო-
ზიტიური ქცევისკენ სწრაფვა და მისი შენარჩუნება უფრო პრობლემური ხდება. აუტიზმის მქონე ბავ-
შვისთვის სოციალურად მისაღებ ქცევაზე ჩვენი სოციალური პასუხი ნაკლებად შესამჩნევია და განსა-
კუთრებული ყურადღების გამახვილებას საჭიროებს (Hanbury, 2007).

სოციალური კომუნიკაცია თამაშობს კრიტიკულად მნიშვნელოვან როლს ჩვენი ქცევისთვის. სი-
ცოცხლის პირველი რამდენიმე კვირის განმავლობაში ყველა სოციალურ-კულტურული ჯგუფის ადამი-
ანთა უმეტესობა სწავლობს სახის გამომეტყველების ფართო სპექტრის ინტერპრეტირებას. ჩვილები 
სწრაფად სწავლობენ ღიმილის „მნიშვნელობას“. ბავშვის ზრდასთან ერთად სოციალური კომუნიკაცი-
ის უნარი უფრო იხვეწება ისე, რომ ზრდასრულ ადამიანს შეუძლია ნატიფი, ნიუანსირებული სიგნალე-
ბის ფართო სპექტრის ინტერპრეტაცია. ეს სიგნალები მოიცავს სხეულის ენას, სიტყვებს, ხმის ტონსა 

და კონტექსტის ცოდნას, რომელშიც ხდება კომუნიკაცია (Hanbury, 2007).
ინდივიდებს, ვისთანაც სოციალური კომუნიკაციის უნარ-ჩვევები სრულად არ არის განვითარებუ-

ლი, აქვთ სერიოზული შეზღუდვები სხვისი სხეულის, ინტონაციის და სახის გამომეტყველების ინტე-
რპრეტაციაში. სოციალური კომუნიკაციის სფეროში დაქვეითება გავლენას ახდენს პიროვნების შე-
მდეგ შესაძლებლობებზე (Hanbury, 2007):

 y მოახდინოს პოზიტიური ურთიერთქმედების ინიცირება და შენარჩუნება;
 y უპასუხოს ადამიანს მისი მოლოდინის შესაბამისად;
 y შეძლოს სახის გამომეტყველებაზე სათანადო რეაგირება;
 y ამოიცნოს სარკაზმი, იუმორი და ირონია; გაარჩიოს დაცინვა და ხუმრობა;
 y გაარჩიოს სიმართლე და სიცრუე;
 y მოახდინოს სოციალური სიტუაციების ეფექტიანი ინტერპრეტირება;

ადამიანებს, რომლებსაც ახალ სიტუაციებთან ადაპტირების სირთულეები აქვთ, როდესაც ხვდე-
ბიან უცხო გარემოში, უცხო ადამიანებთან ან უწევთ უცნობი აქტივობების განხორციელება, აქვთ უძ-
ლურების, დაუცველობის არასასიამოვნო შეგრძნებები. ამიტომ ისინი, სავარაუდოდ, უსაფრთხოების 
განცდის შენარჩუნების მიზნით მინიმუმამდე ზღუდავენ ახალ გარემოში გამოცდილების დიაპაზონს. 
კომფორტის ზონიდან გასვლამ შეიძლება გამოიწვიოს შიშის ემოციის გაძლიერება და შფოთვა, და 
როგორც თავდაცვითი მექანიზმი, პროვოცირება გაუკეთოს რთულ ქცევას (Hanbury, 2007).

ბოლოს, სენსორული ინტეგრაციის სირთულეები, რომლებსაც აუტიზმის სპექტრის მქონე მრა-
ვალი ადამიანი განიცდის, კიდევ უფრო ამძაფრებს ყოველდღიური ცხოვრების გამოწვევებს. ტიპური 
განვითარების ადამიანებს, ზოგადად, შეუძლიათ გაფილტრონ არასასურველი (მეორეხარისხოვანი) 
სტიმულები და ფოკუსირდნენ სიტუციის შესაბამის მნიშვნელოვან საკითხზე, აუტიზმის სპექტრის მქო-
ნე ბევრ პირს კი ამის გაკეთება არ შეუძლია. თუკი ტიპური განვითარების ადამიანს შეუძლია უგულე-
ბელყოს ქუჩის ხმაური და ისაუბროს სხვებთან ან ეფექტურად ფოკუსირდეს საქმეზე, აუტიზმის სპექტ-
რის მქონე ინდივიდი ყველა ხმას თანაბრად მნიშვნელოვნად აღიქვამს, იქნება ეს მოსაუბრის ხმა თუ 
ტრანსპორტის ხმა შენობის გარეთ. სენსორული სტიმულების „გაფილტვრის“ ეს სირთულეები იწვევს 
იმას, რომ აუტიზმის სპექტრის აშლილობის მქონე ადამიანი სენსორული სტიმულებიდან „მნიშვნე-
ლოვანის“ გამოკვეთისთვის ბრძოლაში ხშირად უკიდურესად დაღლილია. აუტიზმის სპექტრის მქონე 
პირთა გადაღლილობა, გამოფიტვა ხშირად არ არის ხოლმე დასვენებისა და აღდგენის ფაზით ჩანაც-
ვლებული, რაც დროთა განმავლობაში ჯანმრთელობის პრობლემებს იწვევს (Hanbury, 2007).

შეჯამება:

→ აუტიზმი არის ნეიროგანვითარებითი დარღვევა, რომელის დროსაც ვლინდება სპეციფი-
კური საჭიროებები და, აგრეთვე, ძლიერი მხარეების ფართო სპექტრი;

→ მიუხედავად იმისა, რომ აუტიზმის განმაპირობებელი/გამომწვევი ერთი → კონკრეტული 
ფაქტორი არ არის გამოკვეთილი, არსებობს დამაჯერებელი თეორიები, რომლებიც განსა-
ზღვრავს დარღვევის სპეციფიკურ სფეროებს, რაც გვეხმარება ამ მდგომარეობის გაგებაში;

→ რთული ქცევა განისაზღვრება სოციალურ-კულტურული კონტექსტების ფარგლებში და 
ამიტომ მნიშვნელოვანია მისი გათვალისიწინებით მოხდეს ქცევის ანალიზი;

→ საკუთარი მოთხოვნილებების დაკმაყოფილების მიზნით, ცხოვრების გარკვეულ ეტაპზე 
თითოეული ჩვენგანი გამოავლენს რთულ ქცევას;

→ არ არსებობს განსაზღვრული და პირდაპირი კავშირი აუტიზმსა და რთულ ქცევას შორის;

→ რთული ქცევა განპირობებულია ინდივიდის მოთხოვნილებებით. საკუთარი მოთხოვნი-
ლებების დაკმაყოფილების სირთულეები, რომელთაც აუტიზმის სპექტრის აშლილობის 
მქონე ადამიანი აწყდება, არის ხოლმე მათი რთული ქცევის მაპროვოცირებელი (Hanbury, 
2007).

ქცევის ფუნქციური შეფასება

ქცევის ფუნქციური შეფასება იმ ცვლილებების გამოვლენის შეფასების პროცესია, რომლებიც აპრო-
ვოცირებს პრობლემურ ქცევას. ეს პროცესი გულისხმობს (McGee, 2001):

 — რთული ქცევის იდენტიფიცირებას;
 — ჰიპოთეზების შემუშავებას ქცევის მაპროვოცირებელი ფაქტორებისა და შედეგების შესა-

ხებ;
 — ჰიპოთეზების გადასინჯვას;
 — შეფასების დასკვნების საფუძველზე ინტერვენციის შემუშავებასა და წინაპირობების ან 

შედეგების ცვლილებისა და ბავშვის ქცევის მონიტორინგს;
მაგალითად, პრობლემური ქცევა, როგორიცაა, თვითდაზიანება ან დესტრუქციული ქცევა, ხშირად 

ბავშვის გარემოში სარწმუნო ცვლილებებს იწვევს. მაგალითად, ბავშვი კბენს საკუთარ ხელს და დრო-
თა განმავლობაში ხვდება, რომ ამ ქცევის დროს მშობელი ან მასწავლებელი შეიძლება მიუახლო-
ვდეს და დაამშვიდოს, მიაწოდოს საყვარელი სათამაშო ან ბავშვი „გადაარჩინოს“ რთული მდგომა-
რეობიდან. აუტიზმის სპექტრის აშლილობის მქონე მცირეწლოვანი ბავშვებისთვის, რომელთაც აქვთ 
სირთულეები კომუნიკაციურ უნარებში, სხვადასხვა არასასურველი ქცევა, როგორიცაა, ხელის კბენა 
ან სხვა ხელშემშლელი ქცევა, ხდება ბავშვისთვის გზავნილის გადაცემის ეფექტიანი გზა. აღსანიშნა-
ვია, რომ:

1) ქცევის ფუნქციური შეფასება უფრო მეტად ორიენტირებულია დადებითი და ნაკლებად 
დამსჯელობითი სტრატეგიებზე შერჩევაზე;

2) ფუნქციური შეფასების ინფორმაციაზე დაფუძნებული ინტერვენცია საგრძნობლად ამცი-
რებს რთულ ქცევას;

3) მნიშვნელოვანია პერიოდული მონიტორინგით შეფასდეს ინტერვენციის ღონისძიებების 
თანხვედრა ფუნქციური შეფასების შედეგებთან (McGee, 2001).

ხშირად საჭიროა ტრენინგი იმის შესახებ, თუ როგორ უნდა განხორციელდეს ქცევის ფუნქციური 
შეფასების შედეგებზე დაყრდნობით შემუშავებული ინტერვენციები სახლის პირობებსა და სკოლაში 
(McGee, 2001).

ქცევის მართვის სტრატეგიების გამოყენება აუტიზმის სპექტრის 
მქონე მოსწავლეებთან

ქცევის მხარდაჭერა

ქცევის მართვა ნიშნავს, რომ ერთი ადამიანი გარედან მოქმედი მრავალი ფაქტორის გათვალისწინე-
ბით აკონტროლებს სხვა ადამიანის ქცევას. კრიტიკულად მნიშვნელოვანია, რომ ქცევის მხარდაჭე-
რა რთულ ქცევას არ განიხილავს, როგორც ინდივიდისთვის არსებით პრობლემას. ადამიანის ყველა 
ქმედება კონტექსტიდან გამომდინარეობს და არ არსებობს ქცევის კონტექსტისგან დამოუკიდებელი 
ფაქტორები. ამრიგად, ადამიანის ქცევის განხილვისას კონტექსტუალიზაცია ძალიან მნიშვნელოვა-
ნია და უნდა გვესმოდეს, რომ ქცევა უნდა იქნას განხილული გარემოსთან, ინტერპერსონალურ ურთი-
ერთობებსა და საჭიროებებთან დინამიკურ ურთიერთობაში. ქცევის მხარდაჭერის ცნება აგებულია 
სამი ძირითადი პრინციპის გარშემო, კერძოდ (Hanbury, 2007):

1. ქცევა განპირობებულია ინდივიდის მოთხოვნილებებით (ფუნქცია);

2. პროაქტიური სტრატეგიები ხელს უწყობენ პოზიტიურ მიდგომებს;

3. პოზიტიური მიდგომა ხელს უწყობს პოზიტიურ ქცევას;
ეს სამი წესი ერთმანეთზე დაშენებით ქმნის პირამიდას, ამასთანავე, პირამიდის თითოეული 

დონე გვეხმარება გავიგოთ მომდევნო დონე (სურ. №1).

სურ. №1 ქცევის მხარდაჭერის პირამიდა (Hanbury, 2007)

მნიშვნელოვანია, რომ ქცევის მხარდაჭერა რთულ ქცევას არ განიხილავს, როგორც 

ინდივიდისთვის არსებით პრობლემას. ადამიანის ყველა ქმედება კონტექსტიდან 

გამომდინარეობს და არ არსებობს ქცევის კონტექსტისგან დამოუკიდებელი ფაქტორები. 

ამრიგად, ადამიანის ქცევის განხილვისას კონტექსტუალიზაცია ძალიან 

მნიშვნელოვანია და უნდა გვესმოდეს, რომ ქცევა უნდა იქნას განხილული გარემოსთან, 

ინტერპერსონალურ ურთიერთობებსა და საჭიროებებთან დინამიკურ ურთიერთობაში. 

ქცევის მხარდაჭერის ცნება აგებულია სამი ძირითადი პრინციპის გარშემო, კერძოდ 

(Hanbury, 2007):  

1. ქცევა განპირობებულია ინდივიდის მოთხოვნილებებით (ფუნქცია); 

2. პროაქტიური სტრატეგიები ხელს უწყობენ პოზიტიურ მიდგომებს; 

3. პოზიტიური მიდგომა ხელს უწყობს პოზიტიურ ქცევას;  

ეს სამი წესი ერთმანეთზე დაშენებით ქმნის პირამიდას, ამასთანავე, პირამიდის 

თითოეული დონე გვეხმარება გავიგოთ მომდევნო დონე (სურ. №1).  

სურ. №1 ქცევის მხარდაჭერის პირამიდა (Hanbury, 2007)   

 

 

 

 

 

 

ამ კონცეპტუალური მოდელის საფუძველია მოსაზრება, რომ ყველა ქცევას აქვს 

ფუნქცია - ის განპირობებულია საჭიროებებით და წარმოადგენს მოთხოვნილებების 

დაკმაყოფილების საშუალებას (Hanbury, 2007).   

საჭიროებებით განპირობებული ქცევის გაგება – ძნელი წარმოსადგენია ადამიანის 

ნებისმიერი საქმიანობა, რომელსაც არ აქვს მიზანი. ზოგჯერ ეს მიზანი აშკარაა, 

ზოგჯერ, კი ნაკლებად თვალნათელია. ადამიანის ქცევის უდიდესი ნაწილის 

გამაერთიანებელი მახასიათებელია ის, რომ იგი გარკვეული მიზეზების გამო ასრულებს 

პროაქტიული 

ფუნქცია  

პოზიტიური 



78 აუტიზმის სპექტრის მქონე მოსწავლეებთან მუშაობა სკოლაში

ამ კონცეპტუალური მოდელის საფუძველია მოსაზრება, რომ ყველა ქცევას აქვს ფუნქცია – ის გან-
პირობებულია საჭიროებებით და წარმოადგენს მოთხოვნილებების დაკმაყოფილების საშუალებას 
(Hanbury, 2007).

საჭიროებებით განპირობებული ქცევის გაგება – ძნელი წარმოსადგენია ადამიანის ნებისმიერი 
საქმიანობა, რომელსაც არ აქვს მიზანი. ზოგჯერ ეს მიზანი აშკარაა, ზოგჯერ, კი ნაკლებად თვალნა-
თელია. ადამიანის ქცევის უდიდესი ნაწილის გამაერთიანებელი მახასიათებელია ის, რომ იგი გარ-
კვეული მიზეზების გამო ასრულებს გარკვეულ აუცილებელ ფუნქციას. ქცევა მიმართულია პიროვნების 
საჭიროებების დაკმაყოფილებისკენ.

ადამიანის განვითარებასა და მისი მოქმედების კონტექსტის ცვლილებასთან ერთად ქცევის 
სხვადასხვა მოდელიც ვითარდება. შიმშილის დასაკმაყოფილებლად ახალშობილის ინსტიქტური 
ტირილი ყოველთვის აღძრავს ზრდასრულის მზრუნველ მოქმედებას ჩვილის საჭიროების დაკმაყო-
ფილებისათვის. ასაკის მატებასთან ერთად ჩვილის ტირილი თანდათანობით გადადის ენობრივ რე-
პერტუარში, რომლის საშუალებითაც ბავშვს შეუძლია მოითხოვოს საკვები ან სასმელი, ე. ი. ბავშვის 
განვითარების პირველი ათწლეულის განმავლობაში ქცევა ვითარდება ინსტინქტური, რეფლექსური 
პასუხებიდან ენისა და დამოუკიდებელი ქმედებებისკენ, ქცევის მიზეზი – შიმშილი – კი უცვლელი რჩე-
ბა. ამასთან, თუ ადამიანის განვითარება გარკვეულწილად დარღვეულია, შეიძლება ქცევის პატერ-
ნის სპექტრი ლიმიტირებული იყოს. სპეციალური საჭიროებების მქონე პირს შეიძლება ჰქონდეს შე-
ზღუდული რაოდენობის ქცევის ვარიანტები და, შესაბამისად, შეჩერდეს ქცევის იმ ტიპზე, რომელიც 
ეფექტიანი აღმოჩნდა მისი საჭიროებების მოგვარების დროს. ქცევათა უმეტესობისთვის, რომელსაც 
ადამიანი ავლენს, ქცევის მიზანი მარტივად ასახსნელია (Hanbury, 2007).

ადამიანის ქცევის გარკვეული პატერნები, რომლებიც უბრალო ახსნის მიღმაა, როგორც ჩანს, 
სუსტად ან საერთოდ არ ემსახურება ლოგიკურ მიზანს. ადამიანის ქცევის ეს ასპექტი შეიძლება უკა-
ვშირდებოდეს ქცევის იმ კატეგორიას, რომელიც იდენტიფიცირებულია როგორც რთული ქცევა. ზე-
დაპირულ დონეზე ბევრი რთული ქცევის პატერნი ჩანს, რომ არ ემსახურება ლოგიკურ მიზანს. თუმცა, 
ქცევის ანალიზი ცხადყოფს, რომ ქცევის ამ პატერნის საშუალებით კმაყოფილდება ადამიანის ძირი-
თადი საჭიროებები (Hanbury, 2007).

საჭიროებათა კატეგორიები – საჭიროებები შეიძლება დაჯგუფდეს ოთხ ფართო კატეგორიად (იხ. 
ცხრილი №2): 

1. ყურადღების მიღება;

2. მატერიალური სარგებლის მიღება;

3. არასასურველი მოვლენებისათვის თავის დაღწევა;

4. სენსორული სტიმულაციის საჭიროება ან მისგან თავის არიდების მცდელობა (Hanbury, 
2007).

ყურადღების მიღება: როგორც წესი, ადამიანს სჭირდება ყურადღება. ახალშობილთა გადარჩე-
ნისთვის ბრძოლაში გადამწყვეტი მნიშვნელობა აქვს ყურადღების მოპოვების შესაძლებლობას. მი-
უხედავად იმისა, რომ შეიძლება არ მოგვეწონოს ადამიანი, რომელიც, მოითხოვს ჩვენს ყურადღებას 
და გავკიცხოთ კიდეც „ყურადღების მაძიებლები“, თითოეულ ჩვენგანში არსებობს ევოლუციური ჟინი, 
რომ მოვიზიდოთ გარშემომყოფთა ყურადღება.

მატერიალური სარგებლის მიღება: მატერიალური საჭიროება შეიძლება განისაზღვროს, როგორც 
ნებისმიერი საჭიროება, რომელიც პირდაპირ კავშირშია საგანთან, ნივთთან ან საქმიანობასთან, რო-
მელიც ინდივიდს სჭირდება ან სურს.

არასასურველი მოვლენებისათვის თავის დაღწევა: სახიფათო ან უსიამოვნო სიტუაციიდან თავის 
დაღწევა ადამიანის თვითგადარჩენის მნიშვნელოვანი ინსტიქტია.

სენსორული სტიმულაციის საჭიროება ან მისგან თავის არიდების მცდელობა: ადამიანებს აქვთ 
სენსორული საჭიროებების ფართო სპექტრი, რომლებიც თავს იჩენს მრავალი გზით. მაგალითად, 
ადამიანი მიირთმევს საკვებს არა მხოლოდ შიმშილის გამო, არამედ დაგემოვნების დროს მიღებული 
სიამოვნებისთვის.

საჭიროებების ეს კატეგორიზაცია იძლევა რთული ქცევის საწყისი მიზეზების დადგენის 
შესაძლებლობას.

ცხრილი № 2. საჭიროებების ოთხი კატეგორია (Hanbury, 2007).

საჭიროება ყურადღება მატერიალური თავის დაღწევა სენსორული 

მახასია-
თებლები 

ეხება ინტერაქცი-
ის ინსტიქტურ სა-
ჭიროებას

ეხება სპეციფიკურ და 
კონკრეტულ ნივთს ან 
საქმიანობას

ეხება თავდაცვას ეხება ბაზისურ შე-
გრძნებებს

ქცევის შე-
საძლო პა-
ტერნი 

• განმეორებადი 
კითხვები;

• სხვებზე თავდა-
სხმა;

• სხვისი ნივთების /სა-
კვების მიტაცება;

• ნივთების დაგროვება.

• გაქცევა;
• სხვებისგან 

იზოლირება;

• რწევა;
• ზუზუნი;
• ყურებში თითების 

ჩადება;

• თვითდაზიანე-
ბის ქცევა;

• კივილი, ყვირი-
ლი;

• ზიანის მიყენე-
ბა;

• დესტრუქციული 
ქცევა;

• ზედმეტად ალე-
რსიანი ქცევა.

• თვალით კო-
ნტაქტის არი-
დება;

• ერთ საგანზე 
გამუდმებული 
საუბარი;

• სრული პასიუ-
რობა;

• სხვების იგნო-
რირება;

•  ბლოკირების 
ტაქტიკა;

• საგნების დაყნო-
სვა;

• საგნების პირში ჩა-
დება;

• თვითდამაზიანებე-
ლი ქცევა;

• თითების ტკაცუნი;
• ტაში.

საჭიროებების გამოვლენა – ხშირად მოცემული ქცევა შეიძლება მიმართული იყოს საჭიროების 
რამდენიმე სფეროკენ. მაგალითად, აუტიზმის სპექტრის აშლილობის მქონე ადამიანმა შეიძლება 
სხვადასხვა მიზეზით შემოირტყას თავზე ხელი. მაგალითად:

ა) აქვს სხვა ადამიანის მასთან მოსვლის სურვილი;
ბ) აქვს თავის ტკივილი და ცდილობს ტკივილის შემსუბუქებას;
გ) როდესაც თავში ხელებს ირტყამს, სხვა ადამიანები უკან იხევენ;
დ) ამ მოქმედების შედეგად გამოთავისუფლებული ენდორფინები იწვევენ სასიამოვნო 
შეგრძნებებს.

ქცევის პოზიტიური მართვა

ქცევის პოზიტიური მხარდაჭერა დაფუძნებულია მეცნიერულ ინფორმაციაზე და არსებობს მყარი 
მტკიცებულებები, რომ ის ეფექტიანი მიდგომაა რთული ქცევის მართვისთვის. ქცევის პოზიტიური მხა-
რდაჭერა პოზიტიურიც არის და პროაქტიურიც. პოზიტიური ნიშნავს, რომ მიდგომა ზრდის და აძლი-
ერებს სასარგებლო ქცევას (დასჯის გამოყენებისა და უარყოფითი შედეგების გარეშე); პროაქტიური 
ნიშნავს იმის წინასწარ განჭვრეტა/შეფასებას, თუ სადამდე შეიძლება მივიდეს ქცევა და როგორ არის 
შესაძლებელი ამის პრევენცია (Hanbury, 2007).

ქცევის პოზიტიური მხარდაჭერის მიმდევრები ადასტურებენ, რომ ყველა რთულ ქცევას აქვს მი-
ზანი ან მიზეზი და ის არ არის შემთხვევითი ან მნიშვნელობასმოკლებული. ყველა ქცევა მიზნად ისა-
ხავს რაიმეს მიღებას ან რაიმესგან თავის არიდებას, გაქცევას. მნიშვნელოვანია ქცევის შეფასების 
დროს გამოვლენილ იქნეს ამ ქცევის მიზეზები და შემდეგ იმავე საჭიროებების დასაკმაყოფილებლად 
რთული ქცევა ჩანაცვლდეს მისაღები ქცევით (Sailor & Dunlap, 2009).

გუნდურად უნდა შეფასდეს ინდივიდის ცხოვრების ხარისხი, ინდივიდუალური ძლიერი მხარეები, 
შესაძლებლობებისა და სპეციფიკური მხარდაჭერის საჭიროება. ეს ყველაფერი მიმართულია ინდივი-
დის საჭიროებებზე მორგებული სერვისისა და ინტერვენციის სტრატეგიის შესარჩევად. რთული ქცე-
ვის შეფასების დროს გუნდი იყენებს დაკვირვებისა და ინფორმაციის მოპოვების სხვადასხვა გზას. ეს 
ინფორმაცია ეხმარება გუნდს ქცევის მაპროვოცირებელი ფაქტორების გამოვლენაში (Sailor & Dunlap, 
2009).

შეფასების შემდეგ ხდება მხარდაჭერის გეგმის შემუშავება, რომელიც რამდენიმე ნაწილისაგან 
შედგება: გარემოს შექმნა და მოდიფიცირება, ფიზიკური გარემოდან იმ საგნებისა ამოღება, რომლე-
ბიც რთულ ქცევას აპროვოცირებს; სასურველი ქცევის განვითარება და გაძლიერება, რომელიც ჩა-

ანაცვლებს რთულ ქცევას (ეს შეიძლება იყოს კომუნიკაციის ახალი უნარი, დალოდების სწავლა ან 
სიბრაზის სათანადო მართვა); რთულ ქცევაზე რეაგირების გეგმა და, საჭიროების მიხედვით, სხვა 
ახალი უნარების სწავლება. ინტერვენციის გეგმა დროთა განმავლობაში უნდა განხორციელდეს და 
მისი ეფექტიანობა პერიოდულად შემოწმდეს (Sailor & Dunlap, 2009).

ქცევის პროაქტიური სტრატეგია – პროაქტიური სტრატეგია მოიცავს რთული ქცევის გამოვლე-
ნის პრევენციის მიზნით ეთიკური ღირებულების მქონე პოზიტიური ინტერვენციის ჩართვას. როგო-
რც უკვე აღვნიშნეთ, პროაქტიური სტრატეგიები უნდა ემყარებოდეს ინდივიდუალური საჭიროებების 
ეფექტურ ანალიზს და მიმართული უნდა იყოს იმ ადამიანის ცხოვრების ხარისხის გაუმჯობესებისკენ, 
ვისთვისაც შემუშავდა ინტერვენცია. ამ პროცესში მნიშვნელოვანია გვახსოვდეს, რომ პროაქტიური 
სტრატეგიის გამოყენება აუცილებლად შექმნის ქცევის ნიმუშების ახალ ნაკრებს. ეს არის ქცევის და 
იმ კონტექსტის დინამიკური ურთიერთობის შედეგი, რომელშიც ის ვლინდება. კონტექსტში შეტანი-
ლი ნებისმიერი ცვლილება გამოიწვევს ქცევის შეცვლას. ეს ბუნებრივი მოვლენაა და შეიძლება იყოს 
დადებითი ან უარყოფითი და წარმოშვას უფრო მისაღები ქცევა ან კიდევ უფრო რთული მოქმედება. 
ქცევის ეფექტიანი მხარდაჭერა წარმოქმნის ქცევის ახალ რეპერტუარებს, რაც საჭიროებების დაკ-
მაყოფილების საშუალებას აძლევს ინდივიდს რთული ქცევის გამოვლენის გარეშე (Hanbury, 2007).

არსებითად, პროაქტიური სტრატეგიები ემყარება ინდივიდის სწავლის შესაძლებლობას. ამ გა-
დასახედიდან, სწავლა შეიძლება გავიგოთ, როგორც პროცესი, რომლის დროსაც იცვლება უნარები, 
ცოდნა და გაგება. ანალოგიურად, სწავლება შეიძლება ჩაითვალოს ინტერვენციად, რომელიც მიზნად 
ისახავს ადამიანის უნარების, ცოდნისა და გაგების შეცვლას. სწავლა-სწავლება რთული ურთიერთდა-
კავშირებული და ურთიერთზემოქმედებითი ქცევაა. შესაბამისად, ეფექტიანი პროაქტიური სტრატე-
გიები არ არის სტატიკური უნივერსალური პროგრამები, არამედ მუდმივად ვითარდება და ინდივი-
დუალურ საჭიროებებზეა მორგებული. პროაქტიური სტრატეგიები უნდა შეესაბამებოდეს ინდივიდის 
საჭიროებების ანალიზს, ფოკუსირებული უნდა იყოს ინდივიდის კონკრეტული საჭიროებებზე კონკრე-
ტულ კონტექსტში (Hanbury, 2007).

როგორც გამოცდილება აჩვენებს, ინდივიდის მხარდაჭერის პროცესში ნებისმიერი პროაქტიური 
სტრატეგიის შემუშავება უნდა ითვალისწინებდეს სწავლის ოპტიმალურ პირობებს. მიუხედავად იმისა, 
რომ ინდივიდს შეიძლება ჰქონდეს სწავლის სპეციფიკური, განსაზღვრული ოპტიმალური პირობები, 
ადამიანთა უმრავლესობისთვის არსებობს სწავლის რამდენიმე ზოგადი წინაპირობა, ესენია (Hanbury, 
2007):

 y უსაფრთხო, ჯანსაღი და მშვიდი სასწავლო გარემო;
 y რელევანტური და მასტიმულირებელი სწავლების შინაარსი;

პროაქტიური ინტერვენციის ეფექტიანობისთვის შეძლებისდაგვარად უზრუნველყოფილი უნდა 
იყოს სწავლის ოპტიმალური პირობები. წარმატებული ჩარევისთვის გადამწყვეტი მნიშვნელობა აქვს 
იმ გარემოებების განსაზღვრას, რომელთა დროსაც ეს პირობები მიიღწევა. პროაქტიური სტრატე-
გიების შემუშავება საკმაოდ რთულია და პრაქტიკულ გამოცდილებას მოითხოვს. პროაქტიული სტრა-
ტეგიების ეფექტიანობა დამოკიდებულია, რამდენად შეძლებენ ადამიანები, რომლებიც აუტიზმის 
სპექტრის და რთული ქცევის მქონე ბავშვის მხარდაჭერას ახორციელებენ, განსაზღვრონ დროის ის 
პერიოდები, როდესაც ბავშვი მშვიდი და კონცენტრირებულია, რათა განახორციელონ პროაქტიური 
ჩარევა (Hanbury, 2007).

იმისათვის, რომ განისაზღვროს, აუტიზმის სპექტრის აშლილობისა და რთული ქცევის მქონე ბა-
ვშვისთვის პროაქტიური ჩარევა როდის შეიძლება იყოს ყველაზე ეფექტიანი, სასარგებლოა ინდივი-
დუალურ დაკვირვებებზე დაყრდნობით მონაცემების შეგროვება. ქცევაზე დაკვირვების საფუძველზე 
მიღებული მონაცემები შეიძლება გვაძლევდეს მნიშვნელოვან ინფორმაციას სიმშვიდისა და ფოკუ-
სირებული ქცევის გამოვლენის დროსთან დაკავშირებით (Hanbury, 2007).

ცხადია, ქცევაზე ეს დაკვირვებები ემყარება მხოლოდ ქცევის გარეგნულ გამოვლინებას და ფიზი-
ოლოგიური, ფსიქოლოგიური და ემოციური ფაქტორების შესახებ ინფორმაციის მხოლოდ მეორეული 
წყაროა. მიუხედავად ამისა, სწორედ მათზე დაყრდნობით ფასდება საჭიროებები და იგეგმება ინტე-
რვენცია (Christopher B. Denning, 2018).

სწავლება ყველაზე მეტად ეფექტიანია, როდესაც აგზნებისა და მღელვარების დონე რაციონა-
ლურ ჩარჩოებში ექცევა. სიფხიზლის დონის მართვა ხდება მედიკამენტოზური ჩარევით, ცხოვრების 
წესის გაუმჯობესებით (კვება, ჯანმრთელობა, დასვენება, სენსორული მხარდაჭერა, ცოდნა და უნარ-ჩ-
ვევები). ცხოვრების სტილის გაუმჯობესება ეფექტური პროაქტიური სტრატეგიაა, თუმცა მისი ეფექტი 
სწრაფად არ ჩანს და, შესაბამისად, უფრო მოთხოვნადია მოკლევადიანი პროაქტიული სტრატეგიები. 

მათ მიეკუთვნებათ ინციდენტურ-სპეციფიკური სტრატეგიები, რომლებიც ორიენტირებულია ყოვე-
ლდღიური პრობლემური ეპიზოდების დროს ინდივიდის მხარდაჭერაზე. ეს სტრატეგიებია:

 — განრიდება;
 — დამშვიდების ტექნიკა;
 — ყურადღების გადატანა;
 — არჩევანის ვარიანტები (Hanbury, 2007).

განრიდება – რთული სიტუაციის დროს განრიდებად შეიძლება ჩაითვალოს ინდივიდის მიერ გა-
მოხატული რთული ქცევის წინაშე პოზიციის „დათმობა“. თუმცა, აუტიზმის სპექტრის და რთული ქცევის 
მქონე პირებთან მუშაობის დროს აქცენტი ყოველთვის უნდა გაკეთდეს ორივე მხარისთვის მომგებიან 
გადაწყვეტილებაზე. ფაქტია, რომ პირი ავლენს რთულ ქცევას ფუნდამენტური პრობლემის გამო, რო-
მელიც არანაირი კონფრონტაციით არ მოგვარდება და, სანამ კონფლიქტური სიტუაციის პროვოცირე-
ბას მოვახდენდეთ, უნდა დავფიქრდეთ, რა სარგებელი ექნება ამას ჩვენთვის. ბუნებრივია, ზოგიერთ 
სიტუაციაში პრობლემაზე პირდაპირი რეაგირება ყველაზე ეთიკური და პრაგმატული ვარიანტი შეი-
ძლება იყოს. მაგრამ ისეთ სიტუაციებში, რომლებიც აგზნებს, ზედმეტად ასტიმულირებს ან აშინებს 
რთული ქცევის მქონე პირს იქამდე, სანამ პიროვნება უკეთესად შეძლებს გაუმკლავდეს პრობლემას, 
განრიდება საუკეთესო ვარიანტია (Hanbury, 2007).

დამშვიდების ტექნიკა – ყველა ადამიანს აქვს ინდივიდუალური ტექნიკების რეპერტუარი, რო-
მელსაც იყენებს დასამშვიდებლად. ეს შეიძლება მოიცავდეს მოკლე შესვენებას, სხვა ადამიანთან 
საუბარს, საკუთარ თავთან საუბარს, ვარჯიშს, სუნთქვის კონტროლს ან მუსიკისა და არომათერაპიის 
გამოყენებას. აუტიზმის სპექტრისა და რთული ქცევის მქონე ადამიანები შესაძლოა ვერ იყენებდნენ 
თვითდამშვიდების ტექნიკებს. ამიტომ მათთვის მნიშვნელოვანია ამ ტექნიკების სწავლება. რთული 
ქცევის მქონე პირებთან ეს ტექნიკა ფრთხილად და საჭიროებებზე მორგებით უნდა შეირჩეს, რადგან 
აუტიზმის სპექტრის მქონე ბევრი პირისთვის სენსორული ინფორმაცია ზედმეტად მასტიმულირებე-
ლია და, ნაცვლად დამშვიდებისა, შესაძლოა უკუშედეგი მივიღოთ. ზოგჯერ აუტიზმის სპექტრის და 
რთული ქცევის მქონე პირის მიერ თვითგენერირებული დამამშვიდებელი ტექნიკა პედაგოგის მიერ 
შეცდომით მიჩნეულია რთული ქცევის ელემენტად და უადგილო ჩარევამ შესაძლოა მდგომარეობის 
გაუარესება გამოიწვიოს (Hanbury, 2007).

ყურადღების გადატანა – ყურადღების გადატანის ტექნიკას ადამიანები ხშირად მიმართავენ პო-
ზიტიური ურთიერთქმედების გასამყარებლად. მას ხშირად გამოიყენებენ მცირეწლოვანი ბავშვების 
მშობლები, როცა სურთ, არასასიამოვნო პროცედურის შემდეგ (თმის შეჭრა, ნემსის გაკეთება და სხვ.) 
ბავშვის ყურადღება გადაიტანონ საყვარელ სათამაშოზე. აუტიზმისა და რთული ქცევის მქონე პირე-
ბისათვის ყურადღების გადატანის ტექნიკის ფრთხილად გამოყენება შეიძლება ძალიან ეფექტიანი 
იყოს. გამოცდილ ოჯახებსა და ამ სფეროში პრაქტიკოსებს ხშირად აქვთ პატარა ზურგჩანთები სავსე 
ნაცადი ნივთებით, წიგნებით და სათამაშოებით, რომელთა ფუნქციაა პრობლემური სცენარის შემ-
თხვევაში ყურადღების გადატანა (Hanbury, 2007).

არჩევანის ვარიანტები – აუტიზმის სპექტრისა და რთული ქცევის მქონე ბევრ ადამიანს აქვს უძ-
ლურების გრძნობა, რაც იმის შედეგია, რომ მათ ხშირად არ ეძლეოდათ საშუალება, საკუთარი ქცევა 
ეკონტროლებინათ. შესაბამისად, ზოგიერთ ვითარებაში, ინდივიდმა შეიძლება პასიურად მიიღოს გა-
რკვეული პირობები, რადგან მას ეს წინასწარ განუსაზღვრეს. ხშირად ეს იწვევს რთულ ქცევას, რადგან 
თანხმობა თრგუნავს ინდივიდის რეალურ სურვილს – უარი თქვას შემოთავაზებულ, წინდაწინ გან-
საზღვრულ პირობებზე. ინდივიდისთვის შეთავაზებული ვარიანტების გაზრდით შესაძლოა შინაგანი 
კონფლიქტების და, შესაბამისად, მათი რთული ქცევის სახით გამოვლენის რაოდენობის შემცირება 
(Hanbury, 2007).

პრევენციული ჩარევა – არ არსებობს ინტერვენციის მხოლოდ ერთი კონკრეტული გზა, რომელიც 
ეფექტიანად უმკლავდება აუტიზმის მქონე ყველა ბავშვის პრობლემურ ქცევას. მკვლევრები ადასტუ-
რებენ, რომ რთული ქცევის პრევენციაზე უნდა გაკეთდეს ძირითადი აქცენტი, განსაკუთრებით ადრე-
ულ ბავშვობასა და სკოლამდელ ასაკში. ასევე არსებობს მოსაზრება, რომ პრობლემური ქცევის პრე-
ვენციის ყველაზე ეფექტიანი ფორმა შესაბამისი ინდივიდუალური საგანმანათლებლო გეგმის შემუშა-
ვება და განხორციელება არის (Hanbury, 2007).

კომუნიკაცია – მტკიცებულებებით დადასტურებულია, რომ კომუნიკაციის დეფიციტი მნიშვნელო-
ვან როლს ასრულებს პრობლემური ქცევის აღმოცენების, გამოსწორებისა და შემცირების პროცესში. 
ინტერვენციები, რომლებიც მიმართულია რეცეპტული კომუნიკაციის გაუმჯობესებაზე (მაგალითად, 
გრაფიკების, სამუშაო სისტემების და დავალებების ორგანიზების გამოყენება) ეხმარება მოსწავლეს, 
გაეცნოს საკლასო აქტივობების რუტინას და მოთხოვნებს. ასევე, სპონტანურ, ექსპრესიულ კომუნიკა-
ციაში ეფექტური ინსტრუქცია საჭიროა რთული ქცევის თავიდან ასაცილებლად (Hanbury, 2007).

ალტერნატიული ქცევის სწავლება – ემპირიულად დაფუძნებული ინტერვენციული მიდგომების 
უმეტესობა მიზნად ისახავს ქცევის ანალიზის თეორიაზე დაფუძნებით სპეციფიკური, გამოვლენილი 
პრობლემური ქცევის შემცირებას ან აღმოფხვრას. ამ გადმოსახედიდან პრობლემური ქცევა განიხი-
ლება, როგორც გარკვეული გარემოებების შედეგი. ეს შეიძლება იყოს კონკრეტული ვითარება (მაგ., 
დედა ეუბნება ბავშვს, რომ მაღაზიაში წასვლის დროა) ან შინაგანი პირობები (მაგალითად, ბავშვი 
გრძნობს ტკივილს ან შიმშილს), რომლებიც ხდება პრობლემური ქცევის წინ (მაგ., დარბის ოთახში, 
ნაცვლად იმისა, რომ კართან მივიდეს). ქცევას მოსდევს შედეგები, რომლებიც ან ზრდის ქცევის (სირ-
ბილი) განმეორების ალბათობას (მაგ., დედა ქცევას აძლევს თამაშის ფორმას და გაედევნება ბავშვს 
მანქანაში ჩასასმელად) ან ამცირებს ქცევის განმეორების ალბათობას (მაგალითად, დედა დაიძახე-
ბს „არა!“ როდესაც ბავშვი გარბის). ალტერნატიული ქცევის განმტკიცება ხდება ბავშვის სასურველი 
ქცევის დაჯილდოებით: მაგალითად, მანქანასთან მისასვლელად დედისთვის ხელის ჩაკიდებისთვის 
ბავშვის დაჯილდოება); შესაძლებელია დამაჯილდოებელი ქცევის განმამტკიცებელი გარემოებების 
მოცილება, მაგალითად, თუ ბავშვი დარბის და მისთვის დედის ყურადღება ამ ქცევის განმამტკიცებე-
ლია, დედა უნდა შეეცადოს (თუკი, ბავშვი უსაფრთხოდ არის), არ მიაქციოს მის სირბილს ყურადღება.

აუცილებელია შევნიშნოთ, რომ ზემოთ მოყვანილ მაგალითში, ზოგიერთი ბავშვისთვის მშობლის 
შეძახილი „არა!“ მუშაობს, როგორც დამსჯელი და ამცირებს სირბილის ქცევას. სხვებისთვის კი მშო-
ბლის ყურადღება სასიამოვნოა და ზრდის ალბათობას – ბავშვი „ითამაშებს“ გაქცევის თამაშს. ინტე-
რვენციები, რომლებიც ბავშვებს საშუალებას მისცემს გარკვეული კონტროლი ჰქონდეთ გარემოებებ-
ზე, როგორებიცაა დავალებების შერჩევა, არჩევანის გაკეთება და თვითმონიტორინგი, ხელს შეუწყობს 
პრობლემური ქცევის შემცირებას. ძირითადი უნარების სწავლებამ, როგორიცაა მოტივაციის ამაღლე-
ბა ან თვითკონტროლი, შეიძლება გააუმჯობესოს ბავშვის ფუნქციონირება ფართო არეალში (Hanbury, 
2007).

ტანტრუმის და უმართავი აფეთქების მართვის სტრატეგიები

ტანტრუმი და „მელთდაუნი“

„მელთდაუნი“ არის უნებლიე რეაქცია კოგნიტური ან სენსორული გადატვირთვის ფონზე. ეს არ არის 
ბავშვის გაცნობიერებული არჩევანი ან ყურადღების მიპყრობის მიზნით განხორციელებული ქცევა. 
ის ზოგჯერ საკმაოდ სწრაფად ვითარდება, ან შესაძლოა სტრესული გამღიზიანებლის ხანგრძლივი 
ეფექტი იყოს. ტანტრუმი კი, მეორე მხრივ, არის სხვა ინდივიდზე მანიპულირების გზით სასურველი 
შედეგის მისაღწევად შეგნებული, ნებაყოფლობითი ქცევა. ტანტრუმი და მელთდაუნი გარეგნულად 
ერთნაირად გამოიყურება, თუმცა, ეფექტიანი ინტერვენციისთვის უაღრესად მნიშვნელოვანია განვა-
სხვავოთ კონკრეტული შემთხვევა ტანტრუმია თუ მელთდაუნი. მათი მართვის მიდგომებიც შესაბამი-
სად განსხვავებულია. არ აქვს მნიშვნელობა რა ინტერვენციებსა და სტრატეგიებს მიიჩნევთ მიზან-
შეწონილად, ოქროს წესი ტანტრუმსა და მელთდაუნთან გამკლავებაში არის თანმიმდევრულობა (Iyer 
A., 2011).

ტანტრუმები და ქცევითი პრობლემების უმეტესობა გამოწვეულია ამ თანმიმდევრულობის დარ-
ღვევით. ნებისმიერი ბავშვი (აუტიზმის სპექტრის აშლილობის მქონე ან არმქონე) ეძებს მშობლების, 
მასწავლებლების, მზრუნველების მიერ დადგენილ საზღვრებსა და შეზღუდვებში „სუსტ წერტილებს“ 
და ცდილობს ამ ჩარჩოების გაფართოებას ან სულაც უგულებელყოფას. მელთდაუნისგან განსხვავე-
ბით, ტანტრუმი არის დასწავლილი რეაქცია/ქცევა. ტანტრუმის დაჯილდოვება გამოიწვევს მისი გამო-
ვლენის სიხშირისა და ინტენსივობის ზრდას. ტანტრუმის, როგორც მანიპულაციური ქცევის გამოსწო-
რებას, დიდი მოთმინება, დრო და გამძლეობა სჭირდება. უკონტროლო ტანტრუმი შეიძლება გადაი-
ზარდოს სხვების მიმართ აგრესიულ ქცევაში, მათ შორის, ფიზიკურ ძალადობაში. ქვემოთ მოცემულია 
ტანტრუმისა და მელთდაუნის ერთმანეთისაგან განმასხვავებელი ნიშნების ჩამონათვალი. აქვე, უნდა 
გვახსოვდეს, რომ ინტერვენციული მიდგომა ინდივიდუალური და განსხვავებულია (Iyer A., 2011).

ტანტრუმისა და მელთდაუნის ერთმანეთისაგან განმასხვავებელი ნიშნებია:
1. მელთდაუნი ყოველთვის ასოცირებულია კოგნიტურ დისფუნქციასთან, ტანტრუმი – არა;
2. მელთდაუნი არის კოგნიტურ ან სენსორულ გადატვირთვაზე არაცნობიერი რეაქცია, ხოლო ტანტრუ-

მი სხვებზე მანიპულირების მოხდენის მიზნით განხორციელებული მიზანმიმართული ქცევა;
3. მელთდაუნის დროს შესაძლოა სტიმულირებული ქცევის ინტენსივობის და უკონტროლო შფოთვის 

ფიზიკური გამოვლინებების მომატება; ტანტრუმის დროსაც შეიძლება იყოს გარეგანი ფიზიკური 
მოძრაობები, როგორებიცაა: დარტყმა, ყვირილი, ხელების ქნევა, მაგრამ ისინი კონტროლირება-
დი მოძრაობებია და ადვილად იცვლება სასურველი შედეგის მიღწევისთანავე.

4. მელთდაუნი გამოწვეულია ორგანიზმში დიდი ოდენობით ადრენალინის (სტრესის ჰორმონი) გა-
მოთავისუფლებით, რომლის დაშლის (დეაქტივაციის) დრო ვარირებს 20-40 წუთი; ხოლო ტანტრუ-
მი ადრენალინის უმნიშვნელო მატების ფონზე გრძელდება უფრო ხანგრძლივად, საათებისა და 
ზოგჯერ დღეების განმავლობაში;

5. რადგან ადრენალინის დონე კრიტიკულ ნიშნულს აღწევს, ირთვება „ბრძოლა ან გაქცევის“ რეაქცია 
და შეუძლებელია მისი გაჩერება; ხოლო ტანტრუმის შეწყვეტა ნებისმიერ დროს შეიძლება, რა-
დგან ის არ არის „ბრძოლა ან გაქცევის“ რეაქციის შედეგი;

6. მელთდაუნს აქვს სტრესორებთან ასოცირებული კონკრეტული გამომწვევები, მაშინ, როცა ტანტრუ-
მი არის, უბრალოდ, წინააღმდეგობა;

7. „ვაჭრობა“ დამახასიათებელია ტანტრუმისთვის და არ არის დამახასიათებელი მელთდაუნისთვის. 
მაგ.: „მე არ შევჭამ ყველა ბროკოლს და მარტო ერთი ცალი რომ ვჭამო?“

8. მელთდაუნს ქცევის დასრულების შემდეგ ახლავს სირცხვილის, დანაშაულის, სინანულის გრძნობა, 
ხოლო ტანტრუმს – სიამოვნების განცდა, თუკი მოხდა საწადელის მიღწევა; ან ბრაზი და იმედგაც-
რუება, თუკი წარმატებით ვერ განხორციელდა სხვაზე მანიპულირება;

9. მელთდაუნის დასრულების შემდეგ ინდივიდი ფიზიკურად და ფსიქიკურად გადაღლილია და, შესაძ-
ლოა, კარგად არ ახსოვდეს რა მოხდა აფეთქების დროს. ტანტრუმის შემდეგ ინდივიდს შესანიშნა-
ვად ახსოვს აფეთქების ეპიზოდი, მცირედ ან საერთოდ არ აქვს ფიზიკური გადაღლა.

10. მელთდაუნის დროს აგრესიული ქცევა არასოდეს არის გამიზნული კონკრეტული პიროვნების მიმა-
რთ, არამედ თვითგადარჩენის ინსტინქტური რეაგირებაა, თუკი ვინმე შედის მათი პირადი სივრცის 
საზღვრებში. ტანტრუმის დროს ძალზე გავრცელებულია აგრესია უდანაშაულო „მაყურებლის“ ან იმ 
პირის მიმართ, ვინც შეზღუდვებს ადგენს (Iyer A., 2011).
უკვე ჩამოყალიბებული ტანტრუმის მართვა ძალზე რთულია, რადგან ის პირდაპირპროპორცი-

ულად გამოხატავს წარსულში მიღწეულ წარმატებებს. თავდაპირველად ტანტრუმი იწყება როგორც 
დაუმორჩილებლობის აქტი/ქმედება. წარმატების შემთხვევაში ინდივიდი აგრძელებს მსგავს ქცე-
ვას ჯერ იდენტურ სიტუაციებში, ხოლო შემდეგ კი სხვა სიტუაციებშიც. როდესაც ერთ დღეს ვინმე გა-
დაწყვეტს, რომ არ დათმოს და წინ აღუდგეს ტანტრუმის განმახორციელებელს, ეს ამ უკანასკნელის 
არა მარტო გაკვირვებას იწვევს, არამედ იწვევს აღშფოთებას და არასასურველი ქცევის გამწვავებას, 
რათა როგორმე დაძლიოს მოწინააღმდეგე და მიიღოს სასურველი შედეგი. ამიტომ, როდესაც პირვე-
ლად ხდება ინტერვენცია, ძალიან დიდი საფრთხეა, ტანტრუმის განმახორციელებელი ინდივიდისგან 
წამოვიდეს დიდი აგრესია (მათ შორის, ფიზიკურიც) არა მარტო „მოწინააღმდეგის“ მიმართ, არამედ 
ნეიტრალური პირების მიმართაც. მნიშვნელოვანია ტანტრუმის პირველივე შემთხვევაზე სათანადო 
რეაგირება. რაც უფრო ადრეულ ასაკშია ტანტრუმი გამოვლენილი, მით უფრო კრიტიკულია მასზე უმალ 
რეაგირება. ფიზიკური აგრესიის დაუსჯელობა ხშირად აჯილდოვებს ბავშვს მსგავსი ქცევისთვის და 
ზრდის ამ არასასურველი ქცევის კვლავ გამეორების და განმტკიცების ალბათობას (Iyer A., 2011).

როგორ ვმართოთ ტანტრუმი

აუტიზმის სპექტრის აშლილობის მქონე ბავშვებთან ძალიან ეფექტიანია არასასურველი ქცევის ან ამ 
ქცევისთვის დაწესებული „სანქციების“ ვიზუალურად გამოხატვა. მაგალითად, ბარათების მომზადება, 
სადაც არასახარბიელო ქცევა დიდი წითელი ჯვარით არის გადახაზული. ასევე, შესაძლოა „თაიმ აუ-
თის“ გამოყენება, რაც ნიშნავს ბავშვის ჩამოშორებას მისთვის სასურველი საქმიანობისგან. აქაც „სან-
ქციის“ დროის კონტროლის ვიზუალიზებას დიდი მნიშვნელობა აქვს. შესაძლოა, გამოიყენოთ ქვიშის 
საათი. ეფექტიანია ემოციური აფეთქების პროფილაქტიკისთვის მშვიდი-წყნარი გარემოს გამოყოფა 
(მაგ., ერთი უსაფრთხოდ მოწყობილი ოთახი), სადაც ბავშვი შეძლებს დამშვიდებას. სტრესის მოხსნის 
მიზნით შესაძლოა მშვიდი მუსიკის მოსმენა და ჩახუტება (Reynolds, 2012).

როგორც კარგი გაკვეთილი, ტანტრუმის დროს საუკეთესო ჩარევა შეუსაბამო ქცევისთვის დას-
ჯაა, რითიც ბავშვი სწავლობს, რომ არასათანადო ქცევა არ ჯილდოვდება და ის უნდა დაემორჩილოს 
უფროსებს – არანაირი განხილვა, არანაირი ვაჭრობა, არანაირი კომპრომისი. ყოველი მოქმედებისათ-
ვის არსებობს რეაქცია, კარგი ან ცუდი. ტანტრუმის განმხორციელებელმა ბავშვმა უნდა შეძლოს თავის 
ქცევასა და ზრდასრულის რეაქციას შორის კავშირის დამყარება, რათა გაიგოს, რომ ეს არის რეაქცია 
მის ქმედებებზე. ძალიან მნიშვნელოვანია მიუღებელ ქცევაზე რეაქცია იყოს დაუყოვნებლივი. მოე-
რიდეთ ისეთი სასჯელის დაწესებას, რომელიც ძალაში შევა მომავალში, როგორიცაა, „რადგან ცუდად 
მოიქეცი, ხვალ ვეღარ შეძლებ ეზოში თამაშს“. ამ შემთხვევაში ბავშვი ვერ შეძლებს დაუკავშიროს სას-
ჯელი არასასურველ ქცევას (Iyer A., 2011).

თანაბრად მნიშვნელოვანია, ასევე, არასასურველი ქცევის იგნორირება/უგულებელყოფა. ქცევა 
ხორციელდება თქვენი ყურადღების მისაპყრობად და ნებისმიერი რეაქცია, პოზიტიური ან ნეგატიური, 
ბავშვის მიერ აღიქმება, როგორც სასურველის მიღება. ბავშვებმა კარგად იციან ხოლმე ზრდასრულე-
ბის სუსტი ადგილები და მათზე მანიპულირებით იწვევენ შიშს ან სხვა ემოციებს, მაგ., მშობლების 
ყველაზე დიდი ბუნებრივი შიში არის ცუდი მშობლობა. როდესაც ბავშვი გამომწვევი ტონით გიყვი-
რით: „მე შენ მძულხარ, ცუდი დედა ხარ“, საერთოდაც არ ფიქრობს ასე, არამედ იყენებს მათ, როგორც 
თქვენზე მანიპულირების საშუალებას. თუ თქვენ რეაგირებთ, მან იცის, სწავლობს, რომ ეს ტაქტიკა 
ეფექტურია და მაშინვე გამოიყენებს, თუ დაჭირდება. ერთ დღეს აღმოაჩენთ, რომ მისი მოთხოვნების 
მძევლად იმყოფებით. აუტიზმი არ წარმოადგენს არასწორი ქცევის საბაბს. აუტიზმის სპექტრის მქონე 
ბავშვს ისევე მოექეცით, როგორც სხვა სიტუაციაში მყოფ ნებისმიერ ბავშვს მოექცეოდით (Iyer A., 2011).

შიშების მართვა აუტიზმის სპექტრის აშლილობის  
მქონე ბავშვებთან

შიშების და ფობიების გავრცელება უფრო მაღალია აუტიზმის სპექტრის მქონე ბავშვებში, ვიდრე გა-
ნვითარების შეფერხების ან ტიპური განვითარების მქონე მათ თანატოლებში. აუტიზმის სპექტრის 
მქონე ბავშვებში რთულია შიშებისა და ფობიების შეფასება და გაგების, ყურადღების და კომუნიკა-
ციის დიაგნოსტირების სიმცირის/დეფიციტის ფონზე მკურნალობის სტრატეგიის განსაზღვრა. შიშები 
უსიამოვნო შეგრძნებებთანაა დაკავშირებული, რომლებიც ჩნდება რეალური ან წარმოსახვითი საფრ-
თხის საპასუხოდ, მაშინ, როდესაც ფობია შეიძლება გავიგოთ როგორც შიშის ოფიციალური დიაგნოზი 
და ის არის უფრო მწვავე და გრძელვადიანი (Turner & Romanczyk, 2012). შიშები განიხილება, როგორც 
ტიპური განვითარების ნაწილი; თუმცა, ისინი შეიძლება გახდეს ნაკლებ ადაპტური და პრობლემური, 
ხელს უშლიდეს ბავშვს ყოველდღიურ ქტივობებში. ფობიები, როგორც სოციალური, ისე სპეციფიკური, 
განისაზღვრება, როგორც შფოთვითი აშლილობა (Sinéad L., 2015).

ფართოდ გავრცელებული ფობიებია (Sinéad L., 2015):
 — სკოლაში დიდი შესვენების ზარის შიში;
 — ექიმის კაბინეტისა და სამედიცინო პროცედურების შიში (შესაძლოა, მარტივი სამედიცინო 

პროცედურის ჩასატარებლად სედაცია გახდეს საჭირო);
 — თავის (თმის) დაბანა;
 — სპეციალური სასკოლო ღონისძიებების პერიოდში სკოლაში წასვლის შიში (ხშირია ღონის-

ძიების წინა დღეებში ძილის პრობლემები);
 — შეცდომების დაშვების შიში, რის გამოც ხშირად ბავშვი უარს ამბობს საშინაო დავალების 

შესრულებაზე;
 — წაგების შიში, რის გამოც ხშირად უარს ამბობს თანატოლებთან თამაშზე;
 — ცხოველებისა და მწერების მიმართ შიში.

საშიშ სტიმულზე საპასუხო რეაქცია მრავალმხრივია იმდენად, რამდენადაც მას აქვს შემეცნე-
ბითი, ფიზიოლოგიური და ქცევითი განზომილებები. შემეცნებითი რეაქციები შეიძლება მოიცავდეს 
სიტუაციის მცდარ/არასწორ აღქმას (მაგალითად, რწმენა, რომ სტიმული ან მოვლენა უფრო მეტ სა-
ფრთხეს უქმნის ინდივიდს, ვიდრე სინამდვილეში). ქცევითი პასუხები შეიძლება იყოს ტირილი, ყვი-
რილი/კივილი, და განრიდების ქცევა, ფიზიკური მცდელობა, თავი დააღწიონ სიტუაციას ან სტიმულს. 
დაბოლოს, შიშის სტიმულის ფიზიოლოგიური ეფექტი შეიძლება იყოს ავტონომიური ნერვული სისტე-
მის (გულისცემის გახშირება, არტერიული წნევის მომატება) და ლიმბურ-ჰიპოთალამურ-ჰიპოფიზური 
და თირკმელზედა ჯირკვლის ხაზის გააქტიურება.

შიშების და ფობიების ტიპები, რომლებიც აუტიზმის სპექტრის აშლილობის მქონე ბავშვებში 
გვხვდება, მნიშვნელოვნად განსხვავდება ტიპური განვითარების მქონე ბავშვებისგან. ასა-ს მქონე 
ბავშვების შიშები აღმოჩნდა უფრო მეტად „უჩვეულო“. ზოგადად, ბავშვთა შორის ყველაზე ფართოდ 
გავრცელებული შიშებია: ცხოველების მიმართ, სიკვდილის, დაზიანების, ურჩხულების, მოჩვენებების, 
ელჭექის შიში. აღნიშნულნი ასევე დამახასიათებელია ასა-ს მქონე ბავშვებისთვის, თუმცა, ამასთან 
ერთად, ისინი გამოხატავენ შიშის რეაქციას უჩვეულო ან არატიპური სტიმულების მიმართაც. კვლე-
ვის თანახმად, 5%-ზე ნაკლებია ტიპური განვითარების (აუტიზმის სპექტრის არმქონე) ბავშვთა რაო-
დენობა, რომლებიც გამოხატავენ უჩვეულო შიშებს, მაშინ, როცა უჩვეულო და ატიპური შიშები ასა-ს 
ბავშვების 40%-შია გამოხატული (Sinéad L., 2015). ლიტერატურაში აღწერილი „უჩვეულო“ შიშები მოი-
ცავს კონკრეტული სიტუაციების, ხმაურის, სხვა ადამიანების, საპირფარეშოების, ჩრდილების, ცაში 

ღრუბლებისა და მექანიკური საგნების შიშს. კვლევებმა აჩვენა, რომ ასა-ს მქონე ბავშვებში უფრო 
მეტია სიტუაციების ფობიები და სამედიცინო შიშები, ვიდრე ტიპური განვითარების მქონე ბავშვებ-
ში. უფრო მეტიც, ასა-ს მქონე ბავშვებში გამოიკვეთა, კავშირი შიშებს, ფობიებსა და რთულ ქცევას 
შორის. ასა-ს მქონე ბავშვთა შორის შფოთვისა და ფობიების შეფასების სირთულე აღინიშნა, როგო-
რც მნიშვნელოვანი დაბრკოლება ამ სფეროში კვლევისა და მკურნალობისთვის (Turner & Romanczyk, 
2012). შფოთვისა და შიშის საპასუხო რეაქციების და ასა-ს სიმპტომების (ან მასთან ასოცირებული 
ტიპური და რთული ქცევის) ერთმანეთისგან განსხვავების სირთულემ შეიძლება გამოიწვიოს ასა-ს 
მქონე ბავშვებში შიშებისა და ფობიების ამოცნობის მარცხი. გარდა ამისა, ასა-ს მქონე ბავშვებს შე-
იძლება ჰქონდეთ საკუთარი ემოციების ან გრძნობების იდენტიფიცირების, აღწერის და გადმოცემის 
სირთულეები, ასევე, იმის გათვალისწინებით, რომ ენობრივი და კოგნიტური პრობლემები ხშირად 
ასოცირდება აშლილობასთან, არ ჰქონდეთ დიაგნოსტიკურ შეფასებებში შემავალი თვითშეფასების 
ინსტრუმენტების შევსების ან სამედიცინო პერსონალთან ურთიერთობისთვის საჭირო უნარ-ჩვევები. 
აღსანიშნავია ფაქტი, რომ არ არსებობს უტყუარი და ვალიდური ინსტრუმენტი ფობიებისა და შიშების 
შესაფასებლად აუტიზმის მქონე პირებში, განსაკუთრებით, კოგნიტურად დაბალფუნქციურ პირებში, 
რაც ხელს უშლის აუტიზმის სპექტრის აშლილობის მქონე ბავშვებში ამ პრობლემის ამოცნობასა და 
დიაგნოზირებას (Sinéad L., 2015).

ტიპური განვითარების მქონე პოპულაციაში შიშების ან ფობიების სამკურნალოდ შემუშავებულია 
მთელი რიგი მიდგომები. მკურნალობის პირველადი მეთოდები მოიცავს სისტემურ დესენსიბილიზა-
ციას, გაძლიერების პრაქტიკას, მოდელირებას, კოგნიტურ-ბიჰევიორულ თერაპიას და საგანგებო სი-
ტუაციების მართვას (Sinéad L., 2015).

როგორც უკვე აღვნიშნეთ, ლიტერატურაში აღწერილია ასა-ს მქონე პირებში შიშებისა და ფობი-
ების მაღალი გავრცელება. შიშები და ფობიები უარყოფითად მოქმედებს მათ ყოველდღიურ ფუნქცი-
ონირებაზე და ინტერვენციაც აუცილებელია. ასეთ შემთხვევებში, ინტერვენციის მხრივ, საუკეთესო 
პრაქტიკის რეკომენდაციები ფასდაუდებელი იქნება. ინტერვენციაზე ასა-ს მქონე ბავშვთა მგრძნო-
ბელობა შეიძლება საგრძნობლად განსხვავდებოდეს ტიპური განვითარების ან განვითარების სხვა 
დარღვევების მქონე ბავშვებისაგან და ის, რაც ამ უკანასკნელებისთვის ეფექტიანია, არ იყოს ისეთივე 
წარმატებული და ეფექტიანი ასა-ს მქონე ბავშვებთან. მაგალითად, ასა-ს მქონე პირებს შეიძლება 
ჰქონდეთ სპეციფიკური დეფიციტი ისეთ სფეროებში, როგორებიცაა კომუნიკაცია/ენა, ვიზუალიზაცი-
ის უნარი, დავალების შესრულების/ბოლომდე მიყვანის უნარი, გაგებისა და იმიტაციის უნარი. ეს უნა-
რები საჭიროა შიშებისა და ფობიების სამკურნალოდ ინტერვენციული მიდგომებისთვის, მათ შორის, 
მოდელირებისთვის, კოგნიტური ქცევითი თერაპიისა და სისტემური დესენსიბილიზაციისთვის. გარდა 
ამისა, როგორც უკვე აღვნიშნეთ, კვლევებით არის ნაჩვენები შიშებს/ფობიებსა და რთულ ქცევას შო-
რის კორელაცია. არ არის გამორიცხული, რომ ასა-ს მქონე ბავშვებში რთული ქცევა შიშის სტიმულზე 
არაადეკვატური პასუხი იყოს. ცხოვრების ხარისხზე რთული ქცევის ნეგატიურ გავლენას თუ გავით-
ვალისწინებთ, მნიშვნელოვანია გამოვიკვლიოთ რთული ქცევის მიზეზი შიში და ფობია ხომ არ არის 
და მათ შემცირებაზე მიმართული ინტერვენცია ხომ არ იწვევს რთული ქცევის შემცირებას (Sinéad L., 
2015).

შიშები და ფობიები არაერთი საფეხურისგან შემდგარი წინასწარ შემუშავებული სტრატეგიებით 
იმართება, აქ განვიხილავთ სამსაფეხურიან სტრატეგიას (Sinéad L., 2015):

1. ბავშვის შიშების გამომწვევი მოვლენის/გარემოების კომპონენტების გარკვევა: მიუხედავად 
იმისა, რომ ზოგიერთ შიშს შეიძლება ჰქონდეს მხოლოდ ერთი კომპონენტი, რაც ბავშვში ამ უსიამო-
ვნო გრძნობას იწვევს, დროთა განმავლობაში უმეტესობა შემთხვევაში მაინც ვღებულობთ მრავალ 
„შეფუთულკომპონენტიან“ შიშებს; სხვა შიშები უფრო რთულია და თავიდანვე შეიცავს შფოთვის გამო-
მწვევ უამრავ კომპონენტს. მაგალითად, ბავშვს, რომელსაც ეშინია სკოლაში დაბადების დღის წვეუ-
ლებების, შეიძლება, ასევე, ეშინოდეს განრიგის ცვლილებების, რომელიც ამ წვეულებებით არის გა-
მოწვეული და წვეულების დროს სიმღერასა და ტაშთან დაკავშირებული სენსორული კომპონენტების. 
ამრიგად, წვეულების სენსორული, ემოციური და ასოციაციური კომპონენტები, სავარაუდოდ, გვევლი-
ნება შიშისა და შფოთვის გამომწვევ ფაქტორებად. თავდაპირველად შიშის გამომწვევი მოვლენა მის 
შემადგენელ კომპონენტებად უნდა დაიყოს. თუკი არ არის შესაძლებელი შიშის/შფოთვის გამომწვე-
ვი მოვლენის/გარემოების ყველა კომპონენტის გამოცალკევება/გამოკვლევა, ძალიან მნიშვნელო-
ვანია, რაც შეიძლება მეტის გამოყოფა მოხერხდეს და ბავშვის დესენსიტირება (ანუ შეჩვევა) მოხდეს 
თითოეულ კომპონენტზე (Turner & Romanczyk, 2012).

2. შიშის მაპროვოცირებელი მოვლენის დროს ბავშვის დისტრესის შესამცირებლად თვითრეგუ-
ლირების და თანარეგულირების სტრატეგიების გამოყენება: სპეციფიკური სტრატეგიები, რომლებიც 

ყველაზე ეფექტიანია ბავშვის მოდუნებისთვის, განსხვავდება ბავშვებისა და სიტუაციების მიხედ-
ვით. ბევრი ბავშვისთვის თანარეგულირების სტრატეგიები ძალიან სასარგებლოა; ეს უკანასკნელი 
გულისხმობს შიშის მაპროვოცირებელი კომპონენტების დაძლევაში სხვა ადამიანის თანამონაწი-
ლეობას, მაგალითად, საყვარელ ზრდასრულთან შიშის შემცველი ამბის მხიარულად გათამაშება, 
ან ზრდასრულის მიერ მართული დამამშვიდებელი სტრატეგიების გამოყენება. თვითრეგულირების 
სტრატეგიები მოიცავს ღრმა სუნთქვას, დამამშვიდებელ ვარჯიშებს და სხვა სენსორულ აქტივობებს. 
საყვარელ მუსიკას, წიგნებსა და სათამაშოს შეუძლია შეამციროს შფოთვა და დაეხმაროს ბავშვს, დაძ-
ლიოს შიშის მაპროვოცირებელი მოვლენები (Sinéad L., 2015).

3. ბავშვის შიშის მაპროვოცირებელი მოვლენის თითოეულ კომპონენტზე დესენსიტირების მიზ-
ნით ტექნიკების/პროცედურების განსაზღვრა: თავდაპირველად ტექნიკის/ პროცედურების განსა-
ზღვრა შეიძლება დამაბნეველი ჩანდეს, მიზანია, გამოვლინდეს შიშზე გამკლავების ნაბიჯები ისე, რომ 
შიშის მაპროვოცირებელ მოვლენასთან ბავშვის შეხება არათუ შიშისმომგვრელი, არამედ სახალისოც 
კი იყოს. კრიტიკულად მნიშვნელოვანია ამ ტექნიკაზე ბავშვის რეაქციის მონიტორინგი და, შესაბა-
მისად, ქმედების კორექტირება, რათა მაქსიმალურად გაიზარდოს ბავშვის ინტერესი და შემცირდეს 
შიში. ქვემოთ მოცემულია ტექნიკისა და პროცედურების მაგალითები, რომელთა საშუალებითაც შე-
საძლებელია ბავშვის თანდათანობითი დესენსიბილიზაცია საშიშის მაპროვოცირებელი სიტუაციის 
ან მოვლენის სხვადასხვა კომპონენტზე (Sinéad L., 2015):

 — როლური თამაშები, მაქსიმალურად რეალური რეკვიზიტების გამოყენებით (მაგ., ბავშვის 
საყვარელ სუპერგმირს ეშინია თავის დაბანა, მაგრამ ბოლოს დაიბანა და „გადარჩა“). ექი-
მს, ან სტომატოლოგს შეუძლია რეალური ინსტრუმენტების გამოყენებით სამედიცინო 
პროცედურების დემონსტრირება თოჯინაზე, ცხოველზე ან ზრდასრულზე.

 — ონლაინრესურსის გამოყენება, ვიდეორგოლები, სადაც ბავშვის შიშის მაპროვოცირებელი 
მოვლენა არის მხიარულად გადმოცემული (ბედნიერი დასასრულით), ასევე შესაძლოა მო-
ვასმენინოთ შიშის მაპროვოცირებელი ხმები (როგორებიცაა: საპირფარეშოს ჩარეცხვის, 
მტვერსასრუტის, ხმამაღალი სიცილის) და ვიმუშაოთ ბავშვის ამ ხმებზე დესენსიტირება-
ზე. ასევე, მასწავლებელმა, თანატოლებმა, მშობლებმა შესაძლოა ჩაწერონ ვიდეორგო-
ლები შიშის სხვადასხვა კომპონენტის „გაქარწყლებისთვის“.

 — სოციალური ისტორიები. სოციალური ისტორიები მასწავლებლებისა და მშობლებისთვის 
შესანიშნავი საშუალებაა, წინასწარ აჩვენონ ბავშვებს სიტუაციები მანამ, სანამ ის მოხდე-
ბა. სოციალური ამბავი შეიძლება იყოს ისეთივე მარტივი, როგორც ისტორია კაფეტერიაში 
ან სასურსათო მაღაზიაში სიარულის შესახებ. სიუჟეტში უნდა იყოს მოდელირებული, თუ 
რა მოვლენები შეიძლება მოხდეს ამ ვიზიტის დროს. წინასწარ სოციალური ამბის თხრო-
ბით ბავშვებმა შეიძლება ნაკლებად იდარდონ იმაზე, თუ რა მოხდება, როგორ განვითა-
რდება მოვლენები. სოციალური სიუჟეტის შექმნით ბავშვს ვაჩვენებთ, თუ როგორ შეიძლე-
ბა შფოთვის მაპროვოცირებელი მოვლენის ან სიტუაციის დაძლევა.

 — „საშიში სიტუაციების“ რეალური ვერსიების კონსტრუირება: მაგალითად, ვეწვიოთ ექი-
მს, როდესაც ბავშვს არ აქვს ვიზიტი დანიშნული; ვეწვიოთ სკოლის ბუფეტს მშვიდ დროს, 
შესაძლოა ბავშვს კომპანიონობა გაუწიოს ერთმა მეგობარმა და ზრდასრულმა (Sinéad L., 
2015).

სკრინინგი და იდენტიფიცირება ქცევითი და ემოციური 
დარღვევების რისკის ქვეშ მყოფი მოსწავლეების გამოვლენის 
მიზნით

ქცევითი და ემოციური დარღვევების (ქედ) მქონე სკოლის ასაკის ბავშვები აერთიანებს ფართო დი-
აპაზონის ქცევითი და სოციალური მახასიათებლების მქონე მოსწავლეებს, მათ შორის, გარეთ და 
შიგნით მიმართული ქცევითი პატერნებით. გარეგანი ქცევის პრობლემები მოიცავს ვერბალურ და 
ფიზიკურ აგრესიას, იძულების ტაქტიკას და დანაშაულებრივ ქმედებებს; შინაგანი ქცევის პრობლე-
მები ვლინდება დეპრესიის, შფოთვის, სოციალური იზოლაციის, სომატური ჩივილებისა და ობსესი-
ურ-კომპულსური (აკვიატების მდგომარეობის) დარღვევების სახით. ქცევის გარეგანი გამოვლენა არ-
ღვევს კლასის გარემოს; მასწავლებლისა და თანაკლასელებისთვის რთული ხდება ინსტრუქციებზე 
ფოკუსირება. მასწავლებლები უფრო ადვილად ახდენენ პრობლემური ქცევის გარეგანი გამოვლინე-
ბის ინდენტიფიცირება/ამოცნობას, ვიდრე შინაგანის. თუმცა, პრობლემური ქცევის შინაგანი გამო-
ვლენა არანაკლებ საზიანოა მოსწავლისთვის. სამწუხაროდ, ქცევის დარღვევის შინაგანი გამოვლენის 
მქონე მოსწავლეები ნაკლებად იღებენ მათთვის საჭირო მხარდაჭერას, რადგან გარე დამკვირვებ-
ლისთვის ნაკლებად ცხადია მათი პრობლემა.

მასწავლებლების მხრიდან ყველაზე ხშირად დასახელებულ ქცევით დარღვევათა შორის არის 
შფოთვა, სწავლის პრობლემები, ყურადღების გაფანტვა. ამ დარღვევებს დიდი გავლენა აქვს ყოვე-
ლდღიურ სასწავლო პროცესზე. კრიტიკულად მნიშვნელოვანია, რომ მოსწავლეებს, რომელთაც აქვთ 
ქცევითი და ემოციური დარღვევების შინაგანი ან გარეგანი გემოვლენა ან იმყოფებიან რისკჯგუფში, 
უარყოფითი შედეგები მოაქვთ როგორც სკოლის შიგა გარემოზე, ისე მის გარეთ. დარღვევების გრძე-
ლვადიანი ეფექტი მნიშვნელოვან გამოწვევებს და ხარჯებს უქმნის განათლების სისტემას და, ზოგა-
დად, საზოგადოებას. ქცევითი და ემოციური დარღვევების მქონე მოსწავლეებს დაბალ აკადემიურ 
მოსწრებასთან, სამუშაოს თავის გაურთმევლობასთან ერთად, მწირი სოციალური წრე და სამეგობრო 
ჰყავთ. როგორც წესი, ეს სოციალური და ქცევითი გამოწვევები არ უმჯობესდება მას შემდეგ, რაც მო-
სწავლეები დატოვებენ სკოლის გარემოს, ისინი აისახება ზრდასრულობისას სამუშაო გარემოზეც 
(ეს პიროვნებები სამსახურში კამათობენ კოლეგებსა და ხელმძღვანელებთან, აქვთ გართულებული 
ურთიერთობები ირგვლივ მყოფებთან).

ქცევითი და ემოციური დარღვევების მქონე მოსწავლეების ცხოვრება რთულია და სავსეა გამო-
წვევებით როგორც თავად მოსწავლეებისთვის, ასევე მათი ოჯახის წევრებისა და ირგვლივ მყოფე-
ბისთვის. მიუხედავად იმისა, რომ ქცევის ეს პატერნი ხშირად სკოლამდელ პერიოდშიც ვლინდება 
(ასეთ მოსწავლეებს ხშირად მოიხსენიებენ, როგორც „ადრეული დამწყებები“), ქცევითი და ემოციური 
დარღვევების მქონე მოსწავლეები ხშირად განათლების ძალიან გვიანდელ საფეხურზე იდენტიფი-
ცირდებიან (McGee, 2001).

ქცევითი და ემოციური დარღვევების მქონე მოსწავლეები (ქედ) – 
მეტი, ვიდრე სპეციალური განათლება

ბევრი ფიქრობს, რომ ქცევითი და ემოციური დარღვევების მქონე მოსწავლეები ჩართულნი უნდა იყ-
ვნენ სპეციალურ განათლებაში, თუმცა, სინამდვილეში, ხშირად ეს ასე არ არის. ემოციური აშლილო-
ბის დიაგნოზით მოსწავლეების 1%-ზე ნაკლები იღებს სპეციალურ საგანმანათლებლო მომსახურებას, 
მაშინ, როცა სასკოლო ასაკის მოზარდების დაახლოებით 37% მაინც სკოლაში სწავლის რომელიმე სა-
ფეხურზე ქცევითი და ემოციური დარღვევის მსუბუქი გამოვლინება აქვს (Forness, 2011). პრევალენტო-
ბის ეს შეფასება ნათელს ხდის, რომ ქედ-ის მქონე მოსწავლეების მხარდაჭერა ზოგადსაგანმანათ-
ლებლო თემის პასუხისმგებლობაა, რადგან ამ მოსწავლეთა უმეტესობა არ აკმაყოფილებს სპეციალუ-
რი საგანმანათლებლო სერვისის ბენეფიციართა კრიტერიუმებს. ამასთანავე, ემოციური აშლილობის 
მქონე იმ მოსწავლეებისთვის, რომლებისთვისაც სპეციალური განათლებაა რეკომენდებული, გარემო 
(ზოგადსაგანმანათლებლო სივრცე) მაქსიმალურად „შეუზღუდავი“ უნდა იყოს. ქცევითი სირთულეების 
მქონე მოსწავლეთა გამოვლენა მეტად მნიშვნელოვანი და პრობლემური საკითხია. მნიშვნელოვანია, 
ზოგადსაგანმანათლებლო დაწესებულებების ადრეული ეტაპის მასწავლებლების გაძლიერება ქედ 
მოსწავლეების იდენტიფიცირებისა და მხარდაჭერისთვის საჭირო კომპეტენციებით, რადგან სწორედ 
ადრეულ ეტაპზე ბავშვთა ქცევა ყველაზე მეტად ექვემდებარება ჩარევას.

სკოლამ უნდა უზრუნველყოს მრავალდონიანი მხარდაჭერის სისტემების ფუნქციონირება. კერ-
ძოდ, პირველად დონეზე უნდა განხორციელდეს აკადემიური სფეროს ინტერვენცია კლასში; მეორე 
დონეზე – პოზიტიური ქცევითი ინტერვენცია და მხარდაჭერა, რომელიც ძირითადად ფოკუსირდება 
ქცევით და სოციალურ სფეროებზე; მესამე დონეზე – სრული, ინტეგრირებული, მხარდაჭერის სამსა-
ფეხურიანი მოდელი, იგი ფოკუსირდება აკადემიურ, ქცევით და სოციალურ სფეროებზე (Forness, 2011). 
მნიშვნელოვანია მართებული, ვალიდური ინსტრუმენტები პროცედურული სიზუსტით იყოს გამოყენე-
ბული პირველადი, მეორეული და მესამეული დონებზე მოსწავლის გადანაცვლების დროს. საჭიროა 
მინიმუმამდე შემცირდეს მეორეული და მესამეული მხარდაჭერის მიმღებ იმ მოსწავლეთა რაოდენო-
ბა, რომლებიც რეალურად მას არ საჭიროებენ („ცრუდადებითი“) და კიდევ უფრო მნიშვნელოვანია, 
მინიმუმამდე შემცირდეს იმ მოსწავლეთა რაოდენობა, რომელთაც არ შეეთავაზათ მხარდაჭერის მე-
ორეული და მესამეული დონე და, რეალურად, ამას საჭიროებდნენ („ცრუნეგატიურები“) (Forness, 2011).

მასწავლებლებს ნაკლებად აქვთ ქცევის სკრინინგის ინსტრუმენტების, მათი ფსიქომეტრული 
მახასიათებლების გამოყენების პროცედურების (მომზადება, განხორციელება, შეფასება), ასევე შე-
დეგების ანალიზისა და ინტერვენციის შესახებ ცოდნა. აქტივობის ინსტრუქციის მიწოდების დროს, 
მასწავლებელს შეუძლია გამოიყენოს ცოდნა მოსწავლის ქცევითი პატერნის შესახებ. მაგალითად, მა-
ღალი შფოთვისა და ყურადღების დეფიციტის მქონე მოსწავლის აქტივობებში ჩართულობა შეიძლება 
გაიზარდოს დამატებითი ქცევითი მხარდაჭერით (მაგ.: თვითმოტივირება, დიფერენციული გაძლიე-
რება/მხარდაჭერა). სოციალური ან ქცევითი მახასიათებლების შესახებ ინფორმაციის ნაკლებობის 
გამო მასწავლებელი, შესაძლოა, ფოკუსირდეს მხოლოდ აკადემიურ ინტერვენციაზე და გამოეპაროს 

მნიშვნელოვანი ცვლადი, რაც ასუსტებს ინტერვენციის შედეგს. მოსწავლის ქმედების ინტერპრეტი-
რებისთვის ქცევის სკრინინგის შესახებ ინფორმაცია აკადემიურ მოსწრებასთან ერთად შეიძლება გა-
ანალიზდეს (Lane, 2010).

აქვე მოკლედ მიმოვიხილავთ რამდენიმე ინსტრუმენტს და მათი ადმინისტრირების პროცედუ-
რებს იმაზე აქცენტით, თუ როგორ შეირჩევა, როდის და როგორ ტარდება, რას გულისხმობს მოსამზა-
დებელი პერიოდი და როგორ ხდება ქულების მინიჭება და შედეგების ანალიზი/ინტერპრეტირება 
(McGee, 2001).

ბოლო ათწლეულის განმავლობაში ქცევის სკრინინგის მრავალი ინსტრუმენტები გახდა ხელმი-
საწვდომი. შეფასების ინსტრუმენტების განხილვისას მხედველობაში უნდა იქნეს მიღებული ფსიქო-
მეტრული მახასიათებლები და ჩატარების შესაძლებლობა. მნიშვნელოვანია, რომ მოსწავლის ქცევის 
სწორად შეფასებისთვის სკრინინგის ინსტრუმენტებს ჰქონდეთ სარწმუნო და ვალიდური ქულათა დი-
აპაზონები. როგორც ზემოთ აღვნიშნეთ, შეფასების დროს შეიძლება ორი ტიპის შეცდომა იყოს დაშვე-
ბული ცრუდადებითი (მოსწავლე იდენტიფიცირებულია, როგორც დამატებითი მხარდაჭერის მიღების 
საჭიროების მქონე, სინამდვილეში კი ამის საჭიროება რეალურად არ არის) და ცრუუარყოფითი (მო-
სწავლე იდენტიფიცირებულია, როგორც დამატებითი მხარდაჭერის მიღების საჭიროების არმქონე, 
სინამდვილეში კი, ამის საჭიროება რეალურად მას აქვს). ეს უკანასკნელი უფრო სერიოზული შეცდო-
მაა, რადგან, ფაქტობრივად, მოსწავლე რჩება მისთვის აუცილებელი მხარდაჭერის გარეშე, ხოლო 
პირველ ცრუდადებითი შემთხვევის დროს არაფერი დაშავდება, თუკი მოსწავლე, საჭიროების არარ-
სებობის მიუხედავად, დამატებითად მიიღებს მხარდაჭერას (მაგალითად, სოციალურ უნარ-ჩვევებზე 
მცირე ჯგუფებში მუშაობა) (McGee, 2001).

ცხრილი №3. მოსწავლის ქცევის შეფასების ინსტრუმენტები (McGee, 2001)

ინსტრუმენტი ასაკობრივი ჯგუფი ინსტრუმენტზე წვდომა

ქცევის დარღვევების სისტე-
მატური სკრინინგი

დაწყებითი კლასები store.cambiumlearning.com

ადრეული სკრინინგის პრო-
ექტი

სკოლამდელი ასაკი www.appliedbehaviorscience.com

მოსწავლის რისკის სკრინი-
ნგის სკალა

ბაღიდან მე-12 კლასის ჩათვლით

ძლიერი მხარეებისა და 
სირთულეების კითხვარი

ბაღიდან მე-12 კლასის ჩათვლით www.sdqinfo.org

BASC-2 ქცევისა და ემოციის 
სკრინინგის სისტემა

ბაღიდან მე-12 კლასის ჩათვლით www.pearsonassessments.com

სოციალური უნარების გაუმ-
ჯობესების სისტემა – ქმედე-
ბის შეფასების ინსტრუქცია

ბაღიდან მე-12 კლასის ჩათვლით
www.psychcorp.pearsonassessments.
com

სწავლის უნივერსალური დიზაინი

სწავლის უნივერსალური დიზაინის (სუდ) მიზანია, შექმნას პროდუქტები, საშუალებები და/ან გარემო, 
რომლებიც იმთავითვე ითვალისწინებს ნებისმიერი შესაძლებლობის ადამიანის ინტერესებს და უნა-
რებს. კვლევაზე დაფუძნებული სასწავლო პრაქტიკა და მასალები, რომლებიც ხელს უწყობს სწავლე-
ბის მეთოდების კლასში სწავლის უნივერსალური დიზაინის ფარგლებში გამოყენებას, ასევე, იძლევა 
ინდივიდუალიზაციის საშუალებას. სუდ-ის სამი ძირითადი მახასიათებელი მოიცავს ჩართულობის, 
წარდგენისა და გამოხატვის მრავლობით საშუალებებს. ჩართულობის მრავლობითი საშუალებაა ის 
„კაუჭები“, რომლებიც მოსწავლეებს საკლასო აქტივობებში იზიდავს და რთავს. მაგალითად, მასწა-
ვლებლებს შეუძლიათ მასალების ან კლასის სტრუქტურის ადაპტირება, რაც გაზრდის ინტერესს და 
ხელს შეუწყობს კლასის რუტინის გაგებას. წარდგენის მრავალი საშუალება გულისხმობს მოსწავლე-
ების სწავლის პროცესის უფრო ეფექტურად და ეფექტიანად დასახმარებლად ინფორმაციის წარდგე-
ნის გზებს. მაგალითად, სწავლა შეიძლება გაუმჯობესდეს, როდესაც ვიზუალური ან პრაქტიკული მასა-
ლების საშუალებით შინაარსი უფრო კონკრეტული და ნათელი ხდება. დაბოლოს, გამოხატვის მრავა-

ლი საშუალება გულისხმობს მოსწავლის ცოდნის ეფექტიანად დემონსტრირების გზებს. მაგალითად, 
მოსწავლეებს შეუძლიათ სხვადასხვა გზით აჩვენონ ის, რაც იციან (მაგ., ესეები, პოეზია და ფილმები). 
ინტერესი სწავლის უნივერსალური დიზაინის მიმართ ძალიან დიდია, რადგან ის ითვალისწინებს და 
მორგებულია სწავლის სხვადასხვა სირთულის მქონე ბავშვის საჭიროებებსა და შესაძლებლობებზე. 
ასევე, არის მტკიცებულებები, რომ სუდ-ის წარმატებით განხორციელებისთვის ინსტრუქტირების გა-
რემო და სასწავლო გარემოს მხარდაჭერა მნიშვნელოვანია (Christopher B. Denning, 2018).

ეფექტიანი ინკლუზიური გარემოს მახასიათებლები – არსებობს სამი ძირითადი იდეა, რომლებიც 
ხელს უწყობს ეფექტურ ინკლუზიას. პირველი, წარმატებული ინკლუზიის მიზანი უნდა იყოს, სკოლის 
„ბუნებრივ და შეუმჩნეველ“ დღის რეჟიმში კლასის ყველა მოსწავლის მხარდაჭერა; მეორე, მასწავლე-
ბელი ყოველდღიური საკლასო რუტინის დროს უნდა ავლენდეს მხარდაჭერას, რომელიც, მასწავლებ-
ლისვე აზრით, ეფექტიანია ყველა მოსწავლისთვის და ზრდის მასწავლებლის სასწავლო მეთოდების 
რეპერტუარს; მესამე, საკლასო გარემოს შეცვლა გადამწყვეტი კომპონენტია წარმატებული ინკლუზიუ-
რი გარემოს შესაქმნელად, სადაც აუტიზმის სპექტრის დარღვევების მქონე მოსწავლეს შეუძლია მხა-
რდამჭერ გარემოში მიიღოს განათლება. მთავარი გამოწვევა არის ის, რომ სკოლები ამჟამად მორგე-
ბულია ტიპური განვითარების მქონე ბავშვისთვის მისაღებ გარემოს და მასწავლებლებიც სასწავლო 
მეთოდების ადაპტირებისთვის ნაკლებ ძალისხმევას იჩენენ. დღევანდელი კლასები სულ უფრო მრა-
ვალფეროვანია და მასწავლებლებმა უნდა შეძლონ გარემოსა და სასწავლო მეთოდების ადაპტირება 
ისე, რომ ყველა მოსწავლისთვის იყოს ხელმისაწვდომი და დამხმარე (Christopher B. Denning, 2018).

შეჯამება

აუტიზმის სპექტრის აშლილობის მქონე ბავშვებში მაღალია როგორც რთული ქცევის, ისე შიშებისა და 
ფობიების არსებობის ალბათობა. მნიშვნელოვანია, მასწავლებელმა იცოდეს რთული ქცევის ბუნება 
და მისი გამომწვევი მიზეზები, ასევე რეკომენდებული ტექნიკები, რათა ეფექტიანად შეძლოს ქცევის 
მართვა და უსაფრთხო გარემოს შექმნა/შენარჩუნება საკლასო ოთახში.

შემაჯამებელი კითხვები

→ რთული ქცევის რა თავისებურებებს ავლენენ აუტიზმის სპექტრის აშლილობის მქონე 
მოსწავლეები?

→ როგორ ხდება აუტიზმის სპეტრის აშლილობის მქონე მოსწავლეთა ქცევის შეფასება?

→ ქცევის მართვის რა სტრატეგიები გამოიყენება ასა-ს მქონე მოსწავლეებთან?

→ რა განსხვავებაა ტანტრუმსა და მელთდაუნს შორის?

როგორ ვმართოთ ტანტრუმი?

რა ფობიებია დამახასიათებელი აუტიზმის სპექტრის აშლილობის მქონე ბავშვებისთვის?

→ როგორ ვმართოთ შიშები აუტიზმის სპექტრის აშლილობის მქონე ბავშვებში?

დავალება

1. 1. ძირითად და დამატებით ლიტერატურულ წყაროებზე დაყრდნობით ცოდნის შეძენა-გაღრმა-
ვება შემდეგ საკითხებში:

 — რთული ქცევა აუტიზმის სპექტრის აშლილობის მქონე მოსწავლეებში;
 — ასა-ს მქონე მოსწავლეთა ქცევის შეფასება;
 — ასა-ს მქონე მოსწავლეთა რთული ქცევის მართვის სტრატეგიები;
 — ტანტრუმი და მისი მართვის სტრატეგიები;
 — აუტიზმის სპექტრის აშლილობის მქონე ბავშვთა ფობიები და მათი მართვა.

2. დისკუსიისთვის კითხვებისა და არგუმენტირებული პასუხების მომზადება.
3. გაეცანით და გაანალიზეთ შემთხვევა №5 ლიტერატურული წყაროდან: თამარ მუმლაძე, ნინო მი-

ქაია, თამთა საამიშვილი (2018); „ქცევის მართვის ინდივიდუალური შემთხვევების განხილვა; გზა-
მკვლევლი მასწავლებლებისთვის“;
http://inclusion.ge/res/docs/2019012216023938716.pdf; გვ.60-67.

ოტიპული ქცევები.

პრევალენტობა – გავრცელება, ფართოდ გავრცელება.

შესავალი

ბავშვობასა და მოზარდობაში სკოლაში, თანატოლებს შორის, პერიოდული აგრესია ჩვეულებრივი ფე-
ნომენია. თუმცა, ეს პრობლემად იქცევა, როდესაც ის ხშირად მეორდება, ან/და როდესაც კონკრეტუ-
ლი ბავშვ(ებ)ის მიმართ მიზანმიმართულად არის ჩადენილი (Hamby S. Finkelhor D., 2012). კვლევებით 
ნაჩვენებია, რომ ის მნიშვნელოვან უარყოფით გავლენას ახდენს ბავშვების მოკლე და გრძელვადიან 
ფსიქოსოციალურ და აკადემიურ შედეგებზე (Noel A Card, 2008). აუცილებელია გავიგოთ ის ფაქტორები, 
რომლებმაც შეიძლება გამოიწვიოს ზოგიერთ ბავშვში უფრო მეტი აგრესია და ბულინგის ინიცირება. 
ინდივიდუალური და საკლასო ოთახის ფაქტორების კვლევამ აჩვენა, რომ სპეციალური საგანმანათ-
ლებლო საჭიროების მქონე ბავშვები, რომლებიც უფრო მაღალი რისკის ჯგუფს მიეკუთვნებიან, იყ-
ვნენ როგორც მსხვერპლები, ისე აგრესორები. იმის გამო, რომ დღეს განათლების სფეროში ჩართულ 
პროფესიონალებს ევალებათ, შექმნან სასკოლო კლიმატი, რომელიც ხელს შეუწყობს ბავშვის ინტე-
ლექტუალურ და ემოციურ ზრდას, ყველა ფორმის აგრესიის და, განსაკუთრებით, ბულინგის შემცირება 
პედაგოგებისთვის მთავარი სამიზნე გახდა (Hill M. Walker, 2015). ამ თავში მიმოვიხილავთ სკოლებში 
სხვადასხვა ტიპის აგრესიას და მის გავლენას ქცევითი და ემოციური აშლილობების მქონე ბავშვებზე.

აგრესიის ფორმები

„ფიზიკური აგრესია“ არის ფიზიკური ძალის განზრახ გამოყენება (მაგ., დარტყმა, ხელის კვრა და კბენა) 
სხვა ადამიანისთვის ზიანის მიყენების ან დაზიანების მიზნით.

ბოლო რამდენიმე ათწლეულის განმავლობაში მკვლევრებმა გამოავლინეს და ფართოდ შეისწა-
ვლეს აგრესიის კიდევ ერთი ფორმა, ფსიქოლოგიური აგრესია. ეს უკანასკნელი შედგება ქცევებისგან, 
რომლებიც ზიანს აყენებს სხვა ადამიანს ფსიქოლოგიურად ან ემოციურად, ან აზიანებს ამ ადამია-
ნის სოციალურ მდგომარეობას; ასეთი ქცევა მოიცავს სოციალურ გარიყვას, ჭორების გავრცელებას 
ან მეგობრობის დასრულებით მუქარას. ბოლო 10 წლის განმავლობაში ახალგაზრდები თანატოლების 
მიმართ აგრესიისთვის სულ უფრო ხშირად იყენებდნენ ელექტრონულ საშუალებებს (მაგალითად, მო-
ბილურ ტელეფონებს, ინტერნეტს). აგრესიის ამ ახალ ფორმას „კიბერაგრესია“ ეწოდება.

„ბულინგი“ (ჩაგვრა) არის აგრესიული ქცევის ქვეჯგუფი. კერძოდ, ეს არის აგრესია, რომელსაც, ორ 
ან მეტ პიროვნებას შორის ძალაუფლების დისბალანსის ფონზე ახასიათებს სისტემატური განმეო-
რება. ძალაუფლების დისბალანსი შეიძლება გამოვლინდეს ფიზიკური დომინირების ან სოციალური 
სტატუსის თვალსაზრისით, ხოლო ბულინგის ქცევის დემონსტრირება შესაძლებელია სხვადასხვა 
მეთოდით – ფიზიკურით ან ემოციურით. მაგალითად, ბულინგი შეიძლება განხორციელდეს პირადად 
ან სოციალური ქსელის საშუალებით თანატოლის შესახებ ჭორების პერიოდული გავრცელების, თა-
ნატოლების წინაშე განმეორებადი სიტყვიერი შეურაცხყოფის, ან/და ინდივიდზე მიზანმიმართული 
ფიზიკური ძალადობის (ხელის/ფეხის დარტყმა, ხელის კვრა ა. შ.) სახით (Hill M. Walker, 2015). ბული-
ნგი იშვიათად ხდება სხვა ქცევის ან სოციალური განმამტკიცებლებისგან იზოლირებულად. ბულინგის 
აქტი ემყარება ინდივიდებს, ოჯახებს, თანატოლთა ჯგუფებს, სკოლებს, თემებსა და კულტურებს შო-
რის რთულ ურთიერთქმედებას (Chad A. Rose, 2011).

აგრესიის მახასიათებლები და გავრცელება 
ბავშვებში/მოზარდებში

ფიზიკური აგრესია აგრესიის პირველი ფორმაა, რომელსაც ბავშვი ავლენს. იგი ხშირად იწყება მცი-
რეწლოვან ბავშვებში, მისი სიხშირე პიკს აღწევს სკოლამდელ ასაკში და თანდათან მცირდება და-
წყებით კლასებში (Marion K. Underwood, 2009). როდესაც ბავშვები სწავლობენ საკუთარი თავის უკეთ 
გამოხატვას, მათ, ფიზიკური აგრესიის გამოყენების გარეშე შეუძლიათ მიაღწიონ თავიანთ სოციალურ 
მიზნებს და გაუმკლავდნენ იმედგაცრუებას.

ფსიქოლოგიური აგრესია, ფიზიკურ აგრესიასთან შედარებით, უფრო გვიანდელ ეტაპზე იჩენს 
ხოლმე თავს. ის პირველად ჩნდება სკოლამდელ ასაკში, როდესაც, მაგალითად, მცირეწლოვანი ბა-
ვშვები ემუქრებიან სხვა ბავშვებს, რომლებიც არ ემორჩილებიან მათ სურვილებს (არ მიიწვევენ და-
ბადების დღის წვეულებაზე ან არ ჩართავენ სხვადასხვა აქტივობაში, არ ეთამაშებიან) ან, როდესაც 
ბავშვები სხვების უგულებელყოფის მიზნით ხელებს იფარებენ ხოლმე ყურებზე. ემოციური აგრესიის 
სიხშირე დაწყებით კლასებში იზრდება და პიკს აღწევს მე-6 – მე-8 კლასებში და ასევე, გრძელდება 

მაღალ კლასებშიც (P. Orpinas, 2006). მკვლევრების აზრით, სოციალური უნარების განვითარებასთან 
ერთად, ბავშვთა აგრესია დროთა განმავლობაში უფრო დახვეწილი ან/და ფარული ხდება, ამით შეი-
ძლება აიხსნას დაწყებით და საშუალო სკოლის პერიოდში ფიზიკური აგრესიის შემცირება და ემოცი-
ური აგრესიის ზრდა (Hill M. Walker, 2015).

როგორც ზემოთ აღინიშნა, კიბერაგრესია გულისხმობს ემოციური აგრესიის განსახორციელებ-
ლად ან ფიზიკური ძალადობის მუქარისთვის ელექტრონული / სოციალური მედიის გამოყენებას. მი-
უხედავად იმისა, რომ ბევრი ლიტერატურული წყარო არსებობს აგრესიის ელექტრონული ფორმების 
შესახებ, რამდენიმე კონცეპტუალური და მეთოდოლოგიური შეზღუდვა გვაფიქრებინებს, რომ სიფრ-
თხილით უნდა მოვეკიდოთ ამ კვლევების დასკვნების ინტერპრეტაციას. მაგალითად, როგორც ჩანს, 
არ არსებობს კიბერაგრესიის სტანდარტული განმარტება ან შეფასების მეთოდი. გარდა ამისა, ახალგა-
ზრდებში კიბერაგრესიის ფორმებთან დაკავშირებული გამოცდილების შესახებ სხვადასხვა კვლევაში 
გამოყენებულია დროის სხვადასხვა ინტერვალი (მაგალითად, გასული თვის განმავლობაში, გასული 
სემესტრის პერიოდში და ა. შ.). ამ მეთოდოლოგიური შეუსაბამობებით, სავარაუდოდ, აიხსნება არა-
ერთგვაროვანი დასკვნები კიბერაგრესიის სიხშირის შესახებ. დღემდე ჩატარებული გამოკვლევების 
უმრავლესობის თანახმად, ბიჭებთან შედარებით, გოგონები უფრო ხშირად არიან როგორც კიბერა-
გრესიის მსხვერპლნი, ასევე აგრესორები და კიბერაგრესია თანაბარი სიხშირით ვლინდება როგორც 
დაწყებითი კლასების შემდგომ პერიოდში, ისე მაღალ კლასებში (Hill M. Walker, 2015)

ჩაგვრა (ბულინგი), ზოგადად, დაწყებით კლასებში იღებს სათავეს და სიხშირის პიკს აღწევს მე-6–
მე-9 კლსებში (S. M Swearer, 2012). დიდი ჯგუფების კვლევისას, დაწყებითი კლასების ბავშვების დაა-
ხლოებით 14–16% აღმოჩნდა მჩაგვრელი, 4–6% ჩაგვრის მსხვერპლი, ხოლო 2–13% „მჩაგვრელ-მსხვერ-
პლია“ (ბავშვები, რომლებმაც ორივე როლი განიცადეს) (P. W Jansen, 2012); სხვადასხვა ქვეყნის დონეზე 
ფართომასშტაბიანი კვლევების თანახმად, მოზარდების, დაახლოებით, მესამედი რეგულარულად მო-
ნაწილეობდა ჩაგვრაში როგორც მჩაგვრელებად, ისე მსხვერპლებად ან მჩაგვრელ-მსხვერპლებად. 
კერძოდ, მოზარდების 13-20% იყო მჩაგვრელი, 11% მსხვერპლი, ხოლო 6%-ს ორივე როლი მოურგია 
სხვადასხვა დროს (Hill M. Walker, 2015);

ბულინგი შეიძლება სხვადასხვა ფორმით განხორციელდეს (T. W. Farmer, 2010):

ზედმეტსახელის 
შერქმევა

ეს შეიძლება იყოს დამაკნინებელი, დამამცირებელი სახელი, რომელიც ხაზს 
უსვამს ფიზიკურ ან სხვა სახის განსხვავებულობას.

დაცინვა ან 
გამოჯავრება

არასასიამოვნო ფორმით მსხვერპლის ნათქვამის გამეორება, იმიტირება, რაც 
სხვა ადამიანებს სიცილს გვრის.

ჭორების გავრცელება არარეალური, გამოგონილი ან ნამდვილი ამბის სხვებისთვის მიწოდება, რაც 
მსხვერპლს უხერხულად აგრძნობინებს თავს ან იწვევს მასში სირცხვილის 
გრძნობას,

უგულებელყოფა, 
იგნორირება

საუბრის, თამაშის ან სხვა ქმედებების დროს მსხვერპლის იგნორირება.

მუქარა და  
დამცირება 

ვერბალური გზით მსხვერპლის შეურაცხყოფა, ფიზიკური ძალადობის/ან მსხვე-
რპლის პატივის შემლახავი სხვა ფორმით შეშინება.

ფიზიკური  
შეურაცხყოფა 

ხელის კვრა, დარტყმა, ფეხის დადება, შენჯღრევა, თმის მოქაჩვა, ყურის აწევა ან 
სხვა ფიზიკური ძალადობა.

გამოძალვა თანხის, ინფორმაციის და სხვა.

ონლაინ- და 
კიბერბულინგი

მსხვერპლზე ემოციური ძალადობის მიზნით მოკლე ტექსტური შეტყობინებების, 
სოციალური ქსელების, ელექტრონული ფოსტის, ვებგვერდებისა და ონლაინთა-
მაშების გამოყენება.

გენდერული განსხვავებები აგრესიის დროს – ბოლო რამდენიმე ათწლეულის განმავლობაში 
მკვლევრებმა დაასაბუთეს, რომ ბავშვები ხშირად გამოხატავენ თავიანთ აგრესიულობას და აღშფო-
თებას თანატოლების მიმართ სხვადასხვა ფორმით. მაგალითად, ტრადიციულად ფიქრობდნენ, რომ 
ბიჭები მნიშვნელოვნად უფრო აგრესიულები იყვნენ, ვიდრე გოგონები, რადგან ფიზიკური აგრესია 
მიჩნეული იყო აგრესიის ძირითად ფორმად. მკვლევართა ერთი ჯგუფი ასაბუთებს, რომ გოგონები შე-
იძლება ბიჭებზე არანაკლებ აგრესიულები იყვნენ, მაგრამ გოგონებში ამ ქცევის გამოხატვა ხშირად 

ხდება უფრო დახვეწილი/დაფარული გზით, მაგალითად, ჭორების გავრცელებით, რეპუტაციითა და 
სტატუსით მანიპულირებით და სოციალური გარიყვის გზით. შემდგომმა კვლევამ აჩვენა, რომ გოგონე-
ბი და ბიჭები გამოხატავენ აგრესიის ორივე ფორმას, მაგრამ ბიჭები უფრო ხშირად იყენებენ ფიზიკურ 
აგრესიას, ვიდრე ემოციურს, ხოლო გოგონები თავიანთ აგრესიას ძირითადად ემოციური მანიპულაცი-
ების საშუალებით ავლენენ (Waasdorp, 2010).

დემოგრაფიული განსხვავებები აგრესიაში – ფიზიკურ/ემოციური აგრესია და ბულინგი განსხვა-
ვებულად ვლინდება მოსწავლეების სხვადასხვა ჯგუფში. აგრესიაში ზემოთ განხილული გენდერული 
განსხვავებების გარდა, ზოგიერთმა კვლევამ აჩვენა განსხვავებები ეთნიკური და სოციალურ-ეკონო-
მიკური სტატუსის მიხედვითაც. ამერიკაში ჩატარებული ორი დიდი ეროვნული კვლევის მიხედვით, 
აფროამერიკელი მოზარდები უფრო ხშირად არიან მჩაგვრელები და ნაკლებად მსხვერპლები, ვიდრე 
ევროამერიკელი ან ლათინოამერიკელი მოზარდები. ხოლო ლათინოამერიკელებსა და ევროამერი-
კელებს შორის პირველები უფრო ხშირად არიან მჩაგვრელები. ემოციური აგრესიის გზით ძალადობა 
უფრო გავრცელებულია ქალაქის ტიპის დასახლებებში მცხოვრებ მე-6-დან მე-9 კლასამდე აფროამე-
რიკელ მოზარდებში, ვიდრე ევროამერიკელებში. გარდა ამისა, შედარებით კვლევებში, თანატოლე-
ბისა და მასწავლებლების შეფასების მიხედვით, დადგინდა, რომ აფროამერიკელი ბავშვები უფრო 
ავლენენ აშკარა (მაგალითად, ფიზიკური, ვერბალური) და ემოციურ აგრესიას, ვიდრე ევროამერიკე-
ლი მოსწავლეები. არსებობს მნიშვნელოვანი მტკიცებულება, რომ დაბალი სოციალურ-ეკონომიკური 
სტატუსის მქონე ბავშვები უფრო მეტად ავლენენ ფიზიკურ აგრესიას, ვიდრე მაღალი სოციალურ-ეკო-
ნომიკური სტატუსის მქონე თანატოლები (Hill M. Walker, 2015).

აგრესიის ფსიქოსოციალური შედეგები

აგრესორები/მჩაგვრელები

ბავშვებს, რომლებიც სკოლამდელ ასაკში ხშირად ავლენენ ფიზიკურ აგრესიას, აქვთ სოციალური 
პრობლემების გადაჭრისთვის საჭირო უნარების დეფიციტი, უჭირთ ემოციების რეგულირება, რამაც 
გარდატეხის ასაკის პერიოდში შესაძლოა გამოიწვიოს ფსიქოემოციური და სოციალური ურთიერთო-
ბის სირთულეები. მრავალმა კვლევამ აჩვენა ფიზიკური აგრესიის გამომვლენ ბავშვებში სხვა ქცევით 
და ემოციურ დარღვევებთან კორელაცია (დეპრესია, სოციალური გარიყულობა/განდეგილობა). ასევე 
შემჩნეულია მჩაგვრელ/აგრესორის საყურადღებო აღქმა თანატოლების მხრიდან. მოსწავლეთა უმ-
რავლესობაში, მიუხედავად იმისა, რომ მათ არ მოსწონთ ფიზიკური/ემოციური ძალადობა, მჩაგვრე-
ლი, გამოკითხვების მიხედვით, დიდი ავტორიტეტით სარგებლობს. რაც, თავის მხრივ, ხელს უშლის 
სკოლებში ძალადობისა და ბულინგის შემცირებას (Hill M. Walker, 2015).

მსხვერპლები

გასაკვირი არ არის, რომ ფიზიკური და ემოციური აგრესიის მსხვერპლებს ხშირად აქვთ ფსიქოსოცია-
ლური ადაპტირების პრობლემები. აგრესიის მსხვერპლი ბავშვები უფრო ხშირად განიცდიან მარტო-
ობის, დაბალი თვითშეფასების, შფოთვისა და დეპრესიის შეგრძნებებს, თავს იკავებენ ხშირად სკო-
ლაში წასვლისგან და აქვთ აკადემიური მოსწრების უფრო დაბალი მაჩვენებლები იმ მოსწავლეებთან 
შედარებით, რომლებიც არ არიან აგრესიის მსხვერპლნი. ჩაგვრა, თავის მხრივ, იწვევს ფსიქოსოცია-
ლური ადაპტირების სირთულეებს – დაწყებული შფოთვითი და დეპრესიული სიმპტომებით ბავშვებში, 
დამთავრებული სერიოზული დეპრესიითა და სუიციდური იდეებით მოზარდებში. ადაპტირების მრავა-
ლი სირთულე, რომლებიც ტრადიციული აგრესიისა და ბულინგის მსხვერპლთა შორის გვხვდება, ვლი-
ნდება კიბერბულინგის მსხვერპლებშიც. უფრო მეტიც, ვიქტიმიზაციის უფრო ტრადიციულ ფორმებთან 
შედარებით, ელექტრონული საშუალებებით ბულინგი უფრო ძლიერ უარყოფით გავლენას ახდენს; ეს 
განპირობებულია არასასურველი ელფოსტის, პოსტების ან სურათების ფართო გავრცელების შესაძ-
ლებლობით და მათი სრული წაშლის სირთულით (Hill M. Walker, 2015).

მჩაგვრელი-მსხვერპლი

კვლევებით არის შესწავლილი ბულერ-მსხვერპლთა გამოცდილება – ახალგაზრდები, რომლებიც ჩა-
გრავენ და თავადაც არიან ბულინგის მსხვერპლნი. ბიჭები, გოგონებთან შედარებით უფრო ხშირად 

არიან ბულერ-მსხვერპლები. მაგალითად, ერთმა დიდმა ევროპულმა კვლევამ აჩვენა, რომ დაწყები-
თი კლასების ბიჭების 25% იყო ბულერ-მსხვერპლი, ხოლო იმავე ასაკის გოგონებთან ეს მაჩვენებელი 
იყო 9%. ასევე კვლევამ აჩვენა, რომ ბულერ-მსხვერპლებს აქვთ სკოლაში ადაპტირების სირთულეების 
უფრო მაღალი დონე (გარეთ მიმართული ქცევა), ვიდრე მათ, ვინც იყვნენ მხოლოდ მსხვერპლები ან 
მხოლოდ მჩაგვრელები (T. W. Farmer, 2010). თანატოლებთან შედარებით, ბულერ-მსხვერპლებს აქვთ 
ფსიქიკური პრობლემების მნიშვნელოვნად მაღალი მაჩვენებლები, მათ შორის, დეპრესია, ყურადღე-
ბის დეფიციტი/ჰიპერაქტივობა და სხვა (Hill M. Walker, 2015).

ბულინგის მოწმე/მაყურებელი

გარდა ბულინგის მსხვერპლის და/ან ბულერების როლისა, ბავშვები შეიძლება სხვა მნიშვნელოვან 
როლსაც ასრულებდნენ ბულინგის სცენარებში: კერძოდ, „მოწმე-მაყურებლის“. მაყურებლები არიან 
ის ბავშვები, რომლებიც ბულინგს ესწრებიან, უყურებენ, თუმცა არც ბულერები არიან და არც მსხვე-
რპლები. მოწმე-მაყურებლებმა შეიძლება აქტიურად ან პასიურად უპასუხონ აგრესიას, რომელსაც შე-
ესწრებიან. მაგალითად, მათ შეიძლება ხელი შეუწყონ მოძალადეს, პირდაპირ წააქეზონ ბულინგი სი-
ტყვიერი წახალისებით ან არაპირდაპირი გზით –- ბულინგის ყურებით და უმოქმედობით, და პირიქით, 
მათ შეიძლება ზრდასრულებს სთხოვონ დახმარება ან, მსხვერპლის დაცვის მიზნით, პირდაპირ ჩაე-
რიონ პროცესში. ბულინგი უარყოფით გავლენას ახდენს მოწმის ფსიქოსოციალურ კეთილდღეობაზე 
და ეს ასოცირდება დეპრესიის, შფოთვის და სხვადასხვა ნივთიერების ავად მოხმარების მომატებულ 
სიმპტომებთან. მოზარდებისა და ზრდასრულების მიერ ბულინგის ეპიზოდებზე არასწორი რეაქცია 
მნიშვნელოვნად აზიანებს სკოლის კლიმატს და უკარგავს მოსწავლეებს უსაფრთხოების განცდას (Hill 
M. Walker, 2015).

ბულინგის გავლენა სპეციალურ განათლებაში ჩართულ 
მოსწავლეებზე

ბულინგის შესახებ ლიტერატურას თუ გადავავლებთ თვალს, ვნახავთ, რომ შედარებით ნაკლებადაა 
ჩატარებული კვლევები ბულინგის შესახებ სპეციალური საგანმანათლებლო საჭიროების მქონე ბავ-
შვებთან და კიდევ უფრო ნაკლებია ინფორმაცია აუტიზმის სპექტრის აშლილობის მქონე ბავშვებზე. 
ამ სფეროში არსებული ლიტერატურის მიმოხილვა გვიჩვენებს, რომ დაწყებითი კლასებისა და მე-
5-მე-9 კლასის მოსწავლეები, რომლებიც იღებენ სპეციალური საგანმანათლებლო მომსახურებას, 
არაპროპორციულად უფრო ხშირად ხდებიან ფიზიკური და ემოციური ბულინგის მსხვერპლები და/ან 
ბულერები. სპეციალურ განათლებაში ჩართულ მოსწავლეთა შორის ბულინგის კვლევის უმეტესი ნა-
წილი ფოკუსირებულია სწავლის სირთულის ან ინტელექტუალური დარღვევების მქონე, ფიზიკური და 
აკადემიური სირთულეების მქონე ბავშვებზე (T.W. Farmer, 2010). ეს კვლევები აჩვენებს, რომ სწავლის 
სირთულის მქონე ბავშვები უფრო ხშირად ხდებიან ბულინგის მსხვერპლნი და ბულერები, ვიდრე მათი 
თანატოლები. შეერთებულ შტატებში, სოფლად მცხოვრებ მეხუთეკლასელებზე ჩატარებულმა გაფა-
რთოებულმა კვლევამ აჩვენა, რომ სპეციალური განათლების მიმღები მოსწავლეები (სირთულეების 
ტიპი არ იყო დიფერენცირებული) უფრო მეტად ხდებიან ბულერები ან ბულინგის მსხვერპლები, ვი-
დრე ტიპური განვითარების მქონე მათი თანატოლები (T. W. Farmer, 2010). ხშირად საგანმანათლებლო 
ჩართულობის ტიპი ასოცირდება ვიქტიმიზაციის სიხშირესთან. მაგალითად, ნაჩვენებია, რომ შეზღუ-
დული შესაძლებლობის მქონე მოსწავლეები, რომლებიც სპეციალურ განათლებას იღებენ სპეცია-
ლურ საგანმანათლებლო დაწესებულებაში (ტიპური განვითარების მქონე მოსწავლეებისგან განცალ-
კევებულ გარემოში), უფრო ხშირად ხდებიან ბულინგის მსხვერპლნი, ვიდრე ჩვეულებრივ კლასებში 
ჩართული სპეციალური საგანმანათლებლო საჭიროების მქონე მოსწავლეები. აშშ-ში ჩატარებულმა 
ორმა სხვა კვლევამ აჩვენა, რომ სპეციალური საჭიროებების მქონე ბავშვები, დაახლოებით, ორჯერ 
მეტი ალბათობით შეიძლება იყვნენ ბულინგის მსხვერპლი, ვიდრე მათი ტიპური განვითარების მქონე 
თანატოლები (Hill M. Walker, 2015).

საკითხის უფრო ახლოდან შესწავლამ აჩვენა, რომ ქცევითი, განვითარების ან ემოციური პრო-
ბლემების მქონე ბავშვები სამჯერ მეტი ალბათობით ხდებიან ხოლმე ბულერები ან ბულერ-მსხვერ-
პლები. მე-3-მე-12 კლასელების ფართომასშტაბიან კვლევაში, რომელშიც სპეციალური საგანმანათ-
ლებლო საჭიროების ბავშვების წილი 16% შეადგენდა, აღმოჩნდა, რომ ამ ჯგუფში მნიშვნელოვნად 
უფრო ხშირად აღინიშნებოდა როგორც მსხვერპლად ყოფნის, ისე დანაშაულებრივი ქმედებები და 
ჩაგვრის შემთხვევები (Rose C., Gage N., 2016). აუტიზმის სპექტრის აშლილობის, ენისა და მეტყველე-

ბის განვითარების დარღვევის, ინტელექტუალური დარღვევების, დასწავლის უნარის დარღვევის თუ 
ემოციური და ქცევითი აშლილობის მქონე მოსწავლეებში ძალიან მაღალია ვიქტიმიზაციის სიხშირე 
(Rose C., Espelage D., 2012). სპეციალური საგანმანათლებლო საჭიროების მქონე მოსწავლეებში ვიქტი-
მიზაციისა და ბულინგის შედარებით მაღალ სიხშირეზე გავლენას ახდენს სასკოლო ორგანიზაციუ-
ლი კულტურის, კლასში გამოყენებული კლასის მართვის სტრატეგიების, მასწავლებლის პიროვნული 
ფაქტორები (Rose C., Monda-Amaya L. 2011).

ფსიქოლოგიური/ფიზიკური აგრესიისა და ვიქტიმიზაციის 
შესამცირებლად საჭირო ინტერვენცია

სასკოლო ასაკის მოზარდებში აგრესიისა და ბულინგის საკითხების მოსაგვარებლად განვითარებულ 
ქვეყნებში პრევენციის რამდენიმე სხვადასხვა პროგრამა მუშაობს. ეს პროფილაქტიკური ღონისძიე-
ბები შეესაბამება ინტერვენციის სამსაფეხურიან მოდელს და გათვლილია სკოლის სხვადასხვა დო-
ნეზე. პირველი საფეხური (ანუ უნივერსალური) მიმართულია/ფოკუსირებულია ყველა მოსწავლეზე. 
ბულინგის პრევენციის მკვლევრები მხარს უჭერენ ამ ტიპის ინტერვენციას, რაც მიზანმიმართულია 
მთლიანად სკოლის დონეზე თანატოლებს შორის აგრესიისა და ბულინგის შემცირებისკენ. ეს მოი-
ცავს პროგრამებს, რომელთა ფარგლებშიც საკლასო დისკუსიების ფორმატით მოსწავლეებს აწვდიან 
ინფორმაციას კონფლიქტის მენეჯმენტის სტრატეგიების შესახებ და ახდენენ სოციალური უნარების 
პოპულარიზაციას. ინტერვენციის სხვა სახე გულისხმობს მცირე ჯგუფების ფორმატში (კლასიდან მო-
სწავლის გაყვანა) რისკის ჯგუფის აგრესიულ მოსწავლეებთან მუშაობას, რაც წარმოადგენს მე-2 დო-
ნის (მეორეული პრევენციის) მიდგომას. მე-3 საფეხურზე (მაგალითად, მესამეული პრევენცია) შემუ-
შავებული ინტერვენციები ინდივიდუალურ ბავშვზეა მორგებული, რომლებიც არიან მჩაგვრელები ან 
მსხვერპლები. მოსწავლეთა შორის აგრესიული ქცევის გამოვლენის/ვიქტიმიზაციის თავიდან აცილე-
ბის და/ან შემცირების მიზნით გამოყენების დროს, თითოეულ ამ მიდგომას აქვს როგორც უპირატესო-
ბები, ისე ნაკლოვანებები (T. W. Farmer, 2010).

ინდივიდუალურ დონეზე ინტერვენცია

იმ ბავშვებთან, რომლებიც შემჩნეულნი არიან სხვების ჩაგვრაში ან მათთან, ვინც სპეციალური საგან-
მანათლებლო სტატუსის გამო მოწყვლადია ვიქტიმიზაციისთვის, სასარგებლო იქნება ინდივიდუალუ-
რი დონეზე ჩარევა მათივე მდგრადობისა და სოციალური სიტუაციების პოზიტიურად მოგვარების უნა-
რ-ჩვევების ჩამოსაყალიბებლად. ბულინგის ინტერვენციის პროგრამა საშუალებას აძლევს სკოლის 
კონსულტანტებს ან ფსიქოლოგებს კოგნიტურ-ბიჰევიორული მიდგომით პირისპირ იმუშაონ ბულინგის 
მსხვერპლ მოსწავლეებთან. ბულერი ბავშვებისთვის, ემპათიისა და თვითრეგულირების უნარების გა-
ნვითარების მიზნით, რეკომენდებულია მათთან სოციალური უნარ-ჩვევების განვითარებაზე მუშაობა. 
ემოციურ-ქცევითი დარღვევების მქონე ბავშვებისთვის, რომლებიც ბულინგში არიან ჩართულები, შე-
იძლება სასარგებლო იყოს სპეციფიკური პროსოციალური უნარების ან ემოციის იდენტიფიკაციისა და 
მართვის უნარების განვითარებისკენ მიმართული ინდივიდუალური საგანმანათლებლო პროგრამე-
ბი. ბულინგის მსხვერპლთათვის კი, ექსპერტთა მიერ რეკომენდირებულია ინდივიდუალური დონის 
ინტერვენციები, როგორიცაა თავდაჯერებულობის ტრენინგი ან კოგნიტური ქცევითი თერაპია და რე-
ლაქსაციის ტრენინგი შფოთვითი სიმპტომების მოსაგვარებლად (S. M Swearer, 2012).

ბულინგის მსხვერპლებთან მუშაობის კიდევ ერთი მნიშვნელოვანი მიზანია მათი იზოლირების 
ან გაუცხოების გრძნობის შემცირება. აღნიშნული შეიძლება უფრო მაღალი ხარისხით ვლინდებო-
დეს სპეციალური საგანმანათლებლო სერვისის მიმღებ ბავშვებში, ვიდრე ტიპური განვითარების და 
სწავლის შესაძლებლობების მოსწავლეებში. „ლანჩის მეგობარი“ არის მრავალ სკოლაში გამოყენე-
ბული მიდგომა, რომელიც ბულინგის მსხვერპლთა დაცვას ემსახურება. მიდგომის არსი ასეთია: ბუ-
ლინგის მსხვერპლს ლანჩის პერიოდში კომპანიონობას უწევს მაღალი კლასის მოსწავლე/მენტორი. 
ეს პროგრამა ეფექტური აღმოჩნდა ბულინგის მსხვერპლი ბავშვების მიმართ თანატოლების დამოკი-
დებულების შეცვლისა და, ასევე, მსხვერპლი ბავშვების გარემოზე მიმართული რთული ქცევის შემცი-
რებისთვის. ამ პროგრამაში ჩართული მსხვერპლი ბავშვები, ამბობდნენ, რომ დროთა განმავლობაში 
მათ მიმართ ბულინგი შემცირდა. ზოგადად, ინდივიდუალური დონის ჩარევის ძირითადი შეზღუდვა ის 
არის, რომ თუ მუშაობა არ არის ჩატარებული უფრო ფართო აუდიტორიასთან (მოსწავლეებთან და/
ან მასწავლებლებთან), მხოლოდ ინდივიდუალურ ჩარევას მცირე შანსი აქვს, გავლენა მოახდინოს 
სკოლაში ბულინგის კლიმატის შეცვლაზე. ამისათვის საჭიროა მრავალ დონეზე ჩარევა (Hill M. Walker, 

2015). ქართულ სინამდვილეში, ანალოგიური პრევენციული აქტივობა შეიძლება იყოს „დასვენების მე-
გობრის“ პროგრამა, როდსაც დიდ დასვენებაზე, ჩაგვრის სამიზნე ბავშვთან ერთად დასვენების დროს 
უფროსკლასელი ატარებს.

ჯგუფური ინტერვენცია

აგრესიის პრევენციის პროგრამები შემუშავებულია ჯგუფურ ფორმატში განსახორციელებლად, რაც, 
ასევე, მოიცავს რისკის ქვეშ მყოფი ახალგაზრდების იდენტიფიცირებისა და უნარების განსავითარე-
ბელი ტრენინგების ჩასატარებლად სკოლაში დაგეგმილ ღონისძიებებს. ჯგუფური ინტერვენციების 
გამოყენების უპირატესობა ისაა, რომ დამატებით ყურადღებას და მხარდაჭერას უწევს აგრესიის მაპ-
როვოცირებელ/განმახორციელებელ მოსწავლეებს; საშუალებას აძლევს მოსწავლეებს როლური თა-
მაშებით ისწავლონ, ივარჯიშონ და გამოიმუშაონ ახალი სოციალური უნარ-ჩვევები და სტრატეგიები. 
ისინი ხშირად შეიძლება ჩატარდეს არააკადემიურ/სასწავლო დროს (მაგ., ლანჩის პერიოდში, დიდი 
შესვენების დროს) ისე, რომ მონაწილე მოსწავლეებმა არ გამოტოვონ გაკვეთილები. ამავე დროს, 
გასათვალისწინებელია ჯგუფების კლასიდან გაყვანით ჯგუფური ინტერვენციის განხორციელების 
რამდენიმე სირთულე. ერთი გამოწვევა არის ის, რომ არასასურველი ქცევა შეიძლება გაძლიერდეს 
ჯგუფის სხვა აგრესიული წევრების მხრიდან, რაც შეამცირებს პროგრამის პოზიტიურ გავლენას და 
პოტენციურად ზრდის მონაწილეების აგრესიის დონეს, ნაცვლად მისი შემცირებისა. მიუხედავად 
იმისა, რომ ეს მნიშვნელოვან გამოწვევას წარმოადგენს, განსაკუთრებით კი ფიზიკური აგრესიით 
გამორჩეული მოზარდი ვაჟების ჯგუფებისთვის, მათი მოგვარება შესაძლებელია გამოცდილი ჯგუ-
ფის ფასილიტატორების გამოყენებით, რომლებსაც აქვთ ქცევის მართვის ძლიერი უნარები. ამგვა-
რი ფასილიტატორების მეშვეობით შეიძლება თავიდან იქნეს აცილებული ჯგუფის შიგნით აგრესია. 
ჯგუფურ ინტერვენციაში ჩართული მოზარდების აგრესიისგან დაცვის კიდევ ერთი გზაა ახალგაზრდა 
მოხალისეების ჩართვა მათ ჯგუფებში, რომლებმაც შეიძლება მისაბაძი მაგალითი მისცენ და გახდნენ 
პოზიტიური ქცევის მოდელები. მიუხედავად იმისა, რომ ეს უკანასკნელი სტრატეგია გამოყენებულია 
არაერთ ცნობილ პროგრამაში, მნიშვნელოვანია, რომ ფასილიტატორებმა ყურადღება მიაქციონ და 
ხშირი მონიტორინგი გაუკეთონ პოზიტიური ქცევის „მოდელებს“, რათა არ მოექცნენ აგრესიული და 
არაუტიზმის სპექტრის აშლილობის მქონესურველი ქცევის მქონე მოზარდების გავლენის ქვეშ (Hill M. 
Walker, 2015).

კლასზე დაფუძნებული ინტერვენცია

ფიზიკური და ემოციური აგრესია უარყოფით გავლენას ახდენს არა მხოლოდ ინდივიდუალურად მო-
ზარდების განვითარებაზე, არამედ საკლასო სასწავლო გარემოზეც. ამ მიზეზის გამო მსოფლიოს მრა-
ვალ ქვეყანაში შეიქმნა და განხორციელდა კლასებზე დაფუძნებული აგრესიისა და ბულინგის პრე-
ვენციის პროგრამები, რომლებიც მიზანმიმართულია როგორც ემოციური, ასევე ფიზიკური აგრესიული 
ქცევების მართვისკენ (S. S Leff, 2010).

კლასზე დაფუძნებულ პროგრამებს რამდენიმე უპირატესობა აქვს. პირველ რიგში, პროგრამა ეხ-
მარება მასწავლებლებს სწავლა/სწავლების სტრატეგიების განსაზღვრაში, რათა თავიდან აიცილონ 
აგრესია და ბულინგი საკლასო ოთახებში. მეორე, ამ პროგრამებს უფრო ფართოდ უნდა იყენებდნენ 
და უფრო მეტი შედეგიც უნდა ჰქონდეს, ვიდრე მცირე ჯგუფების კლასიდან გაყვანას და მათთან მუ-
შაობას (რაც ტარდება მაღალი რისკის მქონე მოსწავლეებთან და შედარებით მცირე რაოდენობის 
მოსწავლის ჩართულობით). და ბოლოს, ისინი უფრო ამარტივებენ ზოგადი სტრატეგიის დასწავლასა 
და განმტკიცებას მთელ კლასში. პროგრამის ნაკლოვანება ისაა, რომ სასწავლო კურიკულუმთან მისი 
ინტეგრირება ძალიან დიდ ყურადღებასა და დაკვირვებას მოითხოვს, რათა სწავლა/სწავლების დრო 
სწორად გადანაწილდეს და ბულინგზე მიმართული ღონისძიებები ორგანულად და ბუნებრივად იყოს 
შერწყმული სასწავლო პროცესთან. საჭიროა შეფასდეს ინტერვენციის შედეგებიც, რათა დადგინდეს, 
წარმატებული იყო თუ არა პროგრამა ყველა მოსწავლისთვის, მათ შორის, მაღალი რისკის მქონე ბა-
ვშვებისთვის. რთულია იმისი თქმა, თუ რამდენად ეფექტიანია ინტენსიური საკლასო პროგრამები და 
ახდენს თუ არა ისეთივე დიდ გავლენას მაღალი რისკის მოსწავლეების ქცევებსა და დამოკიდებუ-
ლებებზე, როგორც მსგავსი პროგრამები მცირე ჯგუფის ფორმატში. ეს საკითხი უფრო მეტ კვლევას 
საჭიროებს (S. S Leff, 2010);

ბევრი წამყვანი მკვლევრის მიერ გამოითქვა მოსაზრება, რომ აგრესიისა და ბულინგის თავიდან ასა-
ცილებლად ყველაზე ეფექტიანია ის პროგრამები, რომლებიც ეკოლოგიური და სისტემური ხასიათისაა 
და ეხება პრობლემებს მრავალ დონეზე. სკოლის მასშტაბით ამგვარი მიდგომები აგრესიისა და ბული-
ნგის შესახებ მკაფიო წესების დამკვიდრებით ამცირებს ქცევის პრობლემებს. სისტემური მიდგომების 
დანერგვის გზით კი ჯილდოვდება ის მოსწავლეები, რომლებიც სკოლის არასტრუქტურირებულ გარე-
მოში (სათამაშო მოედანი, კაფეტერია) პროსოციალურ ქცევას ავლენენ. ეს პროგრამები, სავარაუდოდ, 
საკმაოდ წარმატებული უნდა იყოს სრულად განხორციელების შემთხვევაში. სკოლის ფსიქოლოგებს, 
კონსულტანტებს და ექთნებს, რომლებიც კოორდინაციას უწევენ სასკოლო აგრესიასა და ბულინგის 
ინტერვენციას, შეუძლიათ მნიშვნელოვანი როლი შეასრულონ ამ პროცესში.

ძლიერი მხარეების მიუხედავად, აგრესიისა და ბულინგის პრევენციისთვის მთელი სკოლის მას-
შტაბით ინტენსიური მიდგომები არსებითი გამოწვევების წინაშე დგას. ამ პროგრამებიდან ბევრი მო-
ითხოვს სკოლის პერსონალის უმეტესი ნაწილისგან მძლავრ და დროულ ჩართულობას იმისთვის, რომ 
ეფექტიანი იყოს. საჭიროა იმ ფაქტის აღიარება, რომ ცვლილებები შეიძლება, გარკვეულწილად, ნელა 
მიმდინარეობდეს და, რომ შესაძლებელია, მსგავსი პროგრამის ეფექტიანობის დანახვა მოკლევადი-
ან პერიოდში ვერ მოხდეს (S. S Leff, 2010).

ჯგუფის, კლასის და სკოლის დონეზე ფიზიკური და ემოციური 
აგრესიის პრევენციის მაგალითები

პროგრამა „მეგობარი მეგობრისთვის“ არის ჯგუფური ინტერვენციის პროგრამა. ემპირიული პროგრა-
მა ადაპტირებული იყო აგრესიული ქცევის მქონე მე-3–მე-5 კლასის ქალაქად მცხოვრები აფროამე-
რიკელი გოგონების საჭიროებებზე (S. S. Leff, 2009). პროგრამისთვის გოგონები შეირჩევა თანატოლე-
ბის მიერ. მათი გამოკითხვით ვლინდება ის გოგონები, რომლებიც ხშირად და დიდი დოზით ავლენენ 
ფიზიკურ და ემოციურ აგრესიას. პროგრამა მოიცავს 20 სესიას და ტარდება კვირაში ორჯერ, ლანჩის 
შესვენების პერიოდში. პროგრამა „მეგობარი მეგობრისთვის“ აწვდის მოსწავლეებს ინფორმაციას 
აგრესიისა და ბულინგის სხვადასხვა ფორმისა და სკოლის იმ სივრცეების შესახებ, სადაც ეს ქცევები, 
სავარაუდოდ, შეიძლება მოხდეს (მაგალითად, სათამაშო მოედანი, საუტიზმის სპექტრის აშლილობის 
მქონედილო და დერეფნები). იგი, ასევე, ასწავლის ინდივიდებს პრობლემების გადაჭრის სტრატეგიე-
ბს, რომლებიც გოგონებს ეხმარება ფიზიკური აგრესიის საწყისი ნიშნების ამოცნობაში, სიმშვიდის 
შენარჩუნებაში, მოძალადის განზრახვის ობიექტურად შესწავლასა და დაადგენაში, აგრესიაზე პო-
ტენციური რეაქციების შეფასებაში. ეს სტრატეგიები თანდათან გამოიყენება სხვადასხვა სოციალურ 
სიტუაციაში, მაგალითად: როდესაც ვინმე ავრცელებს ინდივიდის შესახებ ჭორს ან, როდესაც პირს 
სურს შეუერთდეს თანატოლების თამაშს არდადეგების შემდეგ. შეხვედრების/ინტერვენციების ფასი-
ლიტატორები არიან კარგად გაწვრთნილნი, ისინი პარალელურად მუშაობენ კლასის მასწავლებლებ-
თან და მათ თანაშემწეებთან. ინტერვენციული შეხვედრების დროს სასარგებლოა როლური თამაშე-
ბი, მულტფილმების და ვიდეოილუსტრაციების დემონსტრირება. თითოეულ ჯგუფში, როგორც წესი, 
8-10 გოგონაა, მათ შორის, ერთი ან ორი არის დადებითი ქცევის „მოდელი“, რომლებიც ხელს უშლიან 
ჯგუფური სესიების დროს აგრესიის გამწვავებისა და გაძლიერების შესაძლებლობას. მას შემდეგ, რაც 
გოგონები გაივლიან ჯგუფური სესიების, დაახლოებით, ნახევარს, ისინი ერთვებიან და პარტნიორო-
ბას უწევენ ფასილიტატორებს საკლასო სესიების დროს. ამ დროს ისინი თანაკლასელებს სასარგებ-
ლო უნარ-ჩვევებს უზიარებენ (S. S Leff, 2010).

ჯგუფური ინტერვენციების შემდეგ წარსულში აგრესიული ქცევის მქონე თანაკლასელებს კლა-
სის წინაშე თავიანთი ახალი უნარ-ჩვევების დემონსტრირების შესაძლებლობა ეძლევათ, ასევე, მათ 
შეუძლიათ შეცვალონ უარყოფითი რეპუტაცია. კვლევამ აჩვენა, რომ პროგრამაში „მეგობარი მეგობ-
რისთვის“ მონაწილე გოგონებში შემცირდა ფიზიკური და ემოციური აგრესიული ქცევის დონე და სიხ-
შირე, შემცირდა მარგინალიზაცია, ასევე, გაუმჯობესდა პრობლემების გადაჭრის უნარები. პროგრამა 
მასში ჩართული მოსწავლეებისა და მასწავლებელ/ფასილიტატორების მიერ შეფასდა, როგორც ძა-
ლიან კარგი და ეფექტიანი, რაზეც მეტყველებს მონიტორინგის მიზნით ინტერვენციის სესიების ვიდე-
ოჩანაწერები (S. S Leff, 2010).

პროგრამა „მეგობარი მეგობრისთვის“ შესახებ მასწავლებელთა პოზიტიურმა გამოხმაურებამ 
შთააგონა მკვლევრები, რომ შეემუშავებინათ სკოლებში ყოველდღიური ემოციური აგრესიის პრევენ-
ციის (PRAISE) პროგრამა. მასში „მეგობარი მეგობრისთვის“ პროგრამის საკლასო სესიები ცალკეულ 
პრევენციულ პროგრამაში ერთიანდება, რომელიც შეიძლება ჩატარდეს ერთდროულად მრავალ საკ-
ლასო ოთახში. ეს 20-სესიიანი, საკლასო ოთახზე დაფუძნებული ფიზიკური/ემოციური აგრესიის პრე-
ვენციის პროგრამა მოიცავს პრობლემების გადაჭრის სტრატეგიებს და მათ გამოყენებას პროგრამა 
„მეგობარი მეგობრისთვის“ ფარგლებში სხვა დამატებით სესიებსა და სტრატეგიებთან ერთად. ის ფო-
კუსირებულია თანატოლებს შორის ემპათიის განვითარებისკენ, ასევე იძლევა საბაზისო ცოდნას, თუ 
რა უნდა ქნას ბულინგის მაყურებელმა/მოწმემ და როგორ უნდა დაეხმაროს თანატოლების აგრესიისა 
და ბულინგის თავიდან ასაცილებლად მასწავლებელს/ფასილიტატორს კი – სკოლის მასშტაბით წე-
სებისა და პროცედურების შემუშავებაში. ამ პროგრამას ერთობლივად მართავს კვლევითი პერსონა-
ლი და კლასის მასწავლებელი. პროგრამა განკუთვნილია ყველა მოსწავლისთვის საკლასო ოთახში 
და შეიძლება ინტეგრირებული იყოს სოციალურ კვლევებსა თუ ჯანმრთელობის სასწავლო გეგმაში. 
სასწავლო გეგმა სთავაზობს ყველა ბიჭსა და გოგონას, რისკის სტატუსის მიუხედავად, კულტურულად 
სპეციფიკურ მულტფილმებს, ვიდეოილუსტრაციებს და, ასევე, ინტერაქციულ როლურ თამაშებს. PRAISE 
პროგრამის წინასწარი შესწავლის შედეგად დადგინდა, რომ მან გაზარდა პრობლემების გადაჭრის 
უნარები ყველა მონაწილისთვის, მაგრამ განსაკუთრებით დიდი სარგებელი მიიღეს მისგან აგრესიუ-
ლი ქცევის მქონე გოგონებმა (S. S Leff, 2010). პროგრამა როგორც მოსწავლეებმა, ასევე მასწავლებლებ-
მა შეაფასეს როგორც ძალიან კარგი. იმდენად, რამდენადაც კვლევამ აჩვენა, რომ სკოლის მასშტაბით 
ყოვლისმომცველი განვითარებად-ეკოლოგიური მიდგომა თანატოლების აგრესიისა და ბულინგის 
პრევენციისთვის ყველაზე ეფექტიანია, მკვლევრებმა დაიწყეს პროგრამა „მეგობარი მეგობრისთვის“ 
და PRAISE-ის მრავალი კომპონენტის ინტეგრირება სკოლებში. ეს ინიციატივა, საშუალებას იძლევა, 
ყურადღება გავამახვილოთ სოციალურ-კონტექსტურ ცვლადებზე, რომლებიც ხშირად აგრესიისა და 
ბულინგის მაპროვოცირებელია. ეს გაფართოებული პროგრამა ასწავლის მოსწავლეებს სტრატეგიე-
ბს, როგორ გაუმკლავდნენ უფრო წარმატებით თანატოლების აგრესიასა და ბულინგს; ახორციელებს 
მასწავლებლებისა და დამხმარე პერსონალის აღჭურვას ტექნიკებით, რომ უფრო აქტიურად გაუმკლა-
ვდნენ მოსწავლეთა არასათანადო ქცევას; ლანჩის შესვენებაზე ზედამხედველებს ეხმარება, რომ უზ-
რუნველყონ უფრო სტრუქტურირებული და ინტერაქტიული ლანჩ-შესვენება. ამ სტრატეგიების ურთიე-
რთკოორდინაცია, რომელშიც აქტიურად უნდა მონაწილეობდნენ მოსწავლეები, სკოლის პერსონალი 
და მშობლები, მნიშვნელოვანია ინდივიდუალური, საკლასო და სკოლის მასშტაბით ქცევითი საკითხე-
ბის გადასაჭრელად, აგრეთვე, აგრესიისა და ბულინგის პროფილაქტიკისთვის (Hill M. Walker, 2015).

მიუხედავად ბოლო 20–30 წლის განმავლობაში თანატოლთა შორის ბულინგისა და აგრესიის სხვა-
დასხვა ასპექტის შესაფასებლად ჩატარებული მრავალი კვლევისა, ჯერ კიდევ ბევრია შესასწავლი 
განსაკუთრებით ემოციურ-ქცევითი დარღვევების მქონე ბავშვებსა და ჯანმრთელობის სხვადასხვა 
შეზღუდვის მქონე ბავშვებთან მიმართებით. ბოლოდროინდელი კვლევები ცხადყოფს, რომ წარმატე-
ბულია ის პროგრამები, რომელთა სარგებელი მტკიცებულებებზეა დაფუძნებული (S. S Leff, 2010). მიუხე-
დავად იმისა, რომ პროგრამები პროტოკოლის მიხედვით უნდა განხორციელდეს, პროგრამის შინაარ-
სის მიწოდებაში, მნიშვნელოვანია ფასილიტატორებისა და პედაგოგების მოქნილობა. ამ პროგრამე-
ბის სუსტი მხარეებიც უნდა აღინიშნოს, მაგალითად ის, რომ პროგრამის აქტივობები გათვლილი უნდა 
იყოს არა მხოლოდ სკოლის გარემოზე და სკოლაში შესასრულებლად, არამედ სკოლის გარეაქტივობე-
ბისთვისაც, იმის გათვალისწინებით, რომ სათემო რეკრეაციის ცენტრები მნიშვნელოვან მხარდაჭერას 
უწევენ ახალგაზრდებსა და მათ ოჯახებს საღამო საათებსა და დასვენების დღეებში. მნიშვნელოვანია 
იმ ფაქტორების შესწავლა, რაც ხელს შეუწყობს სკოლაში აგრესიის პრევენციის პროგრამების მდგრა-
დობას. კვლევითი გრანტების ან დაფინანსების სხვა წყაროების მეშვეობით ძალიან მნიშვნელოვანია 
გაძლიერდეს სკოლის შესაძლებლობები, რომ მიაწოდოს სერვისი/პროგრამა ამის საჭიროების მქონე 
მოსწავლეს. და ბოლოს, საჭიროა შეიქმნას კიბერაგრესიის შეფასების თანმიმდევრული ინსტრუქცია 
და მეთოდი, რათა აგრესიის/ბულინგის ამ უახლესი ფორმის უკეთ ამოცნობა და შესაბამისი ინტერვენ-
ციული სტრატეგიების შემუშავება იყოს შესაძლებელი (S. S Leff, 2010).

რა ხდის აუტიზმის სპექტრის მქონე ბავშვს ბულინგის მიმართ 
მოწყვლადს?

მიუხედავად იმისა, რომ ბულინგი არ არის იშვიათი ტიპური განვითარების ბავშვებს შორისაც, აუტიზ-
მის სპექტრის აშლილობის მქონე ბავშვებს აქვთ გარკვეული მახასიათებლები, რაც ზრდის მათი ბუ-
ლინგისადმი მოწყვლადობის რისკს. აუტიზმის სპექტრის მქონე ბავშვები შეიძლება ამჟღავნებდნენ 
ქვემოთ ჩამოთვლილიდან ზოგიერთს (Chad A. Rose, 2011):

 y მათ გარშემო არსებული სიტუაციის დაბალი კონტროლი;
 y დაბალი თვითშეფასება;
 y სხვისი სახის გამომეტყველების, ხმის ტონისა და სხეულის ენის გაგების სირთულე;
 y თანატოლებისგან სოციალური გარიყულობა;
 y კომუნიკაციის სირთულეები თანატოლებთან და მასწავლებლებთან;
 y ისინი თანატოლებისა და მასწავლებლების მიერ შეფასებული არიან, როგორც „უცნაური“;
 y დეპრესიულობა და თვითდამაზიანებელი ქცევები;

იმის გამო, რომ აუტიზმის სპექტრის აშლილობის მქონე ბავშვებს უჭირთ სხვა ბავშვების ხმის 
ტონის ან სხეულის ენის გაგება, მათ შეიძლება არც კი იციან, როდის აბულინგებენ. გარდა ამისა, 
რადგან მათ არ შეუძლიათ გარკვეული აზრებისა და გრძნობების ზუსტად გადმოცემა, მათ შეიძლე-
ბა შემთხვევით მიაყენონ შეურაცხყოფა თანატოლს ან კლასელს. აუტიზმის სპექტრის აშლილობის 
მქონე ბავშვებს აქვთ სოციალური წესებისა და რეგულაციების შესახებ შეზღუდული ცოდნა და შესაძ-
ლოა, ვერ აცნობიერებდნენ საკუთარი ქცევის/სიტყვების შედეგებს. მაგალითად, აუტიზმის სპექტრის 
აშლილობის მქონე ბავშვმა შესაძლოა გულწრფელად შეაფასოს თანატოლის ფიზიკური მონაცემები 
და თანატოლის მხრიდან ეს ქცევა ჩაითვალოს როგორც მიზანმიმართული ბულინგი და შევიწროება; 
მეორეც, აუტიზმის სპექტრის აშლილობის მქონე ბავშვებში შეიძლება მომატებულად გამოვლინდეს 
აგრესიული ქცევა, განსაკუთრებით იმ შემთხვევაში, თუ მისი რუტინა დაირღვა ან ბავშვი ღებულობს 
მისთვის გამაღიზიანებელ სენსორულ სტიმულს; ამრიგად, აგრესიული ქცევის გამო შესაძლოა აუტი-
ზმის სპექტრის აშლილობის მქონე ბავშვი ძალადობის განზრახვის არარსებობის შემთხვევაშიც კი 
შეფასდეს როგორც მოძალადე; მესამე, აუტიზმის სპექტრის აშლილობის მქონე ბავშვებში თანმხლები 
მდგომარეობების მაღალმა დონემ შეიძლება ხელი შეუწყოს აგრესიულ ქცევას ან გაღიზიანებას. ჩა-
ტარებულმა კვლევებმა აჩვენა ბულინგის გაზრდილი მაჩვენებლები აუტიზმის სპექტრის აშლილობის 
მქონე მოზარდებში, სადაც თანმხლები იყო ყურადღების დეფიციტისა და ჰიპერაქტივობის სინდრო-
მი, ქცევითი და ემოციური აშლილობები (Hwang S., 2018).

აუტიზმის სპექტრის აშლილობის მქონე ბავშვები ხშირად ვერ ახერხებენ ვერბალურად დაიცვან 
თავი. ისინი ვერბალური გზით პრობლემას ვერ აგვარებენ და ხშირად არ შეუძლიათ ბულინგის ეპიზო-
დების სიტყვებით აღწერა. მოწმე/მაყურებელ მშობლებს, მასწავლებლებსა და თანატოლებს დიდი 
ძალა აქვთ შეაჩერონ ბულინგი. ბულინგის შემთხვევების 50 პროცენტზე მეტი წყდება, როდესაც ვინმე 
უფროსი ჩაერევა. აქ წარმოგიდგენთ სხვადასხვა გზას, რომლითაც მშობლებსა და მასწავლებლებს 
შეუძლიათ გარკვეული როლი ითამაშონ ბულინგის პრევენციაში (Chad A. Rose, 2011).

როგორ შეუძლიათ მშობლებს, დაეხმარონ აუტიზმის სპექტრის აშლილობის მქონე ბავშვს, რომ თავიდან 
აიცილოს ბულინგი?!

არსებობს რამდენიმე საშუალება, რომლითაც როგორც მშობელს შეუძლია დაეხმაროს აუტიზმის 
სპექტრის აშლილობის მქონე ბავშვს თავი დაიცვას ბულინგისგან (Chad A. Rose, 2011).

 y აცნობოს სკოლის ადმინისტრაციას, თუკი აღმოაჩენთ, რომ თქვენი შვილი ან სხვა მოსწავლე 
ბულინგის მსხვერპლი გახდა;

 y დაეხმაროს ბავშვს ისაუბროს პრობლემის შესახებ, ამისთვის შესაძლოა გამოყენებული იყოს 
კომუნიკაციის ხელშემწყობი სხვადასხვა ინსტრუმენტი (მაგ., ბარათებით კომუნიკაცია);

 y დაეხმაროს თავის შვილს შეიძინოს მეგობრები, სკოლისაგან თავისუფალ დროს მეგობრებთან 
თამაშის წახალისებით;

 y მნიშვნელოვანია ბულინგის პრევენცია/აღმოფხვრა მანამ, სანამ ის განხორციელდება.

 y ესაუბროს შვილს ბულინგის შესახებ, აუხსენით რატომ არის არასწორი სხვების მიმართ ცუდი 
მოპყრობა;

 y აჩვენოს მას პოზიტიური ქცევის მაგალითები;
 y თუკი ბავშვი ბულინგის მაღალ რისკ ჯგუფშია, უმჯობესია ლანჩის შესვენების ან/და სათამაშო 

მოედანზე გასვლის დროს, მასთან ახლოს მუდამ იყოს ზრდასრული;
 y არ გაატანოს ბავშვს სკოლაში ფული და ძვირფასი ნივთები;
 y მასწავლებელთან ერთად დაგეგმოს შესვენების დეტალური განრიგი (მაგ., რამდენ დროს და-

უთმობს საქანელას) (Chad A. Rose, 2011).

როგორ შეუძლიათ მასწავლებლებს განახორციელონ  
ბულინგის პრევენცია

როდესაც ბულინგი ხდება სკოლაში, მასწავლებლებს ბევრის გაკეთება შეუძლიათ. აქ წარმოგიდგენთ 
რამდენიმე მარტივ რჩევას, თუ რა უნდა გააკეთოს მასწავლებელმა სკოლაში, რომ შეამციროს აუტიზ-
მის სპექტრის აშლილობის მქონე ბავშვის მიმართ ბულინგი (Chad A. Rose, 2011).

 y ბულინგის შესახებ შეტყობინებისა და რეაგირების დროს ყოველთვის მიჰყევით სკოლაში შე-
მუშავებულ პროცედურებს;

 y წაახალისეთ ბულინგის მსხვერპლი მოსწავლე ისაუბროს მომხდარზე, ყოველთვის აგრძნობი-
ნეთ თქვენი მხარდაჭერა და ემპათია;

 y თუ მოსწავლეს უჭირს ვერბალურად გადმოსცეს მომხდარი, გამოიყენეთ კომუნიკაციის 
ალტერნატიული გზები (ბარათები, ხატვა ა. შ)

 y დაარწმუნეთ მოსწავლე, რომ მომხდარის შესახებ საუბარი არ არის სხვა მოსწავლის დაბე-
ზღება;

თუკი სკოლას, სადაც თქვენ მუშაობთ, ბულინგის მოსაგვარებლად არ აქვს გაწერილი ფორმალუ-
რი პროცედურები, აქ წარმოგიდგენთ რამდენიმე რჩევას თუ როგორ უნდა მოიქცეთ (Chad A. Rose, 2011):

 y დაუყოვნებლივ ჩაერიეთ და შეაჩერეთ პროცესი;
 y კლასში ხშირად გაიმეორეთ ხოლმე წესები მაგ.: „ვიმორჩილებთ ხელებს და ფეხებს“, „არ და-

ვცინით მეგობარს“ და ა. შ.
 y შეხვდით ბულინგის მსხვერპლ მოსწავლეს განცალკევებით და ესაუბრეთ მომხდარის შესახებ;
 y მშვიდად ესაუბრეთ მოწმე/მაყურებელ ბავშვებს მომხდარის შესახებ;
 y განცალკევებით შეხვდით მჩაგვრელს და წაახალისეთ, რომ ბოდიში მოუხადოს მსხვერპლს;
 y ნუ დააძალებთ ბავშვებს იქვე „დაალაგონ“ ურთიერთობა, უმჯობესია მანამდე ცალკე ესა-

უბროთ მჩაგვრელს, აუხსნათ, რომ მისი ქცევა არ იყო კარგი და წაახალისოთ მისი გულწრფე-
ლი ბოდიში.

როგორ შეიძლება ამოვიცნოთ, რომ აუტიზმის სპექტრის 
აშლილობის მქონე ბავშვი არის ბულინგის მსხვერპლი

ბულინგის დაფიქსირება შეიძლება იყოს რთული, განსაკუთრებით აუტიზმის სპექტრის აშლილობის 
მქონე ბავშვების შემთხვევაში. მათ ხშირად უჭირთ ვერბალურად გადმოსცენ თავიანთი განცდები და 
ემოციები. ისინი შეიძლება ყოველთვის ვერ აცნობიერებენ, რომ ბულინგის მსხვერპლნი არიან, გა-
ნსაკუთრებით კი არაპირდაპირი ბულინგის დროს. ზოგჯერ კი აუტიზმის სპექტრის აშლილობის მქო-
ნე ბავშვს შეიძლება ეგონოს, რომ ბავშვი მას ჩაგრავს/აბულინგებს, როდესაც ბავშვი სინამდვილეში 
მხოლოდ მასთან საუბარს ან თამაშს ცდილობს. არ არსებობს ერთი გზა იმის გარკვევისა, ხდება თუ 
არა ბავშვზე ძალადობა. არსებობს გარკვეული ნიშნები, რომელთაც უნდა მიაქციოთ ყურადღება და 
რომლებიც მიანიშნებენ სწორედ იმას, რომ აუტიზმის სპექტრის აშლილობის მქონე ბავშვი ბულინგის 
და აგრესიის მსხვერპლია (Chad A. Rose, 2011).

ფიზიკური ნიშნები:

 — - აქვს აუხსნელი სისხლჩაქცევები, ჭრილობები და ნაკაწრები;



თავი 6 ფსიქოსოციალური და ქცევითი ჩარევა აუტიზმის სპექტრის მქონე რთული ქცევის მოსწავლეებთან  103

 — - ბრუნდება სახლში დაკარგული ან დაზიანებული ნივთებით ან ტანსაცმლით;
 — - მშიერი ბრუნდება სახლში, მაშინ, როცა საუზმის ფულიც აღარ აქვს.

ქცევითი ნიშნები:

 — - უარს ამბობს სკოლაში წასვლაზე;
 — - ეშინია სკოლაში ფეხით წასვლა ან სკოლის ავტობუსის გამოყენება;
 — - გაუარესდა მისი აკადემიური მოსწრება და გაკვეთილზე აქტიურობა.

ემოციური ნიშნები:

 — - ღამის კოშმარები;
 — - ზომაზე მეტი ტირილი;
 — - მომატებული აგრესიულობა და ბრაზი;
 — - უგუნებობა;
 — - შფოთვა;
 — - ენაბორძიკი.

სხვა საყურადღებო ნიშნებიც შესაძლოა იყოს: თავის და მუცლის ხშირი ტკივილი, გულისრევა; კვების 
და ძილის რეჟიმის ცვლილება; სხვებზე ძალადობის დაწყება (Chad A. Rose, 2011);

ფსიქოსოციალური ინტერვენცია აუტიზმის სპექტრის  
მქონე ბავშვებისთვის

აუტიზმის სპექტრის აშლილობის მქონე ბავშვთა ფსიქოსოციალური ინტერვენციის ყველაზე თვალსა-
ჩინო და კარგად ადაპტირებული მიდგომებია კოგნიტურ-ბიჰევიორული თერაპია და სოციალური უნა-
რების ტრენინგი. მოკლედ მიმოვიხილოთ ორივე მათგანი (L, White, & McPartland, 2012).

კოგნიტურ-ბიჰევიორული თერაპია

კოგნიტურ-ბიჰევიორული თერაპია არის ყველა პოპულაციისთვის ყველაზე ხშირად გამოყენებული 
ფსიქოსოციალური ინტერვენციის მეთოდი და მრავალი დარღვევის შემთხვევაში მისი ეფექტიანო-
ბა ემპირიულად არის დადასტურებული. კოგნიტურ-ბიჰევიორული თერაპიის არსი ემყარება თეო-
რიას, რომ შეუსაბამო აზრები, გრძნობები და ქცევა ურთიერთდაკავშირებულია ფსიქოპათოლოგიურ 
სიმპტომებთან და შეუსაბამო ქცევასთან. ამრიგად, კოგნიტურ-ბიჰევიორული ჩარევა, როგორც წესი, 
ფოკუსირდება უფრო ხელმისაწვდომ სფეროებზე (მაგ., აზროვნების ან ქცევის შეცვლა). ინტერვენციე-
ბი ხშირად ტარდება 1:1 ფორმატში და რეალისტური მიზნების შესაქმნელად და პაციენტების პროგრე-
სის შესახებ უკუკავშირისთვის იყენებს დისკრეტულ მოდულებს (მაგ., შიშის იერარქიები) და ამოცანე-
ბს (მაგალითად, საშინაო დავალებებს). ინტერვენციები, რომლებიც დაფუძნებულია კოგნიტურ-ბიჰე-
ვიორულ მიდგომაზე, ძირითადად შეზღუდულია დროში (ხშირად 16 სესიაზე ნაკლები), ფოკუსირებულია 
თერაპევტსა და პაციენტს შორის თანამშრომლობასა და პრობლემების გადაჭრის ლოგიკური გზების 
ძიებაზე. სოციალურ-კომუნიკაციური უნარების განვითარების მიზნით კოგნიტურ-ბიჰევიორული მი-
დგომები ბოლო წლებია, სულ უფრო ხშირად გამოიყენება აუტიზმის სპექტრის აშლილობის მქონე 
ბავშვებთან სამუშაოდ. ასეთი პროგრამები, ძირითადად, ფოკუსირდება აზროვნების პროცესების გა-
მორკვევაზე და ქცევის იმ პატერნის იდენტიფიცირებაზე, რომელიც ხელს უშლის ნაყოფიერი სოცია-
ლური ურთიერთობის განვითარებას და ჩამოყალიბებას (L, White, & McPartland, 2012)

სოციალური უნარების განვითარება/ტრენინგი

სოციალური უნარების ტრენინგი, სავარაუდოდ, ყველაზე ხშირად გამოყენებული ინტერვენციული მი-
დგომაა აუტიზმის სპექტრის აშლილობის მქონე ბავშვებსა და მოზარდებში სოციალური ფუნქციონი-
რების გასაუმჯობესებლად. პრაქტიკაში ეს ჩარევა მოიცავს მიდგომების ფართო სპექტრს, როგორიცაა 
სოციალური ისტორიები, თანატოლთა ტრენინგი და ინტერვენცია, შესაბამისი უნარების ვიდეო მოდე-
ლირება, და სხვა (L, White, & McPartland, 2012).

შეჯამება

მაშინ, როცა სულ უფრო მეტი კვლევა მიუთითებს ბულინგის გამოცდილებასა და აუტიზმის სპექტ-
რის აშლილობას შორის კავშირზე, არ არის ნათელი, თუ რა როლი შეიძლება შეასრულოს თანმხ-
ლებმა ქცევითმა დარღვევებმა. აუტიზმის სპექტრის აშლილობის მქონე ბავშვებსა და მოზარდე-
ბს აქვთ უამრავი ატიპური ქცევა, მათ შორის, ვიწრო/განმეორებადი ქცევა და ინტერესი, აგრეთ-
ვე, სასაუბრო ენა და შეტყობინების შინაარსი, რომლებიც შეიძლება სოციალურად შეუსაბამო 
იყოს. ეს ქცევები შეიძლება მოიცავდეს ფიზიკურ და სიტყვიერ აგრესიას. ზოგიერთ შემთხვევაში, 
ქცევა შეიძლება სხვა ადამიანის მიერ განიმარტოს როგორც ძალადობრივი, აგრესიული ან, თუ-
ნდაც, პოტენციურად საშიში. აუტიზმის სპექტრის აშლილობის მქონე ბავშვებს მნიშვნელოვანი 
სირთულეები აქვთ რეციპროკულ სოციალურ ურთიერთობებში, დაქვეითებული აქვთ სოციალური 
კომუნიკაციის უნარებიც. ამ სირთულეების, სტერეოტიპული ქცევისა და ინტერესების გამო ისინი, 
თავიანთ თანატოლებთან შედარებით, ხშირად ხდებიან უფრო მოწყვლადები ბულინგის მიმართ 
(Hwang S., 2018).
ცხადია, რომ სკოლის პერსონალი ძალიან კარგად იცნობს ფიზიკური/ემოციური აგრესიის და ბუ-
ლინგის გავრცელებას, ისინი სულ უფრო მეტად ითხოვენ სახელმწიფო სტრუქტურების ჩართუ-
ლობას ამ პრობლემების მოგვარებაში. ბოლო 20 წლის განმავლობაში სკოლების წარმომადგენ-
ლები სულ უფრო ხმამაღლა საუბრობენ მოსწავლეთა შორის ბულინგის პრობლემაზე, რადგან ის 
მავნე ზეგავლენას ახდენს ცალკეულ ბავშვსა და, მთლიანად, სკოლაზე. იმის გამო, რომ ფიზიკური 
აგრესია ადვილად შესამჩნევია, ბევრ სკოლაში მოქმედებს წესები და პოლიტიკა, რომლის გა-
მოყენებითაც პედაგოგები სწრაფადვე რეაგირებენ ფიზიკურ აგრესიაზე. სამაგიეროდ, ემოციური 
აგრესია უფრო ფარულად შეიძლება მიმდინარეობდეს და, როგორც წესი, შეუმჩნეველი რჩება. 
ემოციური აგრესიის ინციდენტები მასწავლებლებისა და სკოლის ადმინისტრაციის მხრიდან 
მოითხოვს პროგრამის გაფართოებას. უნდა იქნეს გათვალისწინებული პროგრამისა და სკოლის 
საჭიროებებს შორის თანხვედრაც, განხორციელების მიზანშეწონილობა და თემის სხვადასხვა 
კონტექსტში განსხვავებული პრობლემების გადასაჭრელად პროგრამის ადაპტირება. და ბოლოს, 
უკანასკნელი 10 წლის განმავლობაში სოციალური მედიის გამოყენების სწრაფი ზრდის გათვა-
ლისწინებით, აუცილებელია უფრო სისტემური კვლევა ჩატარდეს კიბერბულინგზე, რათა შემუშა-
ვდეს შესაბამისი სტრატეგიები და, საჭიროების შემთხვევაში, ისინი ინტეგრირებულ იქნეს ფიზი-
კური და ემოციური აგრესიის მართვის საუკეთესო პრაქტიკის პროგრამებში (Hill M. Walker, 2015).
ჯამში, აგრესია არის მრავალმხრივი პრობლემა, რომელიც განსხვავდება ფორმით, სიხშირით და 
გამოვლენის თავისებურებით. აგრესიული ქცევა განისაზღვრება მრავალი ფაქტორით, დაწყებუ-
ლი ცალკეული ბავშვის თვისებებით და შესაძლებლობებით, დასრულებული მოწმე/მაყურებელი 
ბავშვებისა და ზრდასრულთა რეაგირებით. ეს, თავის მხრივ, გავლენას ახდენს კლასის დინამიკა-
სა და სკოლის კლიმატზე. პრობლემის სირთულის გამო, აგრესიისა და ბულინგის პროფილაქტი-
კური ჩარევები უნდა განხორციელდეს მრავალ დონეზე (მცირე ჯგუფებში, საკლასო ოთახებში, 
მთელ სკოლაში) და სისტემებში (მაგ., მოსწავლეები, მასწავლებლები, ადმინისტრაცია და თემი). 
ბოლოდროინდელი კონსენსუსი ის არის, რომ აგრესიის პრევენცია სკოლის მასშტაბით ყველაზე 
ეფექტიანია; ამასთან, აგრესიის მსხვერპლმა ან აგრესიული ქცევის მაღალი რისკის მქონე ბავ-
შვებმა (მაგ., ემოციურ-ქცევითი დარღვევების მქონე ბავშვებმა) ინდივიდუალური ან მიზნობრივი 
ჯგუფური ჩარევით შეიძლება სარგებელი ნახონ. სკოლებმა უნდა მოახდინონ პრევენციის პროგ-
რამების ინტეგრირება და კოორდინაცია ინტერვენციის უნივერსალურ, მეორეულ და მესამეულ 
საფეხურებზე, რათა დააკმაყოფილონ ყველა მოსწავლის საჭიროებები (Hill M. Walker, 2015).
ბულინგის მაღალი გავრცელებისა და ფსიქიკურ/ფსიქოლოგიურ თანმხლებ დაავადებასთან ასო-
ცირების გათვალისწინებით, აუტიზმის სპექტრის აშლილობის მქონე ბავშვების შეფასების გზით 
საჭიროა ბულერ/მსხვერპლების ადრეული გამოვლენა, რათა თავიდან იქნეს აცილებული ბული-
ნგი. ასევე მნიშვნელოვანია უფრო სიღრმისეული კვლევების ჩატარება, რათა შეფასდეს ის მახა-
სიათებლები, რაც ზრდის აუტიზმის სპექტრის აშლილობის მქონე ბავშვებში ბულინგის რისკებს. 
მოკლედ, აუტიზმის სპექტრის აშლილობის მქონე ბავშვებს შეიძლება პოტენციურად ჰქონდეთ 
უფრო აგრესიული ქცევა, ვიდრე ტიპური განვითარების მქონე მათ თანატოლებს. ისინი, როგორც 
წესი, მკაფიო განზრახვით არ არიან ბულერები. უფრო მეტიც, ბოლო დროის კვლევებით ჩანს, რომ 
აუტიზმის სპექტრის აშლილობის მქონე ბავშვები უფრო ხშირად ხდებიან ბულინგის მსხვერპლე-
ბი და ნაკლებად ბულერები (Hwang S., 2018).

შემაჯამებელი კითხვები

1. აგრესიის რა სახეები არსებობს?

2. რამდენად არის გავრცელებული აგრესიის ქვეტიპები ბავშვებში და რა ფსიქოსოციალური 
შედეგების მომტანია თითეული მათგანი ცალკეულ ინდივიდში?

3. რა გავლენას ახდენს ბულინგი სსსმ მოსწავლეებზე?

4. რა დონეებზე უნდა განხორციელდეს ინტერვენცია ემოციური/ფიზიკური აგრესიისა და 
ვიქტიმიზაციის შესამცირებლად?

5. რა ხდის აუტიზმის სპექტრის აშლილობის მქონე ბავშვს ბულინგის მიმართ მოწყვლადს?

6. როგორ შეიძლება ამოვიცნოთ, რომ აუტიზმის სპექტრის აშლილობის მქონე ბავშვი არის 
ბულინგის მსხვერპლი? 

7. როგორ შეუძლიათ მასწავლებლებს ბულინგის პრევენცია? 

დავალება

1. ძირითად და დამატებით ლიტერატურულ წყაროებზე დაყრდნობით ცოდნის შეძენა-გაღრმავება შე-
მდეგ საკითხებში:

 — აგრესიის ფორმები, აგრესიის ქვეტიპების პრევალენტობა და მახასიათებლები ბავშვებსა 
და მოზარდებში;

 — აგრესიის ფსიქოსოციალური შედეგები აგრესორში/ბულერში, მსხვერპლში, ბულერ-მსხვე-
რპლში, ბულინგის მოწმე/მაყურებელში;

 — ბულინგის გავლენა/ეფექტი სსსმ მოსწავლეებზე;
 — ემოციური/ფიზიკური აგრესიისა და ვიქტიმიზაციის შესამცირებელი ინტერვენცია.
 — აუტიზმის სპექტრის აშლილობის მქონე მოსწავლეებში ბულინგის ინტერვენცია და პრე-

ვენცია.

2. პრეზენტაციის მომზადება თემაზე: „ფსიქოსოციალური და ქცევითი ჩარევა რთული ქცევისას აუტი-
ზმის სპექტრის აშლილობის მქონე მოსწავლეებში – სტრატეგიები და მოქმედების გეგმები“

ტერმინთა განმარტება

ბულინგი – ჩაგვრა, სხვა პირისთვის ნეგატიური ქმედებების გზით ფიზიკური ან ფსიქოლოგიური (ემო-
ციური) ტრავმის მიყენება.

ბულერი – მჩაგვრელი, ადამიანი ან ადამიანთა ჯგუფი, რომელიც სხვა პირის მიმართ ხანგრძლივ ფი-
ზიკურ ან/და ფსიქიკურ ძალადობას ახორციელებს.

ინტერვენცია – ჩარევა.
რეციპროკული – ორმხრივი.
პრევალენტობა – გავრცელებადობა.

Chad A. Rose, D. L. (2011). Bullying and Victimization among Students in. Exceptionality Education International, 
2–14.

Hamby S. Finkelhor D., T. H. (2012). Teen dating violence: Co-occurrence with other victimizations in the National 
Survey of Children’s Exposure to Violence (NatSCEV). American Psychological Association, 111–124.

Hill M. Walker, F. M. (2015). Handbook of Evidence-Based Practices for Emotional and Behavioral Disorders. The 
Guilford Press; Illustrated edition.

Hwang S., Y. S.-J. (2018). Autism Spectrum Disorder and School Bullying: Who is the Victim? Who is the Perpetrator? 
Journal of autism and developmental disorders, 225-238.



106 აუტიზმის სპექტრის მქონე მოსწავლეებთან მუშაობა სკოლაში

L, M. D., White, S. W., & McPartland, J. C. (2012). Mechanisms of change in psychosocial interventions for autism 
spectrum disorders. Dialogues in clinical neuroscience, 307–318.

Marion K. Underwood, K. J. (2009). Continuity and Change in Social and Physical Aggression from Middle 
Childhood through Early Adolescence. AGGRESSIVE BEHAVIOUR , 357–375.

Noel A Card, B. D. (2008). Direct and indirect aggression during childhood and adolescence: a meta-analytic 
review of gender differences, intercorrelations, and relations to maladjustment. CHILD DEVELPMENT, 185-229.

P. Orpinas, A. M. (2006). Bullying Prevention: Creating a Positive School Climate and Developing Social Competence. 
American Psychological Association (APA); Illustrated edition.

P. W Jansen, M. V.-v. (2012). Prevalence of bullying and victimization among children in early elementary school: 
Do family and school neighbourhood socioeconomic status matter? BMC Public Health.

S. M Swearer, C. W. (2012). Understanding the bullying dynamic among students in special and general education. 
Journal of school psychology, 503-520.

S. S Leff, T. E. (2010). A Review of Existing Relational Aggression Programs: Strengths, Limitations, and Future 
Directions. School psychology review, 508-535.

S. S. Leff, R. L. (2009). An Initial Evaluation of a Culturally-Adapted Social Problem Solving and Relational 
Aggression Prevention Program for Urban African American Relationally Aggressive Girls. Journal of 
prevention & intervention in the community, 260–274.

T. W. Farmer, R. P. (2010). Bullying Involvement and the School Adjustment of Rural Students With and Without 
Disabilities. Journal of Emotional and Behavioral Disorders.

Waasdorp, T. E. (2010). Peer victimization among urban, predominantly African American youth: Coping with 
relational aggression between friends. American Psychological Association., 98–116.



თამარ გაგოშიძე  

ივანე ჯავახიშვილის სახელობის თბილისის სახელმწიფო უნივერსიტეტი

თავი 7

აუტიზმის სპექტრის აშლილობის მქონე მოსწავლეთა 
კომუნიკაციური უნარები



სარჩევი

შესავალი 109

რა არის კომუნიკაცია? 109

კომუნიკაციის მოდელები 110

კომუნიკაციური უნარების განვითარება ტიპური განვითარებისა და აუტიზმის  
სპექტრის აშლილობის მქონე ბავშვებთან 112

წინავერბალური კომუნიკაცია 112

ვერბალური კომუნიკაცია 114

კომუნიკაციის ფუნქციური გამოყენება 115

რა კომუნიკაციური თავისებურებები ახასიათებს აუტიზმის სპექტრის აშლილობას? 115

განმეორებითი ან რიგიდული ენა 116

ვიწრო ინტერესები და გამორჩეული უნარები 118

ენის არათანაბარი განვითარება 118

მწირი არავერბალური კომუნიკაციის უნარები 118

ენის სოციალური მხარე 118

რთული ენობრივი უნარები და დიალოგის წარმართვა კარგი ვერბალური  
უნარების მქონე ბავშვებთან 118

სასწავლო გეგმაზე დაფუძნებული კომუნიკაციური უნარების შეფასება 119

აუტიზმის სპექტრის აშლილობის მქონე ბავშვებთან ურთიერთობა 124

როგორ გავიგოთ არავერბალური კომუნიკაცია და ექოლალიები 124

როგორ გავიგოთ ექოლალია? 125

აუტიზმის სპექტრის აშლილობის მქონე ბავშვების ძლიერი მხარეები და  
დასწავლის თავისებურებები 125

აუტიზმის სპექტრის აშლილობის მქონე მოსწავლეებთან კომუნიკაცია 126

აუტიზმის სპექტრის აშლილობის მქონე ბავშვებთან კომუნიკაციის  
გაძლიერების ძირითადი სტრატეგიები 128

შეჯამება 129

შემაჯამებელი კითხვები 129

დავალება 130

შემთხვევა 1: მაგალითი 130

შემთხვევა 2: სავარჯიშო 130

კითხვები: 131

გამოყენებული ლიტერატურა 131



თავი 7 აუტიზმის სპექტრის აშლილობის მქონე მოსწავლეთა კომუნიკაციური უნარები  109

შესავალი

აუტიზმის სპექტრის აშლილობის მქონე ბავშვების ერთ-ერთ მთავარ პრობლემას კომუნიკაცია წა-
რმოადგენს. კომუნიკაციური უნარები კი წამყვანია დასწავლის პროცესში. აუტიზმის სპექტრის აშლი-
ლობის განსხვავებული გამოვლინების შესაბამისად, კომუნიკაციის თავისებურებებიც მრავალფერო-
ვანია. მიკროსისტემები, როგორებცაა სკოლა და კლასი, მნიშვნელოვან როლს თამაშობს კომუნიკა-
ციური უნარების ჩამოყალიბებასა და გაუმჯობესებაში და ეს არ ეხება მხოლოდ აუტიზმის სპექტრის 
აშლილობის ან კომუნიკაციის პრობლემების მქონე ბავშვებს. სკოლა უნდა ზრუნავდეს ტიპური გა-
ნვითარების მქონე ბავშვების კომუნიკაციური შესაძლებლობების გაუმჯობესებაზეც. იმისთვის, რომ 
მასწავლებელმა ეფექტურად მართოს სიტუაცია და წაახალისოს კომუნიკაცია, აუცილებელია სწორად 
შეძლოს მოსწავლეთა კომუნიკაციური თავისებურებების შეფასება და გამოვლენილი ქცევის ინტე-
რპრეტირება. აგრეთვე მასწავლებელმა უნდა მოახერხოს ბავშვის უნარების შეფასება. ბოლოს, რაც 
მთავარია, მასწავლებლის ვალია ბავშვის კლასში ეფექტური ინტეგრაცია.

წინამდებარე თავში განსსაზღვრულია კომუნიკაცია და მისი დანიშნულება. წარმოდგენილია 
კომუნიკაციის სახეების, ვერბალური და არავერბალური კომუნიკაციის, მნიშვნელობა. მოკლედ არის 
წარმოდგენილი, თუ რას ნიშნავს კომუნიკაციის წრფივი, ინტერაქციული და ტრანზაქციული მოდე-
ლები. ამის ფონზე განხილულია, თუ როგორ ვითარდება კომუნიკაციური უნარები ცხოვრების განმა-
ვლობაში და რაზეა დაშენებული ეს პროცესი; რა მნიშვნელობა აქვს წინავერბალურ კომუნიკაციას 
ვერბალური კომუნიკაციის განვითარებაში. განსაზღვრულია გაზიარებული ყურადღების, სიმბოლური 
თამაშისა და მიბაძვის როლი ბავშვის განვითარებაში. აგრეთვე, მოკლედ არის მოცემული კომუნიკა-
ციის ფუნქციური გამოყენების მნიშვნელობა. კონკრეტული თავი ცდილობს განიხილოს ზემოხსენე-
ბული კომუნიკაციის ეტაპები შედარებით ჭრილში – აჩვენოს თუ რა განსხვავებაა აუტიზმის სპექტრის 
მქონე ბავშვისა და ტიპური განვითარების მქონე ბავშვის კომუნიკაციური უნარების განვითარებას 
შორის. შემდგომში განხილულია უშუალოდ აუტიზმის სპექტრის აშლილობის მქონე ბავშვის როგორც 
ვერბალური, ისე არავერბალური კომუნიკაციის თავისებურებები: რიგიდული ენა, ვიწრო ინტერესები, 
ენის არათანაბარი განვითარება, ენის სოციალური მხარე, მწირი არავერბალური უნარები (ჟესტები, 
მიმიკა და ა.შ.). აგრეთვე წარმოდგენილია თუ რა კომუნიკაციური სირთულეები აქვთ კარგი ენობრივი 
უნარების მქონე ბავშვებს.

მასალის შემდგომი ნაწილი კონცენტრირებულია სწავლების პროცესზე. გადმოცემულია თუ რა 
პრინციპი აქვს აუტიზმის სპექტრის აშლილობის მქონე ბავშვების სასწავლო გეგმაზე დაფუძნებით შე-
ფასებას, როგორ და რა მიზნით უნდა განისაზღვროს მათი კომუნიკაციური უნარები. აქვე მოცემულია 
აღნიშვნის ფურცელი, რომელიც ხელს შეუწყობს მასწავლებლებს ბავშვის კომუნიკაციური უნარების 
შეფასებაში. აგრეთვე, განმარტებულია მოსწავლეებთან ურთიერთობისა და კომუნიკაციური უნარე-
ბის გაუმჯობესების ზოგადი პრინციპები.

რა არის კომუნიკაცია?

კომუნიკაცია ყოველდღიურობის მნიშვნელოვანი ნაწილია, მისი მეშვეობით ჩვენ ვცვლით აზრებსა 
და გრძნობებს, თუმცა, ამისთვის ყოველთვის დიდ ძალისხმევას არ ვხარჯავთ. სწორედ ამიტომ შე-
საძლოა არ გვესმოდეს, რომ ეს პროცესი ბევრად რთულია, ვიდრე ჩანს და მრავალ კომპონენტს მოი-
ცავს, რადგან კომუნიკაცია დინამიკური, რეციპროკული და სოციალური პროცესია. ლათინური სიტყვა 
Communicare გაზიარებას, კავშირს ნიშნავს. კომუნიკაცია არის ინფორმაციის გაცვლა და მოითხოვს 
გამგზავნს, გზავნილსა და მიმღებს. შესაბამისად, ინფორმაციის გაცვლისთვის საჭიროა იდეის, აზრის 
გამოხატვა (ექსპრესიული კომუნიკაცია) და ერთი ადამიანი მაინც, რომელიც მოისმენს და გაიგებს 
მას (რეცეპტული კომუნიკაცია), ამას გარდა, შეტყობინების გაცემის სურვილი, თვითონ შეტყობინება 
და მედიატორი, რომლის საშულებითაც ხდება მისი გაგზავნა. შესაბამისად, კომუნიკაციის პროცესი 
შესაძლებელია სხვადასხვაგვარად იყოს დარღვეული. მაგალითად, მოსწავლემ შესაძლოა გაიგოს ნა-
თქვამი, მაგრამ ვერ ჩამოაყალიბოს პასუხი, ან, პირიქით, შეეძლოს აზრის ჩამოყალიბება, თუმცა არა 
ნათქვამის გაგება. ამის მიზეზები კი მრავალფეროვანია.

კომუნიკაცია, უპირატესად, მეტყველებისა და წერის საშუალებით მიმდინარეობს, თუმცა, სინამ-
დვილეში ეს პროცესი მხოლოდ ვერბალურ მხარეს არ მოიცავს და უფრო მეტ კომპონენტს მოიაზრებს, 
კერძოდ:



110 აუტიზმის სპექტრის მქონე მოსწავლეებთან მუშაობა სკოლაში

 y სხეულის ენა – მოიცავს ჟესტებს, სახის გამომეტყველებას, სხეულის პოზას, შეხებას, საუბრისას 
დისტანციას და სხვა მოძრაობებს;

 y ხმა – ხმის ტემბრი, ინტონაცია და სიმაღლე კომუნიკაციის პროცესში მნიშვნელოვან ინფორ-
მაციას წარმოადგენს;

 y დიალოგის წარმოების უნარი – მოიაზრებს იმის ცოდნას, თუ როდის უნდა დაიწყო ან დაამთავრო 
დიალოგი, დაიცვა რიგი, დასვა ან უპასუხო კითხვას, ასევე, როგორ შეინარჩუნო ან შეცვალო 
სასაუბრო თემა სიტუაციის შესაბამისად;

 y სოციალურად მისაღები წესების დაცვა – მოიცავს თავაზანობას, მანერებს და ე.წ. „დაუწერელ 
კანონებს“. კომუნიკაციური უნარების განვითარება კულტურული წესების ათვისებასაც გუ-
ლისხმობს;

 y ემოციური ინტელექტი – ესაა უნარი, რომელიც სხვათა და საკუთარი ემოციების გაგების, გამო-
ხატვისა და მართვის საშუალებას იძლევა და მოითხოვს თვითცნობიერებას.

ჩამონათვალის მიხედვით, ნათელია, რომ ინფორმაციის ეფექტურად გაცვლისთვის საჭიროა 
ორივე – ვერბალური და არავერბალური – კომუნიკაციის გაგება და გამოყენება. მაგალითად, დროუ-
ლად გაჩუმება შესაძლოა უფრო მეტს ნიშნავდეს, ვიდრე რაიმეს თქმა.

კომუნიკაციის მოდელები

კომუნიკაცია საკმაოდ რთული პროცესია, მეცნიერები დიდი ხანია ცდილობენ, თავიანთი დაკვირვე-
ბის შედეგად კომუნიკაციის თეორიული მოდელები შექმნან. გამოიყოფა სამი სახის კომუნიკაციური 
მოდელი: წრფივი, ინტერაქციული და ტრანზაქციული. პირველი, წრფივი მოდელი კლოდ შენონსა და 
უარენ უივერს (Shannon, Weaver, 1949) ეკუთვნის და ხანდახან „მოდელების დედასაც“ უწოდებენ, რა-
დგან ეს მათემატიკური მოდელი სხვა თეორიული მოდელების პირველწყაროა. შენონ-უივერის კომუ-
ნიკაციის მოდელი სატელეფონო და რადიომოწყობილობების მეშვეობით ინფორმაციის გადაცემის 
გაუმჯობესებას ემსახურებოდა. ის ოთხი მთავარი ნაწლისგან შედგება: გამგზავნი (კომუნიკატორი), 
გზავნილი, არხი და მიმღები (რეციპიენტი). გამგზავნსა და მიმღებს შორის დამოკიდებულება წრფივი, 
ცალმხრივია და ინფორმაცია პირდაპირ მიდის. მიუხედავად იმისა, რომ მოდელი მათემატიკურია და 
ტექნოლოგიებზე იქნა მორგებული, მისი განზოგადება სოციალურ მეცნიერებებშიც შესაძლებელია 
(https://en.wikipedia.org/wiki/Models_of_communication).

სურათი 1: წრფივი მოდელი

სწორედ ამ მოდელზე დაყრდნობით დავიდ ბერლო (Berlo, 1960) ორი ადამიანის პირისპირ კომუ-
ნიკაციის მოდელს გვთავაზობს, რომელსაც ინტერაქციულ მოდელებს მიაკუთვნებენ, რადგან აქ უკუ-
კავშირიც მნიშვნელოვანია. ბერლოს მიხედვით, კომუნიკაციისთვის საჭიროა წყარო, კოდირება, შე-
ტყობინება, არხი, გამშიფრავი და კომუნიკაციის მიმღები. იგი ასევე აღნიშნავს, რომ ორ ადამიანს შო-
რის კომუნიკაციის პროცესზე დამატებითი ფაქტორებიც ახდენს გავლენას. ეს ფაქტორები მოიაზრებს 
კომუნიკაციურ უნარებს, გაცნობიერების დონეს, სოციალურ სისტემას, კულტურულ სისტემასა და და-
მოკიდებულებებს. ბერლოს მიხედვით, წყარო იწყებს კომუნიკაციის პროცესს, რომელზეც გავლენას 
ახდენს მისი კომუნიკაციური უნარები, დამოკიდებულებები, ცოდნა, ზოგადი სოციალური სისტემა და 
კულტურული ფონი. სიმბოლოების ერთიანობის, ანუ შეტყობინების, ჩამოყალიბების შემდგომ ინფო-
რმაცია კოდირდება მეტყველების, წერის, შეხების, სახის მიმიკის და ა.შ. მეშვეობით და იწყება მიმღე-
ბის ფაზა. სენსორული ორგანოების მეშვეობით (თვალი, ყური, კანის რეცეპტორები და ა.შ.) მიიღება და 
იშიფრება შეტყობინება და საბოლოოდ მიმღები ინდივიდის ისევ კომუნიკაციური უნარების, დამოკი-
დებულებების, ცოდნის, სოციალურ სისტემისა და კულტურული ფონის მიხედვით ხდება ამ შეტყობი-
ნების ინტერპრეტაცია. პროცესი მეორდება უკუკავშირის დროს.

კომუნიკაცია საკმაოდ რთული პროცესია, მეცნიერები დიდი ხანია ცდილობენ, თავიანთი
დაკვირვების შედეგად კომუნიკაციის თეორიული მოდელები შექმნან. გამოიყოფა სამი სახის 
კომუნიკაციური მოდელი: წრფივი, ინტერაქციული და ტრანზაქციული. პირველი, წრფივი 
მოდელი კლოდ შენონსა და უარენ უივერს (Shannon, Weaver, 1949) ეკუთვნის და ხანდახან
„მოდელების დედასაც“ უწოდებენ, რადგან ეს მათემატიკური მოდელი სხვა თეორიული
მოდელების პირველწყაროა. შენონ-უივერის კომუნიკაციის მოდელი სატელეფონო და 
რადიომოწყობილობების მეშვეობით ინფორმაციის გადაცემის გაუმჯობესებას
ემსახურებოდა. ის ოთხი მთავარი ნაწლისგან შედგება: გამგზავნი (კომუნიკატორი), 
გზავნილი, არხი და მიმღები (რეციპიენტი). გამგზავნსა და მიმღებს შორის დამოკიდებულება
წრფივი, ცალმხრივია და ინფორმაცია პირდაპირ მიდის. მიუხედავად იმისა, რომ მოდელი 
მათემატიკურია და ტექნოლოგიებზე იქნა მორგებული, მისი განზოგადება სოციალურ
მეცნიერებებშიც შესაძლებელია (https://en.wikipedia.org/wiki/Models_of_communication). 

სურათი 1: წრფივი მოდელი  

სწორედ ამ მოდელზე დაყრდნობით დავიდ ბერლო (Berlo, 1960) ორი ადამიანის პირისპირ
კომუნიკაციის მოდელს გვთავაზობს, რომელსაც ინტერაქციულ მოდელებს მიაკუთვნებენ, 
რადგან აქ უკუკავშირიც მნიშვნელოვანია. ბერლოს მიხედვით, კომუნიკაციისთვის საჭიროა 
წყარო, კოდირება, შეტყობინება, არხი, გამშიფრავი და კომუნიკაციის მიმღები. იგი ასევე 
აღნიშნავს, რომ ორ ადამიანს შორის კომუნიკაციის პროცესზე დამატებითი ფაქტორებიც
ახდენს გავლენას. ეს ფაქტორები მოიაზრებს კომუნიკაციურ უნარებს, გაცნობიერების დონეს, 
სოციალურ სისტემას, კულტურულ სისტემასა და დამოკიდებულებებს. ბერლოს მიხედვით, 
წყარო იწყებს კომუნიკაციის პროცესს, რომელზეც გავლენას ახდენს მისი კომუნიკაციური
უნარები, დამოკიდებულებები, ცოდნა, ზოგადი სოციალური სისტემა და კულტურული 
ფონი. სიმბოლოების ერთიანობის, ანუ შეტყობინების, ჩამოყალიბების შემდგომ ინფორმაცია 
კოდირდება მეტყველების, წერის, შეხების, სახის მიმიკის და ა.შ. მეშვეობით და იწყება 
მიმღების ფაზა. სენსორული ორგანოების მეშვეობით (თვალი, ყური, კანის რეცეპტორები და 
ა.შ.) მიიღება და იშიფრება შეტყობინება და საბოლოოდ მიმღები ინდივიდის ისევ 
კომუნიკაციური უნარების, დამოკიდებულებების, ცოდნის, სოციალურ სისტემისა და 
კულტურული ფონის მიხედვით ხდება ამ შეტყობინების ინტერპრეტაცია. პროცესი მეორდება 
უკუკავშირის დროს. 

სურათი 2: ინტერაქციული მოდელი

მესამე, ტრანზაქციული ტიპის მოდელები კიდევ უფრო ართულებენ და აღრმავებენ კომუნიკაციის 
პროცესის გაგებას. ამ შემთხვევაში, პროცესი დინამიკური და ცვალებადია. ტრანზაქციულ მოდელებ-
ში შესაძლებელია, რომ გამგზავნი და მიმღები კომუნიკაციურ პროცესში თანაბარ როლს ასრულებ-
დნენ, რადგან შეტყობინების გადაცემის პროცესი არა წრფივად, არამედ წრიულად მიმდინარეობს და 
რეციპროკულია. ეს მოდელი ბარნლუნდს (Barnlund, 1970) ეკუთვნის ( https://en.wikipedia.org/wiki/
Models_of_communication).

სურათი 3. ტრანზაქციული მოდელი

როგორც ვხედავთ, კომუნიკაცია რთულ და მრავალმხრივ პროცესს წარმოადგენს, რომლის მი-
ზანია შეტყობინების გაგზავნა და მიმღებზე მისი საშუალებით გავლენის მოხდენა. ძალიან მნიშვნე-
ლოვანია იმის გაგება, თუ რა დანიშნულება აქვს კომუნიკაციის პროცესს, ანუ რა ფუნქციას ასრულებს. 
ზოგჯერ ჩვენ ვერ ვიგებთ გამომგზავნის –კომუნიკატორის – მიზანს, განზრახვას, მის მიერ გამოგზავ-
ნილ შეტყობინებას, რაც ართულებს კომუნიკაციის პროცესს. იმისათვის რომ გავიგოთ, რა დგას მოსწა-
ვლის ვერბალური თუ არავერბალური შეტყობინების უკან, მნიშვნელოვანია ვიცოდეთ კომუნიკაციის 
აქტის დანიშნულება, ანუ მისი ფუნქცია. ქვემოთ ჩამოთვლილია კომუნიკაციის ფუნქციები:

 y რეგულაცია: გამოიყენება ადამიანის ქცევის კონტროლისთვის. მოთხოვნა, თხოვნა, უარყოფა, 
ბრძანება;

 y სოციალური ინტერაქცია: გამოიყენება სხვა ადამიანებთან ურთიერთობის დასამყარებლად, 
დასაკავშირებლად, შესანარჩუნებლად, დასაახლოებლად;

 y მოტივაცია: გამოიყენება საკუთარი მოთხოვნილებების, მისწრაფებების, საჭიროებების, და-
მოკიდებულებების გამოხატვისთვის;

 y ინფორმაცია: გულისხმობს ინფორმაციის გაცვლას და გამოიხატება შეტყობინების მიღებასა 
და გადაცემაში;

 y ემოციური ექსპრესია: გამოიყენება ემოციის გამოსახატავად ვერბალურად ან არავერბალუ-
რად

სურათი 2: ინტერაქციული მოდელი 

როგორც ვხედავთ, კომუნიკაცია რთულ და მრავალმხრივ პროცესს წარმოადგენს, 
რომლის მიზანია შეტყობინების გაგზავნა და მიმღებზე მისი საშუალებით გავლენის მოხდენა. 
ძალიან მნიშვნელოვანია იმის გაგება, თუ რა დანიშნულება აქვს კომუნიკაციის პროცესს, ანუ 
რა ფუნქციას ასრულებს. ზოგჯერ ჩვენ ვერ ვიგებთ გამომგზავნის –კომუნიკატორის – მიზანს, 
განზრახვას, მის მიერ გამოგზავნილ შეტყობინებას, რაც ართულებს კომუნიკაციის პროცესს. 
იმისათვის რომ გავიგოთ, რა დგას მოსწავლის ვერბალური თუ არავერბალური შეტყობინების 
უკან, მნიშვნელოვანია ვიცოდეთ კომუნიკაციის აქტის დანიშნულება, ანუ მისი ფუნქცია. 
ქვემოთ ჩამოთვლილია კომუნიკაციის ფუნქციები: 

სურათი 3. ტრანზაქციული მოდელი 

7 

სურათი 2: ინტერაქციული მოდელი 

როგორც ვხედავთ, კომუნიკაცია რთულ და მრავალმხრივ პროცესს წარმოადგენს, 
რომლის მიზანია შეტყობინების გაგზავნა და მიმღებზე მისი საშუალებით გავლენის მოხდენა. 
ძალიან მნიშვნელოვანია იმის გაგება, თუ რა დანიშნულება აქვს კომუნიკაციის პროცესს, ანუ 
რა ფუნქციას ასრულებს. ზოგჯერ ჩვენ ვერ ვიგებთ გამომგზავნის –კომუნიკატორის – მიზანს, 
განზრახვას, მის მიერ გამოგზავნილ შეტყობინებას, რაც ართულებს კომუნიკაციის პროცესს. 
იმისათვის რომ გავიგოთ, რა დგას მოსწავლის ვერბალური თუ არავერბალური შეტყობინების 
უკან, მნიშვნელოვანია ვიცოდეთ კომუნიკაციის აქტის დანიშნულება, ანუ მისი ფუნქცია. 
ქვემოთ ჩამოთვლილია კომუნიკაციის ფუნქციები: 

სურათი 3. ტრანზაქციული მოდელი 

კომუნიკაციური უნარების განვითარება ტიპური განვითარებისა 
და აუტიზმის სპექტრის აშლილობის მქონე ბავშვებთან

ბავშვის განვითარების პროცესის უკეთ გასაგებად ძალიან მნიშვნელოვანია სოციალური ინტერაქცი-
ის როლის გადააზრებაც. ბავშვის დაბადების პირველ ხანებში მისი სოციალური ინტერაქციის უნარე-
ბი მზრუნველებთან ურთიერთობისას ვითარდება. ამ ეტაპზე ბავშვები ვერბალურ და არავერბალურ 
კონვენციურ, გაზიარებულ მნიშვნელობებს იგებენ. მზრუნველი ერგება ბავშვის ქცევას, თუმცა უნდა 
ითქვას, რომ ბავშვიც ერგება მზრუნველის ქცევას. ბავშვი კომუნიკაციურ უნარებს კონტექსტის მი-
ხედვით იძენს და იცვლის. კვლევების მიხედვით, ბავშვი სოციალურ ნორმებს ერგება და ისე იქცევა, 
როგორც კონკრეტული ასაკისა თუ გენდერის ბავშვისგან მოელიან. მაგალითისთვის, იმ კულტურის 
წარმომადგენელი ბავშვები, სადაც უფროსისთვის თვალებში ყურება უტაქტობაა, შესაძლოა ნაკლებ 
ამყარებდნენ თვალით კონტაქტს (Yoder & Warren, 2001).

ტიპური განვითარების მქონე ბავშვების კომუნიკაციური უნარების განვითარება სამ ფაზას გაი-
ვლის: პირველია კომუნიკაციის განზრახვა, რომელიც ყურადღების მისაქცევად ან სასურველის მისაღ-
წევად ჟესტებისა და ვოკალიზაციის გამოყენებას გულისხმობს. მას პრელინგვისტურ ეტაპსაც უწოდე-
ბენ (Crais & Ogletree, 2016). მეორე ფაზა არის სიმბოლური კომუნიკაცია და სხვებთან ინტერაქციის, ყურა-
დღების მიქცევისა და სასურველის მიღების მიზნით ენის გამოყენებას მოიაზრებს. ბოლო და ყველაზე 
დახვეწილი ფაზა არის ლინგვისტური კომუნიკაცია და კომუნიკაციის სხვადასხვა ფორმის მეშვეობით 
სხვებთან სრულყოფილ დისკურსში ჩართვის უნარად განიმარტება (Prizant et al., 2003).

წინავერბალური კომუნიკაცია

კომუნიკაციური უნარების განვითარება ჩვილობაში იწყება. ტირილი სოციალური ინტერაქციის პირვე-
ლი ფორმაა (Esposito & Venuti, 2010). ტიპური განვითარების მქონე ბავშვები გარესამყაროსთან ურთი-
ერთობას მხედველობითი ინფორმაციის მიღებითა და სხვა ადამიანების სახის გამომეტყველებაზე 
დაკვირვებით იწყებენ. კვლევების მიხედვით, ის ჩვილები, რომლებსაც შემდგომში აუტიზმის სპექტ-
რის აშლილობის დიაგნოზს უსვამენ, ნაკლებად ათვალიერებენ ადამიანებს და არჩევენ საგნებს, 
უფრო მეტად უცქერენ საგნების ნაწილებს, დეტალებს და მათი მზერა ფიქსირებულია, იმის ნაცვლად 
რომ აქტიურად დაათვალიერონ საგანი (Heflin & Alaimo, 2007; Tager-Flusberg et al., 2005). მეშვიდე თვი-
დან ჩვილები ცალკეული ბგერების გამოყენებას იწყებენ და ამით იქცევენ სხვებისგან ყურადღებას. 
აუტიზმის სპექტრის აშლილობის მქონე ბავშვები კი ამ დროისთვის ნაკლებად აქტიურობენ ბგერების 
წარმოთქმისას, არ ეტყობათ, რომ ესმით ენა, რასაც ხშირად სმენის პრობლემებით ხსნიან (Heflin & 
Alaimo, 2007; Tager-Flusberg et al., 2005). ჩვილობის ბოლო თვეებში ტიპური განვითარების მქონე ბა-
ვშვები თავიანთი საჭიროებებისა და სურვილების გამოხატვას იწყებენ. სწორედ აქ ჩნდება კომუ-
ნიკაციის განზრახვის საწყისი ეტაპები. აუტიზმის სპექტრის აშლილობის მქონე ჩვილები კი ნაკლებ 
ჟესტებს იყენებენ და კომუნიკაციის სხვა ფორმებიც ნაკლებადაა გამოხატული (Heflin & Alaimo, 2007; 
Tager-Flusberg et al., 2005).

წინასკოლამდელი და სკოლამდელი ასაკის ბავშვებს სამი სახის ქცევა ეხმარება სხვადასხვა 
კომუნიკაციური, სოციალური თუ ენობრივი უნარების განვითარებაში. განვითარებისთვის აუცილე-
ბელი ქცევებია: მოძრაობის მიბაძვა, ერთობლივი/გაზიარებული ყურადღება და სიმბოლური თამაში. 
მოძრაობის მიბაძვა ენობრივი უნარების განვითარებამდე იწყება. ბავშვები იმ მოძრაობებს იმეორე-
ბენ, რომელიც შეამჩნიეს. მოძრაობების აკურატულად, სწორად, კონტექსტურად შესასრულებლად ბა-
ვშვმა იმ ადამიანს თავისი მოძრაობის სურვილი უნდა მიაწეროს. შესაბამისად, სხვა ადამიანის ე.წ. 
„გონების თეორია“, ანუ სხვა ადამიანის განზრახვის გაგების უნარი უნდა ჰქონდეს ჩამოყალიბებუ-
ლი. აუტიზმის სპექტრის აშლილობის მქონე ბავშვები ნელა ან არასწორად ბაძავენ სხვათა ქცევებს, 
რადგან სიმბოლოთა მნიშვნელობას ვერ იგებენ ან არასწორ განზრახვებს აწერენ სხვებს (Heflin & 
Alaimo, 2007; Tager-Flusberg et al., 2005; Noens, Van Berckelaer-Onnes, 2004; Warreyn, Roeyers, 2016). ხში-
რია სარკისებური ტიპის შეცდომები, რადგან ზოგიერთ შემთხვევაში აუტიზმის სპექტრის აშლილობის 
მქონე ბავშვებს არ შეუძლიათ სხვისი პერსპექტივიდან მოვლენის დანახვა. მაგალითისთვის, ხელე-
ბის ზემოთ აწევის იმიტაციისას, ეს ბავშვები ხელისგულებს თავიანთკენ იბრუნებენ (როცა იმიტაცია 
პირიქით მოითხოვს) ისე, როგორც თავად ხედავენ.

გაზიარებული ყურადღება სხვა ადამიანებთან ინტერაქციაში ჩართვის უნარია, რომელიც დაბა-
დების პირველ წელს ვითარდება. ამ უნარის განვითარება პირველ თვეებში იწყება, დიადური ინტე-

რაქციისას აღმზრდელი იმ მიმართულებით იხედება, საითკენაც ბავშვი. ცხრა თვის ასაკში ბავშვი 
აქტიურად აკვირდება სხვებს და საგნებსა და ადამიანებს შორის მზერის გადანაცვლებას სწავლობს. 
ამ დროს ბავშვი ამოწმებს, აქცევს თუ არა ყურადღებას მზრუნველი იმავე საგანს, რომელსაც თავად 
ბავშვი (Wetherby, 2006). ბავშვებს სხვათა ინტერესების გაგება და ამ ქცევასა თუ აქტივობაში მათი 
ყურადღების მიპყრობის უნარი აქვთ. ემოციების გაზიარება და ინფორმაციის რეციპროკული გაცვლა 
სოციალურ ინტერაქციას მიეკუთვნება და ეს აქტიურ კომუნიკაციაში ჩართვის ერთ-ერთი საშუალე-
ბაა. სწორედ ამგვარი საფუძველი აქვს ენის განვითარებას – თანატოლებთან და ზრდასრულებთან 
კომუნიკაციის პროცესის რეციპროკულობა და ინფორმაციის, მოქმედების თუ ემოციის გაზიარება 
(Bolick, 2008; Noens & van Berckelaer-Onnes, 2005; Prizant et al., 2003). გაზიარებული ყურადღების დე-
ფიციტის მქონე ბავშვი კომუნიკაციის განვითარების შესაძლებლობას კარგავს. აუტიზმის სპექტრის 
აშლილობის მქონე ბავშვებს იმდენად უვითარდებათ კომუნიკაციური უნარები, რამდენადაც გაზიარე-
ბულ ყურადღების საჭიროების მქონე თამაშებში არიან ჩართულნი (Tager-Flusberg et al., 2005). კვლე-
ვების მიხედვით, ეს უნარი საფუძვლად უდევს სოციალური ინტერაქციის, სპონტანური მეტყველების 
და ექსპრესიული ენის განვითარებას, რადგან ამ დროს ვოკალიზაციების რაოდენობა მეტია (Whalen 
et al., 2006; Esposito, Venuti, 2010). აუტიზმის სპექტრის აშლილობის მქონე ბავშვები ნაკლებად იწვევენ 
სხვებს ან ერთვებიან ამგვარი ტიპის თამაშებში (Bolick, 2008; Heflin & Alaimo, 2007). მაგალითისთვის, 
თუ ტიპური განვითარების მქონე ბავშვი მისთვის საინტერესო რამეს დაინახავს, მოუხმობს მშობელს: 
„მამა, შეხედე!“. აუტიზმის სპექტრის აშლილობის მქონე ბავშვი ნაკლებად გამოიყენებს, თუნდაც, საჩ-
ვენებელ თითს, რომ რაიმე გაუზიაროს სხვას.

სიტყვების წარმოთქმამდე ბავშვები სურვილების გამოსახატავად კონვენციურ ჟესტებსა და 
ხმებს იყენებენ, რაც საბოლოოდ გაზიარებული მნიშვნელობების ცოდნას აგროვებს (Wetherby, 2006). 
სწორედ ამ პროცესების საშუალებით ბავშვი იწყებს სიმბოლოების გამოყენებას, როგორებიცაა: ენა, 
ჟესტები, იმიტაცია და თამაში. განსაკუთრებით მნიშვნელოვანია ჟესტების და, კერძოდ, მიმთითებე-
ლი ჟესტების განვითარება – თითით ჩვენება. მიმთითებელი ჟესტი პირველი 2 წლის განმავლობაში 
ყალიბდება და ეხმარება ბავშვს კომუნიკაციის პროცესში საგნის, ადგილმდებარეობის, მოვლენის და-
ფიქსირებასა და შეტყობინების მიმღებისთვის გადაცემაში.

გამოყოფენ იმპერატიულ, დეკლარატიულ და კითხვით მითითებას (Harris, Butterworth, 2012). იმპე-
რატიული მითითების კომუნიკაციური ფუნქციაა საგნის, რაიმეს მოთხოვნა და ის ვერბალური „მინდა, 
მომე“-ს ეკვივალენტურია.

დეკლარატიული მითითების კომუნიკაციური ფუნქცია რაიმე საგანზე ან მოვლენაზე კომენტარს, 
შეფასება გულისხმობს. მაგ.: ის შეიძლება გულისხმობდეს: „დედა, ნახე, როგორი მანქანაა? შეხედე, რა 
ლამაზი ყვავილია?!“

კითხვითი მითითების კომუნიკაციური ფუნქციაა რაიმეს დაზუსტება, გაურკვევლობის შემცირება, 
შემოწმება. მაგ.: „ეს საშიშია? ეს რა არის?“

ყველა შემთხვევაში, ბავშვი მიმართავს მიმღებს-რეციპიენტს და ეს მიმთითებელი ჟესტები გაზი-
არებული ყურადღების მნიშვნელოვანი კომპონენტია.

აუტიზმის სპექტრის აშლილობის მქონე ბავშვებს უჭირთ კომუნიკაციის სიმბოლური ასპექტების 
გამოყენება. ჟესტების გამოყენება თვისებრივადაც და რაოდენობრივადაც ტიპურ ბავშვებთან შედა-
რებით განსხვავებულია, მწირია. სმენის დარღვევების მქონე ბავშვებისგან განსხვავებით, აუტიზმის 
სპექტრის აშლილობის მქონე მწირი მეტყველების მქონე ბავშვები თავიანთი მეტყველების კომპენ-
სირებას ჟესტური ენის მეშვეობით ნაკლებად ახერხებენ. ისინი კომუნიკაციისთვის პრიმიტიულ საკო-
ნტაქტო ჟესტებს იყენებენ (მაგ.: მოჭიდება, წაძღოლა, სხვისი ხელით მითითება) და ისეთ კონვენციურ 
და სიმბოლურ ჟესტებს ნაკლებად გამოხატავენ, როგორებიცაა: რაიმეს ჩვენება, ხელის დაქნევა, მი-
თითება ან თავის დაქნევა. კომუნიკაციის ჩვეული სტილით გამოყენების უნარის სიმწირის გამო აუტი-
ზმის სპექტრის აშლილობის მქონე ბავშვებთან ხშირია უჩვეულო, მიუღებელი სტილით კომუნიკაცია, 
ასეთია თვითდამაზიანებელი ქცევები, აგრესია ან ტანტრუმები (Wetherby, 2006).

სიმბოლური ან საგნებით თამაში ბავშვობაში სიმბოლური რეპრეზენტაციების განვითარებას ეხ-
მარება და გადამწყვეტია ენობრივი უნარების განვითარებისთვის. ობიექტებით წარმოსახვითი თა-
მაში ტიპური განვითარების მქონე ბავშვებთან ბუნებრივად ვითარდება და დროთა განმავლობაში 
უფრო იხვეწება. სიმბოლოების გაგების უნარი ენის გაგებას უდევს საფუძვლად. აუტიზმის სპექტრის 
აშლილობის მქონე ბავშვები სიმბოლურ თამაშში ნაკლებად იღებენ მონაწილეობას (Helfin & Alaimo, 
2007; Noens & van Berckelaer-Onnes, 2005; Prizant et al., 2003).

აუტიზმის სპექტრის აშლილობის მქონე ბავშვებთან შესაძლებელია გამოიკვეთოს კომუნიკაციუ-
რი რეციპროკულობა, თუმცა, ნაკლებად სპონტანურად და მოქნილად. აგრეთვე, შესაძლოა, რთულად 
შეინარჩუნონ ეს მდგომარეობა. ეს ბავშვები ცდილობენ წარმატებით გაართვან თავი კომუნიკაციას 
და, სწორედ ამიტომ, ცვლილებების შემცირებასა და პროცესის გაერთფეროვნებას ცდილობენ. ამის 
გამო კომუნიკაცია ხშირად რუტინულ, განმეორებით სტილში არის გამოხატული. ეს თავისებურებე-
ბი შესაძლოა ბავშვის მიერ სოციალური ინფორმაციის შეუფერხებელი ანალიზისა და ინტეგრაციის 
მწირი უნარების შედეგი იყოს. შესაბამისად, ბავშვი ფრაგმენტული გამოცდილებების ამარა რჩება, 
რასაც რიტუალიზებულ, კონტექსტურად სპეციფიკურ კომუნიკაციურ ქცევებამდე მიჰყავს. მაგალითად, 
ხშირად ბავშვი კონკრეტულ სიტუაციას აწერს სპეციფიკურ კომუნიკაციურ ქცევას და ვერ ახერხებს 
გენერალიზებას და სხვა ოდნავ მსგავს სიტუაციაში იმავენაირად იქცევა, უჭირს მოქნილად მოქცევა. 
გენერალიზების პრობლემა იწვევს სოციალური ინტერაქციისას კომუნიკაციის დინამიკური, მოულოდ-
ნელი პასუხების დეფიციტს, რიგიდულობას (Farrell,2012).

ვერბალური კომუნიკაცია

ბავშვის ვერბალური კომუნიკაცია შესაძლებელია იყოს (ან არ იყოს) ინტერაქციული. კომუნიკაციის 
სოციალური (ინტერაქციული) ფუნქციაა სხვებისთვის პასუხის გაცემა, სხვადასხვა რამის მოთხოვნა, 
აზრებისა და გრძნობების გაზიარება; ხოლო, ენის „არაინტერაქციული“ გამოყენება მიმართულია სა-
კუთარი თავისკენ და ნიშნავს, საკუთარი ქცევის, აზრებისა და ემოციების რეგულაციას. ენის დახმა-
რებით ბავშვები სოციალურ-კომუნიკაციური ჩვევების ასათვისებლად სხვადასხვაგვარ ვერბალურ თუ 
არავერბალურ უნარებს ივითარებენ. ენის საშუალებით ბავშვები იკმაყოფილებენ ბაზისურ მოთხოვ-
ნილებებს, გარემოზე ახდენენ გავლენას, ითხოვენ ინფორმაციას, ამყარებენ სოციალურ ურთიერთო-
ბებს, გვიზიარებენ გამოცდილებებს, გამოხატავენ აზრებსა და გრძნობებს. ტიპური განვითარების 
მქონე ბავშვები სტრუქტურირებულ და არასტრუქტურირებულ გარემოში მრავალფეროვნად ამყარე-
ბენ კომუნიკაციას ენის ვერბალური თუ არავერბალური ასპექტების განვითარების საშუალებით (Quill, 
Brusnahan, 2017).

ბაზისურ კომუნიკაციურ დეფიციტებთან ერთად (გაზიარებული ყურადღება, იმიტაცია, არავერბა-
ლური მიმანიშნებლების გამოყენება) აუტიზმის სპექტრის აშლილობის მქონე ბავშვებთან გამოხატუ-
ლია ვოკალიზაციის ცვლილებები (Werner & Dawson, 2005, Quill, Brusnahan, 2017). ენის განვითარების 
დაყოვნება ან მწირი ენობრივი უნარები ერთ-ერთი ადრეული ნიშანია აუტიზმის სპექტრის აშლილო-
ბის მქონე ბავშვებთან. თუმცა, მნიშვნელოვანია, რომ ეს ბავშვები განსხვავდებიან თავიანთი ენობ-
რივი უნარებით და ენის დარღვევა აუტიზმის მთავარ სიმპტომად აღარ მოიაზრება (APA, DSM-5, 2013).

აუტიზმის სპექტრის აშლილობის მქონე იმ ბავშვებთან, რომლებსაც ფუნქციური კომუნიკაციის 
უნარი უვუთარდებათ, ხშირად ჩანს კომუნიკაციის ატიპური სტილი, როგორებიცაა: ექოლალია (სხვისი 
ნათქვამის გამეორება), ნეოლოგიზმები (ახალი, გაუგებარი სიტყვების შემოტანა), ნაცვალსახელების 
შეცვლა და არასწორი გამოყენება, საკონტაქტო ჟესტები. კომუნიკაციის ასეთი ტიპის განვითარება, 
სავარაუდოდ, იმის გამოა, რომ ამ ბავშვებს ენის სიმბოლური ფორმების მიღმა მნიშვნელობის გაგე-
ბის მწირი უნარები აქვთ (Helfin & Alaimo, 2007; Noens & van Berckelaer-Onnes, 2005). ზოგიერთ შემთხვე-
ვაში მათ სტანდარტიზებული ენის საკვლევ ტესტებში შესაძლებელია არ გამოუვლინდეთ სირთულეე-
ბი, თუმცა, უჭირთ რეალურ სამყაროში კომუნიკაცია, რადგან ნამდვილი მნიშვნელობის გაგების უნარი 
აკლიათ (Shumway & Wetherby, 2009; Tager-Flusberg et al., 2005).

აუტიზმის სპექტრის აშლილობის მქონე ბავშვებს აქვთ ინფორმაციის სპონტანურად გაზიარების 
სურვილი, თუმცა უჭირთ კონტექსტური მიმანიშნებლების გარეშე ინფორმაციის გადამუშავება, რა-
დგან სწორედ ეს სიტუაციური მიმანიშნებლები უბიძგებს მათ ვერბალური და არავერბალური კომუნი-
კაციისკენ. სწორედ ამიტომ უყვართ მათ რუტინა, რადგან ნაცნობ სიტუაციებში იციან, როგორც უნდა 
მოიქცნენ.

მაგალითი:

ანდრიას სკოლაში მისვლისას მასწავლებელი ესალმება: „გამარჯობა, ანდრია!“. ბავშვიც იმავეს იმეორებს: 
„გამარჯობა, ანა მასწავლებელო!“ და მხოლოდ ამის შემდეგ ჯდება მერხთან. ერთ დღესაც საკლასო ოთახ-
ში შესვლისას ანდრიას მასწავლებელი არ დახვდა. ბავშვი დადგა კართან, ცოტა ხანში კი აღელდა და დაიწყო 
სტერეოტიპული რუტინა: „გამარჯობა, ანდრია. გამარჯობა, ანა მასწავლებელო. უთხარი, გამარჯობა, ანდრია. 
გამარჯობა, ანა მასწავლებელო!“

აუტიზმის სპექტრის აშლილობის მქონეთა პრობლემები ხშირად თვისებრივია და არა რაოდე-
ნობრივი (Noens van Berckelaer-Onnes, 2004). მოსწავლეებმა, რომლებასაც ვერბალური უნარები განვი-
თარებული აქვთ, შესაძლოა უპასუხონ კიდევაც კითხვებს, თუმცა, ნაკლებად ერთვებიან დიალოგში 
თავიანთი ინიციატივით (Jones & Schwartz, 2009). ისინი ენას ფუნქციურ ხელსაწყოდ იყენებენ, მაგა-
ლითისთვის ნივთების მოსათხოვნად ან თავიანთი სურვილის დასაკმაყოფილებლად, არ აქვთ ჩა-
რთულობის, გაზიარების მოლოდინი ( Noens, van Berckelaer-Onnes, 2004).

კომუნიკაციის ფუნქციური გამოყენება

აუტიზმის სპექტრის მქონე ბავშვებისთვის დამახასიათებელია კომუნიკაციის მხოლოდ ფუნქციური 
გამოყენება, რაც იმას ნიშნავს, რომ კომუნიკაცია მათთვის მხოლოდ სასურველის მიღებას ან უსიამო-
ვნო სტიმულის თავიდან აცილებას ემსახურება, ანუ საჭიროებებისა და მოთხოვნილებების ჩვენების-
კენაა მიმართული. ისინი გამოხატავენ რა უნდათ, ან რა არ უნდათ, თუმცა არ იყენებენ კომუნიკაციას 
გრძნობების, გამოცდილებების, აზრების გაზიარების ან სოციალურ წესებზე მიყოლის მიზნით (მაგ.: 
მადლობა ან ბოდიში).

თვალით კონტაქტი ან ჟესტები ხშირად სასურველის მოთხოვნისთვის გამოიყენება და არა გაზი-
არებისთვის. აუტიზმის სპექტრის მქონე ბავშვმა შესაძლოა თითი გაიშვიროს ობიექტისკენ მის მისა-
ღებად, თუმცა, არ შეასრულებს იმავე მოქმედებას მხოლოდ სხვა ადამიანისთვის ობიექტის საჩვენებ-
ლად ან მისთვის თავისი დამოკიდებულების გასაზიარებლად. ამის მსგავსად, თვალით კონტაქტიც 
შესაძლოა სასურველის მიღებისთვის დამყარდეს და არა სხვა ადამიანსა და საგანს შორის ყურადღე-
ბის გასაზიარებლად. აუტიზმის სპექტრის მქონე ბავშვები უფრო წარმატებით პასუხობენ კომუნიკაცი-
ური პარტნიორის ინიციატივას, ვიდრე მასთან ურთიერთობის დაწყებას, ინტერაქციის ინიციატივას 
(Tager-Flusberg et al., 2005; Crais, Olgetree, 2016).

რა კომუნიკაციური თავისებურებები ახასიათებს აუტიზმის 
სპექტრის აშლილობას?

აუტიზმის სპექტრის აშლილობის მქონე ბავშვები ხშირად საკუთარ თავზე არიან ცენტრირებულნი, თა-
ვიანთ სამყაროში არსებობენ და სხვებთან კომუნიკაცია უჭირთ.

აუტიზმის სპექტრის აშლილობის მქონე მოსწავლეებისთვის დამახასიათებელი ძირითადი პრო-
ბლემები შემდეგ სფეროებშო იჩენს თავს:

 y ვერბალური და არავერბალური კომუნიკაციის გაგება და გამოყენება;
 y სოციალური ქცევის გაგება – რაც სხვა ბავშვებთან და ზრდასრულებთან კომუნიკაციაზე ახდე-

ნს გავლენას;
 y ქცევისა და აზროვნების მოქნილობა – რაც გამოიხატება აკვიატებულ, ანუ განმეორებით, 

მოქმედებებში (Prizant, Wetherby, 2005).

აუტიზმის სპექტრზე საუბრისას ენისა და კომუნიკაციის პრობლემები საკვანძო პრობლემად მოი-
აზრება. მოსწავლეებს უჭირთ, როგორც სხვათა კომუნიკაციის გაგება, ასევე თავად ეფექტურად კომუ-
ნიკაცია. უმეტესობის სამეტყველო უნარები გვიან ვითარდება, ზოგიერთი კი საერთოდ ვერ იწყებს 
საუბარს. თუმცა, საინტერესოა, რომ პრობლემურია კომუნიკაციის ორივე – ვერბალური და არავერბა-
ლური – მხარე, როგორიცაა მიმიკა, თვალით კონტაქტი ან ჟესტები; ალბათ, სწორედ ამიტომ მოიაზრე-
ბა კომუნიკაციური პრობლემები აუტიზმის სპექტრის აშლილობის ტრიადის მთავარ ნიშნად. აუტიზ-
მის სპექტრის მქონე მოსწავლეებს ენისა და კომუნიკაციის გამოყენების პრობლემები გამოიხატება 
შემდგომში:

 y მათ უჭირთ კომუნიკაციის დანიშნულების გაგება;
 y სხვებთან კომუნიკაციის ინიციატივის გამოხატვა ძალიან მწირია;
 y შესაძლოა, არ გამოხატონ სხვების მიმართ ინტერესი;
 y ხშირ შემთხვევაში ისინი გვიან ან საერთოდ ვერ ითვისებენ მეტყველებას;
 y საერთოდ არ იყენებენ, სუსტად ან არასწორად გამოხატულია ჟესტები, მიმიკა, თვალით კო-

ნტაქტი ან სხეულის ენა;
 y შესაძლოა, ჰქონდეთ კარგი ლექსიკური მარაგი, მაგრამ ვერ შეძლონ ეფექტურად კომუნიკაცია;

 y შესაძლოა, ჰქონდეთ სოციალურად ადეკვატური დროის შერჩევის პრობლემა კომუნიკაციისას 
(Prizant, Wetherby, 2005; Paul, 2008).

აღნიშნული პრობლემებმა შესაძლოა როგორც ექსპრესიულ ენასა და მეტყველებაში (მეტყვე-
ლების პროდუქცია), ასევე, რეცეპტულ ენაში (ენის გაგება) იჩინოს თავი. ექსპრესიული ენის დარ-
ღვევებში გამოიყოფა არტიკულაციის, მოქნილობის, მორფოლოგიური, სემანტიკის პრობლემები და 
ექოლალიები.

არტიკულაცია ბგერების ნათლად და სწორად გამოთქმას გულისხმობს. ტიპური განვითარების 
მქონე ბავშვებთანაც ხშირად გვხვდება ბგერათა არევა/ჩანაცვლება ან გამოტოვება. მაგალითად, 4 
წლის ბავშვისთვის ნორმად აღიქმება ასო-ბგერა „რ“-ს „ლ“-დ ჩანაცვლება („გლძელი“ „გრძელის“ ნა-
ცვლად) ან გრძელი სიტყვების გამოთქმისას ბგერათა არევა (ველოსიტეტი), თუმცა დაახლოებით 7 
წლის ასაკისთვის ტიპური განვითარების მქონე ბავშვებს ბგერათა გამოთქმა უკვე ათვისებული აქვთ. 
აუტიზმის სპექტრის აშლილობის მქონე ვერბალურ ბავშვებთან შესაძლოა არტიკულაციის პრობლე-
მები უფრო დიდხანს გამოვლინდეს (Tager-Flusberg et al., 2009) .

მეტყველების მოქნილობა გულისხმობს, თუ რამდენად უწყვეტად და რითმულად მიმდინარეობს 
მეტყველების პროცესი. აუტიზმის სპექტრის აშლილობის მქონე ბავშვებთან ხშირია მეტყველების 
პროცესის წყვეტილი მიმდინარეობა, რაც გამოიხატება სიტყვების, მარცვლებისა ან ასოების გამეო-
რებაში, ბგერის განგრძობითად გამოყენებაში ან მეტყველებისას გრძელ პაუზებში.

მორფოლოგიურ შეცდომებში ხშირია ნაცვალსახელების შეტრიალება, მათთვის დამაბნეველია 
ცნებები “მე, შენ, ის” და ა.შ. ენის რიგიდულობისა და ექოლალიების გამო, შესაძლოა, მათ ვერ შეძლონ 
წინადადების ტრანსფორმაცია. მაგალითისთვის, ბავშვს შესაძლოა ჰკითხოთ, „წიგნი გაქვს?“ მან გიპა-
სუხოთ, „წიგნი გაქვს სახლში!“. ამასთან, ნაცვალსახელების ასათვისებლად, იმის გასააზრებლად, რომ 
„მე“ და „შენ“ ერთმანეთისგან განსხვავებული ცნებებია, პირველ რიგში, საჭიროა სხვათა პერსპექტი-
ვების არსებობის გაგებაც (Boucher, 2011; Quill, Brusnahan, 2017).

მნიშვნელოვანია იმის გააზრება, რომ აუტიზმის სპექტრის აშლილობის მქონე ბავშვებს უჭირთ გა-
დატანითი მნიშვნელობების გაგება. პრობლემა იქმნება ენის სემანტიკურ მხარეში, რაც გულისხმობს 
სიტყვათა მნიშვნელობების გაგებისთვის აუცილებელი წესების გათავისებას. ენის ათვისების შემ-
თხვევაში აუტიზმის სპექტრის აშლილობის მქონე ბავშვებს პირდაპირ ესმით ნათქვამის მნიშვნელო-
ბა. მაგალითისთვის, „თვალები შუბლზე ამივიდა“, შესაძლოა, მათ პირდაპირი მნიშვნელობით გაიგონ 
და იკითხონ, სადაა შუბლზე თვალები. მათი აზროვნება ძალიან კონკრეტულია და ცნებათა აბსტრა-
ჰირება რთულია, რადგანაც მიჯაჭვულია ვიზუალურ გამოსახულებებზე და მათ დეტალებზე. ამის გამო 
მათთვის დროითი მნიშვნელობებისა და პარალელურად მიმდინარე მოვლენების აღქმაც გართუ-
ლებულია. მაგალითისთვის, მასწავლებელი ბავშვს ეკითხება, „ცურვაზე დადიხარ?“, ბავშვი პასუხობს 
„არა, სკოლაში ვარ, როგორც შენ!“ (Tager-Flusberg et al., 2009).

აუტიზმის სპექტრის აშლილობის მქონე ბავშვებთან კომუნიკაციური დარღვევები მრავალფერო-
ვანია (APA, DSM-5, 2013) და ყველას არ აქვს ენის პრობლემა. ისინი ერთმანეთისგან ძალიან განსხვა-
ვებულები არიან და თავიანთი სუსტი თუ ძლიერი მხარეები გააჩნიათ. შესაბამისად, მათი კომუნიკა-
ციური უნარებიც სოციალური თუ ინტელექტუალური განვითარების მიხედვით ვარირებს. ზოგიერთი, 
შესაძლოა, საერთოდ ვერ მეტყველებდეს, ზოგს კი მდიდარი ლექსიკა ჰქონდეს და სპეციფიკური თე-
მის ირგვლივ ძალიან ზუსტი ინფორმაციის გადმოცემა შეეძლოს. აუტიზმის სპექტრის აშლილობის 
მქონე ბავშვების უმეტესობას საერთოდ არ აქვთ ან აქვთ მცირედ გამოხატული სიტყვების გამოთქმის 
სირთულე, თუმცა, მათ უჭირთ ენის ეფექტურად გამოყენება, განსაკუთრებით, სხვებთან საუბრისას. 
ბევრს აქვს სიტყვებისა და წინადადებების მნიშვნელობის გაგების სირთულე. მათ ასევე უჭირთ სხეუ-
ლის ენისა და ხმის ტონის ნიუანსების დაჭერა. მაგალითისთვის, მათ შესაძლოა ვერ გაარჩიონ მკაცრი 
ტონი და ვერ მიხვდნენ მის დანიშნულებას. აუტიზმის სპექტრის აშლილობის მქონე მოსწავლეს შეი-
ძლება ჰქონდეს მდიდარი ლექსიკა, იცოდეს ძალიან ბევრი სიტყვა, მაგრამ სათანადოდ ვერ იყენებ-
დეს მათ კომუნიკაციის პროცესში (Boucher,2011; Quill, Brusnahan, 2017).

განმეორებითი ან რიგიდული ენა

აუტიზმის სპექტრის აშლილობის მქონე მოსწავლეების უმეტესობის ენობრივი უნარების განვითა-
რებას თან ახლავს უცნაური სახის გამოვლინებები. ეს კომპონენტი მრავალგვარად შეიძლება იყოს 
გამოხატული. აუტიზმის სპექტრის აშლილობის მქონე ბავშვი ზოგჯერ ამბობს სიტყვებს ან წინადა-
დებებს, რომლებსაც არ გააჩნია მნიშვნელობა ან კონსტექსტიდან ამოვარდნილია. მაგალითისთვის, 
ბავშვი შესაძლოა ერთიდან ხუთამდე განმეორებითად ითვლიდეს ან სხვის მიერ ნათქვამი სიტყვები 
რამდენჯერმე გაიმეოროს, რასაც ექოლალია ეწოდება.

არსებობს ორნაირი ტიპის ექოლალია: მყისიერი (immediate) და გადავადებული. მყისიერი ექო-
ლალია მაშინ იჩენს თავს, როდესაც ბავშვი გაგებულს იმწამსვე იმეორებს, მაგალითად, ბავშვმა შე-
საძლოა კითხვას იმავე კითხვითვე უპასუხოს: შეკითხვაზე – რა გქვია? ბავშვი იმეორებს – „რა გქვია?“ 
იმავე ინტონაციით გადავადებული ექოლალია კი მოსმენილის მოგვიანებით გამეორებას გულისხმობს. 
მაგ.: გაკვეთილის დასაწყისში მასწავლებელმა მოსწავლეებს დაუსახელა წლის დროები. გაკვეთილის 
ბოლოს შეკითხვაზე: წელიწადის რომელი დროა ცივი? აუტიზმის სპექტრის მქონე მოსწავლე უბრუ-
ნებს მასწავლებელს ზუსტად იმავე თანმიმდევრობით წელიწადის დროების ჩამონათვალს. სწორედ 
კომუნიკაციის ამ თავისებურების გამო აუტიზმის სპექტრის აშლილობის მქონე ბავშვები შესაძლოა 
მეორე ან მესამე პირში საუბრობდნენ. მაგალითისთვის, ბავშვმა შესაძლოა იკითხოს – „გინდა კალა-
მი?“ რამდენჯერაც კალამი დასჭირდება. ზოგიერთი ავტორი მესამე ტიპის ექოლალიასაც გამოყოფს 
და მას შემსუბუქებულ (Mitigated) ექოლალიას უწოდებს – სიტყვების გამეორება, რომლის საწყისი წყა-
როც (ხშირ შემთხვევაში ნაცვალსახელი) შეცვლილია, მაგალითისთვის მასწავლებელმა შესაძლოა 
ჰკითხოს ბავშვს: „სად მიდიხარ?, მან კი უპასუხოს: „სად მივდივარ?“ (Quill, Brusnahan, 2017).

ექოლალიის მაგალითები:

მაგალითი 1: დათოს უყვარს აუდიოწიგნების მოსმენა, სწრაფად იმახსოვრებს და იმეორებს მოსმენილს. 
თუმცა, იმეორებს იმ ხმის ეფექტებსაც, რომელიც გვერდის შეცვლაზე მიუთითებს.

მაგალითი 2: ბექა ნათქვამს უკონტექსტოდ იმეორებს. მასწავლებელსა და ბექას შორის დიალოგი ჩვეულებ-
რივ შემდეგნაირად მიედინება:

მასწავლებელი: ეს რა ფერია?

ბექა: ეს რა ფერია?

მასწავლებელი: თქვი, რომ ლურჯია.

ბექა: ლურჯია.

მასწავლებელი: ყოჩაღ!

ბექა: ყოჩაღ!

მასწავლებელი: ეს რა ფერია?

ბექა: ეს რა ფერია?

მასწავლებელი: ბექა, შეხედე, მწვანეა!

ბექა: შეხედე, მწვანეა.

ბექას ესმის, რომ კომუნიკაცია გაცვლაა, თუმცა ვერ იგებს შეტყობინების შინაარსს.

ექოლალიისთვის დამახასიათებელია ნაცვალსახელების არასწორი გამოყენება. ნაცვალსახე-
ლების გამოყენებას თავისი წესები აქვს და ამის გამო გარკვეულ ასაკამდე ენის ათვისებისას ტიპური 
განვითარების მქონე ბავშვებიც უშვებენ შეცდომებს. ზრდასთან ერთად ბავშვთა უმეტესობა მარტი-
ვად ითვისებს ენის გრამატიკულ წესებს. ნაცვალსახელების არევა ექოლალიასთანაა დაკავშირებუ-
ლი, აუტიზმის სპექტრის მქონე ბავშვები საკუთარ თავს ხშირად მოიხსენიებენ ისე, როგორც სხვების-
გან ესმით („ის“ ან „შენ“) (Quill, Brusnahan, 2017). მაგალითისთვის: ჯაბას სწყურია, მასწავლებელი ეკითხე-
ბა: „წყალი გინდა?“, ბავშვი პასუხობს: „შენ გინდა“.

აუტიზმის სპექტრის აშლილობის მქონე ზოგიერთი ბავშვი ხმის მაღალი ტემბრით ან წამღერე-
ბით მეტყველებს, ასევე შესაძლებელია მონოტონური, „რობოტული“ ინტონაციის მეტყველება ახა-
სიათებდეს. ზოგიერთი კი, კომუნიკაციისას შაბლონური ტიპის ფრაზებს იყენებს, რადგან ასოციაცი-
ურად აკავშირებს სიტუაციებთან. მაგალითად, ბავშვმა შესაძლოა თქვას „მე მქვია ნიკა“ მაშინაც კი, 
როდესაც მშობლებს ან მეგობრებს ესაუბრება და არ ესაჭიროება გაცნობა. ასევე, დამახასიათებელია 
სატელევიზიო გადაცემებსა თუ რეკლამებში მოსმენილის განმეორებითი გამოყენება კომუნიკაციის 
საშუალებად.

მაგალითი: ნინის შეუძლია სრული წინადადებებით საუბარი, თუმცა, გაურკვეველია რატომ ამბობს ამა 
თუ იმ ფრაზას. ნინი სატელევიზიო გადაცემებსა თუ პერსონაჟებს ასოციაციურად აკავშირებს სიტუაცი-
ებთან და ყოველ ჯერზე, როდესაც მასწავლებელს წითელი ქუდი ახურავს, ამბობს „ბებიას მოქსოვილია“. მას 
უყვარს წითელქუდას ზღაპარი და ხშირადაც უყურებს ხოლმე იუთუბზე.

აუტიზმის სპექტრის მქონე ბავშვისთვის დამახასიათებელია ნეოლოგიზმებიც, რაც ენაში ახალი, 
არარსებული სიტყვების შემოტანას გულისხმობს. ნეოლოგიზმი შესაძლოა სხვა სიტყვების ნაზავი 
იყოს ან სრულიად დაუკავშირებელი არსებულ სიტყვებთან. ამ შემთხვევაში გარშემომყოფები ვერ 
იგებენ მოსწავლის საუბარს და აღნიშნავენ, რომ მას „თავისი ენა“ აქვს (Tager-Flusberg et al., 2005; Tager-
Flusberg et al., 2009).

ვიწრო ინტერესები და გამორჩეული უნარები

ზოგიერთ ბავშვს მათთვის საინტერესო თემაზე სიღრმისეული საუბრის უნარი აქვს. სხვებს მუსიკა-
ლური ნიჭი ან მათემატიკური გამოთვლების უჩვეულო უნარები აქვთ. თუმცა ასეთი უნარებით აუტიზ-
მის სპექტრის აშლილობის მქონე ბავშვების დაახლოებით ათი პროცენტია დაჯილდოვებული (Webb, 
Jones, 2009).

ენის არათანაბარი განვითარება

აუტიზმის სპექტრის აშლილობის მქონე ბევრ ბავშვს ენისა და მეტყველების ზოგიერთი უნარი არა-
თანაბრად უვითარდება. მაგალითისთვის, ზოგიერთ ბავშვს შეუძლია მისთვის საინტერესო თემის 
ირგვლივ ლექსიკის სწრაფად ათვისება, თუმცა იმავეს ვერ ვიტყვით მისთვის უინტერესო თემებზე. 
ზოგიერთი მათგანი 5 წლამდე ითვისებს სიტყვების წაკითხვის უნარს, თუმცა, არ ესმით წაკითხულის 
მნიშვნელობა. ისინი შესაძლოა არ გამოეპასუხონ სხვის მიმართვას და არ ირეაგირონ თავიანთ სა-
ხელზე. ამ შემთხვევაში ხშირია მდგომარეობის სმენის პრობლემებთან გაიგივება, რადგან გარშემო-
მყოფებს რჩებათ შთაბეჭდილება, რომ ბავშვს არ ესმის (Tager-Flusberg et al., 2005; Tager-Flusberg et al., 
2009).

მწირი არავერბალური კომუნიკაციის უნარები

აუტიზმის სპექტრის აშლილობის მქონე ბავშვებს უჭირთ ჟესტების გამოყენება, მაგალითად, საჩვე-
ნებელი თითის გამოყენება რაიმის საჩვენებლად. ხშირად ერიდებიან თვალით კონტაქტს, რაც ხა-
ნდახან უხეშობად ან უყურადღებობად აღიქმება. მათთვის გრძნობებისა და სათქმელის გადმოცემის 
მცდელობები ხშირად კრახით სრულდება, რაც ფრუსტრაციას იწვევს, რის გამოც ხშირია ვოკალიზაცი-
ები და უჩვეულო ქცევები (Prizant et al., 2003).

ენის სოციალური მხარე

დიალოგის დაწყებისა და შენარჩუნების პრობლემებში გამოიხატება ენის სოციალური მხარე. მიუხე-
დავად იმისა, რომ კომუნიკაციის ბაზისური მოთხოვნილება არსად გამქრალა, მოსწავლეს შესაძლოა 
გაუჭირდეს თანამოსაუბრესთან საერთო თემის გამონახვა. სირთულე მაშინ ვლინდება, როდესაც სა-
ჭიროა სხვისთვისაც საინტერესო თემაზე საუბარი ან ინფორმაციის მიწოდება. საუბრისას მათ სხვა 
ადამიანის მოსაზრებებისა და გამოცდილების გათვალისწინებაც უჭირთ. მოსწავლემ შესაძლოა არ 
დაიცვას ჯერი, საერთოდ არ ან ზედმეტად ბევრი ისაუბროს და ვერ მიხვდეს, როდის შეწყვიტოს მო-
ნოლოგი, გაუჭირდეს სხვისი ნათქვამზე უკუკავშირის დაბრუნება და დიალოგის დასრულება. ხშირად 
ასეთი მოსწავლეები მხოლოდ მათთვის საინტერესო თემებზე საუბრობენ და ნაკლებად ინტერესდე-
ბიან, მოსაუბრეს ეს აინტერესებს თუ არა, ან მათი საუბარი შეესაბამება საერთო თემას თუ არა (Prizant 
et al., 2003; Prizant, Wetherby, 2005).

რთული ენობრივი უნარები და დიალოგის წარმართვა კარგი ვერბალური 
უნარების მქონე ბავშვებთან

დიალოგის სწორად წარმართვა და სიტუაციის შესაბამისად მოდიფიკაცია ვერბალურად კარგად განვი-
თარებული აუტიზმის სპექტრის მქონე ადამიანებისთვისაც რთულ დავალებას წარმოადგენს. მათთვის 
სტერეოტიპული დისკურსის (სიტყვების გამოყენება ფიქრებისა და აზრების გასაცვლელად) სტილი, 
სიტუაციურად სპეციფიკური ენა, განმეორებითი კითხვები, ინტერესთა ვიწრო სპექტრი და რუტინული 
სცენარია დამახასიათებელი (Paul et al., 2009). დიალოგის სწორად წარმართვისთვის საჭიროა მრავალ 
სოციალურ და ენობრივ ელემენტზე ყურადღების სწრაფი გადანაცვლების უნარი, აგრეთვე საჭიროა 
საკუთარი ფიქრის პროცესზე მიყოლა და პარალელურად კომუნიკაციის პროცესში პარტნიორისგან 

წამოსული სიგნალების გაგება და შემდგომ ამაზე მოქნილი პასუხი. აუტიზმის სპექტრის აშლილობის 
მქონე მოსწავლეებში აღინიშნება ყურადღების, ინფორმაციის გადამუშავებისა და სოციალური კოგ-
ნიციის პრობლემები, რაც ხელს უშლის დისკურსის შეუფერხებელ წარმართვას (Beauchamp & Anderson, 
2010; Paul et al., 2009). ამ მოსწავლეებს უჭირთ ახალ თემაზე საუბრის დაწყება, დიალოგისას ვერ იგე-
ბენ კომუნიკაციურიის პროცესში მონაწილე პარტნიორისგან წამოსულ ვერბალურ თუ არავერბალურ 
სიგნალებს, არ ესმით მოსაუბრის/მსმენელის როლი, უჭირთ თემის შენარჩუნება და საუბრისას რაიმე 
შეცდომის გამოსწორება (Beauchamp & Anderson, 2010; Paul et al., 2009).

ტიპური განვითარების მქონე ბავშვებთან შედარებით, აუტიზმის სპექტრის აშლილობის მქონე 
ბავშვების დიალოგური უნარების განვითარება განსხვავებულია. ტიპური განვითარების შემთხვევაში 
დიალოგური უნარები ენობრივი უნარების პარალელურად ვითარდება, ბავშვებს ახალი ინფორმაციის 
მატებასთან ერთად შეუძლიათ ახალი თემების გარშემო საუბარი და არავერბალური კომუნიკაციის 
ეფექტურად გამოყენება. ამასთან შედარებით, აუტიზმის სპექტრის აშლილობის მქონე ბავშვებთან 
ენობრივი უნარების ზრდასთან ერთად კომუნიკაციური უნარების გაუმჯობესება არ შეინიშნება (Tager-
Flusberg et al., 2009).

აუტიზმის სპექტრის აშლილობის, ვერბალური შესაძლებლობების მქონე ბავშვები ძალიან მრა-
ვალფეროვან ჯგუფს წარმოადგენენ. ზოგიერთს კომუნიკაციისას მხოლოდ ჯერის დაცვა შეუძლია, ზოგი 
დიალოგისას დეტალებზე კონცენტრირდება და, შესაბამისად, ნათქვამს პირდაპირი მნიშვნელობით 
იგებს. ზოგიერთს ძალიან ფორმალური, პედანტური მეტყველების სტილი ახასიათებს და, მსმენელის 
ჩართულობისდა მიუხედავად, ერთი თემის ირგვლივ საუბრობს. ხანდახან, მიუხედავად იმისა, რომ 
თავად ნათქვამს პირდაპირი მნიშვნელობით იგებენ, თავადვე საუბრობენ მეტაფორულად, თუმცა მო-
საუბრისთვის ნათქვამის მნიშვნელობა ხშირად გაუგებარია, რადგან აუტიზმის სპექტრის მქონე ინდი-
ვიდებისთვის მოვლენებს შორის იდეოსინკრეზული (თავისებური, ინდივიდუალური) ასოციაციების 
დამყარება არის დამახასიათებელი. მაგალითისთვის, ბავშვს მასწავლებელი დიდი ხანია არ უნახავს და 
ეკითხება: „შენი თმა გრძელი იყო თუ მოკლე?“, მასწავლებელი კარგად იცნობს ბავშვს და ხვდება კითხვის 
შინაარსს „ბოლოს როდის გნახე?“. შესაძლოა ამგვარი ასოციაციური კავშირები ქართულ ზეპირსიტყვიე-
რებაშიც გვეძლევა, თუმცა ამ კონკრეტული შემთხვევისგან განსხვავებით, ანდაზებისა და იდიომების 
მნიშვნელობა კულტურულად გაზიარებულია (Tager-Flusberg et al., 2009; Beauchamp & Anderson, 2010).

კვლევების მიხედვით, ხშირია ბუნებრივ სოციალურ სიტუაციებში სახის გამომეტყველების ამოც-
ნობის პრობლემები (Harms, et al., 2010). თუმცა კარგი ვერბალური უნარების მქონე ბავშვებმა შესაძ-
ლოა სოციალური სიტუაციების მიღმა ისეთი ცალკეული, ინდივიდუალური ელემენტების ამოცნობა 
შეძლონ, როგორებიცაა: ემოცია, სახის გამომეტყველება, ჟესტები და ხმის ტემბრი, ანუ პრობლემას 
არ წამოადგენს შემოფარგლულად ერთი ან ორი ელემენტის გაგება, არამედ გამოკვეთილია სოციალუ-
რი რეციპროკულობისას, დინამიკური ურთიერთობისას ერთბაშად მრავალი მიმანიშნებლების გაგე-
ბის, გადამუშავების სირთულე (Harms, et al., 2010).

სასწავლო გეგმაზე დაფუძნებული კომუნიკაციური  
უნარების შეფასება

აუტიზმის სპექტრის აშლილობის მქონე ბავშვებისთვის აუცილებელია კომუნიკაციური უნარების გა-
უმჯობესება. ნებისმიერი შესამჩნევი პროგრესის უკან არასდროს დგას მხოლოდ ერთი სპეციალისტი – 
შედეგის მისაღებად აუცილებელია მულტიდისციპლინური ჩარევა, რაც იმას გულისხმობს, რომ პროგ-
რესი სხვადასხვა სახის სპეციალისტების, მასწავლებლების, მშობლების, ოჯახის წევრების ერთო-
ბლივი მუშაობის შედეგად მიიღწევა. ამ პროცესში ერთ-ერთი მთავარი როლი სკოლასა და მასწავლე-
ბელს ეკუთვნით. მასწავლებელი ვალდებულია იმუშაოს სპეციალური საჭიროების მქონე ბავშვებთან 
მისი სუსტი მხარეების გავარჯიშებაზე, რაც ინდივიდუალურ სასწავლო გეგმაში აისახება (Jordan, 2011).

კომუნიკაციური უნარების აბილიტაციისთვის, პირველ რიგში, საჭიროა ბავშვის ფუნქციონირების 
დონის განსაზღვრა. საგანმანათლებლო შეფასებას სამი ბაზისური მიზანი აქვს:

1) განვითარების ფუნქციონირების შეფასება;

2) ინტერვენციისთვის სამიზნე უნარების განსაზღვრა;

3) დროთა განმავლობაში პროგრესის ჩანიშვნა.



120 აუტიზმის სპექტრის მქონე მოსწავლეებთან მუშაობა სკოლაში

შეფასების ინსტრუმენტები ძირითადად ორი სახისაა: ფორმალური ტესტები და არაფორმალური 
შეფასება. ფორმალურ მეთოდებს მიეკუთვნება სტანდარტიზებული, რაოდენობრივი ტესტები, რაც იმას 
ნიშნავს, რომ გამოკვლევის ინსტრუმენტს აქვს უცვლელი დავალებები, სტანდარტული ინსტრუქცი-
ები და ჩატარების პროცედურა, დადგენილი ასაკობრივი ნორმატიული მაჩვენებელი. ეს საშუალებას 
იძლევა ბავშვის მონაცემები განვითარების ასაკის შესაბამისად უმრავლესობის ნორმას შედარდეს. 
არაფორმალურ შეფასების მეთოდებს მიეკუთვნება არასტანდარტიზებული, თვისებრივი ტესტები და 
ქცევაზე დაკვირვება. მიუხედავად, იმისა, რომ თვისებრივი შეფასება განვითარების შესახებ სტანდა-
რტიზებულ ინფორმაციას არ გვაწვდის, სწორედ ეს მეთოდი გვეხმარება ინდივიდუალური სასწავლო 
გეგმის შემუშავებაში. არაფორმალური შეფასება სპეციფიკური უნარებისა და საჭიროებების განსა-
ზღვრისთვის, განვითარებისა და პროგრესის აღწერისთვის საუკეთესო მეთოდია.

სასწავლო გეგმაზე დაფუძნებული შეფასება არის მასწავლებლებისთვის შემუშავებული მეთო-
დი, რომელიც ეხმარება მათ მოსწავლის პროგრესის მონიტორინგში, რაც საბოლოოდ კონკრეტული 
უნარის განვითარებას ემსახურება. ეს პროცესი ძირითადად არაფორმალური ინსტრუმენტების მე-
შვეობით მიმდინარეობს და სხვადასხვა სპეციალური საჭიროების მქონე ბავშვების ინტერვენციის 
გეგმების მონიტორინგს უწყობს ხელს. კომუნიკაციური უნარების გამოსაკვლევად სასწავლო გეგმაზე 
დაფუძნებული შეფასებისთვის ყველაზე ხშირად გამოყენებული ინსტრუმენტები ქცევითი ანალიტი-
კოსების მიერ არის შექმნილი და სპეციფიკურად აუტიზმის სპექტრის აშლილობის მქონე ბავშვებზეა 
მორგებული. ზუსტი შეფასების მთავარი მახასიათებელი მიზნის სიცხადეა. მასწავლებელს უნდა ჰქო-
ნდეს კარგად ჩამოყალიბებული მიზნები, რომელიც შეფასების პროცესის ჩარჩოდ იქცევა. ამ მიზნების 
განსაზთღვრისთვის შემდეგი სახის კითხვები დაგეხმარებათ:

 — რისი გარკვევა მსურს?
 — რაში მჭირდება ამის ცოდნა?
 — როგორ მივიღებ ამ ინფორმაციას?
 — ვინ ჩაერთვება?
 — როდის დაიწყება ეს პროცესი?
 — რაში გამოვიყენებ იმ ინფორმაციას, რომელსაც მივიღებ?

ამ კითხვებზე თანმიმდევრული პასუხები მასწავლებლებს შეფასებისთვის მკაფიო ჩარჩოს შედ-
გენის საშუალებას აძლევს, რომელიც განსაზღვრავს, თუ რა პირდაპირი გავლენა ექნება ამ ქმედებებს 
ბავშვის დასწავლაზე (Hanbury, 2005).

ბავშვის კომუნიკაციური თუ სხვა უნარების შეფასებისას სხვადასხვა ფაქტორია გასათვალისწინე-
ბელი (Hanbury, 2005):

აუცილებელია განსხვავებული პერსპექტივის გათვალისწინება – თუ მასწავლებელი კონკრეტულ ინ-
ფორმაციას დაკვირვების შედეგად ვერ იღებს, საჭიროებისამებრ, მშობლისგან უნდა მიიღოს ამ კი-
თხვებზე პასუხი და, ასევე, სასურველია, ბავშვთან მომუშავე სხვა სპეციალისტების გამოკითხვაც;

 y დავალების შესრულების ცვალებადობა – ბავშვმა შესაძლოა კონკრეტული დავალება ვერ შეასრუ-
ლოს ინსტრუქციის შესაბამისად. ამაზე სხვადასხვა ფაქტორი ახდენს გავლენას, მაგალითად, 
სიახლისადმი რეზისტენტულობა. თუ ბავშვი ერთ სიტუაციაში ახერხებს კონკრეტული უნარის 
გამოვლენას, თუმცა, ვერ ახერხებს მეორეში, სპეციალისტისთვის ეს ფაქტიც მნშვნელოვან 
ინფორმაციას წარმოადგენს. ეს მეტყველებს იმ ბარიერებზე, რომლებიც ბავშვს დასწავლაში 
უშლის ხელს და აუცილებელია ამ გარემოებების გაანალიზება.

 y არარეგულარული პროფილი – აუტიზმის სპექტრის მქონე ბავშვებს კოგნიტური უნარები არათა-
ნაბრად აქვთ განვითარებული. განსხვავება მხოლოდ სხვადასხვა უნარს შორის კი არ არის, 
არამედ ეს განსხვავება ერთი უნარის ფარგლებშიც შეინიშნება. მაგალითად, თუ ბავშვი ასრუ-
ლებს რაიმე დავალებას, ვერ ვივარაუდებთ, რომ სხვა, მსგავს დავალებას იმავე წარმატებით 
შეასრულებს და პირიქით.

 y ბავშვის მდგომარეობა – ვერც ერთი ბავშვი ვერ შეასრულებს ინსტრუქციებსა და მითითებებს, 
თუ თავს კარგად არ გრძნობს. ეს შეიძლება იყოს როგორც ფსიქიკური, ასევე ფიზიკური მდგო-
მარეობა – დაძაბულობა, დაღლილობა, ავადმყოფობა ან გაბრაზება. ამიტომ, შეფასებისას ამ 
ფაქტორსაც უნდა მიექცეს ყურადღება.

სასწავლო გეგმაზე დაფუძნებული შეფასების ინსტრუმენტები. ცხრილი გადმოღებულია (Quill, 
Stansberry Brusnahan, 2017)

სახელი აღწერა რას ზომავს?

ბრიგანსის ადრეული 
განვითარების ინ-
ვენტარი (Curriculum 
Associates, 2012, 2013)

მიზნად ისახავს 8 წლამდე ასაკის ბავშვე-
ბის შეფასებას. სახელმძღვანელოში არ-
სებული მონაცემების საფუძველზე შესაძ-
ლებელია სასწავლო გეგმის შემუშავება 
და პროგრესის მონიტორიგნი.

აფასებს ფიზიკურ განვითარებას, 
ენის განვითარებას, წიგნიერე-
ბა, მათემატიკურ და მეცნიერულ 
ცოდნას, ყოველდღიური ცხოვრე-
ბის უნარებსა და სოციალურ-ე-
მოციურ განვითარებას.

ბრიგანსის გარდამა-
ვალი უნარების ინ-
ვენტარი (Curriculum 
Associates, 2010)

მიზნად ისახავს მოზარდთა და ზრდასრუ-
ლთა შეფასებას.
აფასებს საშუალო და საშუალო სკოლის 
მოსწავლეების უნარებს თუ როგორ მოა-
ხერხებენ ახალ გარემოში ტრანზიციასა 
და ახალ მოთხოვნებთან ადაპტირებას.

აფასებს დამოუკიდებლად ცო-
ვრების, დასაქმების უნარებს 
ტრანზიტული დაგეგმვისთვის.1

ენისა და დასწავლის 
ბაზისური უნარების 
შეფასება (ABLLS-R; 
Partington, 2006)

განვითარების ყველა სფეროში აფასებს 
500-ზე მეტ უნარს. მოიცავს ენის, სოცია-
ლური, აკადემიური, მოტორული უნარე-
ბის შეფასებას. სანდო საშუალებაა სპე-
ციფიკური ინტერვენციის დასაგეგმად და 
პროგრესის მონიტორინგისთვის.

 აფასებს განვითარების 500 უნა-
რს ყველა სფეროში. 

ვერბალური ქცევის 
ეტაპების შეფასები-
სა და განთავსების 
პროგრამა (VB-MAPP; 
Sundberg, 2008)

შემუშავებულია განვითარების ეტაპებსა 
(0–48 თვეები) და ქცევითი ანალიზის სფე-
როდან კვლევებზე დაყრდნობით. მორგე-
ბულია აუტიზმის სპექტრის აშლილობის 
მქონე ბავშვებზე. ადრეული ენობრივი და 
დასწავლის უნარების განვითარების შესა-
ფასებელი ინსტრუმენტი.

 აფასებს 170 ენობრივ და სოცია-
ლური განვითარების უნარს, ასე-
ვე ენისა და დასწავლის პოტენ-
ციურ 24 ბარიერს.

აუტიზმის სპექტრის აშლილობის მქონე მოსწავლეების შესაფასებელი აღნიშვნის ფურცელი

აღნიშვნის ფურცელი გამოიყენება ბავშვის უნარებზე – სუსტ და ძლიერ მხარეებზე აზრის გამოსაკვე-
თად, რაც შემდგომ ამარტივებს სასწავლო გეგმის შედგენას. შევსებისას გაითვალისწინეთ, რომ ბავ-
შვს შესაძლოა გაუჭირდეს პირდაპირი პასუხების მოცემა, თუნდაც ეს იყოს „კი“ და „არა“, ამიტომ ინფო-
რმაცია მიიღეთ ხანგრძლივი დაკვირვებისა და ისეთი ადამიანების მეშვეობით, ვინც ბავშვს კარგად 
იცნობს. გასათვალისწინებელია შეფასების პრინციპები .

აღნიშვნის ფურცელი შედგენილია კომუნიკაციის შეფასების ჩანაწერზე (Silver, 2005, CAR) -ზე 
დაყრდნობით.

სახელი, გვარი:

თარიღი:

შეფასება შეასრულა:

1 ტრანზიციის დაგეგმვა – სპეციალური საგანმანათლებლო საჭიროების მქონე მოსწავლისთვის შემუშავებუ-
ლი გეგმა, აუცილებელი უნარ-ჩვევების ასათვისებლად, რათა სკოლის შემდგომ დამოუკიდებლად ცხოვრება 
შეძლოს.

 ექსპრესიული კომუნიკაცია

N დებულება კი არა შენიშვნა

1.  იყენებს თუ არა ხმოვან სიგნალებს

2.  იყენებს ჟესტებსა და სიმბოლოებს

3.  იყენებს სიტყვებს რამდენს?

4.  აღინიშნება გადავადებული ექოლალია

5.  აღინიშნება მყისიერი ექოლალია

6.  ასახელებს ნივთებსა და სურათებზე გამოსახულ ობიექტებს

7.  წარმოთქმული სიტყვები არის მკაფიო და გასაგები

8.  გამოყენებული ჟესტები არის გასაგები

9.  იყენებს წინადადებებს

10.  იყენებს ნაცვალსახელებს

11.  არ ტოვებს სიტყვებს წინადადებაში

12.  აქვს მდიდარი ლექსიკური მარაგი

13.  შეუძლია ამბის თანმიმდევრული გადმოცემა

14.  არ უშვებს გრამატიკულ შეცდომებს

15.  მეტყველება არის მოქნილი (მიმდინარეობს შეუფერხებლად)

16.  შეუძლია ალტერნატიული კომუნიკაციის მეთოდების გამოყე-
ნება ინტერაქციის მიზნით

რა სიტუაციებში?

 კომუნიკაციის ფუნქციური გამოყენება

N დებულება კი არა შენიშვნა

17.  შეუძლია უარის გამოხატვა (მეტყველებით ან ჟესტებით) როგორ?

18.  შეუძლია რაიმეს მოთხოვნა როგორ?

19.  შეუძლია საჩვენებელი თითის მოთხოვნის მიზნით გამოყენება

20.  შეუძლია ადამიანებისთვის დირექტივების მიცემა (მაგ., „დაჯე-
ქი“, „მომეცი“ და ა.შ.)

21.  შეუძლია კომუნიკაციის სხვისკენ მიმართვა როგორ?

22.  შეუძლია კომუნიკაციის წამოწყება გაანალიზეთ  
კონტექსტი

23.  შეუძლია დახმარების თხოვნა

24.  შეუძლია ნასწავლი სიტყვების განზოგადება

25.  შეუძლია თავისკენ სხვათა ყურადღების მომართვა როგორ? როდის?

26.  შეუძლია მისთვის საინტერესო ობიექტისკენ მიმართოს სხვისი 
ყურადღება

27.  შეუძლია სასურველი ინფორმაციის მიღება სხვისგან

28.  ენას იყენებს კონტექსტის შესაბამისად

29.  იყენებს ენას კითხვების დასასმელად

30.  შეუძლია ენის გამოყენება თავის მართლებისთვის

31.  შეუძლია ენის მეშვეობით კონფლიქტის გადაწყვეტა

32.  შეუძლია თავისი აზრის გამოხატვა

33.  შეუძლია ალტერნატიული კომუნიკაციის მეთოდების გამოყე-

ნება საჭიროებისამებრ

როდის? არის 
სიტუაცია, როდესაც  
არ იყენებს?

34.  აქვს მიბაძვის უნარი

 კომუნიკაციის გაგება

N დებულება კი არა შენიშვნა

35.  შეუძლია ყურადღების მიმართვა მოსაუბრისკენ

36.  ვერბალური მეხსიერების მოცულობა ნორმის ფარგლებშია რამდენი?

37.  იყენებს ჟესტებსა და სიმბოლოებს ნათქვამის საპასუხოდ

38.  რეაგირებს თავისი სახელის გაგონებისას

39.  შეუძლია ერთსაფეხურიანი ინსტრუქციების შესრულება (მაგ., 
მომაწოდე რვეული)

40.  ესმის არსებითი სახელები (მაგ.: მაგიდა, ჭიქა, მანქანა)

41.  ესმის ზმნების მნიშვნელობა (მაგ.: წასვლა, ხტუნვა, სირბილი)

42.  შეუძლია ისეთი მარტივი კითხვების გაგება, რომელიც ეხება 
აწმყოს

მაგალითები

43.  შეუძლია ისეთი მარტივი კითხვების გაგება, რომელიც ეხება 
წარსულს

44.  შეუძლია ისეთი მარტივი კითხვების გაგება, რომელიც ეხება 
მომავალს

45.  სწარაფად ამუშავებს ვერბალურად მიწოდებულ ინფორმაციას

46.  შეუძლია პატარა ამბის გაგება

47.  შეუძლია „რატომ“ კითხვების გაგება (მაგ., რატომ ტირის?)

48.  შეუძლია ნათქვამის მიღმა მნიშვნელობის გაგება (ე.ი. ესმის 
გადატანითი მნიშვნელობები)

49.  შეუძლია სიტუაციური დასკვნების გამოტანა

50.  შეუძლია ვერბალურად მიწოდებული ინფორმაციიდან დასკვე-
ბის გამოტანა

51.  ესმის იდიომები

 ესმის იუმორი

 შეუძლია შეუსაბამო ინფორმაციის გაფილტვრა

 შეუძლია რეალური და არარეალური მოვლენების გარჩევა 

 ესმის ნაცვალსახელები

 დიალოგური უნარები

N დებულება კი არა შენიშვნა

 იყენებს ენას თავისი გრძნობების გამოსახატავად

 იყენებს ენას მისასალმებლად

 იყენებს ენას დასამშვიდობებლად

 იყენებს ენას მოსაბოდიშებლად

 შეუძლია სხვის საუბარში თავაზიანად ჩართვა

 შეუძლია ხუმრობა

 შეუძლია საკუთარი თავის წარდგენა

 შეუძლია დიალოგის შენარჩუნება არარელევანტური თემების 
გარევის გარეშე

 დიალოგისას შეუძლია თემის შეცვლა სიტუაციისთვის ადეკვა-
ტურად

 შეუძლია საჭირო დროს გაჩუმება

 შეუძლია მისთვის საინტერესო დიალოგის წამოწყება

აუტიზმის სპექტრის აშლილობის მქონე  
ბავშვებთან ურთიერთობა

კომუნიკაციის პროცესი აუცილებლად მოითხოვს მეორე ადამიანსა და გზავნილის არსებობას, ინტე-
რაქცია კი თავისთავად გზავნილის საპასუხოდ მოქმედებას მოიაზრებს, შესაბამისად, ორმხრივ კომუ-
ნიკაციას ინტერაქცია ეწოდება. აუტიზმის სპექტრის აშლილობის მქონე მოსწავლეების უმეტესობას 
ინტერაქციის პრობლემები აღენიშნებათ. უჭირთ როგორც ინტერაქციის წამოწყება, ასევე ამ პროცეს-
ში ჩართვაც, საურთიერთოდ ნაკლებად მიმზიდველები არიან თანატოლებისთვის, რაც მათ ცხოვრებას 
ძალიან ართულებს (Sasson, N. J. et al., 2016). ეფექტურად ინტერაქციისთვის მასწავლებელს უნდა შეეძ-
ლოს მათი სიგნალების გაშიფვრა და შესაბამისად მოქცევა. ამისთვის კომუნიკაციური თავისებურე-
ბების ცოდნასთან ერთად აუცილებელია ამ სიგნალების ინტერპრეტაციის/ დანიშნულების გაგებაც.

თანამედროვე შეხედულებების მიხედვით, აუტიზმის სპექტრის მქონე ადამიანებს არ აქვთ კომუ-
ნიკაციის სურვილისა და განზრახვის პრობლემა, არამედ აქვთ ვერბალური და არავერბალური კომუ-
ნიკაციის სხვადასხვა სიტუაციაში მრავალფეროვნად გამოყენების მწირი უნარები. სხვებთან კომუნი-
კაციის წარუმატებელი მცდელობა ხშირად ქცევით პრობლემებს იწვევს. ეს ქცევები განსხვავებულად 
არის გამოხატული, მაგალითად, აგრესიული ქცევა, თვითდამაზიანებელი ქცევა, ხმამაღალი ვოკალი-
ზაციები და ა.შ. ეს გამომწვევი ქცევები ხანდახან კომუნიკაციის ფორმად გვევლინება. ასეთი სიტუაცი-
ები დგება მაშინ, როცა მოსწავლეს უჭირს სხვათა მოლოდინების გამართლება, ან სხვები ვერ აკმაყო-
ფილებენ მათ საჭიროებებს (Noens & van Berckelaer-Onnes, 2004; Prizant, Wetherby, 2005; Tager-Flusberg 
et al., 2009).

როგორ გავიგოთ არავერბალური კომუნიკაცია და ექოლალიები

თქვენთვის უკვე ცნობილია, რომ აუტიზმის სპექტრის აშლილობის მქონე ზოგიერთი ბავშვი მცირედ ან 
საერთოდ არ მეტყველებს, ამიტომ ამ შემთხვევაში ისინი თავიანთი შესაძლებლობების ფარგლებში 
ცდილობენ კომუნიკაციას. ხშირ შემთხვევაში ჩანს, რომ ბავშვებს არ ესმით ნათქვამი, არ რეაგირებენ 
სახელზე ან ინდიფერენტულები არიან თქვენი კომუნიკაციის მცდელობის მიმართ. მათ შესაძლოა შე-
მდეგი საშუალებები გამოიყენონ კომუნიკაციისას: ჟესტები. ტირილი, თქვენი ხელის სასურველი ობი-
ექტისკენ წაღება, სასურველი ობიექტის მიმართულებით ცქერა, ჩაბღაუჭება, სასურველი ობიექტისა 
თუ სურვილის გამომხატველი სურათების ჩვენება, გამომწვევი ქცევა, ექოლალია.

როგორ გავიგოთ გამომწვევი ქცევა?

ნებისმიერ გამომწვევ ქცევას აქვს სხვადასხვა მიზეზი, რომელიც შესაძლოა იყოს სამედიცინო, სენსო-
რული, ქცევითი ან კომუნიკაციური. ქვემოთ ჩამოთვლილი და განხილულია რამდენიმე სახის გამომ-
წვევი ქცევა:

თვითდამაზიანებელი ქცევა – აღნიშნულ ქცევას შესაძლოა სხვადასხვა მიზეზი ჰქონდეს. კომუნიკა-
ციისას შესაძლოა ბავშვი საკუთარ საჭიროებებს, სურვილებსა და გრძნობებს სხვაგვარად ვერ გამო-
ხატავდეს. აუტიზმის სპექტრის აშლილობის მქონე მოსწავლეებში, ვისაც მწირი ენობრივი უნარები 
აქვთ, ხშირია თავში ხელის რტყმა, ან თავის მერხზე/კედელზე რტყმა, ამ გზით ხშირად აჩვენებენ, 
რომ ფრუსტრირებულნი (იმედგაცრუებულები) არიან, სჭირდებათ რაიმე ნივთი ან აქტივობა, ან არ მო-
სწონთ, რა სიტუაციაშიც იმჟამად იმყოფებიან. შფოთვისას ან აღტაცებისას ხშირია საკუთარ ხელზე 
კბენაც, მობეზრებისას კანის წვალება ან თვალის კაკლების ტრიალი. ყურის წვალება და თავის ქნევა 
კი შესაძლოა იმაზე მიუთითებდეს, რომ რაიმე სტკივათ.

ფიზიკური გამოწვევა – აუტიზმის სპექტრის აშლილობის მქონე ბავშვებთან, ვისაც მწირი ენობრივი 
შესაძლებლობები აქვს, ხშირია კბენის, დარტყმის, მონერწყვების ან თმის მოქაჩვის მცდელობები. 
მიზეზი შესაძლოა მრავალგვარი იყოს: სამედიცინო, სენსორული, ქვევითი ან კომუნიკაციასთან და-
კავშირებული. ძირითადად, კომუნიკაციის მიზნით ფიზიკურ გამომწვევ ქცევას ბავშვები დისკომფო-
რტის, უკმაყოფილების დროს მიმართავენ.

პიკა – გულისხმობს, ისეთი ობიექტების პირში ჩადებას, რომელიც არ იჭმევა. ამ ქცევის მიზეზი შესაძ-
ლოა სხვადასხვაგვარი იყოს: ყურადღების მიქცევის მცდელობა, შფოთვის შემცირება, პასუხისმგებ-
ლობისგან თავის არიდება.

ნინის უჭირს გაკვეთილზე დიდ ხანს მერხთან გაჩერება, ამიტომ მისთვის აუცილებელია ბოლო 10 წუ-
თის განმავლობაში შეეძლოს რაიმე ფიზიკური აქტივობით დაკავება. მასწავლებელმა, რომელმაც ნინის 
თავისებურების შესახებ არ იცოდა, ბავშვს რამდენჯერმე მიუთითა დაჯდომისკენ, ნინიმ საკუთარი ნი-
ვთები ძირს დაყარა. 
  ? თქვენი აზრით, რამ გამოიწვია ნინის ქმედება 
  ? რა შეიძლება გაკეთდეს ქცევის პრევენციისთვის?

როგორ გავიგოთ ექოლალია?

აუტიზმის სპექტრის აშლოლობის მქონე ბავშვები ექოლალიას სხვადასხვა მიზეზით მიმართავენ. შე-
საძლოა, ექოლალია კომუნიკაციის ინიცირების მიზნით იქნას გამოყენებული (მაგ.: მოთხოვნა, მიმა-
რთვა, პროტესტი) ან კომუნიკაციური ცვლილებების შესანარჩუნებლად (ჯერის დაცვა, ინფორმაციის 
მიწოდება). ხანდახან მყისიერ ექოლალიას სოციალური ინტერაქციის შენარჩუნების ფუნქციაც შესაძ-
ლოა ჰქონდეს. ასევე, შესაძლებელია ის თვითრეგულაციის მიზნით იქნეს გამოყენებული. ექოლალიის 
ზოგიერთ ფორმას ფუნქცია შესაძლოა საერთოდ არ გააჩნდეს და ავტომატური იყოს. სწორედ იმის 
გამო, რომ ბავშვები ექოლალიას მრავალი მიზნით იყენებენ, მასწავლებლის რეაგირებაც განსხვავე-
ბული უნდა იყოს.

შოთას მასწავლებელი ეკითხება: „გუშინ რას აკეთებდი?“, შოთა პასუხობს: „რას აკეთებდი?“. მასწავლე-
ბელი ისევ ეკითხება „წაიკითხე თუ არა სამი გოჭის ზღაპარი?“ შოთა პასუხობს: „წაიკითხე!“. 
  ? თქვენი აზრით, რამ გამოიწვია შოთას პირველი პასუხი? 
  ? რომელი ტიპის ექოლალია ჩანს მაგალითში?

აუტიზმის სპექტრის აშლილობის მქონე ბავშვების ძლიერი 
მხარეები და დასწავლის თავისებურებები

აუტიზმის სპექტრის აშლილობის მქონე ბავშვებზე საუბრისას მეტი ყურადღება ეთმობა სუსტ მხარე-
ებს, ნეგატიურ გამოვლინებებს და ნაკლებად საუბრობენ მათ ძლიერ მხარეებზე. ამ უკანასკნელზე 
აქცენტირება პროფესიონალებმა მათსავე სასიკეთოდ უნდა გამოიყენონ, რადგან ბავშვები სწორედ 
ძლიერი მხარეების შუამავლობით შეიმეცნებენ სამყაროს და აძლიერებენ სუსტ მხარეებს.

სხვადასხვა მონაცემის მიხედვით, აუტიზმის სპექტრის აშლილობის მქონე ბავშვების ძლიერი 
მხარეა დეტალების შემჩნევის უნარი – მათ ინფორმაციის მთლიანობით გადამუშავებასთან შედარე-
ბით უკეთ აქვთ განვითარებული დეტალების აღქმის უნარი. მაგალითად, მაღალი ქულები აქვთ ვექს-
ლერის ინტელექტის სკალის კუბების აწყობის სუბტესტში (WISC-IV), რაც მოითხოვს მთლიანად თეთ-
რი/წითელი, ან ნაწილობრივ თეთრი/წითელი კუბებით ნიმუშის შესაბამისი კონსტრუქციის აწყობას. 

აგრეთვე, უკეთესად შეუძლიათ გადახაზული ფიგურების ტესტების შესრულება, სადაც საჭიროა გართუ-
ლებულ პირობებში გეომეტრიული ფიგურების გამორჩევა.

კიდევ ერთ ძლიერ მხარეს წარმოადგენს მათი სისტემატიზირებისკენ მიდრეკილება – მიუხედა-
ვად იმისა, რომ აუტიზმის სპექტრის აშლილობის მქონე ბავშვებს არ შეუძლიათ კომუნიკაცია, თავს 
მშვიდად გრძნობენ ისეთ სისტემებთან, როგორიც არის მანქანები, კომპიუტერული პროგრამები, და-
ნადგარები, მოსწონთ ხატვა და ახალი ენების დაუფლება (Farrell, 2006).

მნიშვნელოვანია ყურადღების გამახვილება მათ სპეციფიკურ ინტერესებზე, რასაც ხშირად ნეგა-
ტიურ კონტექსტში განიხილავენ და ობსესიებს, კომპულსიებსა და ფიქსაციებს უწოდებენ. სინამდვი-
ლეში, ეს უნარი მათ სრული პოტენციალის გამოვლენაში ეხმარება. ასპერგერის სინდრომის მქონე 
ბავშვების 90%-ს სხვადასხვა სფეროში განსაკუთრებული ინტერესები აქვთ. ეს შესაძლოა იყოს ფეხ-
საცმელები, მეორე მსოფლიო ომის თვითმფრინავები, ტიტანიკის მგზავრების სია, წითელი ყვავილე-
ბი, პლანეტები, გლობუსები და რუკები, ფანქრები და ა.შ. კვლევის მიხედვით, ამ ბავშვებს საკუთარი 
ინტერესების გაღრმავება კომუნიკაციური, ემოციური, სენსორული უნარებისა და ნატიფი მოტორი-
კის გაუმჯობესებაში ეხმარება (Winter-Messiers, 2007). მიუხდავად იმისა, რომ ასპერგერის სინდრომის 
მქონე მოსწავლეს კარგი ვერბალური უნარები შეიძლება ჰქონდეს, მას უჭირს კომუნიკაცია, დიალო-
გის წარმართვა და თემის შენარჩუნება. ეს ხელს უშლის მოსწავლის გაკვეთილის პროცესში ჩართ-
ვას. მასწავლებელმა აუცილებლად უნდა გამოიყენოს ბავშვის სპეციფიკური ინტერესები სასწავლო 
გეგმის მიზნების შესრულებისთვის და ბავშვთან მარტივად კომუნიკაციისთვის. მაგალითისთვის, თუ 
ბავშვის ინტერესია ცათამბჯენები, შესაძლებელია მათემატიკური ამოცანის შედგენა ცათამბჯენების 
ფანჯრების ოდენობის განსაზღვრისთვის. მასწავლებლებმა ბავშვს „ექსპერტობის“ საშუალება უნდა 
მისცენ და მისთვის საინტერესო, სპეციფიკურ თემაზე ინფორმაციის გაზიარებას უნდა შეუწყონ ხელი. 
ინტერესების ამგვარი სახით გაზიარება მათთვის თვითშეფასებას გაზრდის და თანატოლებში მათ 
მიმღეობას წაახალისებს.

სხვადასხვა კვლევის მიხედვით, აუტიზმის სპექტრის აშლილობის მქონე ბავშვები ვიზუალურად 
მიწოდებულ ინფორმაციას უფრო კარგად ამუშავებენ, ვიდრე სმენით მიღებულს. შესაბამისად, ვერბა-
ლური ინსტრუქციები ნაკლებად გამოსადეგია მათთან კომუნიკაციისას და უპირატესობა მხედველო-
ბით მასალას (ვიდეოების ჩათვლით) უნდა მიენიჭოს. მათემატიკისა და სხვა მეცნიერებათა სწავლება 
დამხმარე მასალების მეშვეობით უნდა ხდებოდეს (Silver, 2005).

აუტიზმის სპექტრის აშლილობის მქონე მოსწავლეებთან კომუნიკაცია

აუტიზმის სპექტრის მქონე მოსწავლეებთან ეფექტური კომუნიკაციის დასამყარებლად ქვემოთ გა-
ნხილულია სხვადასხვა სტრატეგია განსხვავებული სიტუაციებისთვის (Silver, 2005; Heflin, Alaimo, 2007; 
Boucher, 2011).

არ გაქცევენ ყურადღებას

აუტიზმის სპექტრის მქონე მოსწავლეები ხშირად იმდენად არიან გართულები თავიანთ აქტივობებში, 
რომ მათი ყურადღების მიპყრობა ჭირს. ამიტომ:

 y იმის მისანიშნებლად, რომ მათ მიმართავთ, მათი სახელი ყოველთვის წინადადების დასა-
წყისში გამოიყენეთ;

 y მიმართეთ ინტონირებულად, განსხვავებული, მაგრამ მშვიდი და ხალისიანი ინტონაციით;
 y ჯერ დარწმუნდით, რომ ნამდვილად გაქცევენ ყურადღებას, ხოლო შემდეგ დაუსვით კითხვა/

მიაწოდეთ ინსტრუქცია;
 y ყურადღების მისაპყრობად გამოიყენეთ მისთვის საინტერესო აქტვობა/საკითხი ან ის აქტი-

ვობა რითიც ამჟამად დაკავებულია.

უჭირთ ნათქვამის გაგება

აუტიზმის სპექტრის აშლილობის მქონე მოსწავლეებს უჭირთ ნათქვამში ნაკლებად პრიორიტეტული 
საკითხების /გაფილტვრა. შესაბამისად, ისინი თქვენს თითოეულ სიტყვას თანაბარ მნიშვნელობას 
ანიჭებენ. ამის გამო ჩნდება ჭარბი ინფორმაცია, რასაც საბოლოოდ მოსწავლე გადატვირთამდე/გა-
დაღლამდე მიჰყავს, რის შემდეგაც ინფორმაცია აღარ მუშავდება. ამის თავიდან ასარიდებლად მასწა-
ვლებელმა უნდა გაითვალისწინოს, რომ აუტიზმის სპექტრის აშლილობის მქონე მოსწავლეები

 y უფრო ნელა გადაამუშავებენ ინფორმაციას;
 y სოციალურ სიტუაციებში შფოთვავენ;
 y მოულოდნელ სიტუაციებში შფოთავენ;
 y ითრგუნებიან ხმაურის, კაშკაშა განათების, მძაფრი სუნის ფონზე;
 y ტიპური განვითარების მქონე ბავშვებთან შედარებით მარტივად განიცდიან ემოციურ გადატ-

ვირთვას.

სწორედ ამიტომ მოსწავლეებთან ეფექტური კომუნიკაციისთვის

 y ისაუბრეთ მოკლედ და გასაგებად, გამოიყენეთ მარტივი წინადადებები;
 y გამოიყენეთ და ხაზგასმით გაიმეორეთ მთავარი სიტყვები;
 y ინფორმაციის გადამუშავებისთვის მიეცით დრო მოსწავლეს – სიტყვებსა და ფრაზებს შორის 

გააკეთეთ პაუზები, მიეცით დრო პასუხის მოსაფიქრებლადაც;
 y არ დასვათ ერთბაშად ბევრი კითხვა;
 y ბავშვის შფოთვის გამოვლენის შემთხვევაში შეზღუდეთ არავერბალური კომუნიკაცია (თვა-

ლით კონტაქტი, მიმიკა, ჟესტები ა.შ.), დაუწიეთ ხმას, მოდუნდით, მიიღეთ მშვიდი და მომლო-
დინე პოზა;

 y გამოიყენეთ ვიზუალური მასალა (სიმბოლოები, სურათები, ცხრილები, სოციალური ისტორი-
ები);

 y გააანალიზეთ, თუ რა სიტუაციაში იმყოფებით, ირგვლივ ხომ არ არის ჭარბი სენსორული სტი-
მულები? (მაგ.: არის თუ არა ხმაური საკლასო ოთახში, ჭარბი განათება, ბევრი საგანი და პლა-
კატი კედელზე).

უჭირთ ღია კითხვებზე პასუხის გაცემა

აუტიზმის სპექტრის აშლილობის მქონე ბავშვებს უფრო კარგად ესმით კონკრეტული კითხვები აბ-
სტრაქტულთან შედარებით. ხშირად საერთოდ ვერ იგებენ კითხვების მნიშვნელობას. ამისთვის

 — დასვით მოკლე შეკითხვები;
 — დასვით მხოლოდ აუცილებელი კითხვები;
 — დასვით კითხვა სტრუქტურულად: მაგალითად, შესთავაზეთ პასუხის სავარაუდო 

ვარიანტები;
 — დასვით დეტალური და არა ზოგადი კითხვები. მაგალითისთვის, არ ჰკითხოთ როგორ მო-

სწონს დღე, არამედ ჰკითხეთ კონკრეტულად, მოეწონა თუ არა საუზმე, ან საკლასო ოთახში 
ჯდომა.

არ ითხოვენ დახმარებას

 y თუ ბავშვს დაბნეულობა ან გაღიზიანება ეტყობა, დაიხმარეთ ვიზუალური ბარათები და სთხო-
ვეთ ამოარჩიოს თუ რა უჭირს.

ნათქვამის მნიშვნელობა პირდაპირ ესმით

 y მოერიდეთ ირონიას, სარკაზმს, გადატანითი ტერმინების, ალეგორიების, იდიომების, ფრაზე-
ოლოგიზმების, რიტორიკული კითხვების, ჰიპერბოლების გამოყენებას. გამოყენების შემთხვე-
ვაში აუცილებლად ნათლად აუხსენით მნიშვნელობა. აუტიზმის სპექტრის აშლილობის მქონე 
მოსწავლეები ვერ ან ძნელად იგებენ გადატანით მნიშვნელობას, ალეგორიებს.

უარზე უარყოფითად რეაგირებენ

 y ეცადეთ სხვა სიმბოლო ან სიტყვა გამოიყენოთ უარის სათქმელად;
 y მათ შესაძლოა არ ესმოდეთ უარის მიზეზი. თუ რაიმე აქტივობა სხვა დროს გაქვთ ჩანიშნული, 

აჩვენეთ გრაფიკში;

 y უარის თქმას შესაძლოა ბავშვის ან სხვების დაცვის ფუნქცია ჰქონდეს. ამ შემთხვევაში აუხ-
სენით მოსწავლეს საფრთხის შემცველი მოვლნებისა და მოქმედებების შესახებ. ამისთვის 
გაიაზრეთ ქცევის მიზეზი, შეგიძლიათ გამოიყენოთ სოციალური ისტორიები;

 y თუ უარის თქმის მიზეზი სიტუაციისთვის შეუსაბამო ქცევაა, შეცვალეთ თქვენი რეაქცია ამ ქცე-
ვაზე. ეცადეთ, არ იყვიროთ ან არ მიაქციოთ ზედმეტი ყურადღება მოვლენას, მშვიდი რეაქცია 
ეხმარება დროდადრო ქცევის შემცირებას;

 y შემოიღეთ მკაფიო წესები და ახსენით, რატომ არის მისაღები ან მიუღებელი კონკრეტული 
ქცევა.

როცა რაიმეს სთხოვთ, შეიძლება დაგარტყათ

 y გამოიყენეთ ქცევის დღიური,
 y აუხსენით კლასში მიღებული წესები,
 y აუხსენით, რომ უარის თქმა მისაღები ფორმითაც შეიძლება და უჩვენეთ ეს ფორმა. ვთქვათ 

ხელით ჩვენება თუ არ უნდა, ან შესაბამისი სიტყვის გამოყენება.

აუტიზმის სპექტრის აშლილობის მქონე ბავშვებთან 
კომუნიკაციის გაძლიერების ძირითადი სტრატეგიები

კომუნიკაციური უნარების გასაუმჯობესებლად მრავალი მეთოდია შემუშავებული. მიდგომა განსხვავე-
ბულია ბავშვების კომუნიკაციური უნარებისდა მიხედვით და მკვეთრად ინდივიდუალურია, ამიტომ არ 
არსებობს რაიმე ერთი სტრატეგია, რომელიც ყველა ბავშვს გამოადგება. თუმცა, არსებობს პრინციპე-
ბი, რომლის გათვალისწინებითაც შესაძლებელია, ბავშვთან ინდივიდუალური მიდგომის შემუშავება 
და მისი მხარდაჭერა.

 — კლასში აუტიზმის სპექტრის აშლილობის მქონე ბავშვებს უნდა ჰქონდეთ მხედველობით 
თვალსაჩინო მასალების გამოყენების საშუალება. ეს მასალები მოიცავს ისეთ ნივთებს, 
როგორებიცაა: ვიზუალური თავსატეხები, ხელოვნების მასალები, ჭარბად ილუსტრირებუ-
ლი წიგნები;

 — მიაწოდეთ ვიზუალური მასალები და მიეცით ხელით მანიპულირების შესაძლებლობა ცნე-
ბების ასათვისებლად. მაგალითად, ზემოთ-ქვემოთ მიმართულებების გასაგებად გამოიყე-
ნეთ ისრები, ან აუხსენით ჟესტებით;

 — კომუნიკაციის წასახალისებლად გამოიყენეთ განმამტკიცებლები. ამის შესახებ ინფორმა-
ციის მიღება მშობლისგან ან დაკვირვების საფუძველზეა შესაძლებელი;

 — გამოიყენეთ ბიჰევიორისტული მოდგომა ახალი მასალის დასწავლისას: ბიჰევიორიზმის 
მიხედვით დასწავლა გარემოსთან აქტიური ინტერაქციის მეშვეობით ხდება და ქცევის 
გამეორების ალბათობა იზრდება თუ ეს ქცევა სასიამოვნო სტიმულთან იქნა დაწყვილე-
ბული. შესაბამისად, აუცილებელია ბავშვისთვის პოზიტიური გარემოს შექმნა და მისი წა-
ხალისება;

 — წაახალისეთ ბავშვის მიერ მცირე დეტალების აღქმის უნარი, სადაც კი შესაძლებელია. მა-
გალითად, კლასში თუ რაიმე ნივთი დაიკარგება, ითამაშეთ „ვინ იპოვნის?“ ან მაგ., ვიზუა-
ლურ გამოსახულებებში რაიმე დეტალის პოვნა;

 — წაახალისეთ მცირედი სპონტანური კომუნიკაციის ინიციატივაც კი. ზოგიერთ შემთხვევა-
ში, შესაძლოა ბავშვმა ხელი აწიოს და დაავიწყდეს სათქმელი, ამიტომ წაახალისეთ ბავ-
შვი და ეცადეთ იმავე ქცევის ინიციატივას ხელი არ შეუშალოთ;

 — შექმენით რაიმე სახის სიგნალები, რადგან ბავშვს შესაძლოა გაუჭირდეს გაკვეთილის 
პროცესში სათმელის ჩამოყალიბება. თუნდაც საპირფარეშოს გამოყენების თხოვნის მიზ-
ნით. ამიტომ შექმენით ინდივიდუალური სახის სიგნალები (მაგ., სურათი, ან ხელის აწევა), 
რომელიც გაზიარებულ მნიშვნელობას შეიძენს თქვენთვის.

 — ენის გამოყენების წასახალისებლად შექმენით დღიური რუტინები საკლასო ოთახში. მა-
გალითისთვის, საკლასო ოთახში მოსვლისას აუცილებელია მისალმება, ჩამოწერეთ მი-
სალმების სხვადასხვა ვარიაცია და სთხოვეთ ბავშვებს, აირჩიონ სასურველი. რიტუალი 
შესაძლოა სიმღერის სახითაც იქნეს გადმოცემული;

 — ცნების გენერალიზებისთვის გამოიყენეთ ეს სიტყვა სხვადასხვა სიტუაციაში;

 — გამოიყენეთ სიუჟეტური სურათები;
 — წასახალისებლად გამოიყენეთ სტიკერები;
 — აუტიზმის სპექტრის აშლილობის მქონე მოსწავლეებს მოსწონთ სისტემატიზებული ინფო-

რმაცია, ამიტომ გამოიყენეთ ცხრილები და სქემები კომუნიკაციისას;
 — გამოიყენეთ ჟესტები კომუნიკაციისას;
 — მიეცით უკუკავშირი;
 — არ დააძალოთ თვალით კონტაქტი;
 — არ დასვათ კითხვები, ამის მაგივრად გამოიყენეთ სიტყვები: მითხარი, დამიწერე, მაჩვენე, 

ჩამოთვალე, ამიხსენი, აღწერე, დაგეგმე, ამ მეთოდით მაჩვენე, შეადარე, ააშენე, გააანა-
ლიზე, აარჩიე, მირჩიე და ა.შ.;

 — აუხსენით აბსტრაქტული ცნებები, რადგან აუტიზმის სპექტრის აშლილობის მქონე მოსწა-
ვლეებს უჭირთ მათი მნიშვნელობის გაგება;

 — გამოიყენეთ ბავშვის განსაკუთრებული ინტერესები ენის გამოყენების წასახალისებლად;
 — როდესაც ბავშვი განმეორებით სვამს კითხვას, ერთხელ უპასუხეთ, შემდგომ ჯერზე უთხა-

რით, რომ გაიხსენოს, რაც უპასუხეთ;
 — აუხსენით, რა უნდა გააკეთოს, შენიშვნის ნაცვლად, ან იმის ნაცვლად, თუ რა არ უნდა გაა-

კეთოს;
 — ესაუბრეთ პირდაპირი მნიშვნელობებით, მოკლედ და მკაფიოდ;
 — ასწავლეთ იდიომები და მეტაფორები;
 — აცადეთ ინფორმაციის გადამუშავცება, გააკეთეთ პაუზები;
 — ახალი თემის წამოჭრისას გააკეთეთ მოკლე შესავალი, იმის შესახებ, თუ რაზე უნდა ისა-

უბროთ;
 — დარწმუნდით, რომ ბავშვს კლასში კომუნიკაციის საშუალება აქვს;
 — აუტიზმის სპექტრის მქონე ზოგიერთი ბავშვი უკეთ გამოიყენებს კომპიუტერს და დამხარე 

ტექნოლოგიებს, წაახალისეთ ამგვარი კომუნიკაცია.

მნიშვნელოვანია როგორც ვერბალური აქტივობის წახალისება, აგრეთვე ალტერნატიული და 
აუგმენტაციური კომუნიკაციის მეთოდების გამოყენება.

შეჯამება

აუტიზმის სპექტრის აშლილობის მქონე მოსწავლეებთან დაკავშირებული სირთულეები მრავა-
ლგვარია, თუმცა წამყვანი სირთულეები მაინც კომუნიკაციასთანაა დაკავშირებული. აუტიზმის 
სპექტრის მქონე მოსწავლეებში კომუნიკაციური თავისებურებები განსხვავებულია და ვარირებს 
– ზოგიერთი საერთოდ ვერ საუბრობს, ზოგიც კი ენას არასწორად იყენებს. საინტერესოა ისიც, 
რომ ერთსა და იმავე ქცევას განსხვავებული საფუძველი და მიზეზი აქვს, შესაბამისად, მოსწა-
ვლესთან მუშაობისას მნიშვნელობა ენიჭება ინდივიდუალურ მიდგომას, მათი უნარების შეცნო-
ბასა და შესაბამის რეაგირებას.

შემაჯამებელი კითხვები

→ მოიყვანეთ არავერბალური და ვერბალური კომუნიკაციის მაგალითი რეალური 
ცხოვრებიდან.

→ თქვენი აზრით, რომელია საკლასო სიტუაციისთვის რელევანტური კომუნიკაციის 
მოდელი?

→ იმ შემთხვევაში თუ მოსწავლე ასრულებს ინსტრუქციებს, შეგვიძლია ვივარაუდოთ თუ 
არა, რომ ამ მოსწავლეს მეტყველება შეუძლია?

→ რა დანიშნულება აქვს წინავერბალურ კომუნიკაციას და ვხვდებით თუ არა კომუნიკაციის 
ამ სახეს ზრდასრულ ადამიანებთან?

→ მოიყვანეთ გაზიარებული ყურადღების მაგალითები რეალური ცხოვრებიდან.

→ რა დანიშნულება აქვს სიმბოლურ თამაშს კომუნიკაციური უნარების შემდგომი 
განვითარებისთვის?

→ მოიყვანეთ ნეოლოგიზმების მაგალითები.

→ რა განსხვავებაა მყისიერ და გადავადებულ ექოლალიებს შორის? მოიყვანეთ 
მაგალითები.

→ რაში შეუშლის ხელს აუტიზმის სპექტრის მქონე მოსწავლეს ვიწრო ინტერესები? რაში 
დაეხმარება?

→ რას გულისხმობს ენის არათანაბარი განვითარება?

→ რა უშლის ხელს მოსწავლის კომუნიკაციური უნარების შეფასებას?

→ რა შეიძლება იყოს თანაკლასელის კბენის მიზეზი და რა ეწოდება ამ ქცევას? ჩამოთვა-
ლეთ რამდენიმე მიზეზი.

დავალება

ლიტერატურის ანალიზისთვის ქვემოთ მოცემულია ორი შემთხვევა, პირველი არის საილუსტრაციო 
მაგალითი, ხოლო მეორე შემთხვევა სავარჯიშოს სახითაა წარმოდგენილი.

შემთხვევა 1: მაგალითი

ნონა 12 წლისაა და აქვს აუტიზმის სპექტრის აშლილობა. იყენებს ექოლალიას და ასევე ენას 
საგნების, მოქმედებების, მოთხოვნის, პროტესტის, მისალმების, კომენტარისა და მოვლენების 
აღსაწერად. მოთხოვნის მიზნით იყენებს ფრაზას – „კიდევ მინდა“, ასევე, პროტესტის ნიშნად ამ-
ბობს: „აღარ გააკეთო“ და დამშვიდობებისას ამბობს: „დამშვიდობების დროა“. ზოგჯერ ავლენს 
თვითდაზიანებას, აგრესიასა და დესტრუქციულ ქცევას. ეს მაშინ ხდება, როდესაც შეცდომას უს-
წორებენ, ვერ იგებენ მისი კომუნიკაციის მცდელობას, არ არის გასაგები მისი კომუნიკაცია ან 
ირღვევა მოსალოდნელი რუტინა. ამ დროს სკოლაში გზავნიან ცალკე „შესვენების ოთახში“. დია-
ლოგის პროცესში უჭირს ჯერის დაცვა, სხვების მოსმენა. სკოლაში მოსვლისას ესალმება სხვებს, 
თუმცა შესვენებებზე არ შედის ინტერაქციაში თანაკლასელებთან, უგულებელყოფს სხვათა კომუ-
ნიკაციის მცდელობებს. სინტაქსურად იყენებს მარტივ წინადადებებს, არ ესმის იუმორი.
ნონასთვის პრიორიტეტულია ემოციური რეგულაციისა და სოციალური კომუნიკაციის უნარების 
გაუმჯობესება. მან უკეთ უნდა შეძლოს აზრის გამოთქმა – კერძოდ, მან წინადადებაში უნდა შე-
იტანოს უფრო ზუსტი სიტყვები სპეციფიკაციისა და ინფორმატიულობისთვის და ექოლალია აქ-
ციოს მნიშვნელობის მატარებელ წინადადებად. ნონას ენობრივი უნარები იმაზე უკეთესი ჩანს, 
ვიდრე არის. ამიტომ მასწავლებელს წინადადების სიგრძის გაზრდის მცდელობა ექნება, თუმცა, 
მას რთული გრამატიკული წინადადების წარმოებისთვის შესაბამისი პრაგმატული და სემანტი-
კური ბაზა არ აქვს. შესაბამისად, პრიორიტეტულია მისი ლექსიკონის გამდიდრება და საჭირო 
ინფორმაციის ზუსტი გადმოცემის სწავლება.

შემთხვევა 2: სავარჯიშო

რატი აუტიზმის სპექტრის აშლილობის მქონე 6 წლისა და 5 თვის პირველკლასელი ბიჭია. იყენებს 
ექოლალიასა და ზოგიერთ ცალკეულ სიტყვას საგნებისა და მოქმედებების მოთხოვნისთვის, ასე-
ვე, გაპროტესტების მიზნით. ვერბალური და არავერბალური კომუნიკაციისას მზერით კონტაქტს 
იშვიათად იყენებს. მან ცოტა ხნის წინ დაიწყო ექოლალიის გამოყენება მისასალმებლად, და-
სარეკად, წიგნში სურათებისა და მისთვის ემოციური მოვლენების აღსაწერად. რატის შეუძლია 
წინადადებების შედგენა, მაგრამ სპონტანური კომუნიკაციის დროს ამ წინადადებას ფუნქციურად 
ერთი სიტყვის მნიშვნელობა აქვს, მაგალითისთვის, თუ რატი იტყვის, „გამოვიძახოთ სასწრაფო 
დახმარება“ ეს გულისხმობს, რომ მას ესაჭიროება შველა. ამგვარად, იყენებს ოცამდე ფრაზასა და 
სიტყვას სხვადასხვა სპონტანური მოთხოვნის გამოსახატავად. მითითებებს ასრულებს მხოლოდ 
ჟესტებისა და სურათების გამოყენების შემთხვევაში. სიმბოლური თამაშის მწირი უნარები აქვს, 
თუმცა კონსტრუქციულ თამაშს მარტივად ახერხებს (კუბების აგება, დაწყობა). რატის უჭირს ემო-
ციური რეგულაცია. როდესაც მისი კომუნიკაცია სხვებისთვის გაუგებარია, ხდება აგრესიული, ყვი-

რის და მიმართავს მსუბუქ თვითდამაზიანებელ ქცევას, რასაც პროტესტის გამოხატვის ფუნქცია 
აქვს. რატის გაუჭირდა სკოლაში ადაპტაცია, გაკვეთილის პროცესში არ ჩერდება სკამზე. რიგში 
დგომისას კბენს თანაკლასელებს, დარბის დერეფანში, ეხუტება ყველას ისე, რომ აწუხებს მათ. 
მას უჭირს თანატოლებთან ურთიერთობა, ჯერის დაცვა, ჯგუფურ აქტივობებში ჩართვა, ამიტომ 
შორიდან აკვირდება მათ. მასწავლებელი ცდილობს, რომ რატის მისცეს არჩევანის საშუალება 
და კითხვებს უსვამს (მაგ: „როგორ გირჩევნია...?“, „შეგიძლია...?“), თუმცა პასუხის ალტერნატივები 
ორამდე აქვს დაყვანილი, რადგან რატისთვის მეტი სტიმულიდან არჩევნის გაკეთება რთულია.

კითხვები:

1. რა უნარების გაუმჯობესებაა პრიორიტეტული ბავშვის საგაკვეთილო პროცესში 
ჩასართავად?

2. რა მიზნებს დაისახავდით ამისთვის?

3. როგორი ტიპის ექოლალიის მაგალითია მოცემული შემთხვევაში?

4. მოიყვანეთ ექოლალიის სიმბოლური გამოყენების კიდევ ერთი მაგალითი.

5. გამოიყენეთ აღნიშვნის ფურცელი და აღწერეთ, რა ინფორმაცია არ არის მოცემული 
ტექსტში?

შესავალი

მასწავლებლებისთვის განსაკუთრებულ ამოცანას წარმოადგენს სპეციალური საგნამანათლებლო 
საჭიროების მქონე მოსწავლეების, მათ შორის, აუტიზმის სპექტრის აშლილობის მქონე მოსწავლე-
ების განათლება. ამ ამოცანის შესრულება შეუძლებელია, თუ პედაგოგები კონკრეტული მდგომარეო-
ბისთვის დამახასიათებელი სუსტი მხარეების გაუმჯობესებისთვის არ იზრუნებენ. როგორც წინა თავ-
ში ჩანს, აუტიზმის სპექტრის აშლილობის მქონე მოსწავლეთა კომუნიკაციური პრობლემები საკვანძო 
სირთულეს წარმოადგენს. თავად მდგომარეობის მსგავსად, კომუნიკაციის პრობლემების გამოხატუ-
ლებაც მრავალგვარია, ამიტომ მასწავლებელი ინდივიდუალურად უნდა მიუდგეს ბავშვს, შეაფასოს 
მისი მდგომარეობა და მისი ინტეგრაციისთვის კონკრეტული ზომები მიიღოს. მასწავლებლის მიერ 
დასახული სტარტეგია უნდა იყოს ფუნქციური – შეფასების საფუძველზე შეიმუშავოს ინდივიდუალური 
სასწავლო გეგმა, გადაწყვიტოს, სჭირდება თუ არა რაიმე დამხმარე მეთოდები ბავშვის კომუნიკაცი-
ური უნარების ხელშესაწყობად და საჭიროებისამებრ გამოიყენოს ეს საშუალებები. უკვე ცნობილია, 
რომ აუტიზმის სპექტრის აშლილობის მქონე ბავშვების გარკვეული ნაწილი საერთოდ ვერ ახერხებს 
მეტყველების ათვისებას, ამიტომ მასწავლებელი ალტერნატიული მეთოდების დანერგვას არ უნდა 
მოერიდოს.

კონკრეტულ თავში განხილულია, ინდივიდუალური სასწავლო გეგმის ფარგლებში თუ როგორ 
უნდა დაისახოს და განხორციელდეს კომუნიკაციური უნარების გასაუმჯობესებელი მიზნები; რას გუ-
ლისხმობს მიზნების ხუთი მახასიათებელი: კონკრეტულობა, გაზომვადობა, მიღწევადობა, რელევა-
ნტურობა და დროში შემოსაზღვრულობა; რა უნდა გააკეთოს მასწავლებელმა, როგორც არავერბალუ-
რი ან მცირედმეტყველი, ასევე, კარგი ვერბალური უნარების მქონე ბავშვებთან კომუნიკაციის უნა-
რების წახალისებისთვის; როგორ ასწავლოს ბავშვს დიალოგური უნარები: სხვების თამაშში ჩართვა, 
სასაუბრო თემის შენარჩუნება, მისი ცვლილება თუ დასრულება. დამატებით, ტექსტი ინფორმაციას 
იძლევა, თუ როგორ უნდა წახალისდეს კომუნიკაცია მოტივაციიის მიცემით, მოთხოვნისა და იმიტაცი-
ის სწავლებით, სოციალური ისტორიებისა თუ ჯგუფური სამუშაოების მეშვეობით.

მოცემული თავის შემდეგი ნაწილი კონცენტრირებულია აუგმენტაციური და ალტერნატიული 
კომუნიკაციის საშუალებებზე. განხილულია ამ საშუალებების სახეები: სურათების გაცვლით კომუნი-
კაციის სისტემა (PECS), ჟესტური ენა, კომუნიკაციური დაფები და წიგნები, კომუნიკაციის მიმანიშნებე-
ლი, დიალოგური წიგნები, ხმის გამომშვები კომუნიკაციური ხელსაწყოები. შემდეგ კი ჩამოთვლილია 
მათი უპირატესობები თუ ნაკლოვანებები. მოცემული თავი ინფორმატიულია ბავშვისთვის რომელიმე 
საშუალების შერჩევის პრინციპების კუთხითაც. ბოლოს კი, რაც მთავარია, განხილულია, თუ როგორ 
უნდა დაინერგოს და წახალისდეს საკლასო ოთახში აუგმენტაციური და ალტერნატიული მეთოდები 
და რა არის ამ მეთოდების დანერგვის ეტაპებზე მნიშვნელოვანი და გასათვალისწინებელი. ბოლოს 
კი მოცემულია ორი შემთხვევა, რომელთაგანაც პირველი განკუთვნილია ალტერნატიული და აუგმე-
ნტაციური სისტემის დანერგვის დადებითი შედეგების გამოსავლენად, ხოლო მეორე მკითხველთათ-
ვის სავარჯიშოდ (Schlosser, Wendt, 2008).

ინდივიდუალური სასწავლო გეგმა და კომუნიკაციური უნარები

მასწავლებლებისთვის უკვე ახალი აღარაა ინდივიდუალური სასწავლო გეგმის ცნება. ყველასთვის 
ცნობილია, რომ სპეციალური საგანმანათლებლო საჭიროების მქონე ბავშვებისთვის საჭიროა ზო-
გადსაგანმანათლებლო კლასში ეტაპობრივად ინდივიდუალური მიზნების მიღწევა – სხვაგვარად მო-
სწავლე ვერ შეძლებს თავისი უნარების განვითარებას და საზოგადოებაში ეფექტურად ინტეგრირებას. 
თუმცა, საზოგადოების გარკვეულ ნაწილში დამკვიდრებულია აზრი, რომ ინდივიდუალური სასწავლო 
გეგმა მხოლოდ აკადემიური უნარებისა და ცოდნის აკუმულირებისკენ უნდა იქნეს მიმართული, ამი-
ტომ აუცილებელია იმის აღნიშვნა, რომ ეს მიზნები, არა მხოლოდ აკადემიური მიღწევების, არამედ 
ბავშვის სუსტი მხარეების გაუმჯობესებასაც უნდა მოიაზრებდეს. ეს შესაძლოა იყოს თვითრეგულაცი-
ის, ემოციის მართვის, კომუნიკაციური უნარები და ა.შ.

აუტიზმის სპექტრის აშლილობის მქონე მოსწავლეებთან ძირითადი პრობლემები კომუნიკაციურ 
და სოციალურ ასპექტებში იკვეთება. შესაბამისად, აუცილებელია ამ უნარების გაუმჯობესების მიზ-
ნით სტრატეგიის დასახვა და ინდივიდუალურ სასწავლო გეგმაში მისი ჩართვა. გეგმის დასახვისთვის, 
პირველ რიგში, მიზანშეწონილია ბავშვის უნარების შეფასება, მისი ძლიერი და სუსტი მხარეების გა-
მოკვეთა, რადგან მიზნები ბავშვის განსაკუთრებულ უნარებს უნდა მოერგოს. მოსწავლის სუსტი მხა-
რეების შესახებ ინფორმაცია საჭიროა იმის გასაგებად, თუ რა უნარების გაძლიერებაა აუცილებელი, 
ხოლო მისი ძლიერი მხარეების ცოდნა ამავე უნარების მასწავლებლის სასიკეთოდ გამოყენების სა-

შუალებას იძლევა. კერძოდ, ბავშვის ინდივიდუალური სწავლის სტრატეგიებისკენ მიუთითებს, რისი 
გამოყენებაც სწავლების პროცეში გადამწყვეტ მნიშვნელობას იძენს. ეს უნარები გამოიკვეთება ბა-
ვშვთან მომუშავე სპეციალისტებისა და მშობლებისგან მიღებული ინფორმაციით, აგრეთვე საკლასო 
დაკვირვების შედეგად. ამ საკითხთან დაკავშირებით უფრო დეტალური ინფორმაცია მოცემულია მე-
შვიდე თავში, სადაც, აგრეთვე, მოწოდებულია აღნიშვნის ფურცელი და მისი ჩატარების პრინციპები 
მასწავლებლებისთვის.

ინდივიდუალური სასწავლო გეგმა არის ოფიციალური დოკუმენტი, რომელიც ასახავს:

 y ბავშვის სპეციალურ საგანმანათლებლო გეგმას (სასკოლო წლის მიზნებს);
 y ამ მიზნების მიღწევის სტრატეგიებს;
 y ბავშვის პროგრესის შეფასების მეთოდებს;

მაგალითი 1: მიზნების სპეციფიკურობა

✗ არასწორია: ანა შეძლებს საუბარს.

✓ სწორია: ანა შეძლებს ხუთი ზმნის გამოყენებას დახმარების გარეშე.

ინდივიდუალური სასწავლო გეგმის ზოგადი პრინციპების განზოგადება კომუნიკაციური უნარ-ჩ-
ვევების გაუმჯობესებისთვის დასახულ გეგმაზეც შესაძლებელია. კერძოდ, მიზნები უნდა იყოს კონკრე-
ტული და არა ზოგადი, გაზომვადი, მიღწევადი, რელევანტური (შესაბამისი) და დროში განსაზღვრული. 
განვიხილოთ თითოეული მათგანი:

მიზნების სპეცფიკურობა მოიაზრებს, რომ ის ნათლად უნდა აჩვენებდეს ბავშვის რომელი უნა-
რი გაუმჯობესდება და რის გაკეთებას შეძლებს მიზნის მიღწევის შედეგად; უნდა მოიცავდეს, რას გა-
აკეთებს ბავშვი, რა სიტუაციაში შეძლებს ამის შესრულებას და რა სახისა და ხარისხის დახმარება 
დასჭირდება.

ინდივიდუალური სასწავლო გეგმის თითოეული მიზანი უნდა იყოს გაზომვადი, რაც გულისხმობს, 
რომ ამ უნარზე დაკვირვება რაოდენობრივად უნდა იყოს შესაძლებელი. აგრეთვე, აუცილებელია იმის 
დაზუსტება, თუ როგორ შეფასდება ეს უნარი. ზოგადად, ენისა და კომუნიკაცის გაზმოვა, სხვა უნარებ-
თან შედარებით, ყველაზე რთულად მოსახელთებელია. თუმცა, ამის გადასაწყვეტად ყურადღების 
მიღმა არ უნდა დარჩეს განვითარების ასაკის შესაბამისი ცხრილები და ტესტები, რითაც ეს უნარები 
ფასდება. რადგან ცხრილებში კარგად არის მოცემული თუ კონკრეტულ ასაკში ენის რომელ კომპონე-
ნტს როგორ უნდა იყენებდეს ბავშვი და კომუნიკაციის რომელ საფეხურებს უნდა აკმაყოფილებდეს ის. 
რა თქმა უნდა, მიზნად ბავშვის ასაკობრივად შესაბამისი უნარების მიღწევა არ უნდა დაისახოს, თუ-
მცა, ამ ცხრილებში ზუსტი და გაზომვადია მრავალგვარი ენობრივი თუ კომუნიკაციური კომპონენტი, 
რითაც ამ უნარების ელემენტებად დაშლის კარგ მაგალითს იძლევა. ტესტებიც იდენტურად კომუნიკა-
ციური უნარების გაზმოვად შაბლონებს გვთავაზობს (Silver, 2005; Magyar, 2011).

მაგალითი 2: გაზომვადი მიზნები

✗ არასწორია: ნიკა შეძლებს ანტონიმების გაგებას.

✓  სწორია: სასწავლო წლის ბოლოს ნიკას შეეძლება 15 ანტონიმის გაგება.

მიღწევადობა, გულისხმობს, რომ დროის აღებული მონაკვეთისთვის ბავშვმა უნდა მოახერხოს 
მიზნების შესრულების დაკმაყოფილება. ეს ძალიან რთულ დავალებას წარმოადგენს, განსაკუთრებით 
მაშინ, როდესაც მასწავლებელი ბავშვს არ იცნობს, რადგან თითოეული მოსწავლის პროგრესის ტემპი 
ინდივიდუალურია, ამიტომ აუცილებელია პროცესში დაკვირვება და საჭიროების შემთხვევაში გეგმის 
მოდიფიკაცია.

მაგალითი 3: მიღწევადი მიზნები

თუ ბავშვს არ ესმის მარტივი წინადადებები, მიზანი

✗ ვერ იქნება ერთგვერდიანი მოთხრობის გაგება.

✓ შესაძლებელია იყოს ერთსაფეხურიანი ინსტრუქციის გაგება.

შესაბამისობა, იგივე რელევანტურობა ბავშვისთვის ინდვიდუალურ მიდგომას მოიაზრებს, რაც გუ-
ლისხმობს, რომ ერთი მიზანი ყველა ბავშვზე ვერ განზოგადდება. გეგმა უნდა შედგეს ბავშვის უნარე-
ბიდან გამომდინარე.

ბოლოს, მიზანი უნდა იყოს დროში განსაზღვრული – უნდა ასახავდეს იმ დროით ჩარჩოს, რომელშიც 
ის მიიღწევა. შესაძლებელია ისეთი ტერმინების გამოყენება, როგორებიცაა: „სასწავლო წლის დასას-
რულს“, „_______ თარიღისთვის“, „ერთ წელიწადში“ და ა.შ. ეს საბოლოოდ ხელს უწყობს გეგმის დასახ-
ვას და მის ეტაპობრივ შესრულებას.

ყველა კრიტერიუმის გათვალისწინებით მიზანი შესაძლოა შემდეგნაირად გამოიყურებოდეს:
სასწავლო სემესტრის ბოლოს ქართულის გაკვეთილზე მოთხრობის თხრობით გადმოცემისას გიორ-

გი შეძლებს სწორად გამოთქვას ნაცვალსახელები 80%-იანი სიზუსტით და დასჭირდება, არაუმეტეს, ორი 
დახმარება.

ზოგიერთი გეგმა ითხოვს გეგმის საფეხურებად დაყოფას მოკლევადიანი მიზნებიდან გრძელვა-
დიან მიზნებამდე, რაც იმას გულისხმოსბს, რომ მოსწავლემ ამ უკანასკნელის მიღწევამდე ჯერ სხვა 
უნარები უნდა აითვისოს. მოკლევადიანი მიზნები პროგრესის მონიტორინგსა და გეგმის მოდიფიკაცი-
ას უწყობს ხელს, ის შეიძლება თვეებზე ან კვირებზე იყოს გაწერილი (Silver, 2005; Magyar, 2011).

მაგალითი 4: შესაბამისი მიზნები

ერთი ბავშვი საერთოდ ვერ მეტყველებს, ხოლო მეორე ნაცვალსახელებს არასწორად იყენებს. პირ-
ველ შემთხვევაში:

✗ შეუსაბამო იქნება მიზნად ნაცვალსახელების გამოყენების დასახვა

✓ რელევანტური იქნება: შეძლოს 10 საჭიროების გამოხატვა ალტერნატიული კომუნიკაციის 
გზით – სურათების დახმარებით.

მოკლევადიანი მიზანი 1 მოკლევადიანი მიზანი 2 საბოლოო მიზანი

პირველი სემესტრის დასას-
რულს მარიამი საკლასო ოთა-
ხში დამოუკიდებლად 80%-
იანი სიზუსტით უპასუხებს 
კითხვაზე „სად არის?“ საჩვე-
ნებელი თითის დახმარებით. 

მეორე სემსესტრის დასას-
რულს მარიამი საკლასო ოთა-
ხში დამოუკიდებლად 80%-იანი 
სიზუსტით უპასუხებს კითხვა-
ზე „სად არის?“ ვერბალურად 
ადგილმდებარეობის აღწერით.

ინდივიდუალური სასწავლო გეგმის 
დასრულებისას მარიამი საკლასო 
ოთახში დამოუკიდებლად 80%-იანი 
სიზუსტით მისთვის ხმამაღლა წაკი-
თხული წიგნის შესახებ სიტყვიერად 
გასცემს პასუხს კითხვაზე „სად არის?“

მაგალითი

სასურველია მიზნები აღნიშვნის ფურცლის საფუძველზე გაიწეროს. წინა თავში მოცემული აღნიშ-
ვნის ფურცელი კომუნიკაციის სამ ასპექტს ეხება: პროდუქციას, ფუნქციურ გამოყენებასა და გაგებას. 
კომუნიკაციური კომპეტენციის ასამაღლებლად სამივე კომპონენტია საჭირო, ამიტომ მოსწავლეს, შე-
საძლოა, რამდენიმე სფეროში დასჭირდეს მიზნის შემუშავება.

მაგალითი 5: მიზნების დროში განსაზღვრულობა

✗ დემეტრეს შეეძლება სხეულის 10 ნაწილზე მითითება.

✓ დემეტრეს შეეძლება სხეულის 10 ნაწილზე მითითება სასწავლო სემესტრის ბოლოს.

აუტიზმის სპექტრის აშლილობის მქონე ბავშვებთან ექსპრესიული ენის განვითარებაზე მუშაო-
ბისას მეტი ყურადღება უნდა დაეთმოს ენის ფუნქციურ გამოყენებას და არა მის გრამატიკულად გა-
მართვას. ენის გრამატიკულ ასპექტებზე მუშაობა მაშინაა მიზანშეწონილი, როდესაც კონკრეტული 
გრამატიკული ასპექტი მას ხელს უშლის ზოგადად ენის გაგებაში, თუ კონკრეტული წესი მისთვის და-
მაბნეველია. მიზნების გაწერა ექსპრესიული ენის შემდეგ ასპექტებზეა შესაძლებელი:

ექსპრესიული კომუნიკაცია ფუნქციური კომუნიკაცია კომუნიკაციის გაგება

საჭიროებების გამოხატვა 
სიტყვების გარეშე (შემდე-
გი დებულებებიდან ერთი 
მაინც):
საჩვენებელი თითის გამო-
ყენება სასურველის მისა-
ღებად;
სიმბოლოების გამოყენება 
სასურველის მისაღებად;

შეთავაზებულ ალტერნატივებზე სიმ-
ბოლოებით ჟესტებითა ან სიტყვებით 
პასუხის გაცემის უნარი.
უარის მინიშნება ერთი სიტყვის, 
ჟესტის, სიმბოლოს ან რაიმე ნიშნის 
მეშვეობით.
კომუნიკაციის გამოყენება საჭიროე-
ბისა და სურვილების დაფიქსირების 
მიზნით.

ზრდასრულის დახმარებით აქტივო-
ბებში ჩართვა.
კონტექსტის გაგება სიტუაციური მი-
მანიშნებლებით.
ფოტოებისა და ნივთების გამოყენე-
ბით ენის გაგება.
„არა“ და „გაჩერდი“ ცნებების გაგება.
ცალკეული არსებითი სახელების 
გაგება.

ჟესტების გამოყენება სასუ-
რველის მისაღებად.
ერთეული სიტყვების წა-
რმოთქმა სასურველის გა-
მოსახატავად.
ერთეული არსებითი სახე-
ლების გამოყენება.
ერთეული ზმნების გამო-
ყენება.

ნაცნობ ზრდასრულ ადამიანთან 
კომუნიკაციის დამყარება,
კომუნიკაციის სხვა ადამიანისკენ 
მიმართვა.
სიტყვის მიზანმიმართულად გამოყე-
ნება.
კომუნიკაციის დახმარების თხოვ-
ნისთვის გამოყენება.

ცალკეული ხშირი ზმნების გაგება.
ერთსაფეხურიანი ინსტრუქციის გა-
გება.
„სად“ კითხვების გაგება და „რა“ კი-
თხვებისგან გარჩევა.
ნაცნობ სიტუაციებში მიმართულების 
მიცემის გაგება (მაგ., წადი სპორტის 
გაკვეთილზე)

ორსიტყვიანი ფრაზების 
აგება.
ერთზე მეტი ვრაზის გამოყე-
ნება დიალოგისას.
ენის კრეატიული გამოყენე-
ბა (ახალი ფრაზების შექმნა).
ინფორმაციის გადმოცემი-
სას ფრაზების სწორი თანმი-
მდევრობით დაწყობა.
გრამატიკული კომპეტენციის 
გაზრდა.
ლექსიკური მარაგის გზარდა.
ემოციების გამოხატვა.
სიტუაციებზე კომენტირების 
უნარი.

ახალ სიტუაციაში ენის გამოყენება.
დასწავლილი ფრაზების კონტექსტუ-
რად შესაფერისად გამოყენება.
ნაცნობ სიტუაციებში ენის სპონტანუ-
რი გამოყენება.
ნაკლებად ნაცნობ ზრდასრულებსა 
და თანატოლებთან ურთიერთობის 
დამყარება.
ზრდასრულის ყურადღების მიღების 
მიზნით კომუნიკაციის დამყარება.
სიმბოლური ენის გამოყენება, როცა 
უჭირს ვერბალური გადმოცემა.
ადეკვატური სოციალური ინტერაქცი-
ის ინიცირება.
კომუნიკაციის პროცესში თემის შენა-
რჩუნება.

დროის აღმნიშვნელი სიტყვების გა-
გება.
„ვინ“ კითხვების გაგება.
წარსულ მოვლენებზე საუბრის გაგება.
მომავალზე საუბრის გაგება.
ისეთი ცნებების გაგება, რომელიც „აქ“ 
და „ახლა“ არ ხდება.
რამდენიმე ფრაზისგან შემდგარი წი-
ნადადებების გაგება.
აბსტრაქტული „რატომ“ და „როგორ“ 
კითხვების გაგება.
რთული წინადადებების გაგება.
დროის აღმნიშვნელი ცნებების გა-
გება.
გადატანითი მნიშვნელობების გაგება.

კომუნიკაციური უნარების განვითარება დასწავლის სხვა ასპექტებისთვის ცენტრალური მნიშ-
ვნელობის მატარებელია. შესაბამისად, ამ პროცესისთვის შემუშავებული ინდივიდუალური სასწავლო 
გეგმის მრავალი მიზანი, სხვა უნარების განვითარებისთვის შედგენილ მიზნებთან შეიძლება იყოს 
თანხვედრაში ( Silver, 2005; Magyar, 2011).

ინტერაქციისა და კომუნიკაციის წახალისება საკლასო ოთახში

აუტიზმის სპექტრის აშლილობის მქონე ბავშვების საგაკვეთილო პროცესში ჩართვა მასწავლებ-
ლისთვის რთულ ამოცანას წარმოადგენს. მოსწავლეთა კომუნიკაციური უნარები ვარირებს, ამიტომ 
თითოეულს ინდვიდუალური მიდგომა ესაჭიროება. შესაძლებელია ბავშვი წინავერბალურ სტადიაზე 
იყოს და მხოლოდ ვოკალიზაციებითა და ჟესტებით შეეძლოს კომუნიკაციის დამყარება, ან კარგი ენო-
ბრივი უნარები და ლექსიკონი ჰქონდეს, თუმცა უჭირდეს კომუნიკაციის ფუნქციის გაგება. აუტიზმის 
სპექტრის აშლილობის მქონე ბავშვების კომუნიკაციური გამოცდილების გათვალისწინებით, გასა-
კვირი არაა, რომ მათთვის ენობრივ გარემოში ქცევა და მოქმედება შფოთვის წყაროს წარმოადგენს. 
არავის სიამოვნებს იმის კეთება, რაც არ გამოსდის და უმეტესობა მარცხის თავიდან ასარიდებლად 
კონკრეტულ ქმედებებს გვერდს უვლის. სწორედ ამიტომ დაკვირვებისა და ბავშვის კომუნიკაციური 
უნარების აღმოჩენის შემდეგ არსებული უნარების წახალისებაა მნიშვნელოვანი. კარგი ვერბალური 
უნარების მქონე ბავშვებთან კომუნიკაციისა და ინტერაქციის სწავლებისას ასეთი უნარები შეიძლება 
იყოს:

 y აუტიზმის სპექტრის აშლილობის მქონე ბევრ მოსწავლეს უჭირს დიალოგის დაწყება. ამისთვის 
მასწავლებელს შეუძლია აუხსნას, ვისთან შეუძლია ინტერაქციის დამყარება. ასეთია, მაგა-

ლითად, ადამიანი რომელიც მარტო დგას, დაასრულა თავისი საქმიანობა, სხვა აქტივობით 
არ არის დაკავებული. სასაუბრო თემები კი შეიძლება მოიცავდეს წარსულ მოვლენებს, მიმდი-
ნარე მოვლენებსა და ინტერესებს. მასწავლებელს შეუძლია შეარჩიოს შესაბამისი დრო და 
წაახალისოს ინტერაქცია ამ მიმართულებით.

 y ზოგიერთი მოსწავლე საუბრისას არ იცავს დისტანციას. აუტიზმის სპექტრის მქონე მოსწავლე-
ები ხშირად ვერ ხვდებიან პიროვნული სივრცის მნიშვნელობას. თუმცა ეს დისტანციის გან-
ცდა ყველასთვის თავისებურად და ინდივიდუალურად აღიქმება. მასწავლებელს შეუძლია 
ასწავლოს ბავშვს, რომ ხელის გაწვდენის დისტანციაზე ეკონტაქტოს მოსაუბრეს. ზოგიერთი 
მოსწავლე კი, პირიქით, სენსორული პრობლემის გამო უფრო დიდ დისტანციას საჭიროებს. 
ამიტომ ასწავლეთ ბავშვს ამის ვერბალიზაცია: „ასე საუბარი მიჭირს, ცოტა უკან დავდგები“, 
„თუ შეიძლება, ასე ვისაუბროთ“ და ა.შ. (Farrell, 2011; Quill, Bracken, 2017).

 y დამატებით სირთულეს სხვათა დიალოგში ან თამაშში ჩართვა წარმოადგენს. ზოგიერთი აუტი-
ზმის სპექტრის აშლილობის მქონე ბავშვმა შესაძლოა, სხვების ახლოს დაიწყოს თამაში ან 
უბრალოდ დადგეს შორიახლოს და ასე, ინტერაქციის გარეშე, გამოხატოს ინიციატივა; ზოგე-
რთი კი პირდაპირ იჭრება სხვათა სივრცეში. მასწავლებელს შეუძლია მოსწავლეს რამდენიმე 
რჩევა მისცეს. მაგალითად, დააკვირდეს სიტუაციას, რა თემაზე საუბრობენ ან რას თამაშობენ 
სხვები და უნდა თუ არა ჩართვა ამ საქმიანობაში. იმ შემთხვევაში, თუ ბავშვს ჩართვა სურს, 
დაელოდოს თამაშის დროს პაუზას და თქვას რაიმე სასიამოვნო, მაგალითად, „რა კარგად გა-
მოგდის ეს თამაში!“ ან „რა მაგარია, სახალისო ჩანს!“. ამის შემდგომ იკითხოს ან ითხოვოს 
დიალოგში თუ თამაშში ჩართვა „შეიძლება მეც ჩავერთო?“. მოსწავლე მზად უნდა იყოს უარყო-
ფითი პასუხისთვის და ამ შემთხვევაში სხვა ბავშვები ეძებოს ინტერაქციისთვის.

 y აუტიზმის სპექტრის აშლილობის მქონე მოსწავლეებს უჭირთ დიალოგის შენარჩუნება. 
ამისთვის, პირველ რიგში, მოსწავლემ სხვების მოსმენა უნდა ისწავლოს, რაც ხშირად სირთუ-
ლეს წარმოადგენს, რადგან სათქმელის გამოხატვის დაუძლეველი სურვილი აქვთ. ამ დროს 
მასწავლებელს შეუძლია შეახსენოს, რომ უნდა გაჩერდეს და მოუსმინოს სხვას. ამის გაკეთება 
შესაძლებელია ვიზუალური შემახსენებლების საშუალებითაც. მაგალითად, ყურზე მითითე-
ბით. აგრეთვე, შეუძლია ასწავლოს იმპულსის კონტროლი: „გადააჯვარედინე თითები, როცა 
საუბარი მოგინდება, მაგრამ ამ დროს სხვა საუბრობს“. დამატებით, აუტიზმის სპექტრის მქო-
ნე ადამიანებს თვალით კონტაქტისა და არავერბალური კომუნიკაციური უნარების სიმწირის 
გამო არ ემჩნევათ, რომ დაინტერესებულნი არიან სხვების საუბრით. ამიტომ ასწავლეთ ბავშვს 
აქტიური მოსმენის სტრატეგიები: „მართლა?“, „უი, რა კარგია!“ და ა.შ. ჩართვები აუცილებელია 
დიალოგის შენარჩუნებისთვის. დამატებით, აუტიზმის სპექტრის მქონე მოსწავლეებს უჭირთ 
ერთ თემაზე გაჩერება. მოსმენის შემდგომ მოსწავლეს უნდა შეეძლოს ადეკვატური უკუკავში-
რის დამყარება, რაც სირთულეს წარმოადგენს მათი კონცენტრაციის, იმპულსის კონტროლის, 
მოქნილობის, ინფორმაციის გადამუშავების, ორგანიზაციული თუ სხვა უნარების მიხედვით. 
მათ უნდა გაიაზრონ რომ სიტყვები ერთმანეთთანაა დაკავშირებული, ამისთვის უკუკავშირი 
შეიძლება ეხებოდეს მსგავს გამოცდილებას, ინფორმაციის ჩაღრმავებას, თემაზე აზრის გა-
მოხატვას. ამიტომ ბავშვმა უნდა აითვისოს ფრაზები „ამაზე გამახსენდა...“, „შენი საყვარელი 
ნაწილი რომელი იყო?“, „რა საინტერესოა, კიდევ მომიყევი!“ და ა.შ. (Farrell, 2011; Quill, Bracken, 
2017).

 y დიალოგური უნარები ჯერის დაცვასაც მოიაზრებს. სასიამოვნო მოსაუბრემ ისიც უნდა იცოდეს, 
თუ როდის დაასრულოს ერთ თემაზე საუბარი. მასწავლებელმა ფასილიტატორის როლი უნდა შეა-
სრულოს საგაკვეთილო პროცესში. შეახსენოს მოსწავლეებს, რომ ჯერის დაცვა აუცილებელია, 
დამატებით აჩვენოს აუტიზმის სპექტრის მქონე მოსწავლეს, თუ როგორ გამოიყურება ვინმეს 
სახე ინტერესის დაკარგვის შემთხვევაში, ან ასწავლოს მიმანიშნებლების ინტერპრეტაცია. 
მაგალითად, თუ ვინმე საათზე იყურება, კარებთან გადაინაცვლებს, დგება და ა.შ. აგრეთვე, 
ბავშვმა უნდა ისწავლოს, როდის გავიდეს დიალოგიდან თავაზიანად: „ახლა დავუბრუნდები 
სამეცადინოს“, „მგონი, მასწავლებელს უნდა, რომ გავჩუმდეთ“, „მალე ზარი დაირეკება, ჩემი 
ნივთები უნდა ავკრიფო“ და ა.შ.

კლასში კომუნიკაციური უნარების წასახალისებლად, პირველ რიგში, გასათვალისწინებელია, 
რომ დასკვნები ენობრივი უნარების საფუძველზე არ უნდა გაკეთდეს. ერთმანეთისგან უნდა გაიმიჯნოს 
ენობრივი და კომუნიკაციური უნარები – შესაძლებელია, რომ ბავშვი მეტყველებდეს, მაგრამ არ 
ამყარებდეს კომუნიკაციას, მის მიერ ნათქვამ სიტყვებს ფუნქცია არ გააჩნდეს, ან, პირიქით, ვერ მე-
ტყველებდეს, თუმცა კომუნიკაციის მიზნით ვოკალიზაციებსა თუ ჟესტებს ადეკვატურად იყენებდეს. 

ამიტომ მასწავლებელი ბავშვის პროგრესს უნდა დააკვირდეს იმგვარად, რომ თითოეული უნარი ცა-
ლ-ცალკე განიხილოს, წინააღმდეგ შემთხვევაში, კომუნიკაციის წახალისებას არასწორი მიმართულე-
ბა მიეცემა.

გასათვალისწინებელია, რომ აუტიზმის სპექტრის აშლილობის მქონე ბავშვებს უჭირთ სიტყვე-
ბის გაგება, რადგან მათთვის ნათქვამის ფონური ხმაურისგან გამოცალკევება რთულ დავალებას წა-
რმოადგენს. მასწავლებლის მოვალეობაა ნათქვამ სიტყვებს მუდმივობა მიანიჭოს. ჩვეულებრივ, ეს 
სამი გზით ხდება: პირველი, კონკრეტულ სიტუაციებში დადგენილი ლექსიკონის ხშირი და მრავალ-
მხრივი გამოყენებით; მეორე, რითმების, მუსიკისა და ფრაზების მეშვეობით სიტყვების სტრუქტური-
რებით, ენისთვის ფორმის მინიჭებით, და ბოლოს, საუბრისას სხვადასხვაგვარი ვიზუალური მასალის 
გამოყენებით.

ენა ბავშვის საჭიროებების მიხედვით უნდა იქნეს გამოყენებული, იყოს კონკრეტული, პირდაპირი, 
თუ რაიმეს თქმა მოკლედ შეიძლება, ეს ასეც უნდა გაკეთდეს. ენის გამოყენებისას ყველა სიტყვა ლო-
გიკურად უნდა ებმოდეს ერთმანეთს – იყოს მკაფიო, ფუნქციური და არ იყოს ზედმეტი სიტყვებით და-
ხუნძლული. (Farrell, 2011; Quill, Bracken, 2017).

მნიშვნელოვანია იმის გათვალისწინება, რომ ამ მოსწავლეებს მიმართვის ამოცნობა უჭირთ. ჩვე-
ულებრივ, ბავშვები მოსაუბრის სხეულის ენის, ინტერაქციის კონტექსტისა თუ ინტონაციის მიხედვით 
ხვდებიან, თუ ვის ესაუბრება მასწავლებელი და რა არის მისი შეტყობინების მიზანი და აზრი. აუტი-
ზმის სპექტრის აშლილობის მქონე მოსწავლებისთვის კი ამ ინსტინქტური მიმანიშნებლების გაგება 
რთულია. ამის გამო ხშირად ისე ჩანს, თითქოს ისინი ყურადღებას არ აქცევენ ინსტრუქციებს, ან არ 
შედიან თანაკლასელებთან ურთიერთობაში. ეს იმას ნიშნავს, რომ ზოგიერთი მნიშვნელოვანი ინფო-
რმაცია ხშირად აუტიზმის სპექტრის აშლილობის მქონე ბავშვების ყურადღების მიღმა რჩება. ამის 
თავიდან ასაცილებლად ზოგიერთი სტრატეგიის გამოყენება ძალიან მარტივია, თუმცა, ჩვევაში გან-
მტკიცებისთვის დროს მოითხოვს. პირველ რიგში, აუცილებელია, რომ ბავშვის სახელი წინადადების 
თავში იქნეს გამოყენებული. მაგალითისთვის, ნაკლები შანსია, რომ მოსწავლემ გაიგოს ინსტრუქცია 
– „ყველამ შეინახოს წიგნი“, ამის ნაცვლად სჯობს ბავშვს პირდაპირ მიმართოთ. თუმცა, თუ ინსტრუქ-
ცია შემდეგნაირად იქნება ფორმულირებული – „შეინახე წიგნი, ანა“, – მეტია ალბათობა იმისა, რომ ბა-
ვშვმა მხოლოდ საკუთარი სახელი გაიგოს და წინადადების პირველი ნაწილი უყურადღებოდ დარჩეს, 
ამის ნაცვლად სწორი ფორმულირება იქნება – „ანა, წიგნი შეინახე“.

რა არ უნდა გაკეთდეს კომუნიკაციის მხარდაჭერისას? 

✗ არ გამოიტანოთ დასკვნები ბავშვის ენობრივი უნარების მიხედვით;

✗ არ ესაუბროთ ბევრი;

✗ არ გეგონოთ, რომ ბავშვმა იცის, ვის ესაუბრებით;

✗ არ გამოიყენოთ მეტაფორები ან იდიომები ახსნის გარეშე.;

✗ არ დაეყრდნოთ მხოლოდ სხეულის ენასა და სახის გამომეტყველებას.

სხვადასხვა ავტორი კომუნიკაციის წახალისებისთვის მთავარ პრინციპად კომუნიკაციური თუ 
კომუნიკაციის მასტიმულირებელი საშუალებების გამოყენებას მიიჩნევს. ბავშვი ისეთ სიტუაციაში უნდა 
აღმოჩნდეს, რომ კომუნიკაციის საჭიროება გაუჩნდეს. ჩვეულებრივ, კომუნიკაციის ინიცირებას შემდე-
გი სახის სიტუაციები უზრუნველყოფს:

რა უნდა გაკეთდეს კომუნიკაციის მხარდაჭერისას?

✓ გამოარკვიეთ და წაახალისეთ ბავშვის კომუნიკაციური სტრატეგიები;

✓ გამოიყენეთ ვიზუალური საშუალებები გაგების წასახალისებლად;

✓ გამოიყენეთ მკაფიო, პირდაპირი და კონკრეტული ენა;

✓ ბავშვის სახელი ახსენეთ წინადადების დასაწყისში;

✓ ილაპარაკეთ მარტივი წინადადებებით და ჟესტების დახმარებით

; ✓ მიეცით ბავშვს დრო ინფორმაციის გადამუშავებისთვის.

 y მოსწავლე ვერ წვდება ნივთს – სასურველი ნივთი მხედველობის არეალშია, თუმცა მისი მიღე-
ბა მოთხოვნის შემდეგაა შესაძლებელი;

 y სასურველი ნივთის არქონა – სასურველ ნივთს მოსწავლე ვერ ხედავს;
 y აქტივობისას ხელის შეშლა – როდესაც მოსწავლე რაიმეს გულდასმით აკეთებს და მასწავლე-

ბელი ხელს უშლის;
 y სხვა ნივთის მიწოდება სასურველის ნაცვლად – მოსწავლეს სურს რაიმე ნივთი და მოთხოვნის 

გარეშე მასწავლებელი სხვა ნივთს აწვდის.
კომუნიკაციის მასტიმულირებელი საშუალებების გამოყენება ძალიან კარგ ხერხს წარმოადგენს, 

თუმცა მასწავლებელმა ამისთვის სწორი დროის შერჩევა უნდა შეძლოს და გაითვალისწინოს ბავშვის 
ემოციური მდგომარეობა. მან არ უნდა გამოიწვიოს ბავშვის ფრუსტრაცია, ამ სიტუაციებს არ უნდა მი-
ეცეს ბავშვის წვალების და გაღიზიანების ფორმა (Quill, Bracken, 2017).

აგრეთვე, ყურადღება უნდა მიექცეს იმ ფაქტს, რომ არავერბალურ ბავშვებთან ვერ მოხერხდება 
მეტყველების ერთბაშად ათვისება. აუცილებელია აუგმენტაციური და ალტერნატიული მეთოდების 
გამოყენება, თუმცა, ამასთან ერთად, ვერბალური უნარების გაუმჯობესებაც. ამ უკანასკნელისთვის შე-
მდეგი საფეხურები უნდა იქნეს დაცული:

1. წაახალისეთ ნებისმიერი სახის ვოკალიზაცია;

2. წაახალისეთ ბგერები;

3. წარმოთქვით მარცვლები და წაახალისეთ მოდელის მსგავსი ვოკალიზაციები;

4. შემოიტანეთ სიტყვა და წაახალისეთ მიმსგავსებები;

5. ნელ-ნელა წაახალისეთ ფრაზები. (Quill, Bracken, 2017).

მოტივაცია

ბავშვისთვის კომუნიკაციის მოტივაციის გაღვივება ერთ-ერთი წამახალისებელი სტრატეგიაა. 
ამისთვის აუცილებელია განმამტკიცებლების გამოყენება, პირველ რიგში კი, მათი აღმოჩენა. განმა-
მტკიცებელი ყველა ბავშვისთვის ინდივიდუალურია და განზოგადება თითქმის შეუძლებელია. ზოგ 
ბავშვს ტკბილეული უყვარს, ზოგისთვის ღიმილიც კი საკმარისია დადებითი განწყობის შესაქმნელად. 
გარდა ამისა, მოტივაცია ყოველდღიურად იცვლება, ამიტომ განმამტკიცებლები მრავალგვარი უნდა 
იყოს.

განმამტკიცებლის აღმოჩენა მასწავლებლისთვის მნიშვნელოვან ამოცანას წარმოადგენს. ყველა 
ადამიანის მსგავსად, აუტიზმის სპექტრის აშლილობის მქონე მოსწავლეთა ინტერსებიც განსხვავებუ-
ლია, მათ შესაძლოა სხვადასხვა სიტუაციაში განსხვავებულ სტიმულებზე ირეაგირონ. რამდენადაც 
უნდა უყვარდეს ბავშვს ტკბილეული, ეს განმამტკიცებლად ვერ გამოდგება, თუ ბავშვი დანაყრებულია.

სათამაშოს განმამტკიცებლად გამოყენება არ არის მიზანშეწონილი ურთიერთობის დასაწყისში, 
რადგან ბავშვი ამ სათამაშოსთან მოწყვეტას გააპროტესტებს. საკვები კარგ განმამტკიცებლად განი-
ხილება, თუმცა, მშობლებს ხშირ შემთხვევაში არ მოსწონთ, როდესაც ბავშვები მთელი დღის განმა-
ვლობაში ცოტ-ცოტა საკვებს იღებენ. აგრეთვე, აუტიზმის სპექტრის მქონე ბავშვებს ხშირად კვება-
სთან დაკავშირებული პრობლემები აქვთ. ამ მიზეზების გამო კარგ განმამტკიცებლად განიხილება: 
მულტფილმები, სტიკერები, შექება, ხატვა დაფასა თუ ფურცელზე. ძალიან მნიშვნელოვანია შინაგა-
ნი მამოტივირებელი განმამტკიცებლები, როგორიცაა შექება, სიტყვიერი წახალისება, სასიამოვნო 
აქტივობაში ჩართვა, ბავშვის ინტერესების გათვალისწინება. განმამტკიცებლის განსაზღვრისთვის 
საჭიროა მრავალმხრივი მიდგომა, როგორც ბავშვთან ახლოს მყოფი პირების ინტერვიუირება, ისე ბა-
ვშვზე დაკვირვება (Hanbury, 2005; Luiselli, 2011).

მოთხოვნა

მოტივაციის მიცემის შემდეგ ბავშვმა უნდა ისწავლოს მოთხოვნა. ამისთვის გამოიყენება განმამტკი-
ცებელი, მაგალითად, თუ მასწავლებელი გაუშვებს საპნის ბუშტებს და შემდეგ შეწყვეტს ამ მოქმე-
დებას, ბავშვს ექნება მოტივაცია, რომ მეტი ბუშტის გამოშვება მოითხოვოს. მოთხოვნის სწავლება 
დამოკიდებულია მოტივაციაზე, ამიტომ სასურველია ბავშვის ისეთ პირობებში ჩაყენება, სადაც კომუ-
ნიკაციის მოთხოვნილება ექნება მისთვის სასიამოვნო აქტივობის დასაწყებად ან გასაგრძლებლად. 
ბავშვის სურვილის ინიციაციის გამოხატვის შემდგომ მასწავლებელმა სწორად უნდა მოახერხოს სა-
სურველის მიღებისთვის ქცევის მოდელირება. აუცილებელი არ არის მოთხოვნა ვერბალური იყოს, 
ეს შეიძლება მოხდეს აუგმენტატური და ალტერნატიული მეთოდებითაც (Hanbury, 2005; Luiselli, 2011).

იმიტაცია

ტიპური განვითარების მქონე ბავშვები მარტივად ბაძავენ უფროსებს, თუმცა აუტიზმის სპექტრის მქო-
ნე ბავშვების ერთ-ერთ ძირითად პრობლემას იმიტაციის ნაკლებობა წარმოადგენს. ხმოვანი სიგნა-
ლებისა თუ სიტყვების პროდუქციისთვის პირდაპირი დირექტივების ნაცვლად მიბაძვის სწავლება 
კომუნიკაციური უნარების ათვისებისთვის ერთ-ერთი საუკეთესო მეთოდია. მიზანშეწონილია იმიტა-
ციის სწავლება ბუნებრივ გარემოში. გათვალისწინებული უნდა იყოს ბავშვის ინტერესები, ამით უნდა 
შეიქმნას მიბაძვის მოტივაცია და წახალისება. აუტიზმის სპექტრის მქონე ბავშვები შედარებით ად-
ვილად სწავლობენ იმიტაციას, მათთვის სასიამოვნო და მიმზიდველ აქტივობებში ჩართვით. ამიტომ 
მიბაძვის სწავლების პირველ ეტაპზე აუცილებელია ბავშვისთვის სასიამოვნო აქტივობების გამოყე-
ნება (Hanbury, 2005; Luiselli, 2011).

ჯგუფური სამუშაოები

საკლასო ოთახში კომუნიკაციის წასახალისებლად სასურველია ჯგუფური სამუშაოების მოწყობა. ეს 
პროცესი მასწავლებლის გამჭრიახობას მოითხოვს. მან ჯგუფური მუშაობის უნარის გაძლიერება თა-
ვდაპირველად მოსწავლესთან ინდივიდუალურად ურთიერთობით უნდა მოახერხოს, შემდგომ კი სხვა 
მოსწავლეების პატარა, 2-3-წევრიან ჯგუფში ინტეგრირებით. სამუშაოდ ისეთი მასალა უნდა შეირჩეს, 
რომელშიც აუტიზმის სპექტრის მქონე ბავშვი კარგად ერკვევა. დავალებისა და სოციალური ინტერაქ-
ციის მოთხოვნის დონე შესაძლოა ნელ-ნელა გაიზარდოს, რამდენიმე შემთხვევის შემდგომ კი შესაძ-
ლებელია ბავშვის უფრო დიდ ჯგუფებში ჩართვა (Hanbury, 2005; Luiselli, 2011).

სოციალური ისტორიები

აუტიზმის სპექტრის აშლილობის მქონე ბავშვებთან მუშაობისას გამოიკვეთა, რომ ისინი კარგად სწა-
ვლობენ სოციალურ გარემოში ადაპტაციას სოციალური ისტორიების მეშვეობით. საკლასო ოთახში ამ 
სცენარების გათამაშება ხშირად მთელ კლასს ეხმარება კომუნიკაციის უკეთ დამყარებასა და კომუ-
ნიკაციური ჩვევების ათვისებაში. ამ ისტორიებს ისეთი ადამიანი ქმნის, რომელიც კარგად იცნობს 
ბავშვს და ხვდება, თუ რა უჭირს მას, რა სიტუაციებს ვერ უმკლავდება იგი. სოციალური ისტორიების 
ფორმატი ოთხგვარი ტიპის წინადადებებს მოიცავს: აღწერითს, პერსპექტივისას, მიმართულების შემ-
ცველსა და საკონტროლო წინადადებებს.

 y აღწერითი წინადადებები ეხება იმას, თუ სად ხდება მოვლენა, რა მოვლენაა ეს, ვინ არიან 
მოქმედი პირები, რას და რატომ აკეთებენ ისინი. მაგალითად, ასეთი ტიპის წინადადება შე-
მდეგნაირად გამოიყურება: „საკლასო ოთახში დასვენების დროს ხმაურია, ძალიან ვიღლები 
და ვნერვიულობ, რადგან ყველა ერთდროულად საუბრობს“.

 y პერსპექტივის მქონე წინადადებები სხვათა გრძნობებსა დ აზრებს აღწერს. ამის მაგალითია, 
„დასვენების დროს ბავშვებს უხარიათ, რომ თავისუფალი დრო აქვთ და ერთმანეთთან საუბა-
რი და თამაში მოსწონთ“.

 y მიმართულების მიმცემი წინადადებება გულისხმობს დაუსრულებელ ან დასრულებულ წინა-
დადებას, რომელიც სიტუაციის გადაწყვეტას გვთავაზობს. მაგალითად, „როცა ხმაური მაწუ-
ხებს, მე შემიძლია ყურადღება არ მივაქციო.“ ან „როცა ხმაური მაწუხებს, შემიძლია გავიკეთო 
ყურის დამცველები“.

 y საკონტროლო წინადადებას ზოგიერთი ავტორი ამატებს როგორც მიმართულების მიმცემი 
წინადადების შემახსენებელს ფრაზას. ის ხშირად არ გამოიყენება, თუ ბავშვს ვერბალური 
უნარები არ აქვს განვითარებული. მაგალითად, ბავშვი შესაძლოა თვითრეგულაციის მიზნით 
იყენებდეს ფრაზას: „ხმაური ნორმალურია“.

ყველანაირი ტიპის წინადადების გათვალისწინებით სოციალური სიტუაცია შესაძლოა ასეც გა-
მოიყურებოდეს: კატომ დაინახა, რომ ბავშვები დაჭერობანას თამაშობდნენ (აღწერითი წინადადება), მას 
თამაშში ჩართვა მოუნდა (პერსპექტივა), ამისთვის ის მათთან ახლოს მივიდა და უთხრა: მეც მათამაშებთ? 
(მიმართულების მიმცემი წინადადება). სოციალურ ისტორიას აღწერის მეტი სპეციფიკაცია და პერ-
სპექტივა უნდა ჰქონდეს, ვიდრე დირექტიული დებულებები. ამით მოსწავლეები უკეთ იგებენ სიტუა-
ციას და ხშირად თავადაც გვთავაზობენ, რისი გაკეთება შეიძლება ამ სიტუაციაში. ვიზუალურად უკეთ 
აღქმისთვის შესაძლებელია სოციალური ისტორიების კომიქსებად ან ილუსტრირებულ მოთხრობე-

ბად გადაქცევაც. აგრეთვე, მიღებულია ვიდეომასალების შექმნა ან უკვე არსებულის გამოყენებაც, 
რაც მრავლადაა უ-თუბ არხზე (Stuart et al., 2004; Bogdashina, 2005; Spears,Turner, 2011 ).

თანაკლასელებთან ურთიერთობა

აუტიზმის სპექტრის აშლილობის მქონე მოსწავლეებისთვის რთულია თანაკლასელებთან ურთიე-
რთობა, რასაც მრავალი მიზეზი გააჩნია, თავად მოსწავლის კომუნიკაციის სირთულეები თუ სოციუმში 
მისი მდგომარეობის სტიგმატიზაცია. მასწავლებელი ყოველთვის მოიაზრება ბავშვების შუამავლად, 
რომელსაც კლასში სიტუაციის განმუხტვა და დადებითი, მხარდამჭერი გარემოს შექმნა შეუძლია. 
ამისთვის გადამწყვეტი მნიშვნელობა ენიჭება სხვა მოსწავლეების მიერ აუტიზმის სპექტრის აშლი-
ლობის მნიშვნელობის გაგებას.

ამ მდგომარეობის შესახებ მოსწავლეების ცნობიერების ამაღლება შეიძლება მოხდეს სპეციალუ-
რი ვიდეოების, პრეზენტაციების მეშვეობით. შესაძლებელია მათთვის ალტერნატიული და აუგმენტა-
ციური კომუნიკაციის მეთოდების გაცნობა და სურვილის შემთხვევაში სწავლება.

ურთიერთობის წახალისების მიზნით მიზანშეწონილია თანაკლასელების ინფორმირება ბავშვის 
საჭიროებების შესახებ. ეს შესაძლებელია სავარჯიშოების შემუშავების გზით. ამ სავარჯიშოებმა თა-
ნაკლასელები უნდა დააფიქროს, თუ რა პრობლემებს აწყდებიან აუტიზმის სპექტრის აშლილობის 
მქონე მოსწავლეები. შეიქმნას ისეთი სავარჯიშოები, რომელიც მისი მდგომარეობის იმიტაციას გუ-
ლისხმობს. მაგალითისთვის, დაიდგას სიტუაცია, სადაც მასწავლებელი წინადადებას ამბობს, ბავ-
შვებმა კი უნდა დაიმახსოვრონ, თუმცა ამ დროს ყურსასმენებში საშინელი ხმაური ესმით ან მასწა-
ვლებელი ძალიან ჩუმად ეუბნება წინადადების ერთ ნაწილს და მეორეს ჩვეულებრივ, შემდეგ ეკი-
თხება, რა გაიგეს. შესაძლებელია ვიზუალური სტიმულირება მკვეთრი სანათებით, რაც გამოხატავს 
აუტიზმის სპექტრის აშლილობის მქონე ბავშვების სენსორულ სირთულეებს.

აგრეთვე მნიშვნელოვანია აუტიზმის სპექტრის აშლილობის მქონე ბავშვების მიღწევათა დაფიქ-
სირება და აღიარება. თანაკლასელებისთვის რთული აღსაქმელია, რომ მათთვის შესაძლოა რაიმე და-
ვალების შესრულება ადვილად მისაღწევი, ხოლო სხვისთვის უზარმაზარი ნაბიჯი იყოს. ამიტომ აუცი-
ლებელია ბავშვების მხარდაჭერის წახალისება, ეს კი, პირველ რიგში, თავად მასწავლებელმა უნდა 
გააკეთოს.

გასათვალისწინებელია ისიც, რომ ბავშვები ზრდასთან ერთად თვითდამკვიდრებას ცდილობენ. 
შესაძლებელია, რომ აუტიზმის სპექტრის აშლილობის მქონე მოსწავლე თანაკლასელების მხრიდან 
უხეში მოპყრობის მსხვერპლი გახდეს, მაგრამ არა მხოლოდ ეს ბავშვია ბულინგის რისკქვეშ, არამედ 
მათი მეგობრებიც. ამის გამო, შესაძლოა, რომ იმ ბავშვმა, რომელიც აუტიზმის სპექტრის მქონე მო-
სწავლესთან მეგობრობდა, მომავალში თავდაცვის მიზნით ზურგი აქციოს მას. სწორედ ამიტომ მასწა-
ვლებელმა უნდა ეცადს თანაკლასელების მხრიდან ზეწოლის შემცირებას და იმ ბავშვების წახალისე-
ბას, რომლებიც მეგობრულნი არიან აუტიზმის სპექტრის აშლილობის მქონე მოსწავლესთან.

აუცილებელია აუტიზმის სპექტრის აშლილობის მქონე მოსწავლის პერსპექტივის გათვალისწი-
ნება ამ საკითხებთან დაკავშირებით. გადამწყვეტია მოსწავლის მხრიდან თავისი მდგომარეობის 
გაცნობიერებულობის დონე, ასევე მისი და ოჯახის თანხმობა კლასის ინფორმირებასთან დაკავშირე-
ბით. ამის გარეშე სხვა მოსწავლეებთან საუბარი ეთიკური არ იქნება (MacKenzie, 2008).

აუგმენტაციური და ალტერნატიული კომუნიკაციის საშუალებები

ალტერნატიული და აუგმენტაციური კომუნიკაციის მეთოდები გულისხმობს, იმ დამატებითი საშუალე-
ბების გამოყენებას, რომელიც კომუნიკაციის დასამყარებლად წერითი მეტყველების/მეტყველების 
ჩანაცვლებას ან დახმარებას უზრუნველყოფს და იმ ადამიანებისთვისაა შექმნილი, რომელთაც ენის 
გაგების ან პროდუქციის სირთულეები აქვთ.

აუგმენტაციური კომუნიკაცია გულისხმობს, რომ მეტყველებისთვის გამოიყენება დამატებითი, 
რაიმე დამხმარე საშუალება საუბრის გაგების მიზნით. ხოლო, ალტერნატიული მეთოდების გამოყენე-
ბა კი გულისხმობს, რომ მეტყველების ელემენტები საერთოდ არ არსებობს, რა შემთხვევაშიც, კომუ-
ნიკაციის დასამყარებლად სხვა გზები იძებნება. ორივე სიტუაციაში ეს შეიძლება იყოს ჟესტური ენა, 
სურათები, ასო-ბგერების დაფა და ა.შ.

ამ მეთოდების გამოყენება 70-იან წლებში დაიწყო და თავდაპირველად მხოლოდ იმ შემთხვევაში 
გამოიყენებოდა, როდესაც ენის დირექტიული ტრენინგი შედეგს ვერ იღებდა. მას შემდეგ კვლევებმა 
აჩვენა, რომ თუ ბავშვი 6-7 წლამდე ფუნქციური მეტყველებას ვერ ითვისებს, შემდგომში ამეტყველე-
ბის ალბათობა ძალიან მცირეა (Lord, McGee, 2001) . ყველაზე ცუდი პროგნოზი კი მძიმე კოგნიტური და-

რღვევების მქონე ბავშვებს აქვთ, რომელთაც საერთოდ არ ესმით ენა ან ენის გაგების მწირი უნარები 
აქვთ. ამიტომ ასეთი ბავშვების კომუნიკაციური კომპეტენციის ამაღლებისთვის აუცილებელი გახდა 
ალტერნატიული კომუნიკაციის სისტემების დროული გამოყენება.

აუგმენტაციური და ალტერნატიული კომუნიკაციის დადებითსა თუ უარყოფით მხარეებს სხვადას-
ხვა კვლევა აჩვენებს და შედეგები რამდენიმე დასკვნის გაკეთების საშუალებას იძლევა (Lord, McGee, 
2001), კერძოდ:

1. არ არსებობს მტკიცებულება, რომ აუგმენტაციური და ალტერნატიული კომუნიკაციის სა-
შუალებები სხვადასხვა პოპულაციაში მეტყველებას ავითარებს. ამიტომ ამ მეთოდების 
გამოყენებისას ნაკლებადაა მიზანშეწონილი მომავალში ბავშვის მიერ ენის ათვისებით 
მშობლების დაიმედება;

2. მიუხედავად ამისა, არსებობს კვლევები, რომელთა მიხედვით, ზოგიერთ ბავშვთან ჟესტუ-
რი ენის გამოყენება ენასა და მეტყველებას აუმჯობესებს;

3. კვლევების მიხედვით, ჟესტური ენის გამოყენება ხელს არ უშლის ენის განვითარებას;

4. კვლევების მიხედვით აუგმენტაციური და ალტერნატიული კომუნიკაციის საშუალებების 
გამოყენებითა თუ მის გარეშე კარგი ვერბალური იმიტაციის უნარის მქონე ბავშვები შემ-
დგომში უკეთ მეტყველებენ;

5. მწირი ვერბალური იმიტაციის უნარის მქონე ბავშვები აუგმენტაციური და ალტერნატიუ-
ლი კომუნიკაციის მეთოდების გამოყენებისთვის საუკეთესო კანდიდატები არიან, რადგან 
მის გარეშე კომუნიკაციას ვერ შეძლებენ;

6. ბავშვებმა შესაძლოა ვერ აითვისონ ენა, თუმცა, ეს საშუალებები ნამდვილად აუმჯობესე-
ბს კომუნიკაციას.

აუგმენტაციური და ალტერნატიული კომუნიკაციის მეთოდები ორ ჯგუფადაა დაყოფილი იმის 
მიხედვით, ენის გაშუალებისთვის არის თუ არა რაიმე დამატებითი საგანი ან ხელსაწყო საჭირო. მა-
გალითისთვის, ალბათ ყველას ახსოვს ბრიტანელი ფიზიკოსი სტივენ ჰოკინგი მისი სიცოცხლის უკა-
ნასკნელ წლებში. წლების განმავლობაში მან კომუნიკაციისთვის სხვადასხვაგვარი ალტერნატიული 
საშუალება გამოიყენა. თავიდან წარბების მოძრაობით ასო-ბგერებზე მიანიშნებდა, შემდგომში კი 
კომპიუტერის მეშვეობით ამყარებდა კომუნიკაციას (Lord, McGee, 2001; Smith, 2005; Gantz, 2014).

აუგმენტაციური და ალტერნატიული კომუნიკა-
ციის მეთოდები დამხმარე ხელსაწყოს გარეშე:

აუგმენტაციური და ალტერნატიული კომუნიკაციის 
მეთოდები დამხმარე ხელსაწყოებით:

– სახის გამომეტყველება
– სხეულის ენა
– ჟესტები
– ჟესტური ენა
– ვოკალიზაციები
– ვერბალიზაციები

– სიმბოლური დაფები
– ბარათები
– საკომუნიკაციო წიგნები
– კლავიატურა და ანბანის სქემები
– მეტყველების წარმომქმნელი საშუალებები
– მობილური აპლიკაციები

როგორც წინა თავებშია ნახსენები, აუტზმის სპექტრის აშლილობის მქონე ბავშვების ერთ-ერთ 
მთავარ პრობლემას კომუნიკაციის სირთულეები წარმოადგენს. აუგმენტაციური და ალტერნატიული 
საშუალებები ამ ბავშვებს სოციუმში, საგანმანათლებლო სივრცეში თუ ინტერპერსონალურ ურთიე-
რთობებში კომუნიკაციური ბარიერების გადალახვაში ეხმარება. აუტიზმის სპექტრის აშლილობის 
შემთხვევაში ეს საშუალებები იმ ბავშვებთან გამოიყენება, რომელთაც არ აუთვისებიათ ფუნქციური 
კომუნიკაცია, ან ნათქვამის გაგების/გადამუშავების პრობლემები აქვთ. აუტიზმის სპექტრის აშლი-
ლობის მქონე მოსწავლეებისთვის ერთ-ერთ მთავარ ხელშემწყობ წყაროდ მიიჩნევა აუგმენტაციუ-
რი და ალტერნატიული კომუნიკაციური საშუალებების გამოყენების კარგად დაგეგმვა და მეთოდების 
ინდივიდუალურ საჭიროებებსა თუ ძლიერ მხარეებზე მორგება. მაგალითად, სასარგებლო იქნება ვი-
ზუალური დაფების გამოყენება, რადგან ამ მოსწავლეებს კარგი მხედველობითი ინფორმაციის გადა-
მუშავების უნარი აქვთ (Gantz, 2014).

სხვადასხვაგვარი კვლევა იუწყება, რომ ერთი და იგივე მეთოდი ყველა მდგომარეობასთან იდე-
ნტურად არ ჭრის. კომპენსაციური მექანიზმების შერჩევისას, კომუნიკაციური უნარების გარდა, ბევრი 
ფაქტორია გასათვალისწინებელი: კოგნიტური განვითარების დონე, ფიზიკური უნარები, ოჯახის წე-
ვრები და კომუნიკაციური საჭიროებები (Gantz, 2011)).

კვლევების მიხედვით, აუტიზმის სპექტრის აშლილობის მქონე ბავშვებთან შემდეგი სახის აუგმე-
ნტაციური და ალტერნატიული საშუალებები გამოიყენება:

 — სურათების გაცვლით კომუნიკაციის სისტემა (PECS) – ბავშვი იძლევა სურათს სასურველის 
მისაღებად ან რაიმის გამოსახატად;

 — ჟესტური ენა;
 — კომუნიკაციური დაფები და წიგნები – ბავშვი მიუთითებს სიტყვებზე, სურათებსა და სიმბო-

ლოებზე კომუნიკაციის დასამყარებლად;
 — კომუნიკაციის მიმანიშნებელი ბარათები – გამოიყენება ვერბალურ ბავშვებთან, შემახ-

სენებლის ფუნქცია აქვს და სტრესულ სიტუაციებში კომუნიკაციისთვის ალტერნატიული 
მნიშვნელობების მინიჭებას უზრუნველყოფს;

 — დიალოგური წიგნები – დიალოგის მხარდასაჭერად იყენებს ტექსტებს, სურათებსა და ფო-
ტოსურათებს;

 — ხმის გამომშვები კომუნიკაციური ხელსაწყოები – ახმოვანებს ადამიანის მიერ დაჭერილ 
სიმბოლოს ან ღილაკს ციფრულად. ამისთვის ადამიანს უნდა შეეძლოს მიზეზშედეგობრი-
ვი კავშირების დამყარება ( Light et al., 2003; Smith, 2005; Gantz, 2014).

შემდეგ პარაგრაფებში სიმბოლური ენის სსისტემები ერთ ქვეთავშია მოქცეული, ხოლო სურათე-
ბის გაცვლის კომუნიკაციის სისტემა და ხმის გამომშვები კოიმუნიკაციური ხელსაწყოები ცალკე პარა-
გრაფებადაა განხილული.

მეტყველების წარმომქმნელი მოწყობილობები (speech generating devices – 
SGDs)

მეტყველების წარმომქმნელი მოწყობილობები არის დანადგარები, რომელიც ადამიანებს კომუნი-
კაციის დამყარებაში ეხმარება და აუტიზმის სპექტრის აშლილობის მქონე ინდივიდების ინტერაქცი-
ის ხელშეწყობისთვის ერთ-ერთ ვარიანტს წარმოადგენს. ეს მოწყობილობები მოქმედებაზე ციფრულ 
და/ან სინთეზურ გახმოვანებას უზრუნველყოფს და გათვლილია ისეთ ინდივიდებზე, რომელთაც ისე-
თი მეტყველების ექსპრესიული, ანუ გამოხატვის, პრობლემები აქვთ, რაც არ არის გამოწვეული გაგე-
ბის სირთულეებით. ამგვარ აუგმენტაციური და ალტერნატიული კომუნიკაციის საშუალებას იყენებენ 
აუტიზმის სპექტრის აშლილობის მქონე ინდივიდები, კოგნიტური ან განვითარების დაღვევების მქონე 
პირები თავის ტვინის ტრავმის შემდგომ, მაგალითად, აფაზიის შემთხვევაში, ცერებრული დამბლის, 
მეტყველების სპეციფიკური დარღვევების, განვითარების აპრაქსიის, კუნთოვანი დიტროფიისა და სე-
ნსორული დარღვევების მქონე პირები. გასაკვირი არაა, რომ მეტყველების წარმომქმნელი მოწყობი-
ლობების შექმნა ტექნოლოგიურ განვითარების თანმდევია და, შესაბამისად, კვლევებიც უკანასკნელ 
პერიოდშია ჩატარებული (Spears,Turner, 2011; Cardon, 2016).

ორი ტიპის მეტყველების წარმომქმნელი მოწყობილობა არსებობს: სპეციალური სისტემები, 
რომლის მიზანიც მხოლოდ მეტყველების გამოცემაა და მრავალფუნქციური სისტემები, რომელშიც 
მეტყველების გენერირება ერთ-ერთ ფუნქციას წარმოადგენს.

ამგვარი ხელსაწყოებით უზრუნველყოფის შემთხვევაში მნიშვნელოვანი კომუნიკაციური დეფი-
ციტის მქონე მოსწავლეებს აკადემიური ფუნქციონირების დონის ამაღლების საშუალება ეძლევათ 
– არიან უფრო პროდუქტიულები, დამოუკიდებელები და წარმატებულები საკლასო ოთახში. მეტყვე-
ლების გენერაციული მოწყობილობები უნდა ჩაითვალოს კომუნიკაციის სისტემის ერთ-ერთ დამხმა-
რე რგოლად და არა არაეფექტური ექსპრესიული კომუნიკაციური სისტემის „წამლად“. ზოგიერთ სი-
ტუაციაში არასწორი იქნება ასეთი მოწყობილობების გამოყენება. ამგვარად, მასწავლებელს მოსწა-
ვლისთვის კომუნიკაციური სტრატეგიების არსენალის სწავლება და განვითარება ევალება. მოწყობი-
ლობების შერჩევისას და გამოყენებისას რამდენიმე ფაქტორია გასათვალისწინებელი:

 y მეტყველების წარმომქმნელი მოწყობილობები ზრდის ენისა და მეტყველების განვითარების 
შანსს;

 y სხვა მასალებისა და ტექნიკების გამოყენებასთან ერთად ეფექტი მნიშვნელოვნად იზრდება 
და კომუნიკაცია უფრო ეფექტურია;

 y ამ ხელსაწყოების ეფექტურობისთვის მიზანშეწონილია მისი გამოყენების ტრენინგი და მხა-
რდაჭერა;

 y საგანმანათლებლო სივრცეში მომიშავე პირებმა უნდა შეინარჩუნონ კომუნიკაციის მოდელი-
რების სტრატეგია, მიუხედავად იმისა, იყენებს თუ არა მოსწავლე ამ მოწყობილობას;

 y იდეალურ შემთხვევაში, შეფასებასა და მოწყობილობის შერჩევის პროცესში ჩართული უნდა 

იყოს სხვადასხვა სპეციალისტი: ენისა და მეტყველების თერაპევტი, ოკუპაციური თერაპევტი, 
ფიზიკური თერაპევტი, სპეციალური განათლების მასწავლებელი;

 y მეტყველების წარმომქმნელი მოწყობილობები ფუქნციურად უნდა იქნეს გამოყენებული და 
მორგებული ბავშვის კოგნიტური განვითარების დონეზე, ფიზიკურ შესაძლებლობებზე, ინტე-
რესებსა და კომუნიკაციური საჭიროებებზე;

 y კომუნიკაციის მისაწვდომი ხერხები არ უნდა ჩანაცვლდეს უფრო რთული ფუნქციური მოწყო-
ბილობებით. მაგალითად, თუ ბავშვს კი-ს და არა-ს მინიშნება შეუძლია სხეულის ენის მეშვეო-
ბით, მოწყობილობები ამ უნარების სწავლებისკენ არ უნდა იყოს მიმართული;

 y ამ მოწყობილობების სწავლების პროცესის ადრეულ ეტაპებზე ბავშვებს დრო და შესაძლებ-
ლობები უნდა მიეცეთ. ეს პროცესი უნდა მიმდინარეობდეს საინტერესო და ბუნებრივ პირო-
ბებში, სიტუაციურად და არა დამახსოვრების დირექტივებითა და წვალებით;

 y მეტყველების წარმომქმნელი მოწყობილობები უნდა იქნეს გამოყენებული მაშინ, როცა კომუ-
ნიკაციის სურვილი და სიტუაციაა, პოტენციური გამომყენებელს შეუძლია შეტყობინების ფო-
რმულირება და მოწყობილობის გამოყენების პრინციპების გაგება (Spears,Turner, 2011) .

მეტყველების წარმომქნელი მოწყობილობების ეფექტურად გამოყენებისთვის სკოლის საგანმა-
ნათლებლო გუნდი შეიმუშავებს გეგმას. ამ გეგმის ფარგლებში გუნდი განსაზღვრავს როდის და რა 
სიხშირით უნდა გამოიყენებოდეს ხელსაწყო, რა ლექსიკური მარაგია საჭირო.

სასკოლო სივრცეში მასწავლებლის როლია ასწავლოს და აათვისებინოს ბავშვს ენობრივი უნა-
რები, შექმნას კომუნიკაციის ხელსაყრელი შემთხვევები ბუნებრივ პირობებში და წაახალისოს თანაკ-
ლასელებთან ურთიერთობები. მათთვის მნიშვნელოვანია, გაიაზრონ, რომ ეს მოწყობილობები უბრა-
ლოდ კომუნიკაციისთვის საჭირო დანამატია და არა მაღალტექნოლოგიური სათამაშო (Spears,Turner, 
2011) .

სიმბოლური ენის სისტემები

სპირსსა და ტერნერს (2011) სიმბოლური ენის სისტემები განმარტებული აქვთ როგორც კომუნიკაცი-
ის ნებისმიერი მეთოდი, რომელიც რაიმე მასალას ან მოქმედებას ანიჭებს მნიშვნელობას და იყენე-
ბს მსმენელისთვის შეტყობინების გასაგზავნად. ეს არის აუგმენტაციური და ალტერნატიული კომუ-
ნიკაციის ერთ-ერთი მუდმივი, მარტივად ინტერპრერირებადი საშუალება, რომელიც შეტყობინების 
გაგზავნას უზრუნველყოფს მაშინ, როდესაც მისი ვერბალური გადაცემა ვერ ხერხდება. ეს შეიძლება 
იყოს ნივთების, ადგილების ან პროდუქტების სურათები, თვითონ ნივთები, ჟესტები და ვოკალიზა-
ციები, რომელიც სასურველი ნივთისკენ მიუთითებს. სიმბოლოს ტიპის გამოყენება დამოკიდებულია 
ინდივიდის უნარ-ჩვევებსა და ინტერესებზე. სიმბოლური ენა ნაკლებად კონკრეტული და თვალსაჩი-
ნო, უფრო აბსტრაქტული შეტყობინებების გაგზავნის საშუალებას იძლევა. ამისთვის საჭირო ხდება 
ხატვის, სიმბოლოების, დაბეჭდილი სიტყვებისა და ფოტოსურათების გამოყენება (Spears,Turner, 2011).

სიმბოლური ენის სისტემების გამოყენებისთვის საჭიროა, განისაზღვროს ცნების რომელი რეპ-
რეზენტაციის სისტემა ესმის უკეთ ბავშვს (სურათები, ხატვა, ფოტოსურათები). ზოგიერთს სურათის 
ამოცნობა უჭირს, ზოგი კი ამოიცნობს, თუმცა, სიმბოლურად ან ფუნქციურად ვერ იყენებს. ამისთვის 
გარკვეული რჩევებია:

 y მიეცით სიმბოლოებს მუდმივობა, ანუ ერთი და იგივე სიმბოლო გამოიყენეთ ერთსა და იმავე 
სიტუაციაში;

 y ხელი არ ჩაიქნიოთ ენის განვითარებაზე;
 y გაამრავალფეროვნეთ ლექსიკონი.

სიმბოლური ენის სისტემის ბევრი სახე არსებობს და თითოეული სისტემა მოწყობილია მომხ-
მარებლის კოგნიტური, კომუნიკაციური, სოციალური და ფიზიკური საჭიროებების მიხედვით. ქვემოთ 
აღწერილია შედარებით ფართოდ გამოყენებული სიმბოლური ენის სისტემის სახეები (Spears,Turner, 
2011) .

ჟესტების ენა

ჟესტების ენა ლინგვისტური სისტემაა, რომელიც შეტყობინების გადასაცემად ხელის მოძრაობებსა 
და სხვა მიმანიშნებლებს (სახის გამომეტყველება, სხეულის პოზა) იყენებს. ამ სტრუქტურირებული 
ენის სისტემის გამოყენება კომუნიკაციის გასაგებ და ჩამოყალიბებულ მეთოდს უზრუნველყოფს. თუ-
მცა რამდენიმე ნაკლიც გააჩნია, პირველ რიგში, ჟესტების ენის ათვისებისთვის საჭიროა გარკვეული 

კოგნიტური და ფიზიკური უნარები, მოსწავლეს უნდა ჰქონდეს კარგი მოტორული კონტროლისა და და-
გეგმვის უნარები, ხოლო მეორე პრობლემას ის წარმოადგენს, რომ ჟესტების ენის გაგება ყველასთვის 
ხელმისაწვდომი არ არის (Bogdashina, 2005; Spears,Turner, 2011).

ჟესტები

ჟესტების გამოყენება არ გულისხმობს ჟესტურ ენას, რადგან ჟესტური ენა სიმბოლოების სისტემაა, 
ხოლო ჟესტების გამოყენებას სისტემურობა არ გააჩნია, უფრო თავისუფალი და უხეშია გამოსაყენებ-
ლად. ჟესტების სიმბოლურ ენის სისტემად შეიძლება ჩაითვალოს ნებისმიერი მოძრაობა, რომელიც 
მუდმივად არის გამოყენებული კერძო სურვლის გამოსახატავად და კომუნიკაციურ პარტნიორს ეს შე-
ტყობინება ესმის. თუმცა, პრობლემა ისაა, რომ უცნობ ადამიანებს გაუჭირდებათ ზოგიერთი ჟესტის 
გაგება (Bogdashina, 2005; Spears,Turner, 2011).

ნივთები

სიმბოლური ენის სისტემების ერთ-ერთი ყველაზე კონკრეტული ფორმა შეტყობინების გადასაცე-
მად ნივთების გამოყენებაა. ზოგიერთი ინდივიდისთვის უფრო მარტივია მათი ინტერპრეტირება და 
გაგება. ძირითადად, შეტყობინების გამოსახატავად იმავე ან ასოცირებულ ობიექტს იყენებენ. მაგა-
ლითისთვის, კოვზი შესაძლოა ჭამის სიმბოლო იყოს, ყურსასმენები – მუსიკის მოსმენის და ა.შ. პრო-
ბლემას ის წარმოადგენს, რომ ნივთების ტარება შეუძლებელია და ყველა სიტუაციაში სასურველი ნი-
ვთი ქონა არარეალურია. ზოგიერთი თან დიდი საგნების პატარა ნაწილებს ატარებს, მაგალითად, ჯა-
ჭვის რამდენიმე რგოლს, რომ საქანელაზე მიუთითოს, ან პირსახოცის ნაგლეჯს, რათა სხვებს აჩვენოს, 
რომ დაბანა სურს. აგრეთვე რთულია აბსტრაქტული ცნებების გადმოცემა. მაგალითად, თუ ინდივიდს 
სურს, რომ გადასცეს შეტყობინებად – „თავი დამანებე“ – ამის ადეკვატური გამოხატულება ნივთებში 
რთული საპოვნელი იქნება (Bogdashina, 2005; Spears,Turner, 2011).

ხმოვანი მიმსგავსებები

მეტყველების დარღვევების მქონე ინდივიდები ხშირად სათქმელის გასაგებად გადმოცემისთვის 
ვერ ახერხებენ არტიკულაციისთვის შესაბამის მოტორულ დაგეგმვას და ამის სუნთქვასთან კოორდი-
ნაციას. თუმცა, ამავე ადამიანებს შეუძლიათ სხვადასხვაგვარი ხმოვანი სიგნალების გამოშვება. ეს 
მრავალგვარი ვოკალიზაციები კონკრეტული შეტყობინებების გასაგზავნად შესაძლოა იქნეს გამოყე-
ნებული. სხვა ენის სიმბოლური სისტემების მსგავსად, ესეც რომ ამგვარ სისტემად ჩაითვალოს, აუცი-
ლებელია, რომ კონკრეტული სიგნალი მუდმივად რაიმე შეტყობინებას აღნიშნავდეს და ეს გასაგები 
იყოს კომუნიკაციური პარტნიორისთვის. თუმცა ამგვარი სისტემის გამოყენების ნაკლს ისევ და ისევ 
უცნობი ადამიანების მიერ შეტყობინების გაგების სირთულე წარმოადგენს. აგრეთვე, ამ მეთოდის გა-
მომყენებლებისთვის შეზღუდულია ვოკალიზაციების რაოდენობაც (Spears,Turner, 2011).

კომუნიკაციის გვერდი

კომუნიკაციის გვერდი არის სხვადასხვა გარემოში, განსხვავებული კომუნიკაციური პარტნიორისთვის 
შეტყობინების გადასაცემად შექმნილი თემატურად სპეციფიკური სიმბოლოების გვერდი. სასაუბრო 
თემისთვის საჭირო ლექსიკონი ერთ გვერდზეა დატანილი. ასეთი შაბლონი-გვერდები შეიძლება იყოს 
რესტორანში შეკვეთის მიცემის, მოსწავლის პირადი ინფორმაციისა ან მაღაზიაში პროდუქტის შესა-
რჩევად გამზადებული. ამგვარი გვერდები ინდივიდუალურად იქმნება, მაგალითად, შესაძლოა ერთ 
გვერდზე დატანილი იყოს კლასელების ფოტოები (Spears,Turner, 2011) .

კომუნიკაციის დაფა

კომუნიკაციის დაფა არის ერთგვერდიანი სიმბოლური ენის სისტემა, რომელზეც საჭიროების გამოხა-
ტვისთვის სურათებია დატანილი. კომუნიკაციის გვერდისგან ის იმით განსხვავდება, რომ თემატურად 
სპეციფიკური არ არის და, გვერდის სიდიდიდან გამომდინარე, შეზღუდული ლექსიკონი აქვს. თუმცა, 
ეს ლექსიკონი ამორჩევის გასამარტივებლად დაფაზე განაწილებულია თემატურად. კომუნიკაციის და-
ფის მომხმარებელი შეტყობინების გადასაცემად დაფაზე გამოსახულ სურათზე უთითებს. ამ დაფის 

უპირატესობა ისაა, რომ ყველა შეტყობინება ერთ გვერდზეა განთავსებული და დამატებითი ხელით 
მანიპულაცია არ სჭირდება. ეს კი მსხვილი და ნატიფი მოტორიკის პრობლემების მქონე ბავშვებს ძა-
ლიან წაადგებათ. თუმცა, უარყოფით მხარეს შეტყობინებების ვარიაციების სიმწირე წარმოადგენს 
(Spears,Turner, 2011).

კომუნიკაციის ბაინდერი

კომუნიკაციის ბაინდერი არის წიგნაკი, რომელშიც განთავსებულია კომუნიკაციური სიმბოლოებით 
დატვირთული ფურცელი. ეს არის კომუნიკაციური გვერდების კრებული, აქაც თითო გვერდი სპეციფი-
კურ თემებს ან კატეგორიებს ეხება, რაც სასურველი სიმბოლოს მოძებნას ამარტივებს. კომუნიკაციის 
ბაინდერის გვერდების რაოდენობა დამოკიდებულია მომხმარებლის ფიზიკურ და კოგნიტურ შესაძ-
ლებლობებზე. ლექსიკონი ბავშვის ინდივიდუალურ საჭიროებებზეა მორგებული (Spears,Turner, 2011.

კომუნიკაციის საფულე

კომუნიკაციის საფულე არის კომუნიკაციის ბაინდერის მსგავსი წიგნაკი, თუმცა შედარებით პატარა. 
ამის უპირატესობასაც სწორედ ეს წარმოადგენს – ის, სხვა სიმბოლური ენის სისტემებთან შედარე-
ბით, მარტივი სატარებელია. დამატებით, სიმბოლური კომუნიკაციის საშუალებები არ შემოიფარგ-
ლება მხოლოდ სურათების მასალით. ამის ქვეშ შესაძლოა მოთავსდეს სხვა სიმბოლური სისტემებიც, 
მაგალითად, წარწერები (Spears,Turner, 2011).

რატომ გამოიყენება სიმბოლური ენის სისტემები?

სიმბოლური ენის სისტემები გამოიყენება ექსპრესიული ენისა და მეტყველების სირთულეების დროს, 
ადამიანებთან, რომელთაც კომუნიკაციის დასამყარებისთვის ხელისშემშლელი კოგნიტური და/ ან 
ფიზიკური ბარიერები აქვთ. მოხმარებას თავისი დადებითი მხარეები აქვს, კერძოდ:

 y მარტივად ხელმისაწვდომია მასალები, სრულყოფილი სიმბოლური ენის შექმნა შესაძლებე-
ლია ძალიან მარტივად თუნდაც წებოს, ქაღალდის, გაზეთებიდან ამოჭრილი სურათების მე-
შვეობითაც კი. აგრეთვე, არსებობს კომპიუტერული პროგრამები, რომლებიც სიმბოლური ენის 
სისტემებს სხვადასხვა მასალით უზრუნველყოფს;

 y ხარჯთეფექტურია – მასალების შექმნის ხარჯი მინიმალურია, შეიძლება სურათების უფასო გა-
დმოწერა ინტერნეტიდან, ამობეჭდვა, დახატვა და ა.შ.;

 y სასარგებლოა, როგორც მეორეული კომუნიკაციის სისტემა – სხვა ალტერნატიული და აუგმე-
ნტაციური მეთოდებთან შედარებით, ხშირად ეს სისტემები უფრო მარტივი ხელმისაწვდომია 
როგორც მატერიალურად, ისე ფიზიკურად. აგრეთვე, მოკლე შეტყობინებების გაგზავნაც უფრო 
მოქნილად მიმდინარეობს. შესაბამისად, კომუნიკაციის მეორეული საშუალებისთვის ყველა-
ზე ეფექტური მეთოდია ((Spears,Turner, 2011; Gantz, 2014).

როდის გამოიყენება სიმბოლური ენის სისტემები?

სიმბოლური ენის სისტემები გამოიყენება მაშინ, როდესაც:

 y ლექსიკონი არის პროგნოზირებადი;
 y საჭიროა შეზღუდული ოდენობის ლექსიკური შეტყობინებები;
 y სასურველი შეტყობინების გენერაცია უფრო მარტივი და სწრაფია.

არ გამოიყენება, როდესაც:

 y ბავშვის კომუნიკაციური მოთხოვნილებები აღემატება ამ სისტემების ლექსიკურ მოცულობას;
 y იმ გარემოში, სადაც ბავშვი ამ სისტემების გამოყენებას ცდილობს, არ იქნებიან კომუნიკატო-

რები (ადამიანები, რომლებსაც სიმბოლოების ინტერპრეტირება შეუძლიათ).
სიმბოლორი ენის სისტემები მოქნილი, ინდივიდუალური, ბავშვის კომუნიკაციურ საჭიროებებ-

ზე მორგებული საკომუნიკაციო საშუალებებია და მაშინ უნდა იქნეს გამოყენებული, როდესაც ბავშვი 
მუდმივად ერთვება მსგავს აქტივობებში, მაგალითად, რაიმე წრეზე დადის ან სკოლაში შესვენებისას 
ხშირად მიირთმევს კაფეტერიაში (Spears,Turner, 2011; Gantz, 2014).

სურათების გაცვლის კომუნიკაციის სისტემა  
(The Picture Exchange Communication System – PECS)

სურათების გაცვლით კომუნიკაციის სისტემა 80-იანი წლების ბოლოსთვის გამოჩნდა. ეს მეთოდი სპე-
ციალურად შემუშავდა აუტიზმის სპექტრის მქონე ბავშვებისთვის, რადგან სხვა ალტერნატიული და 
აუგმენტაციური კომუნიკაციის ტრადიციული მეთოდები (მეტყველების იმიტაცია, სურათებზე მითი-
თება, ჟესტური ენა და ა.შ.), ძირითადად, სხვის მიერ ინიცირებულ დიალოგში პასუხის გაცემაზე იყო 
ორიენტირებული, ხოლო სურათების გაცვლით კომუნიკაციის სისტემა აქცენტირდება დიალოგის წა-
მოწყებაზე. სისტემა გათვლილია იმ ბავშვებზე, რომლებსაც უჭირთ მეტყველება, ან საერთოდ ვერ 
მეტყველებენ. ამ მეთოდების გამოყენება 2 წლიდან არის შესაძლებელი. დღესდღეობით აუტიზმის 
სპექტრის აშლოლობის მქონე ინდივიდებისთვის აუგმენტაციური და ალტერნატიული კომუნიკაციის 
საშუალებებს შორის ყველაზე ფართოდ ეს მეთოდი გამოიყენება (Spears and Turner, 2011).

სურათების გაცვლის კომუნიკაციის სისტემის მიზანია სწრაფი, ეფექტური, ფუნქციური კომუნიკა-
ციის პირობების შექმნა. ეს სისტემა ძალიან კონკრეტული, მხედველობით თვალსაჩინოა და არ მოი-
თხოვს ისეთი რთული მოძრაობების დაგეგმვას, როგორიც ჟესტურ ენას სჭირდება. მიუხედავად ამისა, 
ხშირად მშობლებს ამ მეთოდის დანერგვა არ სურთ, რადგან ეშინიათ, რომ ამ სისტემაზე მიჩვეული 
ბავშვი საერთოდ აღარ ამეტყველდება. თუმცა, საგულისხმოა, რომ ზოგიერთი კვლევა საპირისპიროს 
ამტკიცებს – სისტემის გამოყენება ხელს უწყობს ენის ათვისებას (Frost, Bondy, 2002; Spears,Turner, 2011). 
ამ სისტემის უპირატესობებს წარმოადგენს:

 y კომუნიკაციის პროცესი მკვეთრად მიზანმიმართული და მარტივი გასაგებია;
 y ინტერაქციის წამოწყება შეუძლია მოსწავლეს, რითაც მასწავლებელზე ფუნქციური დამოკი-

დებულების პრობლემა აღმოიფხვრება;
 y სოციალური გაცვლა მნიშვნელოვანი და მამოტივირებელია;
 y მასალები ხელმისაწვდომი, მარტივად დასაბეჭდი და ხელით სატარებელია;
 y კომუნიკაციურ პარტნიორს შეტყობინების გასაგებად ბევრი ტრენინგი არ სჭირდება და ინტე-

რაქციაში ჩართვა შეუძლია ნებისმიერი პირს, რომელიც სურათების გაცვლის სურვილს გამო-
ხატავს. შესაბამისად, მოსწავლე კომუნიკაციურ პარტნიორებში შეზღუდული არ არის (Frost, 
Bondy, 2002; Spears and Turner, 2011).

სურათების გაცვლის კომუნიკაციის სისტემის პრინციპები გამოყენებითი ქცევითი ანალიზის (ABA) 
თეორიულ საფუძველზეა აგებული, პროცესის დროს გამოყენებულია განმამტკიცებლები და ბავშვის 
დაჯილდოვება ხდება სასურველი ქცევის შესრულების შემდგომ. სისტემა ექვს ფაზას მოიცავს (Frost, 
Bondy, 2002; Spears and Turner, 2011):

I ფაზა: ფიზიკური გაცვლა, მიზანი: კომუნიკაციის ინიცირება

ბავშვები სწავლობენ სასურველი ნივთის მისაღებად გრაფიკული სიმბოლოების გაცვლასა და გამოყე-
ნებას. პროცესში ჩართულია ორი სპეციალისტი – ფასილიტატორი და შეტყობინების მიმღები. ბავშვს 
წარუდგენენ სასურველ ნივთს. ამ დროს იგი ეცდება რომ ამ საგანს მიწვდეს, თუმცა, ფასილიტატორი 
ბავშვის ყურადღების სურათისკენ მიმართვას ეცდება. ბავშვი იღებს სურათს და მიაქვს შეტყობინების 
მიმღებთან, რომელიც სურათის სანაცვლოდ საჭირო ნივთს აწვდის. ფასილიტატორის ფიზიკური ჩა-
რევა თანდათანობით უნდა შემცირდეს. ამ ფაზაზე მაქსიმალურადაა შეზღუდული მეტყველების ჩართ-
ვა პროცესში. იმის გამო, რომ მიზანი სპონტანური კომუნიკაციის ინიცირებაა. არ უნდა იქნეს გამოყე-
ნებული დირექტივები, როგორიცაა, „მომეცი“. ამიტომ ფასილიტატორი ფიზიკურად აჩვენებს პროცესს 
და ენის გამოყენება შეზღუდულია .

II ფაზა: სპონტანურობის გავრცელება, მიზანი: დისტანციის ზრდა და  
უნარის მდგრადობაზე მუშაობა

ამ ფაზაში ბავშვები სწავლობენ კომუნიკაციის „საზღვრების გაფართოებას“ და ისეთ პირებთან კო-
ნტაქტს, რომლებიც მათთან უშუალო სიახლოვეში არ იმყოფებიან და ამიტომ ბავშვს სასურველის მი-
ღებისთვის ადგომა და გადაადგილება სჭირდება. გარდა ამისა, სურათების ადგილმდებარეობაც შე-
ცვლილია და ისინი გარკვეულ დისტანციაზე დევს, რისთვისაც, ისევე, როგორც საკონტაქტო პირთან, 
აქაც აუცილებელია ამ ადგილმდებარეობის განსაზღვრა და სურათის მოსაპოვებლად გადაადგილება. 
აგრეთვე, ამ ფაზაში კომუნიკაცია წახალისებულია სხვადასხვა ადამიანთან, რომ მოხდეს გენერალი-
ზება და მისი გამყარება.

III ფაზა: სიმბოლოების დისკრიმინაცია, მიზანი: სიმბოლოებისა და სურათების გამორჩევა

ბავშვი რაიმეს მოთხოვნისთვის სიმბოლოს არჩევას სწავლობს. ამისთვის მას წინ უდებენ ორ სურათს 
– სასურველსა და არასასურველს, ბავშვმა უნდ აირჩიოს სწორი სურათი და ჯილდოდ ამ ობიექტსა 
და სოციალურ განმამტკიცებელს მიიღებს. თუ ბავშვი არასასურველ სურათს აწვდის შეტყობინების 
მიმღებს, ის ართმევს ამ სურათს და ეკითხება „რა გინდა?“, ფასილიტატორმა შესაძლოა ფიზიკურად 
აჩვენოს სასურველი სურათი. გარჩევის სიზუსტის ზრდასთან ერთად ხელისშემშლელი სტიმულების 
რაოდენობაც იზრდება. ამ ფაზის ბოლოს მოსწავლემ რამდენიმე სიმბოლოს დისკრიმინაცია და სასუ-
რველის არჩევა უნდა მოახერხოს.

IV ფაზა: წინადადებების სტრუქტურირება, მიზანი: წინადადების შედგენის დაწყება

ბავშვი სწავლობს მარტივი წინადადების აგებას, წინადადების საწყისი სიმბოლოს მეშვეობით, რო-
მელიც აღნიშნავს სიტყვებს „მე მინდა...“, წინადადების მეორე ნაწილი კი სასურველი სიმბოლოთი 
უნდა შეივსოს. ბავშვს წინ უდებენ ფიქსირებულ წინადადების საწყისს წიგნიდან1 და ბავშვი არჩე-
ვს სასურველ სურათს და მთლიან ხაზს აწვდის შეტყობინების მიმღებს. იგი თავისთავად ატრიალებს 
წიგნს ბავშვისკენ, ხმამაღლა კითხულობს წინადადებას და მას სასურველი ობიექტით აჯილდოვებს. 
თავდაპირველად, ინსტრუქციები ერთსსაფეხურიანია (მაგ., „მე მინდა თეფში“), ხოლო შემდეგ ეტაპზე 
ემატება საგნის მახასიათებლები (ფერი, ზომა, რაოდენობა, ფორმა) ემატება (მაგ., მე მინდა ოთხი კუ-
ბიკი), ამავე ფაზაში წახალისებულია ვოკალიზაციები.

V ფაზა: კითხვაზე პასუხი, მიზანი: პირდაპირ დასმულ კითხვაზე პასუხის გაცემის უნარის 
გამომუშავვება

მეხუთე ფაზა ეთმობა წინა ფაზაში ნასწავლის საშუალებით მიმართულ კითხვაზე – „რა გინდა?“ – პასუ-
ხის გაცემას. აქაც, წინა ეტაპის მსგავსად, ხმოვანდება წინადადება და თანდათანობით ემატება ზედ-
სართავები, საგნის თვისების აღწერითი ტიპის სიტყვები.

VI ფაზა: კომენტირება, მიზანი კომენტარის გაკეთების შესაძლებლობის განვითარება

ბავშვი მეტად ახერხებს თავისი საჭიროებებისა და სურვილების გამოხატვას სურათების მეშვეობით. 
ამ ეტაპზე ბავშვი მხოლოდ რაიმეს მოთხოვნის მიზნით არ ამყარებს კომუნიკაციას, არამედ ამის მი-
ზეზი საკუთარი აზრის გამოხატვაც ხდება. იგი სწავლობს როგორც პასუხის გაცემას, ისე სპონტანურად 
კომენტარების გაკეთებას. პეკსის წიგნში მოიპოვება დამატებითი ფრაზები, როგორებიცაა, „ვხედავ“, 
„მესმის“, მოსწავლეებს შეუძლიათ დამატებით კითხვებზე (მაგ., „რას ხედავ?“) პასუხის გაცემაც.

ჩატარებული კვლევების მეტაანალიზი აჩვენებს, რომ სურათების გაცვლის კომუნიკაციის სისტე-
მა ეფექტურია აუტიზმის სპექტრის მქონე ბავშვებისთვის. ისინი ითვისებენ მინიმუმ პირველ ფაზას 
მაინც – სწავლობენ სასურველის მოთხოვნას, თუმცა, კვლევები ნაკლებად ადასტურებს, რომ ამ მეთო-
დით ენის ათვისებაა შესაძლებელი (Schlosser, Wendt, 2008).

როდის გამოიყენება სურათების გაცვლის კომუნიკაციის სისტემა?

სურათების გაცვლის კომუნიკაციის სისტემა ექსპრესიული კომუნიკაციის პრობლემების – პირველა-
დად ექოლალიების, გაუგებარი მეტყველების, მწირი სიტყვათა ლექსიკონის მქონე ბავშვებთან გამო-
იყენება. სწავლების ასაკი არ არის შეზღუდული და შესაძლებელია მისი გამოყენება როგორც კოგნი-
ტური დარღვევების მქონე პირებთან, ასევე იმ პირებთან, რომლებსაც არ აღენიშნებათ კოგნიტური 
სირთულეები. სისტემა ხშირად გამოიყენება აუტიზმის სპექტრის აშლილობის დროს, თუმცა სხვა პო-
პულაციაზე განვრცობაც მარტივადაა შესაძლებელი. კომუნიკაციის სწავლების პროგრამის შერჩევი-
სას მისი უპირატესობები და სისუსტეები კარგად უნდა გამოიკვეთოს. ამის განსასაზღვრად რამდენიმე 
კრიტერიუმია გამოყოფილი (Frost, Bondy, 2002; Spears, Turner, 2011):

კომუნიკაციის განზრახვა

ტრენინგის კანდიდატებს კომუნიკაციის მცირეოდენი განზრახვა მაინც უნდა ჰქონდეთ, მაგალითად, 
ყურადღების მიქცევის მცდელობა მნიშვნელობის მქონე კომუნკაციაში ჩართვის მიზნით. ამ კატეგო-
1  სურათების გაცვლის კომუნიკაციის სისტემის წიგნის სურათები შეიძლიათ მოძებნოთ Google-ს საძიებო სისტე-

მაში, როგორც PECS Book.

რიაში შედიან ბავშვები, რომლებიც სხვებს სასურველი ნივთისკენ აბრუნებენ ან ცდილობენ ჟესტების 
გამოყენებას სურვილის გამოსახატავად. თუ ეს განზრახვა არ არსებობს, შესაძლოა ბავშვს სხვა სახის 
ჩარევა დასჭირდეს. აგრეთვე, ბავშვი განზრახვასთან ერთად უნდა გამოხატავდეს დაინტერესებას, 
რადგან ეს სისტემა მას მიზნის მიღწევის მეშვეობით ალტერნატიულ კომუნიკაციას ასწავლის. თუ ბა-
ვშვს ინტერესები და კომუნიკაციის სურვილი არ გააჩნია, ეს პროცესი გართულდება. ამიტომ პროგ-
რამის შერჩევისას პირველი საფეხური ბავშვის ინტერესების გამოკვეთაა, რაც შეფასებას მოითხოვს 
(Frost, Bondy, 2002; Stuart et al., 2004; Spears,Turner, 2011).

სურათის ამორჩევის უნარი

სურათის დისკრიმინაციის უნარი არ არის აუცილებელი წინაპირობა სურათების გაცვლის კომუნიკა-
ციის სისტემის სწავლებისთვის, თუმცა, ამ უნარის მქონე ბავშვები უკეთ ითვისენენ პროგრამას. ზო-
გიერთ ბავშვს უკვე შეუძლია სურათის ამორჩევა და სურათებით კომუნიკაციის დამყარება, ძირითა-
დად, ეს ბავშვები სახლის პირობებში ახერხებდნენ მსგავს ინტერაქციას. შესაძლოა ამ ბავშვებსთვის 
სხვა აუგმენტაციური და ალტერნატიული კომუნიკაციის მეთოდების სწავლამ უკეთესი შედეგი გამო-
იღოს და უფრო ახალი და რთული შეტყობინებების შედგენა შეძლონ (Frost, Bondy, 2002; Stuart et al., 
2004; Spears,Turner, 2011).

აუგმენტაციური და ალტერნატიული მეთოდის შერჩევა

აუტიზმის სპექტრის მქონე ბავშვების კომუნიკაციური ბარიერების მოსახსნელად აუცილებელია, 
პირველ რიგში, სწორად შეირჩეს კომუნიკაციის საშუალება. როგორც წინა პარაგრაფებში აღინიშნა, 
ადრე მიიჩნეოდა, რომ ბავშვს მაშინ უნდა მიეწოდოს ამგვარი საშუალება, როცა ვერ ახერხებს საუბა-
რს, თუმცა, აღმოჩნდა რომ ამგვარი საშუალებები იმ ბავშვებთანაც ეფექტურია, რომლებსაც საუბარი 
შეუძლიათ. დადგინდა, რომ აუგმენტაციური და ალტერნატიული საშუალებები ზრდის კომუნიკაციურ 
უნარებსა და ბავშვის ინტერაქციის მოტივაციას და, რაც მთავარია, არ უშლის ხელს მომავალში მე-
ტყველების ათვისებას. აუგმენტაციური და ალტერნატიული კომუნიკაციის მეთოდების ასარჩევად აუ-
ცილებელია ბავშვის კოგნიტური უნარების, ვიზუალური შესაძლებლობების, მეხსიერების, მოტორული 
უნარების და კომუნიკაციის მოტივაციის განსაზღვრა (Howlin, 1998).

ყველა მეთოდის გამოსაყენებლად განსხვავებული უნარებია საჭირო. ქვემოთ მოცემულია სხვა-
დასხვაგვარი მეთოდის მახასიათებლები და ათვისებისთვის საჭირო უნარები (ცხრილი 1).

ცხრილი 1. აუგმენტაციური და ალტერნატიული მეთოდების მახასიათებლები (ადაპტირებულია 
Howlin, 1998)

მახასიათებელი ჟესტური ენა სურათები/ 
ფოტოსურათები

წერითი მეტყველება

სხვებისთვის გასაგები არა დიახ დიახ

პორტატული დიახ საშუალოდ დიახ

სიჩქარე საშუალო დაბალი შედარებით მაღალი

ფრაზების გენერაცია საშუალო მწირი შესაძლებელი

რეციპროკულობა შეზღუდული შეზღუდული მაღალი

მოტორული უნარების განვითარება მაღალი ნაკლებად მაღალი

აუგმენტაციური და ალტერნატიული საშუალებების გამოყენება 
კომუნიკაციის წასახალისებლად

აუგმენტაციური და ალტერნატიული კომუნიკაციის მეთოდის შერჩევის შემდეგ აუცილებელია ამ სა-
შუალებების გამოყენებით ბავშვის კომუნიკაციური კომპეტენციის ამაღლება. კომუნიკაციური კომპე-
ტენცია გულისხმობს სხვადასხვა კომუნიკაციურ პარტნიორთან იდეების, აზრებისა და გრძნობიების 
თავისუფლად გამოხატვის უნარს. კომუნიკაციური კომპეტენცია ხუთი კომპონენტისგან შედგება (Light 
et al., 2003):

 y ლინგვიტური კომპეტენცია – მოსწავლის ენობრივი უნარები, რომელიც განისაზღვრება იმით, 
თუ რამდენად შეუძლია მას საჭიროების გამოხატვა სხვადასხვაგვარი გზით, იქნება ეს ხმოვა-
ნი სიგნალების, წერითი მეტყველების თუ სხვა მეთოდების საშუალებით; ასევე, ამავე მეთო-
დებით სხვისი ნათქვამისა თუ სხვაგვარად გადმოცემული ენობრივი კოდის გაგება (სინტაქსი, 
სიმბოლოები, გრამატიკა);

 y ოპერაციული კომპეტენცია – ის მოიცავს აუგმენტაციური და ალტერნატიული საშუალებების 
მოხმარების ტექნიკური ათვისების დონეს. ტექნიკური ათვისებისთვის საჭიროა მოტორიკა, 
დისკრიმინაციის უნარები (მრავალი სიმბოლოდან სასურველის ამორჩევა), სისტემაში ნავი-
გაციის უნარი, ელექტრული ხელსაწყოების ჩართვა/გამორთვის ცოდნა და მათი საშუალებით 
ოპერირება;

 y სტრატეგიული კომპეტენცია – ესაა არსებული მახასიათებლების ეფექტურად გამოყენების 
უნარი. ის მოიცავს: ლექსიკონის სიმწირის შემთხვევაში დამატებითი არჩევნის მოთხოვნას, 
უცხო კომუნიკაციური პარტნიორისთვის აუგმენტაციური და ალტერნატიული კომუნიკაციის სა-
შუალების წარდგენის უნარებს;

 y სოციალური კომპეტენცია – არის ცოდნა იმის შესახებ, თუ როგორ, როდის, სად, ვისთან რა 
სტილით უნდა დამყარდეს კომუნიკაცია. ის მოიცავს პრაგმატიკას, ინტერაქციაში ჩართვას, 
სხვისგან ყურადღების მიპყრობის უნარებს;

 y ფსიქოსოციალური კომპეტენცია – ესაა ყოველდღიურ ცხოვრებაში კომუნიკაციურ პრობლე-
მებთან ემოციური გამკლავების უნარი და დამოკიდებულია ფსიქიკურ ჯანმრთელობაზე. 
აუგმენტაციური ალტერნატიული კომუნიკაციის მომხმარებელთათვის ფსიქოსოციალური 
კომპეტენცია მოიცავს კომუნიკაციის მოტივაციას, ამ საშუალებების გამოყენებაზე პოზიტიურ 
დამოკიდებულებას, თავდაჯერებულობასა და მოქნილობას – კომუნიკაციის კრახზე მშვიდ რე-
აქციას.

კომუნიკაციური კომპეტენციის ამაღლებისთვის მრავალი სპეციალისტია საჭირო, მასწავლებე-
ლიც ერთ-ერთი მათგანია. საკლასო ოთახში მასწავლებელს კომუნიკაციის წასახალისებლად აუგმე-
ნტაციური და ალტერნატიული მეთოდების გამოყენება ევალება. ამისთვის მან ამ მეთოდების საშუა-
ლებით უნდა წაახალისოს მოთხოვნა, ასწავლოს ბავშვს უარის თქმა, გაითვალისწინოს ის გარემოებე-
ბი, რომელიც ბავშვს ხელს უშლის რომელიმე მეთოდის გამოყენებაში (Light et al., 2003).

პირველ რიგში, მნიშვნელოვანია ტექნიკური პრობლემების გათვალისწინება. ბავშვის წარმატე-
ბული კომუნიკაციისთვის ხელისშემშლელი ფაქტორების თავიდან ასარიდებლად

 y დარწმუნდით, რომ აუგმენტაციური და ალტერნატიული საშუალება ბავშვისთვის ხელმისაწ-
ვდომ ადგილას არის განთავსებული;

 y იმ შემთხვევაში, თუ ეს მეთოდი ელექტრული ხელსაწყოა, იქონიეთ ბატარეის დამტენი სკოლა-
ში (Light et al., 2003).

მასწავლებლისა და ბავშვის თანამშრომლობა აუგმენტაციური და ალტერნატიული კომუნიკაცი-
ის მეთოდების დანერგვისას კიდევ ერთ მნიშვნელოვან საფეხურს წარმოადგენს. ინდივიდუალური 
სასწავლო გეგმის მიზნების გაწერამდე მასწავლებელმა უნდა გაიცნოს ბავშვი, გამოარკვიოს, თუ რო-
გორ ოპერირებს ის სასკოლო სიტუაციაში და რა სირთულეებს აწყდება იგი საკლასო ოთახში. ამით 
მასწავლებელი დამატებით კომუნიკაციური მეთოდების გამოყენებასთან დაკავშირებით უფრო რეა-
ლისტურ მიზნებს დასახავს (Spears and Turner, 2011.

აუგმენტაციური და ალტერნატიული მეთოდების გამოყენების სწავლებისას მიზანშეწონილია, 
რომ ხანგრძლივი მიზნები დაიყოს ეტაპებად და მოკლევადიან მიზნებად გაიწეროს. მიზნები მოკლედ 
და კონკრეტულად უნდა ჩამოყალიბდეს. მიზნების მიღწევაში მასწავლებელს დაეხმარება

 y ბავშვისთვის ყოვლკვირეულად გარკვეული ოდენობის სიტყვის სიმბოლოებად გარდაქმნისა 
და გაგების სწავლება – კონკრეტული სიტყვებისა და მათი რაოდენობის განსაზღვრა პროგრე-
სის მონიტორინგს ეხმარება;

 y ბავშვის ყოველკვირეული პროგრესის შესახებ ჩანაწერების გაკეთება;
 y ბავშვისთვის საინტერესო თემებზე საუბრის გაბმა. ამით მას კომუნიკაციური ხელსაწყოს გა-

მოყენების მოტივაცია ეძლევა, ეს პროცესი შემდგომში ენის გენერალიზების საშუალებას 
იძლევა;

 y თამაშების გამოყენება – სხვადასხვაგვარი თამაში ბევრ კომუნიკაციას მოითხოვს, განსაკუთ-
რებით კი, კითხვების დასმისა და პასუხის გაცემის ტიპის თამაშები (Spears, Turner, 2011; Cardon, 
2016).

აუგმენტაციური და ალტერნატიული კომუნიკაციის მეთოდების გამოყენების წასახალისებლად 
მასწავლებელმა ამ საშუალებების სარგებლიანობას უნდა გაუსვას ხაზი და კომუნიკაციის პროცესში 
მისი გამოყენებისკენ უბიძგოს. შესაძლოა, მასწავლებელი მიხვდეს ბავშვის საჭიროებას მინიშნებე-
ბით, თუმცა, გარემოში ადაპტაციის მიზნით გათვლები უნდა გაკეთდეს არა მხოლოდ ნაცნობ, არამედ 
უცნობ ადამიანებზეც. ამის გამო მან უნდა მიუთითოს ხელსაწყოს გამოყენებაზე და მაშინ მიანიშნოს 
ბავშვს შეტყობინების მიღების შესახებ, როდესაც იგი დამხმარე კომუნიკაციის მეთოდს გამოიყენებს.

ბავშვმა უნდა გაითავისოს, რომ ეს მეთოდები ნამდვილად ახდენს გავლენას გარემოზე, ამისთვის 
მნიშვნელოვანია:

 y ყველა სტიმულზე საპასუხო რეაქცია ჰქონდეს მასწავლებელს;
 y მოხდეს ამ მეთოდების გამოყენების მოდელირება, მასწავლებელმა ხელსაწყოს გამოყენების 

მეშვეობით აჩვენოს მიზეზშედეგობრივი კავშირი;
 y მოსწავლის მხრიდან დამატებითი ხელსაწყოს ან ჟესტების გამოყენებისას მასწავლებელმა 

სიტყივიერად გაახმოვანოს და განავრცოს შეტყობინება;
 y მასწავლებელმა შექმნას კომუნიკაციისთვის საჭირო ბუნებრივი გარემოებები;
 y შეტყობინებათა გამოყენებას მიეცეს მუდმივობა, შედგეს რუტინა (Spears,Turner, 2011; Gantz, 

2014; Cardon, 2016).
ბავშვისთვის დახურული კითხვების დასმა პასუხის მისაღებად მარტივი მეთოდია, თუმცა, ზო-

გიერთ ბავშვს „კი“ და „არა“ კითხვებზე პასუხის გაცემა დამატებითი ხელსაწყოს გარეშეც შეუძლია. 
მოსწავლეს აუგმენტაციური და ალტერნატიული მეთოდების გამოყენების საშუალება უნდა მიეცეს 
და ამისთვის მასწავლებელმა ღია კითხვები უნდა დასვას. მაგალითად, დახურული კითხვაა – „წითე-
ლი ფანქარი გინდა?“, ხოლო ღია კითხვა შემდეგნაირადაა ფორმულირებული – „რა ფერის ფანქარი 
გინდა?“. იმის ნაცვლად, რომ ბავშვმა სხვაგვარად მიანიშნოს „კი“ ან „არა“, ღია კითხვის დასმის მე-
შვეობით ბავშვს პასუხის უფრო მრავალგვარი ალტერნატივა და თავისი კომუნიკაციური ხელსაწყოს 
გამოყენების საშუალება ეძლევა. იმის გამო, რომ ალტერნატიული და აუგმენტაციური მეთოდების გა-
მოყენებას დრო სჭირდება, მასწავლებელი მოთმინებით უნდა დაელოდოს პასუხს, არ ააჩქაროს ბავ-
შვი. თუ დალოდების შემდეგ ბავშვი მაინც ვერ ახერხებს პასუხის გაცემას, მხოლოდ ამ შემთხვევაში 
მიზანშეწონილია მიმანიშნებლების გამოყენება, რომელიც დროთა განმავლობაში ბავშვის დამოუკი-
დებლობის ხელშეწყობის მიზნით უნდა შეიზღუდოს (Spears,Turner, 2011; Gantz, 2014; Cardon, 2016).

აუცილებელია, ბავშვთან კომუნიკაციას, მასწავლებლის გარდა, თანაკლასელებიც ამყარებდნენ. 
ამისთვის აუგმენტაციური და ალტერნატიული მეთოდების გამოყენება სხვა ბავშვებმაც უნდა ისწა-
ვლონ და ამ პროცესში წახალისდნენ. მასწავლებელს შეუძლია ბავშვებს დაავალოს ამ მეთოდებზე 
პრეზენტაციებისა და პლაკატების მომზადება. ასევე ცნობადობის ამაღლების მიზნით შესაძლოა 
ალტერნატიული მეთოდების სწავლებას მიეცეს თამაშის სახე, მაგალითად, რიგრიგობით გამოიყენონ 
და გამოიცნონ სიმბოლოს მნიშვნელობა (Spears and Turner, 2011; Gantz, 2014; Cardon, 2016).

მოთხოვნის, უარის გამოხატვისა და სხვა კომუნიკაციური ფუნქციების სწავლება

აუტიზმის სპექტრის აშლილობის მქონე ბავშვებთან ერთ-ერთი ყველაზე ხშირი კომუნიკაციის გამო-
ხატულება მოთხოვნაა. მოთხოვნები სხვადასხვაგვარად გამოიხატება – პრელინგვისტურ თუ ლინგ-
ვისტურ დონეზე. ენის ათვისებამდე მოთხოვნა შესაძლოა გამოვლინდეს სასურველი ობექტისკენ მე-
ორე პირის წაყვანით, მისი ხელის მოქაჩვით, ობიექტთან ახლოს მისვლით, მისკენ ხელის გაშვერითა 
და ვოკალიზაციებით. რადგან კომუნიკაციის მოტივაცია არსებობს და ეს მოთხოვნაში გამოიხატება, 
ლოგიკურია, რომ ეს მასწავლებელმა აუგმენტაციური და ალტერნატიული მეთოდების გამოყენე-
ბით კომუნიკაციური უნარების განვითარებისთვის გამოიყენოს. იმისთვის, რომ მოსწავლემ რაიმეს 
მოთხოვნა შეძლოს, რამდენიმე საფეხურია გასავლელი:

1. ჯერ აუცილებელია აუგმენტაციური და ალტერნატიული მეთოდის ფორმის არჩევა;
2. შემდეგი საფეხურია იმაზე შეთანხმება, თუ როგორ მოხდება კომუნიკაცია ამ ფორმის მე-

შვეობით. მაგალითისთვის, თუ მოსწავლე კომუნიკაციას სურათების მეშვეობით ამყარებს, 
უნდა გაირკვეს, თუ როგორ გამოხტავს იგი საჭიროებას – მითითებით თუ სიმბოლოს გა-
ცვლით. აგრეთვე, გამოსარკვევია, როგორ ურჩევნია თავად სხვისი კომუნიკაციის გაგება, 
ისევ სურათებით თუ ვერბალური შეტყობინებებით;

3. შემდეგ ეტაპზე საჭიროა მოსწავლის მოტივირება სხვადასხვა კომუნიკაციური მაცდუნებ-
ლის მეშვეობით;

4. აუცილებელია მოსწავლისთვის წარმატებულობის განცდა. როდესაც იგი რაიმეს მოითხო-
ვს, აუცილებლად უნდა დაჯილდოვდეს სასურველი ნივთით. ნელ-ნელა კი გარეგანი განმა-
მტკიცებლები უნდა შემცირდეს;

5. ბოლოს, მნიშვნელოვანია შერჩეული ფორმის ავკარგიანობის გადაფასება და საჭიროე-
ბის შემთხვევაში ახალი მეთოდის გამოყენება (Spears, Turner, 2011).

ადრეული კომუნიკაციის კიდევ ერთი ფორმა უარის თქმაა. მოსწავლეს, სავარაუდოდ, ექნება 
უარის გამოხატვის გარკვეული ფორმები, მაგალითად, არასასურველი ობიექტის გაწევა. ზოგიერთი 
ავტორი ფიქრობს, რომ უარის გამოხატვისთვის ყველაზე შესაფერისი ფორმა ჟესტური ენებით ან 
ჟესტებით კომუნიკაციაა, რადგან ასე უკეთ გამოვლინდება ემოცია. უარის გამოხატვის სწავლება 
მოთხოვნის სწავლების საფეხურების იმეორებს და იგივე პრინციპები აქვს. იდენტურად, ხაზგასასმე-
ლი პუნქტია, რომ ძველის ნაცვლად ახალი გამოხატვის ფორმის სწავლების საჭიროება არსებობს და 
მოსწავლისთვის ეს სიახლე სასურველის გადმოსაცემად უფრო ეფექტური უნდა იყოს. მასწავლებე-
ლი უნდა დარწმუნდეს, რომ უარის გამოხატვის შედმგომ არასასურველი ნივთი მოშორდება არეალს, 
ხოლო არასასურველი აქტივობა კი შეწყდება. მას შემდეგ, რაც ბავშვი ერთ ობიექტსა თუ აქტივობაზე 
უარის თქმას ისწავლის, მასწავლებელს შეუძლია დისკრიმინაციული უარყოფა ასწავლოს მას, სადაც 
მოსწავლე არასასურველ ობიექტს განაგდებს და სასურველს კი – არა (Spears, Turner, 2011).

ნათელია, რომ მოქნილი კომუნიკაციისთვის აუტიზმის სპექტრის აშლილობის მქონე მოსწავლეე-
ბს, მოთხოვნისა და უარყოფის გარდა, სხვა ფუნდამენტური მამოტივირებელი კომუნიკაციის ფუნქციე-
ბიც აქვთ. ასეთი ტიპის კომუნიკაციური ფუნქციები მოიცავს დასახელებას, გარემოს ასპექტებზე კომე-
ნტირებას, მისალმების ინიცირებას, სოციალურ დიალოგებში ჩართვას, დიალოგისას ჯერის დაცვას 
და აშ. კვლევებზე დაფუძნებული რამდენიმე პროცედურა არსებობს ამ უნარების გასაუმჯობესებლად:

1. მოაგროვეთ სხვადასხვა ნივთი (მაგ.: ფანქარი, წიგნი, სათვალე, კუბიკი);
2. აჩვენეთ ბავშვს რომელიმე მათგანი და ჰკითხეთ – „რა არის ეს?“;
3. 10 წამი მაინც დაელოდეთ ბავშვის პასუხს;
4. მიეცით მოსწავლეს პოზიტიური უკუკავშირი იმ შემთხვევაში, თუ მოსწავლე სწორ პასუხს 

გასცემს შესაბამისი სიმბოლოს ჩვენების მეშვეობით. პოზიტიური უკუკავშირი შესაძლოა 
მოიცავდეს შექებას (მაგ.: „ყოჩაღ!“, „კარგია!“) ან სტიმულთან დაუკავშირებელ ნივთს;

5. თუ მოსწავლე ვერ ახერხებს 10 წამის განმავლობაში ობიექტის სწორ დასახელებას, მა-
შინ პრაქტიკოსი ეხმარება მას სწორი პასუხის გაცემაში მითითების მეშვეობით. მითითება 
შესაძლოა იყოს სიტყვიერი (“მაჩვენე ფანქრის სურათი“) ან ჟესტური (სწორი სიმბოლოს-
კენ თითის გაშვერა). იმ შემთხვევაში, თუ არც ერთი მითითება არ მუშაობს, პრაქტიკოსი 
ფიზიკურად მიასწავლებს მოსწავლეს სწორი პასუხისკენ. ყოველი სწორი პასუხი უნდა წა-
ხალისდეს, ისიც კი, რომელიც დახმარების მეშვეობითაა მიღწეული;

6. დროთა განმავლობაში დახმარება უნდა შემცირდეს. იმ შემთხვევაში, თუ მოსწავლე ზედ-
მეტადაა დამოკიდებული მითითებებზე, საერთოდ უნდა შეწყდეს ის და მხოლოდ სწორი 
პასუხის გაცემისას დადებით განმამტკიცებელზე ორიენტირდეს;

7. ზედიზედ 10 სტიმულის მიწოდებისას 7 სწორი პასუხის შემთხვევაში მასწავლებელს შეუძ-
ლია დასახელებისთვის ახალი სასწავლო მასალის დამატება (Spears, Turner, 2011).

შეჯამება
საბოლოოდ, მთავარია პრაქტიკოსებს ახსოვდეთ, რომ აუგმენტაციური და ალტერნატიული კომუნიკა-
ციის მეთოდები ანაცვლებს ბუნებრივ მეტყველებას ან წერას, არ უშლის ხელს მეტყველების განვი-
თარებას და, პირიქით, მცირეოდენი წვლილი შეაქვს მის განვითარებაში. ამიტომ ის არ უნდა განიხი-
ლებოდეს კომუნიკაციის უკანასკნელ ფორმად. ასევე მნიშვნელოვანია, რომ არსებული კომუნიკაციის 
ფორმებისა და ფუნქციების გამოკვლევა ეხმარება პრაქტიკოსებს ინტერვენციის დაგეგმვაში. სიმბო-
ლოების მეშვეობით უარისა და მოთხოვნის სწავლება აუგმენტაციური და ალტერნატიული კომუნიკა-
ციის დამკვიდრებისთვის ერთ-ერთ საწყის საფეხურად განიხილება. ინტერვენციისას კი დასახელე-
ბის, უარყოფისა და მოთხოვნის სწავლებისთვის ემპირიული კვლევების საფუძველზე დაყრდნობილი 
პრინციპები არსებობს.

შემაჯამებელი კითხვები
→ რატომ არის საჭირო მიზნების განსაზღვრა კონკრეტული უნარის განვითარებისას?
→ რა მოხდება იმ შემთხვევაში, თუ მიზანი არ იქნება კონკრეტული? გაზომვადი? მიღწევა-

დი? რელევანტური? დროში განსაზღვრული?
→ როგორ ფიქრობთ, რა შემთხვევაშია მართებული მოსწავლისთვის დიალოგური უნარების 

სწავლება, მხოლოდ მაშინ, როცა ბავშვი საუბრობს, თუ მაშინაც, როდესაც აუგმენტაციურ 
საშუალებებს იყენებს?

→ მოიფიქრეთ და წარმოადგინეთ რაიმე სახის სოციალური ისტორია, იმ შემთხვევაში, თუ  
მოსწავლე ვერ ეგუება შეცდომებზე მითითებას და წარუმატებლობას.

→ მოიფიქრეთ რაიმე სახის აქტივობა, რაც დაეხმარება აუტიზმის სპექტრის აშლილობის 
მქონე მოსწავლეების თანაკლასელებს მათ უკეთ გაგებაში.

→ რა განსხვავებაა ჟესტურ ენასა და სხეულის ენას შორის?

→ რა განსხვავებაა კომუნიკაციის ბაიდერსა და კომუნიკაციის საფულეს შორის?

→ თქვენი აზრით, რომელი სიმბოლოების სწავლებაა იმ მოსწავლისთვის პრიორიტეტული, 
რომელიც საერთოდ ვერ საუბრობს?

→ აღწერეთ სურათებით გაცვლის კომუნიკაციის სისტემის ფაზები კონკრეტულ მაგალითზე.

დავალება

მოცემულია ორი შემთხვევა: ერთი – საილუსტრაციოდ, ერთიც – სავარჯიშოს სახით, რომელსაც მოჰ-
ყვება კითხვები.

შემთხვევა 1: მაგალითი

პეტრე 11 წლისაა, ის წინავერბალურ დონეზეა და ვერ საუბრობს, თუმცა, შეუძლია წინადადება-
ში ცაკლეული სიტყვების გაგება. პეტრე იყენებს სიმბოლოებს და კარგად იმახსოვრებს ფიგურე-
ბს, ასევე, ცნობს ზოგ ბეჭდურ მარტივ სიტყვას. პეტრე სკოლაში მისვლისას სურათების გაცვლის 
კომუნიკაციის სისტემის მესამე ფაზაზეა, რაც სიმბოლოების გარჩევის, დისკრიმინაციის უნარს 
გულისხმობს. არავერბალური მოტორული კომუნიკაციის (სხეულის ენის გამოყენება) გარდა, პეტ-
რეს ფუნქციური კომუნიკაციის ერთადერთი საშუალება სურათების გაცვლაა.
ადრე, როდესაც მას რაიმე აწუხებდა, ფიზიკურად გამოხატავდა – ხშირად ვნებდა სხვას ან საკუ-
თარ თავს. პირველ რიგში, სკოლამ დაიწყო ბავშვისთვის გამოსადეგი და აუცილებელი ლექსი-
კონის სწავლება. მაგალითად, თავდაპირველად მნიშვნელოვანია ფიზიკური მოთხოვნილებების 
გამოხატვისთვის აუცილებელი სიტყვის მარაგი – საჭმელთან დაკავშირებული ლექსიკონის გა-
რდა, პეტრემ, პირველ რიგში, აითვისა სიტყვები „ტუალეტი“ და „წადი“. ეს უკანასკნელი მოსწა-
ვლეს დაეხმარა პირადი სივრცის დაცვაში. მან ნელ-ნელა დაიწყო „წადის“ შესაბამისი სიმბოლოს 
ეფექტურად გამოყენება გაღიზიანებამდე, შესაბამისად, დაიწყო თვითრეგულაცია. „ტუალეტის“ 
შესაბამისი სიმბოლოს გამოყენებამ კი ადამიანის ბაზისური უფლების განკარგვის საშუალე-
ბა მისცა. ცოტა ხანში სურათების გაცვლის კომუნიკაციის სისტემის სიმბოლოებს დაემატა „სა-
ხლი“, „დედა“ და „მამა“, ამან პეტრეს სახლში წასვლასთან დაკავშირებული კითხვების შფოთვა 
შეუმცირა.
მეოთხე ფაზაზე პეტრემ აითვისა „მინდას“ ცნება. პეტრემ სწრაფად დაიწყო წინადადებების გამო-
ყენება საჭმლის, ტუალეტისა და სხვა საჭიროებების მოთხოვნისთვის. შემდგომში დაემატა „ვხე-
დავ“, „მესმის“ ცნებები, რაც თვითგამოხატვაში დაეხმარა. ამჟამად პეტრე სურათებით გაცვლის 
კომუნიკაციის სისტემის მე-5 და მე-6 ფაზებზეა. ამბის გასახსენებლად ფერისა და ზომის განსა-
ზღვრებებს იყენებს. იგეგმება სიმბოლოების კავშირების შეტანა, როგორიცაა „და“, „დამატებით“.

შემთხვევა 2: სავარჯიშო

10 წლის დავითს აუტიზმის სპეექტრის აშლილობა და საშუალო ხარისხის ინტელექტუალური და-
რღვევა აქვს. კომუნიკაციას მხოლოდ სხვათა ქცევის დასარეგულირებლად (ე.ი. საგნის მოთხოვ-

ნისა და ქცევის გასაპროტესტებლად) იყენებს. მისი კომუნიკაცია მოიცავს ვოკალიზაციას, ჟესტე-
ბს, ზოგჯერ, თვითდაზიანებასა და ტანტრუმს. მშობლების გადმოცემით შეუძლია ნივთებისა და 
დახმარების თხოვნა სასურველისკენ ხელის გაშვერის გზით. უარის გამოსახატავად აქნევს თავს. 
კლასში ცდილობენ ტრადიციული ქცევითი მიდგომების მეშვეობით ასწავლონ მეტყველება და 
წერა. თუმცა, მას ჯერ კიდევ არ შეუძლია სიტყვების წარმოთქმა. ნიშნების მეშვეობით სპონტანუ-
რად შეუძლია გადმოსცეს 10 სიმბოლო. იმ შემთხვევაში, თუ სასურველს ვერ გადმოსცემს, სხვისი 
ხელის მანიპულაციით ცდილობს ამას. დავითს არ შეუძლია ენის გაგება არავერბალური მინიშ-
ნებების გარეშე. აქვს არავერბალური ძლიერი მხარეები – ხატავს და შეუძლია ვიდეოთამაშებში 
ოპერირება. თანატოლებთან ურთიერთქმედების მიზნით იშვიათად რეაგირებს წინადადებებზე 
და ზრდასრულთა დახმარების გარეშე ვერ ერთვება თამაშში. სკოლაში კბენს თავის ხელს სხვე-
ბის გაღიზიანებისას. ურჩევნია მარტო თამაში, თუმცა, ამ დროსაც განმეორებით ქცევებს ავლენს 
– აქნევს ხელებს თავისი სახის წინ, აღებს/ხურავს კარს, ქანაობს თავის სკამზე.

კითხვები:

1. რა უნარების გაუმჯობესებაა პრიორიტეტული ბავშვის საგაკვეთილო პროცესში ჩასართავად? 
2. რა მიზნებს დაისახავდით ამისთვის? როგორი იქნებოდა დავითის გეგმა მოცემულ ინფომრა- 
       ციაზე დაყრდნობით? 
3. აქვს თუ არა დავითს ენობრივი სისტემის შესწავლის საფუძველი? 
4. სწორ მიდგომას იყენებენ თუ არა სკოლაში? 
5. უნდა გამოიყენოს თუ არა მასწავლებელმა დავითთან კომუნიკაციისთვის ალტერნატიული 
       და აუგმენტაციური კომუნიკაციის საშუალებები? რომელი?

თავი 9 საგანმანათლებლო პროგრამები და მოდელები  159

შესავალი

აუტიზმის სპექტრის აშლილობა (ასა) სოციალურ და კომუნიკაციურ, ვერბალურ და არავერბალურ, კოგ-
ნიტურ სფეროებში სხვადასხვა ხარისხის სირთულეებით ხასიათდება. აუტიზმი არ არის დაავადება, 
არამედ ეს არის ცენტრალური ნერვული სისტემის, ანუ თავის ტვინის ფუნქციონირების სპეციფიკური 
მდგომარეობა, რომელიც მთელი ცხოვრების განმავლობაში აქვს ადამიანს. ეფექტურმა ჩარევებმა და 
შესაბამისმა საგანმანათლებლო პროგრამებმა შესაძლოა მნიშვნელოვნად შეამციროს ის სირთულე-
ები, რომლებსაც ასა-ს დიაგნოზის მქონე პირები ყოველდღიურ ცხოვრებაში აწყდებიან.

აუტიზმის სპექტრის შემთხვევებმა განსაკუთრებით იმატა 2002 წლიდან (CDC, 2016), რამაც აუტი-
ზმის სპექტრის აშლილობის მქონე ადამიანების ცხოვრების ხარისხისა და გარემოსთან ადაპტაციის 
უნარების გასაუმჯობესებლად საჭირო გახადა მათ ინდივიდუალურ საჭიროებებსა და უნარებზე მორ-
გებული ახალი სერვისებისა და პროგრამების შექმნა (Sainato et al., 2015). აუტიზმის სპექტრის მქონე 
ადამიანებთან ძირითადად ვხვდებით სოციალური ინტერაქციის, კომუნიკაციის, ვიწრო ინტერესები-
სა და ქცევით სირთულეებს (DSM-5, 2013). აღსანიშნავია, რომ ამ დარღვევების ხარისხი განსხვავებუ-
ლია აუტიზმის სპექტრის აშლილობის მქონე პირებში. ზოგიერთ მათგანს კარგი ინტელექტუალური 
შესაძლებლობები აქვს, მაშინ, როცა სხვებთან შეიძლება კოგნიტური და ენობრივი უნარები ტიპურ 
ნორმას ბევრად ჩამორჩებოდეს (DSM-5, 2013).

მრავალწლიანი მუშაობის შედეგად დაიგეგმა განსხვავებული სასწავლო პროგრამები, რომლებიც 
ეფექტური იქნება სხვადასხვა შესაძლებლობის მქონე აუტიზმის სპექტრის აშლილობის მოსწავლეთა 
სწავლებისათვის (Volkmar et. al., 2014). თანამედროვე საგანმანათლებლო პროგრამები, ძირითადად, 
მორგებულია ბუნებრივ გარემოზე (Mesibov & Shea, 2011) და მოითხოვს სპეციფიკურ კონცეპტუალურ ჩა-
რჩოს, პროცესის დეტალურად დაგეგმვასა და გამოცდილებების გაზიარებას (Odom, Boyd, Hall, & Hume, 
2014). როგორც კვლევებმა აჩვენა, სწორად შერჩეული საგანმანათლებლო პროგრამა აუმჯობესებს აუ-
ტიზმის სპექტრის მქონე ინდივიდის ადაპტაციის, კომუნიკაციურ და სოციალური ინტერაქციის უნარს, 
ასევე, დადებით გალენას ახდენს ქცევის მოწესრიგებასა და ყურადღების კონცენტრაციაზე (Luiselli et 
al., 2008; Westling et al., 2015).

აუტიზმის სპექტრის მოსწავლეთა სწავლებას რამდენიმე თეორიული საფუძველი აქვს: განვითა-
რების თეორია, ქცევის თეორია და კოგნიტური თეორია (Scheuermann & Webber, 2002). ქცევის თეორია ყუ-
რადღებას ამახვილებს სპეციფიკურ ქცევებსა და იმ გარემოზე, რომელშიც ბავშვი იმყოფება (NRC,2001). 
განვითარების თეორია იმისთვის, რომ დაიგეგმოს ეფექტური სასწავლო პროგრამა, მიჰყვება ადამი-
ანის განვითარების საფეხურებს და ყურადღებას ამახვილებს ინტერპერსონალურ ურთიერთობების 
როლზე სწავლაში (NRC,2001; Luiselli et al., 2008). კოგნიტური თეორია გულისხმობს შემეცნებითი უნარე-
ბის და მათი მექანიზმების განვითარებას (NRC,2001; Luiselli et al., 2008). თითოეული თეორია კი წარმო-
ადგენს ეფექტური ინსტრუქციებისა და სტრატეგიების განვითარების საფუძველს (NRC,2001; Luiselli et 
al., 2008; Hsu-Min Chiang, 2017).

ქვემოთ განხილულია ის თეორიები და მოდელები, რომლებიც აუტიზმის სპექტრის აშლილობის 
მქონე მოსწავლეთა ეფექტური სწავლებისა და განათლებისთვის დაინერგა.

ქცევის თეორია

ქცევითი ინტერვენციები ეფუძნება თეორიას, რომლის მიხედვითაც, „სწავლა“ (ეს იქნება ახალი საგა-
ნი სკოლაში თუ ნებისმიერი ცხოვრებისეული მოვლენა) გულისხმობს ახალი ქცევის დასწავლას. ჯონ 
უოტსონი იყო პირველი, ვინც შეისწავლა, თუ რა გავლენას ახდენს სწავლა ჩვენს ქცევებზე. ბ. სკინერის 
აზრით კი, ქცევის ორი ტიპი არსებობს: რესპოდენტული და ოპერანტული (საპასუხო ქცევა). რესპოდე-
ნტული ქცევაა ნებისმიერი ქმედება – პასუხი შესაბამის სტიმულზე, მოვლენაზე/მდგომარეობაზე. მაგ.: 
აღელვება, შეწუხება რესპოდენტული რეაქციაა (პასუხი) ხმამაღალ მუსიკაზე. ოპერანტული ქცევა შე-
დეგით არის განპირობებული – ქცევა ხორციელდება მოსალოდნელი შედეგის მიღების მიზნით. ოპე-
რანტულ ქცევას აქვს თავისი შინაარსი, ფორმა და თანმიმდევრობა. ოპერანტული ქცევის მაგალითია 
ტირილით/ტანტრუმით სასურველი ნივთის მიღება – ბავშვმა იცის, რომ მის ტირილს მოჰყვება უფრო-
სის მხრიდან სასურველი ნივთის მიცემა. დიდი ხნის განმავლობაში მიიჩნეოდა, რომ შეუძლებელი 
იყო აუტიზმის სპექტრის აშლილობის მქონე ბავშვებისა და მოზარდებისთვის რაიმეს სპეციალურად 
სწავლება. თუმცა, სწორედ ქცევის თეორიაზე დაყრდნობით, ლოვაასმა 1დაამტკიცა, რომ თუ სწორ მი-

1  ო.ლოვაასი იყო პირველი, ვინც ქცევის გამოყენებითი ანალიზზე დაყრდნობით დაიწყო აუტიზმის სპექტრის მქო-
ნე ბავშვების სწავლება.

დგომებს გამოვიყენებთ და სწორად განვსაზღვრავთ ქცევითი ინტერვენციების თანმიმდევრობას და 
ინტენსივობას, თავისუფლად შევძლებთ აუტიზმის სპექტრის აშლილობის მქონე ინდივიდების სხვა-
დასხვა უნარი მაქსიმალურად გავაუმჯობესოთ და ბევრი რამ დავასწავლოთ (Lovaas, 1987; Dawson & 
Bernier, 2013; Thompson, 2013).

შესაბამისად, ქცევის თეორიის მიხედვით, შეიქმნა რამდენიმე პროგრამა, რომლებიც უზრუნვე-
ლყოფს ასა-ს დიაგნოზის მოსწავლეების ეფექტურ სწავლებას.

დისკრეტული სწავლება (DISCRETE TRIAL TRAINNING)

დისკრეტული სწავლება ყველაზე ცნობილი და მრავალგზის გამოკვლეული ტექნიკაა, რომელიც ქცე-
ვის თეორიას და ქცევის გამოყენებით ანალიზს (ბიჰევიორიზმს, ABA) ეფუძნება (Smith 2001; Stahmer 
et al., 2003 ). ეს მიდგომა გულისხმობს კომპლექსური უნარების კომპონენტებად დაყოფას და მათი 
ნაწილ-ნაწილ დასწავლას გავარჯიშების გზით (მაგ.: სიტყვა „ბურთის“ სწავლა, იმდენჯერ გაიმეორე-
ბს მასწავლებელი მის სახელს, სანამ ბავშვი კარნახის გარეშე არ დაისწავლის მას). დისკრეტული 
სწავლება ლაბორატორიულ კვლევებს ეფუძნება და თორნდაიკის, პავლოვის, ჰალისა და უოტსონის 
კვლევებში გვხვდება. ამის მაგალითია ეფექტის კანონი, რომელიც პირველად თორნდაიკმა შეიმუშა-
ვა (Behaviorism,2022). ამ კანონის მიხედვით, ქცევის გამოვლენის ალბათობა/კონკრეტულ სტიმულზე 
რეაქცია, შედეგისა და წარსული გამოცდილებების მიხედვით იზრდება ან მცირდება. ეს არის დამო-
კიდებული იმაზე პოზიტიურია ეს გამოცდილება და ინდივიდი სასარგებლო შედეგამდე მიჰყავს, თუ 
ნეგატიური (Behaviorism, 2022).

დისკრეტული სწავლება მოიცავს ინსტრუქციულ ერთეულებს, რომლებიც, თავის მხრივ, ხასიათ-
დება წინსმწრები/წარსული მოვლენებით, საპასუხო რეაქციებითა და შედეგით. ამ უკანასკნელზე და-
ყრდნობით, დისკრეტული სწავლება შედგება 5 კომპონენტისგან: 1. წინსმწრები სტიმული, რომელიც 
წარმოადგენს დისკრიმინაციულ სტიმულს; 2. მინიშნება; 3. პასუხი; 4. შედეგი და 5. სწავლებებს შორის 
ინტერვალს (Smith 2001).

განვიხილოთ თითოეული მათგანი:

1. წინსმწრები სტიმული – ესაა ნებისმიერი რამ გარემოში, რაც შემდგომში საპასუხო რეაქ-
ციას განაპირობებს. ეს შესაძლოა იყოს ვოკალური სტიმული (მაგ.: „რამე ხომ არ გინდა?“, 
„ხომ არ გშია?“ და ა.შ.) ან არავოკალური სტიმული, როგორიცაა, მინიშნება. როდესაც 
წინმსწრებ სტიმულზე ბავშვი იძლევა სწორ პასუხს ან ახორციელებს ადეკვატურ ქმედე-
ბას და მას მოჰყვება განმამტკიცებელი – წინსმწრები სტიმული ხდება დისკრიმინაციული 
სტიმული, რომელიც გულისხმობს მომავალში მსგავს სიტუაციებში სწორი პასუხების გამო-
ვლენის ალბათობის გაზრდას;

2. მინიშნება – ესაა დამატებითი სტიმული, რომელიც თან ახლავს წინმსწრებ სტიმულს ან 
უშუალოდ მოჰყვება მას. მინიშნება გულისხმობს ბავშვის დახმარებას, სწორად უპასუხოს 
წინმსწრებ სტიმულს. მაგალითად: მასწავლებელმა შესაძლოა სრული ვოკალური მოდელი 
შესთავაზოს ბავშვს, „რამე ხომ არ გინდა?“ შეკითხვაზე თავადვე გასცეს პასუხი: „წიგნი მი-
ნდა“. ეს მინიშნება შესაძლოა დროთა განმავლობაში შეამციროს, მაგალითად, მიანიშნოს 
საჭირო სატყვის მხოლოდ პირველი რამდენიმე ასო: „წიგ….“; შემდგომ მხოლოდ პირველი 
ასო „წ…“; და ასე იქამდე, სანამ ბავშვს ვერბალური მინიშნება აღარ დასჭირდება;

3. პასუხი – ესაა ნებისმიერი რეაქცია, რომელსაც ბავშვი ახორციელბს წინსმწრები სტიმუ-
ლის შედეგად, რაც მომავალში კატეგორიზდება სწორ ან არასწორ პასუხად. მაგალითად, 
შეკითხვაზე – „რამე ხომ არ გჭირდება?“ – თუ მოსწავლე გვპასუხობს: „წიგნი“, მაშინ პასუხი 
სწორია. თუ შეკითხვაზე პასუხია „ნამცხვარი“, მაშინ პასუხი არასწორია. თუ ბავშვი საე-
რთოდ არაფერს ამბობს, ეს პასუხად არ კვალიფიცირდება. როგორც წესი, პასუხისთვის 
ბავშვს 3-5 წამამდე ეძლევა დრო;

4. შედეგი – შედეგი, როგორც წესი, ბავშვის პასუხზეა დამოკიდებული. თუ ბავშვი სწორად 
პასუხობს, შედეგი შესაძლოა იყოს შექება, კარგი ნიშანი, რაიმე სასუსნაო ან ნებისმიერი 
ნივთი, რომელიც ბავშვისთვის სასურველია. თუ პასუხი არასწორია, შედეგი შეიძლება 
იყოს ან ვოკალური უკუკავშირი („არა, კიდევ სცადე“) ან ნებისმიერი ტიპის არავერბალური 
ჟესტი, რომელიც ბავშვს მიანიშნებს, რომ პასუხი არასწორია;

5. დროითი ინტერვალი – რამდენად გამოვლინდება სწორი პასუხი მსგავს სიტუაციებში და 
იქნება თუ არა ის ყოველ შეკითხვაზე იგივე, დამოკიდებულია განმამტკიცებლზე. თუ ბავ-
შვს ისეთ განმტკიცებას მივაწდვით, რომელიც იმ კონკრეტულ მომენტში მისთვის ყველა-
ზე მნიშვნელოვანია. მაგალითად, სწორი პასუხის შემთხვევაში კარგი ნიშნის ან მისთვის 
მნიშვნელოვანი დამაჯილდოვებლის მიწოდებით იზრდება ალბათობა, რომ სწორი პასუხი 
მეორედ მსგავსი შინაარსის კითხვებზე კვლავ გამოვლინდეს (Smith, 2001).

დისკრეტული სწავლება შემუშავებულია აკადემიური გუნდის მიერ, რომლებიც გარეშე გამღიზი-
ანებლებისაგან (დისტრაქტორებისგან)1 დაცლილ ოთახში ინდივიდუალურად მუშაობენ ბავშვთან. ამ 
შემთხვევაში (Smith, 2001) ბავშვს მასწავლებელი აძლევს რამდენიმე დავალებას (5-დან 20-მდე) და 
ყოველ სწორ პასუხზე აჯილდოვებს. შეცდომებს უსწორებენ, თუმცა მათზე ყურადღების გამახვილება 
არ ხდება. ყველა დავალება ერთი ფორმატისაა და მკაფიო დასაწყისი და დასასრული აქვს. მასწავლე-
ბელი ადგენს დავალებათა მიწოდების თანმიმდევრობას და ეძებს ისეთ სტიმულებს, რომლებსაც ად-
ვილად გააკონტროლებს (Smith, 2001). ამგვარი მიდგომა მოსწავლეებს ეხმარება სხვადასხვა უნარის 
განვითარებაში, როგორებიცაა: კომუნიკაცია, სოციალური ინტერაქცია, სასიცოცხლოდ მნიშვნელო-
ვანი ყოველდღიური ჩვევები, თამაშის უნარები და ხელისშემშლელი ქმედებების კონტროლი. ასევე, 
დისკრეტული სწავლება ბავშვებს ასწავლის მოთმინებას, სურვილის გადავადებას, რიგის დაცვას, იმ-
პულსის შეკავებას.

დისკრეტული სწავლება პოზიტიურ გავლენას ახდენს ბავშვების აკადემიურ, კოგნიტურ და კომუ-
ნიკაციურ/სამეტყველო, ასევე სოციალურ და ქცევით უნარებზე. დისკრეტული სწავლება ეს არის სა-
სწავლო მეთოდი, სადაც მასწავლებელი იყენებს მოსწავლეზე ორიენტირებულ ინსტრუქციებს, რო-
მელსაც მოჰყვება შესაბამისი პოზიტიური განმამტკიცებლები. დისკრეტული სწავლების მეთოდი 
მნიშვნელოვანია ახალ მოვლენაზე, სტიმულზე, გარემოზე შესაბამისი პასუხის დასასწავლად. თუმცა, 
მის ნაკლს წარმოადგენს გენერალიზებისა და სპონტანურობის წახალისების ნაკლებობა. მას შემდეგ, 
რაც დისკრეტული სწავლების მეთოდით მოსწავლე დაისწავლის ახალ ჩვევებს, მნიშვნელოვანია 
მასწავლებელმა შეიმუშავოს გეგმა, რომელიც შემდგომ მოსწავლეს ამ ჩვევების განზოგადებაში და-
ეხმარება (Smith, 2001).

დისკრეტული სწავლების საფეხურები (Smith, 2001):

1. მიზნების განსაზღვრა, რომლებსაც დისკრეტული მეთოდით შეგვიძლია მივაღწიოთ. მნიშნელო-
ვანია იმ სასწავლო მასალების გამოყოფა და შექმნა, რომლებიც მოსწავლის ქცევის აღწერისა და 
შეფასების შესძლებლობას მოგვცემს;

2. სხვადასხვა უნარის ასათვისებლად საჭირო დავალებების ანალიზი მისი დაყოფა საფეხურებად.
თითოეული უნარისთვის მნიშნელოვანი საფეხურის და დავალების იდენტიფიკაცია და მათი იერ-
არქიული პრინციპით (მარტივიდან რთულისკენ) დალაგება.

3. მონაცემების ვიზუალური და წერილობითი შეჯამება. რომელიც გულისხმობს
 y შედეგების ჩანაწერს (სწორია; არასწორია);
 y ბავშვის მიღწევების დონის განსაზღვრას;
 y შეფასების კრიტერიუმებს;
 y შესაბამისი უნარების გამოვლენის დროის და გარემოს მონაცემთა აღრიცხვას.

4. ადეკვატური და მოსწავლის შესაბამისი ადგილმდებარეობის განსაზღვრა.
იმ ადგილის განსაზღვრა, სადაც ყველაზე ეფექტური იქნება აუტიზმის სპექტრის მქონე ბავ-
შვისთვის კონკრეტული უნარების სწავლება.

5. მასალების შეგროვება:
 y მონაცემთა შეგროვებისთვის ჩანაწერების რვეული;
 y განმამტკიცებლების ჩამონათვალი;
 y ინსტრუქციისთვის საჭირო მასალები (გეომეტრიული ფიგურები, ფერები, წერილები);
 y მიზნის მისაღწევად საჭირო მასალები (კუბიკები, სათამაშოები, საყოფაცხოვრებო ნივთები);
 y კალმები, ფანქრები, მარკერები;

1   დისტრაქტორი – ნივთები, მოვლენები, ადამიანები, რომლებიც ხელს უშლის პიროვნებას ყურადღების კონცენ-
ტრაციაში. მაგ.: საკლასო ოთახში ბევრი ფერადი ნივთები, ხმაური, სურათები და ა.შ.

6. დისკრეტული სწავლება:
 y მოსწავლეების შესაბამის ადგილას, გარემოში მოთავსება;
 y მოსწავლეების ყურადღების მობილიზება და განმამტკიცებლების მათთან ერთად შერჩევა 

(სათამაშო, აქტივობა და ა.შ.);
 y შესაბამისი დროის მიცემა მოსწავლეებისთვის პასუხის გასაცემად;
 y თანმიმდევრობის შემუშავება:

 • თუ მოსწავლე გვპასუხობს სწორად, განვამტკიცოთ ის და ჩანაწერის ფორმაში 
აღვნიშნოთ;

 • თუ ბავშვი საერთოდ არ გვპასუხობს, მივაწოდოთ სწორი პასუხი. განვაგრძოთ ამგვარი 
ურთიერთობა მოსწავლესთან, სანამ პასუხს არ მივიღებთ.

 • თუ მოსწავლე არასწორად გვპასუხობს, ჩავინიშნოთ და შესაბამისი დავალების შესრუ-
ლება ვთხოვოთ კიდევ ერთხელ.

7. დისკრეტული სწავლების მნიშვნელოვან კომპონენტს განმამტკიცებელი წარმოადგენს. დის-
კრეტული სწავლების მეთოდში განმამტკიცებლის სწორი შერჩევა არასასურველი ქცევის აღმო-
ფხვრას განაპირობებს. ეს მიდგომა ეფუძნება პრინციპს, რომ თუ სასურველი ქცევა პოზიტიურადაა 
განმტკიცებული, ხოლო არასასურველი – უგულებელყოფილი, ამგვარი ხელისშემშლელი ქცევა 
უფრო და უფრო ნაკლებად გამოვლინდება დროთა განმავლობაში. იმისთვის, რომ პრობლემური 
ქცევა შევამციროთ და მისაღები ქცევით ჩავანაცვლოთ, სხვადასხვა განმამტკიცებელი უნდა გა-
მოვიყენოთ. განმამტკიცებლის შერჩევისას მნიშვნელოვანია გავითვალისწინოთ:

 y პრობლემური ქცევის იდენტიფიცირება;
ხელისშემშლელი ქცევის იდენტიფიცირება უნდა მოხდეს ქცევის ფუნქციური ანალიზის სა-
ფუძველზე (იხ. ქვეთავი: ქცევის ფუნქციური ანალიზი).

 y განმამტკიცებლის იდენტიფიცირება;
იმის განსაზღვრა, თუ კონკრეტულად რომელი განმამტკიცებელი უწყობს ხელს, ყველაზე უკეთ 
პრობლემური ქცევის აღმოფხვრას? უნდა დავრწმუნდეთ, რომ ყველა მასწავლებელი, ვისაც აუ-
ტიზმის სპექტრის მქონე მოსწავლესთან აქვს ურთიერთობა, იყენებდეს ერთნაირ ან მსგავს 
განმამტკიცებლებს.

 y დიფერენციალური განმტკიცება;
ამგვარი განმტკიცება გულისხმობს პრობლემური ქცევის პოზიტიური, მისაღები ქცევით ჩანაც-
ვლებას. დიფერენციალური განმტკიცების მიზანია, პრობლემური და მისაღები ქცევის დიფერენ-
ცირება და მხოლოდ სასურველი, მისაღები ქცევის განმტკიცება. მაგალითად, დავაჯილდოვოთ 
ბავშვის ძილის წინ კბილების გამოხეხვის აქტივობა, თუმცა, თუ ეს ქცევა არ განხორციელდება, 
ჯილდო არ მივაწოდოთ.

განვიხილოთ კონკრეტული შემთხვევა:

„თორნიკე 17 წლის აუტიზმის სპექტრის მქონე მოსწავლეა. შეუძლია საუბარი, იყენებს ფრაზებს, აქვს 
ინტელექტუალური სირთულეები. თორნიკეს არ შეუძლია წერა და კითხულობს მხოლოდ რამდენიმე 
სიტყვას. იცის და ცნობს ანბანის ყველა ასოს, შეუძლია ფიგურების ხაზვა, მოსწონს წერტილების შეე-
რთება, გაფერადება და ხატვა. მას შეუძლია და ითხოვს კიდეც საკუთარი სახელის პირველი ასოს შე-
მოხაზვას მის ნივთებზე. მულტიდისციპლინური გუნდისა და მშობლების ერთობლივი გადაწყვეტილე-
ბით, წერა-კითხვის გაუმჯობესება თორნიკესთვის პრიორიტეტულ მიზნად დასახელდა. მათ ჰკითხეს 
თორნიკეს, თავად სურდა თუ არა ესწავლა საკუთარი სახელის სრულად წერა, რომელსაც დააწერდა 
თავადვე თავის ნახატებსა და ნივთებს, რასაც მოსწავლე დათანხმდა. მშობლების, მასწავლებლებისა 
და მულტიდისციპლინური გუნდის გრძელვადიან მიზანს წარმოადგენდა: თორნიკეს შეძლებოდა თა-
ვისი სახელის და გვარის ჩაწერა. აკადემიურმა გუნდმა, მიზნის მისაღწევად აირჩია დისკრეტული სწა-
ვლების მეთოდი. ამოცანების და დავალებების შერჩევაში ჩართული იყო ოკუპაციური თერაპევტიც.

დისკრეტული სწავლების მიხედვით, თორნიკეს სახელი და გვარის ჩაწერა დაიყო შემდეგ 
საფეხურებად:

1. საკუთარ სახელისა და გვარის ჩანაწერზე დაკვირვება, ასოების თანმიმდევრობით 
დასახელება;

2. სახელის და გვარის ცალკეული ასოების დახატვა;

3. რვეულში წერტილებად ჩაწერილი ასოების შეერთება;

4. ასოების წერა ხაზებით და ფიგურებით;

5. ერთ ხაზზე თითო ასოს დაწერა;

6. თითოეული ასოს მხოლოდ ერთი ნაწილის მასწავლებლის მიერ დაწერა და მეორე ნაწი-
ლის თავად გაგრძელება;

7. წერტილებით ჩაწერილი სახელის და გვარის შეერთება;

8. საკუთარი სახელის მეოთხედის კოპირება მაინც;

9. საკუთარი გვარის მეოთხედის კოპირება მაინც;

10. საკუთარი სახელის ნახევარის კოპირება;

11. საკუთარი გვარის ნახევარის კოპირება;

12. საკუთარი სახელის კოპირება ასოების კარნახით;

13. საკუთარი გვარის კოპირება ასოების კარნახით;

14. საკუთარი სახელის და გვარის კოპირება ნაწილობრივი დახმარებით;

15. საკუთარი სახელის და გვარის დამოუკიდებლად კოპირება.

მონაცემთა შეგროვება და ანალიზი

ქალბატონმა ნინომ, რომელიც თორნიკეს აკადემიური გუნდის წევრია, მოსწავლის წარმატებისა და 
მარცხის შესახებ ინფორმაციის მოსაპოვებლად გადაწყვიტა მონაცემთა ანალიზი ეწარმოებინა. ფუ-
რცელზე, სადაც შესაბამისი ასო იყო ჩაწერილი, ხუთი ხაზი იყო. პირველ ორ ხაზზე თორნიკეს უნდა 
გამოეწერა ასოები დილით და შუადღეს. დანარჩენ ადგილას კი მოზარდის მიღწევების შესახებ ანგა-
რიში იწერებოდა.

გარემო

აკადემიურმა გუნდა გადაწყვიტა, რომ მოსწავლისთვის სახელის და გვარის ჩანაწერის სწავლების 
მიზნით საუკეთესო გარემო საკლასო ოთახი იყო. ბავშვს აღნიშნული დავალება კლასში, ბუნებრივ გა-
რემოში უნდა შეესრულებინა, სხვა მოსწავლეებთან ერთად (მაშინ, როდესაც დანარჩენი მოსწავლეე-
ბიც ასევე საკლასო სამუშაოს ასრულებდნენ).

განმამტკიცებელი

თორნიკეს მშობლები აქტიურად იყვნენ ჩართული მიზნების დასახვასა და მიღწევაში. სწორედ მათი 
დახმარებით გაირკვა, რომ მოსწავლის ინტერესს ხატვა და კომპიუტერული თამაშები წარმოადგენს. 
აკადემიური გუნდის მიერ გადაწყდა, კომპიუტერისა და ხატვის განმამტკიცებლად გამოყენება. თუ 
თორნიკე თავის დავალებას შეასრულებდა, მას შეეძლო აერჩია კონკრეტული დრო და მცირე ხნით 
ეთამაშა კლასში არსებულ კომპიუტერში, წინასწარ ჩაწერილი თამაშით, რომელიც მასთან შეთა-
ნხმებით შეირჩა. მასწავლებელს მიეცა ბარათები, სადაც გამოსახულია ახალგაზრდა, რომელიც ზის 
კომპიუტერთან, ან ხატავს. თორნიკეს სამუშაო რვეულში ყველა დავალების ბოლოში ჰქონდა ცარი-
ელი უჯრა, რომელიც მოსწავლეს დავალების შესრულების შემთხვევაში უნდა მოენიშნა, როდესაც 
თანმიმდევრობით თორნიკე 5 უჯრას შეავსებდა, ბარათზე გამოსახული ორი აქტივობიდან შეეძლო 
სასურველის ამორჩევა (დახატავდა თუ კომპიუტერთან დაჯდებოდა), რისთვისაც ჰქონდა მხოლოდ 10 
წუთი.

მონაცემთა ანალიზი ყოველი გაკვეთილის ბოლოს ხორციელდებოდა.
თავდაპირველად სპეციალური განათლების მასწავლებელი ან მასწავლებელი აჩვენებდა თორ-

ნიკეს, როგორ უნდა შესრულებინა დავალება, ყველა შესრულებულ დავალებაზე კი აჯილდოვებდა სა-
სურველი აქტივობით. დროთა განმავლობაში დაჯილდოების პერიოდი გადავადდა, მაგალითად, თუ 

აქამდე მხოლოდ ერთი ცარიელი უჯრის მონიშვნის შემთხვევაში ჯილდოვდებოდა, ეს დრო გაიზარდა 
ორი უჯრის მონიშვნით და ა.შ. თორნიკე პირველ ჯერზე ასევე ჯილდოვდებოდა ყველა სწორად ამოც-
ნობილი და დაწერილი ასოსთვისაც.

ერთთვიანი ინტენსიური მუშაობის შედეგად თორნიკე უკვე ახერხებს თავის ნივთებსა და სასკო-
ლო დავალებებზე საკუთარი სახელისა და გვარის დაწერას, რაშიც, გარდა მასწვლებლებისა და სპე-
ციალისტებისა, მშობლებიც აქტიურად არიან ჩართულნი.

ვის შეუძლია დისკრეტული სწავლების მეთოდით ხელმძღვანელობა საქართველოში?

დისკრეტული სწავლების მეთოდით ხელმძღვანელობა სკოლებში შეუძლიათ სპეციალური განათლე-
ბის მასწავლებლებს, ინდივიდუალურ ასისტენტს ან სკოლის ფსიქოლოგს, ვისაც ქცევის გამოყენები-
თი ანალიზის ტრენინგი აქვს გავლილი. მათ აქვთ სპეციალურად გამოყოფილი ოთახი მოსწავლეებ-
თან სამუშაოდ.

დისკრეტული მეთოდით სწავლებისას მნიშვნელოვანია გავითვალისწინოთ ბავშვის ინდივიდუა-
ლური შესაძლებლობები და საჭიროებები, მისი ძლიერი და სუსტი მხარეები.

ბავშვის განვითარების დონესა და შესაძლებლობებზე ინფორმაციის მოპოვება ხდება იმ შეფასე-
ბებიდან (ნეიროფსიქოლოგიური დასკვნა, ენისა და მეტყველების თერაპევტის დასკვნა, ოკუპაციური 
თერაპევტის შეფასება, მულტიდისციპლინარული გუნდის შეფასება), რომელსაც სკოლა და მშობელი 
წარადგენს ბავშვის ჯანმრთელობის შესახებ დოკუმენტში. თუ ამგვარი დოკუმენტაცია არ არსებობს, 
დისკრეტული სწავლება ვერ იქნება ეფექტური აუტიზმის სპექტრის აშლილობის მქონე ბავშვებთან 
სამუშაოდ, რადგან ზუსტად ვერ განისაზღვრება მოსწავლის ინდივიდუალური შესაძლებლობებსი და 
საჭიროებები, შესაბამისად, გართულდება სწავლების დაგეგმვის პროცესიც.

უკიდურეს შემთხვევაში, თუ მხოლოდ ცალკეული დოკუმენტი გვაქვს ბავშვის ჯანმრთელობის თა-
ობაზე (მაგ.: ფორმა ასი), რომელშიც ასახული არაა მისი განვითარების დონე, სკოლის ფსიქოლოგმა ან 
სპეციალური განათლების მასწავლებელმა ბავშვის ქცევაზე დაკვირვებით უნდა გამოყოს მოსწავლის 
ძლიერი და სუსტი მხარეები და მასზე დაყრდნობით შეიმუშავოს მოკლევადიანი და გრძელვადიანი 
მიზნები. მაგალითად, თუ აუტიზმის სპექტრის აშლილობის მქონე მოსწავლის ძლიერი მხარეა ვიზუა-
ლურ-სივრცით უნარები, ხოლო სუსტი – თხრობა, წინადადების მოფიქრება და ჩამოყალიბება, ფსიქო-
ლოგს შეუძლია ძლიერ მხარეზე დაყრდნობით შეიმუშავოს შემდეგი გეგმა:

მიზანი: მოსწავლემ შეძლოს მარტივი ამბის თხრობა და ჩამოყალიბება.
მასალა: ვიზუალური სერიული ბარათები.

მოკლევადიანი მიზანი:

1. ბავშვს შეუძლია სამი სერიული ბარათის ცნობა და აღწერა;

2. ბავშვს შეუძლია სამსაფეხურიანი ბარათის თანმიმდევრობით აღწერა.

გრძელვადიანი მიზანი: ბავშვს შეუძლია სამსაფეხურიანი სერიული ბარათის აღწერა და წინადადებით 
გადმოცემა.

შეჯამება

დისკრეტული სწავლება ქცევის გამოყენებით ანალიზს ეფუძნება. ის ლაბორატორიული კვლევების 
საფუძველზე შეიქმნა და ერთ-ერთ ყველაზე ეფექტურ დასწავლის პარადიგმას წამროადგენს აუტიზ-
მის სპექტრის მქონე ბავშვებთან სხვადასხვა ჩვევის და უნარის ათვისებისთვის. დისკრეტულ სწავლე-
ბას სხვა მეთოდებისგან მისი ძლიერ სტრუქტურირებული გარემო და ინსტრუქციული ჩარჩო განასხვა-
ვებს. მაგალითად: დისკრეტული სწავლება გულისხმობს მკაცრ სასწავლო ფაზებს, რომლის მიხედვი-
თაც, ყველა ახალი პასუხი უნდა იყოს წინსმწრები სტიმულის ადეკვატური, რათა მიზანი მიღწეულად 
ჩაითვალოს. სანამ სწორი პასუხები არ გამოვლინდება და განმტკიცდება, მანამდე სხვა აქტივობებზე 
გადასვლა არ ხდება.

დისკრეტულ სწავლებას, თავის მხრივ, ბევრი დადებითი და უარყოფითი მხარეც შეიძლება ჰქო-
ნდეს. ერთ-ერთი დადებითი მხარეა ის, რომ ეს მიდგომა გულისხმობს სწავლების პროცესში ვარჯიშს. 
ეს ბავშვებს საშუალებას აძლევს, გაივარჯიშონ თავიანთი უნარები იქამდე, სანამ მასწავლებელი 
დარწმუნებული არ იქნება, რომ სასურველი უნარი ბოლომდე განმტკიცდა და გარკვეულ სიტუაციებში 

ის ადეკვატურად გამოვლინდება. დისკრეტული მიდგომის დადებითი მხარე მისი სტრუქტურირებული 
გარემოა, რაც საშუალებას იძლევა გაცილებით მარტივად და სწრაფად შეგროვდეს მონაცემები ბავ-
შვის მიღწევებთან დაკავშირებით და ბევრად მარტივად მოხდეს მათი პროგრესის მონიტორინგი. ამ 
მოდელის დადებით მხარედ შეგვიძლია მივიჩნიოთ ისიც, რომ რადგან დისკრეტული მოდელი არაა 
მიმართული მოთხოვნის რეპერტუარის (manding repertoires) სწავლებაზე, არაა აუცილებელი ბუნებრი-
ვი განმამტკიცებლების არსებობა და ისინი შესაძლოა მარტივად იყოს შექმნილი. მაგალითად, საკვე-
ბი განმამტკიცებელი, ფერადი სტიკერი, სათამაშო და ა.შ. (Smith, 2001)

დისკრეტულ სწავლების ნაკლად შეიძლება მივიჩნიოთ მისი უკიდურესად სტრუქტურირებული ჩა-
რჩო, რამაც მომავალში შესაძლოა სხვა გარემოში დასწავლილი უნარის გენერალიზების პრობლემა 
შექმნას. ამგვარმა ინსტრუქციულმა ჩარჩომ, ასევე, შეიძლება ხელი შეუშალოს მოსწავლეს, დასწა-
ვლილი ქმედება ბუნებრივ გარემოში გადაიტანოს, რადგაც ბუნებრივ სიტუაციებში განმამტკიცებ-
ლებს და მინიშნებებს ნაკლებად შეხვდება. ამგვარი მკაცრი ჩარჩო შესაძლოა მასწავლებლებისა და 
მოსწავლის ბუნებრივი კომუნიკაციის ხელის შემშლელი ფაქტორიც გახდეს. დისკრეტული სწავლების 
ნაკლად შეიძლება მივიჩნიოთ ისიც, რომ ამგვარი მიდგომა ბავშვებს არ ასწავლის ინიციატივის გამო-
ხატვას და, შესაბამისად, ვერ უზრუნველყოფს ბუნებრივ გარემოში მოულოდნელ, დაუგეგმავ სტიმუ-
ლებზე პასუხის გაცემის შესაძლებლობას. შესაბამისად, დისკრეტული სწავლებისას მასწავლებლები 
დამატებით ტრენინგებს უნდა გადიოდნენ და ჰქოდეთ შესაბამისი ინფორმაცია, როგორ გამოიყენონ 
ეს მიდგომა ისე, რომ ბუნებრივი ინტერაქციას ხელი არ შეეშალოს.

აღსანიშავია ის ფაქტიც, რომ სასკოლო გარემოში მხოლოდ ამ მიდგომის გამოყენება ყველა უნა-
რის ასათვისებლად და ჩვევის დასასწავლად არაფექტური იქნება და ის აუცილებლად სხვა მოდე-
ლებთან (მაგ., დენვერის მოდელთან) ერთად გამოვიყენოთ (იხ. თავი დენვერის ადრეული განვითა-
რების მოდელი), რათა დასწავლილი და გავარჯიშებული უნარების მაქსიმალური განზოგადება ბუნებ-
რივ სიტუაციებსა და სხვა გარემოში თავისუფლად შეეძლოთ აუტიზმის სპექტრის აშლილობის მქონე 
მოსწავლეებს.

ფუნქციური კომუნიკაციის მოდელი (ფკმ)  
(functional communication training) (Carr, Durand, 1985)

ედუარდ კარისა და მარკ დურანდის მიერ შექმნილი ფუნქციური კომუნიკაციის მოდელი სასწავლო 
პროცესში გამოიყენება კომუნიკაციური უნარების სწავლებისათვის. ეს მიდგომა ბევრად უფრო 
ეფექტურია, ვიდრე, უბრალოდ, ექსპრესიული უნარების სწავლება. ფუნქციური კომუნიკაციის მოდელი 
მიმართულია კომუნიკაციისა და მისაღები ქცევის ჩანაცვლების მეშვეობით ხელისშემშლელი მოქმე-
დებების შემცირებისკენ (Carr, Durand, 1985). მაგალითად, ბავშვს აქვს ტანტრუმი, რადგან სურს მიი-
ღოს სათამაშო. ფუნქციური კომუნიკაციის მოდელის თანახმად, ბავშვს უნდა ვასწავლოთ საკუთარი 
სურვილის მისაღები ფორმით გამოხატვა: მაგალითად, სიტყვით, მინიშნებით, ჟესტებით, სურათებით 
ან რაიმე ალტერნატიული კომუნიკაციის საშუალებით. ამ მიდგომის არსი ისაა, რომ ყველანაირი ქცე-
ვა, მათ შორის, პრობლემური ქცევა, კომუნიკაციის ერთ-ერთი საშუალებაა და მასწავლებლის მიზანია, 
სწორედ ეს კომუნიკაციის ფორმა გახადოს მისაღები და მისცეს მას სწორი ფორმა. ფუნქციური კომუ-
ნიკაციის სწავლებაც ემყარება ქცევის გამოყენებით ანალიზს (ბიჰევიორიზმი, აბა), რომელიც აღწერს 
იმას, თუ როგორ იქცევა ადამიანი მსგავს სიტუაცებში თავისი გამოცდილებიდან გამომდინარე. მიშ-
ვნელოვანია, რომ ახალი, ჩამანაცვლებელი ქცევა, უნდა იყოს იმავე ფუნქციისა და მნიშვნელობის, 
როგორიც არასასურველი/ხელის შემშლელი ქმდებაა. ფუნქციური კომუნიკაციის სტრატეგიები შეგვი-
ძლია გამოვიყენოთ როგორც ვერბალური (კონკრეტული ფრაზების სწავლება), ისე არავერბალური (ჟე-
სტების ენა, სურათების გაცვლა) მეთოდებისა და უნარების სწავლებისათვის (Carr, Durand, 1985; Tiger et 
al., 2008).მასწავლებლებისთვის ასა-ს მქონე მოსწავლის გაკვეთილის პროცესში ჩასართავად მეტად 
მნიშვნელოვანია იცოდეს როგორ შეაფასოს მოსწავლის კომუნიკაცია, მისი საშუალებები, როგორ შეუ-
წყოს ხელი ექსპრესიული და რეცპტული ენისა და კომუნიკაციის უნარების განვითარებას (Farrell, 2011).

1-ლი საფეხური: პრობლემური ქცევის იდენტიფიკაცია

არასასურველი ქცევის იდენტფიცირება (დარტყმა, ძირს გაწოლა, ყვირილი), რასაც, თავის მხრივ, თა-
ვისებური კომუნიკაციური ფუნქცია აქვს (პროტესტი მასწავლებლის, ბავშვის და ა.შ მიმართ) და გან-
მტკიცდა (შესაძლოა, უნებლიედ), შესაძლოა, ჩანაცვლდეს მეტად მისაღები კომუნიკაციის ფორმით. 
მაგ., პირველ ეტაპზე ვცდილობთ ყურადღების მიღმა დავტოვოთ მოსწავლის ქცევა, თუ სხვას ან თავს 

აზიანებს, მშვიდად და არაძალადობრივად დავუჭიროთ ხელი, ფეხი (თუმცა, ამ დროსაც არ ვესაუბრე-
ბით, არ ვამყარებთ თვალით კონტაქტს). როდესაც ბავშვი დამშვიდდება, უნდა გავუხმოვანოთ ემოცი-
ები, მაგალითად: „შენ ახლა გაბრაზებული ხარ“, „გეწყინა“ და ა.შ. იმისათვის, რომ მივაწოდოთ პროტე-
სტის გამოხატვის უფრო ადეკვატური მაგალითი(Carr, Durand, 1985; Tiger et al., 2008).

მე-2 საფეხური: ქცევის ფუნქციური ანალიზის ჩატარება

იმისთვის, რომ განვსაზღვროთ პრობლემური ქცევის ფუნქცია, საჭიროა ქცევის ფუნქციური ანალი-
ზის ჩატარება. მნიშვნელოვანია პრობლემური ქცევის განმაპირობებელი კომუნიკაციური შინაარსის 
იდენტიფიცირება (მაგ., „მშია“, „არ მინდა დავალების დაწერა“). ასევე, მნიშვნელოვანია პრობლემური 
ქცევის წინსმწრები და შემდგომი მოვლენების ანალიზიც.

მე-3 საფეხური: ჩამანაცვლებელი ქცევის ამორჩევა

ეს ისეთი ქმედების განსაზღვრაა, რომელსაც ექნება ზუსტად იგივე დანიშნულება და მიზანი, რაც 
პრობლემურ ქცევას (მაგ., ვასწავლოთ ბავშვს, თქვას: „მჭირდება შესვენება“). იმ სტრატეგიების გა-
ნსაზღვრა, რომელიც დაეხმარება მასწავლებელს და ბავშვებს, დაძლიონ არსებული სირთულეები. 
ამისთვის

1. ავარჩიოთ მოსწავლის უნარების შესაბამისი კომუნიკაციის ფორმა (ჟესტები, სურათები, 
ვერბალური).

2. ავარჩიოთ ისეთი ჩამანაცვლებელი აქტივობა, რომელიც გასაგები და მისაღებია ყველა 
მასწავლებლისთვის, ვინც ასა-ს მქონე ბავშვთან ურთიერთობს.

3. ქცევის ფუნქციურ ანალიზზე დაყრდნობით, განვსაზღვროთ, როდის უნდა დაინერგოს სწა-
ვლებაში ფუნქციური კომუნიკაციის მოდელი (Carr, Durand, 1985; Tiger et al., 2008).

განვიხილოთ მაგალითი :

მოსწავლის ქცევა ქცევის ფუნქცია ფკმ-ს სტრატეგიები შედეგი

ყვირის და ურტყამს 
თავს მერხს.

მასწავლების ყურადღების 
მიქცევა.

ვასწავლოთ „მჭირდება 
დახმარება’“ წარწერის ბა-
რათის გამოყენება, როდე-
საც სჭირდება ყურადღება.

ყვირილი და მერხზე თა-
ვის დარტყმა მცირდება, 
რადგან მოსწავლე იღებს 
მასწავლებლის ყურადღე-
ბას მაშინ, როდესაც იყე-
ნებს ბარათს.

დარტყმა დავალებისგან თავის არი-
დება.

სწავლება ფრაზის: „მჭირ-
დება შესვენება“.

მოსწავლე გადის შესვე-
ნებაზე, როდესაც ამბობს 
შესაბამის ფრაზას და 
ბრუნდება კლასში მაშინ, 
როდესაც დამშვიდდება.

ბოლო საფეხურს მოსწავლეთა შეფასება და მიღებული შედეგების მონიტორიგნი წარმოადგენს. 
მონაცემთა შეგროვება და ანალიზი მნიშვნელოვანია იმისთვის, რომ დავრწმუნდეთ, რამდენად შეა-
მცირა მოსწავლემ პრობემური ქცევა და მოახერხა თუ არა სასურველი ქცევის გენერალიზება სხვადა-
სხვა სიტუაციაში.

მონიტორინგისთვის ქვემოთ მოცემული შეკითხვები დაგვეხმარება;
 y სწორად განსაზღვრეთ პრობლემური ქცევის ფუნქცია?
 y ჩამანაცვლებელ ქცევას ჰქონდა თუ არა იგივე კომუნიკაციური დატვირთვა?
 y იყო თუ არა ჩამანაცვლებელი ქცევა მისაღები და გასაგები ყველა სპეციალისტისთვის?
 y მიეცა თუ არა მოსწავლეს ინსტრუქციები სხვადასხვა გარემოში და სხვადასხვა ადამიანის მიერ?
 y იყო თუ არა განმამტკიცებლები სწორად შერჩეული მოსწავლის შესაძლებლობების და სურვილების 

გათვალისწინებით?

შემთხვევითი/ინციდენტური სწავლების მეთოდი (McGee, Morrier, Daly, 1999).

შემთხვევითი სწავლების მოდელი გულისხმობს ბუნებრივ გარემოში ბავშვის უნარების განვითარე-
ბას. მაგალითად, მოსწავლე მოცემულ მომენტში არსებულ თემაზე გამოხატავს ინიციატივას და სუ-
რვილს, რომ ჩაერთოს პროცესში (შეიძლება ეს იყოს საგაკვეთილო პროცესში იმ დროს წამოჭრილი 
თემით უეცარი დაინტერესება), მასწავლებელი კი ახერხებს ამ დროს მასზე ყურადღების გადატანას 
და დამხმარე ინსტრუქციების მიცემას (McGee et al., 1986). შემთხვევითი სწავლებისას ბავშვი გამოხა-
ტავს ინიციატივას, რის შემდგომაც მასწავლებელი მიჰყვება მის სურვილს და მის ფარგლებში აძლევს 
ჩარჩოს. აუცილებელია მოხდეს ბავშვის მხრიდან ინიციატივის გამოხატვის პოზიტიური განმტკიცება 
მასწავლებლის ყურადღებით, მოსმენით, შექებით და ა.შ. ბავშვმა ინიციატივა შეიძლება გამოთქვას 
ჟესტებით, შეხებით ან, თუნდაც, ვერბალურად ითხოვოს სასურველი აქტივობა. საპასუხოდ მასწავლე-
ბელი ითვალისწინებს ბავშვის სურვილს და იმ გარემოში არსებული სასურველი საგნით უმტკიცებს 
ქცევას (მაგ.: სათამაშოთი). კვლევებმა აჩვენა, რომ ეს მოდელი დადებით გავლენას ახდენს სპონტა-
ნურ მეტყველებასა და გენერალიზაციაზე აუტიზმის სპექტრის აშლილობის მქონე ბავშვებთან (McGee 
et al., 1986; McGee et al.,1999; Stahmer & Ingersoll, 2004).

ეს მოდელი ეფექტურია სკოლისთვის მოსამზადებელ დაწესებულებებში მყოფ ბავშვებთანდა ავტორებ-
მა სწორედ მცირეწლოვანი ბავშვების სწავლებისთვის შეიმუშავეს ინციდენტური სწავლების მოდელი. აღ-
სანიშნავია ის, რომ განმამტკიცებელს ირჩევს ბავშვი, რაც ქცევის სირთულეებისა და დაბალფუნქციურ მო-
სწავლეებთან შესაძლოა გახდეს მანიპულირების მიზეზი. შემთხვევითი სწავლებისმოდელის ნაკლად ასევე 
შეიძლება განვიხილოთ საკლასო ოთახში ბევრი მოსწავლე, რის გამოც მასწავლებელს შეიძლება გამორჩეს 
ან ვერ მიაქციოს ყურადღება ბავშვის ინიციატივას მოცემულ მომენტში. ასევე მნიშვნელოვანია, რომ სკო-
ლაში დასწავლის პროცესი ნებელობასა და განზრახვას ეფუძნება და ნებითი უნარების განვითარებას შემ-
თხვევითი სწავლების მოდელი ხელს არ უწყობს.

დამოუკიდებლად, მხოლოდ ამ მოდელით ხელმძღვანელობა ეფექტური იქნება მაღალფუნქციური აუტიზ-
მის ან ასპერგერის სინდრომის მქონე ინდივიდებთან, როდესაც მასწავლებლის მიზანია ინიციატივის გამო-
ხატვასა და მოსწავლის გაკვეთილის პროცესში ჩართულობაზე მუშაობა.

ვის შეუძლია შემთხვევითი სწავლების მოდელით ხელმძღვანელობა საქართველოში?!

შემთხვევითი სწავლების მოდელი შეიძლება გამოვიყენოთ როგორც სკოლისთვის მოსამზადებელ 
საგანმანათლებლო დაწესებულებებში, ისე დაწყებით კლასებში. ამ მიდგომით ხელმძღვანელობა 
შეუძლია ყველა მასწავლებელს, ვისაც ქცევის გამოყენებითი ანალიზის ტრენინგი აქვს გავლილი. 
ამ მოდელით ხელმძღვანელობისას მნიშვნელოვანია, ყურადღება მივაქციოთ ბავშვის ინიციატივას 
ნებისმიერ საკითხთან დაკავშირებით, რომელიც საგაკვეთილო პროცესს შეეხება და წავახალისოთ 
პოზიტიური განმამტკიცებლით (მაგ., მივცეთ სასურველი ნივთი ან აქტივობა).

რომელი მოდელი (დისკრეტული და შემთხვევითი სწავლება) გამოვიყენოთ აუტიზმის სპექტრის აშლილობის 
მქონე მოსწავლეებთან?

დისკრეტული და შემთხვევითი სწავლების მოდელები ეფუძნება ქცევის გამოყენებითი ანალიზის 
პრინციპებს, მიუხედავად ამისა, ისინი ერთმანეთისგან მაინც განსხვავდებიან:

1. დისკრეტული სწავლებისას მასწავლებელი, სპეციალური განათლების მასწავლებელი, 
ფსიქოლოგი ან მშობელი გამოხატავს ინიციატივას და აძლევს ბავშვს მითითებებს (მაგ., 
„დამისახელე ეს რა არის?“). შემთხვევითი სწავლების დროს ბავშვი თვითონ გამოთქვამს 
სურვილს, შეასრულოს გარკვეული აქტივობა.

2. დისკრეტული სწავლებისას გარემო სტრუქტურირებულია და დაგეგმილია უფროსის მიერ 
მაშინ, როცა, შემთხვევითი სწავლება ხდება ბუნებრივ გარემოში.

3. დისკრეტული სწავლებისას ინსტრუქციებისა და განმამტკიცებლებისთვის გამოყენებული 
მასალები შერჩეულია მასწავლებლის/ფსიქოლოგის მიერ და შეიძლება არ იყოს დაკავში-
რებული სასწავლო აქტივობასთან. შემთხვევითი სწავლებისას სასწავლო თემაც და განმა-
მტკიცებელიც არჩეულია თავად ბავშვის მიერ.

4. დისკრეტული სწავლების მეთოდი მიმართულია კონკრეტული აქტივობის სწავლებისკენ, 
პრობლემური ქცევის აღმოფხვრისკენ, ხოლო შემთხვევითი მოდელი კითხვის დასმისა და 
ინიციატივის გამოჩენისკენ.

იმისთვის რომ ასა-ს დიაგნოზის მქონე მოსწავლეთა სწავლება ეფექტური იყოს, აუცილებელია როგორც 
კონკრეტულ საგნებზე, ისე ინიციატივისა და კითხვის დასმის უნარებაზე მუშაობა. როგორც ვხედავთ, ზე-
მოთ მოყვანილი მოდელებიდან პირველი მიმართულია მხოლოდ სპეციფიკურ აქტივობებზე, მეორე კი – ინი-
ციატივასა და კითხვის დასმის სწავლებაზე. აქედან გამომდინარე და ობიექტურ კვლევებზე დაყრდნობით (ეს 
კვლევები ამტკიცებს, რომ ორივე მოდელი ეფექტურია და მიმართულია ექსპრესიული ენის გაუმჯობესებისკენ 
(Fenske, Krantz, & McClannahan, 2001), იმისთვის, რომ ასა-ს მქონე მოსწავლის უნარები და საგაკვეთილო პრო-
ცესში ჩართულობა მაქსიმალურად ეფექტური გავხადოთ, აუცილებელია ორივე მოდელით ხელმძღვანელობა.1

ძირითადი უნარების ტრენინგი (ძუტ) (Pivotal Response Training (PRT))

ძირითადი უნარების ტრენინგი, რომელსაც ასევე უწოდებენ ენის პარადიგმას, არის ბუნებრივი ჩა-
რევის მოდელი, რომელიც ეფუძნება ქცევის გამოყენებითი ანალიზის პრინციპებს (Koegel et al., 2012). 
თუ სხვა მოდელები ერთ კონკრეტულ უნარზე ამახვილებენ ყურადღებას, ძუტ-ის მიზანია ბავშვის გა-
ნვითარებისათვის რამდენიმე (ოთხ) ძირითად უნარზე ერთდროულად მუშაობა, რომელიც მოიცავს 
მოტივაციას, თვითმართვას, სოციალურ ინტერაქციასა და პასუხისმგებლობის უნარის განვითარებას 
(Koegel et al., 2012). ძირითადი უნარების გავარჯიშებაზე მუშაობა ბუნებრივ გარემოში ხდება (სახლი, 
საზოგადოება, სკოლა), რაც აძლიერებს მშობლების ჩართულობას და უზრუნველყოფს მათ ინფორ-
მირებულობას ბავშვის საჭიროებებზე. ეს მოდელი არის ბავშვის ყოველდღიური რუტინა, რომელიც 
იწყება მისი გაღვიძებიდან და გრძლედება მთელი დღის განმავლობაში (განსხვავებით ზემოთ მოყვა-
ნილი მოდელებისა). მოტივაციის გასაძლიერებლად ძუტ-ის მოდელი ასა-ს დიაგნოზის მქონე ინდი-
ვიდს აძლევს მრავალფეროვანი არჩევანის საშუალებას, აწვდის პოზიტიურ განმამტკიცებლებს და 
მისთვის საინტერესო დავალებების ჩამონათვალს ამოსარჩევად (Rogers, Dawson, 2009; Lei, Ventola, 
2014; Cadogan, McCrimmon, 2015; Verschuur et al., 2017). ეს მოდელი წარმატებით გამოიყენება ენის, თამა-
შის, გაზიარებული ყურადღების, იმიტაციის უნარებისა და სოციალური ქცევების ეფექტურად დასასწა-
ვლად (Koegel, et al., 2009; 2012; Vernon, et al., 2012). დისკრეტული სწავლების მოდელთან შედარებით, 
ძირითად უნარებზე მუშაობის მოდელი მეტად მამოტივირებელია ასა-ს მქონე მოსწავლეებისთვის, 
რაც ეხმარებათ ახლად დასწავლილი ჩვევების გენერალიზაციასა და ქცევის სირთულეების დაძლე-
ვაში (Rogers & Dawson, 2009; Vernon et al., 2012).

ამ მოდელის ნაკლად შეიძლება ჩაითვალოს ის, რომ იგი მეტად ეფექტურია არავერბალურ და მცირეწლოვან 
ბავშვებთან. ამ შემთხვევაში არ ხდება ძირითად აკადემიურ საგნებზე აქცენტი, არამედ იმ მნიშვნელოვანი 
უნარების გავარჯიშება, რომელიც აუცილებელია შემდგომში სხვადასხვა საგნის შესასწავლად. თუ საგაკვე-
თილო პროცესში მხოლოდ ამ მოდელით ვიხელმძღვანელებთ, ის შესაძლოა აღმოჩნდეს დროში საკმაოდ გაწე-
ლილი პროცესი, რამაც შეიძლება შეაფერხოს ინდივიდუალური სასწავლო გეგმის შესრულება.

ვის შეუძლია ძირითადი უნარების ტრენინგის მოდელით ხელმძღვანელობა საქართველოში და როგორ უნდა 
ვიხელმძღვანელოთ მასზე დაყრდნობით

იმისათვის, რომ აღნიშნული მოდელით ხელმძღვანელობა შევძლოთ, საჭიროა ყველა იმ პირის თანა-
მშრომლობა, რომელსაც ასა-ს მქონე მოსწავლესთან აქვს კავშირი: მშობელი, მასწავლებელი, ფსი-
ქოლოგი და ა.შ. სკოლაში ამ მოდელის გამოყენება შეუძლია მასწავლებელს, სკოლის ფსიქოლოგს და 
სპეციალური განათლების მქონე მასწავლებელს, ვისაც ქცევის გამოყენებითი ანალიზის ტრენინგი 
აქვს გავლილი. აღნიშნული მეთოდის მიზანია ასა-ს მქონე ბავშვთან გაზარდოს მოტივაცია, პასუხის-
მგებლობისა და სოციალური ინტერაქციის უნარი. ამ მოდელის ძირითადი სამიზნეა მოსწავლის ჩვე-
ვების გენერალიზაცია, ბუნებრივ გარემოში სოციალური კომუნიკაციის ჩვევები და ამის საფუძველზე 
ახალი გამოცდილების ათვისება და გაზიარება. სასკოლო გარემოში ამის მიღწევა შესაძლებელი იქნე-
ბა ბავშვის წახალისებით, სასურველი ნივთით ან აქტივობით დაჯილდოვებით, დავალებებში არჩევა-
ნის გაკეთების შესაძლებლობით, ბავშვის სურვილის გათვალისწინებით და ყურადღების მიქცევით, 
არასასურველი ქცევის იგნორირებით და სასურველი ქცევის პოზიტიურად განმტკიცებით, შექებით, 
წარუმატებლობისას გამხნევებით და ა.შ. იმისათვის, რომ ეფექტური იყოს ამ მოდელის სკოლაში გა-
მოყენება, აუცილებელია, რომ იმავე უნარებზე ოჯახის წევრებიც მუშაობდნენ ოჯახში, თანამშრომ-
ლობდნენ სკოლის პედაგოგთან(Koegel, Koegel, 2018).

აღსანიშნავია ის ფაქტი, რომ ძირითადი უნარების ტრენინგის მოდელი ყველაზე ეფექტური უფრო 
მცირეწლოვან ბავშვებთან არის. იმისათვის, რომ ის სკოლაშიც და საგაკვეთილო პროცესშიც ეფექტუ-
1   თუ ბავშვის ქცევა ხელს გვიწყობს და ჩვენი მიზანია მხოლოდ ინიციატივის გამოხატვასა და კითხვის დასმის 

უნარზე მუშაობა, შემთხვევითი სწავლების მოდელი დაწყებით კლასებშიც შეგვიძლია ეფექტურად გამოვიყენოთ.

რი აღმოჩნდეს, მნიშვნელოვანია მისი არა დამოუკიდებლად გამოყენება, არამედ სწავლების სხვა 
მოდელებთან ერთობლივად. ძირითადი უნარების ტრენინგის სპეციფიკიდან გამომდინარე, მისი სრუ-
ლად დანერგვა საგაკვეთილო პროცეში არ იქნება ეფექტური, ამიტომ შეგვიძლია ვიხელმძღვანელოთ 
ამ მოდელის ცალკეული ელემენტებით. მაგალითად, თუ ვიყენებთ შემთხვევითი სწავლების მოდელს, 
ბავშვის ინიციატივა და განმამტკიცებელი, შეგვიძლია გამოვიყენოთ სოციალური ინტერაქციისთვის, 
მოტივაციის ამაღლებისათვის, გაზიარებული ყურადღებისთვის. ვთქვთ, მათემატიკის გაკვეთილზე ბა-
ვშვი დაინტერესდა გეომეტრიული ფიგურებით, შეგვიძლია, ვთხოვოთ, რომ დახატოს ან გამოჭრას ეს 
ფიგურები თავის თანაკლასეთან ერთად, რომელსაც თავად ამოირჩევს ან დახატოს და დაურიგოს სხვა 
ბავშვებს. შეგვიძლია, შევთავაზოთ დასვას შეკითხვა, „ვის აქვს სურვილი მასთან ერთად ფიგურების 
დახატვის?“ და შემდგომ დავაჯილდოვოთ არჩეული ნივთით. ამ შემთხვევაში, პოზიტიური განმამტკი-
ცებელი ბავშვისთვის იქნება მამოტივირებელი ფაქტორი, სხვა ბავშვებთან აქტივობა – სოციალური 
ინტერაქცია; სურვილის შემთხვევაში, ამოირჩიოს, ვისთან ერთად დახატავს – არჩევანის გაკეთების 
შესაძლებლობა, სხვებისთვის დარიგება – გაზიარების უნარზე მუშაობა. აქედან გამომდინარე, ერთდ-
როულად ვიმუშავებთ როგორც ინიციატივასა და კითხვის დასმის უნარზე, ასევე, იმ მნიშვნელოვან 
და ფუნდამენტურ უნარებზეც, რომლებიც შემდგომ სწორედ ინიციატივის, კომუნიკაციის, მსჯელობის, 
კითხვის დასმის უნარების განვითარებისთვის არის მნიშვნელოვანი (Koegel, Koegel, 2018).

ძირითადი უნარების ტრენინგი ქცევის გამოყენებითი ანალიზის პრინციპების გამოყენებით ბუ-
ნებრივი ინტერვენციაა ბავშვისთვის ჩვეულ კონტექსტში, რომელიც ემყარება მოსწავლეების ინტე-
რესებსა და ინიციატივებს. ეს მოდელი ასა-ს მქონე მოსწავლეებთან მოიცავს მოტივაციას, თვითმა-
რთვას, სხვადასხვა გამოწვევებზე პასუხსა და გამკლავების უნარის გავარჯიშებას, ინიციატივას. ეს 
უნარები, გადამწყვეტი მნიშვნელობისაა, რადგან სწორედ მათი გავარჯიშება და გაუმჯობესება შემ-
დგომში გულისხმობს ბავშვის სხვადასხვა უნარების, აკადემური სფეროსა და გენერალიზაციის უნა-
რის გაუმჯობესებას (Koegel et al., 2009; 2012). განვიხილოთ თითოეული მათგანი;

მოტივაცია:

1-ლი საფეხური: მოსწავლის ყურადღების მიქცევა

პირველ რიგში, მნიშვნელოვანია მივიქციოთ მოსწავლის ყურადღება. იმისათვის, რომ ეს მოვახე-
რხოთ, აუცილებელია მივაწოდოთ მკაფიო და მარტივი ინსტრუქციები.

 — მოსწავლეს შევეხოთ მხარზე;
 — დავამყაროთ თვალით კონტაქტი;
 — დავუძახოთ/მივმართოთ სახელით.

მე-2 საფეხური: ჯერის დაცვა და გაზიარება

იმისათვის, რომ გავზარდოთ მოსწავლის მოტივაცია, ჩაერთოს სასწავლო პროცესში, მივცეთ 
მოსწავლეს არჩევანის საშუალება: დავალების რომელ ნაწილს შეასრულებს თვითონ და რომელს 
– მასწავლებელი.

მე-3 საფეხური: მოსწავლის არჩევანი

მივცეთ მოსწავლეს საშუალება, აარჩიოს მასალა ან სათამაშო, რომლითაც ითამაშებს, ან გამოი-
ყენებს დავალების შესრულების პროცესში. იმისთვის, რომ ეს მიდგომა ეფექტური იყოს, მნიშვნელო-
ვანია, მასწავლებელმა შეასრულოს შემდეგი დავალებები;

 — დავაკვირდეთ და წავახალისოთ მოსწავლე, თვითონვე აირჩიოს შესაბამისი მასალები და 
აქტივობები;

 — გარემო მოვაწყოთ ისე, რომ არსებული აქტივობები და საგნები მოსწავლის ასაკისა და შე-
საძებლობების ადეკვატური იყოს;

 — მივცეთ ინტერაქციისა და სასწავლო პროცესში მოსწავლეს არჩევანის საშუალება;
 — ჩავრთოთ სასწავლო აქტივობებში არჩევანის საშუალებები იმისთვის, რომ მათ ეს ბუნებ-

რივ და ჩვეულ გარემოშიც განაზოგადონ.

მე-4 საფეხური: დავალებების ცვალებადობა

დავალებები უნდა იყოს მაქსიმალურად მრავალფეროვანი იმისთვის, რომ ასა-ს მქონე მოსწა-
ვლეთა მოტივაცია გავზარდოთ და ჩავრთოთ საგაკვეთილო პროცესში. ბავშვი თვითონვე მიგანიშ-
ნებთ, როდის უნდა შეცვალოთ დავალებები. თუ ასა-ს მქონე მოსწავლეს მოსწყინდება კონკრეტუ-

ლი დავალების შესრულება, მას ვერბალურად ან ვოკალიზაციებით გააპროტესტებს. ამ შემთხვევაში 
მნიშვნელოვანია ახალი დავალებები და განმამტკიცებლები მივაწოდოთ მოსწავლეს იმისათვის, 
რომ გავზარდოთ მისი ინტერესი და მოტივაცია სწავლების პროცესში.

მე-5 საფეხური: დავალებათა შერევა

ძველი და ახალი დავალებები გავაერთიანოთ იმისათვის, რომ უფრო საინტერესო გავხადოთ სა-
სწავლო პროცესი. ამ დროს მნიშვნელოვანია მოსწავლეს მივცეთ არჩევანის საშუალება, ჯერ რომელ 
დავალებას შეასრულებს და მერე – რომელს; მნიშვნელოვანია სოციალური განმამტკიცებლებიც, შე-
ქება, რათა მოსწავლის მოტივაცია კიდევ უფრო გავზარდოთ.

მე-6 საფეხური: განმტკიცება

შესრულებულ დავალებებზე მნიშვნელოვანია მოსწავლეს პოზიტიური განმამტკიცებლები მი-
ვაწოდოთ. მაგალითად, თუ ნიკა დგება მერხიდან და მიდის კარებთან, ამ დროს კი ამბობს სიტყვას 
„კარი“ (მიზანია შესვენება), მასწავლებელი ახმოვანებს – „შესვენება“ და ბავშვს უშვებს „რესურს ოთა-
ხში“ დასასვენებლად.

მე-7 საფეხური: ბუნებრივი და პირდაპირი განმტკიცება

გამოვიყენოთ ბუნებრივი საგნები და აქტივობები, როგორც განმამტკიცებელი. უნდა მოვახდი-
ნოთ იმ მასალისა და აქტივობების იდენტიფიცირება, რომელიც შეილება გამოვიყენოთ მიზნების 
მიღწევაში. მაგალითად, მოსწავლეს, რომლის ვიწრო ინტერესი მანქანებია, მივცეთ ქილა, რომელშიც 
მანქანა დევს. როდესაც მოსწავლე დახმარებას მოითხოვს, შეგვიძლია, გავუხსნათ ქილა და მივცეთ 
მანქანა, რომლითაც კონკრეტული პერიოდი ითამაშებს. ამ შემთხვევაში მანქანა იქნება ბუნებრივი 
განმამტკიცებელი (Koegel, Koegel, 2018).

სხვადასხვა სტიმულებზე პასუხი

1-ლი საფეხური: სტიმულის ცვალებადობა და მიმანიშნებლები

 — მიმანიშნებლების ვარიაციების იდენტფიცირება (სხვადასხვა მახასიათებლები, საგნები), 
რომელიც დაკავშირებულია სამიზნე უნარებთან და შესაძლებელია გამოვიყენოთ სასწა-
ვლო აქტივობებში. მაგალითად, მიმანიშნებლებად შეგვიძლია გამოვიყენოთ ფერები, 
ფორმები, ზომები;

 — ვასწავლოთ ბავშვს, სულ მცირე, ორი მიმანიშნებლის ცნობა. მაგალითად, გვაჩვენოს დიდი 
წითელი ბარათი, უბრალოდ, წითელი ბარათის ნაცვლად;

 — თანდათან გავზარდოთ მიმანიშნებლების რაოდენობა. ეს მიმანიშნებლები დაკავშირებუ-
ლები უნდა იყოს საგანთან, მასალასთან ან სათამაშოსთან. მაგალითად, მოსწავლემ გვაჩ-
ვენოს დიდი წითელი ბარათი, რომელიც დევს კარადის თავზე. მას შემდეგ, რაც ბავშვი 
შეძლებს ამ ინსტრუქციის შესრულებას, დავალება კიდევ უფრო კომპლექსური გავხადოთ.

მიმანიშნებლების გამოყენება ეფექტურია მაშინ, როდესაც სასურველი/მისაღები ქცევის დასწავლა 
ბუნებრივად ვერ ხერხდება. მისი მიზანი ქცევის ფორმირება და უნარების ჩამოყალიბებაა. იგი ერთგვარი 
გასაღები და წამახალისებელია სასურველი ქცევის განსამტკიცებლად, რომლის გარეშეც ეს უკანასკნელი, შე-
საძლოა, სრულიად არ გამოვლენილიყო. სწორედაც რომ, ამგვარი მიმანიშნებლების გამოყენება გვეხმარება 
მოსწავლეები დავიცვათ ფრუსტრაციისგან, ასევე, მაქსიმალურად ხელი შევუწყოთ მათი მხრიდან ინსტრუქ-
ციებზე ადეკვატური პასუხების გაცემა(Kopegel, Koegel, 2018).

განვიხილოთ მაგალითი:

„გიორგი სწავლობს საგნებისა და მათი შესაბამისი სახელწოდების ერთმანეთთან დაკავშირებას. მასწა-
ვლებელი მასთან ვერბალურ და ჟესტურ მინიშნებებს იყენებს. როდესაც ხატვის დროა, მასწავლებელი გი-
ორგის ეუბნება: „ახლა უნდა დავხატოთ, რისთვისაც გვჭირდება ფერადი ფანქრები”. შემდგომ ის უყურებს 
მაგიდაზე არსებულ ფანქრებს, იშვერს მათკენ საჩვენებელ თითს და ამბობს: „აი, ეს არის ფანქრები”. ამის 
შემდგომ, მასწავლებელი ეკითხება გიორგის, „რა არის ეს?“ და თან მიანიშნებს ფანქრებზე. სწორი პასუხის 
შემთხვევაში, დასტურის ნიშნად მასწავლებელი უქნევს თავს და იყენებს სოციალურ განმამტკიცებელს, მო-
სწავლის წასახალისებლად: „ყოჩაღ გიორგი“. ნელ-ნელა, ვერბალური და ჟესტური მინიშნებებიდან მასწავლებე-
ლი პოზიციურ მინიშნებაზე გადადის. როდესაც ხატვის ჯერი დგება, ის მაგიდაზე დებს ფანქრებს და პირდაპირ 
მიმართავს გიორგის და ეკითხება: „გიორგი, რითი შეგვიძლია დავხატოთ?“ სწორი პასუხის შემთხვევაში, 
მასწავლებელი უკვე სთხოვს მას, რომ აჩვენოს, სად დევს აღნიშნული ფანქრები. თუ შესაბამის აქტივობას 

გიორგი სწორად განახორციელებს, მას, სასურველი ქცევის განმტკიცების მიზნით, მასწავლებელი წინასწარ 
შეთანხმებულ ქულას/სტიკერს ჩაუწერს ნიშნების ფურცელში.

კარნახი/მიმანიშნებლები

ამ მიმანიშნებლებში იგულისხმენა ის ვიზუალური, ჟესტური ან ფიზიკური სტიმულები, რომლებიც ბავ-
შვის ყურადღების მიქცევასა და შესაბამისი უნარების დასწავლაზე არის მიმართული.

1-ლი საფეხური: სამიზნე უნარის ან ქცევის ინდეტიფიცირება

გავნსაზღვროთ ის ქცევა ან უნარი, რომელიც გვსურს დავასწავლოთ აუტიზმის სპექტრის მქონე 
მოსწავლეს.

მე-2 საფეხური: სამიზნე სტიმული

იმ სტიმულის, მითითების შერჩევა, რომელიც ადეკვატური იქნება ასა-ს მქონე მოსწავლის შესა-
ძებლობებისა და ინტერესებისათვის და დაეხმარება მას ჩაერთოს კონკრეტულ დავალებაში.

 y მაგალითად, ბუნებრივად აღმოცენებული მოვლენები, როგორიცაა, საღებავებით ხატვის შემ-
დგომ შეღებილი, ჭუჭყიანი ხელი, რომელიც სამიზნე სტიმულია. ხოლო მიზანს ხელის დაბანა 
წარმოადგენს. ამ შემთხვევაში შეგვიძლია დავასწავლოთ კონკრეტული ფრაზა „აბაზანა“, ან 
ვასწავლოთ ხელის ბანის შესაბამისი ბარათის გამოყენება;

 y ზარის ხმა – სამიზნე სტიმულია, ხოლო მიზანი საკუთარი ნივთების შენახვა და სხვა გაკვე-
თილისთვის მომზადება. ზარის ხმაზე შეგვიძლია ბავშვს დავასწავლოთ, რომ ეს ნიშნავს გა-
კვეთილის დასრულებას. ამისთვის შეგვიძლია მივმართოთ მთელ კლასს: „გაკვეთილი დასრუ-
ლდა, ჩაალაგეთ თქვენი ნივთები და მოემზადეთ შემდეგი გაკვეთილისთვის“. ამ შემთხვევაში 
ასა-ს მქონე მოსწავლეს შეგვიძლია მივუთითოთ, შეინახოს საკუთარი ნივთები, შეაგროვოს 
საჭირო მასალა, რასაც განვუმტკიცებთ მცირე ხნით რუსრს ოთახში ყოფნისა და სასურველი 
აქტივობით დაკავების უფლებით.

მე-3 საფეხური: მიმანიშნებლის ტიპისა და პროცედურის განსაზღვრა

მოსწავლის პროფილისა და სამიზნე უნარების მიხედვით უნდა ამოვარჩიოთ შესაბამისი მი-
მანიშნებლები და პროცედურები, რომლებიც ასა-ს მქონე მოსწავლეს დაეხმარება კონკრეტული 
ქცევის/უნარის დასწავლაში. ქვემოთ მოცემული კითხვები დაგვეხმარება სწორად ამოვარჩიოთ 
მიმანიშნებლები:

1. რა ტიპის მიმანიშნებლებს ვიყენებთ მოსწავლისთვის ახალი უნარების სასწავლებლად?

2. აქამდეც თუ უცდიათ დაესწავლებინათ ბავშვისთვის მსგავსი ტიპის აქტივობები?

3. როდესაც სხვადასხვა უნარს ვასწავლით ბავშვს, ყველაზე მეტად რომელი მიმანიშნებლე-
ბი გვეხმარება და რატომ?

4. რამდენად სწრაფად ახერხებს ბავშვი სამიზნე უნარის დასწავლას?

5. ხომ არ ხდება ბავშვი მიმანიშნებლებზე დამოკიდებული?
იმისათვის, რომ არ გავხადოთ ბავშვი მიმანიშნებლებზე დამოკიდებული და მან მათ გარეშეც 

შეძლოს უკვე ნასწავლი აქტივობების განხორციელება და განზოგადება, მნიშვნელოვანია მიმანიშ-
ნებლები იერარქიული პრინციპით გამოვიყენოთ და, საჭიროების მიხედვით, მათგან შესაბამისი 
ამოვარჩიოთ:

ცხრილი 1. მიმანიშნებლების იერარქია(Koegel, Koegel, 2018)

მიმანიშნებლის განმარტება მაგალითი

ვიზუალური სურათები, საგნები, სიმბოლოები, რომ-
ლებიც მოსწავლეს ატყობინებს შესა-
ბამისი აქტივობას. 

ბარათები, რომლებზეც მიმართულებებია 
გამოსახული, მოსწავლეებს ორიენტაციაში 
ეხმარება და ანიშნებს შესაბამისი საკლა-
სო ოთახის ადგილმდებარეობას.

ჟესტები მოძრაობები, რომელიც ეხმარება მო-
სწავლეს შეასრულოს კონკრეტული 
ქცევა ან აქტივობა.

მასწავლებელი ხელით მიუთითებს, კონ-
კრეტულად რომელი დავალება უნდა შეას-
რულოს.

მოდელირება სამიზნე ქცევის ან უნარის დემონსტრა-
ცია. მოდელირება შეიძლება იყოს 
ვერბალური, ასევე, შესაძლოა, თან ახ-
ლდეს გარკვეული მოძრაობებიც, თუ 
სასწავლო პროცესი სხეულის ნაწილე-
ბის გამოყენებასაც მოითხოვს.

მასწავლებელი ბავშვს აძლევს ჯერის და-
ცვის მაგალითს.

ნაწილობრივ 
ფიზიკური დახ-
მარება

მსუბუქი შეხება, ან ფიზიკური დახმარე-
ბა შესაბამისი მოქმედების შესასრუ-
ლებლად.

მასწავლებელი ხელს ჰკიდებს ბავშვს და 
ეხმარება ასოების წერაში.

სრულად ფიზი-
კური დახმარება

სრულად ფიზიკური დახმარება, სამიზ-
ნე ქცევის დასასწავლად.

ეტლით მოსარგებლე მოსწავლეს, თავად 
გადაადგილება ოთახში.

ვერბალური ვერბალური მიმანიშნებლები მასწალებელი ეუბნება: „ჩაიცვი პალტო“. 
რაც გულისხმობს გაკვეთილის დასრულე-
ბას და სახლში წასვლის დროს.

ბოლო და მნიშვნელოვან საფეხურს მოსწავლის მიღწევების მონიტორინგი და სისტემატური შეფასება 
წარმოადგენს. ამისთვის შეგვიძლია გამოვიყენოთ მონაცემთა შეგროვების სისტემა, ქცევის ფუნქციური 
ანალიზი, რაც დაგვეხმარება მიზნების უკეთ დასახვაში, საჭიროების შემთხვევაში კი, სტრატეგიების შეც-
ვლასა და აკადემიური გეგმის მოდიფიცირებაში.

თვითმართვა

თვითმართვა მნიშვნელოვანია შეუსაბამო და ხელის შემშლელი/პრობლემური ქცევების აღმოსა-
ფხვრელად, ასევე, სოციალური, ადაპტური და კომუნიკაციური უნარების გასაუმჯობესებლად. თვითმა-
რთვა ადამიანების უნარია, აკონტროლონ საკუთარი ქცევა, აზრები და ემოციები ისე, რომ მაქსიმალუ-
რად ეფექტურები და პროდუქტიულები იყვნენ ნებისმიერ საქმიანობაში. თვითმართვა გულისხმობს 
გააცნობიერო საკუთარი პასუხისმგებლობები სხვადასხვა ცხოვრებისეულ სიტუაციაში და განახორცი-
ელო შესაბამისი ქმედებები. სპეციფიკური მაგალითები თვითმართვისა შეიძლება იყოს შექება, ადე-
კატური პასუხის გაცემა, გაზიარება, ინტერაქციის ინიციატივა, მოთხოვნილების გადავადება, სხვაზე 
ზრუნვა. თვითმართვა ეხმარება ასა-ს მქონე მოსწავლეებს, გაარჩიონ შეუსაბამო და მისაღები ქცევები 
ერთმანეთისგან, დააკვირდნენ საკუთარ ქცევას, აიღონ საკუთარ ქმედებებზე პასუხისმგებლობა და ა.შ. 
(Koegel, Koegel, 2018).

1-ლი საფეხური: თვითმართვის სისტემის მომზადება

1. სამიზნე ქცევის განმარტება გაზომვად ტერმინებში. ეს მნიშვნელოვანია ქცევის სიმწვა-
ვის და გამოვლენის შესაფასებლად;

2. განმამტკიცებლების იდენტიფიცირება, რომლითაც დავაჯილდოვებთ მოსწავლეს;

3. მონაცემთა შეგროვების სისტემის დანერგვა. მასწავლებელი აღრიცხავს დღის განმა-
ვლობაში რამდენჯერ გამოვლინდა კონკრეტული ქცევა;

4. სამიზნე ქცევის კრიტერიუმების განსაზღვრა;

5. თვითმონიტორინგის ფორმის შედგენა.

იმ ნივთების/აქტივობების ჩამონათვალი, რომლებიც მოსწავლეებს მიანიშნებს კონკრეტული 
ქმედებისაკენ:

 y ზარი,
 y წამზომი,
 y მაჯის საათი,
 y ვიზუალური ტაიმერი,
 y მასწავლებლის მერხზე დაკაკუნება.

იმ ნივთების ჩამონათვალი, რომლებიც მოსწავლეებს დაეხმარებათ, აღრიცხონ კონკრეტული 
ქცევა გამოვლინდა თუ არა:

 y ფანქარი და ფურცელი,

 y საშლელი,
 y ფურცლების დასამაგრებელი/სტეპლერი.

მე-2 საფეხური: თვითმართვის სწავლება მოსწავლეებისათვის

1. თვითდაკვირვების საფუძველზე მოსწავლეებმა უნდა აღწერონ კონკრეტული ქცევა გამოვლინდა 
თუ არა;

2. მინიშნების შედეგად სამიზნე ქცევის განხორციელების შესაძლებლობა;

3. მოდელირების მაგალითით, უნდა შეეძლოთ ჩაიწერონ კონკრეტული ქცევა განახორციელდა თუ 
არა დღის განმავლობაში;

4. მოსწავლეებს უნდა შეეძლოთ განმამტკიცებლების განსაზღვრა. უნდა მიხვდნენ, როდის დაჯილ-
დოვდებიან და როდის არა.

ამ ყველაფრის განხორციელება თავდაპირველად უნდა მოხდეს მასწავლებლის დახმარებით. მასწავლებე-
ლმა უნდა აკონტროლოს და ამოწმოს ბავშვის ყოველი ჩანაწერი. ასევე მიმანიშნებლების დახმარებით აკო-
ნტროლოს და ჩართოს მოსწავლე კონკრეტულ აქტივობებში. როდესაც მოსწავლეს ყველა საფეხური ბოლომდე 
ათვისებული ექნება, უნდა შევეცადოთ, მივცეთ იმავე აქტივობების დამოუკიდებლად, კონტროლის გარეშე 
და იშვიათად განმამტკიცებლების გამოყენებით, დასწავლილი ქცევა და უნარები ბუნებრივ გარემოშიც გა-
ნაზოგადოს. რაშიც მშობლების, მასწავლებლებისა და მულტიდისციპლინარული გუნდის ერთობლივი მუშაობა 
გადამწვეტ როლს ასრულებს(Koegel, Koegel, 2018).

რას უნდა მოიცავდეს ძირითადი უნარების ტრენინგი?!

ძირითადი უნარების ტრენინგის პროგრამა მოითხოვს სწავლების პროცესში მრავალი სხვადა-
სხვა საკითხის გათვალისწინებას და გამოკვლევას. მნიშნელოვანია მასწავლებლები იყენებდნენ 
ქვემოთ მოყვანილ ყველა საჭირო სტრატეგიას, რათა სწორად დაიგეგმონ სასწავლო პროცესი ასა-ს 
მქონე მოსწავლეებთან.

 y მნიშნელოვანია ვიპოვოთ ის აქტივობა/ს/ნივთი/სათამაშო, რომელიც ბავშვის ინტერესების 
აღმოჩენასა და წახალისებაში დაგვეხმარება.

რას მოიცავს წახალისება და მოტივაციის ამაღლება აუტიზმის მქონე მოსწავლესთან?

 y ბავშვის არჩევანი/რიტუალური თემები;
 y პოზიტიური განმტკიცება (დაჯილდოება, შექება და ა.შ.);
 y მარტივი დავალებები;
 y ბუნებრივი განმამტკიცებლების გამოყენება (სოციალური განმამტკიცებლები, როგორებიცაა: 

„ყოჩაღ, რა კარგად გამოგივიდა“, „როგორ კარგად შეასრულე დავალება?!“ და ა.შ.).
შემდეგი საფეხური გულისხმობს ძირითადი უნარების ტრენინგისთვის შესაბამისი პერსონალის 

განათლებასა და ინფორმირებულობას:

 y მშობლების განათლება;
 y აკადემიური გარემო (ფიზიკური გარემოს მოწყობა);
 y ინკლუზიური სწავლება;
 y ინდივიდუალური მიდგომა ასა-ს მქონე მოსწავლესთან;
 y საზოგადოების ჩართულობა (თანაკლასელთა მხარდაჭერა, მათი ინფორმირებულობა);

ძირითადი უნარების ტრენინგის პროგრამა გავლენს ახდენს:
 y მეტყველების გაუმჯობესებაზე;
 y გაზიარებული ყურადღების გაუმჯობესებაზე;
 y აკადემიურ უნარებზე;
 y ქცევითი სირთულეების მოწესრიგებაზე (Koegel, Koegel, 2018).

იმისათვის, რომ უკეთ გავიგოთ, რა არის ამ პროგრამის არსი და როგორ გავუზარდოთ ბავშვებს მო-
ტივაცია, გავუუმჯობესოთ აკადემიური უნარები, მოვუწესრიგოთ ქცევის სირთულეები და ა.შ., დაწვრილებით 
განვიხილოთ თითოეული სფერო:

1. ყველაზე ხშირად ასა-ს მქონე ადამიანებში დაბალ მოტივაციას ვაწყდებით. ეს პრობლემა განსა-
კუთრებით დავალებებისა და ინსტრუქციების შესრულებისას იჩენს თავს. აღმოჩნდა, რომ ისეთი 
დავალებების მიცემისას, რომელთა ბოლომდე შესრულებას ისინი ვერ ასწრებდნენ ან მათი შე-
საძლებლობებისთვის საკმაოდ რთული იყო, ბავშვებს მოტივაციაც თავისთავად ძალიან დაბალი 
ჰქონდათ. თუმცა, როდესაც მათ წინასწარ აცნობდნენ დავალების მოთხოვნებსა და შინაარსს და, 
შესაბამისად, აწვდიდნენ ვიზუალური მასალით გამდიდრებულ, შედარებით მარტივ დავალებებს, 
მათი მოტივაციაც ბევრად იზრდებოდა. ასევე მნიშვნელოვანია, ბავშვებს მივცეთ საკმარისი დრო, 
არ დავაჩქაროთ, რათა შეძლონ დავალების ბოლომდე დასრულება, რაც კიდევ უფრო მეტად ხელს 
შეუწყობს მათ, მეტი ენთუზიაზმით ჩაერთონ დავალებების შესრულების პროცესში.

2. ხშირად, ასა-ს მქონე მოსწავლეები სოციალურად მიუღებელ ქცევებს ახორციელებენ. თუ ჩვენ ამ 
ქცევებს რევერსიულ სტიმულად ვაქცევთ, შეიძლება ამგვარი სირთულეები თავიდან ავირიდოთ. 
მაგალითად, გავითამაშოთ ის არასასურველი ქცევა, რაც ჩვენთვის მიუღებელია. შეგვიძლია მო-
ვყვეთ სოციალური ისტორიები ნეგატიურ და მიუღებელ ქცევებთან დაკავშირებით, ასევე, გავა-
კეთოთ ვიზუალური მასალა, რომელიც ნეგატიურ და მიუღებელი ქცევების ილუსტრირებას ახდე-
ნს. ერთეულ შემთხვევებში, მასწავლებელს შეუძლია მიმართოს იმიტაციას და ამგვარად ბავშვის 
ამრიდებლურ, სტერეოტიპულ ქცევას მისცეს შინაარსი და სწორი დანიშნულება. მაგალითად, თუ 
ასა-ს დიაგნოზის მქონე მოსწავლე იწყებს უმიზნოდ ხელის ქნევას, შეგვიძლია ავყვეთ მას, ჩვენც 
დავიწყოთ ხელის ქნევა და გავახმოვანოთ, ვითომ ვვარჯიშობთ, „მოდი, ყველამ ერთად ვივარჯი-
შოთ“ და ა.შ. ეს მიდგომა სპორტის გაკვეთილზე შეგვიძლია გამოვიყენოთ.

3. ბავშვებს, განსაკუთრებით მათ, რომლებსაც უჭირთ საუბარი, მნიშნელოვანია სწორი განმამტკი-
ცებლები მივაწოდოთ იმისათვის, რომ სწორად განვამტკიცოთ სოციალურად მისაღები ქცევები, 
ჩვევები, ბავშვის უნარები და ა.შ. აღსანიშნავია, რომ კონკრეტული დავალების კარგად შესრულე-
ბის განმტკიცებაზე მეტად ისეთი მამოტივირებელი გარემოს შექმნაა უმჯობესი, რომელიც ბავშვს 
სურვილს გაუჩენს შეასრულოს გარკვეული აქტივობება. მაგალითად, ბავშვის განთავსება მისთვის 
სასურველ ადგილას, მერხის სწორად შერჩევა, მისი წინასწარ მომზადება საგაკვეთილო დღის შე-
სახებ, ვიზუალური ცხრილის არსებობა და ა.შ.

4. ბუნებრივი განმამტკიცებლები ასევე მნიშვნელოვანია ბავშვის სწავლების სწორად წარმართვის 
პროცესში. მაგალითად, თუ გვსურს ვასწავლოთ ბავშვს ბოთლს მოხსნას თავსახური და სანაც-
ვლოდ ვთავაზობთ სასურველ საგანს, რომელიც პარალელურად ხელში გვიჭირავს და ვაჩვენებთ, 
უმჯობესია ბავშვისთვის სასურველი სათამაშო/ნივთი პირდაპირ ბოთლში ჩავდოთ და ასე ბუნებ-
რივად ვასწავლოთ ის, რაც ჩვენს მიზანს წარმოადგენს. თუ გვსურს საკლასო ოთახში შევიდეს ბა-
ვშვი და ამის სანაცვლოდ ვთავაზობთ მისთვის საინტერესო ნივთს, ჯობს ეს ნივთი პირდაპირ სა-
კლასო ოთახში მოვათავსოთ და ბუნებრივად მივცეთ საშუალება ოთახში შესვლის, დაპირებების 
და „ხელოვნური“ დაჯილდოვების გარეშე(Koegel, Koegel, 2018).

ზემოთ მოყვანილ სწავლების მეთოდებსა და კვლევებზე დაყრდნობით, ბავშვის ადრეული ასაკიდან (ამ 
შემთხვევაში, დაწყებითი კლასებიდან) სწორად შერჩეული სწავლების მეთოდების და ჩარევის სტრატეგიე-
ბის დანერგვის შემთხვევაში ასა-ს მქონე მოსწავლეთა უნარ-ჩვევები და მათი საგანმანათლებლო პრო-
ცესი, ისევე, როგორც ცხოვრების ხარისხი ბევრად გაუმჯობესდება. მნიშვნელოვანია გავითვალისწინოთ, 
რომ ყველა მეთოდს კონკრეტული მიზანი აქვს და მიმართულია სპეციფიკურ აქტივობებზე. როგორც ცნობი-
ლია, აუტიზმის სპექტრის აშლილობა გულისხმობს სხვადასხვა პრობლემებს (ენის განვითარების დარღვევა, 
კომუნიკაციის, სოციალური ინტერაქციის, გაზიარებული ყურადღების, მსჯელობის უნარის, განზოგადების და 
ა.შ. პრობლემები). აქედან გამომდინარე, მხოლოდ ერთი მეთოდით ხელმძღვანელობა არ იქნება ეფექტური 
ასა-ს დიაგნოზის მქონე ბავშვის ეფექტური სწავლებისთვის. ამიტომაც მნიშვნელოვანია, რომ საგანმა-
ნათლებლო პროცესში ბავშვის ინდივიდუალური საჭიროებებიდან გამომდინარე შეგვეძლოს რამდენიმე მე-
თოდის ერთდროულად დანერგვა და გამოყენება (მაგ.: თუ მხოლოდ ინიციატივის გამოხატვაა მიზანი, შეგვი-
ძლია გამოვიყენოთ შემთხვევითი მიდგომის მოდელი და ძირითადი უნარების ტრენინგი).

განვითარების თეორია

აუტიზმის სპექტრის მქონე პირებთან განვითარების თეორიაზე დაფუძნებული ინტერვენციები და სწა-
ვლების მეთოდები ძირითადად მიმართულია ვერბალური და არავერბალური კომუნიკაციის, ინიცია-
ტივის, გაზიარებული ყურადღებისა და რეციპროკული ინტერაქციის განვითარებისა და გაუმჯობესე-
ბისაკენ. განვითარების თეორიების მიხედვით შექმნილი ინტერვენციების გამოყენება ასა-ს მქონე 
ინდივიდებთან ადრეული 80-იანი წლებიდან დაიწყო (Luiselli, 2008; Mesibov, Shea, 2011; Dawson,Bernier, 
2013; Hsu-Min Chiang, 2017) . პიაჟე თვლიდა, რომ ბავშვები აქტიურად ცდილობენ საკუთარი გამოცდი-

ლებებით მიიღონ ცოდნა ამა თუ იმ მოვლენის თაობაზე; მაშინ, როცა ვიგოტსკის აზრით, ბავშვების 
ცოდნაზე გავლენას ახდენს სოციოკულტურული გარემო და მისთვის მნიშვნელოვან უფროსთან ურთი-
ერთობა. ბეიტსის სოციალურ-პრაგმატული მოდელის მიხედვით, მეტყველების განვითარება დამოკი-
დებულია ბავშვისა და უფროსის ინტერაქციის კონტექსტზე და ინტენსიურ ჩართულობაზე, რაც შემ-
დგომში განსაზღვრავს კომუნიკაციის უნარს (მაგ.: თხოვნა, პროტესტი, გაზიარება და ა.შ.) (Prizant et al., 
2007; Hsu-Min Chiang ,2017).

განვითარების თეორიების საფუძველზე შეიქმნა რამდენიმე საგანმანათლებლო პროგრამა, რომ-
ლებსაც აქტიურად იყენებენ აუტიზმის სპექტრის აშლილობის მქონე მოსწავლეების განათლებასა და 
მათი უნარების განვითარებაში.

დენვერის მოდელი

დენვერის მოდელი (Early Start Denver Model, ESDM) ეს არის ადრეული ინტერვენციის პროგრამა აუტი-
ზმის სპექტრის მქონე ბავშვებთან და წარმატებით გამოიყენება სკოლისთვის მოსამზადებელ დაწე-
სებულებებში. ეს მოდელი როჯერსისა და მისი კოლეგების მიერ შეიქმნა (Rogers et al., 1986) და ეყრ-
დნობა ასა-ს მქონე ინვიდივებში სოციალური მოტივაციის დარღვევისმოდელსა და ძირითადი უნარე-
ბის ტრენინგს(Rogers, Dawson, 2009). ამ მოდელის მიზანია კოგნიტური, სოციალურ-ემოციური და ენისა 
და მეტყველების უნარების განვითარება. მოდელი, ძირითადად, გულისხმობს თამაშით აქტივობებს, 
რომელშიც გამოიყენება მხოლოდ ისეთი ნივთები და აქტივობები, რომლებსაც ბუნებრივ გარემოში 
შევხვდებით. დენვერის მოდელი ეფუძნება განვითარების თეორიას, თუმცა, იყენებს ქცევითი თეორი-
ის მოდელების ასპექტებსაც (ძირითადი უნარების ტრენინგი). ამ შემთხვევაში პროცესის წამყვანია 
უფროსი, მასწავლებელი, ფსიქოლოგი, რომელიც ირჩევს საჭირო ნივთს და აქტივობას. ეს პროგრამა 
აქცენტს აკეთებს ინტერაქციაზე და ასევე იყენებს “ფლორთაიმის” (თამაშით თერაპია) და “სკერცის” 
(სოციალური კომუნიკაციის, ემოციის რეგულაციისა და მხარდაჭერის კომპეტენციის სწავლების მე-
თოდი) მოდელების ელემენტებს. წინასასკოლო დაწესებულებებში, ძირითადად, გამოიყენება ჯგუფუ-
რი პროგრამის სახით, სადაც ტიპური განვითარებისა და ასა-ს მქონე ბავშვებს უქმნიან საკლასო ოთა-
ხის იმიტაციას და ცდილობენ ერთობლივი აქტივობით გააძლიერონ მათი კომუნიკაციური უნარები 
(მაგალითად, ერთად მოაწყონ საკლასო ოთახი, შეასრულონ მასწავლებლის და მოსწავლის როლური 
თამაშები). როგორც სხავდასხვა ქვეყნის მასწავლებლების კომენტარებიდან ჩანს, ამ მოდელის საგა-
ნმანათლებლო პროცესში დანერგვა გულისხმობს ბავშვზე ორიენტირებულ სწავლებას და გარკვეულ-
წილად ჰგავს მონტესორის მეთოდს(Rogers, Dawson, 2009).

დენვერის პროგრამის ნაკლად საგანმანათლებლო პროცესში შეიძლება მივიჩნიოთ ის, რომ მისი გამო-
ყენება ძირითადად ეფექტურია წინასასკოლო ასაკის მქონე ბავშვებთან, სკოლაში გამოყენების შემთხვე-
ვაში კი მოითხოვს ისეთ მასწავლებლებს, რომლებსაც აქვთ შესაბამისი გამოცდილება ასა-ს მქონე ბავ-
შვებთან მუშაობისას და გავლილი აქვთ დენვერის მოდელის ტრენინგი. ასევე მოითხოვს შესაბამის რესურსს 
და შედარებით მეტ დროს.

როგორ დავნერგოთ დენვერის მოდელის მიხედვით ჯგუფური აქტივობები საგაკვეთილო პროცესში?

ზოგადად დენვერის მოდელი მოიცავს ინდივიდუალურ, თერაპიულ გარემოს, სადაც მხოლოდ თერა-
პევტი და ბავშვი არიან. თუმცა მისი გამოყენება თავისუფლად შეგვიძლია ჯგუფური აქტივობებისთვი-
საც და სკოლისათვის მოსამზადებელ დაწესბულებებში. ჯგუფური აქტივობები, ერთი შეხედვით, არ 
განსახვადება სხვა კარგად სტრუქტურირებული და დაგეგმილი აქტივობებიდან. მაგრამ ჯგუფურ აქტი-
ვობას აქვს თავისი სპეციალიზებული სტრუქტურა და ინსტრუქციები, რომელიც მიმართულია კონკრე-
ტულად ასა-ს მქონე მოსწავლის უნარების გაუმჯობესებისკენ (Rogers, Dawson, 2009). როდესაც გვსუ-
რს, ასა-ს მქონე მოსწავლე ჩავრთოთ ჯგუფურ აქტივობებში, მნიშვნელოვანია დავისახოთ შესაბამი-
სი მიზნებიც. მაგალითად, დენვერის მოდელით ხელმძღვანელობისას, თუ ბავშვს ჩავრთავთ ჯგუფურ 
აქტივობაში, მას შეეძლება:

1. ყოველდღიური რუტინის შესრულება და ცვლილებებთან დამოუკიდებლად შეგუება;

2. დამოუკიდებლად მონაწილეობა ჯგუფურ აქტივობებში;

3. ჯგუფში თანაკლასელებთან ინტენსიური კომუნიკაცია;

4. საგნებით სწორი მანიპულაცია და მათი ფუნქციური გამოყენება;

5. ყოველდღიური ჩვევებისა (თვითმომსახურება, კლასში შემოსვლისას ქურთუკის გახდა, 
ზურგჩანთის დადება მერხთან, ხელის დაბანა; ტუალეტის ჩვევების ათვისება) და უსაფრ-
თხოების ნორმების ათვისება;

6. მოზრდილებთან და თანატოლებთან სპონტანური/თვითნებური ინტერაქცია;

7. უნარების გაუმჯობესება;

8. ისეთი უნარების ათვისება, რომელთა სწავლის შემდეგ საფეხურზე გადასვლას 
გაუადვილებს.

ჯგუფური აქტივობების დაგეგმვისას აუცილებლად გასათვალისწინებელია დრო და ინტესივობა:

 y 10 წუთზე მეტი არ უნდა იყოს ჯგუფური აქტივობა;
 y თითოეულ წევრს 30 წამი უნდა მიეცეს აქტიური და ნაყოფიერი ჩართულობისთვის;
 y ჯგუფური დავალებები უნდა იყოს საინტერესო, ბავშვების ინტერესებზე მორგებული;
 y ბავშვებს მხარი უნდა დავუჭიროთ და შევთავაზოთ ისეთი სახის აქტივობები, რომელებიც მათ-

თვის შედარებით კომფორტულია(Rogers, Dawson, 2009).

მნიშვნელოვანია გავითვალისწინოთ, რომ სპეციალური განათლების მასწავლებელი, რომელიც 
ეხმარება ასა-ს მქონე ბავშვს სირთულეებთან გამკლავებაში, უნდა იყენებდეს ზუსტად იმავე ნივთებსა 
და აქტივობებს, რასაც მისი თანაკლასელები იყენებენ მოცემულ მომენტში. ჯგუფური აქტივობებისას 
მნიშვნელოვანია ჯგუფში 3-4 ბავშვი იყოს, ასა-ს მქონე მოსწავლის უკან კი იჯდეს დამხმარე პედაგო-
გი, რომელიც მხარს დაუჭერს და ინსტრუქციას მიაწვდის მოსალოდნელ აქტივობაზე ან ყურადღებას 
გაამახვილებინებს მასწავლებლის მიერ დასმულ შეკითხვაზე, დაეხმარება პასუხის გაცემაში და ა.შ. 
როდესაც გვსურს ეფექტურად გამოვიყენოთ დენვერის მოდელი სკოლაში, მნიშვნელოვანია, პირველ 
რიგში, მოვაწყოთ საკლასო ოთახი(Rogers, Dawson, 2009). კლასის მოწყობისას მნიშვნელოვანია გავით-
ვალისწინოთ სამი მნიშვნელოვანი საფეხური:

1. მაქსიმალურად შევამციროთ სენსორულად მასტიმულირებელი საგნები საკლასო ოთახში 
(მაგ.: ფერადი სურათები, ანბანი, არასაჭირო ნივთები...);

2. გამოვიყენოთ ვერბალური და ვიზუალურ-სმენითი მასალა;
3. შევიმუშავოთ აქტივობების გარკვეული თანმიმდევრობა, რუტინა.

მნიშვნელოვანია ვიცოდეთ, რომ, როდესაც ოთახში ბევრი ნივთია, ეს ასა-ს მქონე მოსწავლის 
ყურადღების კონცენტრაციაზე შეიძლება ნეგატიურად აისახოს. ამიტომ უნდა ვეცადოთ, მოცემული 
სიტუაციის შესაბამისად, საჭირო საგნებით დავტვირთოთ მხოლოდ. მნიშვნელოვანია საკლასო ოთა-
ხში ხაზგასმული და ვიზუალურად წარმოდგენილი იყოს საჭირო დავალებები.

ასა-ს მქონე ინდივიდები ხშირად ხასიათდებიან კარგი ვიზუალურ-სივრცითი შესაძლებლობებით, 
ცუდად განვითარებული სმენითი უნარებითა და ენობრივი პრობლემებით (100%-იანი სმენის უნარის 
ფონზე), ამან შეიძლება ბავშვის გარემოში ორიენტაციასა და მიმდინარე აქტივობების შესრულებაზე 
ნეგატიური გავლენა მოახდინოს. შესაბამისად, ბავშვის მოსმენისა და ენობრივი სირთულეების გაუმ-
ჯობესება მოითხოვს საკლასო ოთახში ბევრი ვიზუალური და აუდიალური მიმანიშნებლის არსებობას 
რომელითაც იგი ვერბალური ინსტრუქციის პარალელურად იხელმძღვანელებს(Rogers, Dawson, 2009)..

ფიზიკური გარემოს სწორად მოწყობა ხელს უწყობს ყურადღების კონცენტრაციას და ორგანიზე-
ბას. დენვერის მოდელის მიხედვით მოწყობილი კლასი პასუხობს შემდეგ კრიტერიუმებს:

1. ფიზიკურ გარემოში აქცენტირებულია თითოეული ბავშვისთვის საჭირო და აუცილებელი 
დავალებები, რომელებიც მათ ყურადღების კონცენტრაციაში დაეხმარებათ;

2. მკაფიოდ განსაზღვრული და გამოყოფილია მნიშვნელოვანი მიზნები;
3. კლასის გარემო ვიზუალურად და ფუნქციონალურად ემსახურება კონკრეტული მიზნის 

მიღწევას.
საკლასო ოთახის მოწყობისას მნიშვნელოვანია ვიცოდეთ, რომ კარგი იქნება, მოვაწყოთ მცირე 

ლიმიტირებული „დასვენების“ კუთხე, სადაც იქნება მოძრავი სავარძელი, თერაპიული ბურთი, სტოპ-
ნიშანი. როდესაც ასა-ს მქონე ბავშვი დაიწყებს ადგილზე ცქმუტვას, გაუჭირდება მერხთან ჯდომა, 
შეგვიძლია, მივცეთ იმ სივრცეში რამდენიმე წუთით მისვლის საშუალება, სადაც შეეძლება დაჯდეს 
სავარძელში ან თერაპიულ ბურთზე იხტუნაოს, სტოპნიშანი კი იქნება სიგნალი, რომ არ გასცდეს და-
წესებულ სივრცეს. აღნიშნული სივრცე არა მხოლოდ დასვენებისთვის, არამედ სხვადასხვა აქტივო-
ბისთვის უნდა იქნეს გამოყენებული. მაგალითად, ერთ დღეს შეიძლება გადავაქციოთ საცავად, სადაც 

ასა-ს მქონე ბავშვი და სხვა ბავშვებიც საკუთარ ნივთებს/სათამაშოებს შეინახავენ; ან იმ ადგილას 
დავდოთ სხვადასხვა საგნით სავსე კონტეინერი, მივცეთ ბავშვებს საგნების ამორჩევის საშუალება და 
მათი დახმარებით ვასწავლოთ ფუნქციური დანიშნულებები(Rogers, Dawson, 2009).

ვიზუალური მიმანიშნებლები არა მხოლოდ ზოგი აქტივობისთვის, არამედ კონკრეტული დავალე-
ბების დროსაც ძალიან მნიშვნელოვანია. თუ მასწავლებელი გადაწყვეტს, ბავშვებს წააკითხოს წიგნი 
მონაცვლეობით, კარგი იქნება, თუ სკამებს დადგამს წრიულად, სკამებზე კი ვერბალურად დაწერილი 
ბავშვების სახელები და სურათები იქნება დამაგრებული. გარდა ამისა, უნდა გვქონდეს სურათები, 
რომლებიც დალოდებას და ჯერის დაცვას ასახავს, ყოველ ჯერზე კი, ვერბალურ ინსტრუქციებთან 
ერთად, ეს სურათებიც ვაჩვენოთ ასა-ს მქონე მოსწავლეებს(Rogers, Dawson, 2009).

იმისთვის, რომ ამგვარი მიდგომა ბავშვისთვისაც და მასწავლებლებისთვისაც იყოს ეფექტური, 
მნიშნელოვანია, მკაფიო, წინასწარ დაგეგმილი ჩარჩოს არსებობა, რომელიც გულისხმობს ჯგუფური 
აქტივობების გაწერილ გეგმას, მასწავლებლების მოქმედების გეგმას და გეგმას თითოეულ მოსწა-
ვლეზე. იმისათვის, რომ მასწავლებლებმა ინტერვენციის ეფექტურობა შეაფასონ, ყოველდღიურად 
უნდა აწარმოონ მოკლე ანგარიში, სადაც ბავშვისთვის შეთავაზებულ სტრატეგიებსა და მათზე რეაქ-
ციას ასახავენ; გამოყოფენ, რა მიზანს მიაღწიეს, რამ არ გამოიღო შედეგი, რისი შეცვლა მოუწიათ, 
გეგმიდან თუ გადაუხვიეს, რატომ და ა.შ. ამგვარი ჩანაწერები მასწავლებელს დაეხმარება დაგეგმოს 
ეფექტური სასწავლო პროცესი ასა-ს მქონე ბავშვისთვის და შეაფასოს სხვადასხვა ინტერვენციის 
ეფექტურობა(Rogers, Dawson, 2009).

ვის შეუძლია დენვერის მოდელით ხელმძღვანელობა?

დენვერის მოდელით ხელმძღვანელობა, ძირითადად, შეუძლიათ ფსიქოლოგებს, განვითარების თე-
რაპევტებს და იმ მასწავლებლებს, რომლებსაც ამ პროგრამის სპეციალური ტრენინგი აქვთ გავლილი. 
დენვერის მოდელი მთლიანად ორიენტირებულია ასა-ს მქონე ბავშვზე, ამიტომაც სკოლაში მისი და-
ნერგვისას აუცილებელია ისეთი გეგმის შემუშავება, რომელიც საგაკვეთილო პროცესზე იქნება მორ-
გებული და სხვა მოსწავლეებს მისცემს სრულყოფილი განათლების მიღების საშუალებას. თუ მოდე-
ლის სპეციფიკიდან ვიმსჯელებთ, მისი საგანმანათლებლო პროცესში დანერგვა შესაძლებელი იქნება 
დაწყებით კლასებში. რადგანაც დენვერის მოდელს თამაშის სახე აქვს, დაწყებით კლასებში ის შეგვი-
ძლია გამოვიყენოთ ნებისმიერი ახალი უნარის დასასწავლად. მაგალითად, ვასწავლოთ ასოების წერა 
თამაშით (გამოვძერწოთ ასოები, რომლებსაც ვისწავლით, დავხატოთ, ჯგუფურად (ორ-ორი მოსწავლე) 
შევაჯიბროთ ერთმანეთს, რომელი უფრო სწრაფად იპოვის მასწავლებლის მიერ დასახელებულ ასო-
ებს და ა.შ. გამარჯვებული ჯგუფი შეგვიძლია დავაჯილდოვოთ სტიკერებით). აუცილებელია გავითვა-
ლისწინოთ, რომ ჯგუფური სახით ამ მოდელის გამოყენება მეტად ეფექტურია. ასევე, ვინაიდან ეს მო-
დელი ნაწილობრივ ქცევით სტრატეგიებსაც მოიცავს, აუცილებლად უნდა გამოვიყენოთ სოციალური 
განმამტკიცებლები (მაგ.: შექება, ტაშის დაკვრა, შეგვიძლია გამოვიყენოთ სტიკერები და ა.შ.).

დენვერის მოდელით საგაკვეთილო პროცესში ხელმძღვანელობა რთული იქნება ისეთი ტიპის 
ასა-ს მქონე ბავშვებთან, რომლებსაც აქვთ ქცევის სირთულეები, არ იჩენენ ინიციატივას და აპროტე-
სტებენ ნებისმიერი სახის კონტაქტს. ამ შემთხვევაში შეგვიძლია შევთავაზოთ ბავშვისთვის სასურვე-
ლი ნივთი, ამოვარჩევინოთ აქტივობა და მასზე ავაგოთ შემდგომ საგაკვეთილო პროცესი. შეგვიძლია 
წავუყენოთ მოთხოვნაც: რომ ერთ აქტივობას ირჩევს თვითონ, ხოლო მეორეს – მასწავლებელი ან 
თავისი კლასელი. უფრო ინტერაქციული პროცესისთვის, შეიძლება წყვილებს (თანაკლასელებს) ერ-
თმანეთისთვის ავარჩევინოთ აქტივობებიც.

სკერცის მოდელი (SCERTS – Social Communication, Emotional Regulation, and 
Transactional Support)

სკერცის მოდელი მოქნილი მულტიდისციპლინური მიდგომაა აუტიზმის მქონე ბავშვებსა და მოზა-
რდებში კომუნიკაციისა და სოციალურ-ემოციური შესაძლებლობების გასავითარებლად. სკერცი შე-
გვიძლია გამოვიყენოთ როგორც ვერბალური, ისე არავერბალური აუტიზმის სპექტრის აშლილობის 
მქონე პირებთან დაწყებით კლასებში და შემდგომ, შედარებით მაღალ საფეხურზეც (Prizant et al., 2007). 
ეს მოდელი განვითარების სოციალურ-პრაგმატულ მოდელს ეყრდნობა, თუმცა, ასევე, მოიცავს „ფლო-
რთაიმს“, სოციალური ისტორიების მეთოდსა და ქცევითი თეორიის მოდელებს (ძირითადი უნარების 
ტრენინგი) (Prizant et al.,2007). სასწავლო/საგანმანათლებლო პროცესში „სკერცი“ გულისხმობს ასა-ს 
მქონე ბავშვისთვის ისეთი ინდივიდუალური გეგმის შედგენას, რომელიც ეფუძნება ბავშვის საჭირო-
ებებსა და ძლიერ მხარეებს, ასევე მიმართულია სუსტი მხარეების გაძლიერებისაკენ. მოდელი საკმა-

ოდ მოქნილია ინდივიდუალური გეგმის შედგენისას და ამ მიდგომით ხელმძღვანელობისას აუტიზმის 
სპექტრის აშლილობის ხარისხზე მეტად (დაბალფუნქციური, საშუალო ხარისხი და ა.შ.) გათვალისწი-
ნებულია ბავშვის ამჟამინდელი საჭიროებები და შესაძლებლობები. ეს არის ნახევრად სტრუქტური-
რებული პროცესი, რომლის დროსაც მასწავლებელი იყენებს როგორც ბუნებრივ გარემოში არსებულ 
აქტივობებს და მოვლენებს, ისე დაგეგმილ და სტრუქტურირებულ ჩარჩოსაც(Prizant et al., 2007).

სკერცის მოდელით შექმნილი ინდივიდუალური სასწავლო პროგრამის შექმნისას მრავალი 
ფაქტორია გასათვალისწინებელი. პირველ რიგში, როგორც ზემოთ აღვნიშნეთ, ბავშვის სუსტი და 
ძლიერი მხარეები, სოციალური და კომუნიკაციური უნარები და ემოციური რეგულაციის მოცულობა. 
ასევე, უნდა გავითვალისწინოთ მშობლის პრიორიტეტები და მათი შესაძლებლობა, იყვნენ ჩართუ-
ლები სხვა მასწავლებლებთან ერთად ბავშვთან მუშაობის პროცესში. იმისთვის, რომ ამ მოდელით 
მუშაობა ეფექტური აღმოჩნდეს, მნიშვნელოვანია მხარდამჭერი გარემოს არსებობა. ინკლუზიური გა-
ნათლების კლასებში აუცილებელია არსებობდეს როგორც ინტერპერსონალური, ისე სასწავლო პრო-
ცესისადმი მხარდამჭერი გარემო (შესაბამისად მოწყობილი საკლასო ოთახი და ცხრილის მოდიფი-
კაცია). ამ მოდელის მიხედვით, ასა-ს მქონე მოსწავლე არ განიხილება კლასის გარეთ მყოფ, ცალკე 
ინდივიდად, არამედ მთლიანი საგაკვეთილო პროცესის ნაწილად. ამიტომაც მნიშვნელოვანია, მასწა-
ვლებლებმა ხელი შეუწყონ შესაბამისი გარემოს არსებობას (არ იყოს საკლასო ოთახში ზედმეტი და 
არასაჭირო ნივთები, აჭრელებული კედლები, კარგი იქნება თუ ვიზუალური მასალებით იქნება წარმო-
დგენილი სხვადასხვა აქტივობა).

სკერცის მოდელი ფართო სპექტრის ძალიან მოქნილი პროგრამაა რომლის ძირითადი ფინდამე-
ნტი სოციალური ინტერაქცია და კომუნიკაციაა. ის შეიძლება გამოვიყენოთ ნებისმიერი ტიპის ასა-ს 
მქონე მოსწავლესთან, მთავარია, გათვალისწინებული იყოს ბავშვის განვითარების დონე და შესაძ-
ლებლობები (Prizant et al., 2007).

სკერცის მოდელის ნაკლად შეიძლება განვიხილოთ ის, რომ მისი განხორციელებისთვის საკმაოდ დიდი 
რესურსი და მასალის არსებობაა საჭირო. მაგალითად, უმეტყველო მოსწავლებისთვის უნდა არსებობდეს შე-
საბამისი მიმანიშნებელი სურათები, ფორმები, საჭიროების შემთხვევაში, მასწავლებელი უნდა ფლობდეს 
ჟესტების ენას, იყენებდეს ალტერნატიულ და აუგმენტატურ საშუალებებს კომუნიკაციის პროცესში.

ვის შეუძლია სკერცის მოდელით ხელმძღვანელობა ?!

ამ მოდელით ხელმძღვანელობა შეუძლია ყველას, ვისაც ასა-ს დიაგნოზის მოსწავლესთან უწევს 
ურთიერთობა და გავლილი აქვს სკერცის მოდელის ტრენინგი. (მშობლებს, მასწავლებელს, სპეცია-
ლური განათლების მასწავლებელს, სკოლის ფსიქოლოგს). იმისთვის, რომ მოდელი ეფექტურად გა-
მოვიყენოთ საგაკვეთილო პროცესში მნიშვნელოვანია ოჯახის წევრებისა და მასწავლებლების ჩა-
რთულობა და თანამშრომლობა. ასევე, უნდა გავითვალისწინოთ ისიც, რომ გაკვეთილის დაგეგმვისას 
მნიშვნელოვანია ბუნებრივ გარემოში არსებული სტიმულების გამოყენებაც.

მაგალითად, თუ მოსწავლე არ მეტყველებს, ვერ იყენებს ჟესტებს მინიშნების მიზნით, თუმცა, 
მისი ძლიერი მხარეა ვიზუალურ-სივრცითი უნარები, მასწავლებელს შეუძლია საკლასო ოთახში და-
კიდოს ისეთი ბარათები და მიმანიშნებლები, რომლებიც იმ მომენტში საჭირო აქტივობებისთვის 
არის მნიშვნელოვანი (ეს შეიძლება იყოს ხელის დაბანის თანმიმდევრობა ვიზუალური ბარათებით, 
ხატვის გაკვეთილზე ვიზუალურად მიეწოდოს ხატვის ინსტრუქცია, მაგ., ბარათი, რომელზეც გამოსახუ-
ლია სახატავი ფურცელი და ფანქარი; მოსწავლე, რომელიც ზის მერხთან და ხატავს). აუცილებელია 
ვიცოდეთ, რომ სკერცის მოდელის მოქნილობა გულისხმობს დაგეგმილი გაკვეთილის შეცვლას და 
მოდიფიკაციასაც, თუ ამის საჭიროება იქნება. მაგალითად, ასა-ს მქონე მოსწავლეს შეუძლია მერხთან 
ჯდომა, ამბის მოყოლა, სურვილის გადავადება, თუმცა, რაღაც გარკვეულ სიტუაციაში მისი ქცევა ირ-
ღვევა (იწყებს სიარულს, უარს ამბობს დაგეგმილ დავალებებში ჩართვაზე), მნიშვნელოვანია, ბავშვის 
მდგომარეობიდან გამომდინარე, შევცვალოთ აქტივობა და ასე ხელი შევუწყოთ ემოციურ რეგულაცი-
ასაც (რაც სკერცის მოდელის ერთ-ერთი მნიშვნელოვანი ასპექტია). მაგალითად, მივცეთ ცოტა ხნით 
სიარულის საშუალება, ვთხოვოთ, დაგვეხმაროს დაფის გასუფთავებაში და ა.შ.

როგორ ვიხელმძღვანელოთ სკერცის მოდელით საგაკვეთილო პროცესის დაგეგმვისას?

(Millstead School-ის მაგალითი)1

საგანმანათლებლო პროცესში სკერცის მოდელის პროგრამის დანერგვისას აქცენტი კეთდება 
სოციალურ-კომუნიკაციური უნარების, ემოციურ რეგულაციასა და ტრანზაქციური (ორმხრივი) მხარდა-
ჭერის განვითარებაზე.

1   Millstead Primary School- https://www.millsteadschool.co.uk/scerts-approach/

სკერცის პროგრამის მიხედვით (Millstead school- ში), სოციალურ-კომუნიკაციური სფეროს განვი-
თარება იყოფა სამ საფეხურად:
1. სოციალური საფეხური:        .

ბავშვები ინტენსიურ კომუნიკაციას ახერხებენ (სწავლობენ) ჟესტებით და/ან ვოკალიზაციებით2;
2. ენობრივი საფეხური:           .

ბავშვები საჭიროებისამებრ იყენებენ სიმბოლოებს, მიმანიშნებლებს და/ან სიტყვებს,
3. ვერბალური კომუნიკაციის საფეხური:

ბავშვები იყენებენ სიტყვებს, ფრაზებსა და წინადადებებს. ისინი სწავლობენ, თუ როგორ ჩაე-
რთონ საუბარში, გაიგონ სხვისი აზრები და ემოციები.
იმისათვის, რომ ასა-ს დიაგნოზის ბავშვებში განვითარდეს სოციალურ-კომუნიკაციური უნარები, 

მნიშვნელოვანია გაზიარებული ყურადღების განვითარება და სიმბოლოების გამოყენების სწავლება.

მაგალითი: როგორ განვავითაროთ ზემოთ აღნიშნული უნარები სკერცის პროგრამის მიხედვით.

გაზიარებული ყურადღება
(ყურადღების გაზიარების, სხვისი ემოციის 
პოზიციის გაგების უნარი)

სიმბოლოების გამოყენება
(საგნების, სურათების, სიტყვების, მიმანიშნებლების გა-
მოყენების უნარი)

სოციალური საფეხური: მიზნები
• თანაკლასელებთან ინტერაქცია;
• სოციალური თამაშების ინიციატივა;
• მზერის გადანაცვლება საგნიდან ადამია-

ნზე და პირიქით.

სოციალური საფეხური:
• იყენებს ნაცნობ მოქმედებებს ან ხმებს;
• იყენებს ნაცნობ საგნებს თამაშში;
• კომუნიკაციის მიზნით იყენებს ჟესტებს და არავერბა-

ლურ მინიშნებებს.

ენობრივი საფეხური:
• იგებს და იყენებს სიტყვებს/სიმბოლოე-

ბს სხვადასხვა ემოციის გამოსახატად;
• ახმოვანებს მოვლენას ან მოქმედებას;
• უზიარებს გამოცდილებას სხვებს.

ენობრივი საფეხური:
• იყენებს სიტყვებს ან სიტყვათა კომბინაციას შინაარ-

სის გამოსახატად;
• იყენებს სხვადასხვა საგანს კონსტრუქციულ აქტივო-

ბებში;
• მიმანიშნებლების გარეშე შეუძლია გაიგოს სიტყვებისა 

და/ან სიტყვათა კომბინაციების მნიშვნელობა.

სასაუბრო, ვერბალური კომუნიკაციის საფე-
ხური:
• თანაკლასელებს აქცევს ყურადღებას, 

აკვირდება;
• ინტერაქციისას უზიარებს სხვებს გამოც-

დილებას;
• შეუძლია გაიგოს და ისაუბროს წარსულ 

და მომავალ მოვლენებზე.

სასაუბრო, ვერბალური კომუნიკაციის საფეხური:
• სწავლობს იმიტაციის, დაკვირვების, ინსტრუქციებისა 

და კოლაბორაციის დახმარებით;
• ესმის არავერბალური მიმანიშნებლები ჯერის დაცვასა 

და თემის შეცვლასთან დაკავშირებით;
• მიჰყვება და ითვალისწინებს საუბრის წესებს.

ემოციური რეგულაცია3

(ემოციური რეგულაცია სკერცის პროგრამის ერთ-ერთი მნიშვნელოვანი ასპექტია)

ემოციური რეგულაცია გულისხმობს უნარს, სხვადასხვა გარემოსა და ცვლილებებთან ადაპტაციას და 
აქტიურ მონაწილეობას, ემოციის მისაღები გზით გამოხატვას. როგორც ზემოთ აღნიშნული სკოლა მი-
იჩნევს, იმისთვის, რომ ბავშვი აქტიურად იყოს ჩართული საგაკვეთილო პროცესში, მას უნდა შეეძლოს:

 y გაფილტროს არასაჭირო ინფორმაცია და ყურადღება გაამახვილოს მნიშვნელოვან მოვლე-
ნებზე/აქტივობებზე;

 y შეეძლოს სხვებთან კომუნიკაცია;
 y გადაამუშავოს ვერბალური და არავერბალური ინფორმაცია;
 y შეეძლოს საკუთარი ემოციის მისაღები გზით გამოხატვა და სხვისი ემოციის გაგება;
 y შესაბამისი კომუნიკაციური სტრატეგიების გამოყენებით ითანამშრომლოს თანაკლასელებ-

თან;
2   უშინაარსო ბგერები, რომლებსაც, თუ ბავშვი უმეტყველოა, შეიძლება ჰქონდეს სასურველ საგანზე, აქტივობაზე 

მინიშნების ფუნქციაც.
3  Millstead Primary School- https://www.millsteadschool.co.uk/scerts-approach/

 y ჩაერთოს რეციპროკულ ინტერაქციაში;
 y აქტიურად იღებდეს მონაწილეობას ყოველდღიურ აქტივობებში.

სკერცის პროგრამის მიხედვით, მიდლსტოუნის სკოლა ემოციური რეგულაციის გასავითარებლად 
გამოყოფს სამ დონეს:

ბიჰევიორალური (ქცევითი) დონე

იმისთვის, რომ ბავშვებმა შეძლონ ემოციის რეგულაცია, ისინი იყენებენ მარტივ მოტორულ ან სენსო-
მოტორულ აქტივობებს. მაგალითად, ინიშნავენ დროს რაღაც აქტივობის შესასრულებლად, შეიძლება 
დაიწყონ ხელის ფშვნეტა, მასაჟი, საგნების დატრიალება, სკამზე წინ და უკან რწევა და ა.შ.

ენობრივი დონე

ბავშვები ემოციის რეგულაციისთვის იყენებენ სიტყვებს ან სიმბოლოებს. მაგალითად, თავს იმხნევე-
ბენ სიტყვებით: „არა უშავს“, „მერე რა მოხდა?!“ და ა.შ.

მეტაკოგნიტური დონე (ცოდნა საკუთარი „ცოდნის“ შესახებ)

ბავშვებს შეუძლიათ დაგეგმონ, მოიფიქრონ და ისაუბრონ იმაზე, თუ როგორ დაეხმარონ საკუთარ თავს. 
გაუზიარონ ემოციები თანაკლასელებს, ისევე, როგორც მიიღონ რჩევები და მხარდაჭერა მათგან.

ტრანზაქციული მხარდაჭერა

ეს არის ის დაგეგმილი აქტივობები და სტრატეგიები, რომლითაც მასწავლებლები/უფროსები ეხ-
მარებიან ბავშვს ყოველდღიური აქტივობების შესრულებასა და სოციალურ ინტერაქციაში. სკერცის 
პროგრამა ყურადღებას ამახვილებს იმაზე, თუ რამდენად სწორად მიეწოდებათ ბავშვებს აქტივობები 
და რა მიღწევები და შედეგები აქვთ მათ.

შეფასება, თუ რამდენად სწორად მიმდინარეობს სასწავლო პროცესი, ხდება 
შემდეგნაირად:

ინტერპერსონალური მხარდაჭერა

მასწავლებლები/თერაპევტი, სკოლის ფსიქოლოგი აფასებენ თავიანთ სასაუბრო, ინტერაქციის სტილს 
და განიხილავენ იმას, თუ როგორ და რა სახით მიაწოდეს ბავშვებს სხვადასხვა ტიპის აქტივობები და 
დავალებები.

სწავლის მხარდაჭერა

მასწავლებლები და საგანმანათლებლო პროცესში ჩართული პირები აფასებან იმას, თუ რამდენად 
შესაბამისად არის მოწყობილი საკლასო ოთახი და რამდენად სწორად არის აქტივობები სტრუქტური-
რებული იმისათვის, რომ წაახალისონ აუტიზმის სპექტრის მქონე ბავშვების კომუნიკაციური უნარები 
და გააუმჯობესონ მათი ემოციური რეგულაცია.

შეჯამება

აუცილებელია გავითვალისწინოთ ის, რომ ზემოთ აღნიშნული მოდელები და მათ შორის სკერცის 
მოდელიც, სხვადასხვა სახის მოდელებია,რასაც საგანამანათლებლო პროგრამები ეფუძნება. ისინი 
მიმართულია სხვადასხვა უნარის განვითარებისა და გავარჯიშებისკენ. მოდელები, რომლებიც ბიჰე-
ვიორიზმს ეფუძნება (დისკრეტული სწავლება, შემთხვევითი სწავლების მეთოდი, ფუნქციური კომუნი-
კაციის მოდელი), გულისხმობს მკაცრი ინსტრუქციული ჩარჩოს და პროგრამის არსებობას. ეს მიდგო-
მები საკმაოდ ეფექტურია ახალი უნარის დასწავლასა და ვარჯიშებისათვის, მაგრამ, მათი ბუნებიდან 
გამომდინარე, რთულია დასწავლილი უნარის სხვა ბუნებრივ გარემოში გადატანა და განზოგადება. 
აღსანიშნავია ისიც, რომ ქცევის თეორიაზე დამყარებული მეთოდები ბუნებრივი განმამტკიცებლების 
არსებობას არ საჭიროებს, რაც კიდევ უფრო მეტად ართულებს შემდგომში გავარჯიშებული და ნასწა-
ვლი უნარის სტრუქტურირებული გარემოდან სხვა გარემოში გადატანას, რადგან ბუნებრივ სიტუაცი-
ებში ჩვენ ნაკლებად ვხვდებით მყისიერ განმტკიცებებს სწორ პასუხებზე, ჯილდოს და არც ინტენსი-

ურ ყურადღებას იმსახურებს ამგვარი აქტივობები. აღსანიშნავია ისიც, რომ განვითარების თეორიები 
(დენვერის მოდელი, სკერცის მოდელი) ინსტრუქციული ჩარჩოს არსებობას ნაკლებად მოითხოვს. ეს 
მოდელები ბუნებრივ გარემოსა და სიტუაციებზე მორგებულია, რაც საშუალებას აძლევთ მოსწავლეე-
ბს, არსებული რესურსი მაქსიმალურად სხვა გარემოშიც განაზოგადონ. თუმცა, იმ მკაცრი, ინსტრუქცი-
ული გარემოს არარსებობის გამო, რომლებიც ქცევის თეორიაზე დაფუძნებულ მოდელებს გააჩნიათ, 
შესაძლოა გართულდეს პრობლემური ქცევის მართვა, ახალი უნარის დასწავლა არ მოხდეს ეფექტუ-
რად, რადგან ეს მოდელები არ გულისხმობს მათ იმდენჯერ გავარჯიშებას, სანამ ერთი კონკრეტული 
მიზანი არ მიიღწევა, შესაბამისად, შესაძლოა, დროში გახანგრძლივდეს და გაცილებით მეტი რესურსი 
და ენერგია დაიხარჯოს. აღსანიშნავია ისიც, რომ თუ ერთი პროგრამა (მაგ., სკერცი, დისკრეტული სწა-
ვლების მოდელი, შემთხვევითი სწავლების მოდელი, ძირითადი უნარების ტრენინგი) შეგვიძლია გა-
მოვიყენოთ როგორც ბავშვებთან, ისე მოზრდილებთან, დენვერის მოდელი ეფექტური მცირეწლოვან 
და დაწყებით კლასებში იქნება. ინდივიდუალური სასწავლო გეგმის შემუშავებისას მასწავლებლები 
დარწმუნებულები უნდა იყვნენ, რომ იყენებენ ზუსტად ინტერვენციის იმ მეთოდებსა და მოდელებს, 
რომელიც ბავშვის ინდივიდუალურ საჭიროებებს და შესაძლებლობებს შეესაბამება. აუცილებელია 
გავითვალისწინოთ ისიც, რომ ასა-ს მქონე ბავშვებთან მხოლოდ ერთი კონკრეტული მოდელით ხელ-
მძღვანელობა არ იქნება ეფექტური. ის აუცილებლად უნდა მოიცავდეს ისეთ ელემენტებს, რომლებიც 
განავითარებს გაგების (ვერბალურ-არავერბალურ დონეზე), კომუნიკაციის, სოციალური სიტუაციების 
მიხვედრილობის, ემოციების გაგების და კონტროლის, თვითმართვის უნარებს. ამიტომაც უმჯებესი 
იქნება სკერცის მოდელი გამოვიყენოთ როგორც ჩარჩო, რომელიც საშუალებას მოგვცემს, მასში სხვა, 
მრავალი ინტერვენცია შევიტანოთ. სკერცის პროგრამით ხელმძღვანელობისას მნიშვნელოვანია 
მშობლებთან, ფსიქოლოგებთან თანამშრომლობა, რათა უკეთ მოვარგოთ სასწავლო გეგმა ბავშვის 
ინდივიდუალურ საჭიროებებს(Matson, 2017).

ალტერნატიული და აუგმენტაციური სისტემები

ალტერნატიული და აუგმენტაციური კომუნიკაციის საშუალებები დაეხმარება ასა-ს მქონე იმ მოსწა-
ვლეებს, რომლებიც არ ან ვერ საუბრობენ (Ganz et al., 2017; Crowe et al., 2021). აუგმენტაციური სისტემე-
ბი გამოიყენება ასა-ს მქონე ბავშვებთან, რომლებსაც შეუძლიათ ცალკეული სიტყვების თქმა, თუმცა 
ვერ ახერხებენ ვერბალურ კომუნიკაციას (Ganz, 2014). მოსწავლეებისთვის, რომლებიც საერთოდ ვერ 
საუბრობენ, იქმნება ალტერნატიური სტრატეგიები იმისათვის, რომ სხვა ადამიანებს საკუთარი საჭი-
როებების, განცდებისა და სურვილების შესახებ შეატყობინონ (Ganz, 2014; Ganz et al., 2017; Crowe et al., 
2021). ეს სტრატეგიები შეიძლება იყოს მრავალფეროვანი: ჟესტების ენა, სურათები, სპეციალურად შექ-
მნილი გაჯეტები. იმისათვის, რომ განისაზღვროს რომელი ტიპის ალტერნატიული საშუალება უნდა გა-
მოიყენოს ასა-ს მქონე მოსწავლემ, საჭიროა ფსიქოლოგისა და მშობლების ერთობლივი გადაწყვეტი-
ლება. აუცილებელია გავითვალისწინოთ ის, რომ აუტიზმის სპექტრის აშლილობის სხვადასხვანაირი 
გამოვლინების მქონე მოსწავლეს, გამომდინარე მათი ძლიერი და სუსტი მხარეებიდან, სხვადასხვა 
ალტერნატიული სისტემა სჭირდება (Iakono et al., 2016; Ganz et al., 2019).

პირველი და ყველაზე ხელმისაწვდომი ალტერნატიული სისტემა ჟესტების ენა და მინიშნებებია. 
თუმცა, ამგვარი ინტერვენცია მოითხოვს კარგად განვითარებულ ნატიფ მოტორიკას, აუტიზმის სპექტ-
რის აშლილობის შემთხვევაში კი ეს რთულად მისაღწევი იქნება(Mirenda, 2001).

მეორე ტექნიკაა ბარათებით და სურათებით კომუნიკაცია (პექსი), ვიზუალური ცხრილები, საკომუ-
ნიკაციო დაფები და ანბანის ცხრილი. „პექსით“ მოსწავლეები ცდილობენ მათი სურვილის შესაბამისი 
სურათის მიცემას მასწავლებლისთვის, ან კითხვაზე შესაბამისი პასუხის მოძებნას ვიზუალურ ბარათ-
ზე. ვიზუალურ ცხრილებზე გამოკრულია და სურათებით წარმოდგენილია ის ყოველდღიური თუ საკლა-
სო წესები, რომელიც ბავშვს მოეთხოვება (შევიდეს კლასში, გაიხადოს ქურთუკი, დაჯდეს მერხთან და 
ა.შ.) ამგვარი მიდგომა არ მოითხოვს კარგად განვითარებულ ნატიფ მოტორიკას (Mirenda, 2001) თუმცა, 
თუ ბავშვის ქცევა მოუწესრიგებელია, ამ მეთოდით ხელმძღვანელობამ შესაძლოა არ გაამართლოს.

მესამე, ეს არის სპეციალურად მოწყობილი გაჯეტები (აიპადები, ტელეფონი), რომელშიც ჩატ-
ვირთულია კომუნიკაციისთვის აუცილებელი ყველა აქტივობა. მის გამოყენებას დადებითი მხარე აქვს 
ის, რომ ბავშვს შეუძლია საკუთარი სურვილები, საჭიროებები, თუნდაც შეკითხვებზე პასუხი, აუდია-
ლურად გაახმოვანოს სპეციალური აუდიალური ტრანსფორმაციით (ვოკა). არ მოუწევს ბევრი ბარათის 
ტარება და მხოლოდ ერთი გაჯეტით შეეძლება უფრო მოქნილად დაამყაროს კომუნიკაცია მეორე პი-
რთან. (Lancioni et al., 2007).

ალტერნატიული და აუგმენტაციური სისტემები აუტიზმის სპექტრის მქონე უმეტყველო ბავშვებს 
ეხმარება გამოხატონ საკუთარი შესაძლებლობები, გაიუმჯობესონ ცხოვრების ხარისხი, ეფექტურად 
ჩაერთონ საგაკვეთილო პროცესში, ასევე, შეიმცირონ ფრუსტრაცია და ქცევის სირთულეები, რომლე-
ბიც, ჩვეულებრივ, თან ახლავს მეტყველების პრობლემებს. ამგვარი ტექნიკის დანერგვა სასკოლო 
პროგრამაში ბავშვს შესაძლებლობას მისცემს, მიიღოს შესაბამისი განათლება და იყოს საზოგადოე-
ბის აქტიური წევრი (Ganz, 2014).

ენის განვითარებისთვის საჭირო მოწყობილობები/საკომუნიკაციო გაჯეტები (VOCAs)
VOCA – ეს არის პორტატიული აუგმენტაციური და ალტერნატიული საკომუნიკაციო მოწყობილობა, 

რომელშიც მეტყველება გაციფრებულია, ანუ შეუძლია შეტყობინებებისა და ფრაზების გახმოვანება. 
ეს მოწყობილობა შეიქმნა ეფექტური ფუნქციონირებისა და კომუნიკაციისთვის აუტიზმის სპექტრის 
მქონე ბავშებისთვის. ეს სიწტემა მოიცავს ფრაზებს, სიტყვებს, წინადადებებს, რომელიც მსმენელს სა-
შუალებას მისცემს, გაიგოს აუტიზმის სპექტრის მქონე ბავშვის საჭიროებები. ამგვარი გაჯეტები ასა-ს 
მქონე იმ მოსწავლეებისთვისაა მნიშვნელოვანი, რომლებიც არ საუბრობენ, თუმცა მისი გამოყენება 
ასა-ს მქონე იმ ტიპის მოსწავლეებსაც ძალიან დაეხმარებათ, რომლებსაც საუბარი შეუძლიათ, თუმცა, 
უჭირთ საკუთარი მოთხოვნილებების, შეგრძნებებისა და სურვილების ვერბალურად გახმოვანება. რა 
თქმა უნდა, მხოლოდ ამგვარი ტექნიკური ხელსაწყოთი არაა აუცილებელი ბავშვების კომუნიკაციური 
უნარები გავაუმჯობესოთ, ასევე არსებობს სურათების გაცვლის მეთოდი, ჟესტების ენა, მიმანიშნებ-
ლები და სხვა (Lancioni et al., 2007; Ganz, 2014).

VOCAs – ეს არის მაღალტექნოლოგიური მოწყობილობა, რომელშიც ნამდვილი, ბუნებრივი ხმაა 
ჩაწერილი და შექმნილია ე.წ. ენის „სინთეზატორების“ (speech synthesizers) მიერ. სხვადასხვა ალგო-
რითმია გამოყენებული ამგვარი მეტყველების შესაქმნელად.

ამ პროგრამის ერთ-ერთი მოდელია Proloque2Go სიმბოლოებზე დაფუძნებული აუგმენტაციური და 
ალტერნატიული კომუნიკაციის საშუალება. ეს არის iOS აპლიკაცია, სადაც ვიზუალურ სიმბოლოებს 
თან ახლავს შესაბამისი ხმოვანი ტექსტი. წარმატებით გამოიყენება უმეტყველო აუტიზმის სპექტრის 
მქონე მოსწავლეებთან. ამ აპლიკაციაში ყველა სასიცოცხლო და აქტიური ცხოვრებისთვის მნიშვნე-
ლოვანი სიმბოლოა მოცემული, რომელიც განსაკუთრებით იმ მოსწავლეებთან გამოიყენება, რომ-
ლებმაც წერა-კითხვა ვერ აითვისეს და მხოლოდ ვიზუალური საშუალებებით შეუძლიათ კომუნიკაცია. 
მარტივი და მოსახერხებელი სისტემაა, რადგან მისი გადმოწერა შესაძლებელია მობილურში, აიპად-
ში. ამ მოწყობილობაში ჩაწერილია ბავშვის ხმიდან დაწყებული მოზრდილი ადამიანის ხმით დამთა-
ვრებული ყველა ტექსტი. ასევეა ორენოვანი ადამიანის, მოზარდის, სხვა ეროვნების ადამიანის ხმა. 
ბავშვს შეუძლია თავად აირჩიოს მისთვის მისაღები და სასურველი ხმა.

კომუნიკაციის მიზნით სურათების გაცვლის ტექნიკა  
(PECS –  Picture Exchange Communication System)

ეს არის სურათების მეშვეობით კომუნიკაციის სისტემა (PECS; Frost&Bondy; 2002), რომელიც გამოიყე-
ნება კომუნიკაციური, სოციალური და ქცევითი ჩვევების დასასწავლად ასა-ს მქონე ბავშვებთან. ეს 
არის სოციალური სიტუაციების მიხედვით შექმნილი ბარათები და შედგება 6 ძირითადი ფაზისგან. ეს 
ფაზები მოიცავს ქცევის გამოყენებითი ანალიზის სხვადასხვა სასწავლო სტრატეგიას, დისკრეტულ 
სწავლებას, მოდელირებას, „შემთხვევით სწავლებას“ (Frost, Bodny, 2002).

1 ფაზა: განმამტკიცებლის შეფასება

მნიშვნელოვანია, განვსაზღვროთ ის საგნები, ნივთები, რომლებიც ყველაზე მეტად და ნაკლებად 
მისაღებია მოსწავლისათვის.

მე-2 ფაზა: პექსის დანერგვა

ბარათებით მოსწავლესთან სისტემატური მუშობა, საფეხურების მიყოლა, რომელიც სპეციფიკუ-
რი საფეხურის დანერგვას მოითხოვს:

 y ვასწავლოთ ასა-ს მქონე მოსწავლეს ფიზიკურად ბარათების გაცვლა; რომელ ბარათს შეხე-
დოს, ამოირჩიოს, აიღოს და მიაწოდოს მეორე პირს, ვისთანაც კომუნიკაციაშია;

 y გავზარდოთ ბავშვის უნარი, დამოუკიდებლად გამოიყენოს და განაზოგადოს ბარათები;
 y მესამე საფეხურზე მოსწავლემ უნდა შეძლოს სამი ან მეტი ბარათიდან საჭიროს ამორჩევა და 

პარტნიორისთვის გაზიარება;

 y მეოთხე საფეხურზე უნდა ვასწავლოთ მოსწავლეს წინადადების აწყობა, როდესაც ბავშვს უკვე 
12-დან 20-მდე სურათის გამოყენება და ამორჩევა შეუძლია, შეგვიძლია გადავიდეთ წინადადე-
ბის აწყობის სწავლებაზეც;

 y მეხუთე საფეხურზე უკვე კითხვაზე – „რა გსურს?“ – მოსწავლეს უნდა ვასწავლოთ ბარათებით 
შესაბამისი პასუხის გაცემა;

 y მეექვსე საფეხური ზოგადად კითხვაზე პასუხის გაცემას გულისხმობს. აქ მნიშვნელოვანია ბა-
ვშვმა შეძლოს განასხვავოს: „რა მსურს“ და „რას ხედავ?“ შეკითხვა და სწორი პასუხების გამო-
მხატველი ბარათი შეარჩიოს (Frost, Bondy, 2002).

მნიშვნელოვანია გავითვალისწინოთ, რომ ბარათებს კარგად უნდა იცნობდეს და იცოდეს მისი 
გამოყენება და წესები იმ მასწავლებელმაც, რომელიც ასა-ს მქონე მოსწალეებთან მუშაობს.

პექსის მეთოდის უკეთ გასაგებად განვიხილოთ შემდეგი ცხრილი (Frost, Bondy, 2002).

ფაზა მასალა დისტანცია მიზანი

1-ლი ფაზა: ფიზი-
კურად ბარათების 
გაცვლა.

1. ორი ადამიანი (ერთი, 
რომელიც ამოირჩევს და 
მეორე, რომელსაც გაუზია-
რებენ არჩეულ ბარათს)
2. საკომუნიკაციო დაფა
3. განმამტკიცებელი

ახლოს უნდა ვი-
ყოთ მოსწავლე-
სთან. ვისხდეთ/
ვიდგეთ გვერდით 
ან პირისპირ.

მოსწავლემ ამოირჩიოს შე-
საბამისი სურათი და მისცეს 
მასწავლებელს ხელში.

მე-2 ფაზა. სპონტა-
ნურობის, განზოგა-
დების წახალისება

1.საკომუნიკაციო დაფა
2.განმამტკიცებლები

მანძილი ბავშვს, 
მასწავლებელსა 
და საკომუნიკაციო 
დაფას შორის გაზ-
რდილია.

სპონტანურობის გაზრდა (ბავ-
შვი მიდის დაფასთან, შემდეგ 
პოულობს მასწავლებელს და 
აწვდის შესაბამის სურათს).

მე-3 ფაზა. სურათე-
ბის ამორჩევა

1. საკომუნიკაციო დაფა
2. განმამტკიცებელი

ნებისმიერი მან-
ძილი

სწორი, შესაბამისი სურათის 
ამორჩევა.

მე-4 ფაზა. წინადა-
დების აგება

1. კომუნიკაციის დაფა
2. წინადადებისთვის შესა-
ბამისი ადგილი
3. განმამტკიცებელი

ნებისმიერი 
დისტანცია

მოთხოვნა, თხოვნა-ფრაზით: 
„მე მინდა“ (სურათის ამორჩევა 
და წინადადების ზოლში ისე 
განთავსება, რომ გამოვიდეს 
ფრაზა „მე მინდა“).

მე-5 ფაზა. პასუხი 
კითხვაზე: „რა გსუ-
რს?“

1. კომუნიკაციის დაფა
2. წინადადების შესაბამი-
სი ადგილი,
3. განმამტკიცებელი

ნებისმიერი მან-
ძილი

იმ სურათების განლაგება, რო-
მელიც პასუხობს შეკითხვას 
და გამოხატავს მოსწავლის სუ-
რვილს.

მე-6 ფაზა. ზოგად 
შეკითხვაზე პასუხი.

1. კომუნიკაციის დაფა
2. წინადადებისთვის შესა-
ბამისი ადგილი
3. განმამტკიცებელი

ნებისმიერი მან-
ძილი

სპონტანურად პასუხობს შეკი-
თხვას და კომენტარებს.

იმის განსაზღვრისათვის, თუ კონკრეტულად რომელი მიდგომის, მოდელის და სტრატეგიის გამოყე-
ნებაა ყველაზე ეფექტური ასა-ს მქონე მოსწავლესთან, მნიშვნელოვანია ბავშვის მოთხოვნილებებს, 
შესაძლებლობებსა და საჭიროებებს კარგად ვიცნობდეთ, დავისახოთ მიზნები და მათი ადეკვატური 
ინსტრუქციები შევარჩიოთ. ამის გარკვევაში კარგად დაგვეხმარება ქვემოთ მოცემული ცხრილი:

მოსწავლის სახელი და გვარი------------------------ კლასი----------------თარიღი---------------

ინსტრუქციის სფერო რა გვინდა რომ 
მოსწავლემ გაა-
კეთოს?

რა გააკეთა 
მოსწავლემ?

საჭირო ნივთები, 
მასალა, მიდგომა 
და სტრატეგიები

დამატებითი საჭიროე-
ბები, რაც უკეთ დაეხმა-
რება მოსწავლეს.

წერა

კითხვა

მათემატიკა

ნატიფი მოტორიკის 
დავალებები

მსხვილი მოტორიკის 
დავალებები

მოსმენა

კომუნიკაცია

სოციალიზაცია

ქცევა

სივრცეში გადაა-
დგილება და მერხზე 
ჯდომა

რუტინა/აქტივობე-
ბის შესრულება

კომპიუტერის ხელმი-
საწვდომობა

საკუთარი ნივთების 
მოწესრიგება

საპირფარეშოთი სა-
რგებლობა

გარდა მასწავლებლის მიერ შევსებული ცხრილისა, აუცილებელია კონკრეტულ აქტივობებზე აკადე-
მიურმა გუნდამც შეიმუშაოს ერთობლივი გეგმა, რათა მოსწავლის საგანმანათლებლო პროცესში ჩა-
რთვა უფრო ეფექტური იყოს. თვალსაჩინოებისთვის განვიხილოთ მაგალითი:

საგანმანათლებლო გუნდის გეგმის მაგალითი;

მოსწავლე------------------------- თარიღი-----------------------

გუნდის წევრები:

სახელი-----------------------------  პოზიცია----------------------------------

სახელი-----------------------------  პოზიცია-------------------------------------

სახელი------------------------------ პოზიცია--------------------------------------

გადასაჭრელი 
ამოცანა

შეთავაზება 
ინსტრუქცია

საფეხურები ვის მიერ როდის შესრულების 
თარიღი

ჯონიმ მა-
თემატიკის 
დავალება არ 
შეასრულა.

1. შევამციროთ დავალებე-
ბის რაოდენობა.
2. სპეც.მასწავლებელი შე-
დის საკლასო ოთახში მაგ., 
2:15 წთ-ზე და ეხმარება ჯო-
ნის დავალების დაწერაში.

1. მასწავლებელი სთა-
ვაზობს დავალების და-
წერაში დახმარებას.
2.მასწავლებელი წერს 
დავალებას დაფაზე.

სპეცმასწა-
ვლებლის მიერ

3/24/2021

შეჯამება

ალტერნატიული და აუგმენტატიური ტექნიკები შექმნილია ასა-ს მქონე მოსწავლეებისთვის, რომ-
ლებიც არ საუბრობენ, კომუნიკაციის გასაადვილებლად და მათი გარემოსთან ეფექტური ადაპტა-
ციისთვის. ალტერნატიული და აუგმენტაციური სისტემები ასა-ს მქონე უმეტყველო ბავშვებს ეხ-
მარება გამოხატონ საკუთარი შესაძლებლობები, გაიუმჯობესონ ცხოვრების ხარისხი, ეფექტურად 
ჩაერთონ საგაკვეთილო პროცესში, დაძლიონ იმედგაცრუება. ამგვარი ტექნიკის დანერგვა სასკო-
ლო პროგრამაში აუტიზმის სპექტრის მქონე ბავშვს შესაძლებლობას მისცემს მიიღოს შესაბამისი 
განათლება და იყოს საზოგადოების აქტიური წევრი.
აუცილებელია ვიცოდეთ, რომ ალტერნატიული ტექნიკების დანერგვა მხოლოდ ერთგვარი სა-
შუალებაა ასა-ს მქონე მოსწავლეების საგანმანათლებლო პროცესში ჩასართავად. იმისათვის, 
რომ ნებისმიერი ტექნიკის გამოყენება იყოს ეფექტური და დადებითად აისახოს ბავშვის განვი-
თარებაზე, აუცილებელია მათთანაც ვისარგებლოთ იმ საგანმანათლებლო მოდელებით, რომ-
ლებიც ასა-ს მქონე მოსწავლეების ინდივიდუალურ საჭიროებასა და შესაძლებლობებზე იქნება 
მორგებული. მაგალითად, ბავშვთან, რომელიც არ საუბრობს და აქვს ქცევის სირთულეები, კარგი 
იქნება გამოვიყენოთ დისკრეტული სწავლების მოდელი იმისთვის, რომ მივცეთ ქცევის ჩარჩო 
და მივიღოთ სასურველ შეკითხვაზე, აქტივობაზე პასუხი; ძირითადი უნარების ტრენინგი, რათა 
წავახალისოთ მოსწავლის მცდელობები; შემთხვევითი სწავლების მოდელი იმისათვის, რომ ინი-
ციატივის შემთხვევაში აქტიურად გამოიყენოს ალტერნატიული კომუნიკაციის საშუალება და ასე 
განვუმტკიცოთ როგორც ინიციატივის გამოჩენის, ისე კომუნიკაციის სურვილი (მაგ., სურს დაფა-
ზე ცარცით ხატვა, ვეუბნებით: „მაჩვენე, რა გინდა?“ „მაჩვენე, სად არის ცარცი?“ ან „რა ფერია 
ცარცი?“ და ა.შ.) ხოლო იმისთვის, რომ შეძლონ საკუთარი ემოციების მართვა, თვითრეგულაცია, 
გამოვიყენოთ სკერცის მოდელი.
მნიშვნელოვანია გვახსოვდეს, რომ ასა-ს მქონე მოსწავლეებთან ყველაზე ეფექტური ეკლექტური 
მიდგომაა. თუ ჩვენ გვსურს, ასა-ს მქონე მოსწავლეები გავხადოთ საზოგადოების აქტიური წევრე-
ბი და წავახალისოთ მათი კომუნიკაციური, სოციალური და კოგნიტური უნარები, მნიშვნელოვა-
ნია, პირველ რიგში, საგანმანათლებლო პროცესში მასწავლებლების, მშობლებისა და ყველა იმ 
სპეციალისტის ერთობლივი მუშაობა და ჩართულობა, რომელსაც აუტიზმის სპექტრის მქონე ბა-
ვშვთან აქვს ურთიერთობა.

კითხვები რეფლექსიისთვის

→ წარმოიდგინეთ, რომ კლასში გყავთ აუტიზმის სპექტრის აშლილობის მქონე მოსწავლე, 
რომელსაც უჭირს კითხვა, შეკითხვაზე არ გცემთ პასუხს, არ ასრულებს ინსტრუქციებს, ხში-
რად ღიზიანდება მოულოდნელ ცვლილებებზე, უჭირს კლასში ორიენტირება, დგება სკამი-
დან და დადის ოთახში. რომელ მოდელით იხელმძღვანელებდით?

→ ყველაზე მეტად რომელი მეთოდი დაგეხმარებოდათ ბავშვის უნარების საუკეთესოდ 
შეფასებისთვის?

→ რომელი მეთოდით და სტრატეგიით დაეხმარებოდით ასა-ს მქონე მოსწავლეს, დასწა-
ვლილი უნარების რეალურ ცხოვრებაში განსაზოგადებლად?

→ თუ მასწავლებლის მიზანია ბავშვს მხოლოდ მერხთან ჯდომა ასწავლოს, რომელი მიდგო-
მით ან სწავლების მეთოდით იხელმძღვანელებდით და რატომ?

→ წარმოიდგინეთ, რომ კლასში გყავთ ასა-ს მქონე მოსწავლე, რომელიც არ საუბრობს, თუ-
მცა ასრულებს ინსტრუქციებს, ზის მერხთან, არ აფერხებს საგაკვეთილო პროცესს. რომელ 
ალტერნატიულ საშუალებას გამოიყენებდით მასთან კომუნიკაციისთვის და რატომ?

→ თქვენი აზრით, კონკრეტულად რომელი უნარის განვითარება შეიძლება დენვერის 
მოდელით?

→ რომელ უნარებს უნდა ფლობდეს მასწავლებელი იმისათვის, რომ აუტიზმის სპექტრის 
აშლილობის მქონე მოსწავლესთან შეძლოს მუშაობა?

→ რა არის მნიშვნელოვანი ასა-ს მქონე მოსწავლესთან ეფექტური კომუნიკაციის 
დასამყარებლად?

→ თქვენი აზრით, რატომაა მნიშვნელოვანი ასა-ს მქონე მოსწავლის ინიციატივის 
წახალისება?

→ რა ტიპის განმამტკიცებლები შეიძლება მივაწოდოთ ბავშვს, თუ ჩვენი მიზანია საკლასო 
ოთახში მერხთან ჯდომის სწავლება? რატომ?

დავალება

ნიკა 14 წლის აუტიზმის სპექტრის აშლილობის მქონე მოსწავლეა. არ საუბრობს. ფიზიოლოგიუ-
რი საჭიროების შემთხვევაში იყენებს ჟესტებს. სხვა დროს მხოლოდ დადის წინ და უკან, უჭირს 
მერხთან ჯდომა 15 წუთის განმავლობაში. ხშირად დგება ადგილიდან ნებართვის გარეშე. ინსტ-
რუქციებს მხოლოდ მაშინ ასრულებს, თუ რაიმე მისთვის საინტერესო საგანს ან აქტივობას სთა-
ვაზობენ. ძირითადად უყვარს ფერადი, ნახატიანი წიგნების დათვალიერება. ნატიფი მოტორიკა 
კარგად განვითარებული აქვს. შეუძლია საკუთარი სახელის ჩაწერა. დასახელებული საგნების 
წიგნში ჩვენება. ნიკას მარტივი ერთსიტყვიანი ინსტრუქციების გაგება შეუძლია, თუმცა ორ- და 
მეტ საფეხურიანი ინსტრუქციის შინაარსის გააზრება ძალიან უჭირს.

→ პირველ რიგში, რომელი უნარის დასწავლაა მნიშვნელოვანი ნიკას ეფექტური ჩართულო-
ბისთვის სასკოლო გარემოში?

→ გამოყავით მოკლევადიანი და გრძელვადიანი მიზნები;

→ ამოირჩიეთ სწავლების მოდელი და იმის მიხედვით აღწერეთ, რა საფეხურების გავლა 
მოგიწევთ კონკრეტული უნარის დასასწავლად?

→ ჩამოწერეთ განმამტკიცებლები, რომლებიც, თქვენი აზრით, ყველაზე ეფექტური იქნება 
ნიკასთან თქვენ მიერ არჩეული უნარის დასასწავლად? რატომ?

→ რა ტიპის მინიშნებებს გამოიყენებდით და რატომ?

→ აღწერეთ თქვენ მიერ გამოყენებული მინიშნებებისა და განმამტკიცებლების 
თანმიმდევრობა.

→ გამოყავით კონკრეტული აქტივობები, რომელიც ეფექტური იქნებოდა თქვენ მიერ არჩეუ-
ლი უნარების დასასწავლად.

→ აღწერეთ მიღწეული შედეგების მონიტორინგის პროცესი.

შესავალი

ინდივიდუალური სასწავლო გეგმა მოიცავს როგორც სწავლებას, ასევე იმ მეთოდებსა და სტრატე-
გიებსაც, რომლითაც უნდა განხორცილდეს სასწავლო პროცესი. გამომდინარე იქიდან, რომ აუტიზმის 
სპექტრის აშლილობის (ასა) დროს გვაქვს სწავლის სპეციფიკური სტილი, კომუნიკაციური, სოციალური 
და სენსორული სირთულეები, ასევე, ხშირად ქცევის პრობლემები, მნიშვნელოვანია, რომ მასწავლებ-
ლების მიერ დასახული მიზნები გამოყენებული სტრატეგიებისა და მეთოდების შესაბამისი იყოს. 
მნიშვნელოვანია, რომ არსებობდეს მხარდამჭერი გარემო, რათა ბავშვს გაუადვილდეს სწავლის პრო-
ცესში არსებული სირთულეების გადალახვა. ინდივიდუალური სასწავლო გეგმის შედგენისას უნდა გა-
ვითვალისწინოთ ის, დროში დაგეგმილი პროცესია და თანმიმდევრული საფეხურებისგან შედგება.

როგორ შევადგინოთ ინდივიდუალური სასწავლო გეგმა აუტიზმის 
სპექტრის აშლილობის მქონე მოსწავლეებთან

რა არის ინდივიდუალური სასწავლო გეგმა?

ინდივიდუალური სასწავლო გეგმა – ეს არის მულტიდისციპლინური გუნდის მიერ, მშობლის აქტიუ-
რი მონაწილეობით შედგენილი გეგმა ეროვნულ სასწავლო გეგმაზე დაყრდნობით, რომელიც მორ-
გებულია მოსწავლის საჭიროებებსა და შესაძლებლობებზე. ის შეიძლება იცვლებოდეს სხვადასხვა 
საჭიროებიდან გამომდინარე. ეფექტური და მოქნილი სასწავლო გეგმის შედგენისას აუცილებელია 
გავითვალისწინოთ შემდეგი კომპონენტები:

 y გარემო,
 y სტრუქტურა და მხარდაჭერა,
 y შეფასების ჩარჩო,
 y მიზნები და პრიორიტეტები,
 y სტრატეგიები,
 y ინტრუქციების ფორმატი,
 y ჩარევის სტრატეგიები.

თუ როგორ მოხდება ეროვნული სასწავლო გეგმის მორგება კონკრეტულ მოსწავლეზე, დამოკიდებუ-
ლია ამ მოსწავლის საჭიროებებზე, მის სუსტ და ძლიერ მხარეებზე. ეს შეიძლება იყოს ეროვნული გეგ-
მის აკომოდაცია, ან მისი მოდიფიკაცია და ინდივიდუალური სასწავლო გეგმის შემუშავება. ბავშვი 
ინდივიდულაური გეგმით სწავლობდეს როგროც ყველა საგანში, ასევე ერთ რომელიმე საგანში.

რა უნდა გავითვალისწინოთ სასწავლო გეგმის შედგენისას აუტიზმის სპექტრის 
აშლილობის მქონე მოსწავლეებთან

ქვემოთ მოყვანილია სამი მოდელი, თუ როგორ შევადგინოთ ეფექტური სასწავლო გეგმა, აუტიზმის 
სპექტრის აშლილობის მქონე ბავშვებისათვის.

მოდელი ა.

ეს მოდელი1 შედგება 6 საფეხურისგან. პირველი არის მოსწავლის საჭიროებების შეფასება, მეორე სა-
ფეხური გულისხმობს ჩარევის (ინტერვენციის) სტრატეგიების განსაზღვრას, მესამე საფეხურზე მნიშ-
ვნელოვანია იმ სტრატეგიების გამოყოფა, რომლებიც მნიშვნელოვანია ინსტრუქციების მიცემისთვის, 
მეოთხე საფეხურზე განისაზღვრება სასწავლო მასალის შინაარსი, მეხუთეა შეფასების მეთოდები, 
ხოლო მეექვსე, ბოლო საფეხურზე მნიშვნელოვანია შედგენილი სასწავლო გეგმის დანერგვა და გა-
მოყენება. ამ მოდელის მიხედვით, ყველაზე მნიშვნელოვანი მოსწავლის საჭიროების განსაზღვრაა, 
რომლის მეშვეობითაც ხდება ინტერვენციის სტრატეგიების დაგეგმვა. როდესაც ვიცით, რომელ სტრა-
ტეგიებს ვიყენებთ და რა მიზნის მიღწევა გვსურს, მნიშვნელოვანია განვსაზღვროთ მასალის შინაარ-
სი, რომლითაც სასწავლო პროცესი უნდა წარიმართოს, ამ ეტაპზე მნიშვნელოვანია იმ სტრატეგიების 

1  (იხ. სურათი 1)

შემუშავებაც, რომლითაც ინსტრუქციებს მივცემთ მოსწავლეს. შეფასება აუცილებელია იმისათვის, 
რომ ინტერვენციის ეფექტურობა შევაფასოთ.

მოდელი ბ1

ეს მოდელი მოიცავს იმავე საფეხურებს, რომლებსაც მოდელი ა, თუმცა ამ საფეხურების თანმიმდე-
ვრობა განსხვავებულია. რა თქმა უნდა, ესეც იწყება მოსწავლის საჭიროებების განსაზღვრით და 
ინტერვენციის მიზნების დასახვით. თუმცა, ამ შემთხვევაში იქამდე, სანამ, სასწავლო მასალის შინა-
არსს განსვაზღვრავთ, ჯერ უნდა შევიმუშავოთ სტრატეგიები და შემდგომ მასზე დაყრდნობით განვ-
საზღვროთ მასალის შინაარსი. ამ მოდელში შინაარსს წინ უსწრებს სტრატეგიები, რადგან ზოგიერთი 
ინტერვენცია და მასწავლებლის დასახული მიზნები საჭიროებს სპეციფიკურ სტრატეგიებს და ინსტ-
რუქციებს, რომლებსაც შემდგომში უნდა მოვარგოთ სასწავლო მასალა.

  სურათი.1      სურათი. 2

მოდელი გ2

ეს მოდელი გაცილებით მეტი საფეხურისგან შეგდება და წარმოადგენს ა და ბ მოდელის ერთგვარ გა-
ერთიანებას. როგორც წინა მოდელები, ამ შემთხვევაშიც მნიშვნელოვანია მოსწავლის საჭიროებების 
შეფასება. თუმცა, შეფასებიდან გამომდინარე, ფორმირდება ორი ტიპის ინტერვენციული მიზანი. პირ-
ველ (ა) მიზანი მნიშვნელოვანია და გავლენას ახდენს სასწავლო მასალის შინაარსის განსაზღვრაზე, 
რომელსაც მოჰყვება სტრატეგიების დასახვა. ხოლო მეორე (ბ) მიზანი ითვალისწინებს ჯერ სტრატე-
გიებსა და შემდგომ მასალის შინაარსის განსაზღვრას. თითოეული მიზანი საჭიროებს განსხვავებული 
შეფასების მეთოდს იმისათვის, რომ შეფასდეს ინტერვენციის ეფექტურობა. ამ მოდელის გამოყენება 
ეფექტური იქნება მაშინ, როდესაც კლასში გვყავს როგორც ასა-ს, ასევე, სხვა სირთულეების მქონე 
მოსწავლეები, ან ერთ კლასში სხვადასხვა ტიპის ასა-ს მქონე მოსწავლეები (მაგ.: დაბალფუნქციური 
და მაღალფუნქციური აუტიზმით, ასპერგერის სინდრომით და ა.შ.).

1  (იხ. სურათი 2)

მოდელი ბ4

ეს მოდელი მოიცავს იმავე საფეხურებს, რომლებსაც მოდელი ა, თუმცა ამ 

საფეხურების თანმიმდევრობა განსხვავებულია. რა თქმა უნდა, ესეც იწყება მოსწავლის 

საჭიროებების განსაზღვრით და ინტერვენციის მიზნების დასახვით. თუმცა, ამ 

შემთხვევაში იქამდე, სანამ, სასწავლო მასალის შინაარსს განსვაზღვრავთ, ჯერ უნდა 

შევიმუშავოთ სტრატეგიები და შემდგომ მასზე დაყრდნობით განვსაზღვროთ მასალის 

შინაარსი. ამ მოდელში შინაარსს წინ უსწრებს სტრატეგიები, რადგან ზოგიერთი 

ინტერვენცია და მასწავლებლის დასახული მიზნები საჭიროებს სპეციფიკურ სტრატეგიებს 

და ინსტრუქციებს, რომლებსაც შემდგომში უნდა მოვარგოთ სასწავლო მასალა. 

სურათი.1 სურათი. 2

4 (იხ. სურათი 2) 

მოსწავლის საჭიროებები მოსწავლის საჭიროებები 

ინტერვენციის მიზანი ინტერვენციის მიზანი 

სასწავლო მასალის შინაარსის 
განსაზღვრა სტრატეგიები ინსტრუქციებისთვის 

სტრატეგიები ინსტრუქციებისთვის სასწავლო მასალის შინაარსის 
განსაზღვრა 

დანერგვაა დანერგვაა 

შეფასება შეფასება 

სურათი 3

მოდელი დ

ეს მოდელი, განსხვავებით გ მოდელისგან, გულისხმობს ორზე მეტი სასწავლო მიზნის დასახვას, სა-
დაც თითოეულ მათგანს აქვს სპეციალურად შერჩეული სტრატეგიები და სასწავლო მასალის შინა-
არსი და შეფასების მეთოდები. ამ მოდელის გამოყენება მნიშვნელოვანია მაშინ, როდესაც გვსურს 
მოსწავლეების სხვადასხვა უნარის განვითარება. ეს მოდელი, ალბათ, ყველაზე ეფექტური იქნება და-
წყებით კლასთან, როდესაც ბავშვებს ერთი პედაგოგი ასწავლის ბევრ სხვადასხვა საგანს.

ფუნქციური მოდელი

მოსწავლეებთან, რომელთაც აუტიზმის სპექტრის აშლილობასთან ერთად აქვთ ინტელექტუალური 
დარღვევა ან დასწავლის სხვა სირთულეები, შეიძლება ვიხელმძღვანელოთ ფუნქციური მოდელით. ეს 
მოდელი გულისხმობს პრაქტიკული უნარ-ჩვევების დასწავლას ბუნებრივ გარემოში, ისეთი მასალის 
და საგნების გამოყენებით, რომლებიც ჩვეულებრივ არსებობს ყოველდღიურ გარემოში. ამ მოდელის 
მიზანია გააუმჯობესოს მოსწავლეების გენერალიზაციის უნარი და ცხოვრების ხარისხი.

ამ მოდელის უარყოფით მხარედ შეიძლება ჩაითვალოს ის, რომ სტრუქტურირებულ გარემოში 
რთული იქნება ბავშვის სასკოლო პროცესში ისე ჩართვა, რომ ეს ბუნებრივ გარემოსთან ასოცირდებო-
დეს. ამგვარი მოდელით ხელმძღვანელობა უფრო ეფექტური იქნება მაშინ, თუ მას მიმართავენ მშო-
ბლები, ან წინასასკოლო დაწასებულებისა და დაწყებითი კლასის მასწავლებლები.

შერეული მოდელი

აუტიზმის სპექტრის აშლილობის მქონე მოსწავლის საგანმანათლებლო საჭიროებებზე ფიქრისას 
მნიშვნელოვანია არსებობდეს გარკვეული ბალანსი. არ არსებობს უნივერსალური სასწავლო გეგმის 
მოდელი, რომელიც ყველა ტიპის მოსწავლის ინდივიდუალურ საჭიროებებს და მოთხოვნებს მოერგე-
ბა. ასა-ს მქონე მოსწავლეებთან მეტად ეფექტური იქნება ისეთი ინდივიდუალური გეგმის შედგენა, 
რომელიც სხვადასხვა მეთოდს მოიცავს. მაგალითად, მოსწავლეს, რომლის ძლიერი მხარეცაა მათე-
მატიკური უნარები, შეგვიძლია მივცეთ ისეთი მოდიფიცირებული ინსტრუქციები, რომლებიც ეროვნუ-

პირველ (ა) მიზანი მნიშვნელოვანია და გავლენას ახდენს სასწავლო მასალის 

შინაარსის განსაზღვრაზე, რომელსაც მოჰყვება სტრატეგიების დასახვა. ხოლო მეორე (ბ) 

მიზანი ითვალისწინებს ჯერ სტრატეგიებსა და შემდგომ მასალის შინაარსის განსაზღვრას. 

თითოეული მიზანი საჭიროებს განსხვავებული შეფასების მეთოდს იმისათვის, რომ 

შეფასდეს ინტერვენციის ეფექტურობა. ამ მოდელის გამოყენება ეფექტური იქნება მაშინ,

როდესაც კლასში გვყავს როგორც ასა-ს, ასევე, სხვა სირთულეების მქონე მოსწავლეები, ან 

ერთ კლასში სხვადასხვა ტიპის ასა-ს მქონე მოსწავლეები  (მაგ.: დაბალფუნქციური და 

მაღალფუნქციური აუტიზმით, ასპერგერის სინდრომით და ა.შ.). 

სურათი 3 

მოდელი დ 

5 იხ. სურათი 3

მოსწავლის საჭიროებები 

მიზანი ა მიზანი ბ 

სტრატეგიები ინსტრუქციებისთვის 
სასწავლო მასალის შინაარსის 

განსაზღვრა 

სტრატეგიები ინსტრუქციებისთვის 
სასწავლო მასალის შინაარსის 

განსაზღვრა 

შეფასება შეფასება 

დანერგვა 

ლი სასწავლო გეგმის შესაბამისია (მათემატიკურ ნაწილში), მაშინ როცა იმავე მოსწავლეს კითხვისა 
და წერისთვის შეიძლება დასჭირდეს ფუნქციური სტრატეგიების მიწოდება. ამგვარი მოდელის მიზა-
ნია მოსწავლის ინდივიდუალური განვითარება და საკუთარი შესაძლებლობების ფარგლებში მაქსი-
მალური შედეგის მიღწევა, რაც, თავის მხრივ, მოითხოვს მასწავლებლების აქტიურ ჩართულობასა და 
მხარდაჭერას.

შემთხვევის განხილვა

ნიკა 6 წლის. დიაგნოზი – საშუალო ხარისხის აუტიზმის სპექტრი

ნიკა 6 წლის ასა-ს მქონე მოსწავლეა, რომელსაც დიაგნოზი 4 წლის ასაკში დაესვა. ნიკა 1-ლი კლა-
სის მოსწავლეა, სწავლობს საჯარო სკოლაში ტიპური განვითარების მქონე ბავშვებთან ერთად. ჰყა-
ვს ინდივიდუალური ასისტენტი, რომელიც ეხმარება დავალებების შესრულებასა და ინსტრუქციების 
უკეთ გაგებაში. ნიკა მეტყველებს, თუმცა საუბრისას იყენებს მხოლოდ სამ-ოთხ სიტყვიან წინადადე-
ბებს. ის კომუნიკაციას მიმართავს მხოლოდ მაშინ, თუ რაიმე სჭირდება ან უნდა. მას შეუძლია „რა, 
სად“ კითხვაზე პასუხის გაცემა, ერთსაფეხურიანი ინსტრუქციების შესრულება, თუმცა, ერთზე მეტსა-
ფეხურიან ინსტრუქციებს ვერ ასრულებს. ნიკა ავლენს ინტერაქციის სურვილსაც უფროსებთან, მასწა-
ვლებლებთან, თუმცა არ პასუხობს და ხშირად არ ერთვება თანაკლასელებთან კომუნიკაციაში. ნი-
კას შეუძლია ფუნქციური მიმართებების დამყარება; ესმის უსაფრთხოების ელემენტარული წესები. 
როდესაც საქმე ეხება გაზიარებასა და ჯერის დაცვას, ნიკა იწყებს ყვირილს და ტირილს. ნიკას უჭი-
რს ემოციების გამოხატვა და გამოცნობა, რაც, სავარაუდოდ, მის კომუნიკაციისა და სოციალიზაციის 
მთავარ პრობლემებას წარმოადგენს. ბავშვი ხშირად ვერ ხვდება თანაკლასელთა ემოციებს. ნიკას 
თვითმასტიმულირებელი ქცევებიც აქვს, რომელიც მოიცავს თმების გამუდმებულ პირში ჩადებას და 
ღეჭვას. ბავშვს ტუალეტის ჩვევები ათვისებული აქვს, შეუძლია საკუთარი ტანსაცმლის გახდა და შე-
საბამის ადგილას განთავსება. ნიკას ასევე შეუძლია პირველი კლასელის დონის შესაბამისად კითხვა 
და წერა. ძალიან უჭირს მათემატიკა, განსაკუთრებით რიცხვების მიმატება.

ნიკას შემთხვევის ანალიზის საფუძველზე შევადგინოთ ინდივიდუალური სასწავლო გეგმა:

ქვემოთ მოყვანილი ინდივიდუალური სასწავლო გეგმა საქართველოს კანონმდებლობით გათვალისწი-
ნებული სტანდარტით არის აგებული, თუმცა, ვინაიდან ის არ მოიცავს კომუნიკაციისა და ინტერაქციის გა-
უმჯობესებაზე მუშაობას, ამ შემთხვევაში დამატებული აქვს აღნიშნულ უნარებზე სამუშაო აქტივობებიც, 
რადგან სწორედ კომუნიკაციური და სოციალური უნარები განაპირობებს შემდგომში ბავშვის წარმატებას 
როგორც აკადემიურ სფეროში, ისე საზოგადოებრივ ცხოვრებაში.

ცხრილი 1. ინდივიდუალური სასწავლო გეგმა

საგანი: მათემატიკა

მასწავლებელი: ---------------

გრძელვადიანი მიზანი/ები (მოცემულ გრაფაში იწერება ეროვნული სასწავლო გეგმის შესაბამისი მი-
ზანი ბავშვის შესაძლებლობებისა და კლასის გათვალისწინებით, რომელსაც ბავშვმა წლის ბოლოს 
უნდა მიაღწიოს).

  ⦁ ნიკას შეუძლია 10-ის ფარგლბებში მიმატება თითების დახმარებით;

  ⦁ ნიკას შეუძლია ანგარიში კალკულატორის და სააგნარიშოს გამოყენებით;

მოკლევადიანი მიზნები თარიღი

1. ნიკა ცნობს მიმატების, გამოკლებისა და ტოლობის 
ნიშნებს;

2. ნიკა ცნობს 10-მდე ყველა ციფრს,
3. ნიკას შეუძლია რაოდენობის გადათვლა;
4. ნიკას შეუძლია 5-ის ფარგლებში მიმატება;
5. ნიკას შეუძლია ჯგუფურ აქტივობებში ჩართვა;
6. ნიკას შეუძლია ჯგუფში კონკრეტული დავალების 

შესრულება

მიზნების შესაბამისი 
აქტივობების  
განსაზღვრა
(რამდენიმე აქტივობის 
ნიმუში)

მასალა სად  
სრულდება 
აქტივობა 
(კლასი რესურს  
ოთახი)

მასალის  
მომზადებაზე  
პასუხისმგებელი 
პირი (მშობელი, 
პედაგოგი, სკოლის 
ფსიქოლოგი და 
სხვ.)

აქტივობის  
განხორციელება-
ზე პასუხისმგებე-
ლი პირი

სურათებზე  
მასწავლებლის მიერ 
დასახელებული  
მიმატების/გამოკლე-
ბის, ტოლობის ნიშანზე  
თითის დადება

სურათები; ციფრული 
გამოსახვის  
საშუალებები;  
სათამაშო ციფრები 
და მიმატება-გამო-
კლების ნიშნები

კლასი;
რესურსოთახი

პედაგოგი;
სპეციალური  
განათლების  
მასწავლებელი

პედაგოგი;
სპეციალური  
განათლების 
მასწავლებელი

კალკულატორზე  
ციფნების ცნობა და  
შესაბამისი აქტივობის 
განხორციელება  
(დასახელებულ ციფრზე 
თითის დაჭერა)

კალკულატორი კლასი,
რესურს 
ოთახი

პედაგოგი,
სპეციალური  
განათლების  
მასწავლებელი.

პედაგოგი,  
სპეციალური  
განათლების 
მასწავლებელი

ჯგუფში სხვა  
მოსწავლეების  
გვერდით დაჯდომა

მასწავლებლის  
მითითება.  
წახალისება და  
დაჯილდოვება- 
სასურველი ნივთით

საკლასო  
ოთახი.

პედაგოგი,
სპეციალური  
განათლების  
მასწავლებელი.

პედაგოგი,  
სპეციალური  
განათ;ების  
მასწავლებელი

ჯგუფში სხვა  
თანაკლასელებისთვის 
საკუთარი წიგნის,  
მასალის გაზიარება

განმამტკიცებელი, 
დაჯილდოვება  
სასურველი სათამა-
შოთი, ნივთით

საკლასო  
ოთახი

პედაგოგი, სპეცია-
ლური განათლების 
მასწავლებელი

პედაგოგი,  
სპეციალური  
განათლების 
მასწავლებელი

  

ინდივიდუალური სასწავლო გეგმის მონიტორინგი

განმხორციელებელი –პედაგოგი, სპეც.მასწავლებელი

მიზანი (საგანი) – მათემატიკა;

მიზნის მიღწევის შეფასების პრინციპები: 0 – ვერ ასრულებს; 1 – ასრულებს დახმარებით; 2 – ასრულებს 
დამოუკიდებლად.

(არ ვაკეთებთ არანაირ აღნიშნვნას, თუ მოცემული აქტივობა ამ დღეს არ განხორციელდა. მიზანი 
მიღწეულად ითვლება, თუ ბავშვი სულ ცოტა 5-ჯერ შეასრულებს მიცემულ დავალებას სწორად და 
დამოუკიდებლად).

ცხრილი 2. ინდივიდუალური სასწავლო გეგმის შესრულების მონიტორინგი

მიზნის შესაბამისი აქტივობა თარიღი შესრულების დონე

1. ცნობს 10-მდე ციფრებს დამოუკიდებლად.

2. ასახელებს 10-მდე ციფრებს, რომლებსაც მასწა-
ვლებელი აჩვენებს. 

3. თითით აჩვენებს მიმატების, ტოლობისა და გამო-
კლების ნიშნებს.

4. კალკულატორზე კრეფს მასწავლებლის მიერ და-
სახელებულ ციფრს. 

5. ზის ჯგუფში სხვა თანაკლასელების გვერდით.

6. უზიარებს საკუთარ ნივთს თანაკლასელს სულ 
მცირე ორჯერ-მაინც.

კონკრეტული მაგალითის საფუძველზე ვისაუბრებით, როგორ დავისახოთ გეგმები, ავარჩიოთ საჭირო 
ინტერვენცია და შევადგინოთ ეფექტური სასწავლო გეგმა:

ინტერვენციის სფერო

კონკრეტული მაგალითის საფუძველზე ვისაუბრებით, როგორ დავისახოთ გეგმები, ავარჩიოთ საჭირო 
ინტერვენცია და შევადგინოთ ეფექტური სასწავლო გეგმა:

ინტერვენციის სფერო

1. გაზიარებული ყურადღება

• სოციალური ყურადღების ინიცირება უფროსებსა და თანაკლასელებთან;
• საზიარო ობიექტებზე, საგნებზე ყურადღების შენარჩუნება.

2. არავერბალური ინტერაქცია

• არავერბალური მიმანიშნებლების (ჟესტები) გამოყენება.

3. ემოციური მხადაჭერა

• საკუთარი და სხვისი ემოციების იდენტიფიკაციის უნარი.

4. სოციალური ინტერაქცია და რეციპროკულობა

• პასუხი სოციალურ მიმანიშნებლებზე და ინიციატივაზე;
• ინტერაქციის ინიცირება;
• ჯერის დაცვა შესაბამის აქტივობებში.

5. ურთიერთობები

• თანაკლასელებთან ურთიერთობა, დავალებებში ჩართვა;
• ჯგუფურ სამუშაოში ჩართვა;
• მასალების გაზიარება;
• დალოდების უნარი;
• ჯერის დაცვა;
• ჯგუფის წესების დამორჩილება.

6. კომუნიკაცია

• სოციალური ინტერესების გათვალისწინებით კომუნიკაციის უნარი;
• ლექსიკონის გამოყენება და გაგება:
   – არსებითი სახელები,
   – ზმნები,
   – ზედსართავი სახელები,
   – ზმნიზედები.
• კი/არა შეკითხვებზე პასუის გაცემა
• კითხვებზე პასუხის გაცემა;
• წინადადებების გამოყენება კომუნიკაციისას;
• სასაუბრო უნარების გაუმჯობესება.

7. თამაში

• ინტერაქტიურ/გუნდურ თამაშში/აქტივობაში ჩართვა.

8. დამოუკიდებლობა

• მასალების მოგროვება და ორგანიზება;
• დავალებების დამოუკიდებლად შესრულება;
• დროის გარკვეულ მონაკვეთში მერხთან ჯდომა;
• საკუთარი ნივთების დალაგება, შენახვა.

9. კოგნიტური

• ყურადღების შენარჩუნება;
• დროის გაგება;
• დროითი მიმართებების (წარსული, აწმყო, მომავალი) გაგება;
• თანმიმდევრულობა;
• მოვლენების მოყოლა;
• ამბების მოყოლა;
• დაწყვილება საგნების;
• საგნების კატეგორიზება
• დავალების საფეხურებად დაგეგმვა და სტრატეგიის შემუშავება.

როგორ მიმდინარეობს სასწავლო გეგმის შედგენა:

ნიკა სწავლობს ეროვნული სასწავლო გეგმით. რადგან ბავშვს კარგად შეუძლია კითხვა და წერა, 
სირთულეებს კი ამ ეტაპზე მხოლოდ მათემატიკაში აწყდება, მასწავლებლებმა გადაწყვიტეს ეროვნუ-
ლი სასწავლო გეგმის მოდიფიცირება.

შეფასება და მიზნების განვითარება

შეფასება და ცხრილის შედგენა

ეს შეფასება გულისხმობს ბავშვის ძლიერი და სუსტი მხარეების გამოყოფას, მათი ცხრილის სა-
ხით წარმოდგენას და შეფასებას. სასწავლო წლის დასაწყისში ნიკა შეფასდა ვერბალურად ინტერვი-
უსა და ქცევაზე დაკვირვების საფუძველზე. პირველი სემესეტრის დასასრულს მასწავლებელი მას 
კიდევ ერთხელ შეაფასებს, რათა მოხდეს ბავშვის უნარების მონიტორინგი. მულტიდისციპლინური 
გუნდის და ინდივიდუალური ასისტენტის მიზანია დარწმუნდეს, რომ ბავშვის კომუნიკაციური, სოცია-
ლური და იმიტაციის უნარები უმჯობესდება როგორც კლასში, ისე ჯგუფში მუშაობისას.

დროსა და მონაცემებზე დაფუძნებული შეფასება
ნიკას მასწავლებელი იყენებს დაკვირვების საფუძველზე მოპოვებულ მონაცემებზე დაუძნებულ 

შეფასებას, რათა გასაზღვროს ბავშვის ჩვევები, ქცევები კონკრეტული დავალების შესრულებისას და 
დამოუკიდებლობის ხარისხი.

საგანმანათლებლო გარემო-სერვისები და კლასში ბავშვის 
ადგილის განსაზღვრა

ბავშვი სწავლობს ზოგადსაგანმანათლებლო, ჩვეულებრივ საკლასო გარემოში, რომელიც მოიცავს 
სპეციალურ საგანმანათლებლო სერვისებს. ასევე იყენებს სპეციალურ რესურსოთახს.

ნიკა პირველ კლასში ძირითად დროს ზოგადსაგანმანათლებლო კლასში ატარებს. მას კვირაში 
ორჯერ რესურსოთახში უტარდება გაკვეთილები იმისათვის, რომ სოციალური უნარები გაივარჯიშოს 
ჯგუფში, ასევე 15-წუთიანი ინდივიდუალური გაკვეთილი, რომელიც მათემატიკური უნარების გავარჯი-
შებისკენ არის მიმართული. ნიკა, ასევე, კვირაში ორჯერ 30 წუთის განმავლობაში გადის ენა-მეტყვე-
ლების თერაპიას სხვა მოსწავლეებთან ერთად და 30 წუთი ინდივიდუალურ ენა-მეტყველების თერა-
პიას (სკოლაში, რესურსოთახში).

ეროვნული სასწავლო გეგმის მოდიფიკაცია

როგორც წესი, ეროვნული სასწავლო გეგმა უნდა მოერგოს მოსწავლის საგანმანათლებლო საჭი-
როებებს. ეს მორგება განსხვავებული ფორმატის შეიძლება იყოს იმის მიხედვით, თუ რა ინდივიდუა-
ლური საჭიროება აქვს ბავშვს და როგორია მისი ძლიერი და სუსტი მხარეები.

ცვლილების ფორმებია:
ადაპტაცია

გარემოს ორგანიზება და სტრუქტურა:

იმისათვის რომ ნიკას დამოუკიდებლობის დონე გაიზარდოს, საკლასო ოთახი უნდა იყოს მოდი-
ფიცირებული, ხოლო დამხმარე ინსტრუქციები შემუშავებული.

 y ვიზუალური მიმანიშნებლები, რომელიც ეხმარება ნივთების გაზიარებასა და ჯერის დაცვაში;
 y ვიზუალური წესები – ბარათების სახით, რომელიც გუნდური აქტივობისას ეხმარება ბავშვს წე-

სების დაცვაში;
 y დღიური აქტივობების წერილობითი ცხრილი;
 y მინიცხრილი, რომელიც მიაქვს სახლში, იყენებს სასადილო ოთახში ჩასასვლელად და გადა-

საადგილებლად.
 y შესაბმის დავალებებზე ბავშვს აქვს დროის და დავალების შესასრულებლად საჭირო აქტივო-

ბების ცხრილი.

სასწავლო გეგმა/ცხრილი.

ქვემოთ მოყვანილი ცხრილი მასწავლებელს ან იმ პირს, რომელიც ასა-ს მქონე მოსწავლესთან მუ-
შაობს, დაეხმარება უკეთ განსაზღვროს ჩარევის სტრატეგიები, შესაბამისი აქტივობები და ასე ბავშვს 
საშუალება მისცეს უკეთ ჩაერთოს საგაკვეთილო პროცესში.

ცხრილი 3. მოსწავლის გასავითარებელი სფეროები და შესაბამისი სტრატეგიები

კონცენტრაციის სფერო სტრატეგიები ფორმატი შეფასება

გაზიარებული ყურა-
დღება, სოციალური 
ინტერაქცია, ჯგუფში 
აქტივობა

ბუნებრივი ინტერვენცია
• განმტკიცება
• მეწყვილეს დახმარება
• ვიზუალური მხარდაჭერა
• სოციალური ბარათები

მოკლე ინსტრუქცი-
ები

მონაცემთა შეგრო-
ვება კვირაში ორჯერ

კომუნიკაციური უნარები ძირითადი უნარების ტრენინგი 
(იხ. თავი 9, ძუტ.)
• ვიზუალური მხარდაჭერა
• ბუნებრივი ინტერვენცია

ინდივიდუალურად 
მოკლე ინსტრუქციე-
ბის მიცემა

ყოველდღიურად 
მონაცემთა შეგრო-
ვეა

ემოციური მხარდაჭერა ძირითადი უნარების ტრენინგი;
• ტექნიკის დახმარება
• ბუნებრივი ჩარევა/ინტე-

რვენცია

ინდივიდუალურად 
მოკლე ინსტრუქციე-
ბის მიცემა

კვირაში სულც მცი-
რე ორი გაკვეთილის 
მიხედვით მონაცემ-
თა შეგროვება

ჯგუფურ აქტივობებში 
მონაწილეობა/დამოუ-
კიდებლობა

ბუნებრივი ინტერვენცია
• განმტკიცება;
• ინსტრუქციის მიცემა, შესწო-

რება 

მოკლე ინსტრუქციის 
მიცემა მთელი ჯგუ-
ფისთვის

კვირაში ერთელ მო-
ნაცემთა შეგროვება

სააზროვნო/აკადემიური 
უნარები

განმტკიცება;
• დისკრეტული სწავლება (იხ. 

თავი 9, დისკრეტული სწა-
ვლება)

• დავალების ანალიზი

მოკლე ინსტრუქცი-
ის მიცემა როგორც 
ინდივიდუალურად, 
ასევე მთელი ჯგუ-
ფისთვის

მონაცემთა შეგრო-
ვება, სულ მცირე, 
ორ გაკვეთილზე, 
დღეში ორჯერ

დამხმარე ტექნოლოგიები, ალტერნატიული და 
აუგმენტაციური კომუნიკაციის საშუალებები

მოდიფიკაცია და აკომოდაცია

სურათები,
კომპიუტერი,
ცხრილი,
ტაიმერი,
მთავარი თემების/დავალებების ბარათები.

აქტივობებს შორის მცირე შესვენებები,
მოდიფიცირებული შეფასება,
წერილობითი ინსტრუქციები,
ოთახში „მყუდრო“ სივრცე,
წესების ცხრილი,
არჩევანის საშუალება,
ვერბალური და ვიზუალური მიმანიშნებლები,
ტაიმერი – შემდგომი დავალების დასაწყებად,
მცირე ცხრილები,
ორალურ-მოტორული საღეჭი ნივთები.



თავი 10 როგორ შევადგინოთ ინდივიდუალური სასწავლო გეგმა  199

ზემოთ მოყვანილი ცხრილი მოდიფიცირებული სასწავლო გეგმისა და ინდივიდუალური ცხრილის 
ერთ-ერთი მაგალითია. როგორც მაგალითიდან ირკვევა, ყველაზე დიდი მნიშვნელობა ასა-ს მქონე 
მოსწავლის ცხრილისა და გეგმის შედგენისას ენიჭება კომუნიკაციურ და სოციალურ უნარებს. სწო-
რედ კომუნიკაციური და სოციალური უნარები განსაზღვრავს ბავშვის აკადემიურ შესაძლებლობებსა 
და მათი გაუმჯობესების ხარისხის. იმისთვის, რომ ეფექტური იყოს ასა-ს მქონე მოსწავლეთა საგაკვე-
თილო პროცესში ჩართვა, ისევე, როგორც მათი უნარების გაუმჯობესება, მნიშვნელოვანია ეროვნულ 
სასწავლო გეგმის ისე მოდიფიცირება, რომ საგანმანათლებლო და საგაკვეთილო ცხრილში მთავარი 
მიზანი მოსწავლის სოციალური და კომუნიკაციური უნარების გაუმჯობესება იყოს. ქვემოთ მოყვანილ 
მაგალითში ასახულია მეთოდები და სტრატეგიები: რისთვისაა ისინი საჭირო, რაში დაგვეხმარება კო-
ნკრეტული სტრატეგიების ცოდნა, რაზე უნდა გავამახვილოთ ყურადღება კონკრეტული აქტივობების 
დაგეგმვისას და როგორ დავნერგოთ და შევაფასოთ შემდგომაში მათი ეფექტურობა.

შეჯამება

სწორად შემუშავებული ინდივიდუალური სასწავლო გეგმა არის ეფექტური ინტერვენციის და მოსწა-
ვლის ხარისხიანი სწავლების საფუძველი. იმისთვის, რომ გავიგოთ, რომელი მოდელით ხელმძღვა-
ნელობაა ეფექტური ამა თუ იმ მოსწავლესთან, უპირველესად, უნდა შევაფასოთ და ვიცოდეთ ბავშვის 
შესაძლებლობები, მისი ძლიერი და სუსტი მხარეები. მაგალითად, პირველი მოდელით ხელმძღვანე-
ლობა შეიძლება მაღალფუნქციური აუტიზმის ან ასპერგერის სინდრომის მქონე ბავშვებთან. მეორე 
მოდელი უფრო ეფექტური იქნება ისეთ მოსწავლეებთან, რომლებსაც აქვთ ქცევის, ყურადღების, მერ-
ხთან ჯდომის და სხვა სირთულეები. მესამე მოდელი შეგვიძლია გამოვიყენოთ მაშინ, როდესაც კლა-
სში სხვადასხვა ტიპის ასა-ს მქონე მოსწავლეები გვყავს. ხოლო მეოთხე მოდელი ეფექტური იქნება 
ყველა მოსწავლესთან, განსაკუთრებით მაშინ, თუ რამდენიმე უნარზე ერთად გვიწევს მუშაობა.

ინსტრუქციული სტრატეგიები აუტიზმის სპექტრის მქონე მოსწავლეებისთვის
როგორ შევაფასოთ განხორციელებული ინტერვენციის ეფექტურობა

იმისათვის, რომ სწორად შევარჩიოთ სასწავლო პროგრამა და ინტერვენციის ფორმა ასა-ს მქონე მო-
სწავლეებთან, ბევრი სხვადასხვა სახის ინფორმაციაა საჭირო. შეფასების მოქნილი სისტემა აუცი-
ლებელია ინდივიდის ძლიერი მხარეებისა და საჭიროებების დასადგენად. მნიშვნელოვანია, პირველ 
რიგში, შევაფასოთ რამდენად რეალისტურია ის მიზნები, რომლებიც დავისახეთ. აუცილებელია, გვა-
ხსოვდეს, რომ მხოლოდ დიაგნოზიდან გამომდინარე არ უნდა მოხდეს გეგმის შემუშავება, არამედ 
მთავარი და მნიშვნელოვანია მოსწავლის ინდივიდუალური შესაძლებლობებისა და რესურსის გათ-
ვალისწინება. ძირითადი შეფასება ასა-ს მქონე მოსწავლეზე უნდა მივიღოთ პროფესიონალებისგან, 
რომლებიც ახორციელებენ ამგვარი ტიპის დიაგნოსტიკას. სხვადასხვა უნარის შეფასება სასწავლო 
პროცესში მასწავლებლებს კიდევ უფრო გაუადვილებს ადეკვატური გეგმის შერჩევას კონკრეტული 
მოსწავლისათვის.

ასა-ს მქონე ბავშვის სკოლაში შესვლისას მნიშნელოვანია მშობლების ჩართულობა სასწავლო 
პროცესის დაგეგმვაში, რაც მოიცავს შემდეგი სახის ინფორმაციას:

 y მოსწავლის ძლიერი მხარეებისა და საჭიროებების შესახებ ინფორმაციის მასწავლებ-
ლისთვის მიწოდება;

 y სასწავლო მიზნების შემუშავებაში მშობლის ჩართულობა;
 y სერვისების, პროგრამებისა და ინტერვენციის ფორმის შერჩევაში მშობლების მონაწილეობა;
 y ბუნებრივ გარემოში (სახლში, ქუჩაში, სხვადასხვა გასართობ ცენტრში) მშობლის მიერ ანგარი-

შების წარმოება, რომელიც ასახავს ბავშვის მიღწევებს.
მასწავლებლის მიერ ასა-ს დიაგნოზის მქონე მოსწავლის შეფასება უწყვეტი და კომპლექსური 

პროცესია. მასწავლებლები იყენებენ სხვადასხვა მეთოდს, რათა მაქსიმალურად შეაგროვონ ინფორ-
მაცია მოსწავლის მიღწევებისა და კონკრეტული პროგრამის ეფექტურობის თაობაზე. კლასზე დაფუძ-
ნებული შეფასება, რომლებსაც აწარმოებენ მასწავლებლები, მოიცავს შემდეგ აქტივობებს:

 y მოსწავლეზე დაკვირვება;
 y მარტივი დავალებების შექმნა;
 y მოსწავლეთა გამოკითხვა (ინტერვიუ);

 y მოსწავლეზე მორგებული აკადემიური ტესტის შემუშავება;
 y მოსწავლის შესაძლებლობების ფუნქციური შეფასება.

მოსწავლის სკოლაში გატარებული დროის განმავლობაში მასწავლებლებს ეძლევათ ფართო 
შესაძლებლობა დააკვირდნენ ბავშვის ქცევას სხვადასხვა გარემოსა და სიტუაციაში. სწორედ ამგვა-
რად მოპოვებული ინფორმაცია ეხმარებათ პედაგოგებს, არამარტო შეარჩიონ ადეკვატური სასწავლო 
პროგრამა, არამედ შეაფასონ არჩეული ინტერვენციის ეფექტურობაც.

შეფასების ინსტრუმენტები კომპლექსურია და ემყარება მოსწავლის
 y ვერბალურ უნარებს;
 y შესაძლებლობას, გაიგოს კომპლექსური ინსტრუქციები და სოციალური მოლოდინები;
 y რუტინული დავალების შესრულების უნარს;
 y უნარს, გაუმკლავდეს დავალებების ცვალებადობას ტესტებში (National Research Council, 2001) .

ასა-ს მქონე მოსწავლის შეფასება შესაძლოა მოითხოვდეს სპეციფიკური მეთოდების და ინსტ-
რუმენტების არსებობას. აუცილებელია შეფასების კრიტერიუმები ადაპტური იყოს ასა-ს მქონე მო-
სწავლის შესაძლებლობებთან და აძლევდეს მას საკუთარი რესურსის მაქსიმალურად გამოვლენის 
საშუალებას. შეფასების ამგვარი აკომოდაცია უნდა მოიცავდეს:

 y ვერბალური ინსტრუქციებისთვის შესაბამის ვიზუალურ მასალას;
 y დამატებით დროს პასუხის გასაცემად;
 y ალტერნატიულ მეთოდებსა და გარემოს აუტიზმის მქონე მოსწავლის შესაფასებლად.

როდესაც ვაფასებთ აუტიზმის მქონე მოსწავლის აკადემიურ უნარებს, მნიშვნელოვანია 
გავითვალისწინოთ: 
 

   • ვერბალურად დასაბუთებული პასუხები შესაძლოა იყოს შეფასების ყველაზე რთული 
    კომპონენტი; 
   • თუ ვერბალური პასუხი მნიშვნელოვანია, ნაკლებად დავამყაროთ ბავშვთან თვალით 
    კონტაქტი; 
   • თუ შესაძლებელია, შევთავაზოთ ისეთი დავალებები, რომლებზე პასუხის გაცემაც 
    არავერბალურად შეეძლებათ (მაგ.: „კი“, „არა“ პასუხი შემოხაზონ). 
   • მივცეთ საშუალება, წაიკითხონ რამდენჯერმე ტექსტი, სანამ კითხვას დავუსვამთ; 
   • საშუალება მივცეთ მოსწავლეებს, თუ შესაძლებელია, პასუხი გაგვცენ სპეციალური 
     გაჯეტების/მოწყობილობის დახმარებით.

ეფექტური შეფასებისთვის მნიშნელოვანია მონაცემების სისტემატური შეგროვება. ეს 
მნიშვნელოვანია:

 y მოსწავლის პროგრესის მონიტორინგისთვის;
 y ინსტრუქციების ეფექტურობის შეფასებისთვის;
 y მისაღწევი მიზნების განახლებისთვის/კორექტირებისთვის.

მოსწავლის საგანმანათლებლო პროგრამის შეფასებისას, მნიშვნელოვანია კომუნიკაციური, სო-
ციალური, ქცევითი და აკადემიური უნარების პროგრესის ანალიზი. მაგალითად, როდესაც ასა-ს მქონე 
მოსწავლეს აქვს უჩვეულო, მოუწესრიგებელი ქცევა და ხელს უშლის გაკვეთილის ჩატარებას, მნიშ-
ვნელოვანია გაკეთდეს ამ ქცევის სისტემატური პროცესუალური ანალიზი იმისათვის, რომ გავიგოთ: 
რა არის ამგვარი ქცევის მიზანი, რა წინაპირობა ჰქონდა ამ ქცევას, რამ გამოიწვია, ან რამ შეუწყო 
ხელი, რა შედეგი მოჰყვა ამ ქცევას და რომელი ჩარევის სტრატეგია აღმოჩნდა ყველაზე ეფექტური 
არასასურველი ქცევის აღმოსაფხვრელად. გარდა მასწავლებლებისა, ბავშვის ზოგადი მდგომარეობა 
და სტრატეგიების ეფექტურობა აუცილებელია შეფასდეს მულტიდისციპლინური გუნდის მიერ.

მულტიდისციპლინური გუნდის, მასწავლებლებისა და მშობლების თანამშრომლობა მნიშვნე-
ლოვნად განსაზღვრავს არჩეული საგანმანათლებლო პროგრამის ეფექტურობას. მათი კოლაბორაცია 
საშუალებას გვაძლევს უკეთ შევაფასოთ ასა-ს მქონე მოსწავლის აკადემიური პროფილი და არჩეული 
პროგრამის ადეკვატურობა. ამგვარი შეთანხმებული და ერთობლივი მოქმედებით საშუალება გვექ-
ნება დავისახოთ მოსწავლის მოთხოვნილებისა და საჭიროებების შესაბამისი მიზნები და ჩარევის 
სტრატეგიები.

ასა-ს მქონე ინდივიდებს განსაკუთრებით უჭირთ ცვლილებებთან შეგუება, ამიტომაც მნიშვნე-
ლოვანია, რომ სკოლაში დაგეგმილი სტრატეგიები სახლსა და სხვა სოციალურ გარემოშიც გამოვიყე-
ნოთ, რომლის ეფექტურად განხორციელებაშიც სწორედაც რომ მშობლების, მასწავლებლებისა და 
პროფესიონალების თანამშრომლობა იქნება გადამწყვეტი.

უნივერსალური სასწავლო მიდგომა

„განათლება ყველასთვის“ (Ontario Ministry of Education, 2005a) მოიცავს მთელ რიგ რეკომენდაციებსა 
და ინსტრუქციულ ტექნიკებს სპეციალური საგანმანათლებლო საჭიროების მქონე, მათ შორის, ასა-ს 
მქონე მოსწავლეებისათვის. მოქნილი, მხარდამჭერი და შესაბამისი საკლასო პროგრამა და გარემო, 
მოსწავლის ინდივიდუალურ საჭიროებებსა და მოთხოვნილებებზე უნდა იყოს დაფუძნებული. უნი-
ვერსალური სწავლება მოიცავს სტრატეგიებს, რომლებიც მასწავლებლებმა სწავლების პროცესში 
უნდა გამოიყენონ. სწავლების უნივერსალურ მოდელზე დაფუძნებული პროგრამა ემყარება შემდეგ 
ფაქტორებს:

 y უნივერსალურობა და სამართლიანობა/მიუკერძოებლობა;
 y მოქნილობა და ინკლუზია;
 y ადეკვატური სასწავლო გარემო/ სივრცე;
 y სიმარტივე;
 y უსაფრთხოება.

უნივერსალურობა და მიუკერძოებლობა

ასა-ს მქონე მოსწავლეებისთვის ძლიერი მხარეების ფონზე რიგ შემთხვევებში დამახასიათე-
ბელია აზროვნების თავისებურება, კომუნიკაციური, სოციალური და ქცევით სირთულეები. მათ აქვთ 
მრავალფეროვანი უნარები და სხვადასხვა საჭიროებები. აუცილებელია, რომ მასწავლებლებმა თი-
თოეული მოსწავლის უნივერსალური შესაძლებლობებისა და საჭიროებების გათვალისწინებით შეი-
მუშავონ ისეთი სასწავლო გეგმა, რომელიც სრულად უპასუხებს მისაღწევ მიზნებს.

მოქნილობა და ინკლუზია

იმისათვის, რომ დავრწმუნდეთ, ყველა მოსწავლეს აქვს შესაძლებლობა ჩაერთოს საგაკვეთილო 
პროცესში, პროცესი უნდა დაიგეგმოს სასწავლო სტრატეგიების, მასალისა და საჭირო აქტივობების 
მიხედვით. ასა-ს მქონე მოსწავლეების სწავლის პროცესში ჩართვას მათ კომუნიკაციურმა და სოცია-
ლურმა უნარებმა შეიძლება ხელი შეუშალოს. სწორედ ასა-ს მქონე მოსწავლეების ინტერესების, სა-
ყვარელი აქტივობების და მოთხოვნილებების გათვალისწინებით, შეგვეძლება შევქმნათ ისეთი და-
ვალებები, რომლებიც წაახალისებს და მოტივაციას მისცემს მათ შეასრულონ დავალება ბოლომდე. 
კონკრეტული და ფიზიკური აქტივობები წაახალისებს ასა-ს მქონე მოსწავლეებს, ჩაერთონ საგაკვე-
თილო პროცესში. მაგალითად, თუ ასა-ს დიაგნოზის მქონე მოსწავლე, რომელსაც აქვს მათემატიკური 
სირთულეები (მაგ., რიცხვებით მანიპულირება, გრაფიკის აგება და ანალიზი), შეიძლება წავახალი-
სოთ, ისწავლოს გრაფიკის აგება იმ ინფორმაციაზე დაყრდნობით, რომელიც მისი ინტერესის სფეროს 
წარმოადგენს.

ხშირად, ასა-ს მქონე მოსწავლეებს ინფორმაციის სწრაფად გადამუშავების პრობლემა აქვთ, ამი-
ტომაც უჭირთ იმ დავალებების შესრულება, რომელიც მყისიერ რეაგირებას მოითხოვს. ამიტომაც მათ 
სჭირდებათ მოქნილი სასწავლო პროგრამა, რომელიც არ შეზღუდავს დროში და მისცემს საკუთარი 
ცოდნისა და უნარების მაქსიმალურად გამოვლენის შესაძლებლობას. ამ შემთხვევაში მასწავლებლე-
ბს შეიძლება მოუწიოთ დამატებითი აქტივობების შემოტანა, რომელიც დროში ლიმიტირებული არ 
იქნება.

ადეკვატური სასწავლო გარემო/სივრცე

აუცილებელია ფიზიკური და ვიზუალური ელემენტების ზომის, ადგილმდებარეობის და განლაგე-
ბის გათვალისწინება, რათა დარწმუნებულები ვიყოთ, რომ ყველა მოსწავლე, განსაკუთრებით, ასა-ს 
მქონე მოსწავლე ჩართული იქნება საგაკვეთილო პროცესში.

ასა-ს მქონე ინდივიდები, ჩვეულებრივ, სენსიტიურები არიან სენსორული სტიმულებისადმი, რა-
მაც ფიზიკურ და სასწავლო გარემოში შესაძლოა გავლენა მოახდინოს ბავშვის მგრძნობელობასა და 
მოთხოვნილებებზე. საკლასო ოთახი ხშირად დატვირთულია სხვადასხვა სენსორული სტიმულებით, 
რაც ზოგიერთი მოსწავლის შემთხვევაში შესაძლოა გამაღიზიანებელი იყოს. ერთ-ერთი ასეთი გამღი-
ზიანებელი შეიძლება იყოს ზარის ხმა. მასწავლებელი უნდა დარწმუნდეს, რომ სასწავლო გარემოში 
სენსორული დისტრაქტორები (როგორც სმენითი, ისე ვიზუალური) შემცირებულია, რამდენადაც ამის 

საშუალებას იძლევა გარემო. მაგალითად, სკამის ფეხები შეიძლება დავფარო რბილი ქსოვილით, 
რათა მაქსიმალურად შევამციროთ მათგან გამოწვეული ხმაური. ასა-ს მქონე მოსწავლეებისთვის 
მნიშნელობა აქვს, წინასწარ იცოდენ რომელი ნივთი სად დევს საკლასო ოთხში, მათ დარღვევამ ან 
გადანაცვლებამ კი შეიძლება ბავშვის გაღიზიანება და ქცევის სირთულეები გამოიწვიოს.

სიმარტივე

მასწავლებლები დარწუნებულები უნდა იყვნენ, რომ ინფორმაცია, რომელსაც აწვდიან ბავშვებს, 
ადვილად აღსაქმელი და გასაგებია თითოეული მათგანისთვის. არასაჭირო, კომპლექსური და ხელის-
შემშლელი ინფორმაცია მაქსიმალურად უნდა იყოს შემცირებული. ასა-ს მქონე მოსწავლეებს ხშირად 
უჭირთ კომპლექსური, აბსტრაქტული და მეტაფორული შინაარსის გაგება. ეფექტური სწავლება გუ-
ლისხმობს ინფორმაციის გამარტივებას და მაქსიმალურად მარტივი ენით ბავშვისთვის ინფორმციის 
მიწოდებას. ინსტრუქციების დანაწევრებას, ვიზუალური მასალით დახმარებას და ნაბიჯ-ნაბიჯ მითი-
თებების ახსნას. ინფორმაცია და მასალა უნდა იყოს ისე ორგანიზებული, რომ მნიშვნელოვანი კომპო-
ნენტები ნათელი და ადვილად ამოსაცნობი გახდეს მოსწავლეებისათვის.

უსაფრთხოება

მასწავლებლებმა აუცილებლად უნდა გაითვალისწინონ უსაფრთხოების ელემენტარული ნო-
რმები, რათა თავიდან აიცილონ საკლასო ოთახში შემთხვევით დაზიანების არსებობა. სკოლას უნდა 
ჰქონდეს უსაფრთხოების გეგმა და პროტოკოლი, რომელიც გაწერილი იქნება სპეციფიკური მოსწა-
ვლისთვის. თუ აუტიზმის სპექტრის აშლილობის მქონე მოსწავლე წარმოადგენს რისკ ჯგუფს – დაიზია-
ნოს საკუთარი თავი, მისი თანმხლები ასისტენტი, ან სპეცმასწავლებელი უნდა ფლობდეს ყველანაირ 
ინფორმაციას, როგორ იმოქმედოს ამგვარი სიტუაციის აღმოცენების შემთხვევაში.

შეჯამება

ასა-ს მქონე მოსწავლეები ხასიათდებიან სტერეოტიპული, განმეორებადი ქცევებით, ინტერესები-
თა და აქტივობებით. ბევრ მათგანს უჭირს ცვლილებებთან და სიახლესთან შეგუება, ახალ სიტუაციასთან, 
დაუგეგმავ მოვლენებთან გამკლავება. სკოლაში სწავლის პერიოდი კი ბევრ მოულოდნელ და ახალ სიტუაციას 
გულისხმობს. როგორებიცაა: კლასის ექსკურსიები, საკლასო ოთახების ცვლა, სხვადასხვა მასწავლებლის და-
მატება და ა.შ, რაც აუტიზმის სპექტრის მქონე ინდივიდში შეიძლება მომატებული შფოთვისა და არასასუ-
რველი ქცევების განხორციელების მიზეზი გახდეს. წარმატებულად დაგეგმილი აქტივობები, რომელიც ხელს 
შეუწყობს მოსწავლეებს ადვილად შეეგუონ სიახლეებს, დაეხნარება მათი ადაპტაციური უნარების განვითა-
რებას. თუ გავითვალისწინებთ და სწორად დავგეგმავთ აქტივობებეს, ხელს შევუწყობთ აუტიზმის მქონე 
მოსწავლეების ცხოვრების ხარისხის გაუმჯობესებას; საშუალებას მივცემთ მათ გამოავლინო საკუთარი 
რესურსი და შეამცირონ შფოთვა. დაგეგმვის პროცესში შეიძლება იყოს კომპლექსური და მოითხოვდეს მშო-
ბლებისა და ყველა იმ პედაგოგის ჩართულობას, რომლებსაც სკოლაში აუტიზმის სპექტრის მქონე ბავშვთან 
უწევს ურთიერთობა. სიახლეებთან შეგუება შეიძლება შემდეგნაირად დაიგეგმოს:

ცხრილი 4. ცვლილებებისადმი ადაპტაციის ხელშეწყობის გეგმა:

ცვლილებებთან შეგუება მაგალითი

მოვამზადოთ მოსწავლე მოსალოდნელ 
ცვლილებებთან დაკავშირებით (მაგ., 
ექსკურსია)

• გამოვიყენოთ კალენდარი, რათა დავითვალოთ/გავაფერადოთ დღე-
ები მოსალოდნელ ექსკურსიამდე;

• სურათების ჩვენება და ისტორიების თხრობა ექსკურსიებზე, რამდე-
ნიმე დღით ადრე.

ნელ-ნელა, ეტაპობრივად შევაგუოთ 
მოსწავლე მოსალოდნელ ცვლილებას.

• გამოვაკრათ ბავშვის ოთახის კედელზე სკოლაში წასვლის ცხრილი და 
დრო;

• თუ პირველად მიდის სკოლაში, რამდენიმე დღით ადრე მივიყვანოთ 
სკოლის ტერიტორიაზე და დავათვალიერებინოთ გარემო

ცვლილებებამდე რუტინის, ან სპეცია-
ლური მიმანიშნებლების შექმნა.

• სანამ შევთავაზებთ რაიმე აქტივობას, მოვასმენინოთ ნაცნობი 
სიმღერა, ან ფრაზა.

ყველა დაგეგმილ აქტივობაში მნიშნელოვანია მშობლის ჩართულობა და ინფორმირებულობა. აუცილებე-
ლია აქტივობების დაგეგმვისა და ცვლილებებთან შეგუების პროცესში ოფიციალური მეურვეებიც იღებდნენ 
მონაწილეობას, რათა მასწავლებლის მიერ არჩეული სტრატეგიები უფრო ეფექტური იყოს. ცვლილებებთან გა-
მკლავების სწავლება მოსწავლეებს დაეხმარებათ ადაპტაციური უნარების გაუმჯობესებაში, მასწავლებლებს 
კი – მიზნების და შესაბამისი აქტივობების უკეთ ჩამოყალიბებასა და დაგეგმვაში.

რაზე უნდა გავამახვილოთ ყურადღება ინტერვენციის ფორმის 
შერჩევისას

იმის განსაზღვრა, თუ რა და როგორ უნდა ვასწავლოთ ასა-ს მქონე მოსწავლეებს, საკმაოდ რთული და 
საკამათო საკითხია. როგორც წესი, ინტერვენცია მიმართულია კონკრეტული სირთულის დაძლევის ან 
ჩანაცვლებისკენ, თუმცა, მისი მიზანი შესაძლოა იყოს ისეთი უნარების გაუმჯობესებაც, როგორებიცაა: 
დამოუკიდებლობის ხარისხი, სოციალური პასუხისმგებლობა, საზოგადოებაში ინტეგრაცია. იქიდან 
გამომდინარე, რომ ყველა მოსწავლე ინდივიდუალურია და ერთმანეთისგან თავიანთი ძლიერი და 
სუსტი მხარეებით განსხვავდებიან, საჭიროა თითოეული მათგანისთვის ინდივიდუალური პროგრამის 
შექმნა.

მიზნებისა და მოთხოვნების განსაზღვრა, თუ კონკრეტულად რომელ უნარზე უნდა ვიმუშავოთ 
ბავშვთან, ეყრდნობა თითოეული მოსწავლის ამჟამინდელ შესაძლებლობებს, რაც უწყვეტი პროცე-
სია და მოითხოვს ხშირ ფორმირებას და მოსწავლეთა საჭიროებების და მოთხოვნების შესაბამისად 
მოდიფიცირებას.

ქვემოთ განხილული იქნება ის ყურადსაღები ფაქტები და დეტალები, რომლებიც მნიშნელოვანია 
საგანმანათლებლო ინტერვენციული პროგრამის შერჩევისას. როდესაც აუტიზმის სპექტრის მოსწა-
ვლეთა განათლებაზე ვმსჯელობთ, მნიშვნელოვანია შესაბამისმა პროფესიონალებმა გაითვალისწი-
ნონ მოსწავლეთა ის საჭიროებები, რომლებიც შემდგომაში მათ ეფექტურ და მოქნილი საგანმანათ-
ლებლო პრეცესში ჩართვას განსაზღვრავს.

ქვემოთ ჩამოთვლილი მნიშვნელოვანი ასპექტები არ გულისხმობს ბავშვებისთვის მათ სწავლე-
ბას და დაზეპირებას, არამედ ეს სია დაგეხმარებათ დაგეგმვისა და საგანმანათლებლო პროცესის 
უკეთ შემუშავებაში.

სოციალური განვითარება და ინტერაქცია

სოციალური განვითარებისა და ინტერაქციის მახასიათებლები;

ასა-ს მქონე მოსწავლეები ერთმანეთისგან სოციალური ინტერაქციის თავისებურებებით განსხვავდე-
ბიან და ხშირად აწყდებიან სირთულეებს კომუნიკაციისა და სოციალური ინტერაქციაში. არაეფექტუ-
რი ინტერვენციების გამოყენებამ შესაძლოა გამოიწვიოს სოციალური ინფორმაციის გაგებისა და შე-
საბამისი რეაქციის/ქმედების სირთულეები. მოსწავლეებმა, შესაძლოა, ვერ შეამჩნიონ ის მნიშვნე-
ლოვანი სოციალური მიმანიშნებლები და შეიძლება გამოეპაროთ ის საჭირო გარემო თუ პერსონალუ-
რი ინფორმაცია, რომლებიც მათი ცხოვრების ხარისხისა და სოციალური ფუნქციონირებისთვის გა-
დამწყვეტი მნიშვნელობისაა. სოციალური კომუნიკაციის სირთულეები მნიშვნელოვან კავშირში არის 
ასა-ს მქონე მოსწავლის მიერ ცოდნის ათვისებასა და საკუთარი ცოდნის თუ უნარების გამჟღავნებაში.

აუტიზმის სპექტრის აშლილობის მქონე ბავშვისთვის სოციალური განვითარების სფერო:

ქვემოთ ჩამოთვლილია ის უნარები, რომელთა ცოდნა და შეფასება მასწავლებლის ერთ-ერთ მნიშ-
ვნელოვან ამოცანას წარმოადგენს. ასა-ს მქონე ბავშვისთვის სოციალური განვითარება და ურთოე-
რთობა გულისხმობს შემდეგს:

გაზიარებული ყურადღება

 y ორიენტირება, ყურადღება, ინდივიდუალური და ჯგუფუქრი აქტივობები;
 y სოციალური ყურადღების ინიცირება მეწყვილესთან, ან მასწავლებელთან;
 y გაზიარებული ყურადღება;
 y გამოცდილების გაზიარება და მასზე ყურადღების გამახვილება (ისეთი საგნის არსებობა, რო-

მელიც მიიქცევის მოსწავლის ყურდღებას და თან მის გამოცდილებას გამოხატავს. ეს შეი-
ძლება იყოს ნახატი, საყვარელი ნივთი, სათამაშო).

არავერბალური ინტერაქცია

არავერბალური მიმანიშნებლების გამოყენება
 y მზერითი კონტაქტი;

 y ჟესტები;
 y ემოციების გამოხატვა;
 y სხეულის ორიენტაცია;
 y სიახლოვე;
 y არავერბალური სოციალური მიმანიშნებლების ინტერპრეტაცია.

ემოციური მხარდაჭერა

 y ემოციების გაგება;
 y საკუთარი თავისა და სხვისი ემოციური მდგომარეობის განსაზღვრა;
 y იმ მდგომარეობის გაგება და გააზრება, რომელიც ემოციურ დონეს ქმნის.

თვითრეგულაცია

 y ემოციური მდგომარეობის განსაზღვრა;
 y ემოციების ბუნების გაგება (დადებითია ემოცია, თუ უარყოფითი);
 y ემოციის ინტენსივობის განსაზღვრა;
 y სწორი გამკლავების და სირთულის გადალახვის სტრატეგიის ამორჩევა.

სოციალური ინტერაქცია და რეციპროკულობა

 y სოციალური მიმანიშნებლების გაგება და ინიცირება;
 y სოციალურ მიმანიშნებლებზე პასუხი და ინიცირება;
 y ინტერაქციის ინიცირება;
 y ინტერაქციის შენარჩუნება და გაგრძელება
 y ჯერის დაცვა;
 y საუბრისას/დიალოგისას ჯერის დაცვა.

ემოციური რეციპროკულობა

 y ემოციური მდგომარეობის განსაზღვრა სხვა ადამიანებში;
 y ემოციების გამომწვევი მიზეზის გაგება;
 y ემპათიის უნარი, თანაგრძნობის გამოხატვა;
 y სხვისი დახმარება

ურთიერთობები:

 y ოჯახის წევრებთან ინტერაქცია;
 y ინტერაქცია თანატოლებთან და უფროსებთამ;
 y ინტერაქცია ჯგუფის წევრებთან;
 y მეგობრობა.

ჯგუფურ აქტივობებში მონაწილეობა:

 y გაზიარება (სივრცის, მასალების, საგნების);
 y სხვაზე ზრუნვა;
 y მოსმენა;
 y დალოდება;
 y ჯერის დაცვა;
 y ჯგუფის წესების მიყოლა;
 y სოციალური ნორმებისა და წესების ცოდა და მათი დაცვა;
 y სოციალური იერარქიის დაცვა და გაგება.

“გონების თეორია” (theory of mind):

 y გარემოში არსებული მიმანიშნებლების გაგება;
 y პერსონალური მიმანიშნებლების გაგება;
 y ემოციური რექციების/პასუხის ინტერპრეტაცია;



თავი 10 როგორ შევადგინოთ ინდივიდუალური სასწავლო გეგმა  205

 y სხვადასხვა აზრისა და მოთხოვნილებების გაგების უნარი;
 y შემთხვევითი მოვლენის გააზრება;
 y მცდარი აზრების, ფანტაზიისა და რეალობის გარჩევა;
 y თაღლითობის, ტყუილის გაგება;
 y საკუთარი ქცევის მართვა/გარემოსა და სიტუაციასთან მორგება.

ზემოთ ჩამოთვლილი უნარების გაკვეთილის ფორმატში დასწავლა შეუძლებელია. ამავე დროს, 
თუ მოსწავლეს აღნიშნული უნარების განვითარებაში გარკვეული პრობლემები აქვს, შესაძლოა სწა-
ვლისას გარკეულ სირთულეებს აწყდებოდეს. ამიტომ ძალიან დიდი მნიშვნელობა აქვს სკოლაში ასე-
თი უნარების განვითარებაზე ზრუნვას როგორც ასა-ს მქონე, ისე ტიპური განვითარების მოსწავლე-
ებში. ასა-ს მქონე მოსწავლეების მხარდაჭერა აუცილებელია ზემოაღნიშნული უნარების ჩამოყალი-
ბებაში, რაც ინდივიდუალურ გეგმაში ამ უნარებზე მუშაობის აუცილებლობის ასახვას საჭიროებს და 
სპეციფიკური მიზნებიც უნდა გაიწეროს კონკრეტული მოსწავლის საჭიროების გათვალისწინებით.

კომუნიკაცია

კომუნიკაციური მახასიათებლები

თითქმის ყველა აუტიზმის სპექტრის აშლილობის მქონე მოსწავლეს აქვს ენისა და კომუნიკაციის 
სირთულეები. კომუნიკაციური უნარები გულისხმობს როგორც არავერბალურ, ჟესტურ, სიგნალების 
ან ცალკეული სიტყვების გამოყენებას, ასევე, ფრაზებსა და მოქნილ ენობრივ უნარებსაც. ზოგიერთი 
შემთხვევაში, მაგალითად, ასპერგერის სინდრომის მქონე ენობრივი უნარები, პირიქით, შეიძლება კა-
რგად განვითარებულიც იყოს. თუმცა, ზოგადად ასა-ს მქონე ინდივიდებს პრაგმატული ენის დარღვევა 
აქვთ, რაც გულისხმობს კომუნიკაციის, ენის სოციალური კონტექტში სწორად გამოყენებას (Twachman-
Cullen,2000). იმის გამო, რომ ასა-ს მქონე მოსწავლეს შეიძლება სხვადასხვა ხარისხის სირთულე ჰქო-
ნდეს აღნიშნულ სფეროში, მისი სწავლა-სწავლების პროცესი სწავლების სპეციალური სტრატეგიების 
დაგეგმვას საჭიროებს.

კომუნიკაციური უნარები გულისხმობს შემდეგს:

✔ კომუნიკაციის მოტივაცია:

1. კომუნიკაციის დამყარება პერსონალური საჭიროების და ინტერესებისთვის.

2. კომუნიკაცია სოციალური ინტერესების გათვალისწინებით.

✔ ფუნქციონირება

1. პასუხი შეკითხვაზე: რა გქვია?
2. ინსტრუქციების მიყოლა;
3. მოქმედების დასრულება;
4. პროტესტი;
5. უარის თქმის უნარი;
6. დახმარების გაწევა;
7. ყურადღების მიქცევის უნარი.
8. მისალმება;
9. ეტიკეტის დაცვა;
10. ლექსიკონის გამოყენება:

 — არსებითი სახელების გამოყენება;
 — ზმნების გამოყენება;
 — ზედსართავი სახელების გამოყენება;
 — ფუნქციის აღწერა;
 — მახასიათებლების გამოყოფა;
 — კლასიფიკაციის უნარი;
 — ნაცვალსახელის გამოყენების უნარი;

 — ზმნისწინების, ზმნიზედების გამოყენების უნარი;
 — შედარებითი ხარისხის გამოყენების უნარი და ცოდნა;
 — გადატანითი მინიშნებების გაგება.

✔ კომენტარის გაკეთების უნარი;

✔ კი/არა პასუხის გაცემის უნარი;

✔ საკუთარი აზრის დამტკიცების უნარი;

✔ გრძნობების, აზრების გაზიარების უნარი;

✔ კითხვებზე პასუხის გაცემა;

✔ ინფორმაციის მოძიების უნარი;

✔ ინფორმაციის ერთამენთთან დაკავშირების უნარი;

✔ სოციალურად მისაღები აქტივობების განხორციელება.

არავერბალური კომუნიკაციური მიმანიშნებლების ინტერპრეტაცია და გამოყენება:

 y თვალით კონტაქტი;
 y ჟესტები;
 y ემოციების გამოხატვა;
 y დისტანცია/მიახლოება.

ენის გამოყენება კომუნიკაციის მიზნით და მისი ინტერპრეტციის უნარი:

 y ვოკალიზაციები (სიტყვებისგან დაცლილი ხმა);
 y სიტყვები;
 y ფრაზები;
 y წინადადებები.
 y კომუნიკაცია ჟესტების ენის დახმარებით;
 y კომუნიკაცია საგნების გაცვლით;
 y კომუნიკაცია დასურთებული ბარათების დახმარებით;
 y წერილობითი კომუნიკაცია;
 y სპეციალური გაჯეტებით კომუნიკაცია;
 y კომპიუტერით კომუნიკაცია.

მნიშვნელოვანი უნარები საუბრისთვის/დიალოგისთვის:

 y პასუხის გაცემა;
 y ინიციატივა;
 y დიალოგის შენარჩუნება;
 y ინტერესის სფეროზე საუბარი;
 y საუბარი სხვადასხვა ობიექტზე/საგანზე.

ხმის „ხარისხი“

 y აქვს მოქნილი მეტყველება;
 y შეუძლია ხმის ტონის სიტუაციის შესაბამისად ცვლა;
 y შეუძლია სწორი პროსოდია (მახვილების დასმა სწორად).

პრაგმატული კომუნიკაცია

 y ემორჩილება კომუნიკაციისთვის მნიშვნელოვან სოციალურ წესებს;
 y იცავს ჯერს;
 y საუბარში ერთვება შესაფერის მომენტში;
 y ირჩევს საჭირო თემას;
 y შეუძლია უკუკავშირის მიცემა;

 y იყენებს საუბრისთვის საჭირო სლენგს, მეტაფორებს, გამონათქვამებს.
ამ უნარებზე დაკვირვება და შეფასება განსაკუთრებულ მნიშვნელობისაა მასწავლებლისთვის, 
რადგან კომუნიკაციურ უნარებზეა დამოკიდებული, თუ როგორ მოახერხებს მოსწავლე საგაკვე-
თილო პროცესში ჩართვას, იმფორმაციის ათვისებასა და ათვისებული ინფორმაციის, ცოდნის 
გამოვლენას.

ყოველდღიური ცხოვრებისთვის მნიშვნელოვანი აქტივობები

ყოველდღიური ცხოვრებისთვის მნიშვნელოვანი აქტივობების 
მახასიათებელები.

ყოველდღიურ ცხოვრებაში მნიშვნელოვანია ისეთი აქტივობების ცოდნა და გამოყენება, როგორიცაა, 
თვითმომსახურების ჩვევები. ასა-ს მქონე ბავშვებთან ხშირად ვაწყდებით ამგვარი ტიპის სირთულე-
ებს; სწორედ ამიტომ მნიშვნელოვანია მათი სხვადასხვა სახით მიწოდება, იქნება ეს ვიზუალური თუ 
ჟესტური მიმანიშნებლები, ისე ვერბალური სწავლებები. თვითმომსახურების ჩვევების გარდა, ყოვე-
ლდღიურ ცხოვრებაში შედის ის უნარებიც, როგორებიცაა: სახლის საქმეებში ჩართულობა, უსაფრთხო 
ქცევის წესების ცოდნა, სკოლაში, საზოგადოებაში მოქცევის წესების ცოდნა და ა.შ. ამგვარი ტიპის 
სირთულეებს ხშირად შეიძლება წავაწყდეთ აუტიზმის სპექტრის მქონე ბავშვებთან. მაგალითად, 7 
წლის ასა-ს მქონე მოსწავლემ შესაძლოა არ იცოდეს მაგიდასთან ჯდომისა და ჭამის წესები, ჰქონდეს 
ჩანგლისა და კოვზის გამოყენების პრობლემები და ა.შ.

მნიშვნელოვანია, გავითვალისწინოთ, რომ ინდივიდუალური გეგმის შედგენა არ გულისხმობს 
მხოლოდ დავალებების მიცემას და კონკრეტული ფაქტებისა და მოლვენების სწავლას ბავშვებისთვის, 
არამედ მისი მიზანია ასა-ს და სხვა მდგომარეობის მქონე ბავშვების ყოველდღიური ცხოვრების ხა-
რისხის გაუმჯობესება და მაქსიმალურად გარემოსთან ადაპტაცია.

თვითმომსახურების უნარები გულისხმობს შემდეგს:

ტუალეტის ჩვევა:

 y შეუძლია საჭიროებისამებრ საპირფარეშოს გამოყენება;
 y იყენებს ტუალეტის ქაღალდს;
 y ითხოვს საპირფარეშოში გასვლას;
 y დამოუკიდებლად შეუძლია „საპირფარეშოს რუტინის“ შესრულება;
 y იცის ქცევის წესები საპირფარეშოს გამოყენებისას: ხელის დაბანა, სააბაზანოს კარის დახუ-

რვა; პირსახოცის გამოყენება და ა.შ.

პერსონალური ჰიგიენა:

 y კბილების გახეხვა;
 y ხელის დაბანა;
 y ხელ-პირის დაბანა;
 y თმის მოწესრიგება და დავარცხნა.

ჩაცმა:

 y შეუძლია დამოუკიდებლად ქურთუკის/ჟაკეტის ჩაცმა;
 y შარვლის ჩაცმა;
 y წინდების ჩაცმა;
 y ფეხსაცმლის ჩაცმა;
 y ღილების, ელვა შესაკრავის, თასმების შეკვრა;
 y საჭირო ტანსაცმლის ამორჩევა და ჩაცმა.

კვება:

 y შეუძლია დამოუკიდებლად ჭამა;
 y შეუძლია მაგიდასთან ჯდომა ჭამის დროს;
 y შეუძლია წყლის ჭიქიდან დალევა;



208 აუტიზმის სპექტრის მქონე მოსწავლეებთან მუშაობა სკოლაში

 y კოვზით ჭამა;
 y ჩანგლით ჭამა;
 y იყენებს ხელსაწმენდს;
 y ჭამს სხვადასხვა ტიპის საკვებს;
 y იმზადებს მარტივ ხემსს;
 y შეუძლია საკუთარი თეფში გარეცხვა.

ცხრილი:

 y მიჰყვება ცხრილს;
 y შეუძლია ვიზუალური მიმანიშნებლების თანმიმდევრობით შესრულება;
 y ეგუება ცვლილებებს ცხრილსა და ყოველდღიურ რუტინაში.

სკოლა, სახლი და საზოგადოებრივი დამოუკიდებლობა:

 y ასრულებს რუტინას;
 y ამზადებს და ორგანიზებას უკეთებს შესაბამის მასალებს;
 y ასრულებს დავალებებს დამოუკიდებლად;
 y ასუფთავებს თავის ნივთებს;
 y შეუძლია საკუთარი ნივთების შენახვა;
 y ემორჩილება წესებებს;
 y ავტობუსში/მანქანაში იცავს შესაბამის წესებს;
 y იცავს შესაბამის წესებს სააბაზანოსა და საპირფარეშოში.

უსაფრთხოება:

 y დისტანციის დაცვა, უსაფრთხო გარემოს ცნობის და განსაზღვრის უანრი;
 y სიფრთხილე ცხელ და ბასრ საგნებთან;
 y ქუჩის გადაკვეთა შესაბამისი წესების დაცვით;
 y უსაფრთხოების წესების დამორჩილება:

   1. მოდი აქ;

   2. გაჩერდი;

   3. არ შეეხო;

   4. გაიარე, იმოძრავე, არ გაჩერდე.

ჯანმრთელობა:

 y გაიგოს ტკივილი, როდის გრძნობს თავს ცუდად და სუსტად.
 y უფროსის მითითების და დახმარებით მიიღოს შესაბამისი მედიკამენტი.

მოტორიკა

მოტორიკის მახასიათებლები:

მსხვილი და ნატიფი მოტორიკის სირთულეებიდან გამომდინარე, ასა-ს მქონე ბავშვები ხშირად მოუქ-
ნელი და არაკოორდინერებულები არიან. მათი ფიზიკურ განათლებაში ან ფიზიკურ აქტივობებში ჩა-
რთვა კი დიდ გამოწვევებთან არის დაკავშირებული. გარდა ფიზიკური აქტივობებისა, ნატიფი მოტო-
რიკის სირთულეები ყოველდღიურ ცხოვრებაშიც ხელის შემშლელია ასა-ს მქონე მოსწავლეებისთვის, 
რადგან მათ შეიძლება გაუჭირდეთ ღილის, თასმის შეკვრა და ა.შ. მომატებულმა ან, პირიქით, კუნთე-
ბის ჰიპოტონუსმა ყოველდღიურ აქტივობებში, მოძრაობასა და გადაადგილებაშიც შეიძლება ხელი 
შეუშალოს აუტიზმის სპექტრისაშლილობის მქონე ინდივიდებს. მოსწავლეები, რომლებსაც აქვთ მო-
ტორული ხასიათის სირთულეები, ხშირად საჭიროებენ ოკუპაციური თერაპევტის დახმარებას.

საორიენტაციო არე:
მსხვილი მოტორიკა:

 y შეუძლია მყარად ჯდომა;
 y ბალანსიც დაცვა;
 y ადეკვატური ძალის შესაბამის დროს გამოყენება;
 y შეუძლია ხტომა, სირბილი, ბურთზე ფეხის დარტყმა;
 y ხელის და თვალის კოორდინაცია არაა არღვეული;
 y ფეხისა და თვალის კოორდინცია არაა დარღვეული;
 y შეუძლია დამოუკიდებლად გადაადგილება.

ნატიფი მოტორიკა:

 y შეუძლია მუშტის შეკვრა, თითების ერთმანეთთან შეხება (გაშლილი ხელით მუშტის მსგავსად 
შეკვრა თითების);

 y საგნებით მანიპულირება: გადაფურცვლა, ფურცლის დახვევა და ა.შ.
 y ერთი ხელიდან მეორეში საგნების გადატანა;
 y წამყვანი ხელის გამოყენება;
 y აქვს ბილატერალური კოორდინაციის უნარი;
 y თვალის და ხელის შეთანხმებული კოორდინაცია;
 y ზუსტი მოტორული აქტივობების შესრულება, როგორებიცაა: წერა; გაფერაედბაა; დაჭრა; და-

წებება; ბეჭდვა და ა.შ.

კოგნიცია

სააზროვნო უნარების მახასიათებლები

ასა-ს მქონე მოსწავლეებში სააზროვნო ოპერაციების სხვადასხვა ტიპის სირთულეებს ვაწყდებით. 
ყველაზე ხშირად ეს შეიძლება იყოს ინფორმაციის გადამუშავებისა და ანალიზის პორბლემები. ასევე, 
მათ შეიძლება გაუჭირდეთ აბსტრაქტული, მეტაფორული და სიმბოლური აზროვნება. ზემოთ აღნიშნუ-
ლი სუსტი მხარეები კავშირშია აღმასრულებელ ფუნქციებთან, რაც დაგეგმვის, პრობლემის გადაჭრის, 
სტრატეგიის შემუშავებისა და სამომავლო ქცევების დაგეგმვისა და კონტროლის უნარს განსაზღვრავს 
(lopez, linclon, Ozonoff, &Lai,2005).

საორიენტაციო არე:

დასწრება:

 y ყურადრების მდგრადობა/შენარჩუნება;
 y რელევანუტ ინფორმაციასა და მიმანიშნებლებზე დაყრდნობა;
 y ყურადღების გადანაცვლება;

ინფორმაციის ორგანიზება/შეკრება:

 y გამომწვევი მიზეზებისა და შედეგების გაგება;
 y ძირითადი აზრის გამტანის უნარი;
 y კითხვებზე პასუხის გაცემის უნარი;
 y დასკვნის გაგება;
 y ინფორმაციის ერთმანეთთან დაკავშირება;
 y სამომავლო/მოსალოდნელი მოვლენების განსაზღვრა;
 y მასალების შეგროვება;
 y რუტინის არსებობა და ყოველდღიური აქტივობების დაგეგმვა;
 y არჩევანის გაკეთების უნარი;

 y გადაწყვეტილების მიღების უნარი.

აბსტრაქტული აზროვნება:

 y წარმოსახვითი თამაში;
 y სხვისი პოზიციის გათვალისწინება;
 y აბსტრაქტული შინაარსის/აზრის გაგება;
 y რწმენებისა და იდეების გათვალისწინებით აზრის გამოტანა;
 y გადატანითი მნიშვნელობის გაგება, ირონიის, ხუმრობის და ა.შ.
 y რეალობისა და ფატნაზიის გარჩევის უნარი;
 y ფაქტებს შორის განსხვავებების გაგება;
 y ეპოქის/დროის (წარსული, მომავალი, აწმყო) გააზრება;
 y ეპოქაზე/დროზე დამყარებული აზრის გამოტანა;
 y წარსული, მომავალისა და მაწმყოს გაგების უნარი.

შინაარსის ფორმირება:

 y ობიექტების კატეგორიზება;
 y მოვლენების კატეგორიზება;
 y ურთიერთობების კატეგორიზება;
 y სოციალური ინტერაქციის კატეგორიზება;
 y იდეების კატეგორიზება;
 y კატეგორიების შექმნა;
 y უცნობი შინაარსის ნაცნობ/მსგავს მოვლენასთან დაკავშირება;
 y ღირებულებებისა და საჭიროებების გააზრება;
 y ნიუანსებისა და გრადაციების გაგება;
 y კატეგორიათა ბუნების განსაზღვრა (პოზიტიური, ნეგატიური და ა.შ.);
 y მიზეზების გამოყოფა.
 y იმიტაცია:
 y მოტორული აქტივობების კოპირება;
 y სიტყვების კოპირება;
 y აქტივობების საგნებთან დაკავშირება;
 y წინადადებებისა და აქტივობების საგნებთან დაწყვილება.

აღმასრულებელი ფუნქციები:

 y მიზნების დასახვა;
 y დავალების დაგეგმვა;
 y დავალების შესრულება;
 y არჩევანის გაკეთება;
 y პრობლემის გადაწყვეტა;
 y სავარაუდო პასუხების არჩევა;
 y ქცევის მართვა და რეგულაცია;
 y სააზროვნო უნარების დემოსტრირების უნარი.

აკადემიური უნარები

აკადემიური უნარების მახასიათებლები:

ასა-ს მქონე მოსწავლეებს სხვადასხვა ტიპის აკადემიური სირთულეები აქვთ. კოგნიტური/სააზროვნო 
უნარების სირთულეები კავშირშია როგორც სოციალურ და კომუნიკაციურ უნარებთან, ისე სწავლის 
პროცესში სხვადასხვა გამოწვევისა და სირთულეის გადალახვისა და მათთან გამკალვების უნართან. 

ზოგიერთი უნარი შეიძლება მიუწვდომელი იყოს სრულად, მაშინ, როცა სხვა უნარი ასაკობრივ ნორ-
მასაც კი შეიძლება აღემატებოდეს (Treffert,2007).

საორიენტაციო არე:

ენა/ლიტერატურა:

 y შეუძლია კითხვა;
 y ცნობს ასოებს;
 y შეუძლია დამარცვლა;
 y კითხულობს მოქნილად;
 y აქვს მრავალფეროვანი ლექსიკონი;
 y სვამს და პასუხობს შეკითხვებს;
 y ცნობს მნიშვნელოვან მოვლენებსა და პერსონაჟებს;
 y ყვება მოთხრობებს და მოვლენებს;
 y შეუძლია მოვლენათა წინასწარმეტყველება;
 y ხვდება ძირითად აზრს;
 y აკავშირებს წარსულ გამოცდილებს წაკითხულ მოვლენებთან;
 y წერს დასკვნას;
 y აჯამებს მნიშვნელოვან მოვლენებს;
 y ააშკარავებს მიზეზებსა და შედეგებს;
 y ადარებს და ასახვებს ურთიერთობებს.

წერის უნარი:

 y წერს ასოებსა და ციფრებს;
 y წერს სიტყვებს;
 y წერს წინადადებებს;
 y წერს საკუთარ მოსაზრებას;
 y იყენებს შესაბამის ენასა და ლექსიკონს;
 y იცავს პუნქტუაციის წესებს;
 y იცავს გრამატიკულ წესებს;
 y წერს სხვადასხვა აუდიტორიისთვის;
 y წერს სხვადასხვა მიზნით.

მათემატიკა:

 y შეუძლია ციფრებისა და რიცხვების სწორად გამოყენება;
 y ცნობს ციფრებს;
 y ითვლის;
 y ცნობს ლუწ და კენტ რიცხვებს;
 y ადარებს ციფრებს და შეუძლია მეტობის/ტოლობის გაგება;
 y ითვლის უკუთანმიმდევრობით;
 y შეუძლია წილადების გაგება;
 y იგებს ათწილადებს.

ანგარიშის უნარი:

 y მიმატება;
 y სუბსტრაქცია;
 y ჯამის გამოთვლა;
 y გამრავლება;



212 აუტიზმის სპექტრის მქონე მოსწავლეებთან მუშაობა სკოლაში

 y გაყოფა;
 y ხარისხების შედარება;
 y მეტობა/ნაკლებობა/ტოლობის გაგება;
 y წილადების გამოთვლა;
 y ათწილადების გამოთვლა.

გაზომვის უნარი:

 y ცნობს ფულის დასახელებასა და ღირებულებას;
 y ითვლის ფულს;
 y შეუძლია ხურდის დათვლა;
 y შეუძლია წონის, ზომის, სიგრძის გამოთვლა;
 y ცნობს ციფრულ საათს;
 y იყენებს აღწერით ცნებებს;
 y წონის საგნებს;
 y იყენებს სახაზავს, სანტიმეტრს გასაზომად;
 y შეუძლია კალენდარის გამოყენება;
 y შეუძლია პერიმეტრის გაზომვა;
 y შეუძლია ტემპერატურის გაზომვა.

გეომეტრიული უნარები:

 y შეუძლია გეომეტრიული ფიგურების ზომის გაგება და აღწერა;
 y შეუძლია გემოეტრიული ფიგურების დასახელება;
 y შეუძლია კუთხის, ხაზის, წრის და ა.შ. დახაზვა;
 y შეუძლია სამკუთხედის კუთხეების განსაზღვრა.

სტატისტიკური უნარები:

 y შეუძლია გრაფიკების გამოყენება;
 y ინფორმაციას წარმოადგენს გრაფიკების სახით;
 y შეუძლია ალბათობის თეორიის გაგება;
 y პოულობს მოდას, მედიანასა და საშუალოს.

მეცნიერება:

 y აწარმოებს დაკვირვებასა და ანგარიშს;
 y შეუძლია აღმოჩენების გაკეთება;
 y შეუძლია დაკვირების აღწერა;
 y შეუძლია წინასწარ მოვლენების გამოცნობა;
 y შეუძლია დასკვნის დაწერა;
 y შეუძლია ენერგიის, მიმართულების, სიჩქარის განსაზღვრა/გეგბა;
 y შეუძლია ცოცხალი ორგანზმების ამოცნობა, გაგება;
 y შეუძლია დედამიწისა და კოსმოსური სისტემების გაგება (ჩრდილები; ტემპერატურა; ღრუბლე-

ბი; წვიმა და ა.შ.).

ისტორია/სოციალური მეცნიერებები:

 y შეუძლია ისტორიასთან დაკავშირებული მოვლენების ამოცნობა;
 y შეუძლია გეგოგრაფიასთან დაკავშირებული მოვლენების გაგება;
 y შეუძლია ეკონომიკასთან დაკავშირებული ფაქტებისა და მოვლენების გაგება;
 y შეუძლია ცივილიზაციასთან დაკავშირებული მოვლენების ანალიზი და გაგება.

სენსორული პროცესები

სენსორული პროცესების მახასიათებლები

არსებობს შვიდი სახის შეგრძნება, რომლებიც მნიშვნელოვანია ადამიანის გარემოსთან ადაპტაცი-
ისთვის. ესენია: ვიზუალური, სმენითი, ყნოსვითი, ორალური, ტაქტილური, პროპრიოცეპტულ/კინესთე-
ტიკური (სხეულის შეგრძნება, კუნთების და მყესების შეგრძნებები, სხეულთან და სივრცესთან მიმა-
რთებით საგნების და ობიექტების დაკავშირება, გაგება) და ვესტიბულური (ბალანსი და მოძრაობები). 
მომატებული ან, პირიქით, დაქვეითებული მგრძნობელობა ხშირად სწავლის სირთულებთან ასოცირ-
დება. ის განსაკუთრებით კავშირშია აგზნებადობის დონესა და ყურადღების კონცენტრაციასთან. რო-
დესაც სენსორული პროცესები ჩვეულებრივად მუშაობს, ადამიანს აქვს შესაძლებლობა გარემოდან 
მიიღოს ინფორმაცია, მოახდინოს მისი ორგანიზება და ადაპტაციის მიზნით ჰქონდეს მასზე ადეკვა-
ტური, ავტომატური რეაქცია/პასუხი. თუ სენსორული სისტემა არაა დაზიანებული, ხოლო სენსორუ-
ლი ინფორმაციის გადამუშავების პროცესი არ მიმდინარეობსდაუბრკოლებლად და ავტომატურად,, 
შეიძლება ადგილი ჰქონდეს ქცევის, ყურადღების, მოტორული კოორდინაციის, აკადემიურ და სხვა 
სირთულეებს.

საორიენტაციო არე:

ადაპტაციური უნარი:

 y შეუძლია სირთულეებთან გამკლავება;
 y სირთულეებისადმი ტოლერანტულია;
 y შეუძლია არასასურველი მოვლენების სასურველით ჩანაცვლება.

ინტერესებისა და სასურველი აქტივობების გამოხატვის უნარი:

 y ემოციების გაგება:
 y შეუძლია საკუთარი ემოციური აგზნების ინტენსივობის გაგება;
 y შეუძლია მის ემოციებზე მოქმედი გარემოებების გაანალიზება, გამოცნობა.

თვითმართვის უნარი;

 y თვითცნობიერება:
 y ცნობს სენსორულ საჭიროებებს;
 y შეუძლია პოზიტიური და ჩამანაცვლებელი სტრატეგიების გამოყენება;
 y შეუძლია პრობლემური გარემოდან წამოსული სტიმულების აღმოჩენა.
 y თვითადვოკატირება:
 y შეუძლია სენსორული საჭიროებების დაკმაყოფილება;
 y შეუძლია პოზიტიური სენსორული სტრატეგიების გამოყენება;
 y შეუძლია გარემო ცვლილებებთან შეგუება/

განმეორებადი, სტერეოტიპული ქცევები

განმეორებადი, სტერეოტიპული ქცევების მახასიათებლები

უცნაური და ხელშემშლელი ქცევები აუტიზმის სპექტრის დროს შეიძლება გამოვლინდეს როგორც 
საგნების აკვიატებით, ვიწრო ინტერესებით, ასევე გამეორებადი ფრაზებით და წინადადებებითაც. 
შესაძლოა, მოსწავლეების სტერეოტიპული მოძრაობები გამოიხატებოდეს ტაშის დაკვრით, თითების 
სახესთან ახლოს სწრაფი მოძრაობებით, თვალის უცნაური მოძრაობებით. სტერეოტიპულმა ქცევებმა 
შესაძლოა შეამციროს მოსწავლეთა მოტივაცია და, ასევე, ხელი შეუშალოს სწავლაში.

ბევრი სტერეოტიპული და განმეორებადი ქცევა, შესაძლოა, სხვადასხვა ფაქტორიდან იყოს გა-
მოწვეული, როგორებიცააა: სენსორული პროცესები, სოციალური სიტუაციების გაგების სირთულე, თა-
მაშის მწირი ჩვევები, შფოთვა და ა.შ (Lopeze, Lincoln, Ozonoff,&Lai, 2005). როდესაც ვგეგმავთ გარკვე-
ული ტიპის ინსტრუქციებს, საჭიროა მასწავლებლებმა გაითვალისწინონ მსგავსი ტიპის ქცევები და 

შეიმუშავონ ჩანაცვლების ადეკვატური სტრატეგიები. წარმატებული სასწავლო სტრატეგიები ფოკუ-
სირებულია ისეთი გარემოს მოწყობაზე, რომელიც ბავშვს მსგავსი ტიპის ქცევების შემცირებაში ხელს 
შეუწყობს და ასწავლის მეტად მისაღებ ქცევებს, რომლებიც ბავშვის სტერეოტიპულ მოქმედებებსა და 
მათ მიზეზებს მისაღები ქცევით გამოხატავს.

კონცენტრაციის არეალი;

 y კომუნიკაცია;
 y სოციალიზაცია;
 y თამაში;
 y სენსორული პროცესები;
 y სააზროვნო უნარები;
 y ადაპტაცია;
 y თვითრეგულაცია;
 y თვითცნობიერება;
 y უსაფრთხოება.

საგანმანათლებლო გარემო

ნაკლებად შეზღუდველი გარემო

ეს მიდგომა გულისხმობს სხვადასხვა სირთულის მგონე ბავშვების ტიპური განვითარების მქონე მო-
სწავლეებთან ერთად სწავლას და გულისხმობს საკლასო ოთახისა და გარემოს აკომოდაციას. ცხადია, 
ეს მიდგომა არ გულისხმობს ყველა მოსწავლის ერთნაირ პირობებში ყოფნას. მნიშვნელოვანია, რომ 
მოსწავლის საჭიროებებსა და მოთხოვნილებებზე დაყრდნობით შემუშავდეს ინდივიდუალური გეგმე-
ბი. საკლასო გარემოს დაგეგმვა არ უნდა ეყრდნობოდეს მოსწავლის დიაგნოზს. საკლასო და სასწავლო 
გარემოს დაგეგმარება აუცილებლად უნდა ეყრდნობოდეს და ითვალისწინებს შემდეგს:

 y მოსწავლის სწავლების მიზნები;
 y სამიზნე უნარები;
 y სოციალიზაციის შესაძლებლობა;
 y მოსწავლის ყურადღების კონცენტრაციის უნარი;
 y საჭირო სასწავლო მეთოდები;
 y აუცილებელი ინსტრუქციების რაოდენობა.

ცხრილი 1. „ასახავს ნაკლებად შეზღუდული გარემოს“ კონტინიუმს. კონტინიუმი მოქნილია 
და მოსწავლეებს აძლევს საშუალებას მათი საჭიროებებისა და მოთხოვნილებების შესაბამისად 
იცვლებოდეს.

ცხრილი 5. ნაკლებად შეზღუდველი გარემოს დიაპაზონი

ნაკლებად შეზღუდველი 
გარემო

ზოგადი განათლებისა და სპეციალური განათლების  
მხარდამჭერი სერვისები

კლასგარეშე რესურს ოთახის არსებობა;

ნახევარ განაკვეთზე სპეციალიზირებული სასწავლო გარემო ზოგად განათლე-
ბასთან ერთად, რომელიც, ძირითადად, ეყრდნობა ზოგად საგანმანათლებლო 
მოდელს;

სრული განაკვეთით სპეციალური საგანმანათლებლო პროგრამის მიწოდება;

ოჯახში შესასრულებელი ინსტრუქციები;

ჯგუფს გარეთ აქტივობები ზოგადსაგანამანათლებლო სკოლაში

ჯგუფს გარეთ აქტივობები სპეციალიზირებულ სკოლაში ან დღის ცენტრში.

ინკლუზიური განათლება აუტიზმის სპექტრის აშლილობის მქონე 
მოსწავლეებთან

ინკლუზიური განათლება ადამიანთა უფლებების დეკლარაციის ერთ-ერთი მნიშვნელოვანი საკითხია 
და გულისხმობს მოსწავლის სრულ ჩართულობას სასკოლო გარემოსა და საზოგადოებაში. კოლონი 
ინკლუზიურ განათლებას განსაზღვრავს, როგორც ინდივიდუალურ განსხვავებებს და გულისხმობს 
განათლების მიღების უფლებას ყველასთვის – ფერის, რასის, უნარის, წარმომავლობის, სოციოეკო-
ნომიკური სტატუსის, შესაძლებლობებისა და სქესის განურჩევლად (Cologon, 2013). ინკლუზიური გა-
ნათლების პრინციპებიდან გამომდინარე, მასწავლებლის როლი სასწავლო პროცესში გადამწყვეტი 
მნიშვნელობისაა. სწორედ მასწავლებელთა ეფექტური მიდგომის მეშვეობით შესაძლებელია საგა-
კვეთილო პროცესსა და მოსწავლების მოთხოვნებსა და საჭიროებებს შორის „ხიდისგადება“ (O’Rourke 
& West, 2015, p.532). ინკლუზიური სწავლებისას მასწავლებელს უნდა ჰქონდეს სპეციფიკური ცონდა, 
რომელიც, გარდა აკადემიური უნარ-ჩვევების ათვისებისა, სოციალური ინტერაქციის მოწესრიგება-
შიც დაეხმარება მოსწავლეებს, მოსწავლესა და მასწავლებლებს (Yeigh& Evans, 2014). სპეციალური 
საგანმანათლებლო საჭიროების მქონე მოსწავლეებს, მათ შორის, აუტიზმის სპექტრისაშლილობის 
მქონე მოსწავლეებს, კლასში ან სკოლაში ეხმარება დამხმარე პედაგოგი, სპეციალური განათლების 
მასწავლებელი, რომელიც მხარს უჭერს და ეხმარება მათ სირთულეების გადალახვის პროცესში. ისი-
ნი მონაწილეობენ ისეთი მნიშვნელოვანი გადაწყვეტილებების მიღებაში, როგორიცაა ის, თუ როგორ 
გამარტივდეს მათი სასწავლო გეგმა, როგორი ინსტრუქციები უნდა მისცეს მასწავლებელმა, როგორ 
შეიძლება საკლასო გარემოს მოწყობა და ა.შ.

აუტიზმის სპექტრის მქონე მოსწავლეებთან ინკლუზიური განათლების ეფექტურობაზე ჩატარებუ-
ლი კვლევები ცხადყოფს, რომ ბავშვის სრულფასოვანი ჩართვისთვის საგაკვეთილო პროცესში, სასკო-
ლო ცხოვრებაში და ეფექტური ინკლუზიური განათლებისთვის აუცილებელია მშობლებისა და სკოლის 
თანამშრომლობა. მასწავლებლებისა და მშობლების თანამშრომლობამ აჩვენა, რომ, თუ სწორი კომუ-
ნიკაცია, მხარდაჭერა და ინფორმაცია არსებობს, ინკლუზიური განათლება მნიშვნელოვნად აუმჯობე-
სებს ბავშვის შესაძლებლობასა და უნარებს.

რადგან აუტიზმის სპექტრი მოიცავს სხვადასხვა სახის სირთულეებს, ინკლუზიური განათლებაც 
თავისთავად გულისხმობს სპეციალურ მიდგომასა და გარემოს შექმნას ბავშვის სხვადასხვა მოთხო-
ვნილებიდან და საჭიროებიდან გამომდინარე. ინკლუზიური განათლება მოითხოვს ინდივიდუალურ 
საჭიროებებზე მორგებულ მიდგომას. მასწავლებლებმა გაკვეთილები უნდა მოარგონ თითოეული მო-
სწავლის საჭიროებებს. ინკლუზიური სწავლების გამოცდილებამ აჩვენა, რომ ეფექტური ინკლუზიური 
განათლების შვიდი ელემენტი არსებობს. ესენია: დაფინანსების სწორად განაწილება, მასწავლებლის 
უნარი, რომელიც შორეულ მომავალზე სწორ და ზუსტი გათვლების გაკეთების უნარს გულისხმობს, კო-
ლაბორაცია, მოსწავლეებისა და სკოლის მასწავლებელთა მხარდაჭერა, მშობლების ჩრთულობა, შე-
ფასების სწორი გამოყენება, საგაკვეთილო ცხრილის ადაპტაცია, ეფექტური ინსტრუქციების და სტრა-
ტეგიების დასახვა (Irvine & Lynch 2009).

რატომ უნდა იყვნენ აუტიზმის სპექტრის აშლილობის მქონე მოსწავლეები ინკლუზიურ 
განათლებაში?

ასა-ს მქონე მოსწავლეები ხშირად სეგრეგირებულად სწავლობე სპეციალურ სკოლებში სწავლო-
ბენ. სპეციალური სკოლების პრობლემა ისაა, რომ იქ მხოლოდ შეზღუდული შესაძლებლობების მქონე 
ინდივიდები სწავლობენ. მოსწავლეები ამ გარემოში სწავლობენ არა ტიპური განვითარების მქონე 
ბავშვებისგან, არამედ სხვადასხვსა სირთულეების მქონე თანატოლებისგან. ზოგადასგანამანათლებ-
ლო სკოლებშიც ხშირად სწავლობენ ასა-ს მქონე მოსწავლეები. ამით არა მხოლოდ ისინი იღებენ სა-
რგებელს, არამედ მათი თანაკლასელებიც. სპეციალურ სკოლებში ასა-ს მქონე მოსწავლის სწავლება 
მხოლოდ იმ შემთხვევაშია დაშვებული, თუ მდგომარეობა ძალიან მძიმე და მწვავეა იმდეანდ, რომ ბა-
ვშვისთვის ზოგადსგანამანათლებლო კლასი ვეღარ წარმოადგენს ნაკლებადშემზღუდველ გარემოს. 
კვლევებმა აჩვენა, რომ ასა-ს მქონე მოსწავლეებს, რომლებიც ჩართულნი არიან ინკლუზიურ განათ-
ლებაში, სოციალური ინტერაქციისა და სოციალური მხარდაჭერის ბევრად მაღალი და კარგად განვი-
თარებული უნარები აქვთ, ვიდრესპეციალურ სკოლაში მყოფ იმავე უნარების მქონე მოსწავლეებს. თუ 
ასა-ს მქონე მოსწავლეები ჩაერთვებიან ზოგადსაგანმანათლებლო სასწავლო პროცესში, მათ მეტი 
შანსი ექნებათ, გახდნენ საზოგადოების აქტიური წევრები (Eldar 2008).

ინკლუზიის შესაძლებლობები

როდესაც მოსწავლეთა სამომავლო პოტენციალზე ვზრუნავთ, მნიშვნელოვანია ურთიერთობების, 
სხვისი გრძნობების გაგების, სოციალური უნარების განვითარებაზეც ვიზრუნოთ, რაც ცალსახად აისა-
ხება ბავშვების სასწავლო და აკადემიურ უნარებზე.

ასა-ს მქონე მოსწავლეებისთვის ყველაზე მნიშვნელოვანი სოციალური უნარების განვითარებაა, 
ამიტომაც სკოლამ უნდა აიღოს პასუხისმგებლობა, სოციალური და კომუნიკაციური უნარების განვითა-
რება სასწავლო ცხრილში შეიტანოს (როგორც სპეციალიზებულ,, ისე ზოგადსაგანმანათლებლო დაწე-
სებულებებში) (Church, Alinsanski, &Amanullah, 2000). აუცილებელია გვახსოვდეს, რომ თუ ასა-ს მქონე 
მოსწავლეების სოციალურ და კომუნიკაციურ უნარებზე ყურადღებას არ გავამახვილებთ, მათთვის აკა-
დემიური უნრების სწავლება ვერ იქნება ეფექტური და მნიშვნელოვანი შედეგის მომტანი.

ინკლუზია გულისხმობს სხვადასხვა სირთულეების მქონე ინდივიდების ტიპური განვითარების 
მქონე მოსწავლეებთან ერთდ სწავლებას. ინკლუზია გულისხმობს ბავშვის განათლების ხარისხს, რო-
მელშიც ბავშვის განწყობა, გამოცდილება და მოთხოვნილებები იქნება გათვალისწინებული. მნიშ-
ვნელოვანი რაც მთავარია, მოსწავლის თანამონაწილეობას სასკოლო ცხოვრებაში. სწორი ინკლუზი-
ური პროცესის განხორციელებისას მოსწავლეები სწავლობენ თავიანთი თანატოლებისგან მისაღებ 
და სოციალურად ადეკვატურ ქცევებს. რა თქმა უნდა, ამ შემთხვევაში ძალიან დიდი მხარდაჭერა და 
რესურსი შეიძლება დასჭირდეს მასწავლებელსა და სკოლას, თუმცა ეს არის სწორედ ის ვიტალური, 
აუცილებელი ფაქტორი, რომელიც, ბუნებრივია, ასა-ს მქონე მოსწავლეები ინტერაქციულ და კომუნი-
კაციურ უნაებს საგრძნობლად გააუმჯობესებს.

ცხრილი 6. წარმატებული ინკლუზიის კომპონენტები

კომპონენტები ეფექტური ინკლუზიისთვის სტრატეგიები და უნარები

მასწავლებლები უზრუნველყოფული არიან სხვა-
დასხვა ხარისხიანი ტრენინგით და ეუფლებიან 
სხვადასხვა მეთოდს, რომლითაც იხელმძღვანე-
ლებენ სხვადასხვა სირთულის მქონე ბავშვებთან.

პრაიმინგი1, დღიური, ცხრილები, მინიცხრილები, 
სისტემატური ინსტრუქციები, მეწყვილეს დახმარე-
ბა, აუგმნტატური და ალტერნატიური კომუნიკაციის 
საშუალებები.

ადეკვატური, მხარდამჭერი და უნარების განვითა-
რებაზე ორიენტირებული გარემო, რომელიც ინტე-
გრირებულია ზოგადსაგანმანათლებლო საკლასო 
აქტივობებთან.

გარემოს მოდიფიკაცია, ვიზუალური მხარდაჭერა, 
ცხრილები, სტრუქტურირებული აქტივობები, ინსტ-
რუქციების დაჯგუფება, თვითმართვის სტრატეგიები.

ადეკვატური მხარდაჭერა და თანაკლასელთან 
ურთიერთობა.

მეწყვილის დახმარება, მეგობრები, ვიზუალური მხა-
რდაჭერა, ინტეგრაციაზე დამყარებული პერსონალუ-
რი სერვისები, მოზრდილთა მხარდაჭერა.

ჯგუფის წევრების კოლაბორაცია და ინკლუზიის 
მხარდაჭერა.

მშობლების ჩართულობა, მშობლის-მასწავლებლის 
კონფერენციები, სკოლისა და სახლში სავარჯიშო 
მასალის შეთანხმება, ჯგუფური შეხვედრები, მშო-
ბლების ტრენინგი.

საკლასო ოთახის დაგეგმარება

საკლასო ოთახი – სპეციალიზებულია ის თუ ზოგადსაგანამანათლებლო სკოლის – მოითხოვს ტრადი-
ციულ და არატრადიციული საკლასო ოთახის დაგეგმარების ტექნიკას. ამგვარი სტრატეგიები მოიცავს:

ტრადიციული სტრატეგიები:

 y წესების შემუშავება;
 y გაკვეთილების დაგეგმვა;
 y საკლასო რუტინის გაცნობა მოსწავლეებისთვის;
 y საკლასო პროცედურების და წესების ჩამონათვალის ოთახში თვალსაჩინო ადგილას განთა-

ვსება.

1 პრაიმინგი – მოვლენა, რომლის დროსაც ადრე მიღებული გამოცდილება, არაცნობიერად გავლენას ახდენს მი-
მდინარე მოქმედებაზე, ქცევაზე. ადრე მიღებული გამოცდილება ინდივიდის ჩართულობის გარეშე ამსუბუქებს 
ახალი, მსგავსი მასალის დასწავლას (გერიგი, ზიმბარდო; 2009).

არატრადიციული სტრატეგიები:

 y ვიზუალური მიმანიშნებლების გამოყენება;
 y ცხრილების მოდიფიცირება;
 y ქცევის წესების დანერგვა;
 y ყოველდღიური კოლაბორაცია სხვადასხვა სპეციალისტთან.

კლასის დაგეგმარების ყველაზე მნიშვნელოვანი ასპექტი არის გუნდური მუშაობა. უმრავლეს შემ-
თხვევაში, კლასის დამრიგებელი არის ჯგუფის წევრი, რომელიც მასთან ერთად სხვა მასწავლებლე-
ბსა და სპეციალისტებსაც ითვალისწინებს. მასწავლებლების, მშობლებისა და სპეციალისტების კო-
ლაბორაცია ეხმარება აუტიზმის სპექტრის მქონე ბავშვებს საზოგადოებრივ ცხოვრებასა და სასკოლო 
გარემოში ეფექტურად ჩართვაში.

ისეთ კლასებში, სადაც სხვადასხვა საგანამანათლებლო საჭიროების რამდენიმე, განსაკუთრე-
ბულ სირთულეებს ვაწყდებით საკლასო ოთახის მოწყობისას. ამ შემთხვევაში მასწავლებელს უწევს 
საკლასო ოთახის ისე დაგეგმარება, რომელიც ოპტიმალური იქნება ყველა მოსწავლისთვის, ასევე, 
შეამცირებს ქაოსს და დაბნეულობას მოსწავლეებში. ქვემოთ ჩამოთვლილია ის სტრატეგიები, რო-
მელიც ამ შემთხვევაში დაეხმარება მასწავლებელს ეფექტური გეგმის შექმნასა და ჩამოყალიბებაში:

 y იმისთვის, რომ შევქმნათ ეფექტური, კარგად ორგანიზებული გუნდი, მნიშვნელოვანია არსე-
ბობდეს წერილობითი გეგმა და პასუხისმგებლობები;

 y თვალსაჩინოდ უნდა განთავსდეს ჯგუფის წევრების მოვალეობები, რაც დაეხმარება თითოეულ 
მასწავლებელს საკუთარი ვალდებულებებისა და პასუხისმგებლობების უკეთ ორგანიზებაში;

 y ჯგუფის წევრებისთვის ყველა აქტივობის, შესაბამისი სივრცისა და ოთახის, ასევე, მოსწავლის 
გაცნობა, რაც ბავშვსაც და მასწავლებელსაც დაბნეულობას და შფოთვას შეუმცირებს;

 y შეიქმნას წერილობითი ინსტრუქციები, რომლებიც მიმართულია უნარების გავარჯიშების, ქცე-
ვის მართვის, ვერბალური მსჯელობისკენ და ა.შ.;

 y საკლასო აქტივობები უნდაკავშირში იყოს ჯგუფის წევრების შესაძლებლობებსა და ინტერესე-
ბს, რათა შევქმნათ მამოტივირებელი გარემო;

 y ერთობლივი მუშაობა.

ორგანიზებულობა და სტრუქტურა

ასა-ს მქონე მოსწავლეებისთვის მნიშვნელოვანია ორგანიზებული, სტრუქტურული და ადვილად გა-
მოსაცნობი/პროგნოზირებადი გარემოს არსებობა. სტაბილურობა და თანმიმდევრულობა არის სწო-
რედაც რომ გასაღები ეფექტური განათლებისთვის, როგორც ზოგადსაგანმანათლებლო, ისე სპეცი-
ალიზებულ სკოლებში. მნიშვნელოვანია, რომ ამგვარი გარემო და თანმიმდევრულობა არსებობდეს 
სასადილო ოთხში, სკოლის ეზოში და ა.შ.

ფიზიკური გარემო

კარგად ორგანიზებული გარემო კრიტიკული მნიშვნელობისაა ასა-ს მქონე მოსწავლეებისათვის, 
რადგან სწორედ ეს უზრუნველყოფს პროგნოზირებადი და ადვილად გასაგები გარემოს არსებობას 
(Blakeley-Smith &Carr, Cale, Owen-DeSchryver, 2009). ფიზიკური გარემო მნიშვნელოვანია მოიცავდეს 
ძლიერ ვიზუალურ კომპონენტებს. საკლასო ოთახი უნდა იყოს ყოველთვის მოწესრიგებული, ყველა 
ნივთს უნდა ჰქონდეს თავისი ადგილი, რომელიც არ იცვლება. ვიზუალური და სმენითი სტიმულები 
მაქსიმალურად უნდა იყოს შემცირებული; კარგია საკლასო ოთახის ზონირება, რაც ხელს უწყობს კლა-
სის ორგანიზებას და პროგნოზირებადი გარემოს შექმნას.

საკლასო გარემო ისე უნდა იყოს ორგანიზებული, რომ ხელი შეუწყოს მოსწავლეთა დამოუკი-
დებლობის ხარისხის გაუმჯობესებას. ოთახი უნდა იყოს ადვილად მისაგნები, გადაასაადგილებელი 
სივრცე უნდა იყოს ადეკვატური, მნიშვნელოვანია არსებობდეს გასასვლელის ვიზუალური მიმანიშ-
ნებლები. მაგალითად, საკითხავი კუთხე შეიძლება მოვაწყოთ წიგნების თაროთი და დივნით, თუმცა, 
მნიშვნელოვანია იქ გვქონდეს შესაბამისი სურათიც გამოკრული, რომელზეც კითხვის პროცესი იქნება 
ასახული.

ასა-ს მქონე მოსწავლეები ხშირად საჭიროებენ შესვენებას, დამშვიდებას, სენსორულ აქტივო-
ბას. ფიზიკური გარემო აუცილებლად უნდა მოიცავდეს მოსწავლის საჭიროებებს და სტრატეგიულად 



218 აუტიზმის სპექტრის მქონე მოსწავლეებთან მუშაობა სკოლაში

ისე უნდა იყოს მოწყობილი, რომ შეამციროს გარეშე გამღიზიანებლებლის ზემოქმედების ალბათობა. 
მაგალითად, შეიძლება პრობლემური იყოს მოსწავლის ყურადღების მიქცევა, როდესაც ის კომპიუ-
ტერთან ახლოს ზის. ქვემოთ ჩამოთვლილია ის საჭირო სტრატეგიები, რომელიც ფიზიკური გარემოს 
მოწყობისას უნდა გავითვალისწინოთ:

 y თითოეული სფეროსთვის უნდა არსებობდეს მკვეთრად გამოყოფილი საზღვრები;
 y თითოეული აქტივობისთვის უნდა არსებობდეს შესაბამისი ვიზუალური მიმანიშნებლები;
 y უნდა არსებობდეს განსატვირთი ოთახი ან სივრცე;
 y უნდა არსებობდეს ადეკვატური ზომის სივრცე;
 y უნდა არსებობდეს სივრცე მოსწავლის ნივთების შესანახად;
 y მასალები უნდა იყოს ორგანიზებული;
 y სასწავლო მასალა ხელმისაწვდომ ადგილას უნდა იყოს განლაგებული.

მაქსიმალურად ყველა სტრატეგიის გამოყენება მოსწავლეებს დაეხმარებათ გარემოსთან ეფექტურად 
ადაპტაციასა და საკუთარი მოთხოვნილებებისა და საჭიროებების ეფექტურად დაკმაყოფილებაში.

ცხრილები

ცხრილების დანიშნულებაა მოსწავლეთა ინფორმირებულობა რუტინის თაობაზე და ეხმარება მათ 
დამოუკიდებლად ფუნქციონირებაში (Sterling-Turner & Jordan, 2007). ცხრილები ითვალისწინებს აბ-
სტრაქტულობის გაგებასაც, როგორიცაა, მაგალითად, დრო და მისი სწორი და კონკრეტული ფორმით 
წარმოდგენა. ვიზუალური ცხრილები საშუალებას აძლევს მოსწავლეებს მოემზადონ მოსალოდნელი 
მოვლენებისთვის, შეეგუონ ცვლილებებს, გაიგონ დროის მნიშვნელობა; შეიმცირონ შფოთვა. ამგვარი 
ცხრილების არსებობა არამარტო არასასურველი ქცევის შემცირებას გამოიწვევს, არამედ მოსწავლეს 
დამოუკიდებლობის ხარისხის გაუმჯობესებასაც შეუწყობს ხელს. ცხრილები შეიძლება წარმოდგენი-
ლი იყოს ჩანაწრების, პოსტერების ან ციფრული სახით. მნიშვნელოვანია ცხრილი იყოს ყველასთვის 
ადვილად ხელმისწვდომი. ის შესაძლოა იყოს ბევრნაირი ფორმატის. ცხრილი 3 წარმოადგენს ცხრილ-
თა იერარქიას. ცხრილების კომპლექსურობა დაკავშირებულია ინდივიდუალურ საჭიროებებსა და იმ 
სტრატეგიებთან, რომლებიც განსაზღვრავს მოსწავლის დამოუკიდებლობის ხარისხის გაუმჯობესებას.

ცხრილი 7. იერარქიის ცხრილი

გამოყენებული მასალა აღწერა მაგალითი

კონკრეტული

საგნების ცხრილი რეალური ან მინიატურუ-
ლი საგნები

პლასტმასის ჭიქა აღნიშნავს 
სასადილოში ჩასვლას. წითელი 
ბურთი აღნიშნავს შესვენებას.

სურათი/ფოტო რეალური ფოტოები სკოლის ავტობუსის სურათი, რო-
მელსაც სახლში მიჰყავს ბავშვე-
ბი სკოლიდან.

ხატი/ფერი გაფერადება ან სიმბო-
ლოები

წიგნში იმ ნაწილის გაფერადე-
ბა, რომელიც უნდა წაიკითხოს 
ბავშვმა.

სურათი/შავი და თე-
თრი

შავ-თეთრი ნახატები ან 
სიმბოლოები

კომპიუტერის შავ-თეთრი ნახატი 
აღნიშნავს ინფორმატიკის გაკვე-
თილს.

ნახატი სიტყვებთან 
ერთად

სიმბოლოები და ნახატე-
ბი შესაბამისი წარწერე-
ბით

დაფის სურათი, სადაც ასევე წე-
რია „დაფა“ – აღნიშნავს საკლა-
სო სამუშაოს.

წერილობითი სიტყვა დაწერილი ან დაბეჭ-
დილი სიტყვა, სიმბო-
ლოების და სურათების 
გარეშე

სიტყვა „დასვენება“, რომელიც 
აღნიშნავს გაკვეთილის დასრუ-
ლებას და შესვენების დროს.

ცხრილი 8. ვიზუალური ცხრილის მაგალითი:

ხანგრძლივობა აღწერა მაგალითი

კვირა ან თვე გამოყენებულია კალენდარი, სადაც 
მონიშნულია და ხაზგასმულია კვირე-
ბი, ან თვეები.

კვირის ცხრილი მოიცავს შემდეგს:
• ორშ: სკოლა, ტანვარჯიში.
• სამშ: სკოლა, სახლი’
• ოთხ: სკოლა, მეტყველება;
• ხუთ:სკოლა, სახლი;
• პარ: სკოლა, სახლი;
• შაბ: სპორტი, კაფე;
• კვ: ბებიას სახლი

მთელი დღე ცხრილი მოიცავს სკოლაში ყოფნის 
პერიოდს.

ცხრილი იწყება 8:300-დან და მთავრდება 3:30-
ზე. მოიცავს სიმბოლოებს, რომელებიც ასახავს 
ძირითად აქტივობებს.

ნახევარი დღე ცხრილი თვალსაჩინოა ნახევარი 
დღით, მეორე ნახევარი შემახსენებ-
ლებისა და მიმანიშნებლების მეშვე-
ბობით იგებს ბავშვი განრიგს.

დილის ცხრილი – 8:30-11:30. შუადღის ცხრილი 
– 11:30-3:30;

ნაწილობრივ 
დაგეგმვა

ცხრილი მოიცავს 3-5 აქტივობას 
დროის მცირე მონაკვეთში და ითვა-
ლისწინებს გარკვეულ ინტერვალებს.

1. მათემატიკა;
2. სააბაზანო
3. შესვენება.

მინი-ცხრილი ცხრილი შედგენილია კონკრეტული 
დავალების ან აქტივობისთვის, რო-
მელიც რამდენიმე საფეხურისგან 
შედგება.

დავალება, რომელსაც რამდენიმე საფეხუ-
რი სჭირდება შესასრულებლად, მათემატიკაა. 
ცხრილი მოიცავს შემდეგს:
• დაუბრუნდეს დავალებას;
• გადაშალოს გვერდ 5-ზე და შეასრულოს და-
ვალება;
• შეინახოს მასალები;
• დაისვენოს 5 წუთი.

წესები

საკლასო და საგაკვეთილო წესების არსებობა მნიშვნელოვანია ეფექტური საგანმანათლებლო გარე-
მოსთვის. წესები გამოხატავს და გამოკვეთს სოციალურად მისაღებ და ქცევით მოლოდინებს, რომლე-
ბიც ბავშვებს უბიძგებს ადეკვატური და მისაღები ქცევის წესებისა და ნორმების დაცვისკენ. წესები 
აუცილებელია გამოკრული იყოს საკლასო ოთახში რამდენიმე ადგილას ისე, რომ მოსწავლეებისთვის 
ადვილად დასანახი იყოს. განსხვავებული წესების არსებობა შეიძლება დაგვჭირდეს კონკრეტული, 
სპეციფიკური დავალებების შემუშავებისას, რომლებიც, ასევე, უნდა გამოიკრას საკლასო გარემოში, 
შესაბამის ადგილას (მაგალითად, კომპიუტერის მოხმარების წესები უნდა გამოიკრას კომპიუტერთან). 
წესები უნდა იყოს მინიმალური (არაუმეტეს ხუთი) და ადვილად გასაგები. მნიშვნელოვანია, რომ მა-
რტივად აღქმადი იყოს, რისთვისაც შეგვიძლია გამოვიყენოთ სურათები, სიმბოლოები, სიტყვები.

ასევე, შესაძლოა წესებთან ერთად გამოკრული იყოს შესაბამისი ქმედების აღმნიშვნელი სურა-
თებიც. მაგალითად, მოსწავლის სურათი, რომელიც მშვიდად ზის მერხთან და იწევს ხელს. თუ მხო-
ლოდ ფრაზას ან სიტყვას ვიყენებთ წესებისთვის, მნიშვნელოვანია ეს ფრაზები და სიტყვები მარტივი 
და ადვილად გასაგები იყოს. მნიშვნელოვანია, რომ წესები ვრცელდებოდეს ყველა აქტივობაზე. მაგა-
ლითად, თუ მოსწავლე ხელს იწევს იმისთვის, რომ საპირფარეშო ოთახში გასვლა ითხოვოს, მან იგივე 
მოქმედება უნდა გაიმეოროს სასადილოში ჩასვლის შემთხვევაშიც. თუ წესები კონტექსტისა და საჭი-
როების მიხედვით იცვლება, მოსწავლე აუცილებლად წინასწარ უნდა იქნეს გაფრთხილებული, რათა 
თავიდან ავიცილოთ შფოთვა და გაღიზიანება.

ზოგადი ცხრილი

ასა-ს მქონე მოსწავლეები მნიშვნელოვანია წინასწარ იცნობდნენ საგაკვეთილო ცხრილს. მნიშვნე-
ლოვანია რომ ცხრილი ხელმისწავდომი იყოს მათთვის და ნებისმიერ დროს შეეძლოთ ცხრილში 
ჩახედვა და შემდგომი აქტივობისთვის მომზადება. ითვლება, რომ ვირჯინიის სწავლის სტანდარტი 

არის ცხრილის ზოგადი ფორმა, რომელიც კონკრეტული სირთულეების მქონე ბავშვებთან ეფექტურად 
გამოიყენება.

ცხრილი 9. ფუნქციური უნარების სწავლების ცხრილი.

ცხრილი შედეგი

ზოგადი საგანმანათლებლო 
ცხრილი ადაპტირებით ან ადაპ-
ტირების გარეშე.

მოსწავლეები თანაკლასელების მსგავსი შედეგებით ამთავრებენ სა-
სწავლო წელს.

ფუნქციური, გენერალიზებული 
უნარები, რომელიც მნიშვნელო-
ვანია ყოველდღიური ცხვორე-
ბისთვის.

მოსწავლეები ეუფლებიან ძირითად, მნიშვნელოვან უნარებს, რომ-
ლებსაც იყენებენ სახლში, საზოგადოებაში, სკოლასა და სამუშაო გა-
რემოში.

სპეციფიკური ცხოვრებისეული 
რუტინისთვის მნიშვნელოვანი 
უნარები.

მოსწავლეები აკადემიურ უნარებს ივარჯიშებენ ყოველდღიურ ცხო-
ვრებაში, ბუნებრივ გარემოში. მაგალითად, კითხულობენ ლანჩის 
დროს მენიუს, ითვლიან ხურდას კვების ჯიხურებში ჩასაყრელად და ა.შ.

ჩამანაცვლებელი სტრატეგიებით 
აკადემიური უნარების დაუფლება

მოსწავლები ფუნქციური ცხრილის მეშვეობით ეუფლებიან სხვადას-
ხვა აკადემიურ უნარს. მაგალითად: ფულის დათვლა, გადასახადის და 
ფულის ერთმანეთთან დაკავშირება. სურათების გამოყენება რესტო-
რანში მენიუს შეკვეთისას და ა.შ.

საიდან დავიწყოთ ინდივიდუალური გეგმის შექმნა

ასა-ს მქონე მოსწავლეები სწავლის პროცესში სხვადასხვა სირთულეს შეიძლება წააწყდეს. როდე-
საც დგება ინდივიდუალური გეგმა, მნიშვნელოვანია თავდაპირველად შეფასდეს ბავშვის ის უნარები, 
რომლებიც საგანმანათლებლო პროცესში ძირითადი მნიშვნელობისაა. მულტიდისციპლინურმა გუნ-
დმა, რომელიც შედგება მშობლებისა და სხვადასხვა სპეციალისტის, ასევე მასწავლებლისგან, მნიშ-
ვნელოვანია გაითვალისწინონ შემდეგი ფაქტორები:

 y რომელი უნარები და სფეროს შეფასებაა მნიშვნელოვანი?
 y შეფასება ეფუძნება თუ არა ასა-ს მქონე მოსწავლისთვის ყველაზე მნიშვნელოვან უნარებს 

(მაგ.: სოციალიზაცია, პრაგმატული კომუნიკაცია, სენსორული გადამუშავება, აზროვნების უნა-
რი)?

 y რომელი მეთოდები და ინსტრუმენტები იქნება ყველაზე ეფექტური ამ უნარების შესაფასებ-
ლად?

 y რომელი მეთოდებია ყველაზე ავთენტური ასა-ს მქონე მოსწავლის უნარების განვითარებისა 
და რეალურ ცხოვრებაში განზოგადებისთვის?

 y რამდენად ესადაგება აუტიზმის სპექტრის მქონე მოსწავლის საჭიროებებს და ინდივიდუა-
ლურ მახასიათებლებს შეფასებისთვის გამოყენებული ინსტრუმენტები და მეთოდები?

 y როგორ შეიძლება შეფასების სისტემის მოდიფიცირება იმისთვის, რომ ყველაზე ავთენტური, 
სანდო და ვალიდური ინფორმაციის მოპოვება შევძლოთ?

ქვემოთ მოყვანილია ის სტრატეგიები და ინსტრუმენტები, რომლებიც მოსწავლის შეფასე-
ბისთვის მნიშვნელოვანი და გადამწყვეტია.

შეფასების ინსტრუმენტები და სტრატეგიები

გამომდინარე იქიდან, რომ ყველა მოსწავლე (მათ შორის, ასა-ს მქონე მოსწავლეები) უნიკლაური 
ინდივიდები არიან და ერთმანეთისგან განსხვადებიან სწავლის სტილით, კომუნიკაციით, სააზროვნო 
უნარებითა და ა.შ., აუცილებელია შეფასებისას გამოვიყენოთ მრავალფეროვანი ინსტრუმენტები და 
მეთოდები. ეს ინსტრუმენტები უნდა მოიცავდეს: 1) სტანდარტიზებული შეფასების ინსტრუმენტებს, 2) 
ინფორმაციასა და ცხრილზე დაყრნობით შემუშავებულ შეფასებას, 3) დროის პერიოდზე დამოკიდე-
ბულ შეფასებას. ამ ინსტრუმეტებთა ერთად მნიშვნელოვანია არსებობდეს უნარების პირდაპირი შე-
ფასება (გამოკითხვა); სიხშირის სკალები, ინტერვიუ და პირდაპირი დაკვირვება.

სტანდარტიზებული შეფასების ინსტრუმენტები:

ამ ტიპის ინსტრუმენტები მნიშვნელოვანია გამოიყენოს სპეციალისტებმა. შეფასება ხდება ბავშვის 
განვითარების, წინააკადემიური უნარების, აკადემიური უნარების, მეტყველებისა და კომუნიკაციის, 
ასევე ადაპტური ქცევის. აუტიზმის სპექტრის მქონე ბავშვებისთვის სპეციფიკური შეფასების სტანდა-
რტული ინსტრუმენტები არსებობს:

 — ფსიქოგანათლების პროფილი – მესამე გამოცემა (PEP-3; Schopler, lansing, Reichler&Marcus).
 — მოზარდთა და მოზრდილთა ფსიქოგანათლების პროფილი (AAPEP; Mesibov, SCHOPLER, 

Schaffer&Landrus)
 — ნეიროფსიქოლოგიური დიაგნოსტიკა

შემფასებლებმა შეფასების ინსტრუმენტები უნდა შეარჩიონ შემდეგი ფაქტორების 
გათვალისწინებით:

 — შეფასების მიზანი;
 — ის პოპულაცია, რომელთა მონაწილეობითაც მოხდა ტესტის სტანდარტიზება (ასაკი, რასა, 

ეთნიკურობა, სქესი);
 — ტესტირების ფორმატი (შეესაბამება თუ არა მოსწავლის შესაძლებლობებს?);
 — შეესაბამება თუ არა მოსწავლის ქრონოლოგიურ და მენტალურ ასაკს?

სტანდარტიზებული შეფასება მნიშვნელოვანია მოსწავლის უნარების დონის განსასაზღვრად. 
ასევე მნიშვნელოვანია სკოლის პერსონალმა გაითვალისწინოს, რომ ისეთი სტანდარტიზებული ტე-
სტები, როგორებიცაა: ინტელექტის ტესტი ხშირად შეიძლება მოსწავლის განვითარების სრულ და 
რეალურ სურათს არ იძლეოდეს. რადგან შეფასების პროცესში მნიშვნელოვანია ბავშვის ქცევის, გან-
წყობის, ემოციური რეგულაციისა და სხვა ასპექტები, რომლებიც დიდ გავლენას ახდენს მათ რეალურ 
შესაძლებლობასა და უნარებზე. აქედან გამომდინარე, პირველ რიგში აუცილებელია სტანდარტიზე-
ბული ტესტები ჩაატარონ ტესტის ჩატარებასა და ინტერპრეტაციაში გაწვრთნილმა სპეციალისტებმა 
შესაბამისი დამადასტურებელი დოკუმენტით, კერძოდ ფსიქოდიაგნოსტებმა, ნეიროფსიქოლოგებმა, 
რომლებიც მხოლოდ ქულობრივ შეფასებას არ დაეყრდნონ და ბავშვის ქცევისა და უნარების ინტერპ-
რეტაცია შეუძლიათ.

უნარების/თვისებების ჩამონათვალზე დაფუძნებული შეფასება

უნარების ცხრილზე დაფუძნებული შეფასება ხშირად უფრო ავთენტურ და რეალურ შედეგებს იძლევა 
ბავშვის შესაძლებლობებთან დაკავშირებით. ცხრილზე დაფუძნებული შეფასება ითვალისწინებს გა-
რემო ფაქტორების, ინდივიდუალური შესაძლებლობებისა და ძლიერი მხარეებისა და საჭიროებების 
გამოყენებას. შეფასება ტარდება შესაბამისი სპეციალისტის მიერ, რომელსაც ამ სფეროში აქვს გა-
მოცდილება და შესაბამისი დამადასტურებელი დოკუმენტი. ქვემოთ მოყვანილია მაგალითი, რომელ-
საც ცხრილზე დაფუძნებული შეფასება მოიცავს:

 — მშობლიური ენისა და სასწავლო უნარების შეფასება (ABLLS-R; Partington, J.2006);
 — ვერბალური განვითარების შეფასებისა და დაგეგმვის პროგრამა (VB-MAPP) (Sundberg, 

M.L.,2008);
 — სოციალური და კომუნიკაციური უნარების შეფასება აუტიზმის სპექტრის მქონე ბავშვებში 

(QUIL et al., 2000);
 — საბაზისო უნარების შესაფასებელი ბრიგანსის სადიაგნოსტიკო ცხრილი (Brigance, 1983).

მონაცემთა შეგროვება/დროის ინტერვალში პერიოდული შეფასება:

სტანდარტული ინსტრუმენტების გარდა, ხშირად ავთენტური და ვალიდური ინფორმაციის მისაღებად 
მნიშვნელოვანია მონაცემეთა ანალიზი (Helfin &Alaimo,2007). მონაცემთა ანალიზი პასუხობს ისეთ შე-
კითხვებს, როგორიცაა: „როგორია მოსწავლის ინდივიდუალური ფუნქციონირების ხარისხი მის ბუნებ-
რივ გარემოში?“ მონაცემთა ანალიზის ყველაზე გავრცელებული ფორმა დაკვირვებაა. ასევე, მნიშვნე-
ლოვანია ინტერვიუ და სიხშირის ცხრილების წარმოებაც. მონაცემთა ანალიზი, ძირითადად, მოიცავს 
იმ უნარების შეფასებას, როგორებიცაა: ფუნქციონირების ხარისხი, კომუნიკაციის უნარი, სოციალური 
კომპეტენცია, თვითმომსახურება. მონაცემთა ანალიზი ყველაზე ხშირად გამოიყენება გამომწვევი 

ქცევებისა და იმ მოვლენების შესაფასებლად, რომლებიც ბავშვის სწავლის პროცესზე ახდენს გავლე-
ნას (ფუნქციური ქცევითი ანალიზი). მონაცემთა ანალიზის მაგალითი იხილეთ მე-11 ცხრილ ში.

ცხრილი 11.

მონაცემთა ანალიზი/მონაცემთა შეგროვების ფორმა

ქცევის სიხშირის ჩანაწერის ფორმა:

ქვემოთ მოყვანილ ფორმაში მნიშვნელოვანია გავითვალისწინოთ დაკვირვების დრო და არასასურვე-
ლი ან დასაკვირვებელი ქცევის გამოვლენის სიხშირე.

მოსწავლის სახელი:

თარიღი:

სასწავლო/ქცევითი მიზნები

დაკვირვების სრული დრო ორშაბათი სამშაბათი ოთხშაბათი ხუთშაბათი პარასკევი

უნარების/ქცევის სიხშირე

ქცევის გამოვლენის რაოდენობა

დროის განსაზღვრის ჩანაწერის ფორმა:

მოსწავლის სახელი:

თარიღი:

სასწავლო/ქცევითი მიზნები

ქცევისს/ნარი ხანგრძლივობა/ხასიათი დაწყება შეწყვეტა დროის მონაკვეთი
ჯამი

ამ ფორმაში იწერება დაკვირვებაზე დახარჯული დრო, როდის იწყება გარკვეული ქცევა და მთავ-
რდება. ქცევის აღმოცენების დროს ვაჯამებთ და ვწერთ დროის მონაკვეთის გრაფაში.

მონიტორინგის ფორმა

ქვემოთ მოცემული ფორმა აფასებს დასაკვირვებელ აქტივობას.

თარიღი:

მოსწავლე:

მასწავლებელი:

აქტივობა მიზანი: 1 მიზანი: 2 მიზანი: 3

+    ასრულებს დავალებას დამოუკიდებლად;
ვ.   ასრულებს დავალებას ვერბალური მიმანიშნებლების დახმარებით;
ვ.ზ. ასრულებს დავალებას ვიზუალური მიმანიშნებლების დახმარებით;
—    არ ასრულებს დავალებას.
მნიშვნელოვანია ვიცოდეთ, რომ აუტიზმის სპექტრის მქონე ყველა მოსწავლე ერთმანეთისგან 

თავიანთი ინდივიდუალური შესაძლებლობებითა და მახასიათებლებით საგრძნობლად განსხვავდე-
ბა. ქვემოთ მოყვანილი ცხრილი ნათელი მაგალითია იმისა, თუ შესაფასებლად მნიშვნელოვანი უნა-
რებისთვის რომელი ინსტრუმენტები და მეთოდები იქნება სანდო და ვალიდური:

ცხრილი 12. უნარების და მათი შეფასების შესბამისი ინსტრუმენტების და მიდგომების ჩამონათვალი.

უნარები სტანდარტული 
ინსტრუმენტები

ცხრილზე დაფუძ-
ნებული შეფასება

მონაცემთა ანალიზი

ინტერვიუ სიხშირის 
სკალა

დაკვირვება



თავი 10 როგორ შევადგინოთ ინდივიდუალური სასწავლო გეგმა  223

კოგნიტური ✔ ✔ ✔ ✔

წინააკადემიური/
აკადემიური

✔ ✔ ✔

სოციალური და ქცე-
ვითი კომპეტენცია

✔ ✔ ✔ ✔

მეტყველება/კომუ-
ნიკაცია

✔ ✔ ✔

სენსორული სირთუ-
ლეები.

✔ ✔ ✔ ✔

იმისათვის, რომ დარწმუნებული ვიყოთ რამდენად ადეკვატური და სწორია შეფასება, მნიშვნელოვა-
ნია პასუხი გავცეთ შემდეგ შეკითხვებს:

✔ აქვს თუ არა ბავშვს რაიმე ტიპის სამედიცინო, ვიზუალური ან სმენითი სირთულე, რომე-
ლიც შეფასებას ხელს შეუშლის? თუ ასეა, მაშინ როგორ შეიძლება შეფასებისა და გარემოს 
აკომოდაცია?

✔ რა არის მოსწავლეებთან კომუნიკაციის ყველაზე ეფექტური საშუალება (სურათები, საუ-
ბარი, ჟესტები)?

✔ როგორ ურთიერთობს ასა-ს მქონე მოსწავლე თანაკლასელებთან (საუბრით, ჟესტებით)?

✔ მოტივირებულია თუ არა მოსწავლე ჩაერთოს შეფასების პროცესში? თუ არა, როგორ შეი-
ძლება დავეხმაროთ და ავუმაღლოთ მოტივაცია მოსწავლეს შეფასებაში ჩასართავად?

✔ არის თუ არა შეფასების გარემო ბავშვის საჭიროებებისა და მოთხოვნილებების ადეკვა-
ტური? არსებობს თუ არა რაიმე ტიპის ხელის შემშლელი ფაქტორები არსებულ გარემოში?

✔ ითვალისწინებს შეფასება ბავშვის ყურადღების მოცულობას?

✔ აქვს თუ არა ბავშვს გამომწვევი ქცევები, რომლებიც ხელს უშლის შეფასების პროცესს? 
შესაძლებელია თუ არა ამგვარი ქცევების შემცირება შეფასებისას?

მიზნების განსაზღვრა

შეფასების საფუძველზე ასა-ს მქონე მოსწავლის ძლიერ მხარეებზე დაყრდნობითა და საჭიროებების 
გათვალისწინებით აკადემიური უნარების განვითარებისთვის შემუშავდება მიზნები. შესაბამისი მიზ-
ნების არსებობა მნიშნელოვანია ადდეკვატური სასწავლო ცხრილისა და ინდივიდუალური გეგმის შე-
სადგენად.. მიზნები აუცილებლად უნდა მოიცავდეს მოსწავლის საჭიროებებს. მულტიდისციპლინური 
გუნდის წევრებმა (ოჯახის წევრები, მასწავლებლები, სხვადასხვა სპეციალისტი) მიზნების ჩამოყალი-
ბებისას მნიშვნელოვანია გაითვალისწინონ:

✔ იმ უნარების განვითარება, რომელიც ზოგადსაგანამნათლებლო ცხრილის მხიედვით არის 
მნიშვნელოვანი;

✔ ფუნქციური დამოუკიდებლობა;

✔ კომუნიკაცია;

✔ საზოგადოებასთან ურთიერთობის შესაძლებლობა;

✔ ინტერაქციის ტიპი, სიხშირე, ბუნება და რეციპროკულობა;

✔ სამუშაო ჩვევები და სასწავლო უნარები;

✔ ხელისშემშლელი ქცევები;

✔ უსაფრთხოების ჩვევები.
სკოლის გუნდმა უნდა შეაგროვოს მონაცემები და შეაფასოს ის მიზნები, რომლებიც დაისახა მო-

სწავლის აკადემიური უანრების გასავითარებლად. სურათი 1. გვაჩვენებს სწავლების იმ მნიშვნელო-
ვან პროცესებს, რომლებიც ეფექტური ინდივიდუალური სასწავლო გეგმის შედგენისას გადამწყვეტი 
მნიშველობისაა:

მიზნების ფორმირება მნიშნელოვანია ეფექტური ინდივიდუალური სასწავლო პროგრამისთვის. 
აუცილებელია დავისახოთ ისეთი მიზნები, რომელთა გააზომვაც და დაკვირვებაც შესაძლებელია. გა-
ზომვადი მიზნები მოიცავს ხუთ ძირითად კომპონენტს:

1. პირობები, რომლებშიც ბავშვებს უწევთ საკუთარი რესურსისა და უნარების 
გამომჟღავნება;

2. მოსწავლის სამომავლო მიზნების გაწერა;

3. გაზომვადი და დაკვირვებადი უნარები;

4. კრიტერიუმები, რომლებსაც უნდა აკმაყოფილებდეს მოსწავლე მიზნის მისაღწევად;

5. დრო, რომელიც სჭირდება მოსწავლეს კონკრეტული მიზნის მისაღწევად.
ქვემოთ მოყვანილია მაგალითი გაზომვადი მიზნებისა, რომლებიც მნიშვნელოვანია ფუნქციური 

უნარების ცხრილის შესადგენად:
33 როდესაც აუტიზმის სპექტრის მქონე მოსწავლე, პირობითად, მერი, აპირებს სასადილოში წვე-

ნის ყიდვას, მერი შეძლებს შესაბამისი თანხის სწორად დათვლას 100% სიზუტით.
შემდეგი მიზანი უკავშირდება, პირობითად, ირაკლის, რომელიც სწავლობს მოდიფიცირებული 

სასწავლო გეგმით:
33 როდესაც შევეკითხებით ირაკლის, როგორ გრძნობს თავს, ის შეძლებს დაასახელოს ემოცია და 

აღწეროს ის 80% სიზუსტით.
ქვემოთ მოყვანილია ცხრილი (იხ. ცხრილი 13), რომელიც ეფუძნება აუტიზმის სპექტრის მოსწა-

ვლეებისთვის შემუშავებულ სტრატეგიებს (ეყრდნობა აუტიზმის სპექტრის აშლილობის ეროვნული 
პროფესიული განვითარების ცენტრს)1.

ცხრილი 13. მტკიცებულებებზე დაფუძნებული სწავლების სტრატეგიები აუტიზმის სპექტრის მქონე 
ბავშვებისა და მოზარდებისთვის:

(წყარო: აუტიზმის სპექტრის აშლილობის ეროვნული პროფესიული განვითარების ცენტრი; 2009 -The 
National Professional Development Center on Autism Spectrum Dsiroders, 2009).

ფაქტებზე დაფუძნებული 
სტრატეგიები

აკადემიური/ 
სააზროვნო უნარები

ქცევა კომუნიკაცია თამაში სოციალიზაცია

შემთხვევაზე დაფუძნებული 
ინტერვენცია

✔ ✔ ✔ ✔ ✔

კომპიუტერული  
ინსტრუქციები

✔

სხვადასხვა  
განმამტკიცებლები

✔ ✔ ✔

1  hhtp://autismpdc.fpg.unc.edu/content/briefs

სურათი ბ. 

მიზნების ფორმირება მნიშნელოვანია ეფექტური ინდივიდუალური სასწავლო 

პროგრამისთვის. აუცილებელია დავისახოთ ისეთი მიზნები, რომელთა გააზომვაც და 

დაკვირვებაც შესაძლებელია. გაზომვადი მიზნები მოიცავს ხუთ ძირითად კომპონენტს: 

1. პირობები, რომლებშიც ბავშვებს უწევთ საკუთარი რესურსისა და უნარების

გამომჟღავნება;

2. მოსწავლის სამომავლო მიზნების გაწერა;

3. გაზომვადი და დაკვირვებადი უნარები;

4. კრიტერიუმები, რომლებსაც უნდა აკმაყოფილებდეს მოსწავლე მიზნის მისაღწევად;

5. დრო, რომელიც სჭირდება მოსწავლეს კონკრეტული მიზნის მისაღწევად.

ქვემოთ მოყვანილია მაგალითი გაზომვადი მიზნებისა, რომლებიც მნიშვნელოვანია 

ფუნქციური უნარების ცხრილის შესადგენად: 

✔ როდესაც აუტიზმის სპექტრის მქონე მოსწავლე, პირობითად, მერი, აპირებს

სასადილოში წვენის ყიდვას, მერი შეძლებს შესაბამისი თანხის სწორად დათვლას  

100% სიზუტით. 

სწავლების 
პროცესი 

გეგმა 

 სწავლება 

მონაცემთა 
შეგროვება  

სტრატეგიის 
წარმატების 

შეფასება 

 
სასწავლო 

სტრატეგიების 
გადახედვა 

დისკრეტული სწავლება ✔ ✔ ✔ ✔ ✔

ჩაქრობა ✔

ფუნქციური ქცევითი  
ანალიზი

✔ ✔

ფუნქციური კომუნიკაციური 
ტრენინგი

✔ ✔

ბუნებრივი ინტერვენცია ✔ ✔ ✔

მეწყვილეს დახმარება ✔ ✔

ბარათებით კომუნიკაცია 
(პექსი)

✔ ✔ ✔

ძირითადი უნარების  
ტრენინგი

✔ ✔ ✔ ✔ ✔

ჩარევა, ინსტრუქციის მიცემა ✔ ✔

განმტკიცება ✔ ✔ ✔

თვითმართვა ✔ ✔ ✔ ✔ ✔

სოციალური ნარატივები ✔ ✔ ✔ ✔ ✔

სოციალური უნარების ჯგუფი ✔

მეტყველების ალტერნატიუ-
ლი გაჯეტები (VOCA)

სტიმულის კონტროლი ✔ ✔

სტრუქტურირებული სამუშაო 
სისტემა

✔ ✔

დავალების ანალიზი ✔ ✔ ✔ ✔

დროის გადავადება ✔ ✔ ✔ ✔

ვიდეომოდელირება ✔ ✔ ✔ ✔

ვიზუალური მხარდაჭერა ✔ ✔ ✔ ✔ ✔

სისტემური ინსტრუქციები/მითითებები

სისტემური ინსტრუქციები გულისხმობს კარგად დაგეგმილ ინსტრუქციებს, რომლებიც მასწავლებ-
ლისგან მოითხოვს ნათელი და ორგანიზებული სასწავლო მასალის არსებობასა და მკაფიო მითითე-
ბების თანმიმდევრობას. როდესაც სისტემურ ინსტრუქციებს ვთავაზობთ გუნდს, მნიშვნელოვანია პა-
სუხი გავცეთ შემდეგ შეკითხვებს:

1. როგორ არის კონკრეტული უნარი აღწერილი?

2. რა საფეხურები არსებობს კონკრეტული უნარის სწავლებისას?

3. როგორ უნდა ჩამოყალიბდეს ინსტრუქციები?

4. სად და როგორ უნდა მივაწოდოთ მოსწავლეებს ინსტრუქციები?

5. რომელი მიმანიშნებლები უნდა გამოვიყენოთ სწავლების პროცესში?

6. რა განმამტკიცებლები შეგვიძლია გამოვიყენოთ მოტივაციის ასამაღლებლად?

7. როგორ მოვიქცევით თუ ბავშვი კითხვაზე სწორად/არასწორად გვიპასუხებს?

8. როგორ შეიძლება პროგრესის გაზომვა?

9. როგორ უნდა მივხვდეთ იმას, რომ მოსწავლემ დასახულ მიზანს მიაღწია?

10. რა იქნება შემდეგი საფეხური?

სისტემური ინსტრუქციები მოიცავს:

 y გაკვეთილის სწორად დაგეგმვას;
 y ადეკვატური დროის ლიმიტის განსაზღვრას;
 y უკუკავშირის მიწოდებას;
 y შეცდომების გასწორებას;
 y მოსწავლეების წახალისებას;
 y გაკვეთილის მონიტორინგს.

სისტემური ინსტრუქციები გულისხმობს იერარქიული პრინციპით დალაგებული მითითებების 
თანმიმდევრობას, დაწყებული ყველაზე საბაზისო საფეხურიდან დამთავრებული კომპლექსური მასა-
ლების მიწოდებით. ამ შემთხვევაში მასწავლებლებს შეიძლება დავალებების მცირე საფეხურებად 
დაყოფა მოუწიოთ. ბავშვის ასაკის მატებასთან ერთად მასწავლებლების მიზნებიც იცვლება. მასწა-
ვლებლებმა აუცილებლად უნდა გაითვალისწინონ ის, რომ აუტიზმის სპექტრის მქონე მოსწავლეე-
ბისთვის მეტად სარგებლიანი და დადებითი შედეგის მომტანი იქნება არა სწორხაზოვანი და რიგი-
დული სწავლება, არამედ მათი საჭიროებებისა და მოთხოვნების შესაბამისად გარემოს აკომოდაცია 
და მოდიფიცირება.

მითითებების ინტენსივობა

როდესაც მასწავლებელი გეგმავს რაიმე ტიპის აქტივობას, მნიშვნელოვანია განსაზღვროს ამ 
აქტივობისთვის საჭირო მითთებების რაოდენობა. ჩვეულებრივ, რაც უფრო მრავალფეროვან 
ინტერვენციურ პროცედურებს გამოიყენებს მასწავლებელი, მით უკეთეს შედეგს მიიღებს (Lovaas, 
1987; NRC,2001; Nelson &Huefner, 2003; Wolfe &Neisworh,2005). გარდა მითითებებუის/ინსტრუქციე-
ბის რაოდენობისა, გაცილებით მნიშვნელოვანია განისაზღვროს ამ ინსტრუქციათა ხარისხი. საე-
რთაშორისო კვლევითი საბჭოს, NRC (National Research Council) მიხედვით, რეკომენდებულია ასა-ს 
მქონე მოსწავლეები კვირაში 25 საათი დაკავებულები იყვნენ კონკრეტული აქტივობებით; თუმცა, 
ეს ინსტრუქციები და აქტივობები უნდა იყოს სისტემატური და ინტენსიური, იმისათვის, რომ მათ 
გამოყენებას შედეგი ჰქონდეს. მნიშვნელოვანია ეს აქტივობები არა მხოლოდ აკადემიურ საქ-
მიანობას მოიცავდეს, არამედ ზრუნავდეს ასა-ს მქონე მოსწავლის მოტივაციის ამაღლებასა და 
კომუნიკაციური უნარების გაუმჯობესებაზეც.

მითითებების ფორმატი

მითითებები სხვადასხვა ტიპის შეიძლება იყოს, მაგალითად: პირისპირ ინსტრუქციის მიცემა, 
ჯგუფური აქტივობები, მოსწავლის მიერ ინიცირებული ინტერაქცია, მასწავლებლის მხრიდან 
ინიცირებული ინტერაქცია, თამაში და მეწყვილეს დახმარება. ასა-ს მქონე მოსწავლეების გა-
ნათლებისას მნიშვნელოვანიამითითებების მრავალფეროვანი ფორმატის გამოყენება, რადგან 
შეიძლება ერთ მათგანი უკეთესად ერთვებოდეს მასწავლებლის მიერ ინიცირებულ ინტერაქ-
ციაში, როდესაც მეორე ბავშვი ჯგუფური აქტივობით უფრო მეტ უნარებსა და შესაძლებლობებს 
ავლენდეს. მაგალითად, ასპერგერის სინდრომის მქონე მოსწავლე, რომელიც სწავლობს საჯარო 
სკოლაში, შეიძლება სარგებელს იღებდეს და ერთვებოდეს ყველანაირ სასწავლო ფორმატში, მა-
შინ, როდესაც საშუალო ხარისხის აუტიზმის სპექტრის აშლილობის მქონე მოსწავლეს მეტი დრო 
და კონკრეტული ინსტრუქციების მიცემა შეიძლება დასჭირდეს.
როდესაც მითითებების ფორმატს განვსაზღვრავთ, უმნიშნელოვანესია გავითვალისწინოთ კონ-
კრეტული მოსწავლის ყურადღების კონცენტრაციის, კომუნიკაციისა და სოციალური ფუნქციონი-
რებისთვის აუცილებელი უნარები.

გენერალიზება

ასა-ს მქონე მოსწავლეებს ხშირად აქვთ სირთულეები დასწავლილი უნარების ახალ გარემოში გა-
ნზოგადებისას. აქედან გამომდინარე, სასწავლო გეგმისა და ცხრილის მნიშვნელოვან და ძირითად 
ნაწილს, სწორედაც რომ, განზოგადების უნარის სტიმულირება უნდა მოიცავდეს, რაც ბუნებრივ გარე-
მოში სხვადასხვა უნარის დასწავლას გულისხმობს. მოსწავლის უნარი, განაზოგადოს ესა თუ ის დასწა-
ვლილი აქტივობა, ეფუძნება შემდეგ გარემოებებს: დრო, ადგილი, მასალა და ადამიანები.



თავი 10 როგორ შევადგინოთ ინდივიდუალური სასწავლო გეგმა  227

განვიხილოთ თითოეული მათგანი:
 y დრო – დასწავლილი უნარების სისტემატურად უნდა განმტკიცდეს; ისინი ინტენსიურად უნდა 

იყოს გამოყენებული სხვადასხვა აქტივობაში;
 y გარემო – გულისხმობს დასწავლილი უნარების სხვადასხვა გარემოში გამოვლენას: სახლში, 

სკოლაში, საზოგადოებაში და ა.შ.;
 y მასალა – შესაძლებლობა, რომ უნარი სხვა მსგავს აქტივობაში გადაიტანოს;
 y ადამიანები – გამომამჟღავნოს საკუთარი შესაძლებლობები არ ამხოლოდ ნაცნობ, არამედ 

ახალ და უცნობ სიტუაციაში და ადამიანებთანაც.
მას შემდეგ რაც მასწავლებელი მიზნებს დაისახავს და დაიწყებს მათ განხორციელებას, ყველაზე 

ბოლო საფეხური გენერალიზაციის უნარის შემოწმება უნდა იყოს. შემდეგი სტრატეგიები დაგვეხმარე-
ბა უნარების გენერალიზებაში:

 y სწავლების პროცესში მაქსიმალურად გამოვიყენოთ ბუნებრივი მასალები თუ საშუალება 
იქნება, ზოგი უნარის დასწავლა მოვახდინოთ ბუნებრივ გარემოში;

 y ერთი და იგივე მითითებები მოსწავლეს სხვადასხვა გარემოში, სხვადასხვა დროს, ასევე, 
სხვადასხვა მასწავლებლისგან უნდა მიეცეს. მნიშვნელოვანია, რომ ეს ინსტრუქციები ოჯახში 
მშობლებმაც გამოიყენონ;

 y სწავლისას გამოვიყენოთ პოზიტიური, ბუნებრივი, არამატერიალური განმამტკიცებლები (მაგ., 
შექება).

 y ძირითადი უნარები სხვადასხვა გარემოში დავასწავლოთ.

როგორ გავუმკლავდეთ გაკვეთილის პროცესში არასასურველ,  
ხელის შემშლელ ქცევებს

ასა-ს მქონე მოსწავლეებს ხშირად აქვთ ქცევის სირთულეები, რაც, თავის მხრივ, ხელის შემშლე-
ლია მათი ზოგადასაგანმანათლებლო სივრცეში ეფექტური ჩართულობისთვის. ხელშემშლელი, არა-
სასურველი ქცევა თავისი სიხშირით და სიმწვავით ერთამნეთისგან განსხვავდება. განათლების და 
საგანმანათლებლო პროცესის დაგეგმვის ძირითადი და მნიშვნელოვანი ასპექტი კი სწორედ ამ-
გვარ ქცევებთან გამკლავებაა. იმისათვის, რომ გავუმკლავდეთ მსგავს სირთულეებს, პირველ რიგში, 
მნიშვნელოვანია გამოვარკვიოთ ის მიზეზები, რომლებიც ამგვარ ქცევას უდევს საფუძვლად.. ქცევის 
ფუნქციური ანალიზი მნიშნელოვანია გაკეთდეს მაშინ, როდესაც ბავშვის ქცევა ხელს უშლის მის ან 
თანაკლასელის ეფექტურ ჩართულობასა და აქტივობას საგაკვეთილო პროცესში. ფუნქციური ანალი-
ზი გულისხმობს პრობლემური ქცევის აღწერას, მის წინმსწრებ და შემდგომ მოვლენებს. პრობლემუ-
რი ქცევის წინმსწრები და შემდგომი მოვლენების გამოვლენა საშუალებას გვაძლევს, ვივარაუდოთ 
არასასურველი აქტივობის მიზანი. როგორც კი არასასურველი ქცევის ფუნქციას გავიგებთ, მულტი-
დისციპლინურ გუნდთან ერთად, მასწავლებლებმა უნდა დაგეგმონ ისეთი ინტერვენციები, რომლებიც 
მაგვარ ქმედებას აღმოფხვრის ან მისაღები აქტივობით ჩაანაცვლებს. მნიშნელოვანია გვესმოდეს, 
რომ პრობლემური ქცევა, სპეციალური საგნამანათლებლო საჭიროების მქონე ბავშვებში არ უნდა ჩა-
იხშოს. აუცილებელია, მასწავლებელმა და სპეციალისტმა ამ ქმედების მიზანი და მიზეზი გამოარკვი-
ონ, გაიგონ ბავშვის მდგომარეობა და შემდგომ ერთობლივად დაგეგმონ სწორი, ბავშვისთვის მისაღე-
ბი სტრატეგიები, რომლებიც პრობლემური ქცევის შემცირებაში დაეხმარება მას.

ქცევის ფუნქციური ანალიზი/შეფასება

1. მულტიდისციპლინური გუნდი. გუნდი უნდა შედგებოდეს იმ მასწავლებლისგან/დამრიგებლისგან, 
სპეციალური განათლების მასწავლებლისგან, სპეციალისტებისგან და ასა-ს მქონე მოსწავლის 
მშობლებისგან, რომელთანაც უნდა განხორციელდეს შესაბამისი შეფასება. თუ მოსწავლეს აქვს 
შესაბამისი ინტელექტუალური შესაძლებლობები და განვითარების დონე, ისიც უნდა იყოს ჩართუ-
ლი გუნდის მუშაობაში.

2. სამიზნე, დასაკვირვებელი ქცევის შერჩევა. გუნდი არჩევს იმ ქცევას, რომელიც ყველაზე მეტად 
უშლის ხელს მოსწავლეს საგაკვეთილო პროცესში.
გუნდი ქცევას მიიჩნევს პრობლემურად, თუ

 y ეს ქცევა საფრთხეს უქმნის მოსწავლესა და მის თანაკლასელებს;

 y ხელს უშლის მოსწავლესა და თანაკლასელებს სწავლის პორცესში;
 y ხელს უშლის  ბავშვის სოციალიზაციას;
 y პრობლემური ქცევის გამოვლენა ხშირია და ხელს უშლის კონკრეტულ მოსწავლეს ჩაერთოს 

საგაკვეთილო პროცესში;

პრობელმური ქცევის გამოკვეთა ხდება შემდეგნაირად:

 y პრობლემური ქცევის ფუნქციისა და მიზეზების გამოსავლენად უნდა მოხდეს მოსწავლის ქცე-
ვაზე დაკვირვება და ჩანაწერების გაკეთება. თანაკლასელთა, მშობლებისა და სხვა ბავშვთან 
დაკავშირებული პირების გამოკითხვა.

 y პრობლემური ქცევა ისე უნდა იყოს აღწერილი, რომ შეგვეძლოს მასზე დაკვირვება და გაზო-
მვა; მაგალითად, „გიორგი ძალიან გაბრაზდა“, ან „მარიამი დაითრგუნა“ ძალიან ზოგადი ფრა-
ზებია, რომლებიც არ გვაძლევს საკმარის ინფორმაციას ამ ქცევის შესაძლო მიზეზებსა და შე-
დეგებზე.

ქვემოთ მოყვანილია მაგალითები, რომელიც დაგვეხმარება პრობლემური ქცევების დაკვირვე-
ბასა და აღწერაში.

აღწერითი ფორმატი/ქცევა დაკვირვებადი ფორმატი /ქცევა

ნიკამ დავალების წერა შეწყვიტა ნიკამ თავი დადო მაგიდაზე და თვალებზე ხელი აიფარა.

ქეთის ჰქონდა ტანტრუმი ქეთიმ საწერი რვეული იადტაკზე დააგდო და სამჯერ ფიზიკურად შე-
ეხო მასწავლებელს.

თორნიკე აღელვებული იყო თორნიკემ მოულოდნელად დაიწყო ხტუნვა და ხმამაღლა სიცილი.

3. იმ ფაქტებისა და მოვლენების შეკრება, რომლებიც კონკრეტულ ქცევაზე ახდენს გავლენას. მულ-
ტიდისციპლინური გუნდი აგროვებს ინფორმაციას სამიზნე ქცევის წინმსწრებ და შემდგომ მო-
ვლენებზე იმისათვის, რომ გააკონტროლონ პრობლემური ქცევა და გამოავლინონ მისი ფუნქცია 
შემდეგი საფეხურების მიხედვით:

 y ინფორმაციის შეგროვება არასასურველი ქცევის გამოვლენის დროს, ადგილზე, პირობებსა და 
შესაძლო მოვლენებზე. ეს, ასევე, მოიცავს ინდივიდუალურ შემთხვევებსაც. ინფორმაციის შე-
გროვებისას საჭიროა მაქსიმალურად დაკონკრეტდეს და შეირჩეს სპეციფიკური მახასიათებ-
ლები;

 y სხვადასხვა დროსა და ადგილას მონაცემთა შეგროვება, რათა მულტიდისციპლინურმა გუნდა 
შეძლოს უკეთ გაიგოს არასასურველი ქცევის გამოვლენის მიზეზები და შედეგები;

 y ბავშვის ქცევითი მახაიათებლების, გამოწვევებისა და ძლიერი მხარეების წარსულ და ახლა-
ნდელ მდგომარეობასთან შედარება;

 y არაფორმალური და ფორმალური გამოკითხვა, ასევე, მნიშვნელოვნად დაგვეხმარება ინფორ-
მაციის შეგროვებსა და ქცევის მრავალმხრივ ანალიზში.

4. მონაცემთა შეგროვების შემდგომ მნიშნელოვანია უშუალოდ ქცევაზე დაკვირვება და პირდაპირი 
შეფასება, რათა მაქსიმალურად გამოიკვეთოს არასასურველი ქცევის წინმსწრები და შემდგომი 
კონკრეტული ფაქტორები.

5. ქცევის ფუნქციური შეფასებისას მულტიდისციპლინარულმა გუნდმა უნდა ჩამოაყალიბოს უშუალო 
ქცევაზე დაკვირვებისა და პირდაპირი შეფასების კრიტერიუმები:

 y მონაცემთა ცხრილი – დამკვირვებელი იწერს, რა მოხდა პრობლემური ქცევის წინ და მის შემ-
დგომ. ქვემოთ მოცემულია მონაცემთა ცხრილის მაგალითი:

ცხრილი 15. ქცევის აღწერის მონაცემთა ცხრილი

წ (წინმსწრები)

აქტივობა/მოვლენა, რომელიც 
წინ უსწრებდა არასასურველ/პრო-
ბლემურ ქცევას.

ქ (ქცევა)

ქცევის აღწერა, როგორი იყო ქცე-
ვა, რა ხდებოდა, რას აკეთებდა 
მოსწავლე და ა.შ.

შ (შედეგი)

მოვლენები და შედეგები, 
რომლებიც მოჰყვა პრობლე-
მურ ქცევას.

ნიკას სთხოვეს ჩამდგარიყო რიგში, 
სანამ გაკვეთილზე შევიდოდა

ნიკამ თავის წინ მდგომას ხელი 
ჰკრა.

ნიკა დააყენეს ყველაზე ბო-
ლოს რიგში.

ნიკას უთხრეს, რომ ჩამდგარიყო რიგ-
ში, სანამ სასადილოში შევიდოდა.

ნიკამ თავის წინ მდგომ მოსწა-
ვლეს თმები მოქაჩა.

ნიკა დააყენეს ყველაზე ბო-
ლოს რიგში.

6. მნიშვნელოვანია, რომ ინფორმაციის შეგროვების პროცესში ერთზე მეტი ადამიანი იყოს ჩართუ-
ლი, რაც ინფორმაციის ობიექტურობას განსაზღვრავს.

7. მნიშვნელოვანია, რომ ყველა დამკვირვებელი, რომლებიც მონაცემებს აგროვებს, იცნობდეს ქცე-
ვისა და მონაცემთა შეგროვების სტრატეგიებსა და მეთოდებს.

8. ამის შემდგომ იწყება მონაცემთა ანალიზი და ჰიპოთეზის ფორმულირება. შეგროვებულ ინფორ-
მაციაზე დაყრდნობით, დროისა და გარემოების გათვალისწინებით, ხდება იმ ქცევისა და მისი 
გამომწვევი მიზეზების გამოყოფა, რომლებიც ხელს უშლის მოსწავლეს და მის თანაკლასელებს 
სწავლების პროცესში.

9. მულტიდისციპლინურმა გუნდმა მონაცემთა დამუშავებისას პასუხი უნდა გასცეს შემდეგ შეკითხვებს:
 y რამდენად ხშირად ვლინდება პრობლემური ქცევა და რამდენ ხანს გრძელდება ის? როგორია 

მისი ინტენსივობა და სიმწვავე?
 y როდის ვლინდება მსგავსი ქცევა ყველაზე ხშირად და ყველაზე ნაკლებად?
 y ყველაზე ნაკლებად სად ვლინდება პრობლემური ქცევა (საკლასო ოთახში, ფიზმომზადების 

გაკვეთილზე, სასადილო ოთხში)?
 y რა გარემოში ვლინდება/არ ვლინდება ძირითადად პრობლემური ქცევა (ჯგუფური მუშაობი-

სას, თავისუფალ დროს)?
 y ვინ არის მოსწავლესთან ერთად მაშინ, როდესაც პრობლემური ქცევა ყველაზე ხშირად/ნა-

კლებად ხშირად ვლინდება (კონკრეტული მასწავლებელი, კონკრეტული მოსწავლე, დამხმა-
რე მასწავლებელი)?

 y რას აკეთებენ მასწავლებლები და დანარჩენი მოსწავლეები, როდესაც ასა-ს მქონე მოსწავლე 
პრობლემურ ქცევას ახორციელებს?

 y დაახლოებით რამდენი ადამიანია საკლასო ოთახში, როდესაც იწყება პრობლემური ქცევა?
 y არის თუ არა საკლასო ოთახში რაიმე ისეთი გამღიზიანებელი, რაც წინ უსწრებს პრობლემური 

ქცევის აღმოცენებას (ხმაური, სინათლე, კარის გაღება დახურვა...)?
7. 10. ეფექტური ინტერვენციული გეგმის შესაქმნელად მნიშნელოვანია გავითვალისწინოთ:

 y ფუნქცია – რა არის პრობლემური ქცევის ფუნქცია? რა მიზნით ახორციელებს ბავშვი ამგვარ 
აქტივობას?

1. მოსწავლე ცდილობს მიიქციოს ყურადღება ან მოიპოვოს სასურველი საგანი? თუ ასეა, მა-
შინ აღვწეროთ, რის მიღწევას ცდილობს და რატომ?

2. მოსწავლე ცდილობს თავი აარიდოს ან გაექცეს რომელიმე სიტუაციას? როგორიცაა, მა-
გალითად: ყურადღების დავალებები, აქტივობები. თუ ასეა, მაშინ კონკრეტულად რისგან 
გაქცევასა და თავის არიდებას ცდილობს მოსწავლე?

 y უნარები – სირთულეები ისეთ უნარებში (კომუნიკაციური, სოციალური, აკადემიური), რომლე-
ბიც ხელს უწყობს პრობლემური ქცევის დაწყებას. მაგალითად, თუ ასა-ს მქონე მოსწავლე კო-
ნფლიქტურ სიტუაციაში ურტყამს თანაკლასელს, ეს შეიძლება მეტყველებდეს იმაზე, რომ მას 
არ აქვს პრობლემასთან გასამკლავებელი შესაბამისი ვერბალური უნარები და ამგვარად ახე-
რხებს თავის დაცვას, პროტესტის გამოხატვას და ა.შ.

 y გარემო ფაქტორები – რა არის ის უშუალო წინმსწრები მოვლენები და შედეგები, რომლებიც 
არასასრუველ/პრობლემურ ქცევას მყისიერად მოჰყვება ან წინ უძღვის?

11. მონაცემთა ანალიზის შემდგომ უნდა ჩამოყალიბდეს ჰიპოთეზა; ჰიპოთეზები უნდა აღწერდეს 
შემდეგს:

 y მოვლენები, გარემოებები, რომლებიც წინ უძღვის და მოჰყვება პრობლემურ ქმედებას;
 y იმ მოვლენების აღწერა, რომლებიც ადასტურებს პრობლემური ქცევის არსებობას;
 y პრობლემური ქცევის ფუნქცია/დანიშნულება;
 y სხვა დამატებითი ინფორმაცია, მაგალითად, სხვადასხვა სირთულის თაობაზე (უნარების);
 y ჰიპოთეზის მაგალითები (მოსწავლეებს აქვთ აუტიზმის სპექტრის დიაგნოზი):

i. თამარი იწყებს ხმამაღლა ტირილს, როდესაც სთხოვენ, რომ უპასუხოს შეკითხვას ისტო-

რიის გაკვეთილზე. ის ყველაზე ხშირად ამგვარ ქცევას მიმართავს მაშინ, თუ შეკითხვა 
რთულია. როდესაც თამარი იწყებს ტირილს, ის მიჰყავთ დირექტორის ოთახში. თამარის 
ტირილი, სავარაუდოდ, რთული შეკითხვების თავიდან აცილების საშუალებაა.

ii. ლევანი იწყებს ხმამაღლა ყვირილს, როდესაც მასწავლებელი სხვა მოსწავლეებს ეხმარე-
ბა დავალების შესრულებაში. როდესაც ლევანი იწყებს ყვირილს, მასწავლებელი ეუბნება, 
რომ დამშვიდდეს და დაუბრუნდეს დავალებას, შემდგომ მიდის მასთან და ხელით ანიშ-
ნებს, რა უნდა გააკეთოს. ლევანის ყვირილი, სავარაუდოდ, მიმართულია მასწავლებლის 
ყურადღების მისაქცევად.

ქცევითი სტრატეგიების დანერგვა

1. მოქნილი ინტერვენცია გულისხმობს რამდენიმე სტრატეგიის არსებობას, რომლებიც დაეხმარება 
მოსწავლეს პრობლემური ქცევის შემცირებში. სტრატეგიები მოიცავს შემდეგს:

 y ვასწავლოთ ბავშვებს მისაღები ქცევები, რასაც ექნება იგივე ფუნქცია და დანიშნულება, რაც 
პრობლემურ ქმედებას (ჩამანაცვლებელი აქტივობების სახელით არის ცნობილი). მაგალითე-
ბი მოიცავს: მასწავლებლისთვის დახმარების თხოვნას, დასვენებას, თვითმართვისა და დამხ-
მარე სტრატეგიების სწავლებას.

 y გარემოს მოდიფიკაცია: მერხისა და სკამის გადაადგილება ისე, რომ მაქსიმალურად შევამცი-
როთ დისტრაქტორები, თუ ბავშვი გამოუძინებელი ან დაღლილია, შევუმციროთ დავალებების 
რაოდენობა.

 y გამოვიყენოთ გამაფრთხილებლები, მინიშნებები, დროის დანიშნვნა, დათვლა იმისთვის, 
რომ შევამციროთ არასასურველი ქცევა.

 y ინსტრუქციებისა და ცხრილის მოდიფიცირება. მოკლე ინსტრუქციების მიცემა მოსწა-
ვლისთვის. საშუალება, რომ შეკითხვებს უპასუხოს ზეპირად და არა წერილობით.

 y სტრატეგიების აღმოჩენა, რომელიც მოსწავლის მოტივაციას გაზრდის, არ გამოავლინოს პრო-
ბლემური ქცევა.

2. შევიმუშავოთ დაკვირვებადი და გაზომვადი მიზნები, რომლებიც ხელს შეუწყობს მოსწავლეს პრო-
ბლემური ქცევის შემცირებას. მაგალითად:

 y ნიკა, ჯგუფური სამუშაოში ხმამაღალი კითხვის ნაცვლად, ტექსტს წაიკითხავს ჩუმად;
 y თუ სალომეს სურს კლასის დატოვება, მოითხოვს ამას შესაბამისი ბარათის დახმარებით;
 y როდესაც ირაკლის ესმის ტაიმერის ხმა, ის მისი ვიზუალური ცხრილის დახმარებით გადადის 

შემდეგ აქტივობაზე.
3. ქცევის ფუნქციური ანალიზისთვის მნშვნელოვანია შემდეგი მასალების არსებობა:

 y დამატებითი მასალების არსებობა, როგორებიცაა: მონაცემთა შეგროვების ცხრილები, ტაიმე-
რი, ვიზუალური მიმანიშნებლები და ა.შ.;

 y გარემოში შესაბამისი ცვლილებების შეტანის შესაძლებლობა;
 y წამახალისებელი მასალის/აქტივობის აღმოჩენა მოსწავლეებისთვის, რათა გავზარდოთ 

მათი მოტივაცია;
 y უსაფრთხო და მშვიდი გარემოს უზრუნველყოფა კონკრეტული მოსწავლისთვის;

4. მონაცემთა შეგროვების მონიტორინგისთვის მნიშვნელოვანია გეგმის ჩამოყალიბება:
 y როდის ხდება ინფრომაციის შეგროვება, მაგ.: კვირაში ერთხელ, ოთხშაბათობით;
 y სად ხდება მონაცემთა შეგროვება, მაგ.: სასადილოში, ეზოში, კლასში;
 y ვის მიერ ხდება ინფორმაციის შეგოვება, მაგ.: სპეცმასწავლებლის, დამრიგებლის, სპეცია-

ლისტის და ა.შ. მიერ;
 y როგორ ხდება მონაცემთა შეგროვება, მაგ.: კითხვარების, ინტერვიუების, დაკვირვების და ა.შ. 

საშუალებით.
(1) მას შემდეგ, რაც დაგეგმავთ კონკრეტულ სტარტეგიებს, მნიშვნელოვანია შეამოწმოთ მათი 

ეფექტურობა და დააკვირდეთ, თუ რომელი სტრატეგია და ინტერვენციაა ყველაზე ეფექტური კონ-
კრეტული მიზნების მისაღწევად.

6. ქცევითი სტრატეგიების მოდიფიცირება. მნიშვნელოვანია, რომ მიზნები და სტრატეგიები, რომ-
ლებიც კონკრეტული მოსწავლისთვის შევადგინეთ, მისი საჭიროებებისა და მდგომარეობის მი-
ხედვით შევცვალოთ. ქვემოთ მოცემულია ის ფაქტორები, რომელთა მიხედვითაც უნდა გავითვა-

ლისწინოთ ცვლილებების საჭიროება:
 y მოსწავლემ მიაღწია დასახული ქცევის მიზნებს და საჭიროებს ახალი მიზნების დასახვას;
 y სიტუაცია შეიცვალა და გეგმა აღარ ესადაგება მოსწავლის საჭიროებებს;
 y ინდივიდუალური მასწავლებელი თვლის, რომ ქცევითი სტრატეგიები აღარ მოქმედებს/ არ 

ამართლებს;
 y ქცევითი სტრატეგიები არ ახდენს პოზიტიურ ცვლილებებს.

ქვემოთ მოყვანილი ცხრილი მოიცავს ჩარევის სპეციფიკურ სტრატეგიებს იმისათვის, რომ შე-
მცირდეს პრობლემური ქცევა:

ცხრილი 16. პრობლემური ქცევის შემცირების სტრატეგიები

პრობლემური ქცევის 
ფუნქცია/დანიშნულება

პრევენცია/წინმსწრები 
სტრატეგიები

შესაძლო ჩამანაც-
ვლებელი ქცევა

კონკრეტული 
სტრატეგიები

სასურველი საგნის 
მიღება, ყურადღების 
მიქცევა ან აქტივობა

• პოზიტიური განმამტკიცებლე-
ბის მიცემა;

• ყურადღების მიპყრობა;
• რუტინისა და განმამტკიცებე-

ლი აქტივობების ცხრილი
• განმამტკიცებელი იმისთვის, 

რომ არ განახორციელოს პრო-
ბლემური ქცევა.

შესაბამისი პასუხი 
(სასურველი ნივთის 
მოთხოვნა; აქტივო-
ბის ან ყურადღების 
ვერბალურად ან 
ვიზუალური მასალის 
საშუალებით).

• პრობლემური ქცევა 
არ უნდა განმტკიც-
დეს;

• არ შევთავაზოთ რაი-
მე აქტივობა, არ მი-
ვაქციოთ ყურადღება, 
როდესაც იწყება 
პრობლემური ქცევა.

დავალებისგან გაქცევა/
თავის არიდება, ყურა-
დღების მიქცევა

• შევამციროთ ის მასტიმულირე-
ბელი აქტივობები, რომელიც 
იწვევს პრობლემურ ქცევას;

• ალტერნატიული დავალებები;
• რუტინის დასწესება, სადაც 

ყველაზე რთული დავალებები 
უნდა განვამტკიცოთ;

• ალტერნატიული 
მეთოდების შე-
თავაზება, როგორ 
ავარიდოთ დავა-
ლებას თავი (მაგ., 
მოითხოვოს და-
სვენება)

• არ განვამტკიცოთ 
პრობლემური ქცევა;

• სანამ დავალებას 
არ დაასრულებს, 
მანამდე არ მივცეთ 
სასურველი აქტივო-
ბის, საგნის მიღების 
უფლება.

• განვამტკიცოთ ქმედება, რომ 
ბავშვმა არ განახორციელოს 
პრობლემური ქცევა.

• მოთმინება და 
შესაბამისი დრო-
ის მიცემა ბავ-
შვისთვის, რომ 
მოიფიქროს პასუ-
ხი შეკითხვაზე.

სენსორული/თვით-
მასტიმულირებელი 
ქცევა

• გავამრავალფეროვნოთ 
გარემო;

• ჩავრთოთ ბავშვი შესაბამის 
აქტივობებში.

• ალტერნატიული 
სენსორულად 
მასტიმულირე-
ბელი აქტივობის 
შეთავაზება.

• დაბლოკვა/შეჩერება

მნიშვნელოვანია, რომ სენსორულად მასტიმულირებელი პრობლემური ქცევების ჩანაცვლება და 
შესაბამისი სტრატეგიები დაიგეგმოს ოკუპაციური თერაპევტის ჩართულობით.

როგორც ჩავრთოთ აუტიზმის სპექტრის აშლილობის მქონე მოსწავლე ინკლუზიურ განათლებაში?
ზოგჯერ აპრობირებული და კარგად გამოცდილი მიდგომები, სასწავლო სტრატეგიები არ არის 

ეფექტური კონკრეტული ტიპის ასა-ს მქონე მოსწავლეებთან. არსებობს უამრავი გზა იმისა, თუ როგორ 
გავხადოთ მათი ჩართულობა უფრო ეფექტური საგაკვეთილო პროცესში.

პირველი, რაც ყველაზე მნიშვნელოვანია, არის მასწავლებელთა შესაბამისი განათლება და გა-
მოცდილება ასა-ს მქონე მოსწავლეებთან მუშაობისას.

ასა-ს მქონე მოსწავლეთა ინკლუზიური განათლება მოითხოვს სასწავლო პროცესში ჩართული 
ყველა სპეციალისტის თანამშრომლობას. დამრიგებლის, სხვადასხვა საგნის მასწავლებლის, სპე-
ციალური განათლების მასწავლებლის, თერაპევტებისა და მშობლების ერთობლივი მუშაობა გადა-
მწყვეტ როლს ასრულებს აუტიზმის მქონე ბავშვის აკადემიური (და არამხოლოდ აკადემიური) უნარე-
ბის განვითარებაში.

მასწავლებლისა და მოსწავლის ურთიერთობა გადამწყვეტ როლს თამაშობს ბავშვის ინკლუზიურ 
განათლებაში ჩართვისას. ას-ს მქონე მოსწავლეებს ხშირად არ შეუძლიათ, გაიგონ მასწავლებლების 

განწყობა, დამოკიდებულება, მასწავლებლებს უწევთ ორმაგი მუშაობა, რომ გაიგონ ბავშის საჭიროე-
ბები და შეუსაბამონ ის მათ შესაძლებლობებსა და მოთხოვნილებებს. ამ შემთხვევაში მნიშვნელო-
ვანია, მასწავლებელი ფლობდეს აუტიზმის სპექტრის აშლილობის შესახებ ინფორმაციას და ბავშვს 
უქმინდეს პოზიტიურ გარემოს.

მითითებებისა და გაკვეთილების მოდიფიცირება, ასევე, მნიშვნელოვანია ასა-ს მქონე მოსწა-
ვლის ინკლუზიურ განათლებაში ჩასართავად. რადგან მოსწავლეები ერთმანეთისგან განსხვავდებიან 
და თავიანთი უნიკალური სწავლების სტილი აქვთ, რეკომენდებულია სხვადასხვა მეთოდისა და მი-
დგომის გამოყენება სასწავლო პროცესში.

აუტიზმის სპექტრის აშლილობის მქონე ყველა ბავშვი ინდივიდუალურია და სასწავლო პროცეს-
ში სხვადასხვა სენსორული-თვითმასტიმულირებელი ქცევა შეიძლება გამოავლინონ. ასეთი ქცევებია: 
სმენითი (ხმაურის გამოწვევა, ვოკალიზაცია და ყურებზე ხელის აფარება), ვიზუალური (თვალებზე ხე-
ლის აფარება, ირიბად საგნებზე ყურება, თითების თვალებთან ახლის მოძრაობა, თვალების ხამხამი 
და ა.შ.), ტაქტილური (საგნების ხელში ზელვა, ღეჭვა, ბრწკენა/დარტყმა საკუთარ თავზე), ყნოსვითი 
(ცხვირზე ხელის დიდიხნით მოკიდება, საგნების დასუნვა), გემოვნური (ნივთების ლოკვა, ღეჭვა), ვე-
სტიბულური (რწევა, ხტომა, ტრიალი) და პროპრიეცეპტული (ნივთებზე ან ადამიანებზე შეჯახება, კბი-
ლების კრაჭუნი, თვითდამაზიანებელი ქცევები) (Beal-Alvarez, Jolivette & Mays, 2011).

თვითმასტიმულირებელი, სტერეოტიპული ქცევები ხშირად ხელის შემშლელია გაკვეთილზე და 
არ აძლევს ბავშვს გავეთილის პროცესში ჩართვის საშუალებას. ამიტომაც მნიშვნელოვანია, ამგვარი 
ქცევები ალტერნატიული საშუალებებით ჩანაცვლდეს. თავდაპირველად მასწავლებელს დასჭირდე-
ბა ქცევის ფუნქციური ანალიზი იმისათვის, რომ გამოარკვიოს ასა-ს მქონე მოსწავლის ქცევის დანიშ-
ნულება/ფუნქცია. იმისთვის, რომ ამგვარი ქცევის დანიშნულებას მივხვდეთ, სულ მცირე, ხუთი გაკვე-
თილის განმავლობაში უნდა დავაკვირდეთ ბავშვს და იმ გარემოს, რომელშიც თვითმასტიმულირებე-
ლი ქცევა ვლინდება. დამკვირვებელმა (ამ შემთხვევაში სპეციალური განათლების მასწავლებელი) 
უნდა გაზომოს სტერეოტიპული ქცევის ხანგრძლივობა, სიხშირე, ინტენსიურობა და აღწეროს მათი გა-
მოვლენის ტიპი. როდესაც ქცევის ფუნქციური ანალზი გაკეთდება, მნიშვნელოვანია დაიგეგმოს, რო-
გორ ჩანაცვლდეს თვითმასტიმულირებელი ქცევა ადეკვატური ქცევით. ჩამნაცვლებელ ქცევას უნდა 
ჰქონდეს ზუსტად იგივე მნიშვნელობა, რაც ბავშვის სტერეოტიპულ მოძრაობებს ჰქონდა და უნდა 
შემუშავდეს სენსორული აქტივობა ან ინტერვენცია, რომელიც არასასურველი ქცევის უფრო მისაღე-
ბი ფორმით გამოხატვას შეუწყობს ხელს. იმისათვის, რომ დაიგეგმოს ადეკვატური ჩამნაცვლებელი 
აქტივობა, აუცილებელია ოკუპაციური/სენსორული თერაპევტის ჩართულობა, რომელიც მასწავლებ-
ლებს, მშობლებსა და შესაბამის პერსონალს მიაწვდის ინფორმაციას, თუ რა სახის აქტივობა იქნება 
ბავშვისთვის მისაღები და ადეკვატური (მაგალითად, თუ ბავშვს აქვს ხმაურის გამოწვევის მოთხოვ-
ნილება, მისთვის შეკითხვის დასმა შეგვიძლია წამღერებით, ან გაკვეთილის ახსნამდე საყვარელი 
მუსიკის მოსმენით).

მნიშვნელოვანია მასწავლებლებმა გაითვალისწინონ, რომ სპეციალისტის ჩარევის გარეშე არ 
მიეწოდოს სენსორული აქტივობები ბავშვებს, რათა ამით არ ზიანი არ მიადგეს და ზედმეტად არ გადა-
ვტვირთოსმოსწავლეთა ნერვული სისტემა.

ასა-ს მქონე მოსწავლეების ინკლუზიური სწავლებისას ყველაზე მნიშვნელოვანია რუტინის არ-
სებობა. მასწავლებლებს უნდა ჰქონდეთ წინასწარ განსაზღვრული გეგმა/ცხრილი, რომელსაც წინა-
დღით გააცნობენ ბავშვებს და ამით ხელს შეუწყობენ მათი შფოთვის შემცირებას. მნიშვნელოვანია 
ცხრილი იყოს ვიზუალურად ბავშვისთვის ხელმისაწვდომი, სადაც მოსალოდნელი აქტივობების და 
დავალებების სურათები იქნება ჩაკრული.

ხშირად ცხრილი გამოკრულია ასა-ს მქონე მოსწავლისგან მოშორებით. ოთახში არსებული სხვა 
ვიზუალური სტიმულებიდან გამომდინარე კი, მოსწავლემ შეიძლება მას ყურადღება არც მიაქციოს. 
ამიტომ კარგი იქნება, თუ თითოეულ მათგანს (ასა-ს მქონე მოსწავლეს) ექნება პატარა პერსონალუ-
რი დაფა/ჩანაწერი, სადაც მთელი დღის საგაკვეთილო პროცესი იქნება გაწერილი (სურათებით). თუ 
ინდივიდუალური ჩანაწერების შესაძლებლობა არ არსებობს, ამ შემთხვევაში არსებულ ცხრილში 
შეგვიძლია გავაფერადოთ მნიშვნელოვანი აქტივობები, რათა მივიქციოთ აასა-ს მქონე მოსწავლის 
ყურადღება.

აუტიზმის მქონე ინდივიდების განათლებისა და კომუნიკაციის პროგრამა (TEACCH (Teaching, 
Expanding, Appreciating, Collaborating, Cooperating, Holistic)), განსაკუთრებულ ყურადღებას ამახვილებს 
ვიზუალურ მხარდაჭერაზე ასა-ს მქონე მოსწავლეებთან. ეს პროგრამა გულისხმობს სამუშაო სივრცის, 
ამ შემთხვევაში. საკალსო გარემოს ორგანიზებასა და სტრუქტურას, სასწავლო ცხრილის სპეციფი-
კურ მიზნებსა და ამოცანებს და დავალებათა ორგანიზებას, რომლებიც სრულად აღწერს სასწავლო 

მასალას. ეს პროგრამა ასევე მოითხოვს ისეთი გარემოს არსებობას, რომელიც ესადაგება ასა-ს მქონე 
მოსწავლის საჭიროებებსა და მოთხოვნილებებს. ამ პროგრამით სწავლებამ აჩვენა, რომ ბავშვების 
ნატიფი და მსხვილი მოტორიკა ბევრად უმჯობესდება, მათი ფუნქციური დამოუკიდებლობის, თამაშის, 
იმიტაციისა და სიცოცხლისათვის აუცილებელი უნარების ხარისხი კი მნიშვნელოვნად უმჯობესდება.

TEACCH მეთოდი შემუშავდა ასა-ს მქონე მოსწავლეებისათვის. ეს არის კვლევაზე დაფუძნებული 
აკადემიური პროგრამა, რომელიც ემყარება იდეას, რომ აუტიზმის სპექტრის მქონე ინდივიდებს სა-
უკეთესოდ განვითარებული ვიზუალური მეხსიერება აქვთ დ მასწავლებლებმა უნდა მოახერხოს სწა-
ვლების სტილი, ინტერვენციის ფორმა და სტრატეგიები ამ უნარს მოარგოს და შეუსაბამოს. ამ პროგ-
რამის მიზანია ვიზუალური სტიმულების მეშვეობით ასა-ს მქონე მოსწავლის საგაკვეთილო პროცესში 
ჩართვა.

TEACCH-ის ხუთი ძირითადი მიზანი

პირველი მიზანია ფიზიკური გარემოს სტრუქტურირება. დღიური აქტივობების დაგეგმვა, როგო-
რიცაა: თამაში, კვება.

მეორე მიზანია ვიზუალური ცხრილის შემუშავება, ნახატებითა და შესაბამისი სურათებით.
მესამე მიზანი გულისხმობს ისეთი აქტივობებისა და მოლოდინების გაზომვის შესაძლებლობას, 

რომლებიც დამოუკიდებლობის ხარისხის გაუმჯობესებასთანაა კავშირში (მაგ.: ინსტრუქციების ისე წა-
რმოდგენა ვიზუალური მასალით, რომ საჭირო აღარ იქნება ვერბალური შეხსნება და მოსწავლე დამო-
უკიდებლად შეძლებს მათ გაგებასა და თანმიმდევრობით შესრულებას).

მეოთხე მნიშვნელოვანი ასპექტია რუტინა, რომელიც აუცილებელია აუტიზმის მქონე მოსწავლე-
თა შფოთვის შესამცირებლად და მათი რესურსის მაქსიმალურად გამოსავლენად.

ბოლო მიზანს წარმოადგენს ვიზუალური მიმანიშნებლების არსებობა (როგორ დავიბანოთ ხელი; 
როგორ გავიდეთ საპირფარეშოში; ვიყოთ ჩუმად, როდესაც სხვა საუბრობს და ა.შ.).

ეს პროგრამა არაა უნივერსალური. უნდა გვახსოვდეს, რომ აუტიზმის სპექტრის აშლილობის დიაგნოზის 
მქონე ყველა მოსწავლე ინდივიდუალურია და თავიანთი შესაძლებლობებით ერთმანეთისგან განსხვავდე-
ბიან. ზემოთ აღნიშნული პროგრამა ვიზუალურ მიმანიშნებლებსა და ინსტრუქციებს გულისხმობს, თუმცა, 
მხოლოდ ვიზუალური მინიშნებებით აუტიზმის სპექტრის მქონე მოსწავლეებთან კომუნიკაცია არ იქნება 
შედეგის მომცემი. ცოცხალი, ვერბალური კომუნიკაცია, რომელიც მოსწავლეს დიალოგში ჩართვის საშუალე-
ბას აძლევს, ასევე, მნიშვნელოვანი ფაქტორია ასა-ს მქონე მოსწავლეებისთვის. მხოლოდ TEACCH-ის მეთო-
დის გამოყენება უპრიანი იქნება მაშინ, როდესაც მოსწავლეს  არ აქვს განვითარებული მეტყველება. სხვა 
შემთხვევაში უმჯობესია, ეს მიდგომა ერთ-ერთ დამხმარე სტრატეგიად გამოვიყენოთ სხვა, უკვე აღნიშნულ 
სტრატეგიებსა და მეთოდებთან ერთად, რათა არა მხოლოდ საგაკვეთილო პროცესში ჩართვა, არამედ მოსწა-
ვლის უნარების მაქსიმალურად გაუმჯობესებაც შევძლოთ.

როგორ ჩავრთოთ ინკლუზიურ კლასში ასპერგერის  
სინდრომის მქონე მოსწავლე?!

ასპერგერის სინდრომი და აუტიზმის სპექტრის აშლილობა ბოლო წლებში აღარ განიხილება ცალკე, 
დამოუკიდებელ დიაგნოზად. აუტიზმის სპექტრის აშლილობისგან (მაღალფუნქციური აუტიზმი) ასპე-
რგერს შეიძლება განასხვავებდეს უკეთესი ენობრივი უნარები, უფრო მოქნილი მეტყველება, კარგი 
ლექსიკური მარაგი, გარემო მოვლენებთან შედარებით უკეთ გამკლავების უნარი. ეს ორი მდგომარეო-
ბა მსგავსია სოციალური ურთიერთობებისა და კომუნიკაციის სირთულეებით.

ასპერგერის სინდრომის მქონე ბავშვებს სჭირდებათ სპეციალური, მათი შესაძლებლობებისა 
და საჭიროების შესაბამისი გარემო, რათა სკოლაში მათ მიერ გატარებული დრო იყოს შედეგიანი და 
ეფექტური. ასპერგერის სინდრომის მქონე მოსწავლეები აწყდებიან პრობლემებს ისეთი პროცესისას, 
როგორიცაა, კლასიდან კლასში გადასვლა; ხშირად აქვთ სოციალური წესებისა და სოციალური სიტუ-
აციების გაგების პრობლემა; აბსტრაქტული შინაარსის გაგებისა და გადატანითი მნიშნელობის, მეტა-
ფორის, ირონიის და ა.შ. გაგების სირთულეები. ყველაზე მეტად კი სოციალურ სიტუაციებში აწყდებიან 
პრობლემებს. რადგანაც სკოლა ყველაზე სოციალური ადგილია, რომელიც სოციალურ ურთიერთობებს 
მოითხოვს, სასკოლო გარემო შეიძლება ძალიან სტრესული აღმოჩნდეს მათთვის. მათ სუსტ მხარეს, 
ასევე, დაგეგმვისა და ორგანიზების უნარებიც წარმოადგენს, რომელიც ასევე ხელს უშლის აკადემიუ-
რი უნარებისეფექტურად ათვისებაში.

როგორ დავეხმაროთ ასპერგერის სინდრომის მქონე მოსწავლეს, დაძლიოს კლასიდან კლასში 
გადასვლის სირთულეები

ცვლილებებთან შეგუება, შესაძლოა, ყველაზე რთული აღმოჩნდეს ასპერგერის სინდრომის მქონე 
მოსწავლისათვის. ამიტომ აუცილებელია, რომ არსებობდეს მხარდამჭერი გარემო, რომელიც ხელს 
შეუწყობს მას, ადვილად გაუმკლავდეს სირთულეებს. იმისათვის, თუ როგორ დავეხმაროთ ამ პრობლე-
მის დაძლევაში ბავშვს, განვიხილოთ მაგალითი:

გიორგი მე-7 კლასის მოსწავლეა. იმისთვის, რომ მასწავლებელმა მოსალოდნელ ცვლილებებს შე-
აგუოს, იყენებს შემდეგ სტრატეგიებს: ინსტრუქციის მიცემისას მასწავლებელი გიორგის აძლევს დროს 
იმისათვის, რომ მოაგროვოს მისთვის საჭირო ყველა ნივთი. ეს დამატებითი დრო ეხმარება გიორგის, 
შეიმციროს შფოთვა კლასის შეცვლისას. მასწავლებელი, ასევე, გიორგის კარებთან ახლოსმერხზე სვა-
მს, რათა მარტივად ორიენტირდეს და შეძლოს გასასვლელის მოძებანა. ამის გარდა, მასწავლებელი 
გაკვეთილის დასრულებისას დაფაზე წერს მომდევნო დღის განრიგს და დავალებას, რითაც ეხმარება 
გიორგის მეორე დღის დაგეგმვაში.

როდესაც დგებოდა საკლასო ოთახის შეცვლის დრო, მასწავლებელი დგებოდა კარებთან და 
ამბობდა: „ნახვამდის გიორგი“, „იცი ახლა სად მიდიხარ?“ ასევე, სხვა გაკვეთილის მასწავლებელი 
ან მისი დამხმარე ელოდებოდა გიორგის კართან და ახსენებდა, რომ ახლა მისი გაკვეთილი უნდა 
ჩატარებულიყო.

გიორგის მაგალითი ძალიან მცირე დროს მოითხოვს მასწავლებლისგან და ეფექტურად მუშაობს ასპე-
რგერისა და აუტიზმის სპექტრის აშლილობის მქონე მოსწავლეებთან, რომელებსაც აქვთ შფოთვა კლასის 
შეცვლისას.

სტრატეგიების შეჯამება

1. ასპერგერის სინდრომის მქონე მოსწავლის მერხი უნდა იდგეს კარებთან ახლოს.
2. არ დავაჩქაროთ და მივცეთ საკმარისი დრო მოსწავლეს, ჩაალაგოს და შეაგროვოს ყველა 

თავისი ნივთი, სანამ სხვა კლასში შევა.
3. დავდგეთ კარებთან იმისთვის, რომ მივახვედროთ მოსწავლეს გაკვეთილის დასრულება.
4. დავხვდეთ (შესაბამისი საგნის მასწავლებელი) იმ საკლასო ოთახის კართან, რომელშიც 

უნდა შევიდეს მოსწავლე.
5. თანაკლასელი (უკიდურეს შემთხვევაში, სპეციალური მასწავლებელი /ინდივიდუალური 

ასისტენტი), რომელიც დაეხმარება ასპერგერის სინდრომის მქონე მოსწავლეს ორიენტა-
ციასა და საჭირო საკლასო ოთახის მიგნებაში.

თამარი უფროსი კლასების მათემატიკის პედაგოგია, რომელსაც მუშაობა უწევს აუტიზმის სპექტრის 
მქონე მოსწავლეებთან, მათ შორის არის სალომეც (აქვს ასპერგერის სინდრომი). სალომეს მათემატიკის 
გაკვეთილი დიდი შესვენების შემდეგ (სადილის პერიოდი) აქვს. სალომე დიდ შესვენებაზე ყოველთვის აღე-
ლვებულია, რადგან ბევრი ადამიანის თავშეყრა და ხმაური მისთვის შემაწუხებელია. თამარმა გადაწყვიტა, 
მათემატიკის გაკვეთილის დაწყებამდე სალომესა და ყველა მოსწავლისთვის ყოველდღიურად სტრესის შე-
მცირების აქტივობები შეეთავაზებინა. პირველ ჯერზე, მან ასწავლა სალომეს, როგორ ესუნთქა ღრმად, ასე-
ვე, საშუალება მისცა დიდ ბურთზე (სენსორული ბურთი) რამდენიმე წამი ეხტუნავა, ასევე, მათემატიკის გა-
კვეთილზე შემოსვლამდე უფლებას აძლევდა სალომეს, წასულიყო სკოლის ბიბლიოთეკაში, სადაც სიწყნარეა 
და დაეთვალიერებინა მისთვის საყვარელი წიგნი. ამ დღიდან,სალომეს აქვს შემუსავებული გეგმა, რომლის 
მიხედვითაც, გაკვეთილის დაწყებამდე 10 წუთით ადრე შეუძლია შევიდეს ბიბლიოთკაში, გამოიყენოს სენ-
სორული ბურთი, გააკეთოს სუნთქვის სავარჯიშო და შემდგომ დაბრუნდეს საკლასო ოთახში. ამგვარი ყოვე-
ლდღიური რუტინის შექმნა მას დაეხმარა, დაეძლია შფოთვა და გამკლავებოდა სტრესს სკოლაში ყოფნისას.

არ არის აუცილებელი ყველა მასწავლებელმა ზუსტად იმავე ტექნიკას მიმართოს. დასამშვიდებელი დროის 
მისაცემად ბავშვებისთვის შეიძლება მისთვის ნაცნობი საკლასო ოთახი გამოვიყენოთ, სენსორული ბუ-
რთის ნაცვლად მივცეთ სასურველი ნივთი. შეგვიძლია შევქმნათ „სიმშვიდის ყუთი“, რომელშიც ჩავაწყობთ 
ბავშვისთვის საყვარელ და სასურველ ნივთებს, შესვენების დროს კი მივეცემთ საშუალებას, თავად ამოირ-
ჩიოს სასურველი. გაკვეთილამდე 10 წუთით ადრე გავაფრთხილებთ მომდევნო აქტივობის შესახებ და ცოტა 
ხანი მივცემთ უფლებას, სიმშვიდეში, ბევრი ხალხისგან დაცლილ გარემოში გაატაროს დრო.

თანაკლასელის დახმარება

ბევრი მოსწავლე თავადვე გამოთქვამს სურვილს და მოხარულია დაეხმაროს სირთულეების მქო-
ნე თანაკლასელებს. მეწყვილე თანაკლასელი ძალიან დაეხმარება ასპერგერის სინდრომის მქონე ბა-
ვშვს დერეფანში ორიენტაციასა და საკლასო ოთახის მიგნებაში. ზოგიერთი მასწავლებელი, სურვილის 
შემთხვევაში, მოსწავლეებს აცნობს და ესაუბრება ასპერგერის/აუტიზმის მდგომარეობის სიმპტომე-
ბისა და სირთულეების შესახებ. ის მოსწავლე კი, რომელიც თანახმა იქნება დაეხმაროს გარკვეული 
პრობლემის მქონე თანაკლასელს, ასა-ს მქონე მოსწავლის მშობლების თანხმობის შემთხვევაში, 
დაეხმარება მას არა მარტო გადაადგილებაში, არამედ სოციალური ურთიერთობის და კომუნიკაციის 

გაუმჯობესებაშიც. აუცილებელია მასწავლებელმა შეარჩიოს ისეთი მოსწავლე ასპერგერის/აუტიზმის 
მქონე ბავშვის მეწყვილედ, რომელიც მეგობრულია და კეთილგანწყობილია კონკრეტული მოსწავლის 
მიმართ. მეწყვილე მხოლოდ ეხმარება ასპერგერის სინდრომის მქონე მოსწავლეს, იპოვოს შესაბამი-
სი საკლასო ოთახი და არ მოითხოვს მის გვერდით ჯდომას, გაკვეთილების მომზადებაში დახმარებას, 
რადგან მას დმოუკიდებლად შეუძლია დავალებების შესრულება.

სტრატეგიების შეჯამება

1. ფრთხილად შევარჩიოთ ასპერგერის სინდრომის მქონე მოსწავლისთვის მეწყვილე;

2. აუცილებელია მეწყვილესა და ასპერგერის სინდრომის მქონე მოსწავლეების მშობლების 
თანხმობა;

3. აუცილებელია მეწყვილესთვის აღნიშნული პრობლემის შესახებ ინფორმაციის მიწოდება.

როგორ დავეხმაროთ ჩვენს თანაკლასელს?!

ქვემოთ მოცემული კითხვარი დაგვეხმარება, ბავშვებს ვასწავლოთ თანაკლასელების დახმარება და გან-
სხვავებული ადამიანების მიღება.

ჩემი თანაკლასელის სახელი------------------------------- 
ჩემი სახელი--------------------------------------------------- 
რა არის აუტიზმის სპექტრი? (ჩემი მოსაზრება)------------- 
ჩემი თანაკლასელის საყვარელი აქტივობა------------------ 
რისი კეთება არ მოსწონს ჩემს თანაკლასელს--------------- 
აქტივობები და მოვლენები, რომლებიც ჩემს კლასელს პრობლემებს უქმნის----------------- 
ჩემი კლასელის საყვარელი საკვები-------------------------- 
რომელ აქტივობისას სჭირდება ყველაზე მეტად დახმარება ჩემს კლასელს------------------- 
რისი კეთება გვიცდია/მოგვწონს ერთად---------------

სასწავლო წლის დაწყებასთან შეგუება

ზოგადად, ბავშვები აღტაცებით და მოუთმენლად ელოდებიან ახალი სასწავლო წლის დაწყებას, რა-
საც ვერ ვიტყვით ასპერგერის სინდრომისა და აუტიზმის სპექტრის მქონე მოსწავლეებზე, რადგან 
მათთვის ნებისმიერი ახალი მოვლენადა სიტუაცია შფოთვასა და სტრესთან ასოცირდება. მნიშვნე-
ლოვანია, რომ არა მხოლოდ კონკრეტული მოსწავლე მოვამზადოთ წინასწარ სასწავლო პროცესის 
დაწყებისთვის, არამედ აუცილებელია მასწავლებლებსაც მივაწოდოთ შესაბამისი ინფორმაცია. სა-
ჭიროა ყველა მასწავლებელს, რომლებსაც ასპერგერის/აუტიზმის სპექტრის მქონე ბავშვთან მოუწევს 
ურთიერთობა, ჰქონდეს ელემენტარული ცოდნა ამ მდგომარეობისა და სიმპტომების თაობაზე. სკო-
ლის დირექციამ და შესაბამისმა პერსონალმა (სკოლის ფსიქოლოგი) უნდა გააფრთხილოს და შეახსე-
ნოს მასწავლებლებს, რომ მათ მოუწევთ საკლასო გარემოში ცვლილებების შეტანა, ბავშვის სიმპტო-
მებზე ადეკვატური რეაგირება, საგაკვეთილო პროცესის აკომოდაცია და ა.შ.

ბავშვისა და მასწავლებლისთვის საჭირო სტრატეგიები:

1. სასწავლო წლის დაწყებამდე რამდენჯერმე წავიყვანოთ მოსწავლე სკოლის ტერიტორია-
ზე და მივცეთ მისი დათვალიერების საშუალება;

2. მივცეთ მოსწავლეს სკოლაში ყოფნის განრიგი ისე, რომ იცოდეს, რას უნდა მოელოდეს 
სკოლაში ყოფნისას;

3. მივცეთ ბავშვს საშუალება, დაათვალიეროს ყველა აუცილებელი და მნიშვნელოვანი 
ადგილი სკოლის ტერიოტრიაზე, რათა წინასწარ შეეგგუოს მათ (მაგ.: საპირფარეშო, სასა-
დილო, სპორტული დარბაზი და ა.შ).

4. მასწავლებლებმა უნდა მოისმინონ ასპერგერის სინდრომის მქონე ბავშვების უკუკავშირი 
მათი მერხის ადგილმდებარეობასთან დაკავშირებით, რათა შეუქმნან მაქსიმალურად კომ-
ფორტული გარემო.

5. გამოვიყენოთ მეწყვილე/დამხმარე, რათა უკეთესად შევეგუოთ საკლასო რუტინას და 
ცვლილებებს სკოლის გარემოში.

 სტრატეგიების გამოყენების უკეთ გასაგებად განვიხილოთ მაგალითი:

ცხრილის გამოყენება
ასპერგერის სინდრომის/აუტიზმის სპექტრის მქონე მოსწავლეებისთვის მარტივი ცხრილის შედ-

გენა გაუადვილებს მათ სასკოლო გარემოსთან ადაპტაციას. სპეციალური ცხრილის არსებობა მნიშ-
ვნელოვანია როგორც დაწყებით, ისე მაღალ კლასებშიც. დაწყებით კლასებში ბავშვებს, ძირითადად, 
ერთი მასწავლებელი ჰყავთ, ამიტომაც მეტად უადვილდებათ გარემოსთან ურთიერთობა; მაღალ 
კლასებში კი მეტად უჭირთ, რადგან, გარდა სხვადასხვა მასწავლებლისა, ხშირად უწევთ საკლასო 
ოთახის შეცვლაც. იმისათვის, რომ უკეთ გავარკვიოთ, როგორ დავეხმაროთ აუტიზმის სპექტრისა და 
ასპერგერის სინდრომის მქონე მოსწავლეს, განვიხილოთ მაგალითი:

მარიამმა, რომელიც მეხუთე კლასის მასწავლებელია, შეამჩნია, რომ ქეთის (რომელსაც აქვს 
ასპერგერის სინდრომი) უჭირს დაიმახსოვროს რომელ გაკვეთილზე როდის უნდა შევიდეს და რა წიგ-
ნები სჭირდება ამისათვის. ქეთის დასახმარებლად მარიამმა შეადგინა გაკვეთილების ჩამონათვალი 
და მოაგროვა შესაბამისი წიგნები. ამისთვის გამოიყენა მარტივი სიტყვები და სურათები. როდესაც 
იგეგმებოდა რაიმე სახის ცვლილება, მარიამი ატყობინებდა ქეთის და, ასევე, წინადღით უგზავნიდა 
მშობლებს შეტყობინებას, რათა სახლში წინასწარ მოემზადებინათ ქეთი მოსალოდნელი ცვლილებე-
ბისადმი. რაც ყველაზე მნიშვნელოვანი იყო, ცხრილი ეკიდა ბავშვის მერხის წინ, რაც ქეთის ეხმარე-
ბოდა ორგანიზებასა და შემდგომი მოქმედებების დაგეგმვაში. რაც შეეხება საკლასო ოთახების ცვლი-
ლებას, ამ შემთხვევაში მასწავლებელი იყენებდა შესაბამისი მასწავლებლისა და კლასის ვიზუალურ 
სურათებს, ასევე საპირფარეშოსა და სასადილოს ფოტოებს.

სტრატეგიების შეჯამება

1. ცხრილი დავკიდოთ კონკრეტული მოსწავლის მერხის წინ, რათა ყველა ჯერზე ადვილად 
შეძლოს მისი დანახვა და მოძებნა;

2. გავუგზავნოთ მშობლებს ინფორმაცია ცხრილში მოსალოდნელი ცვლილებების შესახებ, 
რათა მათ წინასწარ გააფრთხილონ ბავშვი;

3. გადავიღოთ იმ ოთახების სურათები, სადაც დღის განმავლობაში ბავშვს მოუწევს შესვლა 
და გავაკეთოთ ვიზუალური ცხრილი;

4. როდესაც რაიმე ცვლილება ხდება, ბავშვს არა მხოლოდ ვერბალურად მივაწოდოთ ინფო-
რმაცია, არამედ წერილობითაც.

შემთხვევის განხილვა

ზაქარია, 8 წლის (ასპერგერის სინდრომი)

ზაქარიას ასპერგერის სინდრომი 7 წლის ასაკში დაუსვეს. ოთხ წლამდე მისი დიაგნოზი ყურადღების 
დეფიციტი და ჰიპერაქტივობის სინდრომი იყო. თუმცა, მისი მშობლები აღნიშნავდნენ, რომ ბავშვს 
სოციალიზაცია ძალიან უჭირდა, ცხრილისა და მოვლენების ელემენტარულ ცვლილებებსაც ვერ ეგუ-
ებოდა. ზაქარია ასაკობრივი ნორმის შესაბამისად მეტყველებს და მდიდარი ლექსიკა აქვს. ბავშვის 
მეტყველება ხშირად ძალიან მონოტონურია. ასევე, უჭირს ჟესტებისა და ემოციების გაგება. ზაქარიას 
მეხსიერება და საყვარელი საგნების შესახებ ცოდნა შთამბეჭდავია. მის ვიწრო ინტერესს ოკეანოგ-
რაფია წარმოადგენს. კლასში მათემატიკაში ძალიან ძლიერია, თუმცა, უჭირს წაკითხულის გააზრება. 
ასევე პრობლემას წარმოადგენს წინასწარი დასკვნების გაკეთება და განსაზღვრა. ჩვეულებრივ, ზა-
ქარია დამოუკიდებელია, თუმცა, საგაკვეთილო მასალის ორგანიზება და ინსტრუქციების მყისიერი 
შესრულება უჭირს. რიგიდულია, უჭირს წინა დავალებიდან ახალზე გადასვლა. საშინაო დავალება 
მისთვის ყველაზე დიდი გამოწვევაა, რადგან დავალება სწორად ვერ მიაქვს სახლამდე, ან სახლი-
დან სკოლამდე არ მიაქვს სწორი დავალებები. ის არ უსმენს თავის თანაკლასელების მოსაზრებას და 
სჯერა, რომ მისი პასუხი აბსოლუტურად ჭეშმარიტია. ასევე, უჭირს წერა, ბეჭდვა უკეთესად გამოსდის. 

ამიტომაც, როდესაც სთხოვენ რაიმე დაწეროს, ხშირად უარს ამბობს ინსტრუქციის შესრულებაზე და 
ეწყება ქცევის სირთულეები.

საორიენტაციო არე ინტერვენციისათვის

 y არავერბალური ინტერაქცია
 — შეუძლია არავერბალური სოციალური მიმანიშნებლების გაგება.

 y ემოციური მხარდაჭერა
 — ემოციების გაგების უნარი;
 — საკუთარი და სხვისი ემოციების გაგება;
 — იმ სიტუაციების გამოცნობა, რომელშიც გარკვეულ ემოციებს იწვევს ადამიანებში.

 y თვითრეგულაცია
 — ქცევის იდენტიფიკაცია;
 — დაბრკოლებების გადალახვის სტრატეგიების ამორჩევა და გამოყენება.

 y სოციალური ინტერაქცია
 — შეუძლია საუბრის წამოწყება;
 — შეუძლია სხვადასხვა თემაზე საუბარი.

 y ურთიერთობები
 — ერთვება თანაკლასელებთან და თანატოლებთან ინტერაქციაში.

 y ჯგუფურ აქტივობებში მონაწილეობა
 — მოსმენა;
 — ჯერის დაცვა;
 — წესების დაცვა.

 y კომუნიკაცია
 — სალაპარაკო უნარების გაუმჯობესება.

 y გონების თეორია
 — შეუძლია გარემო მიმანიშნებლების ინტერპრეტაცია;
 — ინდივიდუალური მიმანიშნებლების ინტერპრეტაცია;
 — ემოციური პასუხების ინტერპრეტაცია.

 y დამოუკიდებლობა

 — შეუძლია შეაგროვოს, მოამზადოს და ორგანიზება გაუკეთოს მასალებს.

 y ნატიფი მოტორიკა

 — წერა;
 — ბეჭდვა.

 y სააზროვნო/კოგნიტური უნარები

 — სხვისი მდგომარეობის გაგება;
 — აზრების, რწმენების, აბსტრაქტული შინაარსების გაგება;
 — მიზეზშედეგობრივი კავშირების გაგება;
 — იუმორის, სარკაზმის გაგება;
 — წინასწარი დასკვნების გაკეთება;
 — ამოცანის გააზრება და ნაბიჯ-ნაბიჯ შესრულება.

 y აკადემიური

 — ეროვნული სასწავლო გეგმა – მოდიფიცირებული;
 — ზოგადი საგაკვეთილო ცხრილი.

გეგმის/ცხრილის ჩარჩო

ზაქარია სწავლობს ეროვნული სასწავლო გეგმით. მასწავლებელი ხვდება ზაქარიას მშობლებს 
იმისთვის, რომ ბავშვის ტესტირების ნაწილისმოდიფიცრება მოახდინონ.

შეფასება და მიზნების განვითარება

სტანდარტული შეფასება

ზაქარიას სპეციალისტი აფასებს სტანდარტული ტესტებით იმისთვის, რომ გამოარკვიონ 
მისი სააზროვნო, აკადემიური მიღწევების, მეტყველების, კომუნიკაციისა და ადაპტური ქცევის 
შესაძლებლობები.

მონაცემთა ანალიზზე დაფუძნებული შეფასება

ენისა და მეტყველების თერაპევტი ატარებს სტანდარტულ ტესტირებას ამ სფეროებში ზაქარიას 
უნარების გამოსავლენად. თუნცა, მან იცის, რომ სტანდარტული ტესტირებით ვერ გაარკვევს ზაქარიას 
პრაგმატული კომუნიკაციისა და ფუნქციონირების დონეს. ამიტომ მშობელი და მასწავლებელი დამა-
ტებით ავსებენ შესაბამის კითხვარს, რომელსაც აძლევს სპეციალისტი (პრაგმატული უნარების გამო-
სავლენად) და სამი დღის განმავლობაში აწარმოებს ბავშვზე უშუალო დაკვირვებას საკლასო ოთახში.

გარემოს ორგანიზება და სტრუქტურა

საკლასო ოთახში მრავალფეროვანი დამხმარე სტრატეგიები და საშუალებები არსებობს იმისათ-
ვის, რომ გაიზარდოს მოსწავლის დამოუკიდებლობის ხარისხი.

 y წესების ვიზუალური ბარათები, რომელიც ჯგუფური აქტივობებისას გამოიყენება;
 y თვითმართვის ცხრილი, რომელიც ასევე ჯგუფური აქტივობებისას გამოიყენება;
 y ზაქარიას ტელეფონში ჩაწერილია საგაკვეთილო და ყოველდღიური აქტივობების ცხრილი;
 y საჭირო ნივთები, აქტივობები და მასალები თვალსაჩინო ადგილას დევს ბავშვის მერხის გვე-

რდზე;
 y მისი სამუშაო გარემო/მერხი რიგში ყველაზე ბოლოს დგას, რადგან მეტი სივრცე ჰქონდეს.

ცხრილი 17. ზაქარიას შეფასების ცხრილი სამიზნე სფეროებითა და სტრატეგიებით

კონცენტრაციის არე სტრატეგიები ფორმატი შეფასება

სოციალური ინტე-
რაქცია;
არავერბალური 
კომუნიკაციური უნა-
რები

• ბუნებრივი ინტერვენცია;
• განმამტკიცებელი;
• მეწყვილეს დახმარება;
• სოციალური უნარების ჯგუფი

ჯგუფური 
ინსტრუქციები

მონაცემთა შეგროვება 
კვირაში 2-ჯერ

ემოციური მხარდა-
ჭერა

• ბუნებრივი ინტერვენცია;
• კომპიუტერული ინსტრუქციები;
• ვიზუალური მხარდაჭერა;
• სოციალური უნარების ჯგუფი.

ინდივიდუალური და 
ასევე მოკლე ჯგუფუ-
რი ინსტრუქციები

მონაცემთა შეგრო-
ვება, სულ მცირე, ორ 
გაკვეთილზე კვირაში 
ერთხელ

ჯგუფური აქტივობე-
ბი; თვითრეგულაცია

• განმტკიცება;
• ისნტრუქციების მიცემა;
• თვითმართვა

ჯგუფური ინსტრუქ-
ციები

მონაცემთა შეგროვება 
კვირაში ერთხელ

დამოუკიდებლობა • დავალების ანალიზი;
• ვიზუალური მხარაჭერა

ინდივიდუალური და 
ჯგუფური ინსტრუქ-
ციები.

მონაცემთა შეგროვება 
კვირაში ერთხელ

ნატიფი მოტორიკა განმამტ
კიცებელი
• თვითმართვა

ჯგუფური ინსტრუქ-
ციები

მონაცემთა შეგროვება 
კვირაში ერთხელ

კოგნიტური /აკადე-
მიური

• განმტკიცება ჯგუფური ინსტრუქ-
ციები

მონაცემთა შეგროვება 
სხვა თანაკლასელებ-
თან ერთად

შეჯამება

აუტიზმის სპექტრისა და ასპერგერის სინდრომის მქონე ბავშვების სკოლაში სიარული საკმაოდ დიდ 
შფოთვასა და სტრესთან ასოცირდება. ხანდახან ზოგიერთ მათგანს არ აქვს შესაძლებლობა, საკუთარი 
ემოციური მდგომარეობა ვერბალურად აღწეროს, რის გამოც შფოთვა და ღელვა შეიძლება გამოხატონ 
ტაშის დაკვრით, უცნაური მანერიზმებით, ხმაურით ან, უკიდურეს შემთხვევაში, უნებლიე შარდვით. შე-
საძლოა, ემოციური დაძაბულობის ფონზე წამოდგნენ მერხიდან, დაიწყონ კლასში სიარული, გაურკვევე-
ლი ბგერების გამოცემა, საკუთართან თავთან საუბარი. ამ ბავშვების სტრესის დონის შემცირება და 
მასთან გამკლავება შესაძლებელია სკოლის დირექციის, მასწავლებელთა და მშობლების აქტიური თანა-
მშრომლობითა და მხარდაჭერით.

ასპერგერის სინდრომისა და აუტიზმის სპექტრის მქონე ადამიანები უამრავ პრობლემებს აწყდებიან 
ყოველდღიურ ცხოვრებაში. მათი საგანმანათლებლო პროცესში ჩართულობა კი როგორც მასწავლებ-
ლისთვის, ისე ამ ბავშვებისთვის უამრავ გამოწვევასთან ასოცირდება. თუმცა, მარტივი, კრეატიული 
და შესაბამისი გარემოს მოწყობით ამ დიაგნოზის მქონე მოსწავლეებს შეუძლიათ წარმატებებს მიაღ-
წიონ სკოლაში. ყველა მასწავლებელი, რომელიც აუტიზმის სპექტრისა და ასპერგერის სინდრომის მქონე 
ბავშვებთან მუშაობს, იღებს უდიდეს გამოცდილებას, თუ როგორ გაუმკლავდეს სირთულეებს და დაეხმა-
როს ბავშვებს მაქსიმალურად გამოავლინონ თავიანთი რესურსი სასწავლო პროცესში. აუტიზმისა და 
ასპერგერის სინდრომის მქონე ბავშვების სკოლაში სიარული ეხმარება და ამზადებს მათ გახდნენ საზო-
გადოების პროდუქტული და აქტიური წევრები.

ასპერგერის სინდრომისა და აუტიზმის სპექტრის მქონე ბავშვები ხშირად შეიძლება სკოლაში ბული-
ნგის მსხვერპლი გახდნენ. ბავშვების ჩაგვრა რომ არ მოხდეს, აუცილებელია სკოლის მასწავლებელს ჰქო-
ნდეს საკმარისი ცოდნა და ინფორმაცია ამ მდგომარეობის შესახებ. ასევე, მშობლის თანხმობით უნდა 
გააცნოს და აუხსნას მოსწავლეებს აუტიზმისა სპექტრისა და ასპერგერის სინდრომის დროს არსებული 
სირთულეები და სიმპტომები. მასწავლებელი უნდა შეეცადოს გააგებინოს ბავშვებს, რატომ ახორციე-
ლებს ამა თუ იმ ქცევას კონკრეტული მოსწავლე კლასში, რატომ შეუძლია ადგომა და სიარული, თავისთვის 
საუბარი და ა.შ. ბავშვების ინფორმირებულობასა და მათ აქტიურ ჩართულობას თანაკლასელის დახმარე-
ბაში გადამწყვეტი მნიშვნელობა აქვს. ამისთვის შეგვიძლია გამოვიყენოთ და შევადგინოთ სპეციალუ-
რი ცხრილიც, რომელიც მოსწავლეებს მისცემს საშუალებას, უკეთ დააკვირდნენ საკუთარ თავს და დამო-
კიდებულებას სხვა ადამიანების მიმართ.

სპეციალური საჭიროებების მქონე ბავშვები დიდ სარგებელს იღებენ ჩვეულებრივ საკლასო ოთახში გა-
ტარებული დროით. ინკლუზიური კლასები იდეალური ადგილია სოციალური და ქცევითი ინტერვენციების 
განსახორციელებლად, რადგან აუტიზმის მქონე ბავშვებს საშუალება აქვთ იურთიერთონ ტიპური გა-
ნვითარების მქონე მოსწავლეებთან, რომლებსაც ინტერაქცია და კომუნიკაციის სირთულეები არ აქვთ 
(Ingersoll and Schreibman (2006) and Williams, Johnson, and Sukhodolsky (2005)). ინკლუზიური განათლე-
ბა იძლევა შესაძლებლობას, აუტიზმის სპექტრის მქონე მოსწავლეებმა დაძლიონ გენერალიზების პრო-
ბლემები. თუმცა, უნდა გვახსოვდეს, რომ მთავარი იმის განსაზღვრაა რომელი გარემო წარმოადგენს 
ბავშვისთვის ნაკლებად შემზღუდავ გარემოს? სწორედ ამიტომაა მნიშვნელოვანი მოსწავლის საჭირო-
ებების განსზღვრა და ფუნქციური ანალიზი, რაც მოსწავლის შესაბამის საგანმანათლებლო სივრცეში 
გათავსების ადეკვატურობის პირობაა. ზოგიერთი აუტიზმის სპექტრის მქონე ბავშვისთვის ბევრად 
უფრო ადეკავატური და ნაკლებად შემზღუდავია ინტეგრირებული კლასი ან სპეციალური სკოლა. განათ-
ლება ეფექტურია იმ შემთხვევაში, თუ ის სწორად არის დაგეგმილი. ინკლუზიური განათლება მოითხოვს 
გუნდურ მუშაობას. ყველა მასწავლებელი, სპეციალისტი, მშობელი ჩართული უნდა იყოს სასწავლო პრო-
ცესში იმისათვის, რომ მაქსიმალურად ეფექტურად გაუმჯობესდეს ბავშვის აკადემიური (და არამარტო 
აკადემიური) უნარები. მასწავლებლებლები, მშობლები დასპეციალსიტები ღია უნდა იყვნენ ახალი გა-
მოცდილებებისადმი, შეეძლოთ გამოცდილების გაზიარება და ერთმანეთის პოზიციის გათვალისწინება. 
წარმატებული ინკლუზიისთვის მნიშნელოვანია ყველა ამ მონაწილის აქტიური თანამშრომლობა, სხვა-
დასხვა მიდგომებისა და სტრატეგიების გამოყენება ყოველ ინდივიდუალუ შემთხვევაში, რადგან ყველა 
ბავშვი უნიკალურია. მაგალითად, ასა-ს მქონე მოსწავლეების უმეტესობას სოციალური ურთიერთობე-

ბის სირთულეები აქვთ, ამიტომაც სოციალური ინტერვენცია, რომელიც მოსწავლეებს ინტერაქციასა და 
კომუნიკაციაში დაეხმარება, ინკლუზიური განათლების ერთ-ერთი მთავარი მიზანი უნდა იყოს. ქცევითი 
ინტერვენციები, მეორე მხრივ, ყურადღებას ამახვილებს თვითმასტიმულირებელი ქცევების, ტანტრუმე-
ბის და თვითდაზიანებების შემცირებაზე. უნდა გვახსოვდეს, რომ თითეული ჩარევის სტრატეგია ინდი-
ვიდუალურად უნდა მოვარგოთ ყველა მოსწავლეს, რადგან ერთი მეთოდი თუ ეფექტურია და საგრძნობლად 
აუმჯობესებს კონკრეტული ადამიანის მიღწევებს, შეიძლება უშედეგო, ან სულაც საზიანო, აღმოჩნდეს 
მეორე მოსწავლისათვის. რაც ყველაზე მნიშვნელოვანია, აუცილებელია გვახსოვდეს, რომ სასწავლო 
გარემოსა და ინტერვენციის სტრატეგიების გამოყენებაზე მეტად მნიშვნელოვანია, ვიცნობდეთ კონ-
კრეტული მოსწავლის ინდივიდუალური საჭიროებებსა და შესაძლებლობებს. მასწავლებელს უნდა შეეძლოს 
მის მიერ არჩეულ მიდგომას მაქსიმალურად დადებითი გავლენა ჰქონდეს კონკრეტულ მოსწავლეზე, ამის 
მიღწევას კი მშობლებსა და სპეციალისტებთან თანამშრომლობით შეძლებს. მათი მიზანი არა მხოლოდ 
მაქსიმალურად საგაკვეთილო პროცესში ჩართვა უნდა იყოს, არამედ ისეთი წინაპირობის შექმნაც, რო-
მელიც ბავშვებს სასიამოვნო ცხოვრებისეულ გამოცდილებას მისცემს და მათ საზოგადოების აქტიურ 
წევრებს გახდის.

მნიშვნელოვანია გავითვალისწინოთ, რომ აუტიზმის სპექტრის აშლილობა არ არის დაავდება, რომელიც 
მედიკამენტით იკურნება, არამედ ეს ნერვული სისტემის, თავის ტვინის ატიპური ფუნქციონირების 
მდგომარეობაა, რომელიც მთელი ცხოვრების განმავლობაში აქვს ინდივიდს. თავის ტვინის, ნეიროგა-
ნვითარების ასეთი სპეციფიკურობის გამო ასა-ს მქონე ბავშვებს და მოსწავლეებს სჭირდებათ მიზან-
მიმართული მხარდაჭერა პირველ რიგში კომუნიკაციასა და სოციალურ ურთიერთობებში იმისათვის, რომ 
მაქსიმალურად ადაპტირდნენ და მოერგონ იმ გარემოს, რომელშიც ცხოვრება მოუწევთ. ამისთვის კი 
მნიშვნელოვანია, ყველა იმ სპეციალსიტს, ადმინისტრაციის თანამშრომელს თუ მასწავლებელს, ვისაც 
შეხება აქვს ასა-ს მქონე მოსწავლეებთან გარკვეული ინფორმაცია აუტიზმის სპექტრის შესახებ, მისი 
გამოვლინებებისა და მათთან გამკლავების შესაძლებლობების თაობაზე. შესაბამისად, ასა-ს მქონე 
ინდივიდის ეფექტური „მკურნალობა“ სპეციფიკური პედაგოგიური, საგანმანათლებლო და ფსიქოლოგიუ-
რი მხარდაჭერის ღონისძიებებია, ცხადია, თუ ინდივიდს არ აქვს რაიმე სამედიცინო მდგომარეობა, რაც 
მედიკამენტურ ჩარევას საჭიროებს.

შემაჯამებელი კითხვები:

1. რომელი უნარების შეფასებაა მნიშვნელოვანი იმისათვის, რომ ეფექტური გეგმა 
შევადგინოთ?

2. წარმოიდგინეთ, რომ კლასში გყავთ აუტიზმის სპექტრისაშლილობის მქონე მოსწავლე, 
რომელსაც უჭირს კითხვა, შეკითვაზე არ გცემთ პასუხს, არ ასრულებს ინსტრუქციებს, ხში-
რად ღიზიანდება მოულოდნელ ცვლილებებზე, უჭირს კლასში ორიენტირება, დგება სკამი-
დან და დადის ოთახში. რომელი მოდელით იხელმძვანელებდით და დაკვირვების რომელ 
ფორმას გამოიყენებდით?

3. მნიშვნელოვანია ასა-ს მქონე მოსწავლეებში, აკადემიური უნარების გარდა, მათ სოცი-
ალურ და კომუნიკაციურ უნარებზეც ვიმუშავოთ. თქვენ რომელ მეთოდს გამოიყენებდით 
მოსწავლის კომუნიკაციური უნარების განვითარებისთვის?

4. ყველაზე მეტად რომელი მეთოდი დაგეხმარებოდათ ბავშვის უნარების საუკეთესოდ 
შეფასებისთვის?

5. რომელი მეთოდით და სტრატეგიით დაეხმარებოდით ასა-ს მქონე მოსწავლეს, ნასწავლი 
უანრების რეალურ ცხოვრებაში გასაზოგადებლად?

6. თქვენ როგორ შეაფასებდით თქვენ მიერ განხორციელებული ჩარევის სტრატეგიების 
ეფექტურობას?

7. როგორ შეცვლიდით სასწავლო ცხრილს იმისთვის, რომ ის საუკეთესოდ მორგებოდა ბავ-
შვის შესაძლებლობებს?

8. თქვენი აზრით, რას უნდა ეყრდნობოდეს ბავშვის შეფასების სისტემა?

9. რომ არ გქონდეთ ვიზუალური მიმანიშნებლები კონკრეტული აქტივობისთვის, რას გამოი-

ყენებდით ჩამანაცვლებლად და რატომ?

10. წარმოიდგინეთ, გყავთ მოსწავლე, რომელსაც კლასის შეცვლის და ახალი მასწავლებ-
ლის გაცნობის შიში აქვს, ეწყება შფოთვა, ტირის, აქვს ჭარბი, არასასურველი მოძრაობები. 
რა ტიპის მიდგომას გამოიყენებდით ამ შემთხვევაში ბავშვის შფოთვის შესამცირებლად?

11. თქვენი აზრით, რა არის საჭირო ეფექტური სასწავლო გეგმის შესადგენად?

12. რომ გქონდეთ შესაბამისი რესურსი და მასალები, როგორ მოაწყობდით საკლასო ოთახს 
ასა-ს მქონე მოსწავლისათვის, რომელსაც აშინებს ნებისმიერ ხმაური. ზარის დარეკვის 
ხმაზე ძვრება მაგიდის ქვეშ. ხშირად საჭიროებს განმარტოებას. მოსწონს რბილი სათამა-
შოები და გამუდმებით გთხოვთ, მისცეთ მას სასურველი ნივთი?

დავალება

დააკვირდით დაწყებითი კლასის ასა-ს მქონე მოსწავლეს. გააკეთეთ მისი ქცევის ფუნქციური 
ანალიზი. პრობლემური ქცევიდან გამომდინარე, გაწერეთ კონკრეტული მოკლევადიანი და გრძე-
ლვადიანი მიზნები. დაწერეთ, კონკრეტულად რა ტიპის აქტივობებს გამოიყენებდით? შეადგინეთ 
პრობლემური ქცევაზე მორგებული ინდივიდუალური სასწავლო გეგმა მასწავლებლებისთვის.

შესავალი

1943 წელს ლეო კანერმა პირველად აღწერა აუტიზმის სპექტრის აშლილობა (ასა). 11 მსგავსი ტიპის 
მახასიათებლების მქონე ბავშვების დაკვირვებით აღმოაჩინა, რომ ყველას აერთიანებდა შემდეგი: 
სოციალური ინტერაქციის სირთულეები, კომუნიკაციის დეფიციტი, შეზღუდული და განმეორებადი 
ქცევის პატერნი. შემდეგომში ტერმინები შეიცვალა და დიაგნოზი გაფართოვდა, ამჟამად ის მოიცავს 
შემდეგ დარღვევებს: აუტიზმის სპექტრის აშლილობა, ასპერგერის სინდრომი, განვითარების პერვა-
ზიული დარღვევა.

აშშ-ში განათლების სფეროსა და კლასის მართვაში დანერგილი ცვლილებების მიზეზი, ერთი 
მხრივ, აუტიზმის სპექტრის მქონე ბავშვების რაოდენობის ზრდა, მეორე მხრივ, „არც ერთი ბავშვი გა-
ნათლების გარეშე” (No Child left behind, NCLB; 2002) მანდატისა და სხვადასხვა დარღვევის მქონე ადა-
მიანების განათლების აქტი (Individuals with Disabilities Education Act of 2004) გახდა. ეს ნიშნავს რომ 
თითოეული მოსწავლე უნდა იყოს ჩართული სასწავლო პროცესში, სასწავლო გეგმა ნებისმიერი გა-
ნვითარების დარღვევის მქონე ბავშვს უნდა ითვალისწინებდეს. ამ პერიოდის განმავლობაში მთელი 
რიგი მოდელები და პროცედურები შემუშავდა ასა-ს მქონე ბავშვების საგანმანათლებლო პროცესის 
გამარტივებისა და პროცესში ჩართულობის ხელშეწყობის მიზნით. ეს წესები მოიცავს როგორც სასწა-
ვლო-საგანმანათლებლო პროცესში გასათვალისწინებელ მნიშვნელოვან პროტოკოლს, ისე ფიზიკუ-
რი გარემოს მოწყობის ჩვევებს. საკლასო გარემოს მოწყობა, ფუნქციური განრიგებისა და სასწავლო 
რუტინის აწყობა ასა-ს მქონე ბავშვების საჭიროებების გათვალისწინებით, რათა ჩაერთონ ინკლუზი-
ურ გარემოში.

საქართველოში 1998 წლიდან დაიწყო ინკლუზიური განათლების პრინციპების შეტანა განათ-
ლების სისტემაში და უკვე ორი ათწლეულია ზოგადსაგანამანათლებლო სკოლებში ერთვებიან საგა-
ნმანათლებლო საჭიროების, მათ შორის, აუტიზმის სპექტრის მქონე მოსწავლეები. კერძოდ კი, სა-
ხელმწიფოს მიღებული აქვს ინკლუზიური განათლების სტრატეგია, მარეგულირებელი დოკუმენტები; 
შექმნილია მულტიდისციპლინური გუნდები და სკოლებში მუშაობენ სპეციალური განათლების მასწა-
ვლებლები, რომლებიც ეხმარებიან ზოგადსაგანმანთლებლო მასწავლებელს საგანამანთელბლო სა-
ჭიროებების მქონე მოსწავლეების იდენტიფიკაციაში, ინდივიდუალური სასწავლო გეგმის შემუშავე-
ბასა და საგაკვეთილო პროცესში ჩართვაში. საქართველოს ეროვნული სასწავლო გეგმებისა და შეფა-
სების ცენტრის მიერ შექმნილია მასწავლებელთა დამხმარე მასალები და გზამკვლევები ინკლუზიური 
განათლების პრინციპების პრაქტიკული განხორციელებისთვის. 1

წინამდებარე თავი მოსწავლის სასწავლო პროცესში ჩართულობის და მისი ინდივიდუალური გა-
ნვითარების ხელშეწყობის სტრატეგიებს ეძღვნება. გავიხილავთ სხვადასხვა გაკვეთილის დაგეგმვის, 
გარემოს მოწყობის, ინსტრუქციების მიცემის წესებს. ასა-ს მქონე მოსწავლეების ინდივიდუალური გა-
ნსხვავებების გათვალისწინებით, მათი ძლიერი და სუსტი მხარეების გამოყენებით, მათი სასწავლო 
პროცესში ჩართვისა და უნარების გაუმჯობესებით შესაძლებელი ხდება მთლიანი სასწავლო პროცე-
სის ოპტიმიზაცია.

გაკვეთილის დაგეგმვა და ეფექტური სწავლა-სწავლების 
სტრატეგიები.

ყველაზე წარმატებული მასწავლებელი ისაა, ვინც წინასწარ გეგმავს საგაკვეთილო პროცესს. ამ დროს 
იზრდება მოსწავლეების ჩართულობა და სწავლის ხარისხიც. ასა-ს მქონე მოსწავლეები ხშირად შე-
იძლება მომთხოვნები და არაპროგნოზირებადები იყვნენ, ამიტომ კიდევ უფრო ინტენსიურად სა-
ჭიროებენ დაგეგმვას, სტრუქტურას და ორგანიზებას, რაც ქცევით და ყურაღდების კონცენტრაციის 
პრობლემებს მნიშვნელოვნად გააუმჯობესებს. დაგეგმვისა და ორგანიზების ნაკლებობა კიდევ უფრო 
ართულებს მასწავლებლის საქმეს (Magnusen, 2005).

გაკვეთილის დაგეგმვა

გაკვეთილის ძირითადი სტრუქტურა ერთიანი ეროვნული სასწავლო გეგმით, სპეციალური საჭიროებე-
ბის მქონე ბავშვებისთვის კი მათ საჭიროებებს მორგებული ინდივიდუალური სასწავლო გეგმით გა-
1  ინკლუზიური განათლების გზამკვლევი მასწავლებლებისთვის. 2011. ესგშც.
ინკლუზიური განათლების გზამკვლევი. ინდივიდუალური სასწავლო გეგმა.2021. სგმს.

ნისაზღვრება. გაკვეთილის დაგეგმვა ინდივიდუალურ სასწავლო გეგმების ეტაპობრივი საფეხურების 
განსაზღვრას და მიყოლას გულისხმობს. მასწავლებლის სტრუქტურირებული გარემო და სასწავლო 
პროგრამა არ გამორიცხავს მის მოქნილობას, შემოქმედებითობას, ყოველდღიური საჭიროებების და 
მოთხოვნების გათვალისწინებას. სტრუქტურა შეიძლება იყოს ერთიანი გეზი, თუმცა, შემოქმედები-
თობა ამ პროცესის გაფორმებისა და გამრავალფეროვნების გზაა. მასწავლებლის პროფესიის ოსტა-
ტობა სწორედ ამ ორი ურთიერთსაწინააღმდეგო მითითების საინტერესო ნაზავია (Magnusen, 2005).

თემატური ინსტრუქციები

სწავლის საწყის ეტაპზე განსაკუთრებით მნიშვნელოვანია სასწავლო მასალის ინფორმაციულ ერთე-
ულებად, თემებად დანაწევრება, თუმცა, არც შემდეგ საფეხურებზე კარგავს ეს მიდგომა აქტუალურო-
ბას. ძალიან მნიშვნელოვანია სხვადასხვა საკითხის არა იზოლირებულად სწავლება, არამედ თემების 
მიხედვით დანაწევრება. ასა-ს მქონე მოსწავლეებს იზოლირებულად, ცალკეული უნარების განვითა-
რება და ცალკე ერთი საკითხის დასწავლა ბევრად კარგად გამოსდით, პრობლემა შემდგომში გენერა-
ლიზებისას უჩნდებათ, როცა ახალი ცოდნის გადატანა და გამოყენება სჭირდებათ ახალ სიტუაციაში 
ან ახალ ადამიანებთან განსხვავებულ კონტექსტში. თემატური ინსტრუქციები ზუსტად ამ სირთულის 
მოგვარებაში დაგეხმარებათ, რადგან ამ დროს სწორედ დასწავლილი უნარების მიზანსა და ფუნ-
ქციაზე კეთდება აქცენტი – უნარის დასწავლა საინტერესო აზრობრივ კონტექსტში ხდება და ასევე 
მისი განზოგადებაც მიმზიდველ კონტექსტში ხორციელდება, რაც აადვილებს დასწავლის პროცესს 
(Magnusen, 2005).

ზოგ მასწავლებელს ერთი დიდი თემის გავლას, შედარებით მცირე ზომის 2-3 თემის გავლა ურჩევ-
ნია. ეს პატარა დანაწევრებული თემები შესაძლოა ერთმანეთზე გადაებას. მაგალითად, პირველ კლა-
სში მასწავლებელს გაურთულდა კითხვის სწავლების პროცესი: მოსწავლეების ნაწილს გაურთულდა 
ფონემისა და ასოს დაკავშირება, მაშინ, როცა დანარჩენებმა გაიგეს, თუმცა, ამას ვერ იყენებენ აქტი-
ურად. დანარჩენებიც დაბნეულები იყვნენ, რადგან მთლიანად თემა ძალიან აბსტრაქტული ჩანდა. ამ-
გვარად, მოსწავლეები განსხვავდებიან ინტერესისა და დავალებაზე ენერგიის დახარჯვის მიხედვით, 
ამიტომ გაუჭირდათ, ყველა ერთად კონცენტრირებული ყოფილიყო დავალებაზე. ამ დროს უკვე საჭი-
რო გახდა სასწავლო მასალის მცირე ნაწილებად დაყოფა. მაგალითად, მასწავლებელმა ფონემები-
დან 5 თანხმოვანი გამოყო, აირჩია თემა ცხოველები, ერთმა მოსწავლემ აირჩია მანქანები, რადგან 
მეტად აინტერესებდა. ერთი კვირის განმავლობაში საგნების უმეტესობა ამ თემას ეძღვნებოდა. ერთი 
კვირის შემდეგ შემდეგი ხუთი ბგერა და ახალ თემაზე გადავიდნენ – ტრანსპორტირება და მწვანე 
ფერი (Magnusen, 2005).

პრემაკის პრინციპი

ის ქცევით მეცნიერებებში ფართოდ გავრცელებული ტერმინი და ტექნიკაა. დავიდ პრემაკის 
კვლევები ძირითადად მოტივაციისა და განმტკიცების შესწავლას ემსახურებოდა. ასე მივიდა სტრა-
ტეგიამდე, რომელსაც უკვე მისი სახელი აქვს. პრემაკის პრინციპის მიხედვით, დაბალი სიხშირის 
ქცევა (რაც არ მოსწონთ ან არაპრიორიტეტულია) უფრო ხშირად განხორციელდება, თუ მას მაღალი 
სიხშირის, პრიორიტეტული აქტივობა მოჰყვება. თუ დააკვირდებით, ბავშვები იმ აქტივობაში ერთვე-
ბიან უფრო ხშირად, რაც მათ უფრო მოსწონთ და არა ჩვენი თხოვნით შესრულებულ ქცევებში. მა-
გალითად, ასეთი შესაძლოა იყოს ასა-ს მქონე მოსწავლის თვითმასტიმულირებელი ქცევა, განმეო-
რებადი სტერეოტიპული მოძრაობები, სკამიდან ადგომა და ა.შ. პრემაკის პრიციპის გამოყენებისას 
არასასურველ აქტივობას მათთვის სასურველი მოჰყვება. ეს არატრადიციული თანმიმდევრობაა, თუ-
მცა, გასაოცრად მარტივად მუშაობს. ამ სტრატეგიის წარმატებული გამოყენება მოიცავს L-D-L-D, იგივე 
სასურველ-არასასურველ სერიას მთელი დღის განმავლობაში (L=like – სასურველი, D=dislike – არასა-
სურველი). ამასთან, სასურველი და არასასურველი ქცევების ჩამონათვალი შესაძლოა რადიკალურად 
განსხვავდებოდეს სხვადასხვა კლასისა და მოსწავლეების შემთხვევაში. ზოგს წახემსება მოსწონს, 
ზოგისთვის კიდევ კვება უსიამოვნო აქტივობაა, ზოგს შექება უხარია, ზოგს კი მუსიკის მოსმენა. საწყის 
ეტაპზე სასურველი აქტივობით დაკავების დრო ბევრად დიდია, ვიდრე არასასურველით, თუმცა, დრო-
თა განმავლობაში მცირდება. საბოლოოდ მოსწავლე მისთვის არასასურველი (და ჩვენთვის სამიზნე) 
ქცევით ბევრად დიდხანს ხდება დაკავებული (Magnusen, 2005).

ცხრილი 1. წინასასკოლო მოსამზადებელი ჯგუფის მოსწავლის განრიგი (Magnusen, 2005)

 1 კვირ ა 2 კვირა 

უ 9:00 – 9:10 კალენდარი 9:00-9:20 კალენდარი 

ს 9:10-9:30 სკუტერი 9:20-9:30 სკუტერის დაფა

უ 9:30-9:40 ციფრები 9:30-9:50 ციფრები

ს 9:40-10:00 ბუშტები 9:50-10:00 სათამაშო თოფი

უ 10:00-10:10 სორტირება 10:00-10:20 კატეგორიზება

ს 10:10-10:30 ამბების წიგნის 10:20-10:30 წახემსება

უ 10:30-10:40 ამბების წიგნი 10:30-10:50 ამბების წიგნი

ს 10:40 – 11:00 ბურთი 10:50-11:00 მინიბატუტი/სახტუნაო

უ 11:00-11:10 ხაზების შეერთება 11:00 -11:20 ხაზების შეერთება

ს 11:10-11:30 პლასტელინი 11:20 – 11:30 პლასტელინი 

ს=სასიამოვნო. უ=უსიამოვნო

ერთი შეხედვით, პირველი და მეორე კვირა ძალიან ჰგავს ერთმანეთს, ამასთან, მთელ რიგ გან-
სხვავებასაც ვნახავთ. პირველ კვირაში სასიამოვნო აქტივობებისთვის ბევრად მეტი დროა გამოყო-
ფილი, მეორე კვირაში კი მცირდება, და, პირიქით, უსიამოვნო აქტივობები თანდათანობით უფრო დიდ 
დროს იკავებს. მცირე ასაკის ბავშვებთან ერთი და იმავე აქტივობების გამეორება მნიშვნელოვანია 
უნარების კარგად გასავარჯიშებლად. ქვევით ნახავთ მსგავს ცხრილს, საშუალო საფეხურის აუტიზმის 
მქონე მოსწავლისთვის შედგენილს, სადაც განსხვავდება აქტივობები და დრო, თუმცა, პრემაკის პრი-
ნციპი უცვლელი რჩება (Magnusen, 2005).

ცხრილი 2. საშუალო საფეხურის მოსწავლის განრიგი (Magnusen, 2005)

 1 კვირ ა 2 კვირა 

უ 9:00 – 9:30 გეომეტრია უ 9:00-9:20 ლექსიკონი

ს 9:30-9:40 პაზლი უ 9:20-9:45 მართლწერა

უ 9:40-10:00 ლიტერატურა ს 9:45-10:00 სამაგიდო თამაში 

ს 10:00 – 10:10 თამაში უ 10:00-10:30 ალგებრა

უ 10:10- 10:30 ინგლისური უ 10:30-10:45 სოციალური კვლევები

ს 10:30 -10:40 არჩევანი ს 10:45 -11:00 შესვენება

უ 10:40- 11:00 ანალოგიები უ 11:00-11:10 მუსიკა

ს 11:00-11:10 შესვენება უ 11:10-11:30 დიაგრამის დახატვა

უ 11:00-11:10 ხაზების შეერთება 11:00 -11:20 ხაზების შეერთება

ს 11:10-11:30 პლასტელინი 11:20 – 11:30 პლასტელინი 

ს=სასიამოვნო. უ=უსიამოვნო

დრო მაღალი მოთხოვნებისა და დრო ნაკლები მოთხოვნებისთვის

ადამიანთა უმეტესობა, იშვიათი გამონაკლისების გარდა, დილით უკეთ ფუნქციონირებს, დავალების 
საუკეთესო შესრულება შეუძლია. როცა ასა-ს მქონე მოსწავლისთვის ვგეგმავთ გაკვეთილს, სასურვე-

ლია ვიცოდეთ, როდისაა მათთვის ასეთი ოპტიმალური დრო და შესაბამისად დავგეგმოთ გაკვეთილი. 
მაგალითად, თუ დილით თავისი შესაძლებლობების მაქსიმუმის გამოვლენა შეუძლია, გაკვეთილები 
შედარებით რთული ნაწილის დაგეგმვით და ჩატარებით უნდა დავიწყოთ. ხოლო ნაკლებად მომთხო-
ვნი აქტივობები კი დღის მეორე ნაწილში. თუ კონცენტრაცია და ყურადღების ხარისხი პრობლემუ-
რი ხდება არასასურველი აქტივობების შესრულებისას, მაშინ დავალება 2 ან 3 ნაწილად დაყავით. 
კონკრეტული აქტივობები და დავალების ნაბიჯებად დანაწევრება ინდივიდუალურად შეგიძლიათ 
მოარგოთ. ყოველი კლასი და მოსწავლე განსხვავებულია, ჩვენ უნდა ვეცადოთ მაქსიმალურად ხელი 
შევუწყოთ მათი შესაძლებლობის გამოვლენას, ჩვენი მოთხოვნები კი მათ შესაძლებლობებს შევუსა-
ბამოთ (Magnusen, 2005).

საკლასო გარემოს მოწყობა ასა-ს მქონე მოსწავლეებისთვის

ფიზიკური გარემოს მოწყობაზე საუბრისას უნდა გავითვალისწინოთ, რომ ასა-ს მქონე მოსწავლეე-
ბის საჭიროებები შეიძლება ძალიან განსხვავებული იყოს. მათი უმეტესობისთვის დასწავლისთვის 
ვიზუალური არხია წამყვანი, ამიტომ უკეთესი იქნება თუ ვერბალურ (ზეპირ ან წერით) სტიმულს თან 
დავურთავთ ვიზუალურ დამხმარე მიმანიშნებელს (Handleman & Harris, 2006). ამიტომ სასურველია 
კლასში იყოს ძირითადი ვიზუალური მიმანიშნებლები მაინც. მშობლებისა და მასწავლებლებისთვის 
აუცილებელია გაითვალისწინონ, რომ გარემო უნდა იყოს ორგანიზებული და პროგნოზირებადი. ესაა 
წინაპირობა, რომ თავი მშვიდად და დაცულად იგრძნონ, რომ სამყარო არ გახდეს ქაოტური და მო-
ულოდნელობებით სავსე (Simpson, Spencer, 2009). ფიზიკური გარემოს მოწყობა იწყება ავეჯიდან და 
კლასში განლაგებული ნივთებიდან. ავეჯის ორანიზებისას გასათვალისწინებელია, რომ შექმნათ გა-
რკვეული ვიზუალურ საზღვრები განსხვავებული სივრცეებისთვის, ასეთის არსებობის შემთხვევაში. 
კლასის სხვადასხვა ფუნქციური ზონების დიფერენცირებისთვის კარადები და თაროები, ფიზიკური 
ბარიერები გამოიყენეთ. ასე ბავშვებს გაუმარტივდებათ განსხვავებული ფუნქციური სივრცეების გა-
მოყოფა, რაც შეიძლება იყოს ინდივიდუალური და ჯგუფური სამუშაოებისთვის, მეცადინეობისა და 
თამაშისთვის და ა.შ. (Stokes , 2008). სხვადასხვა სივრცეების გამოყოფა შეგვიძლია მაგიდებისა და სკა-
მების განსხვავებული განლაგებით, ეკრანის, ფერადი ლენტების, ხალიჩების გამოყენებით. განსხვა-
ვებულ სივრცეებთან შესაბამისი განსხვავებული წესების დაკავშირება და დამახსოვრება უფრო გაუ-
მარტივდებთ (სივრცეების ასე გამოყოფა განსაკუთრებით დაწყებით კლასებშია ეფექტური) (Simpson, 
Spencer, 2009).

სწავლის სხვადასხვა საფეხურზე ერთნაირად აქტუალურია, სად იჯდება ასა-ს მქონე მოსწავლე. 
ამ დროს უნდა გავითვალისწინოთ და ვუპასუხოთ შემდეგ კითხვებს: მოსწავლისთვის შესაძლოა უმ-
ჯობესი იყოს ოთახის წინა ნაწილში ჯდომა ინსტრუქციების კარგად გასაგებად, იქნება ეს ნაკლებად 
დისტრაქტორებიანი ადგილი მისთვის? თუ მოსწავლე კარის მოპირდაპირე მხარეს, ყველაზე დაშო-
რებულ ადგილას უნდა იჯდეს ხელისშემშლელი გამღიზიანებლების მოცილების მიზნით? ამ კითხვებ-
ზე, შესაძლოა, პასუხი თავიდანვე არ გვქონდეს, გარკვეული დრო და დაკვირვება სჭირდებოდეს, სად 
გრძნობს თავს უკეთ და სად უფრო უკეთ ახერხებს ფუნქციონირებას. ზოგიერთი მასწავლებელი მათ-
თვის ცალკე სივრცის გამოყოფას ამჯობინებს, ეს შეიძლება იყოს კლასში ან კლასის გვერდით, რომ-
ლის გამოყენებაც ნებისმიერ მოსწავლეს შეუძლია.

საკლასო მასალა

ასა-ს მქონე მოსწავლეს ვიზუალურად კარგად ორგანიზებული მასალით მოწყობილი ფიზიკური გარე-
მო მნიშვნელოვნად ეხმარება ფუნქციონირებაში. კლასის ნივთების ორგანიზებაში იგულისხმება, რომ 
მასწავლებელი ქმნის გარემოს ორგანიზების გარკვეულ წესს, რაც ნიმუში ხდება მოსწავლეებისთვის, 
როგორ უნდა დალაგდეს და დაორგანიზდეს კლასი ისე, რომ ყველასთვის სასარგებლო იყოს. ვიზუა-
ლური ქაოსი შესაძლოა ყურადღების გაფანტვის მიზეზი გახდეს ხოლმე ყველა ბავშვისთვის. ორგანი-
ზებაში დაგეხმარებათ ყუთები, კალათები, თაროები და ნებისმიერი ტიპის შესანახი კონტეინერები. 
ნებისმიერი მსგავსი ტიპის კონტეინერი უნდა იყოს დახარისხებული, კარგი იქნება თუ ერთი სიტყვით 
მიაწერთ, რის შესანახად გამოიყენება. აქვე შეგიძლიათ გამოყოთ ფურცლების, ფანქრების, შესრულე-
ბული დავალებებისთვის ცალკე ადგილები. ხშირად მოსწავლეებს უჭირს საკუთარი ნივთების ორგა-
ნიზება და დახარისხება, შესაძლოა ამაშიც დაეხმაროთ.

ფიზიკური გარემოს შერჩევისას მნიშვნელოვანია ავეჯის განლაგების სწორად არჩევა, რაც უფრო 
მშვიდ გარემოს ქმნის და ეხმარება ბავშვს თავი ჯგუფის ნაწილად იგრძნოს. თან ასა-ს მქონე ბავშვებს 
ვუმცირებთ დისტრაქტორებს, შფოთვას და ვზრდით მათი დამოუკიდებლობის დონეს, მთლიანობაში 

იქმნება ეფექტური და კონსისტენტური გარემო (Simpson, Spencer, 2009).

განათება

აუტიზმის სპექტრის აშლილობისთვის თანმდევია სენსორული გადამუშავების თავისებურებები, რაც 
ზოგისთვის შესაძლოა გარკვეულ პრობლემებსაც ქმნიდეს. ზოგჯერ განათება ძალიან მნიშვნელოვანი 
გამღიზიანებელი ხდება, რისი კონტროლიც საჭიროა ფუნქციონირების კომფორტული დონის შესანა-
რჩუნებლად და კონცენტრაციისთვის. სწორი განათება შეიძლება ამშვიდებდეს და აწყნარებდეს ან, 
პირიქით, ენერგიულობას მატებდეს (Kluth, 2003). განათების ცვლილება ხელოვნური განათების შემცი-
რებით ან ბუნებრივი სინათლის ჩანაცვლებითაა შესაძლებელი – მინისანათები, მაგიდის ნათურები 
და მსგავსი ალტერნატიული საშუალებები. თუ ვერ ვამცირებთ ხელოვნურ განათებას, მაშინ მოსწა-
ვლის ადგილი განვსაზღვროთ ისე, რომ ნაკლები ხელოვნური სინათლე და მეტი ბუნებრივი ნათება 
ხვდებოდეს (Kluth, 2003).

ხმაური

ასა-ს მქონე მოსწავლეები შესაძლოა ძალიან სენსიტიურები იყვნენ სხვადასხვა ტიპის ხმაურის მიმა-
რთ (Kluth, 2003). ჩვენთვის ძალიან მარტივი და ყოველდღიური ხმები მათთვის შესაძლოა ზედმეტად 
შემაწუხებელი და ინტენსიული იყოს, რაც კონცენტრაციის უნარსა და სწავლის ხარისხზე აისახება. 
თუ საკლასო ოთახში არსებული ხმაური ხელს უშლის მოსწავლეს, მაშინ ეცადეთ გამოარკვიოთ და 
შემდეგ კი შეამციროთ, ან ისე მოაწყოთ, რომ მოსწავლეს ნაკლები შეხება ჰქონდეს, ნაკლებად შე-
აწუხოს. ზოგიერთი მოსწავლისთვის ხელოვნური განათების ნათურების ზუზუნი ან ოთახის ექოც კი 
შესაძლოა შემაწუხებელი იყოს (Kluth, 2003).

შემთხვევის შესწავლა: საკლასო გარემო (Simpson, Spencer, 2009).

წლის დასაწყისში კლასის მასწავლებელი თამარი და სპეციალური განათლების მასწავლებელი ეკა 
ერთმანეთს საკლასო გარემოში ცვლილებების შესატანად ხვდებიან. პირველი წელია, როცა თამარს 
ასა-ს მქონე მოსწავლე ჰყავს, რისი გამოცდილებაც აქამდე არ აქვს.

შეხვედრაზე ეკა უზიარებს ინფორმაციას ასა-ს მქონე მოსწავლეებზე, განსაკუთრებით კი, მომავა-
ლი მოსწავლეების, დავითისა და პეტრეს ინდივიდუალურ საჭიროებებზე. კლასის მოწყობა ერთ-ერთი 
მნიშვნელოვანი კრიტერიუმი იყო ისე, რომ თითოეული მოსწავლისთვის სასარგებლო და ეფექტური 
გამხდარიყო. თამარს გაახსენდა, რომ ეკა ყურადღებას ამახვილებდა ოთახში ვიზუალური საზღვრე-
ბის არსებობაზე, ამიტომ მარტივად გადაწყვიტა ავეჯის გადაადგილება. ერთი კუთხე კედელზე ორი 
პერპენდიკულარული თაროთი გახდა ბიბლიოთეკის ზონა. წიგნები კი თაროზე, კალათში მოთავსდა. 
გვერდით საქანელა- სკამი და რბილი პუფი დადგეს. აქვე დაკიდეს სურათი, რომელზეც ბავშვი ზის და 
კითხულობს – ეს ვიზუალური ნიშანი იარლიყია ბიბლიოთეკის ზონისა და მისი დანიშნულებისთვის.

თამარმა იცოდა, რომ მოსწავლეები აქტიურად იყენებდნენ კომპიუტერებს ინსტრუქციის გასაგე-
ბად. ორი კომპიუტერის ეკრანი დადო კედელთან თავისივე ნიშნით – „კომპიუტერების სივრცე“, რო-
მელზეც ეხატა კომპიუტერთან მომუშავე ბავშვი.

ეკა ფიქრობდა, რომ მოსწავლეებს ძალიან დაეხმარება „ჩუმი სივრცე“ სამუშაოს დასასრულებ-
ლად ან კლასისგან განცალკევებულად რამდენიმე წუთის გატარებისთვის. პატარა მაგიდა და ორი 
სკამი ამისთვის კარგი ვარიანტია, რომლებიც კლასის ბოლოში განათავსა, სკამები ერთმანეთის პი-
რისპირ დადგა. გაუკეთა თავისი ნიშანი – „სიჩუმის სივრცე“ –ადამიანი საჩვენებელ თითს პირზე იდებს 
და ამბობს: „შშშშშ“.

რადგან მოსწავლეები ხშირად მიდიან კლასის წინა ნაწილში მითითებების მისაღებად, ამ ნაწი-
ლში თამარმა დიდი ზომის ხალიჩა განათავსა, ეს სივრცე მთელი ჯგუფის სასწავლო ზონად გამოყო. 
ხალიჩის ნაწილები ცალკეც მოათავსა, თუ რომელიმეს ცალკე დაჯდომა მოუნდებოდა.

კიდევ დარჩა ოთახში სხვა ფუნქციისთვის გამოსაყოფი ადგილები. მან გააკეთა დიდი ნიშანი – 
„საშინაო დავალებებისთვის“, სადაც ყოველდღე მოათავსებდნენ დაწერილ დავალებებს. ამის შე-
მდეგ კი გამოაცალკევა სხვადასხვა საგნის დავალებების დასადები ადგილები, სადაც ყოველდღე 
განათავსებდნენ საშინაო დავალებას. ერთ შემაღლებულ ადგილზე კი ახალი დავალებების დასა-
წერი დაფა განათავსა. ეს ადგილი მოიცავდა რამდენიმე მაგიდას და სკამს, მოსწავლეებს შეეძლოთ 

თავიანთი მერხებიდანაც დაენახათ თითოეული საგნისთვის საჭირო ნივთები და წიგნები. ავეჯის გა-
დაადგილების შემდეგ თამარი მიხვდა, რომ ამგვარად დაყოფილი გარემო არა მხოლოდ პეტრესა და 
დავითისთვის, მთელი კლასისთვის ძალიან სასარგებლო იქნებოდა.

ნივთების ორგანიზების შემდეგ ქალბატონმა თამარმა განათებას მიაქცია ყურადღება. ახსოვდა, 
რომ ეკა ამბობდა, ასა-ს მქონე მოსწავლეებს შესაძლოა სენსორული გადამუშავების სირთულეები 
ჰქონდეთ. ამიტომ გადაწყვიტა ფარდების/ჟალუზის გადაწევა ბუნებრივი სინათლის მეტად შემოსა-
სვლელად, რადგან ზოგიერთი ხელოვნური განათება შესაძლოა დისკომფორტის შემქმნელი ყოფი-
ლიყო. ასევე, დაფიქრდა სანათი ნათურების რაოდენობის შემცირებაზე ან შეცვლაზე. დავითისა და 
პეტრეს მაგიდები კი ფანჯარასთან უფრო ახლოს დადგა სინათლის უკეთ გასანაწილებლად.

პირველ შეხვედრაზე თამარმა და ეკამ დავითისა და პეტრეს კიდევ ერთ თავისებურებაზე ისა-
უბრეს – აღმოაჩინეს,რომ ძალიან მგრძნობიარენი არიან სხვადასხვა ხმაურის მიმართ. ამიტომ გადა-
წყვიტეს, დაელაპარაკონ მათ მშობლებს, თუ არსებობს რაიმე ტიპის კონკრეტული ხმაური, რომელიც 
განსაკუთრებით უსიამოვნოა მათთვის. მასწავლებელი წინასწარ დაფიქრდა, თუ სად შეიძლება ყო-
ფილიყო კლასის ყველაზე ხმაურიანი ადგილები, რათა მათ სიახლოვეს არ ყოფილიყო მოსწავლის 
დასაჯდომი ადგილი. ეკას რჩევით, კარგი იქნებოდა თუ პეტრეს და დავითს თან ექნებოდათ ყურის სა-
ცობები ან ყურსასმენები კლასის შეცვლის, ლანჩის ან მსგავს, განსაკუთრებით ხმაურიან, ეპიზოდებში 
სხვადასხვა ხმაურის და დისკომფორტის შემცირების მიზნით.

ბოლო ეტაპზე თამარმა და ეკამ დანიშნეს შეხვედრა პეტრესა და დავითის მშობლებთან, სადაც 
განიხილეს თუ რა ტიპის ხმაურის ან სხვა გამღიზიანებლების მიმართ იყვნენ ბავშვები უფრო მგრძნო-
ბიარეები, კიდევ რა თავისებურება უნდა გაეთვალისწინებინათ სასწავლო პროცესში. მშობლებთან 
შეხვედრა მეტად დაეხმარათ მოსწავლეების საჭიროებების განსაზღვრაში. წინასწარი სამუშაოების 
ჩატარების შემდეგ თამარი უკვე მზად იყო სასწავლო წლის დასაწყებად (Simpson, Spencer, 2009).

საგაკვეთილო პროცესში მითითებების მიცემის ეფექტური 
სტრატეგიები

ბევრი სხავდასხვა კვლევის შედეგი მოწმობს, რომ ასა-ს მქონე მოსწავლეების განათლებისთვის სა-
უკეთესო ადგილი ზოგადსაგანმანათლებლო საკლასო გარემოშია. აკადემიური აქტივობებში მონაწი-
ლეობის მიღება, სკოლაში სიარულისა და მომზადების დამოკიდებლად განხორციელება, მათთვის 
ახალი უნარების ათვისებისა და გენერალიზების ეფექტური გზებია (Simpson, de Boer-Ott, & Smith-Myles, 
2003); იმავდროულად ამარტივებს სოციალური კავშირების დამყარების, კომუნიკაციური უნარების გა-
მომუშავების პროცესს; სიახლის მიღებისა და ახალ გარემოსთან ადაპტირების შესაძლებლობას აძ-
ლევს კლასის თითოეულ მოსწავლეს. სხვადასხვა საჭიროებების მქონე მოსწავლეს განსხვავებული 
სწავლებისა და ინსტრუქციის სტრატეგიების მიწოდება სჭირდება. ესენი შესაძლოა იყოს: დახსომე-
ბის სტრატეგიები, გრაფიკული გამოსახვა, ვიზუალური მიმანიშნებლები, თვითრეგულაციის ტექნიკები 
და ა.შ. ბოლო პერიოდია განსაკუთრებული ყურადღებაა გამახვილებული სოციალური ურთიერთობის 
საჭიროებებზე (Gutstein & Sheely, 2002; Bellini, 2008).

უშუალოდ სტრატეგიების შემუშავებაზე გადასვლამდე, კარგად გაიცანით თქვენი მოსწავლე, მის 
ძლიერ და სუსტ მხარეებზე გაესაუბრეთ მშობლებს, სპეციალური განათლების პედაგოგს, გაეცანით 
მისი შეფასების შედგებს ასეთის არსებობის შემთხვევაში. თუ მოსწავლეს კარგი ვერბალური უნარები 
აქვს, შეგიძლიათ თავადაც ჰკითხოთ, ნაწილი კი მის ქცევაზე დაკვირვების გზით დაასკვნათ. მოსწა-
ვლის საჭიროებების კარგად გასაცნობად შემდეგი კითხვები დაგეხმარებათ:

 y ყველაზე უკეთ როგორ ან რისი სწავლა გამოგდის?
 y როდის გრძნობ ყველაზე კარგად თავს სკოლის გარემოში?
 y ყველაზე კარგად როდის გრძნობ თავს სკოლის გარეთ?
 y ვინაა შენი საყვარელი მასწავლებელი? რა მოგწონს მისი სწავლების პროცესში?
 y რისი კეთება გიყვარს ყველაზე მეტად?
 y რისი კითხვა გიყვარს?
 y აღმიწერე შენთვის საუკეთესო სკოლის დღე.
 y როცა აღელვებული ხარ, შფოთავ, როგორ მშვიდდები?
 y რა ნიუანსი უნდა იცოდეთ მოსწავლის შესახებ.

თუ მოსწავლეს კარგად გამოსდის ხატვა, მაშინ სთხოვეთ, დახატოს რა მოსწონს ან არ მოსწონს, 

შემდეგ ისაუბრეთ ამაზე. თუ მოსწავლის გასული წლების პორტფოლიო არსებობს, შეგიძლიათ შეისწა-
ვლოთ და თან მასაც ჰკითხოთ:

 y რისი კეთება მოგწონს, შენი რომელი უნარით ამაყობ?
 y რა არის ყველაზე რთული შენთვის?
 y რატომ თვლი, რომ ეს რთულია შენთვის?
 y როგორც შენი ახალი მასწავლებელი, როგორ შემიძლია დაგეხმარო?

ამრიგად, სტრატეგიებისა და ინტერვენციების განსაზღვრამდე კარგად უნდა გამოვარკვიოთ მო-
სწავლის ძლიერი და სუსტი მხარეები, ასევე, მისი პიროვნული მახასიათებლებიც. შემდეგ ეტაპზე კი 
მნიშვნელოვანია აუტიზმის სპექტრისთვის დამახასიათებელი ნიშნებისა და მახასიათებლების გათ-
ვალისწინება. ასა-ს მქონე მოსწავლეებს ხშირად უჭირთ

 y ყურადღების ხანგრძლივად კონცენტრირება;
 y თვითრეგულაცია და ორგანიზება – მოქმედებების დაგეგმვა და გეგმაზე მიყოლა, მიზნის შესა-

ბამისი აქტივობების შერჩევა;
 y აბსტრაქტული აზროვნება;
 y ენობრივი უნარების სიტუაციისა და კონტექსტის შესაბამისად გამოყენება – პრაგმატული მე-

ტყველება.
აღნიშნულიდან გამომდინარე, შესაძლოა შეცვალოთ ძირითადი კურიკულუმის მიზნები, რათა 

დავრწმუნდეთ, რომ აღნიშნული უნარები არ წარმოადგეს პრობლემას. ქვემოთ მოცემულია ცხრილი, 
რომელიც პრობლემებს და მათზე რეაგირების სტრატეგიებს მოიცავს.

ცხრილი 3. კლასში გამოვლენილი სავარაუდო სირთულეებისა და მათი მართვის სტრატეგიები 

პოტენციური სირთულეები შესაძლო სტრატეგიები 

მოსწავლე ზედმეტად აჟიტირებულია ტე-
სტის წერის ან სხვა ახალი სიტიუციებისა და 
მოვლენების დადგომისას

გამოუყავით მშვიდი ადგილი საკლასო ოთახში ან მის 
გარეთ, მაგალითად ბიბლიოთეკაში. მიეცით დრო განმა-
რტოებისა და დასვენებისთვის. 

მოსწავლე ზედმეტად ითრგუნება ჭარბი ვერ-
ბალური კონტაქტით

მიეცით საშუალება გადავიდეს ჟესტებით, წერილობით 
ან სხვადასხვა სიმბოლოებით კომუნიკაციაზე

ინფორმაციის გადამუშავებისა და ინსტრუქ-
ციებზე მიყოლის სირთულე

ინსტრუქციები დაფაზე დაწერეთ ან თავად მოსწავლის 
მერხზე.
გამოიყენეთ მოკლე, რამდენიმესიტყვიანი ინსტრუქცია.
გაუმეორეთ ზოგადი ინსტრუქცია პირისპირ.
მიეცით დამატებითი დრო ახალი ინფორმაციის გადამუ-
შავებისთვის.
ზეპირად მიწოდებულ ინფორმაციას თან დაურთეთ სუ-
რათები. 

მოსწავლეს არ შეუძლია გაჩერდეს სკამზე 
საგაკვეთილო პროცესში 

მიეცით ხშირი შესვენებები, მაგრამ დარწმუნდით, რომ 
მოსწავლემ კარგად იცის, რას უნდა აკეთებდეს შესვე-
ნების დროს და სადაა ამ აქტივობის შესასრულებელი 
ადგილი. 

მოსწავლე ვერ იგებს რამდენი დრო სჭირდე-
ბა თითოეულ აქტივობას

გამოყავით სპეციფიკური დროითი ლიმიტები კონკრე-
ტული აქტივობისთვის და გამოიყენეთ წითელი, ფერადი 
წამზომი, საათი (ისრებით ან ქვიშის საათი) რათა დაეხ-
მაროთ მოსწავლეს დროის კონცეპტის გაგებაში. 

ღია კითხვებზე პასუხის გაცემა კითხვას მეტი სტრუქტურა მიეცით, რათა თავიდან აირი-
დოთ ორაზროვნება და დაბნეულობა

მასწავლებლისთვის დახმარების თხოვნის 
მუდმივი სურვილი 

მოიფიქრეთ, რაიმე სპეციფიკური სიგნალი, რომლითაც 
განიშნებთ, რომ დახმარება სჭირდება (ეს შეიძლება 
იყოს კონკრეტული ფერის ბარათი, წარწერა, ან ნახატი)



252 აუტიზმის სპექტრის მქონე მოსწავლეებთან მუშაობა სკოლაში

მოსწავლეს არ აქვს კლასისთვის აუცილებე-
ლი ნივთები წიგნი, რვეული, ა.შ.

გამოიყენეთ გამჭვირვალე ფოლდერი ფანქრებისა და კა-
ლმებისთვის;
გამოიყენეთ სპეციალური ფერის ფოლდერები სასწავლო 
ნივთებისთვის. ასე მარტივად შეამჩნევს და იპოვის მათ. 

მოსწავლე უარს ამბობს კონკრეტულ ოთახში 
შესვლაზე, რომელსაც შესაძლოა განსაკუთ-
რებული სენსორული მახასიათებელი ჰქო-
ნდეს: უჩვეულო სუნი, განათება, ა.შ. 

მოსწავლეს მიეცით საშუალება უფრო ხშირად გავიდეს 
შესვენებაზე,
თუ შესაძლებელია, გამოარკვიეთ რა ტიპის გამღიზია-
ნებელი უშლის ხელს, შეამცირეთ მისი ინტენსივობა ან 
ეცადეთ ბავშვმა თავი აარიდოს. 

უჭირს მუშაობის დაწყება დაყავით მთლიანი დავალება ნაწილებად, თითოეუ-
ლისთვის გამოიყენეთ ვიზუალური მიმანიშნებლები. ეს 
იქნება სიგნალი მოქმედების დაწყებისთვის, ამასთან 
ეცოდინება, კონკრეტულად რას ელიან მისგან. 

საშინაო დავალების დაწყების ან/და დას-
რულების სირთულე 

მოსწავლე თავის მთელი ენერგიას შესაძლოა ხარჯავდეს 
საგაკვეთილო დავალებების გაკეთებაში. განსაზღვრეთ 
რამდენად მნიშვნელოვანი და საჭირო რაოდენობის და-
ვალებას აძლევთ? რამდენად მოიცავს პრაქტიკულ ცოდ-
ნას და რამდენად ითვალისწინებს მოსწავლის ინტერე-
სებს. ამგვარად, არ გადაიტვირთება და არ მობეზრდება 
კონკრეტული მოქმედებების შესრულება. 

უჭირს დროში გაწელილი, პროგრესირებადი 
დავალების დასრულება. 

გამოიყენეთ წერილობითი ან ვიზუალური გეგმა, რომე-
ლიც მოიცავს კონკრეტულ აქტივობებს და მათ თანმი-
მდევრობას თითოეული ნაბიჯის დასრულების დროს. 

Note. Adapted from Kluth (2003), Meltzer (2018)

ინსტრუქციების პრაქტიკული გამოყენება

მასწავლებელი არის გაკვეთილის წამყვანი ელემენტი. თუ იგი ეცდება, რომ ყველა მოსწავლე ერთ 
ზომას/ჩარჩოს მოარგოს, ასა-ს მქონე მოსწავლეები და კლასში სხვა ბევრი მოსწავლეც ამ სტანდა-
რტებს ვერ დააკმაყოფილებენ. მასწავლებელი, რომელიც კლასში თბილ და მიმღებ გარემოს ქმნის, 
ხელს უწყობს ყველა მოსწავლის წარმატებას. მოსწავლეებზე საკლასო გარემოსა და ინტრუქციების 
მორგება მეტი არჩევანის საშუალებას იძლევა. ამგვარად, მოსწავლეებს საშუალება ექნებათ მე-
ტად ჩაერთონ სასწავლო აქტივობებში, გარდა ამისა, ეს ხელს უწყობს თავად მოსწავლეებს შორის 
ურთიერთობას.

მასტროპიერი და სკრაგსი (Mastropieri, & Scruggs, 2018) ინკლუზიური გარემოს შექმნის მიზნით 
მასწავლებელს ურჩევენ გამოიყენონ პასს – PASS მოდელი: 1) პრიორიტეტების მიხედვით დაალაგეთ 
საგნები (სადაც გათვალისწინებულია მოსწავლის ინდივიდუალური საჭიროებები), 2) შეიმუშავეთ 
ადაპტირებული გარემო და ინსტრუქციები, 3) გამოიყენეთ სისტემური ინსტრუქციები (SCREAM მოდე-
ლი) და 4) დანერგეთ სისტემური შეფასების პროცედურები.

სისტემური სწავლებისას გამოიყენება SCREAM (structure, clarity, redundancy,enthusiasm, appropriate 
rate, and maximized engagement) მოდელი, რომელიც მოიცავს შემდეგ ელემენტებს: სტრუქტურა, სიცხა-
დე, გამეორება, ენთუზიაზმი, შესაბამისი სიხშირე და მაქსიმალური ჩართულობა (Mastropieri, & Scruggs, 
2018).

სტრუქტურა

სტრუქტურა დიდწილად სწავლის სტილსა და ასა-ს მქონე მოსწავლის მახასიათებლებზეა დამოკიდე-
ბული. სტრუქტურული სწავლება მოიცავს გარემოს ორგანიზებას, სწავლების მოდელის განსაზღვრას 
და ვიზუალური მიმანიშნებლების/ცხრილების გამოყენებას.

სიცხადე

ასა-ს მქონე მოსწავლეებს უჭირთ ვერბალური ინფორმაციის გადამუშავება. თავი აარიდეთ გრძელ 
ინსტრუქციებს და ბუნდოვან ინფორმაციას. გამოიყენეთ განსაზღვრული და შემცირებული რაოდე-
ნობის ძირითადი სიტყვები. ზეპირად მიწოდებული გრძელი მითითება შესაძლოა ზოგიერთი მოსწა-
ვლისთვის დაუძლეველი, რთულად გასაგები იყოს. ამ დროს დაწერილი წესები შესაძლოა უფრო დაეხ-
მაროთ იმის გაგებაში, თუ რას ელიან მათგან. მითითებები შესაძლოა დაწეროთ დაფაზე ან ფურცელზე 
და თავად მოსწავლის მერხზე მოათავსოთ, ასე მარტივად მისაწვდომი გახდება. ვერბალურად გახმო-
ვანებას ჯობია მიანიშნოთ წესზე, რათა გაახსენდეს, რა უნდა გააკეთოს და რა არა.

გამეორება

ამ ტიპის მოსწავლეებისთვის გამეორება შესაძლოა ძალიან ეფექტური იყოს, მით უმეტეს, თუ მასალა 
ახალი ფორმითაა წარმოდგენილი. არ მოერიდოთ ტექნოლოგიების გამოყენებას. ასა-ს მქონე ბევრ 
მოსწავლეს მოსწონს გამეორება, რადგან ეს ნაცნობობის განცდას აღვიძებს. მათ იციან, რას უნდა 
ელოდონ და როგორ უპასუხონ მათ წინაშე დასმულ ამოცანას.

მასალის შინაარსიც შეიძლება გავიმეოროთ, რათა ის სრულად აითვისონ. თუ მასწავლებელი 
ხვდება, რომ ასა-ს მქონე მოსწავლეს ყურადღების ხანგრძლივად კონცენტრაციის სირთულე აქვს, 
შეუძლია გაკვეთილის აუდიოჩანაწერი გამოიყენოს, ასე მოსწავლეს შესაძლებლობა ექნება რამდენ-
ჯერმე მოუსმინოს. მოსწავლეს შეუძლია ჩანაწერი სახლშიც წაიღოს და მოუსმინოს, როგორც საშინაო 
დავალების ნაწილს .

ენთუზიაზმი

ასა-ს მქონე მოსწავლის საგაკვეთილო პროცესში ჩართვა, შესაძლოა, მართლაც რთული აღმოჩნდეს, 
თუ თემა მისი სპეციფიკური ინტერესის სფეროს არ მოიცავს. ენთუზიასტ მასწავლებლებს ხშირად კა-
რგად გამოსდით მოსწავლის მოტივირება. ზოგიერთ ასა-ს მქონე მოსწავლეს შესაძლოა მასწავლებ-
ლის ემოციის წაკითხვა გაუჭირდეს. მათ მეტი მოტივაცია აქვთ და მეტად უადვილდებათ ხალისიანი 
და აქტიური მასწავლებლის ემოციების გაგება, რომელიც სიხარულს და სასიამოვნო ემოციებს მთე-
ლი სხეულით გამოხატავს.

შესაბამისი სიხშირე

ზოგადსაგანმანათლებლო მასწავლებლისთვის შესაძლოა რთული იყოს, ზუსტად განსაზღვროს ასა- 
მქონე მოსწავლისათვის შესაბამისი ინსტრუქციის სიგრძე, სირთულე და ზოგადი ტემპი. თუ გაკვე-
თილი ძალიან ნელა მიდის, მოსწავლეებმა შესაძლოა მოიწყინონ, ან იმედგაცრუება დაეუფლოთ თუ 
ტემპი ზედმეტად სწრაფია. ჩვეულებრივ, მოსწავლეების ქცევა არის კარგი ინდიკატორი, რამდენად 
შესაბამისი ტემპით მიმდინარეობს გაკვეთილი.

ჩართულობის მაქსიმალურად გაზრდა

თუ გსურთ, რომ ასა-ს მქონე მოსწავლე მაქსიმალურად ჩაერთოს საგაკვეთილო პროცესში, გამოიყე-
ნეთ/ჩართეთ მისთვის საინტერესო თემაც. მასალა მათ აკადემიური მოსწრების დონეს უნდა შეესა-
ბამებოდეს და ასევე მსუბუქ გამოწვევადაც რჩებოდეს. არ იყოს დაუძლეველი ისე, რომ მოსწავლე 
ფრუსტრირებული/იმედგაცრუებული დარჩეს. გაითვალისწინეთ ინდივიდუალური განსხვავებები: 
ზოგიერთი მოსწავლისთვის სრული ჩართულობა შესაძლოა დამოუკიდებლად მუშაობას ნიშნავდეს, 
სხვებისთვის კი თანატოლებთან თანამშრომლობას.

ვიზუალური სტრატეგიების გამოყენება

ასა-ს მქონე მოსწავლეთა ძლიერ მხარეს წარმოადგენს არავერბალური უნარები. ამიტომ ვიზუალუ-
რად მიწოდებული (გრაფიკული ან წერილობითი სახის) ცხრილები, განრიგები, წესები და დავალებე-
ბის მიწოდება მნიშვნელოვნად დაეხმარება მათ მასალის გაგებისა და სწავლის პროცესში. ბევრად 
ეფექტური იქნება, ვიდრე ზეპირად მიწოდებული მითითებები. კვლევები მოწმობს, რომ ვიზუალურად 

მიწოდებული წესები ამცირებს გაგების დროს და ზრდის სოციალურ ჩართულობას და აკადემიურ მიღ-
წევებს (Kluth, 2003).

ვიზუალური დამხმარე საშუალებები ორგანიზაციული უნარებისა და აბსტრაქტული ცნებების 
(მაგ.: ბრძოლა, სიმამაცე) გაგებაში ეხმარებათ. დღეს უკვე კომპიუტერული პროგრამებიც იყენებენ სწა-
ვლების ამ სტილს, მაგ., InspirationTM and KidspirationTM. ვიზუალურად მასალის მიწოდების სტილი და 
კომპიუტერული პროგრამები ეხმარება მოსწავლეებს ცოდნის ორგანიზებაში და სძენს მეტ სიცხადეს, 
ამასთან ერთად, ინფორმაციის ანალიზისა და ინტეგრაციის, კრიტიკული აზროვნების ტექნიკებს იყე-
ნებს. ამგვარად ხვდებიან მოსწავლეები, როგორ შეიძლება ახალი მასალის დაჯგუფება, დაკავშირება 
და ორგანიზება. ვიზუალური დასწავლის სტილით მარტივად აკავშირებენ ახალ მასალას ძირითად 
ცოდნასთან. დიაგრამებისა და იდეების რუკის გამოყენებით იდეებისა და ფაქტების ორგანიზებას 
შეძლებენ (Kluth, 2003).

ვიზუალური სწავლებისას შესაძლოა გამოიყენოთ ფიზიკური ობიექტები (გლობუსი, მაკეტი, მოდე-
ლი), ცხრილები, სურათები და ნახატები, ჟესტები (მაგ.: მასწავლებელი წევს სამ თითს, როცა აცხადებს 
3-წუთიან შესვენებას), კალენდარი და დახსომების სტრატეგიები (თემისა და სურათის დაკავშირება). 
დაწერილი სიტყვებიც კი შეიძლება იქცეს ვიზუალურ დახმარებად, რაც შეიძლება იყოს დაფაზე, ჟურ-
ნალში დაწერილი დავალება (Kluth, 2003).

შემთხვევის განხილვა: ელენეს უყვარს ისტორიული ფაქტები, შეუძლია ჩამოთვალოს რა მოხდა 
საუკუნეების წინ. მაგრამ მას უჭირს დროის ცნების გაგება და შესაბამის ფაქტთან დაკავშირება. მისმა 
მეოთხე კლასის მასწავლებელმა გადაწყვიტა ელენესთვის დიდ ფორმატზე დაეხატა გრძელი დროითი 
წრფე. მან დიდ სქელი ქაღალდის რულონი ორ კედელზე გააკრა ჰორიზონტალურად. დროით წრფე და-
იწყო 1200 წელს და დასრულდა 2009 წელს. როგორც კი ელენე გაიხსენებდა მნიშვნელოვან ფაქტსა და 
თარიღს, მივიდოდა და დახატავდა ან დაწერდა რაიმეს, შემდეგ კი ამას დროით წრფეზე აღნიშნავდა. 
ამის შემდეგ მასწავლებელს უფრო უადვილდებოდა მოვლენების თანმიმდევრობაზე საუბარი, ჯერ რა 
მოხდა და შემდეგ რა მოსდევდა. წლის განმავლობაში ელენე რაც მეტ ფაქტს „აგროვებდა“, აგრძელებ-
და დროით წრფეზე მათ დატანას (Graetz, 2009).

მოსწავლის ძლიერი მხარეები

ზოგიერთ მოსწავლეს ძლიერი ინტერესი შესაძლოა ჰქონდეს ერთი სპეციფიკური თემის ან ობიექტის 
მიმართ. თემა შესაძლოა მოიცავდეს ნებისმიერ რამეს: მატარებლები, დინოზავრები, ზღაპრის გმირე-
ბი, რუკები ან ბარბის თოჯინა. მასწავლებელმა უნდა დაიმახსოვროს ინტერესის ეს სფეროები და და-
ფიქრდეს, როგორ შეიძლება მათი გამოყენება მოსწავლის მიღწევების გასაუმჯობესებლად და ძლიე-
რი მხარეეების გამოსავლენად. ზოგიერთი მოსწავლის შემთხვევაში, შესაძლოა, იყოს პერიოდი, როცა 
ინტერესის ამ სფეროს გარდა, სხვა რაიმეზე ყურადღების გადატანა ძალიან უჭირს, ერთი თემითაა 
მოცული. ამ დროსაც ზუსტად ამ ინტერესის საშუალებით უნდა ვეცადოთ მის აკადემიური აქტივობებში 
ჩართვას (Graetz, 2009).

შემთხვევის შესწავლა: იოანეს ძალიან აინტერესებდა ცემენტის შემრევი მანქანები. ნებისმიერ 
დროს შეეძლო მიერბინა ფანჯარასთან, თუ დაინახავდა რომ გარეთ ჩაიარა. აგროვებდა კიდეც მცი-
რე ზომის მანქანებს, სულ მათზე ლაპარაკობდა, ღამეც კი ამ სათამაშოებთან ერთად ეძინა. იოანეს 
მასწავლებელმა იცოდა, რომ სასწავლო პროგრამაში აუცილებლად უნდა ჩაესვა ცემენტის შემრევი 
მანქანები იმისთვის, რომ ჯონის სწავლის მოტივაცია ჰქონოდა. ერთ დღესაც მან სხვადასხვა ზომის 
ცემენტის მანქანის სურათის 60 ცალი ასლი გააკეთა. მან იოანეს მათემატიკული მაგალითიც მანქანის 
სურათზე მოათავსა. ამ სტრატეგიით მალე დაინახა პროგრესი – იოანემ მალე დაიწყო მათემატიკური 
დავალებების კეთება და ამოცანის წაკითხვა. საბოლოოდ თავისი თანატოლების მსგავსად დაიწყო 
დავალებების შესრულება. დროთა განმავლობაში მასწავლებელმა ცემენტის მანქანების გამოკლება 
დაიწყო ფურცლებიდან (მხოლოდ ეტაპობრივად – თავიდან მცირე ზომის ეხატა, შემდეგ არა ყველა 
ფურცელზე, არამედ ყოველ მეორე ან ყოველ მესამე ფურცელზე). ამრიგად, თავდაპირველად შემა-
წუხებელი და ხელის შემშლელი ინტერესი საბოლოოდ მასწავლებლის ხელში ეფექტურ სასწავლო 
ინსტრუმენტად იქცა (Graetz, 2009).

თანატოლების მხარდაჭერა

ასა-ს მქონე მოსწავლეების სოციალურ სწავლების ხელშეწყობისთვის კარგია მოზარდზე მიმართუ-
ლი ინსტრუქციის სტრატეგიიდან თანატოლებზე მიმართული ინტერვენციის სტრატეგიაზე გადასვლა 
(Rogers, 2000). დაწყებით საფეხურზე ტიპური განვითარების მქონე მოსწავლეები მხარდამჭერ რგო-
ლად გვევლინება. მცირე ასაკის ბავშვებმა, შესაძლოა, ბუნებრივად იპოვონ თავიანთი ინდივიდუალუ-

რი გზა ასა-ს მქონე მოსწავლეებთან ურთიერთობის; მიხვდნენ, როგორ დაამშვიდონ ერთმანეთი და 
როგორ შეასრულონ საერთო აქტივობები. შესაძლოა უფრო ტოლერანტულებიც იყვნენ აკვიატებული 
ინტერესებისა და განმეორებადი ქცევების მიმართ. თუ გაჩნდება რაიმე კითხვა ასა-ს მქონე მოსწა-
ვლეების ან მათი ქცევის თავისებურებების შესახებ მასწავლებელმა უპასუხოდ არ უნდა დატოვოს, 
კარგი იქნება ინფორმაციასთან ერთად გარკვეული სტრატეგიებიც მიაწოდოს.

სკოლის დაწყებით საფეხურზე შესაძლოა მოსწავლეებმა უკვე დაიწყონ ჯგუფური მუშაობა. ასა-ს 
მქონე მოსწავლეებისთვის კარგად ნაცნობ თანატოლებთან ურთიერთობაც სირთულეს წარმოადგე-
ნდეს. მასწავლებელი თავიდან აქტიურად უნდა იყოს ჩართული ჯგუფურ მუშაობაში, რათა ნახოს, 
ყველა თანაბრადაა ჩართული თუ არა, მოსწავლეებს შორის იერარქიული სტრუქტურა (ხელმძღვანე-
ლი-დაქვემდებარებული) ხომ არ ჩამოყალიბდა (Graetz, 2009).

თეოჰარისმა და მალმგრენმა (Causton-Theoharis, Malmgren, 2005) შემოგვთავაზეს თანატოლების 
ურთიერთობის ხელშეწყობის 10 სპეციფიკური წესი:

 y დარწმუნდით, რომ მოსწავლეები მრავალფეროვან სოციალურ გარემოში არიან;
 y ხაზი გაუსვით მოსწავლეებს შორის მსგავსებებს;
 y საერთო დიალოგი მიმართეთ და გადაიტანეთ ასა-ს მქონე მოსწავლისკენ ისე, რომ ისიც ჩაე-

რთოს.
 y მიზანმიმართულად ასწავლეთ და ავარჯიშეთ მოსწავლეები როგორ დაამყარონ ურთიერთობა 

ბუნებრივ გარემოში.
 y გამოიყენეთ ისეთი ინსტრუქციები და აქტივობები, რომლებიც წაახალისებს ბავშვებს შორის 

ურთიერთობას.
 y ასწავლეთ მოსწავლეებს, როგორ უნდა იურთიერთონ აუტიზმის მქონე ბავშვთან.
 y წაახალისეთ ბუნებრივ პირობებში გამოჩენილი თანამშრომლობის სურვილი.
 y მიეცით მოსწავლეს ისეთი საპასუხისმგებლო საქმე, რომელიც თანატოლებთან ინტერაქციას 

წაახალისებს.
 y ნელ-ნელა შეამცირეთ თქვენი პირადი ჩართულობა.
 y მოსწავლის დამოუკიდებლობა თქვენს ერთ-ერთ მიზნად დაისახეთ.

თანატოლების ურთიერთობა ხშირად მოიცავს გაცვლას, მაგალითად, პირადი ნივთების, დავალე-
ბების,ან ინტერესების, რამაც შესაძლოა მეტად დააკავშიროს მოსწავლეები ერთმანეთთან. საკლასო 
გარემოში მსგავსი გაცლა/თანამშრომლობა შესაძლოა კურიკულუმის ნაწილადაც აქციოთ – მისცეთ 
სპეციფიკური დავალებები და ჯგუფური სამუშაო. თანდათან კი გაცვლა და თანამშრომლობა თავად 
მოსწავლის ინტერესი გახდება.

ხშირ შემთხვევაში ჯგუფურ მუშაობას დაწყებით საფეხურზე სწავლობენ ბავშვები. საერთო დავა-
ლებების შესრულება, სამუშაოს გადანაწილება და სოციალიზაცია – სწავლის პროცესში გასავითარე-
ბელი უნარებია. ზოგისთვის ამ უნარების დაუფლება ძალიან მარტივად და ბუნებრივად ხდება. ასა-ს 
მქონე მოსწავლესათვის კი შესაძლოა ჯგუფური სამუშაო შფოთვისა და ფრუსტრაციის წყაროდ იქცეს. 
რადგან ამ ტიპის მოსწავლეებს ყველაზე კარგად ფუნქციონირება სტრუქტურირებულ გარემოში გამო-
სდით, სასურველია მასწავლებელმა მათ სპეციფიკური როლი დააკისროს ჯგუფში. ზოგიერთ საგანში 
ასა-ს მქონე მოსწავლეებმა შესაძლოა დამოუკიდებლად უფრო უკეთ გაართვან სწავლას თავი, ვიდრე 
ჯგუფში ჩართვისას.

შემთხვევის განხილვა: ბაჩას უყვარს სკოლა, თუმცა, უმეტესად მარტო ჯდება მუშაობის მიზნით. 
მასწავლებელს უნდოდა ჯგუფური მუშაობა მათემატიკის გაკვეთილზე, ამიტომ მან ბაჩას მაგიდა სხვა 
სამი მოსწავლის მერხთან ერთად მოათავსა. მასწავლებელი ყოველთვის აკონტროლებდა, ჰქონდა 
თუ არა ბაჩა თავისი წვლილი ჯგუფურ სამუშაოში. ზოგჯერ მასწავლებელი მას „ჩამწერის“ ფუნქციას 
აკისრებდა და ჩარლის ევალებოდა მუშაობისას ჩანაწერები გაეკეთებინა; სხვა შემთხვევაში კი „მო-
მპოვებლის“ როლი ჰქონდა და აგროვებდა მათემატიკურ მანიპულაციებზე შესრულებულ დავალებე-
ბს. მასწავლებელმა პატარა ბარათები დაამზადა ზედ დაწერილი როლისთვის შესაბამისი სახელითა 
და ვიზუალური ნახატით. მაგალითად: ბაჩამ მიიღო ბარათი „ჩამწერი“, რომელზეც ეხატა ფანქარი და 
ფურცელი, რაც ახსენებდა მას თუ რა ევალებოდა (Graetz, 2009).

ტრანზიცია – გარდამავალი ფაზების დაგეგმვა

ორი ტიპის ტრანზიცია არსებობს – სკოლისა დღის განმავლობაში და კლასიდან კლასში ან სხვა სკო-
ლაში გადასვლის პერიოდი. ქვემოთ განვიხილავთ ორივე შემთხვევას.

ტრანზიცია სკოლის შიგნით

ასა-ს მქონე მოსწავლეებს არ მოსწონს ხშირი და სწრაფი ცვლილებები. როცა რაიმეს მიეჩვევიან და 
კარგად იგენებ და გამოსდით, მეტად უჩნდებათ ჩვეული აქტივობების გაგრძელების სურვილი და შე-
უძლიათ ეს აქტივობა საათობით აკეთონ. სამწუხაროდ, სკოლა მოითხოვს, რომ კლასები და თემები 
ხშირად შეიცვალოს – მას შემდეგ, რაც სრულად გაივლიან ერთ თემას/წიგნს, მაშინვე მისი გადადების 
და ახალ თემაზე გადასვლის დრო მოდის; როგორც კი შეძლებს, რომ მათემატიკის ამოცანაზე კონცე-
ნტრირდეს, ამოხსნის, ცოტა ხანში უკვე სხვა გაკვეთილი – ინგლისური იწყება. ერთი შეხედვით, ეს ძა-
ლიან მარტივი ცვლილებებია, თუმცა შესაძლოა იმ მოსწავლისთვის, რომელსაც უჭირს ცვლილებებ-
თან შეგუება, დაუძლეველიც კი იყოს. ცვლილებები სასწავლო წლის დასაწყისში უფრო პრობლემურია 
ხოლმე, რადგან ბევრ ახალ წესთან, განრიგთან და მასწავლებელთან უწევთ შეგუება. ამ შემთხვევაში 
ვიზუალური მიმანიშნებლები კარგი დამხმარე საშუალებები შეიძლება იყოს (Graetz, 2009).

სირთულეები, ძირითადად, გარემოს და აქტივობების ცვლილების დროს ჩნდება. ცვლილების 
ფაზის მოსალოდნელი სირთულეების მინიმუმადე შემცირების მიზნით კლუთი (Kluth, 2003) შემდეგ წე-
სებს გვთავაზობს:

 y წინასწარ შეახსენეთ მოსწავლეს, რამდენი დრო დარჩა აქტივობის დასრულებამდე. გამოიყე-
ნეთ ტაიმერი ციმციმათი, ქვიშის საათი, რაც ვიზუალურად ნათლად მიანიშნებს დროის გასვ-
ლაზე;

 y განსაკუთრებით სკოლის დაწყებით კლასებში მასწავლებლებს შესაძლოა ჰქონდეთ რაი-
მე აქტივობა ცვლილების წინ, მაგალითად, პატარა სიმღერა და ა.შ. უფრო მაღალ კლასებში 
მისცენ რამდენიმე წუთი ჟურნალში ჩასაწერად და დავალების/აქტივობის დასასრულებლად;

 y თანატოლები შეგიძლიათ გამოიყენოთ იმის მისანიშნებლად, რომ გარკვეული ცვლილების 
დროა, შესაძლოა კლასის შეცვლის დროს თანატოლმა მიაცილოს ან დაეხმაროს შემდეგი ფა-
ზისთვის საჭირო ნივთების ორგანიზებაში;

 y შექმენით ტრანზიციის რიტუალი, რასაც დასაწყისსა და დასასრულს შეასრულებთ;
 y მიეცით მოსწავლეებს რაიმე, რაც იქნება ინდიკატორი ან შეახსენებს, რომ ახალი გაკვეთილი 

იწყება. მაგალითად, მოსწავლეები მიდიან მუსიკაზე, თან მიაქვთ მუსიკის ფურცლები და ინ-
სტრუმენტი.

როცა მოსწავლე საშუალო კლასებს მიაღწევს, უკვე კლასისა და მასწავლელების შეცვლა უწევს. 
ყველა საგანს სხვადასხვა მასწავლებელი ასწავლის, იმატებს საგნებისა და მასწავლებლების რაო-
დენობა, შესაძლოა, სხვა საგანმანათლებლო პერსონალიც ჩაერთოს სასწავლო პროცესში. რადგაც 
ცვლილებები ასა-ს მქონე მოსწავლეებისთვის რთულად გადასატანია, მათ შესაძლოა რამდენიმე 
წუთი სჭირდებოდეთ თავის მოწესრიგებისა და ახალ გარემოში ორიენტაციისთვის. პირადი ჩანაწე-
რების, ჟურნალში მონიშვნების გაკეთება შესაძლოა დაეხმაროს მოსწავლეს. კლასში შესვლისას მო-
სწავლემ წინასწარ უნდა იცოდეს საკუთარი როლი – მაგალითად, დაფის გასუფთავება, კომპიუტერის 
ჩართვა, ფურცლების დალაგება და ა.შ. (Graetz, 2009).

კლასის/ სკოლის ცვლილება

ახალ კლასში ან სკოლაში წასვლის წინ მოსწავლეებს შესაძლოა შფოთვა მნიშვნელოვნად მოემა-
ტოთ. კარგი იქნება, თუ მოსწავლეებს ექნებათ ახალ მასწავლებელთან შეხვედრის შესაძლებლობა, 
სანამ სასწავლო წელი დაიწყება. გადაუღეთ სურათები და ვიდეო ახალ სკოლას, კლასს და მასწავლე-
ბელს, კაფეტერიას, იმ ადგილებსა და პერსონალს, ვისთანაც ბავშვს ექნება შეხება. ამ სურათების 
საშუალებით მშობლებს შეუძლიათ წინასწარ გააცნონ მომავალი ცვლილებები. შესაძლოა ვიდეომო-
დელირებაც – თითქოს თავად სუბიექტი მიდის სკოლაში და ჩართულია თანმიმდევრულ აქტივობებში, 
ამ დროს ჩანაწერი თავად მოსწავლის გადმოსახედიდანაა გადაღებული.

შემთხვევის განხილვა: კახას ამბავი კარგი ილუსტრაციაა როგორ ვმართოთ მოსწავლის სირთუ-
ლეები გარდამავალ ფაზაში. კახას მოსწონდა დაწყებითი კლასები, მაგრამ ნერვიულობდა საშუალო 
საფეხურზე გადასვლისას. მისმა ახალმა მასწავლებელმა ერთი რეალური დღის განრიგის იმიტაცია 
გააკეთა, კახამ მშობლებთან ერთად ჯერ ცარიელი სკოლის შენობა და კლასები დაათვალიერა, თუ 
სად მოუწევდა სწავლა და ადგილების გავლა. ახალი მასწავლებელი გაესაუბრა მის დაწყებითი კლა-
სის მასწავლებელს და გაიგო, რომ დილა განსაკუთრებით რთული პერიოდია კახასთვის. ამ ინფორ-
მაციის შესაბამისად, ეცადნენ, რომ დილით კახასთვის სასურველი გაკვეთილი /აქტივობა ჩაესვათ, 

მაგალითად, მათემატიკა. დაფიქრდნენ, რომ გადაჭედილი დერეფნები შესაძლოა კახასთვის, ასევე, 
სირთულეების შემქმნელი ყოფილიყო, ამიტომ გადაწყვიტეს გაკვეთილის დასრულებამდე 5 წუთით 
ადრე შეეცვალა ოთახი (როცა საკლასო ოთახის შეცვლის საჭიროება იყო). ცარიელ დერეფნებში გა-
დაადგილებით შეეძლებოდა ხმაურისა და მისთვის დამაბნეველი არეულობისთვის თავის არიდებას 
(Graetz, 2009).

დამოუკიდებლობის ხელშეწყობა

თითოეულ მოსწავლეს უნდა ჰქონდეს შესაძლებლობა დამოუკიდებლად გააკეთოს არჩევანი და 
მიიღოს გადაწყვეტილებები. ხშირად ასა-ს მქონე მოსწავლეების ცხოვრებაში, უმეტესად, მშობლები 
და ზრდასრულები იღებენ მათზე გადაწყვეტილებებებს, უგეგმავენ გარემოსა და ცხოვრებას. რა თქმა 
უნდა, ამ დროს ცდილობენ ბავშვის საუკეთესო ინტერესები გაითვალისწინონ, თუმცა, ყველაფრის 
მიუხედავად, მოსწავლეებს სჭირდებათ თავად მიიღონ გადაწყვეტილებები და იმავდროულად პასუ-
ხისმგებლობა აიღონ მიღებულ შედეგებზე. სკოლის პირველ საფეხურზე მასწავლებელმა შესაძლოა 
წაახალისოს დამოუკიდებლად გადაწყვეტილების მიღება და ანახოს მოსწავლეებს, რომ მათ გავლე-
ნა აქვთ გარემოზე. მშობლები/მასწავლებლები/მზრუნველი პირები ზედმეტად არ უნდა იცავდნენ 
ბავშვებს, სამყაროსა და ბავშვს შორის ვერ გაეგებიან. მუდმივად არ უნდა ეუბნებოდნენ, როდის რა 
გააკეთოს. დამხმარე პერსონალი მუდმივად არ უნდა აძლევდნს მიმართულებას. თუ ბავშვს სჭირდე-
ბა ასისტენტი, ეცადეთ, მინიმალურად ჩაერთოს და დაეხმაროს, დროთა განმავლობაში დახმარება 
აუცილებლად უნდა შემცირდეს და გაიზარდოს მოსწავლის დამოუკიდებლობა. იმ შემთხვევაშიც კი, 
თუ მოსწავლეს განვითარების შეფერხება და ენობრივი სირთულეები აქვს, მაინც მნიშვნელოვანია 
ვასწავლოთ, როგორ იმუშაოს და დაეუფლოს დამოუკიდებლობისთვის საჭირო უნარებს. გახსოვდეთ, 
რომ სკოლის დასრულების შემდეგ მათ დამოუკიდებელი ცხოვრება ელით – ისწავლიან და იმუშავე-
ბენ. სკოლის წლები მოსწავლეებს რეალური ცხოვრებისთვის უნდა ამზადებდეს (Graetz, 2009).

შემთხვევის განხილვა: დიტო ახალ სკოლაში გადავიდა, სადაც ყველა მასწავლებელი გაოცებული 
იყო, თუ რამდენად დამოკიდებული იყო სხვებზე, სხვის დახმარებასა და ინსტრუქციაზე. სანამ რაიმეს 
კეთებას დაიწყებდა, იგი მუდმივად ელოდებოდა მასწავლებელს ან დამხმარე სპეციალისტს მითითე-
ბების მისაცემად. როცა მის ინდივიდუალურ სასწავლო გეგმას ჩახედეს, ნახეს, რომ მუდმივად მიჩვეუ-
ლი იყო მთელი დღის განმავლობაში ინტენსიურ დახმარებას. მიუხედავად იმისა, რომ მისი აკადემიუ-
რი უნარები საშუალებას აძლევდა მასალის უმეტესობა დამოუკიდებლად შეესრულებინა, მაინც სხვას 
ელოდებოდა დახმარებისთვის. ამ დროს იგი თანატოლის დახმარებასაც კი არ მიიღებდა, ამბობდა 
რომ ერჩივნა უფროსთან ერთად ემუშავა. მასწავლებელი დაელაპარაკა დიტოს და ერთად განიხილეს 
სამომავლო მიზნები. დიტოს უნდოდა ინჟინერი გამხდარიყო, მამამისის მსგავსად. მასწავლებელმა 
დაავალა, შემდეგი რამდენიმე კვირის განმავლობაში შეესწავლა, რას მოიცავს ინჟინერის საქმიანო-
ბა. ასე დაანახა, რომ ინჟინერის საქმიანობა სხვების აქტიურ მხარდაჭერასა და მუდმივ დახმარებას 
არ გულისხმობს. დიტო აქამდე საკუთარ თავს ხედავდა, როგორც სხვების მხარდაჭერაზე დამოკიდე-
ბულ და არა დამოუკიდებელ მოზარდად. მასწავლებელმა და დიტომ ერთად შეადგინეს დამოუკიდებ-
ლად მუშაობის გეგმა და განაცხადი, სადაც ეწერა: „მე შემიძლია დამოუკიდებლად მუშაობა. ახლა უკვე 
მოზარდი ვარ და უკვე საკუთარ დავალებებს დამოუკიდებლად ვაკეთებ“. ფურცელზე დაწერილი ეს 
ფრაზა და სამოქმედო გეგმა დიტოს საკუთარ მაგიდაზე ედო (Graetz, 2009).

თანამშრომლობა

ზოგადსაგანამანათლებლო სკოლაში ასა-ს მქონე მოსწავლის წარმატება დამოკიდებულია მასწავლე-
ების, სპეციალური განათლების მასწავლებლის და სხვა პერსონალის/სპეციალისტების ეფექტურ 
თანამშრომლობაზე. სიმფსონმა და კოლეგებმა (Simpson et al., 2003) შემოგვთავაზეს ასა-ს მქონე 
მოსწავლეებისთვის ინკლუზიური თანამშრომლობის მოდელი, რომელიც ხელს უწყობს ასა-ს მქონე 
მოსწავლის წარმატებულ ინკლუზიას. მათი მოდელი შემდეგ პრინციპებს ეყრდნობა: კოორდინირებუ-
ლი გუნდური მიდგომა, კურუკულუმის ცვლილება, ზოგადი განათლების მხარდაჭერა, ინსტრუქციების 
სტრატეგიები, კოორდინირებული გუნდის მუშაობა, სკოლისა და ოჯახის თანამშრომლობა, დამოკი-
დებულებები და სოციალური მხარდაჭერა, მთლიანი ინკლუზიური გეგმის გადაფასება. წარმატებული 
ინკლუზია დამოკიდებულია პროფესიონალებზე (საგნის მასწავლებელი, ინკლუზიური განათლების 
სპეციალისტი, ადმინისტრაცია), რომლებიც ერთად, შეთანხმებულად, მუშაობენ.

კლასში სასწავლო ტექნოლოგიების გა მო  ყე ნე ბა ასა-ს მქონე 
მოსწავლის სწავლის გასაუმ ჯო ბე სებ ლად

დამხმარე ტექნოლოგიები ფართო სფეროა და მოიცავს მთელ რიგ მოწყობილებსა და სტრატეგიებს, 
რაც შესაძლოა სხვადასხვა შეზღუდვების მქონე მოსწავლეს დაეხმაროს საკლასო სამუშაოების დროს 
(Alper & Raharinirina, 2006). დამხმარე მოწყობილობა შესაძლოა იყოს ელექტრონული ტექნიკა, რაიმე 
საგანი, ნივთი, სპეციფიკურად მოწყობილი სისტემა, რაც ერგება ბავშვის სპეციფიკურ მოთხოვნებს 
და უადვილებს ადაპტაციას, საკუთარი უნარების მაქსიმალურად გამოვლენას და განვითარებას, ეხმა-
რება დასწავლის პროცესში. ფუნქციური უნარების გაუმჯობესება შეიძლება მოიცავდეს შემდეგ სფე-
როებს: ინტერპერსონალური უნარები, კომუნიკაცია, წერის მოტორული ასპექტი, კითხვა, დასწავლის 
უნარი და ყოველდღიური მოტორული აქტივობები.

დამხმარე ტექნოლოგიები შეიძლება იყოს არაელექტრონული, მარტივი საშუალებები (no tech) 
– ეს შესაძლოა მოიცავდეს მნიშვნელოვანი სიტყვების ხაზგასმას, გამოჭრილი გრაფის ან სახაზავის 
გამოყენებას კითხვის დროს სტრიქონების დასაცავად, კალმის სწორად დასაჭერი რეზინის გამოყე-
ნებას; low tech – მარტივი ელექტრონული მოწყობილობა, მაგალითად, კალკულატორი, ხმის ჩამწერი, 
ელექტრონული ლექსიკონი; high tech – მაღალტექნოლოგიური, რთული ციფრული მოწყობილობები, 
კომპიუტერული პროგრამები, პლანშეტი, პორტატული კომპიუტერი (Jerome, 2009).

კლასში არჩეული დამხმარე ტექნოლოგია აუცილებლად მარტივი გამოსაყენებელი უნდა იყოს 
მასწავლებლისთვის, უნდა ერგებოდეს საკლასო რუტინას და აქტივობებს. გამოსაყენებელი ტექნო-
ლოგიის შერჩევაში მასწავლებელი აქტიურად უნდა იყოს ჩართული, რადგან კარგად იცნობს მოსწა-
ვლეს, მის ძლიერ და სუსტ მხარეებს, იცის, რა სირთულეები ექმნება საგაკვეთილო პროცესში. გარდა 
მასწავლებლის ჩართულობისა, აუცილებელია გუნდური მიდგომა. დამხმარე მოწყობილობა ბავ-
შვის პირად თერაპევტთან, ოკუპაციურ თერაპევტთან და ინკლუზიური განათლების სპეციალისტთან 
ერთად უნდა შეირჩეს. რაიმე ტექნოლოგიის არჩევამდე უნდა დარწმუნდეთ, პრობლემა სპეციფიკური 
ინსტრუქციების მიცემით ან მიდგომის შეცვლით ხომ არ გამოსწორდება (იხ. წინა ქვეთავები), თუ სცა-
დეთ, მაგრამ უშედეგო აღმოჩნდა ან ვერ იღებთ სასურველ შედეგს, გადადით ახალ ეტაპზე – დამხმარე 
მოწყობილობის შერჩევაზე. გუნდურად გადაწყვეტილების მიღების პროცესში გასათვალისწინებელია 
შემდეგი ცვლადები: 1) მოსწავლე – მისი სპეციფიკური მახასიათებლები, ძლიერი და სუსტი მხარეები; 
2) გარემო – რა სიტუაციაში სჭირდება დახმარება, სად იქმნება სირთულეები; 3) დავალება – რომელი 
აქტივობის, დავალების შესრულების პროცესში სჭირდება დახმარება; 4) მოწყობილობა – რა კონკრე-
ტულ საგანს, მოწყობილობას ვირჩევთ და რაში შეიძლება დაეხმაროს (Jerome,2009).

გადაწყვეტილების მიღების პროცესში დასვით შემდეგი კითხვები:

 — რა დავალების/დავალებების შესრულების სირთულე ჩნდება საგაკვეთილო პროცესში?
 — რომელია მოსწავლის ძლიერი მხარეები და რა საჭიროებები აქვს?
 — ამჟამად რა სტრატეგიებს იყენებს ბავშვი?
 — რა უშლის ბავშვს ხელს წარმატებულ შესრულებაში?
 — რა ტიპის დამხმარე ტექნოლოგია იქნებოდა სასურველი ?

შემთხვევის განხილვა (Jerome, 2009):

ჯაბა მეოთხე კლასშია, ამ ეტაპზე უკვე ბევრი წერითი სამუშაოები სჭირდება კლასში. ჯაბა ძალიან შე-
მოქმედებითი მოსწავლეა, მოსწონს სამუშაოს გაფორმება, ამასთან, ძალიან უჭირს წერა – გაურკვევე-
ლი კალიგრაფია აქვს, ძალიან ნელა მუშაობს, რამდენიმე წინადადების დაწერას დიდ დროს ანდო-
მებს. მასწავლებელმა კონსულტაცია გაიარა ოკუპაციურ თერაპევტთან და სცადეს ფანქრის დამჭერი 
რეზინები და სხვა მოწყობილობების გამოყენება მისი კალიგრაფიის გაუმჯობესების მიზნით. გარდა 
ამისა, მასწავლებელი აქტიურად ცდილობს ჯაბას დაჯილდოვებას და წახალისებას, რათა მოსწავლეს 
ჰქონდეს მომავალი მცდელობების და უკეთესი შესრულების მოტივაცია. მიუხედავად მცდელობები-
სა, ჯაბა იმედგაცრუებულია – ისევ უჭირს წერა, კლასთან შედარებით ბევრად დიდი დროს სჭირდება. 
მასწავლებელმა და ოკუპაციურმა თერაპევტმა ახალი გეგმის და დამხმარე ტექნოლოგიების გამო-
ყენებაზე ფიქრი დაიწყეს, იქნებ კომპიუტერი დახმარებოდა გრაფომოტორული სირთულეების დაძ-
ლევაში. ამასთან, გაუჭირდათ გადაწყვეტა პერსონალური კომპიუტერი თუ პორტატული კომპიუტერი 
აერჩიათ.

მასწავლებელმა და ოკუპაციურმა თერაპევტმა პირველივე დღეს პერსონალური კომპიუტერის გა-
მოყენება გადაწყვიტეს. პირველ დღეს მასწავლებელმა გააცნო წესები და მოქმედებები, რაც უნდა 
გაეკეთებინა ჯაბას. ამ ცვლილებით თვითონ მოსწავლე აღფრთოვანებული იყო, ძალიან მოეწონა. 
კვირის განმავლობაში ჯაბას აღფრთოვანებამ იკლო, მიუხედავად იმისა, რომ ასე უფრო სწრაფად ბეჭ-
დავდა და წერდა, პერსონალური კომპიუტერი თანატოლებისგან განცალკევებულად, მასწავლებლის 
გვერდით, იდგა. ამის გამო ხშირად ხუმრობდნენ მოსწავლეები, რომ ჯაბა მასწავლებლის „ფინიაა“. 
ამიტომ მასწავლებელსა და ოკუპაციურ თერაპევტს კიდევ ერთხელ მოუწიათ გეგმის შეცვლა, ამჯერად 
პორტატული კომპიუტერი მისცეს და უკვე თავის მერხზე, თანატოლების გვერდით შეეძლო შეესრულე-
ბინა დავალება. თუმცა ამ შემთხვევაში მასწავლებელსაც და მოსწავლესაც სპეციალური ტრენინგი, 
გადამზადება დასჭირდათ იმის სასწავლად, თუ როგორ გაემოეყენებით პორტატული კომპიუტერი და-
ვალებების დასაწერად და შემდეგ როგორ ამოებეჭდათ ფურცლები. ამის შემდეგ ჯაბას კიდევ უფრო 
გაუადვილდა დავალებების შესრულება, თანატოლები მის ახალ მოწყობილობას უფრო „მაგარ“ ნი-
ვთად თვლიდნენ. მასწავლებელმა მიაღწია თავის მიზანს, ჯაბას უკვე შეეძლო სამუშაო დროში ჩატე-
ვა, მისი დაწერილი დავალების წაკითხვაც გამარტივდა.

ანა მეხუთე კლასშია და აუტიზმის სპექტრის აშლილობის დიაგნოზი აქვს. უჭირს ცვლილებე-
ბისთან შეგუება. განსაკუთრებული სირთულეები სწორედ ცვლილებების ფაზაში წარმოიქმნება – 
ერთი კლასიდან მეორე კლასში გადასვლისას. ანას კი მოსწონს მასწავლებელი და მოსწავლეები, 
თუმცა სხვადასხვა ხმაურთან, ზუზუნთან და გუგუნთან გამკლავებას ვერ ახერხებს. ხმაურის გამო იგი 
ხშირად უარს ამბობს კლასში შესვლაზე. მასწავლებელი ეცადა მანამდე ნიშნების სისტემა შემოე-
ტანა, თუმცა, ანა მაინც შფოთავს და მოუსვენრადაა. მასწავლებელმა და ოკუპაციურმა თერაპევტმა 
სპეციალური სენსორული მოწყობილობის გამოყენება გადაწყვიტეს. ოკუპაციურმა თერაპევტმა ჯერ 
ცალკე დაიწყო ანასთან მუშაობა, იმის შერჩევა, თუ რა დაეხმარებოდა – ეს შეიძლებოდა ყოფილიყო, 
რბილი, ტრიალა, ბრჭყვიალა ან ვიბრირებადი ობიექტები, რისი კლასში შეტანაც პრობლემას არ შექმ-
ნიდა. ანას შეეძლოა აერჩია რაიმე ობიექტი და თან მოესინჯა, რომელი უფრო დაეხმარებოდა კლასში.

დამხმარე ტექნიკის არჩევის შემდეგ მასწავლებელი გამოყოფს სასინჯ ვადას, პერიოდს, რამდე-
ნად ეფექტურად ან არაეფექტურად მუშაობს, რამდენად შეესაბამება მოსწავლის მოთხოვნებს და 
მასწავლებლის მიზნებს. ზოგჯერ მასწავლებელს და მოსწავლეს სპეციფიკური ტრენინგი სჭირდებათ 
კლასის გარეთ, რათა ორივე მიეჩვიოს და კომფორტულად იგრძნოს თავი მოწყობილობის გამოყენე-
ბისას (Jerome,2009).

დამხმარე მოწყობილობის შერჩევა

მრავალფეროვანი არჩევანიდან სასურველი და საჭირო ნივთის შერჩევა შესაძლოა ძალიან გა-
რთულდეს. ამ დროს მთავარია კარგად გავიგოთ ბავშვის ინდივიდუალური საჭიროებები. ასა-ს მქონე 
მოსწავლეებს ძირითად კომუნიკაციასა და სენსორული ინტეგრაციასთან დაკავშირებული პრობლე-
მები აქვთ. ქვევით გავიხილავთ თუ რა ძირითადი სირთულეები შეიძლება შეექმნათ და როგორ შეი-
ძლება მათი დახმარება.

 — ყველზე ხშირი და ამასთან მნიშვნელოვანი პრობლემა წერილობით ენასთან დაკავშირე-
ბული სირთულეებია – ფონოლოგიური სირთულეები, ნაწერის სწორად ორგანიზება, გრა-
მატიკა, ხელწერა და მოტივაცია (Green, 2018).

შემთხვევები, რა თქმა უნდა, ძალიან ინდივიდუალურია, პირველ ეტაპზე დარღვევის მექანიზმი 
უნდა გამოვარკვიოთ – კონკრეტულად რა უჭირს? სად ექმნება პრობლემა? მხოლოდ ამის შემდეგ და-
ვიწყოთ გეგმის შემუშავება. ბავშვს წერისას დაეხმარება ოკუპაციური თერაპევტის მიერ შეთავაზე-
ბული საშუალებები, მაგალითად, ფანქარზე ხელის უკეთესად მოჭიდების საშუალებები. ნატიფი მო-
ტორიკის სირთულეების გარდა, ასა-ს მქონე მოსწავლეებს შესაძლოა დასწავლის დარღვევის მქონე 
მოსწავლეებისთვის დამახასიათებელი წერის სირთულეები ჰქონდეთ და აქ სპეციფიკური სტრატე-
გიების გამოყენების საჭიროება დავინახოთ. შესაძლებელია კომპიუტერის კლავიატურის გამოყენე-
ბა, რაც შესაძლოა ბეჭდვის მეტ მოტივაციას უჩენდეს ხოლმე. ასაკის მატებასთან ერთად შესაძლოა 
მეტად რცხვენოდეთ ცუდი კალიგრაფიის, ამიტომ დადგეს დახმარების აუცილებლობა. ამისთვის შე-
იძლება როგორც პერსონალური, ისე პორტატული კომპიუტერის, ტაბლეტის, პლანშეტური კომპიუტე-
რის გამოყენება (Green, 2018).

ზოგიერთ მოსწავლეს წერის ორგანიზება, თანმიმდევრობის განსაზღვრა, აზრების თანმიმდე-
ვრობით დალაგება უჭირს. ამ შემთხვევაში შესთავაზეთ ორგანიზების საშუალებები – იდეათა რუკა, 
ვიზუალური გრაფები, გეგმების შედგენა, დიაგრამები და ა.შ. აუტიზმის მქონე ბავშვებს ხშირად აქვთ 
მოტორული დაგეგმვის სირთულეები, სჭირდებათ ვიზუალური და კინესთეტიკური მხარდაჭერა.

 — შეცდომების შესწორება
წერის სირთულეები მქონე მოსწავლეებს ხშირი შეცდომების გამო ჩასწორება სჭირდება. წაკი-

თხვისას შესაძლოა თვითონაც უჭირდეთ შეცდომების პოვნა. ამ დროს შეგიძლიათ გამოიყენოთ პროგ-
რამა, რომელიც თვითონ კითხულობს ხმამაღლა, ან თავად წაუკითხოთ ნაწერი. წაკითხვისას გამოიყე-
ნეთ სხვადასხვა ინტონაცია, რათა გაამახვილოს ყურადღება საჭირო ადგილას.

ასა-ს მქონე მოსწავლეებს მეტად უადვილდებათ სწავლა ვიზუალური უკუკავშირის დამხმარებ-
ლების საშუალებით. როცა აქტიური და პირდაპირი უკუკავშირი აქვთ, მეტად ნათელი ხდება რა არის 
სასურველი და არასასურველი, რას ელიან მისგან. ზოგიერთ მოსწავლესთან ახალი მასალისა და უნა-
რების დასასწავლად კომპიუტერული ტექნოლოგიებისა და სპეციფიკური პროგრამების გამოყენება 
კარგ შედეგს იძლევა. ზოგიერთი ქვეყნის სასწავლო სისტემაში კარგად აპრობირებული მეთოდია სპე-
ციფიკური კომპიუტერული პროგრამების გამოყენება, რომელიც შესაბამის სასწავლო მასალასა და 
ბავშვის განვითარების დონეზეა მორგებული. ამ პროგრამებში განსაკუთრებით კარგად მუშაობს ანი-
მაციასთან ერთად შეწყვილებული გახმოვანება, ვერბალიზაცია, ხოლო სწორი პასუხის შემთხვევაში 
განსხვავებული ხმოვანი სიგნალია, მაგალითად, ტაში ან სხვა განმამტკიცებელი. ძალიან მნიშვნელო-
ვანია, როგორი უკუკავშირი ექნება. ზოგიერთ პროგრამაში არასწორი პასუხის შემთხვევასი პომიდორი 
სკდება ეკრანზე და გახეთქვის ხმაა, ეს ასა-ს მქონე მოსწავლისთვის შესაძლოა სასიამოვნო სანახავი 
და მოსასმენი იყოს, ამიტომ მეტად ამტკიცებდეს არასწორ პასუხებს. ამიტომ სასწავლო პროგრამის 
არჩევის შემთხვევაში ყურადღება მიაქციეთ უკუკავშირის ფორმას (Jerome, 2009).

მაგალითად, თომა 11 წლისაა, სასწავლო პროცესში აქტიურად იყენებს კომპიუტერს, უყვარს ცხო-
ველებზე ინფორმაციის შეგროვება. მასწავლებელმა იცის, რომ მისთვის განმამტკიცებელია კომპი-
უტერზე Amazing Animals™ – პროგრამის თამაში. თომა სიამოვნებით კითხულობს, უყურებს ვიდეოებს 
და თამაშობს ცხოველებთან დაკავშირებულ ყველაფერს. რადგან ასე უყვარს კომპიუტერი, მასწავლე-
ბელმა იფიქრა, რომ წერითი სამუშაოების კომპიუტერზე განხორციელება მისთვის წამახალისებელი 
იქნებოდა. წერითი დავალებების შემთხვევაში, როცა მის ეკრანზე არასწორი პასუხი გამოჩნდებოდა, 
თუ სიტყვის ქვეშ წითელ ხაზს დაინახავდა, მაშინვე რთავდა მთლიან პროგრამას და მთლიან ნაწერს 
შლიდა. თუ პროგრამაში არასწორად დაწერილი ან ბევრი შეცდომა დაუგროვდებოდა, მაშინ პროგ-
რამა კიდევ ერთხელ გამეორებას სთხოვდა. თუ თომა საკმარისად კარგ ქულებს ვერ აგროვებდა, თა-
ვიდან დაწერა და გამეორება სჭირდებოდა, მძაფრად, ემოციურად რეგირებდა – აჟიტირებული ხდე-
ბოდა, რთავდა პროგრამას და ყვიროდა: „ეს ზედმეტად რთულიაა“. ამგვარად, საკლასო მუშაობასაც 
ხელს უშლიდა. მასწავლებლის თხოვნით, კომპიუტერული ტექნოლოგიების სპეციალისტმა შეცვალა 
სხვადასხვა პროგრამული მახასიათებელი – შეცდომებს აღარ აწითლებდა, იმავდროულად ნაშრომს 
ავტომატურად ინახავდა კომპიუტერი და ნამუშევარიც აღარ ეკარგებოდა. მასწავლებელმა ისწავლა 
სასწავლო პროგრამის მართვა ისე, რომ შედარებით რთული კითხვები აღარ ჩნდებოდა ეკრანზე, ამ-
რიგად, თომას ფრუსტრაციას და ემოციურ გადატვირთვას აღარ იწვევდა (Jerome,2009).

უნივერსალური სასწავლო დიზაინის პრინციპების გამოყენება 
ასა-ს მქონე მოსწავლეების სწავლებისას

აუტიზმის სპექტრის აშლილობა თანაბრად ვლინდება სხვადასხვა ეთნიკური წარმოშობის, სოციო-
ეკონომიკური მდგომარეობის ოჯახებში. შედარებით ხელმოკლე ოჯახებში გვიანი ან არასაკმარისი 
ხელშეწყობის გამო იკლებს მათი ჩართულობა სასწავლო პროცესში. უმცირესობების წარმოამადგე-
ნელ და დაბალი სოციოეკონომიკური მდგომარეობის ოჯახები შედარებით გვიან იღებენ პედიატრის, 
ფსიქოლოგის, სენსორული თერაპევტის დახმარებებს, ნაკლებად იღებენ მათ საჭიროებებზე მორ-
გებულ სერვისებს. ამასთან, მშობლებსაც ნაკლები ინფორმაცია აქვთ ბავშვის მდგომარეობასა და 
საჭიროებებზე.

უნივერსალური სასწავლო დიზაინის დანერგვა

მასწავლებლებისთვის ეფექტური ინსტრუქციების შემუშავებისთვის, რომელიც სხვადასხვა ტიპის მო-
სწავლეს მოერგება, მნიშვნელოვანია შეფასებებისა და მითითების მიცემის რეკომენდებულ სტრატე-
გიებს გაეცნონ. სხვადასხვა ტიპის მოსწავლეებისთვის ეფექტური მეთოდის შერჩევა, რა თქმა უნდა, 
მასწავლებლებისთვის გამოწვევაა. აქ მოიაზრება მთელი კლასის, თითოეული მოსწავლის სწავლის 
ხელშეწყობა. გეგმა მოიცავს საკლასო ოთახში ცვლილებებს და ახალი ტექნოლოგიების გამოყენებას.

მასწავლებლის ფუნქციაა, მის მიერ შერჩეული მოთხოვნები ერგებოდეს მოსწავლის შესაძლებ-

ლობებს, მათთვის გამოწვევად რჩებოდეს – არ იყოს დაუძლეველი, ან ერთი და იგივე. უნივესალური 
სასწავლო დიზაინის (უსდ) პრინციპები ძალიან მოქნილია, ბევრ სხვადასხვა კურიკულუმსა და სასწა-
ვლო მასალას ერგება. უსდ სამ ძირითად პრინციპს მოიცავს: (1) მრავლობითი რეპრეზენტაციების წა-
რმოდგენა, (2) მოქმედებისა და გამოხატვის მრავალი გზების შეთავაზება და (3) ჩართულობის სხვადა-
სხვა ფორმების შეთავაზება (CAST, 2018).

განსხვავებული ტიპის მოსწავლეებს კლასში მრავალფეროვნება შემოაქვთ, უსდ-ს ჩარჩო ცდი-
ლობს სასწავლო პროცესი მოარგოს მათ განსხვავებულ საჭიროებებს. მისი სამუშაო ჩარჩო არ გუ-
ლისხმობს ყველა მოსწავლის ერთ თარგზე გამოჭრას, ან ყველასთვის ერთი ზომის ჩარჩოს მორგებას, 
არამედ ყველა მოსწავლის უნიკალურ საჭიროებებს და განსხვავებული სწავლის სტილს გამოკვეთს.

ინსტრუქციების მიწოდებისას მნიშვნელოვანია გავითვალისწინოთ, როგორ და სად ვაწოდებთ. 
უსდ ინკლუზიური სასწავლო გარემოს შექმნაზე კონცენტრირდება და ყველა მოსწავლის საჭიროებას 
ითვალისწინებს, ამიტომაც ის სპეციალური განათლების სფეროში ეფექტურ მიდგომად იქცა. უსდ-ს 
პრინციპები რელევანტურია ყველა ტიპის მოსწავლისთვის. ამ სასწავლო ჩარჩოს არჩევისას მასწა-
ვლებელი მოიცავს როგორც სხვადასხვა სირთულის მქონე, ისე ტიპური განვითარების მოსწავლეს.

უსდ-ს მიზანი ყველა მოსწავლის განსახვავებული საჭიროებების დაკმაყოფილება და სხვადას-
ხვა წარმომავლობისა თუ მახასიათებლების მქონე მოსწავლეების თანაბარი სარგებლიანობაა. სა-
სწავლო თემის მრავლობითი რეპრეზენტაცია, სხვადასხვა სახით წარმოდგენა, საშუალებას აძლევს 
მოსწავლეებს, განსხვავებულად მიუდგნენ და გამოავლინონ თავიანთი ცოდნა (CAST, 2018).

როდის გვჭირდება უსდ?

მაგალითად, პირველი კლასის მასწავლებელ ქეთის კლასში 18 მოსწავლე ჰყავს, აქედან 7 მათგანი 
ინდივიდუალური სასწავლო გეგმით (ისგ) ხელმძღვანელობს. მათი ინდივიდუალური სასწავლო მიზ-
ნები და თავისებურებები აბსოლუტურად განხვავდება ერთმანეთისგან. მან ისე უნდა დაგეგმოს სა-
სწავლო პროცესი, რომ თითოეული მათგანი გაითვალისწინოს. უსდ სწორედ ამ მიზანს ემსახურება. 
კლასში სხვებთან ერთად არის 7 წლის ჩინეთიდან ახალი ჩამოსული აუტიზმის მქონე ჩანი. მას უჭირს 
კომუნიკაცია, ერთი მხრივ, აუტიზმის სპექტრის გამოვლინებების, ხოლო, მეორე მხრივ, ენობრივი ბა-
რიერის გამო. მისი მშობლების დახმარებით, ძირითად საკომუნიკაციო საშუალებად ვიზუალური მი-
მანიშნებლები შეირჩა. მიუხედავათ ამისა, ქეთი წუხს, რომ მისი სასწავლო სტრატეგიები თითქოს ვერ 
აღწევს, ვერ ითვალისწინებს ჩანს, რის გამოც მისი რესურსის სრულად გამოვლენას ვერ ახერხებს. 
ამიტომ მას უსდ-ს სამი პრინციპის გამოყენება სჭირდება ჩანთან და კიდევ 17 მოსწავლესთან ერთად 
(CAST, 2018).

როგორც ზევით ვახსენეთ, უსდ-ს სამი პრინციპი არსებობს, სამივე თანაბრად მნიშვნელოვანია 
და აუცილებელია სამივე ერთად გამოვიყენოთ:

პრინციპი 1

მასალის რეპრეზენტაციის მრავალი სახის გამოყენება მოიცავს ვიზუალურ აღქმას, ენას, ექსპრესიას 
და სიმბოლოებს; მისი მიზანია სასწავლო მასალის გაგება – „რა“ არის სასწავლო თემა. მნიშვნელო-
ვანია როგორც მასალის, ისე მისი წარმოდგენის ფორმის შერჩევა. არ უნდა ველოდოთ, რომ ყველა 
მოსწავლეს დასწავლის ერთი გზა ექნება. სწავლა-სწავლების, სასწავლო მასალის შინაარსის წარმო-
დგენის მრავალი გზა არსებობს. მასწავლებლის მოლოდინებს, თუ როგორ დაძლევენ მასალას, მო-
სწავლეები ყოველთვის ვერ გაამართლებენ. აღქმულ მასალასაც სხვადასხვანაირად გაანალიზებენ 
და გამოიყენებენ. როგორ შეუძლია მასწავლებელეს იწინასწარმეტყველოს ინსტრუქციის მიწოდების, 
მისი აღქმის შესაძლო გზები? რა თქმა უნდა, ძალიან რთულია, ამიტომ აუცილებელია ინფორმაცია 
დანაწევრდეს და წარმოჩნდეს სხვადასხვა გზით – ვიზუალურად, აუდიალურად და შეხების გზით გადა-
მუშავებისთვის (CAST, 2018).

მაგალითად, ქეთი მასწავლებელმა ანგარიშისა და ციფრების კარგად გასაგებად, ჩანის მაგიდაზე 
გამოჭრილ ციფრებთან ერთად სხვადასხვა რაოდენობის კუბიკები/კანფეტები დაყარა. იგი ახმოვა-
ნებდა ციფრს და წერდა დაფაზე. შემდეგ მივიდა ჩანის მაგიდასთან და კუბიკების რაოდენობა და ცი-
ფრი ერთმანეთს მიუსადაგა, თან გაუხმოვანა.

პრინციპი 2

გამოხატვის მრავალი შესაძლებლობის, ცოდნის გამოვლენის სხვადასხვა გზის შეთავაზება – ეს 
შეიძლება იყოს ფიზიკური მოქმედება, ექსპრესია და კომუნიკაცია, აღმასრულებელი ფუნქციები და 

ა.შ. მოსწავლეს სხვადასხვა გზით ნასწავლი ინფორმაციის დახარისხება და გამოხატვა სჭირდება. ზო-
გიერთ მოსწავლეს მარტივი არითმეტიკული ამოცანების ზეპირად გადაჭრა შეუძლია, ზოგს თითების 
გამოყენება ეხმარება, ზოგი კი ხმამაღლა ითვლის. ჩამოთვილიდან არც ერთია არასწორი, თითოეუ-
ლი მათგანი ცოდნის გამჟღავნების სხვადასხვა გზაა. მაგალითად, წერის სირთულეების მქონე მო-
სწავლეს აზრის წერილობით ფორმით დაფიქსირება ბევრად გაურთულდება, დიდი დრო დასჭირდება, 
ზეპირად უკეთ შეძლებს გამოავლინოს ცოდნა. მეორე პრინციპის გამოყენებისას შესაძლოა ჩართოთ 
დამხმარე ტექნოლოგიები ისე, რომ მოსწავლემ უნარების გამოვლენის ოპტიმალური გზები იპოვოს 
(CAST, 2018).

მაგალითად, მათემატიკაში მიმატება-გამოკლების სწავლებისას ზოგიერთ მოსწავლეს რაოდე-
ნობის დახატვა, მათზე მანიპულირება ურჩევნია, ზოგს პირდაპირ სიმბოლოების დაწერა შეუძლია; ზო-
გიერთ მათგანს რეალური ობიექტების გამოყენებით უადვილდება მიმატება-გამოკლების ოპერაციე-
ბის შესრულება. ქეთიმ აღმოაჩინა, რომ ჩანი მიმატება-გამოკლების საილუსტრაციოდ ფურცლის ნაგ-
ლეჯებს იყენებდა, დაკვირვებისა და გამოკვლევის შემდეგ აღმოაჩინა, რომ სხვადასხვა ტექსტურაზე 
შეხება მოსწონდა, ამიტომ ცდილობდა მისთვის მიეცა სხვადასხვა ტექსტურის ქაღალდების არჩევის 
შესაძლებლობა.

პრინციპი 3

საგაკვეთილო პროცესში ინტერესით ჩართვის, მცდელობების შენარჩუნებისა და თვითრეგულაცი-
ისთვის სხვადასხვა გზების გამოყენება. მოსწავლეებს სწავლის პროცესში ჩართულობა და მოტივაცი-
ის შენარჩუნება სჭირდებათ, სწორედ ამაზე კონცენტრირდება მესამე პრინციპი. გაკვეთილზე ჩართუ-
ლობისთვის შეიძლება შევიმუშავოთ შემდეგი წესები – მოსწავლემ გამოყოს გაკვეთილიდან მისთვის 
საინტერესო ნაწილი ან აირჩიოს მისთვის საინტერესო წიგნი. ყურადღების ინტენსივობა შესაძლოა 
ხშირად იცვლებოდეს, თუ მოსწავლე აღარ აქცევს ყურადღებას ან კარგავს ინტერესს, მაშინ გაკვეთი-
ლის გაგრძელება აზრს კარგავს. მასწავლებლისთვის ეს რეფლექსიის შესაძლებლობაა, მოსწავლეებს 
განსხვავებული თემები მოსწონთ თუ არ მოსწონთ, ისინი სხვადასხვანაირად ძლევენ მასალას (CAST, 
2018).

მაგალითად, ქეთი მასწავლებელი ცდილობს გაკვეთილის ისეთი სცენარი შექმნას, სადაც მოსწა-
ვლეების სახელებსა და მათ ინტერესებსაც გაითვალისწინებს. მაგალითად, იცის, რომ ანა ძალიან 
მალე იღლება და მოსწონს მძივები. ამიტომ გამოკითხვას მისგან დაიწყებს: „ანას ჰქონდა 7 მძივი, 
მისმა მეგობარმა მისცა 3 მძივი, რამდენი აქვს ახლა ანას?“ ასეთი ტექნიკის საშუალებით აუცილებ-
ლად ერთვება ის მოსწავლე, რომლის სახელსაც ახსენებთ, იმავდროულად სხვებიც ელოდებიან, რომ 
მაგალითად გამოდგებიან. მასწავლებელს ახსენდება, რომ ჩანის მეტად უყვარს ცხოველები, მისი მა-
გალითისას იყენებს ცხოველებს. კითხვის დასმისას შეამჩნია, რომ მას გაეღიმა, მასწავლებელმა კი-
თხვის დასმისას თან ჟესტებითაც მიანიშნა, რა რაოდენობაზე საუბრობდა. ცოტა ხანში დაინახა, რომ 
ჩანის ფურცელზე სწორი პასუხი ეწერა და იმავდროულად სურდა მათთვის გაეზიარებინა.

საბოლოოდ შესაძლოა ითქვას, დღეს მეტი ყურადღება ექცევა არა იმას, თუ რა ტიპის ინფორ-
მაციას ვაწვდით, არამედ როგორ და სად ვაწვდით. უსდ კონცენტრირდება ინკლუზიური სასწავლო 
გარემოს შექმნაზე, რათა თითოეული მოსწავლის შესაძლებლობები და საჭიროებები იყოს გათვა-
ლისწინებული და მორგებული, საგაკვეთილო პროცესში ყველას თანაბარი ჩართულობის პირობა და 
შესაძლებლობა ჰქონდეს. უსდ-ს პრინციპები გასაკუთრებით ერგება ასა-ს მქონე მოსწავლეებს, მათ 
საჭიროებებს. შესაძლოა, სწავლის სტრატეგიები, შემეცნების გზები განსხვავებული იყოს, მაგრამ მე-
ტად უადვილდებოდეთ ვიზუალური, ტაქტილური, კან-კინესთეტიკური გზების გააქტიურებით სწვალე-
ბა (CAST, 2018).

მოსწავლეზე ორიენტირებული თა  ნამშრომლობითი 
ურთიერთობის ჩამოყა ლი ბება

მოსწავლის სწავლის პროცესში, მისი განვითარების მონიტორინგს აქტიურად აკვირდება და თვალს 
ადევნებს სპეციალური განათლების მასწავლებელი. ასა-ს მქონე ბავშვის ცხოვრებაში სხვადასხვა 
სპეციალისტი და ოჯახის წევრები არიან ჩართულები. მნიშვნელოვანია მათ შორის სწორი კომუნიკა-
ცია და კოლაბორაცია. თუ რა განსხვავებაა ამ ორს შორის, ქვევით მოცემულ ცხრილში ვნახავთ. 

ცხრილი 4.
კომუნიკაციის და თანამშრომლობის შედარება (Butler, Coleman, 2003)

თანამშრომლობა კომუნიკაცია 

ორი ან მეტი პირის ინტერაქციის პროცესი, რომ-
ლებიც აქტიურად მუშაობენ საერთო მიზნის მი-
საღწევად. თითეული მხარე ჩართულია ჯგუფში 
ახალი ცოდნის, უნარების და შესაძლებლობების 
შემოსატანად. 

მნიშვნელოვანი ინფორმაციის მიღებისა და გაცემის, 
გაცვლის ეფექტური პროცესი.

მოცემული თავი სხვადასხვა ტიპის მოსწავლეზე კონცენტრირდება: დამწყები მოსწავლე (emerging 
learner), საშუალო, გარდამავალი დონის მოსწავლე (intermediate learner) და დამოუკიდებელი მოსწა-
ვლე. მათი ფუნქციონირების დონის განსაზღვრა დაგვეხმარება შესაბამისი სამუშაო ინსტრუქციებისა 
და გეგმის შემუშავებაში (Butler, Coleman, 2003).

დამწყები მოსწავლე (emerging learner)

ასა-ს მქონე დამწყები მოსწავლე ამ ფაზაში ეუფლება კომუნიკაციურ უნარებს. შესაძლოა ხშირად გა-
მოვლენილი სტერეოტიპული ქცევა, პერსევერაციები, აკვიატებული საგნები/ფრაზები და შეზღუდული 
ინტერესები ჰქონდეს. დამწყები ფაზის მოსწავლე შემდეგ მახასიათებლებს ავლენს:

 y შესაძლოა ძალიან მწირი ლექსიკური მარაგი ჰქონდეს და იშვიათად ან საერთოდ არ იყენებ-
დეს სიტყვებს კომუნიკაციის მიზნით;

 y რეციპროკული ინტერაქციის ნიშნები მასთან ასე ვლინდება: იხედება, როცა მის სახელს ახსე-
ნებენ, საპასუხოდ იღიმის, როცა მას უღიმიან, უყურებს და იხედება იმ მიმართულებით, საითაც 
სხვა პირი იხედება, მითითებით იხედება შესაბამისი მიმართულებით;

ძლიერადაა დამოკიდებული მშობლებზე, მასწავლებლებზე, სპეცგანათლების და სხვადასხვა სე-
რვისის მიმწოდებელ პირებზე (Butler, Coleman, 2003).

გარდამავალი დონის მოსწავლე

ამ დონეზე ასა-ს მქონე მოსწავლეს უკვე განვითარებული აქვს გარკვეული სოციალური ინტერაქციი-
სა და კომუნიკაციის უნარები, ამასთან, საჭიროებს მათ გაუმჯობესებას, გავარჯიშებასა და მიმართუ-
ლების მიცემას. ამ ეტაპზე კომუნიკაცია და სოციალური ინტერაქცია თავისუფლად არ გამოსდის. შე-
საძლოა ზოგიერთი განმეორებადი სტეროტიპული ქცევა, ვიწრო ინტერესებიც ვლინდებოდეს. მათი 
მახასიათებლებია:

 y კომუნიკაციისთვის აქტიურად იყენებს სიტყვებს და ფრაზებს, ამასთან, უჭირს დიალოგის და-
წყება, კონტექსტის შესაბამისად წარმართვა და დასრულება. კონკრეტული ტიპის ინფორმაცი-
ის მოსაპოვებლად შესაძლოა 2-3 მცდელობა დაგჭირდეთ;

 y ავლენს რეციპროკული სოციალური ინტერაქციის შემდეგ ნიშნებს: ესმის ძირითადი სოცია-
ლური წესები (უყურებს მოსაუბრეს, თავის სახელზე რეაგირებს), იყენებს ჟესტებს (მისალმე-
ბაზე ხელის დაქნევა). იგებს სხვადასხვა ტიპის ემოციურ ექპრესიას. ცდილობს ყურადღების 
მიქცევას რაიმეს გაზიარების მიზნით;

მეტი წახალისება სჭირდებათ მასწავლებლებისგან, ოჯახის წევრებისგან, სპეციალური პერსო-
ნალისგან, რათა დაასრულონ ყოველდღიური აქტივობები, დავალებები, შეასრულონ მითითებები 
(Butler, Coleman, 2003).

დამოუკიდებელი მოსწავლე

ასა-ს მქონე მოსწავლეს უკვე შედარებით კარგად აქვს ათვისებული სოციალური ინტერაქციისა და 
კომუნიკაციის უნარები. შესაძლოა თვისებრივად მაინც განსხვავდებოდეს სხვა მოსწავლეებისგან. 
ასეთ მოსწავლესთანაც შეიძლება ვლინდებოდეს სტერეოტიპული, განმეორებადი ქცევა და შეზღუდუ-
ლი ინტერესები. თუმცა, ათვისებული აქვს თვითმონიტორინგი, თვითრეგულირების ჩვევები, შეუძლია 

საკუთარი ქცევის და ინტერესების ისე წარმართვა, რომ არ დაერღვეს დღის რუტინული აქტივობები. 
მათი მახასიათებლები შემდეგია:

 y თავისუფლად საუბრობს, კომუნიკაციის სურვილი აქვს, ერთვება დიალოგში, ცვლის ინფორმა-
ციას;

 y ერთვება რეციპროკულ სოციალურ ინტერაქციაში: იწყებს დიალოგის ინიცირებას, საუბრის 
დროს იყენებს სხვადასხვა არავერბალურ ჟესტებს, სახის მიმიკის გამოყენებით ხვდება და 
გამოხატავს სხვადასხვა ემოციას, სხვების ინტერესების, შინაგანი მდგომარეობის გაგების 
ინტერესს;

დამოუკიდებელ მოსწავლეს სჭირდება მსუბუქი ხელშეწყობა მშობლების, მასწავლებლების, 
სპეცმასწავლებლების და პერსონასლის მხრიდან ყოველდღიური აქტივობების შესრულებისთვის 
(Butler, Coleman, 2003).

თანამშრობლობის მიზანი

თანამშობლობისას მნიშვნელოვანია გუნდს ჰქონდეს საერთო მიზანი. ამ შემთხვევაში სხვადასხვა 
მხარის მიზანი უნდა იყოს საგანმანათლებლო პროცესის ხელშეწყობა და სპეციალური სერვისების 
ეფექტური მიწოდება. შესაძლოა ოთხი ძირითადი რგოლი გამოვყოთ: მშობლები, ზოგადსაგანმანათ-
ლებლო სკოლის მასწავლებლები, სპეციალური თერაპევტები და სხვადასხვა სერვისის მიმწოდებლე-
ბი, რომლებთანაც უნდა ითანამშრომლოს სპეციალური განათლების პედაგოგმა.

განსხვავებული სპეციფიკური ცოდნისა და თანამშრომლობის მოდელი

განსხვავებული და სპეციფიკური ცოდნა შესაძლოა სხვადასხვა დარგში დაგვჭირდეს და შეუძლებე-
ლია ერთი ან ორი მასწავლებელი ფლობდეს ყველაფერს. ამიტომ ხდება თანამშრომლობა მნიშვნე-
ლოვანი, რაც გულისხმობს: ა) პროფესიონალებს შორის ეფექტურ კომუნიკაციას; ბ) მცოდნე პროფესი-
ონალებთან ერთად მუშაობას სკოლაში და სკოლის გარეთ. დამხმარე პროფესიონალი შესაძლოა იყოს 
ნებისმიერი, ვინც ჩართულია ბავშვის განვითარების პროცესში, მისი საჭიროებებიდან გამომდინარე, 
მაგალითად: ფსიქოლოგი, ოკუპაციური თერაპევტი, ქცევითი თერაპევტი, ენისა და მეტყველების თე-
რაპევტი, ფიზიკური თერაპევტი, სამედიცინო პერსონალი და ა.შ. ჩამოთვლილ სპეციალისტებს მასწა-
ვლებელსა და მშობლებთან ერთად სჭირდებათ საერთო მიზნების დასახვა და შესაბამისი სამოქმე-
დო გეგმის შემუშავება.

ბათლერისა და კოლმანის (Butler, Coleman, 2003) მიერ შემუშავებული თანამშრომლობის ეფექტუ-
რი მოდელი მოიცავს შემდეგ მახასიათებლებს:

 — თანამშრომლობისას სხვადასხვა რგოლებს, გუნდის წევრებს აქვთ საერთო ინტერესები, 
მიზანი და სწრაფვები;

 — თანამშრომლობისას ყველას სურს გაიღრმავოს ცოდნა, უკეთ გაუგოს ასა-ს მქონე მოსწა-
ვლეს;

 — თითოეულ წევრს სურს ინფორმაციის გაზიარება, რაც სასარგებლო იქნება ბავშვისთვის;
 — თანამშრომლობისას თითოეული წევრი ამხნევებს ერთმანეთს ახალი მიდგომების და 

სტრატეგიების შემუშავებაში;
 — ყველა წევრს უნდა ესმოდეს, რომ თანამშრომლობა შესაძლოა ასინქრონული იყოს, ამი-

ტომ შესაძლოა თანამედროვე ტექნოლოგიების გამოყენება სხვადასხვა სპეციალისტის 
ერთმანეთთან დასაკავშირებლად.

სხვადასხვა ტიპის პროფესიონალებს თანამშრომლობისას, სნელისა და კოლეგების (2000) და 
სმიტის (2007) მიხედვით, ექვსი საფეხურის გავლა უწევთ (King-Sears et al., 2015). ეს ნაბიჯები მშობლებ-
თან ერთად ეფექტური მოქმედების საშუალებასაც იძლევა. ეს საფეხურებია:

1. პრობლემის იდენტიფიცირება: გამოარკვიეთ, პირადად თქვენ რა გაწუხებთ, რა არის 
მნიშვნელოვანი;

2. მოაგროვეთ ინფორმაცია: იფიქრეთ, წაიკითხეთ, უყურეთ და ისაუბრეთ კოლეგებთან;

3. პოტენციური გამოსავლების მოძებნა: მოიფიქრეთ და ჩამოწერეთ იდეები;

4. შეაფასეთ პოტენციური გადაწყვეტილება: რა ჟღერს კარგად და რა არ იმუშავებს;

5. განხორციელება: გაბედეთ და სცადეთ, მიეცით შანსი;

6. შეფასება: დააკვირდით, იფიქრეთ და ისაუბრეთ, რამდენად აღწევთ დასახულ მიზანს.

ჩამოთვლილი საფეხურების გავლა შესაძლოა რამდენჯერმე მოგიხდეთ, მიღებული გადაწყვე-
ტილებების შეცვლა, სიახლეები დანერგვა და შედეგების მონიტონგი, ეფექტური სწავლა-სწავლე-
ბისთვის მნიშვნელოვანი პროცესია (King-Sears, et al., 2015).

ასა-ს მქონე მოსწავლეებისა და მოზრდილების სწავლა-
სწავლებისთვის მნიშვნელოვანი რჩევები

წინამდებარე თავში განხილული თეორიული საკითხები შეგვიძლია რამდენიმე პრაქტიკულ რჩევად 
შევაჯამოთ. მოცემული რეკომენდაციები სპეციალისტებისა და თავად ასა-ს მქონე მოსწავლეებისა 
და ზრდასრულებისგან მიღებული ინფორმაციის შეჯერებით მივიღეთ.

ასა-ს მქონე მოსწავლის სწავლების პროცესში გაითვალისწინეთ:

1. ასა-ს მქონე მოსწავლეთა უმეტესობისთვის წამყვანი ვიზუალური აზროვნებაა, შედარე-
ბით უჭირთ ვერბალური მსჯელობა. ზოგიერთი ზრდასრული აღნიშნავს, რომ ვიზუალურად 
გამოსახული ცნებები მათი პირველადი მშობლიური ენაა, ხოლო სიტყვები – მეორე ენა. 
ფიქრის პროცესიც კი ვიზუალურ ხატებთანაა დაკავშირებული. მარტივია არსებითი სახე-
ლების სწავლა, რადგან მათი ვიზუალური წარმოდგენა მარტივია. შედარებით რთულია 
ზმნების, სივრცითი მიმანიშნებლების და აბსტრაქტული ცნებების გაგება. ამიტომ ეცადეთ 
ამ რთული კონცეპტების ახსნას თან დაურთოთ შესაბამისი ვიზუალური მასალა: სურათები, 
ვიდეოჩანაწერი, ჟესტიკულაცია, მიმიკა;

2. მოერიდეთ გრძელ ვერბალურ ინსტრუქციებს – შესაძლოა გაუჭირდეთ თანმიმდევრობის 
დამახსოვრება. თუ ბავშვს კითხვა შეუძლია, მიაწოდეთ წერილობით, ეტაპობრივად. გაუ-
კეთეთ საფეხურების გეგმა და შემდეგ ასწავლეთ იგივე თვითონ გააკეთოს. საშუალოდ 3 
ნაბიჯზე მეტის შესრულება ძალიან უჭირთ მაღალფუნქციურ მოსწავლეებსაც კი;

3. ასა-ს მქონე ბევრ მოსწავლეს ხატვა, ხელოვნებასთან დაკავშირებული აქტივობები და 
კომპიუტერთან მუშაობა კარგად გამოსდის. მეტი ყურადღება მიაქციეთ მათი ბუნებრივი 
მიდრეკილებების, ძლიერი მხარეების განვითარებას. მათზე მუშაობით ბავშვი ახალ უნარს 
შეიძენს;

4. ასა-ს მქონე მოსწავლწს აკვიატებული, ამოჩემებული საგნები აქვს მაგალითად,- მატარე-
ბელი, რუკა და ა.შ. აკვიატებებთან გამკლავების საუკეთესო გზაა მათი სასწავლო პროცეს-
ში გამოყენება. მაგალითად, რაოდენობის ცნებას აითვისებთ მატარებლების დათვლით, 
გამოთვლით მის სიგრძეს, მასას, სიჩქარეს;

5. ასა-ს მქონე ბევრს მოსწავლეს ნატიფი მოტორიკის სირთულეები შეიძლება ჰქონდეთ, 
რაც ხელს უშლის აკურატულად წერაში. თანაკლასელებთან შედარებისას კი კიდევ უფრო 
ითრგუნებიან და ფრუსტრირებულები ხდებიან. მიეცით სასაშუალება გამოიყენონ დამხმა-
რე ტექნოლოგიები, დაბეჭდონ კომპიუტერზე;

6. ასა-ს მქონე მოსწავლეებს შესაძლოა გაუჭირდეთ კითხვის ათვისება, ჰქონდეთ ფონო-
ლოგიური გადამუშავების სირთულეები, რასაც სპეციფიკური სწავლება სჭირდება. შემდეგ 
ეტაპზე კი სიტყვის და მისი მნიშვნელობის დაკავშირების პრობლემა ჩნდება. ამ დროს 
ისევ ვიზუალური მიმანიშნებლები შეუცვლელი სტრატეგიაა -– აკითხებთ სიტყვას, ანახ-
ვებთ საგანს, ზმნის შემთხვევევაში, შესაძლოა გააკეთოთ მოქმედების იმიტაციაც;

7. ხშირად მაღალი ხმები ან სკოლის ზარი უსიამოვნოა, ზედმეტად ხმამაღალი სტიმულია, 
რასაც ვეღარ უმკლავდება მოსწავლე. მაღალი სტრესისა და გადატვირთვისას შესაძლოა 
მარტივად გადაიღალოს ან თავის არიდებას, გაქცევას ცდილობდეს სიტუაციიდან. თუ 
მოსწავლე ყურებზე იფარებს ხელს, ეს ნიშნავს, რომ რაღაცა ხმაური არ მოსწონს და გა-
რემოს მოდიფიცირებაა საჭირო. მიეცით ბავშვს საშუალება, თავად გააკონტროლოს ხმის 
ინტენსივობა;

8. უსიამოვნო ვიზუალური გამღიზიანებლის შემთხვევას თავი აარიდეთ, შეცვალეთ თავად 
გარემო ან მოსწავლის მერხის მდებარეობა;

9. ჰიპერაქტიული და მოუსვენარი ბავშვების შემთხვევაში გამოარკვიეთ მათი მაღალი აქტი-
ვობის მიზეზი და შემდეგ დაიწყეთ ჩარევა. თუ მოუსვენრობა რაიმე ტიპის დისკომფორტი-
თაა გამოწვეული, მაშინ ეცადეთ, მოაშოროთ უარყოფითი გამღიზიანებელი. შესაძლოა, 
ეს თავად მისი ნერვული სისტემის და ორგანიზმის მახასიათებელი იყოს, მის მოტორულ 
სისტემას მეტი სტიმულაცია ესაჭიროებოდეს. მიზეზების დასადგენად და ეფექტური ინტე-
რვენციისთვის ოკუპაციურ თერაპევტთან თანამშრომლობა დაგეხმარებათ;

10. ზოგიერთი სენსორული სირთულეები მქონე მოსწავლე ადგილზე ირწევა ან მუდმივად 
მოძრაობს, ზოგჯერ ეს მათ სმენით სტიმულზე უკეთ კონცენტრირებაში ეხმარება. არ აიძუ-
ლოთ მათ ერთ პოზაში გაჩერება.

11. ზოგიერთი ბავშვის სმენითი სისტემა უკეთ რეაგირებს ჩურჩულზე, თუ მასწავლებელი ინ-
სტრუქციას ჩუმად, ხმადაბლა ეტყვის. ზოგიერთი მოსწავლე უკეთ მღერის, ვიდრე ლაპარა-
კობს, ამიტომ ურჩევნიათ პასუხი წამღერებით გასცენ;

12. უმეტყველო ან ნაკლებადმეტყველ ბავშვს არ შეუძლია სხვადასხვა ტიპის ინფორმაციის 
ერთდროულად გადამუშავება – ერთდროულად მოსმენა და ყურება. ამ დროს დავალება 
დაყავით ნაწილებად და საფეხურებად, ჯერ მოუსმინოს შემდეგ დაათვალიეროს;

13. შედარებით მოზრდილი ასაკის ნაკლებადმეტყველ მოსწავლეებთან შეხების შეგრძნების 
გამოყენება არის ყველაზე სანდო კომუნიკაციის გზა. ასოების ცნობის სწავლაც კი გაუად-
ვილდება თუ ხის, ან პლასტმასის ასოს ფიგურებს მიაწოდებთ;

14. ასა-ს მქონე ზოგიერთი მოსწავლე შესაძლოა ვერ ხვდებოდეს, რომ მეტყველება კომუ-
ნიკაციისთვის გამოიყენება. ენის დაუფლების პროცესი ბევრად გამარტივდება, თუ მას 
კომუნიკაციის პროცესში გამოვიყენებთ. ბავშვმა უნდა ნახოს, როცა ამბობს სიტყვას, ამას 
კონკრეტული შედეგი მოჰყვება. ამიტომ უყურადღებოდ არ დატოვოთ მათი საუბრისა და 
კომუნიკაციის არცერთი მცდელობა.

შეჯამება

სკოლაში მოსწავლეთა სწავლება სწავლა-სწავლების დაგეგმვითა და წინასწარ მომზადებით იწყება. 
მასწავლებელი მთელი რიგი გამოწვევებისთვის უნდა იყოს მზად საკლასო ოთახში შესვლამდე: პირ-
ველ რიგში, ვითვალისწინებთ ფიზიკურ გარემოს – მთავარია, ერგებოდეს სხვადასხვა საჭიროებების 
მოსწავლეს; მოსწავლის საჭიროებების შესაბამისად ვარჩევთ დამხმარე ხელსაწყოებსა და ტექნო-
ლოგიებს; საგაკვეთილო პროცესში ინსტრუქციების მიცემისა და ქცევის მართვის სტრატეგიებიც მო-
სწავლის სუსტ და ძლიერ მხარეებზე უნდა იყოს მორგებული. აღნიშნული სტრატეგიები კლასის თი-
თოეულ მოსწავლეს საკუთარი პოტენციალის რეალიზებასა და წინსვლაში ეხმარება.

ასა-ს მქონე მოსწავლეებს სჭირდებათ დღის მკაფიო რუტინა, სტრუქტურირებული დღის რეჟიმი. 
მასწავლებლებმა უნდა გაითვალისწინონ, რომ მათ სჭირდებათ სიმტკიცე, სანდოობა, მაგრამ არა სი-
ხისტე. ამ თავში განხილული სტრატეგიები და შემთხვევები მოგცემთ უფრო ზუსტ ინფორმაციას და 
დაგეხმარებათ გადაწყვეტილების მიღების პროცესში. გამოცდილებაზე დაყრდნობილი პრაქტიკა 
ეფექტური და სწაფი შედეგების მიღების შესაძლებლობას გვაძლევს. ინფორმირებული მასწავლებე-
ლი ბევრად უკეთ ფლობს სიტუაციას და უმკლავდება ყოველდღიურ სირთულეებს. სხვადასხვა ტიპის 
მოსწავლეზე მორგებული სასწავლო გარემო თითოეული მოსწავლის წარმატებასა და წინასვლაზეა 
ორიენტებული. სამომავლოდ კი მრავალფეროვანი და ჯანსაღი სოციუმის არსებობის საწინდარია.

შემაჯამებელი კითხვები:

1. რამ გამოიწვია ბოლო წლებში ინკლუზიურ სწავლებაზე გაზრდილი ინტერესი და 
მოთხოვნა?

2. ჩამოთვალეთ, რა უპირატესობები აქვს გაკვეთილის წინასწარ დაგეგმვის პროცესს და 
ასა-ს მქონე მოსწავლის რა თავისებურებები უნდა გავითვალისწინოთ ამ პროცესში. სხვა-
დასხვა აქტივობის თანმიმდევრულად დალაგებას და პრიორიტეტების მინიჭება რატომ 
შეიძლება ჰქონდეს მოსწავლისთვის მნიშვნელობა?

3. როგორ მოაწყობდით საკლასო გარემოს მესამე კლასისთვის, სადაც ორი ასა-ს მქონე მო-
სწავლეა. რომელთაგან ერთზე იცით, რომ განსაკუთრებით მძაფრად რეაგირებს მკვეთრ 

ხმაურზე, მეორეს კი მუდმივად ცალკე ჯდომა და განმარტოვება სურს. კლასის მოწყობის 
შემდეგ კლასში ადაპტირებისთვის რა ღონისძიებებს დაგეგმავდით?

4. ახალი ინსტრუქციების მიწოდებისას რა ფორმას შეარჩევდით და ასა-ს მქონე მოსწავლის 
სწავლის რა თავისებურებების გათვალისწინება დაგჭირდებათ?

5. რა შემთხვევაში დგება ვიზუალური მიმანიშნებლების გამოყენების აუცილებლობა? გა-
ნმარტეთ, რას მოიცავს ეს ტერმინი და ჩამოთვალეთ, რისი გამოყენება შეიძლება ვიზუა-
ლურ მიმანიშნებლად?

6. წარმოიდგინეთ, რომ კლასში ახალი მოსწავლე გყავთ, რომელიც ეროვნული უმცირესო-
ბის წარმომადგენელია, ამასთან, ქართული მისთვის მეორე ენაა და ცუდად ფლობს, აუტი-
ზმის სპექტრის გამოვლინებებთან ერთად, რა სირთულეს შეიძლება გადააწყდეთ? დაგეგ-
მეთ, როგორ გაუმკლავდებოდით, რა სტრატეგიებს შეიმუშავებდით სასწავლო პროცესის 
გაუმჯობესების და თანატოლებთან ურთიერთობის წახალისების მიზნით?

7. რა იგულისხმება კლასსი დამხმარე ტექნოლოგიების გამოყენებაში? როდის დგება მათი 
გამოყენების საჭიროება? რა ტიპის ტექნოლოგიები არსებობს და ვინ შეიძლება დაგვეხმა-
როს სასაწავლო პროცესში მათ დანერგვაში.

8. რას ნიშნავს უნივერსალური სასწავლო დიზაინი – უსდ? ვისთვის შეიქმნა და სად შეიძლე-
ბა გამოვიყენოთ?

9. ჩამოთვალეთ უნივერსალური სასწავლო დიზაინის პრინციპები და განმარტეთ თითოეუ-
ლი მათგანი, მოიყვანეთ მათი პრაქტიკაში გამოყენების შესაფერისი მაგალითი.

10. ასა-ს მქონე როგორი ტიპის მოსწავლეები შეიძლება შეგვხდეს საგავეთილო პროცესში? 
გამოყავით მათი დამახასიათებელი ნიშნები და საჭიროებები.

11. რა შედეგი შეიძლება მოგვცეს თანმშრომლობითი ურთიერთობების ჩამოყალიბებამ მო-
სწავლის განვითარების პროცესში? ვინ შეიძლება იყოს ჩართული თანამშრობლომასა და 
ერთობლივ მუშაობაში?

დავალება

შემთხვევა1

ანდრია 12 წლისაა, მას აუტიზმის სპექტრის აშლილობა აქვს. 7 წლის ასაკში მრავალეტაპიანი გამოკ-
ვლევების შემდეგ ყურადღების დეფიციტისა და ჰიპერექტივობის დარღვევა დაუდასტურდა. ფსიქო-
ლოგის დასკვნის მიხედვით, ანდრიას სუსტ მხარეს წარმოადგენს ვერბალური უნარები და კომუნიკა-
ცია – არ შეუძლია დიალოგის ინიცირება და სასაუბრო თემის შენარჩუნება, გადადის ასოციაციურად 
დაკავშირებულ თემებზე, მწირი მზერითი კონტაქტი აქვს, ერთ აქტივობაში 5-10 წუთზე დიდხანს ჩართ-
ვა არ შეუძლია კონცენტრაციის სირთულის გამო. შედარებით უკეთ გამოსდის მათემატიკა, ბუნებისა 
და გეოგრაფიის სწავლა. მასწავლებელთან და მოსწავლეებთან ხშირი კონფლიქტების გამო გადა-
წყვიტეს ახალ სკოლაში გადასვლა.

მოცემული ინფორმაციის საფუძველზე უპასუხე შემდეგ კითხვებს:
 — როგორ მოემზადებოდით ანდრიას სკოლაში პირველად მოსვლის დღისთვის? რას შეც-

ვლიდით უკვე არსებულ სასწავლო გარემოში?
 — მოცემული ინფორმაციის საფუძველზე, რა სავარაუდო სირთულეებს შეიძლება წააწყდეთ 

ანდრიას კლასში ინტეგრაციის პროცესში? გამოყავით პრობლემის გადაჭრის სავარაუდო 
გზები და განსაზღვრეთ სამოქმედო გეგმა.

 — მოცემული ინფორმაციის საფუძველზე რა ტიპის აკადემიურ სირთულეებს შეიძლება წაა-
წყდეთ საგაკვეთილო პროცესში? გამოყავით პრობლემის გადაჭრის სავარაუდო გზები და 
განსაზღვრეთ სამოქმედო გეგმა.

 — რა ტიპის ინფორმაცია გაკლიათ და როგორ ეცდებოდით დამატებითი ცნობების შეგროვე-
ბას?

ანდრიას პირველი ერთი კვირის სკოლაში სიარულის შემდეგ დაინახეთ, რომ უჭირს ხანგრძლი-
ვად მოსმენა, გაკვეთილის დაწყებიდან 20 წუთში იწყებს კლასში აქეთ-იქით სიარულს ნებართვის 

გარეშე. აღნიშნული იწვევს ხმაურს და კლასის დეზორგანიზებას. ანდრია მტკივნეულად რეაგირებს 
შენიშვნებზე, ძალიან ემოციურია, მარტივად გამოდის წყობიდან. ნატიფი მოტორიკის სირთულეების 
გამო უჭირს სწრაფად და ლამაზად წერა, რაც მისთვის ფრუსტრაციის წყაროა – ხვდება საკუთარ შეც-
დომებს და ძალიან განიცდის.

 — რა ტიპის ინსტრუქციების მიცემა შეიძლება საგაკვეთილო პროცესში ანდრიასთვის, რათა 
დაიცვას საგაკვეთილო რუტინა?

 — რა ტიპის ინტერვენცია შეგიძლიათ დაგეგმოთ, რათა თავიდან აიცილოთ ანდრიას ფეხზე 
ადგომა და სიარული საგაკვეთილო პროცესში?

 — რა შეიძლება ურჩიოთ 12 წლის მოსწავლეს, რომელსაც ნატიფი მოტორიკის სირთულეები 
აქვს?

 — შენიშვნებსა და დაშვებულ შეცდომებზე მტკივნეული რეაქციის დროს როგორი რეაგირება 
გექნებოდათ? როგორ იმუშავებდით ამ პრობლემაზე?

შესავალი

აუტიზმის სპექტრის აშლილობისთვის დამახასიათებელია სოციალური ინტერაქციის დარღვევა 
(American Psychiatric Association, 2013). ეს გულისხმობს სხვა ადამიანებთან რეციპროკული ურთიერთო-
ბების განვითარების, შენარჩუნების და გაგების სირთულეს. წარმატებული სოციალური ინტერაქცი-
ისთვის საჭიროა სოციალური უნარების და კომპეტენციის ქონა, რაც აუტიზმის მქონე ბავშვებთან ტი-
პურ ასაკობრივ განვითარებას არ შეესაბამება (Chasson & Jarosiewicz, 2014). მიუხედავად იმისა, რომ 
ტერმინს, სოციალურ უნარებს და კომპეტენციას ხშირად ვიყენებთ, მისი სრული განმარტება არც 
ისე მარტივია. მეტიც, ხშირად ის ე.წ. „ფარული კურიკულუმის“ ფარგლებში ხვდება (Myles, Trautman, & 
Schelvan, 2004). აკადემიური უნარებისგან განსხვავებით, ითვლება, რომ ბავშვები სოციალურ წესებს, 
ქცევის მიღებულ ნორმებსა და სტანდარტებს სპეციალური ინსტრუქციების და პირდაპირი მითითების 
გარეშე დაისწავლიან. მსგავსი მიდგომა განსაკუთრებით პრობლემურია აუტისტური სპექტრის მქონე 
ბავშვების შემთხვევაში, რადგან მათთვის რთულია სოციალური სიტუაციების აღქმა და სხვა ადამი-
ანების პერსპექტივის გათვალისწინება, რაც ხშირად არაა პირდაპირ და აშკარად მოცემული (Baron-
Cohen, 1995). დღესდღეობით საუბარია იმაზე, რომ სოციალური უნარების პირდაპირი სწავლება მთელი 
სკოლის მასშტაბით უნდა განხორციელდეს (Simonsen et al., 2012; Sansosti, 2010). სკოლა უნდა ზრუნა-
ვდეს თითოეული მოსწავლის პიროვნულ-ემოციური სფეროს ჩამოყალიბებაზე, რადგან ეს დაკავში-
რებულია შემდგომ უკეთეს სოციალურ-ემოციურ ადაპტაციასთან ყოველდღიურ ცხოვრებაში, აკადე-
მიურ და კარიერულ მიღწევებთან (Wheeler, Mayton & Carter, 2015). იმ მოსწავლეებისთვის, რომელთაც 
სოციალური უნარების გამოხატული დეფიციტი აქვთ, ინდივიდუალურ სასწავლო გეგმაში უნდა იყოს 
გაწერილი კონკრეტული მიზნები და ამოცანები სოციალურ-ემოციური სფეროს განვითარებისთვის. 
სკოლის მასწავლებელი ამ პროცესში ერთ-ერთ მთავარ როლს თამაშობს ბავშვის მშობლებთან, ფსი-
ქოლოგებთან და სხვა სპეციალისტებთან ერთად (Koenig, 2012).

სოციალური კომპეტენციის და უნარების განმარტება

სოციალური კომპეტენცია საკმაოდ ფართო ტერმინია და ბევრ უნარს მოიცავს. ის რამდენიმე კომპო-
ნენტისგან შედგება: სოციალურ-ემოციური, კოგნიტური და ქცევითი კომპონენტებისგან (Semrud-
Clikeman, 2007). სოციალურ-ემოციურ კომპონენტში იგულისხმება ემოციებისა და გრძნობების შესახებ 
ცოდნა, ემოციური რეგულაცია და სხვებთან ემოციის გაზიარების უნარი. კოგნიტურ კომპონენტში იგუ-
ლისხმება სოციალური ინფორმაციის გადამუშავებისთვის საჭირო პროცესები. ქცევით კომპონენტში 
კი სპეციფიკური სოციალური უნარები და ქცევების რეპერტუარი, რომლებსაც სხვებთან ურთიერთო-
ბის დროს ვიყენებთ (Little, Swangler, & Akin-Little, 2017). ამ განმარტების მიხედვით, სპეციფიკური სოცი-
ალური უნარები ფართო სოციალური კომპეტენციის ელემენტებს წარმოადგენს. როდესაც ვმუშაობთ 
აუტიზმის მქონე ბავშვის სოციალურ განვითარებაზე, უნდა ვიზრუნოთ არა მხოლოდ სპეციფიკური ქცე-
ვების დასწავლაზე, არამედ მთლიანად სოციალურ კომპეტენციაზე.

იმისთვის, რომ დავეხმაროთ აუტიზმის სპექტრის მქონე მოსწავლეს, უნდა ვიცოდეთ, რა უნარე-
ბია საჭირო წარმატებული სოციალური ურთიერთობების დასამყარებლად. უფრო დეტალურად განვი-
ხილოთ სოციალური კომპეტენციის და ინტერაქციის სამი აუცილებელი კომპონენტი: ფიქრი (სოცი-
ალური კოგნიცია), ემოციები და ქცევა (Bellini, 2007; Semrud-Clikeman, 2007). სოციალური კოგნიციის 
კომპონენტი გულისხმობს საკუთარი და სხვისი ფიქრების, განზრახვების, ქცევის აღქმის და სწორად 
ინტერპრეტაციის უნარს. სოციალური სიტუაციები ძალიან ცვალებადი და მრავალფეროვანია, რაც 
მათ გაგებას კიდევ უფრო ართულებს. ადამიანები სხვადასხვაგვარად იქცევიან და ფიქრობენ, მათ 
განსხვავებული განზრახვები, გრძნობები აქვთ და სხვადასხვანაირად გამოხატავენ ამას. სხვებთან 
კონტაქტის დასამყარებლად მნიშვნელოვანია გავაანალიზოთ, რა დგას მათი სახის ექსპრესიის, ჟე-
სტების, საუბრისა და ხილული ქცევის უკან. ვერბალური და არავერბალური კომუნიკაცია ყოველთვის 
მიმდინარეობს გარკვეულ კონტექსტში, რაც ასევე უნდა გავითვალისწინოთ მათი ინტერპრეტაციისას. 
სოციალური კოგნიციის კიდევ ერთი მნიშვნელოვანი ასპექტი არის თვითცნობიერების განვითარება. 
ეს არის უნარი, დააკვირდე საკუთარ ფიქრებს, გრძნობებს და ქცევებს, შეაფასო და, საჭიროების შემ-
თხვევაში, შეცვალო ისინი. სწორედ ეს გვაძლევს შესაძლებლობას სოციალური ურთიერთობებიდან 
და სიტუაციებიდან გამოცდილება მივიღოთ. მაშასადამე, სოციალური კოგნიცია საკმაოდ კომპლექ-
სურ უნარებს მოიცავს და გვაძლევს საშუალებას, გავიაზროთ, რომ სხვებს აქვთ ჩვენგან განსხვავე-
ბული წარმოდგენები, დავინახოთ მოვლენები სხვისი პერსპექტივით, ვიყოთ ემპათიურები, შევიდეთ 
კონტაქტში სხვებთან და, თუნდაც, ამოვიცნოთ ტყუილი და სარკაზმი.

ფიქრის და კოგნიტური კომპონენტის განვითარება არ არის 
საკმარისი, რადგან სოციალური ინტერაქციისას მნიშვნელოვან 
როლს, ასევე, ემოციები თამაშობს. სოციალური ინტერაქციისას 
გვჭირდება კარგად განვითარებული ემოციური კომპეტენცია, ერთი 
მხრივ, სხვისი და საკუთარი ემოციების გაგება და ემოციების შესა-
ხებ ცოდნა, მეორე მხრივ კი, მათი შესაბამისი გამოხატვა და ექსპ-
რესია. ადრეული ასაკიდანვე ვითარდება ემოციური რეგულაციის 
უნარი, რომელიც გულისხმობს საკუთარი ემოციების შეფასების, 
კონტროლის და შეცვლის უნარს. რეგულაციის უნარი გვეხმარება 
უსიამოვნო ემოციების დაძლევასა და შეცვლაში, საკუთარი ემოცი-
ების მისაღები ფორმით გამოხატვასა და სხვებთან ორმხრივი ემო-
ციური ურთიერთობების დამყარებაში.

ქცევით კომპონენტში იგულისხმება უფრო სპეციფიკური სო-
ციალური უნარები. შესაძლოა, ჩვენ ვიცოდეთ და გვესმოდეს, ემო-
ციურ დონეზე რას განიცდის სხვა ადამიანი, მაგრამ არ ვიცოდეთ, 

კონკრეტულად როგორ მოვიქცეთ მასთან ურთიერთობისას. შესაძლოა, ჩვენ გვსურდეს დავამყაროთ 
სხვასთან კონტაქტი, მაგრამ არ ვიცოდეთ როგორ წამოვიწყოთ საუბარი. სოციალური უნარები საკ-
მაოდ მრავალფეროვანია და მოიცავს როგორც მარტივ, ასევე რთულ ქცევებს. ბავშვი განვითარების 
პროცესში სწავლობს, როგორ წამოიწყოს სოციალური ინტერაქცია (ინიცირება) და როგორ უპასუხოს 
მას. მაგალითად, როგორ უპასუხოს მისალმებას, როგორ ჩაერთოს ან შესთავაზოს სხვა ბავშვებს თამა-
ში. ზრდასთან ერთად სოციალური უნარებიც უფრო კომპლექსური ხდება და გამოწვევებიც მატულობს. 
მაგალითად, წინა პლანზე გამოდის მეგობრების გაჩენა და შენარჩუნება, თანატოლებთან და უფრო-
სებთან კონფლიქტის გადაჭრა, კამათი, დისკუსია და ა.შ.

მნიშვნელოვანია გავითვალისწინოთ, რომ ყველა ამ კომპონენტის შეთანხმებული მუშაობაა სა-
ჭირო წარმატებული სოციალური ფუნქციონირებისთვის. უნდა აღვნიშნოთ, რომ ხშირად არ არსებობს 
სოციალური ინტერაქციის სწორი წესები, რომლებიც ყველა სიტუაციაში გამართლებულია. სწორედ 
ამიტომ საჭიროა ამ უნარების მოქნილი გამოყენება კონკრეტული კონტექსტის გათვალისწინებით 
(Koenig, 2012). აუტიზმის სპექტრის შემთხვევაში დარღვევა შესაძლოა სხვადასხვა კომპონენტის დონე-
ზე იყოს. თავდაპირველად განვიხილოთ აუტიზმის ზოგადი სპექტრის აშლილობის სურათი, შემდგომ 
კი – ინდივიდუალური სხვაობები, რაც დაგვანახვებს, რამდენად მრავალფეროვანი შეიძლება იყოს 
სოციალური უნარების დარღვევების პროფილი აუტიზმის სპექტრის შემთხვევაში და რამდენად მნიშ-
ვნელოვანია თითოეულ ბავშვთან ინდივიდუალური მიდგომა.

სოციალური კომპეტენციის და უნარების დარღვევები აუტიზმის 
სპექტრის აშლილობის დროს

როგორც ვნახეთ, სოციალური უნარები საკმაოდ კომპლექსურია. მათი განვითარება იწყება დაბადე-
ბიდან და მიმდინარეობს თანდათანობით (Koenig, 2012). გარკვეული საბაზისო უნარები, რომლებიც 
დაბადებიდან პირველ წლებში ვითარდება, ქმნის შემდგომი სოციალური განვითარების საფუძველს. 
აუტიზმის სპექტრს ახასიათებს ამ უნარების ატიპური განვითარება (Chasson & Jarosiewicz, 2014). ზო-
გიერთი უნარი, შესაძლოა, დაგვიანებით განვითარდეს და სკოლის პერიოდშიც იყოს ადრეული სოცი-
ალური უნარების გამოხატული დეფიციტი (Bauminger-Zviely, 2014).

პირველი, რაც უნდა გამოვყოთ, არის ინტერესი სოციალური გარემოსადმი და ამ გარემოსთან 
ურთიერთობის მოტივაცია. პირველივე დღეებში ჩვილის ყურადღებას იქცევს მის გარშემო მყოფი 
ადამიანების ხმები და სახეები (Koenig, 2012). შემდგომ კვირებსა და თვეებში ის სწავლობს ნაცნობი 
ადამიანების სახეების და ემოციების ამოცნობას და თვითონაც ცდილობს საკუთარი შინაგანი მდგო-
მარეობის გამოხატვას: ტირილით, სიცილით, ტიტინით და ა.შ. ადამიანის სახე ატარებს დიდ ინფორ-
მაციას ემოციების და ფიქრების შესახებ. სახის ექსპრესია არის მნიშვნელოვანი არავერბალური მი-
მანიშნებელი სოციალური ინტერაქციის დროს. შესაბამისად, სოციალური ყურადღების, მზერითი კო-
ნტაქტის და სოციალური სტიმულების მიმართ ორიენტირების განვითარება ქმნის სოციალური ურთი-
ერთობების საფუძველს. აუტიზმის დროს ამ უნარების დარღვევა ადრეული ასაკიდანვე შესამჩნევია 
და გრძელდება სკოლის პერიოდშიც (Bauminger-Zviely, 2014). აუტიზმის სპექტრის შემთხვევაში ყურა-

1. სოციალური კომპეტენციის და უნარების განმარტება

სოციალური კომპეტენცია საკმაოდ ფართო ტერმინია და ბევრ უნარს მოიცავს. ის რამდენიმე 

კომპონენტისგან შედგება: სოციალურ-ემოციური, კოგნიტური და ქცევითი კომპონენტებისგან 

(Semrud-Clikeman, 2007). სოციალურ-ემოციურ კომპონენტში იგულისხმება ემოციებისა და 

გრძნობების შესახებ ცოდნა, ემოციური რეგულაცია და სხვებთან ემოციის გაზიარების უნარი. 

კოგნიტურ კომპონენტში იგულისხმება სოციალური ინფორმაციის გადამუშავებისთვის საჭირო 

პროცესები. ქცევით კომპონენტში კი სპეციფიკური სოციალური უნარები და ქცევების რეპერტუარი, 

რომლებსაც სხვებთან ურთიერთობის დროს ვიყენებთ (Little, Swangler, & Akin-Little, 2017). ამ

განმარტების მიხედვით, სპეციფიკური სოციალური უნარები ფართო სოციალური კომპეტენციის 

ელემენტებს წარმოადგენს. როდესაც ვმუშაობთ აუტიზმის მქონე ბავშვის სოციალურ 

განვითარებაზე, უნდა ვიზრუნოთ არა მხოლოდ სპეციფიკური ქცევების დასწავლაზე, არამედ 

მთლიანად სოციალურ კომპეტენციაზე. 

იმისთვის, რომ დავეხმაროთ აუტიზმის სპექტრის მქონე მოსწავლეს, უნდა ვიცოდეთ, რა 

უნარებია საჭირო წარმატებული სოციალური ურთიერთობების დასამყარებლად. უფრო

დეტალურად განვიხილოთ სოციალური კომპეტენციის და ინტერაქციის სამი აუცილებელი

კომპონენტი: ფიქრი (სოციალური კოგნიცია), ემოციები და ქცევა 

(Bellini, 2007; Semrud-Clikeman, 2007). სოციალური კოგნიციის

კომპონენტი გულისხმობს საკუთარი და სხვისი ფიქრების, 

განზრახვების, ქცევის აღქმის და სწორად ინტერპრეტაციის

უნარს. სოციალური სიტუაციები ძალიან ცვალებადი და 

მრავალფეროვანია, რაც მათ გაგებას კიდევ უფრო ართულებს. 

ადამიანები სხვადასხვაგვარად იქცევიან და ფიქრობენ, მათ 

განსხვავებული განზრახვები, გრძნობები აქვთ და 

სხვადასხვანაირად გამოხატავენ ამას. სხვებთან კონტაქტის

დასამყარებლად მნიშვნელოვანია გავაანალიზოთ, რა დგას მათი სახის ექსპრესიის, ჟესტების, 

საუბრისა და ხილული ქცევის უკან. ვერბალური და არავერბალური კომუნიკაცია ყოველთვის 

მიმდინარეობს გარკვეულ კონტექსტში, რაც ასევე უნდა გავითვალისწინოთ მათი 

ინტერპრეტაციისას. სოციალური კოგნიციის კიდევ ერთი მნიშვნელოვანი ასპექტი არის 

თვითცნობიერების განვითარება. ეს არის უნარი, დააკვირდე საკუთარ ფიქრებს, გრძნობებს და 

ემოცია

ქცევა

ფიქრი

სურათი 1.1 სოციალური კომპეტენციის 
აუცილებელი კომპონენტები (Bellini, 
2007).

სურათი 1.1 სოციალური 
კომპეტენციის აუცილებელი 
კომპონენტები (Bellini, 2007).



თავი 12 სოციალური უნარები და აუტიზმის სპექტრის აშლილობა სასკოლო გარემოში  273

დღება სოციალური სტიმულების მიმართ (მაგალითად, სახეების, ემოციური ექსპრესიის, ჟესტების და 
სხვა არავერბალური მიმანიშნებლების) ნაკლებია არასოციალურთან შედარებით (მაგ., სათამაშოები, 
ნივთები და ა.შ.). ზოგადად, სოციალური მზერა ნაკლები სიხშირითა და ხანგრძლივობით ვლინდება 
და მზერითი კონტაქტის შემთხვევაში ხშირია შფოთვითი რეაქცია და თავის არიდების მცდელობა. ეს 
გამოიხატება სოციალური მზერის განსხვავებულ პატერნშიც. მაშინ, როდესაც ტიპური განვითარების 
შემთხვევაში მზერა ძირითადად მიმართულია ადამიანის თვალებზე, აუტიზმის შემთხვევაში ფოკუსი 
არის სახის ქვედა ნაწილზე (Chasson & Jarosiewicz, 2014).

განვითარების ადრეულ პერიოდში ძალიან მნიშვნელოვანია თავდაპირველად უფროსებთან და 
შემდგომ თანატოლებთან გაზიარებული ემოციების და გამოცდილებების არსებობა. უნარები, რო-
გორებიცაა, გაზიარებული ყურადღება და იმიტაცია, რეციპროკული და ორმხრივი ინტერაქციის სა-
ფუძველს წარმოადგენს (Quill & Stansberry Brusnahan, 2017). გაზიარებული ყურადღება ვითარდება და-
ახლოებით 8-იდან 15 თვემდე და ის უკვე მოიაზრებს ორ ადამიანს, რომლებსაც აქვთ ყურადღების 
საერთო ობიექტი. გამოიყოფა მისი ორი ფორმა. გაზირებული ყურადღების ინიცირება გულისხმობს 
მეორე ადამიანის ყურადღების მიპყრობას მზერით ან სხვა ჟესტებით (მაგ., მითითება, თითით ჩვენე-
ბა) გარკვეულ საგანზე, მოვლენაზე ან სუბიექტზე (მაგ., სათამაშოზე, მესამე ადამიანზე). გაზიარებულ 
ყურადღებაზე პასუხი ნიშნავს ამ მიმანიშნებლების აღქმას და მზერის გადატანას შესაბამისი მიმა-
რთულებით. გაზიარებული ყურადღება არ მოიცავს მხოლოდ ინტერესის ობიექტის ჩვენებას, არამედ 
მის შესახებ ემოციის გადაცემასაც და ობიექტზე ერთდროულად დაკვირვებასაც. აუტიზმის სპექტრის 
შემთხვევაში ხშირად ირღვევა ორივე, როგორც ინიცირება და ემოციის გაზიარება, ასევე პასუხი და 
გაზიარებული ემოციის ამოცნობა. მაგალითად, აუტიზმის სპექტრის მქონე ბავშვი შესაძლოა ვერ ჩა-
ერთოს თამაშში, რადგან ვერ ამოიცნობს სხვა ბავშვისგან მნიშვნელოვან არავერბალურ სიგნალებს, 
რომლებიც საინტერესო და სახალისო სათამაშოზე მიუთითებს. ასეთ დროს ის კარგავს შესაძლებლო-
ბას დაამყაროს ორმხრივი ინტერაქცია მეორე ბავშვთან და გაიზიაროს მისი გამოცდილება, ინტერე-
სები და ემოციები.

ადრეულ სოციალურ განვითარებასთან დაკავშირებული კიდევ ერთი საბაზისო უნარია იმიტაცია, 
რომელიც სოციალური დასწავლის ერთ-ერთი მნიშვნელოვანი სახეა და საფუძვლად უდევს არა მხო-
ლოდ სოციალურ-ემოციურ, არამედ შემეცნებითი უნარების და ენის განვითარებას (Quill & Stansberry 
Brusnahan, 2017). საკმაოდ ადრეული ასაკიდანვე ბავშვი უფროსებისა და შემდგომ უკვე თანატოლების-
გან ბევრ რამეს სწავლობს მიბაძვით, მათ შორის, სოციალურ ქცევებს და უნარებს. ის სწავლობს არა-
ვერბალურ და ვერბალურ კომუნიკაციას, ემოციების ექსპრესიას, ჟესტებს, სხვადასხვა მოძრაობას, 
ასევე, პროსოციალურ ქცევებს: სხვების დახმარებას, გამხნევებას, კოოპერაციას და ა.შ. ამ პროცესში 
ის სწავლობს ამ ჟესტების და ქცევების მნიშვნელობასაც და შეუძლია მისი სწორ სიტუაციაში გამო-
ყენება. მეორე მხრივ, იმიტაციაც სოციალური ქცევაა, რადგან მოიაზრებს მეორე ადამიანს. ის ორ-
მხრივი კომუნიკაციის ადრეული ფორმაა, რომელიც მოზრდილობაშიც აქტუალურია. ამ კუთხით მისი 
ფუნქცია არ არის მხოლოდ ქცევების დასწავლა, არამედ გამოცდილების გაზიარება სხვა ადამიანთან, 
რაც დადებით ემოციებთანაა დაკავშირებული და რეციპროკული ინტერაქციის საფუძველია. აუტისტუ-
რი სპექტრის შემთხვევაში ნაკლებად ვლინდება სპონტანური იმიტაცია (Chasson & Jarosiewicz, 2014). 
გამოვლინების შემთხვევაში კი შესაძლოა მისთვის გაუგებარი იყოს მოძრაობის ან ჟესტის მნიშვნე-
ლობა და გამოიყენოს ის კონტექსტის შეუსაბამოდ. მიბაძვის უნარი მნიშვნელოვანია სოციალურ თა-
მაშებშიც თავდაპირველად უფროსებთან, შემდგომ კი თანატოლებთან. თამაშის დროს თანატოლის 
მოქმედებების მიბაძვა ნიშნავს, რომ ბავშვი ჩართულია თამაშში მასთან ერთად, უკვირდება მის ქცე-
ვებს და იზიარებს მის გამოცდილებას.

აუტიზმის სპექტრის მქონე ბავშვებში იმიტაციის, სოციალური და გაზიარებული ყურადღების გა-
ნვითარების დეფიციტი აფერხებს უფრო რთული სოციალური და კომუნიკაციური უნარების ათვისე-
ბას, ამიტომ ბევრი სახის ინტერვენციაა მიმართული ამ საბაზისო უნარების გასავითარებლად (მაგა-
ლითად, Pivotal Response Training). პირველ რიგში, სოციალური მიმანიშნებლების აღქმის სირთულე და 
მათ მიმართ უყურადღებობა აისახება სოციალური კოგნიციის და ემოციური კომპეტენციის განვითა-
რებაზე. ცხრილში 2.1 შეჯამებულია ძირითადი ინფორმაცია.



274 აუტიზმის სპექტრის მქონე მოსწავლეებთან მუშაობა სკოლაში

ცხრილი 12.1 – სოციალური კომპეტენციის დარღვევები აუტიზმის სპექტრის აშლილობის დროს

საბაზისო უნარები სოციალური 
კოგნიცია

ემოციური  
კომპეტენცია

ქცევითი  
კომპეტენცია

• სოციალური ყუ-
რადღება;

• სოციალური მზე-
რა და მზერითი 
კონტაქტი;

• გაზიარებული 
ყურადღება – 
ინიცირება და 
პასუხი;

• იმიტაცია.

სოციალური ინფორ-
მაციის გადამუშავება 
და გონების თეორია:

• სხვისი რწმენების,
• აზრების,
• განზრახვების,
• გრძნობების,
• ცოდნის,
• ინტერესების და
• პერსპექტივის გა-

გების სირთულე.

სოციალურ-ემოციური რეციპრო-
კულობა;

• ემოციების გაგება (საკუთარი 
თავის და სხვების);

• ემოციური პასუხი და ემპათია;
• ემოციური ექსპრესია;
• ემოციური რეგულაცია;
• სოციალური ინტერაქციის მო-

ტივაცია და ინტერესი;
• სოციალური შფოთვა და განმა-

რტოება;
• ცვლილებებისადმი შფოთვა.

სოციალური ინტერაქ-
ციის ინიცირება და შე-
ნარჩუნება;

• სოციალური პასუხი;
• სოციალურ ინტერაქ-

ციაში ჩართვა;
• სოციალური ჩართუ-

ლობა, გაზიარება 
(ემოციის, 
ინტერესების).

 

როგორც დასაწყისში აღვნიშნეთ, წარმატებული სოციალური ინტერაქციისთვის მნიშვნელოვანია 
სხვა ადამიანების ფიქრების, განზრახვების და ემოციების სწორი აღქმა და ინტერპრეტაცია. ბავშვი 
თანდათან სწავლობს, რომ ადამიანთა მოქმედებების უკან სხვადასხვა განზრახვა დგას. თანდათან 
თითოეული პიროვნება ქმნის თავის თეორიას სხვების გონებაში მიმდინარე პროცესების შესახებ, რა-
საც გონების თეორია (Theory of Mind (ToM)) ეწოდება (Baron-Cohen, 1995). გონების თეორია მნიშვნელო-
ვანი უნარია, რომელიც საკმაოდ ადრეული წლებიდან იწყებს განვითარებას და ყალიბდება დაახლო-
ებით 4 წლის ასაკში, შემდგომ კი უფრო და უფრო კომპლექსური ხდება. გონების თეორიის და ემპათი-
ის უნარის დარღვევა აუტიზმის სპექტრის აშლილობის ერთ-ერთ ცენტრალურ ნიშანს წარმოადგენს.

აუტიზმის სპექტრის მქონე სკოლის ასაკის ბავშვებსაც ხშირად უჭირთ სხვისი ცოდნის, რწმენები-
სა და აზრების გაგება. ეს ეხება, როგორც უფრო მარტივი, პირველი რიგის („მას სჯერა, რომ ეს მოხდა“), 
ასევე რთული, მეორე რიგის რწმენებს („მას სჯერა, რომ სხვას სჯერა, რომ ეს მოხდა“). აუტიზმის სპექტ-
რის მქონე ბავშვებმა ხშირად შესაძლოა იცოდნენ, რომ სხვებს აქვთ მათგან განსხვავებული წარმო-
დგენები, თუმცა მათი გათვალისწინება და ინტერპრეტაცია გაძნელებულია. ხშირია ისეთი შემთხვე-
ვები, როდესაც ისინი მხოლოდ საკუთარი პერსპექტივიდან უყურებენ მოვლენებს. ეს კარგად ჩანს 
არასწორი რწმენების დავალებების (False Belief Task) შესრულების დროს, რომლებიც შემუშავებულია 
გონების თეორიის შესაფასებლად (Baron-Cohen, 1995). ტიპურ დავალებაში მოცემულია სიტუაცია, სა-
დაც ერთ-ერთი პერსონაჟი დებს კონკრეტულ ნივთს გარკვეულ ადგილას. შემდგომ გადის ოთახიდან 
და ამ დროს მეორე პერსონაჟი გადადებს ამ ნივთს სხვა ადგილას. აუტიზმის სპექტრის შემთხვევაში 
გაძნელებულია პირველი პერსონაჟის არასწორი რწმენისა და ცოდნის (მას სჯერა, რომ ნივთი ისევ 
ძველ ადგილას დევს, რადგან არ დაუნახავს მისი გადაადგილება) გაგება და ინტერპრეტაცია, რადგან 
ისინი სიტუაციას უყურებენ საკუთარი თვალთახედვიდან. ერთ-ერთი მნიშვნელოვანი პუნქტი ეხება 
სხვების ინტერესების გათვალისწინებას. ხშირად აუტიზმის სპექტრის მქონე ბავშვებს აქვთ შეზღუ-
დული ინტერესები, რაც ვლინდება როგორც საუბარში, ასევე თამაშში. ეს მათ ხელს უშლის ორმხრივი 
ინტერაქციის დამყარებაში (Bellini, 2007). ასევე, გაძნელებულია დამალული და ფარული აზრებისა და 
განზრახვების გაგება, რაც თავს იჩენს იუმორის, ირონიის, სარკაზმის, ტყუილის გაგების სირთულეშიც. 
ამ მხრივ, უკვე გასაგები ხდება, რამდენად რთულია აუტისტური სპექტრის მქონე ბავშვისთვის „ფარუ-
ლი კურიკულუმის“ და „დაუწერელი კანონების“ გაგება, რაც არ არის პირდაპირ და აშკარად მოცემული.

ემოციური რეციპროკულობა წარმოადგენს აუტიზმის სპექტრის აშლილობის კიდევ ერთ სუსტ 
მხარეს. ემოციური რეციპროკულობა გულისხმობს ორმხრივ ემოციურ ჩართულობას: სხვების ემოცი-
ების გაგებას, ემპათიას და საკუთარი ემოციური პასუხის გაზიარებას. ემოციების გაგების სირთულე 
ძირითადად გამოწვეულია სოციალური სტიმულების და მიმანიშნებლების (მაგ., სახის ექსპრესიის, 
სხეულის ენის, ხმის ტონის და ა.შ.) მიმართ ყურადღების დარღვევით, რაც იწვევს ემოციების შესახებ 
ცოდნის სიმცირეს (Bauminger-Zviely, 2013). სკოლის პერიოდში გამოხატულია მეტად კომპლექსური, ვი-
დრე ბაზისური ემოციების გაგების სირთულე. მაგალითად, კომპლექსური თვითცნობიერი ემოციების 
(მაგ., სირცხვილი), შერეული ემოციების (მაგ., ბრაზი და სევდა) და ემოციების, რომლებიც დაკავშირე-
ბულია ფარულ განზრახვებთან (მაგ., ტყუილთან) (Bauminger-Zviely, 2014). ემოციების გაგების სირთულე 
უფრო ვლინდება სოციალურ კონტექსტში და ბუნებრივ გარემოში, ვიდრე სტრუქტურირებული ან გა-
მოგონილი დავალებების შესრულებისას. ბევრი კვლევა მიანიშნებს, რომ ემპათია და ემოციური პა-

სუხი ძირითადად დარღვეულია გაგების სირთულიდან გამომდინარე. სოციალური სიტუაციის აღქმის 
და სწორი ინტერპრეტაციის შემთხვევაში აუტიზმის სპექტრის მქონე ბავშვებიც განიცდიან შესაბამის 
ემოციებს და აფექტურ ემპათიას (Chasson & Jarosiewicz, 2014).

მიუხედავად იმისა, რომ აუტიზმის სპექტრის დროს ვხვდებით ემოციურ პასუხებს და რეაქციე-
ბს, საკუთარი ემოციების გაგება და გამოხატვა არ არის ყოველთვის შესაბამისი. ემოციის გამოხატ-
ვისას სახის ექსპრესია და სხეულის ჟესტები ხშირად გაღარიბებულია ან, პირიქით, გადაჭარბებული 
და კონტექსტის შეუსაბამო (Chasson & Jarosiewicz, 2014). საკუთარი ემოციებისა და მათზე სხეულებ-
რივი პასუხის ამოცნობა და ვერბალიზება კი ემოციური რეგულაციის განვითარების მნიშვნელოვანი 
ფაქტორია. როგორც აღვნიშნეთ, ემოციური რეგულაციის უნარი გულისხმობს საკუთარი ემოციების 
შეფასების, კონტროლის და შეცვლის უნარს. თვითდაკვირვება და საკუთარი ემოციების გაანალიზე-
ბა ხშირად გვეხმარება შევარჩიოთ სწორი სტრატეგია, რითიც დავძლევთ უარყოფით ემოციებს (მაგ., 
ყურადღების გადატანა). წარმატებული ემოციური რეგულაციისა და ადაპტაციისთვის ასევე მნიშვნე-
ლოვანია მოქნილობა და კონტექსტის და სიტუაციის ცვლილების შესაბამისად ქცევის სპონტანური 
და სწრაფი შეცვლა. აუტიზმის სპექტრის აშლილობის შემთხვევაში კი ამის საპირისპიროდ ხშირად 
ვხვდებით სტერეოტიპულ და რიგიდულ ქცევებს. მაგალითად, ისინი არსებულ წესებს პირდაპირ იღე-
ბენ და მათთვის რთულია მათი შეცვლა. ამ უნარების დარღვევა ყველაზე მკაფიოდ ჩანს მათ სურვი-
ლში გარემო იყოს მუდმივად პროგნოზირებადი და სტრუქტურირებული. ხშირად პატარა ცვლილებაც 
კი ყოველდღიურ რუტინაში იწვევს ძლიერ შფოთვით რეაქციებს. ეს ეხება ისეთ დიდ ცვლილებებსაც, 
როგორებცაა, სკოლაში შესვლა, კლასიდან კლასში გადასვლა, მასწავლებლის და თანაკლასელების 
ცვლილება და ა.შ. მოქნილობა სოციალურ უნარებთან მიმართებაშიც დიდ როლს ასრულებს, რადგან 
სოციალური ინტერაქცია მუდმივად ცვალებადია და არ არსებობს ერთი სწორი წესი, რომელიც მო-
ერგება ყველა სიტუაციას. აქედან გამომდინარე, აუტიზმის სპექტრის მქონე ბავშვმა შესაძლოა და-
ისწავლოს სოციალური ნორმები და წესები, მაგრამ გამოიყენოს ისინი რიგიდულად და კონკრეტული 
კონტექსტის გათვალისწინების გარეშე.

როგორც ზემოთ აღვნიშნეთ, აუტიზმის დროს ხშირად დარღვეულია ინტერესი სოციალური გარე-
მოსადმი და ამ გარემოსთან ურთიერთობის მოტივაცია, რაც გამოიხატება სოციალური და გაზიარებუ-
ლი ყურდღების დეფიციტში. თუმცა, უნდა აღვნიშნოთ, რომ ასევე ხშირია შემთხვევები, როდესაც მათ 
აქვთ ურთიერთობის მოტივაცია, მაგრამ არ გააჩნიათ ამისთვის საჭირო სოციალური უნარები. სოცია-
ლური უნარების დეფიციტი, თავის მხრივ, იწვევს ურთიერთობებში ბევრი უარყოფითი გამოცდილების 
დაგროვებას  (მაგ., დაცინვა, გაუგებრობა, ურთიერთობის შენარჩუნების პრობლემა). ნეგატიური 
გამოცდილებებიდან კი ყალიბდება სოციალური შფოთვა ურთიერთობების მიმართ და დაბალი თვი-
თეფექტურობის განცდა. ემოციური რეგულაციის სირთულე და შფოთვის გაზრდილი დონე კი ხშირად 
უბიძგებს ბავშვებს სოციალური იზოლაციისკენ და განმარტოვებისკენ, რაც, თავის მხრივ ,უარყოფით 
გავლენას ახდენს სოციალურ განვითარებაზე. აქედან გამომდინარე, ნებისმიერი სახის ინტერვენცია 
აუტიზმის შემთხვევაში უნდა იყოს მიმართული სოციალური შფოთვის შემცირებაზე, ემოციური რე-
გულაციის განვითარებასა და პოზიტიური სოციალური გარემოს და გამოცდილებების შეთავაზებაზე 
(Bellini, 2007).

როგორც აღვნიშნეთ, სოციალური კომპეტენციის ქცევითი კომპონენტი მოიცავს უფრო სპეციფი-
კურ სოციალურ უნარებს. აუტიზმის სპექტრის აშლილობის შემთხვევაში სოციალური უნარების დე-
ფიციტი ქცევით დონეზე მოიცავს სოციალური ინტერაქციის ინიცირების და მასზე დროულად რეაგი-
რების (პასუხის), მისი შენარჩუნების და შესაბამისად შეწყვეტის დარღვევას. კოგნიტური, ემოციური 
და ქცევითი კომპეტენციის აღწერილი დარღვევები აისახება სოციალურ ინტერაქციაზე. მნიშვნე-
ლოვანია განვიხილოთ სოციალური ინტერაქციის ბუნება და მახასიათებლები აუტისტური სპექტრის 
შემთხვევაში.

სოციალურ ინტერაქციაში იგულისხმება შედარებით ხანმოკლე კავშირი ორ ან მეტ ადამიანს 
შორის, მაგალითად, საუბარი და თამაში. მისგან განსხვავებით სოციალურ ურთიერთობებში მოია-
ზრება შედარებით ხანგრძლივი კავშირები, მაგალითად, მეგობრობა. აუტიზმის სპექტრის აშლლობის 
შემთხვევაში ორივე ტიპის კავშირი ვლინდება, თუმცა, ტიპური განვითარებისგან განსხვავებული ბუ-
ნებით და ნაკლები სიხშირით (Bauminger-Zviely, 2014). აქვე უნდა გამოვყოთ, რომ ინტერაქცია უფრო 
მეტად გართულებულია თანატოლებთან, ვიდრე უფროსებთან (Quill & Stansberry Brusnahan, 2017). 
უფროსებს უკეთ შეუძლიათ აუტიზმის სპექტრის აშლილობის მახასიათებლების გათვალისწინება და 
კომუნიკაციის შესაბამისი სტილის შერჩევა. ასევე, უფროსებთან ინტერაქცია ნაკლებად ცვალებადი 
და მეტად პროგნოზირებადია თანატოლებთან შედარებით, რომლებმაც შესაძლოა მცდარი ინტერპ-
რეტაცია გაუკეთონ აუტიზმის სპექტრის მქონე ბავშვის ქცევებს და სოციალური ინტერაქციის ინიცი-
რების მცდელობას. ამ მიზეზების გამო, აუტიზმის სპექტრის მქონე ბავშვები უფრო ხშირად შედიან 

ინტერაქციაში უფროსებთან, ვიდრე თანატოლებთან. ამ თავში მეტი ადგილი დაეთმობა თანატოლებ-
თან ურთიერთობებს. ვერბალური და არავერბალური კომუნიკაციის შესაბამისი სტილის შერჩევის შე-
სახებ დეტალური ინფორმაცია განხილული იყო მე-7 და მე-8 თავებში.

ზოგადად, ტიპური განვითარების და სხვა ნეიროგანვითარების დარღვევების მქონე (მაგ., ინტე-
ლექტუალური დარღვევა, დასწავლის სპეციფიკური დარღვევა) ბავშვებთან შედარებით ნაკლე-
ბად ხშირია ბუნებრივი სოციალური ჩართულობა თანატოლებთან ყოველდღიურ ინტერაქციაში 
(Bauminger-Zviely, 2013, 2014). ინტერაქციის სიხშირე ნაკლებია როგორც სპეციალური განათლების 
სკოლებში, ასევე ინკლუზიურ კლასებში. სტრუქტურირებული გარემოსგან განსხვავებით (მაგ., გაკვე-
თილი, სტრუქტურირებული ჯგუფური აქტივობები ნათელი წესებით), ინტერაქციის დარღვევა უმეტე-
სად ვლინდება არასტრუქტურირებულ გარემოში (მაგ., შესვენება, სადილი, სკოლაში სათამაშო ზონა, 
თავისუფალი დრო კლასში, ფიზიკური განათლების გაკვეთილი). სკოლასა და ინკლუზიურ გარემოში 
სრული სოციალური იზოლაცია და უარყოფა იშვიათია, თუმცა, თანატოლების გამოკითხვის მიხედვით, 
აუტიზმის სპექტრის მქონე ბავშვები არ ასრულებენ კლასის ურთიერთობებში წამყვან როლს. ისინი 
ჩართულები არიან ინტერაქციაში სხვა ბავშვებთან, მაგრამ აქვთ სუსტი კავშირი მხოლოდ ერთ ან ორ 
თანატოლთან, ნაკლებად არიან ნომინირებულები თანატოლების მიერ და ჰყავთ ნაკლები ორმხრივი 
მეგობრები, რომლებიც, ასევე, თვლიან თავს მათ მეგობრად.

თანატოლებთან ურთიერთობის პირველი მნიშვნელოვანი ეტაპი იწყება თამაშით. თამაშის ბევ-
რი სახე არსებობს და ის როგორც კოგნიტური, ასევე, სოციალური განვითარების აუცილებელი წინაპი-
რობაა. ჩვილის მარტივი სენსომოტორული თამაშებიდან ვითარდება ფუნქციური და შემდგომ უფრო 
რთული წარმოსახვითი თამაში, რომელიც სიმბოლური და აბსტრაქტული აზროვნების განვითარებაზე 
მიანიშნებს. სოციალურ-ემოციური განვითარებისთვის განსაკუთრებით მნიშვნელოვანია სოციალური 
თამაში, რომელიც უკვე ორ ან მეტ ბავშვს გულისხმობს (Quill & Stansberry Brusnahan, 2017). ბავშვები 
ხშირად თამაშობენ განმარტოებით, განსაკუთრებით, საწყის ეტაპზე, შემდგომ კი უფრო დიდ მნიშ-
ვნელობას იძენენ თანატოლები. თავდაპირველად, დაახლოებით, ერთი წლის ასაკიდან ბავშვები თა-
მაშობენ ერთმანეთის პარალელურად, ერთ სივრცეში, მაგრამ ისე, რომ არ ერთვებიან ერთმანეთის 
თამაშში. შემდგომ ეტაპზე ვითარდება ასოციაციური თამაში, როდესაც ბავშვები მსგავს თამაშებში 
ერთვებიან და იყენებენ გაზიარებულ ყურადღებას, თუმცა, არ აქვთ საერთო მიზანი და აქტიური სო-
ციალური ინტერაქცია. მაგალითად, ერთი ბავშვი შესაძლოა აშენებდეს კუბებისგან კოშკს, მეორე კი 
იყოს „მეხანძრე“, რომელიც ამ კოშკში „გაჩენილ ხანძარს“ აქრობს. ბოლო ეტაპი მოიცავს კოოპერა-
ციული თამაშის განვითარებას, როდესაც ბავშვებს აქვთ საერთო მიზანი და ერთად ცდილობენ მის 
მიღწევას. ამ დროს მათ შესაძლოა განსხვავებული სოციალური როლები მოირგონ, თუმცა, მათი მი-
ზანი ერთად თამაშია. მაგალითად, ამ დროს ბავშვები ერთად აშენებენ კოშკს და თუ ერთ-ერთი და-
იძახებს, რომ გაჩნდა „ხანძარი“, დანარჩენები ხდებიან „მეხანძრეები“, რომლებიც შეთანხმებულად 
ცდილობენ ჩააქრონ ცეცხლი. მიუხედავად იმისა, რომ კოოპერაციული თამაში სკოლამდელ პერიოდ-
ში ვითარდება, მისთვის საჭიროა უკვე კარგად განვითარებული სოციალური და ემოციური კომპეტენ-
ცია, ვერბალური და არავერბალური კომუნიკაციური უნარები, რეციპროკულობა, თვითრეგულაცია და 
პროსოციალური ქცევები (პოზიტიური ყურადღების და ემოციების ჩვენება, სათამაშოების გაზიარება, 
რიგის დაცვა, დახმარება, კომპრომისზე წასვლა და ა.შ.).

აუტიზმის სპექტრის აშლილობის შემთხვევაში სკოლის პერიოდშიც ვლინდება სოციალური თამა-
შის პრობლემები (Bauminger-Zviely, 2013, 2014). დასვენებაზე და სათამაშო ზონაში ისინი, ძირითადად, 
თამაშობენ განმარტოებულად ან პარალელურად, სხვა ბავშვებთან ინტერაქციის გარეშე. ხშირად შე-
საძლოა უყურებდნენ სხვა ბავშვების თამაშს, მაგრამ არ ჩაერთონ მასში. ასევე, გაძნელებულია მა-
რტივი სოციალური თამაშებიც, რომლებიც მოითხოვს ჯერის დაცვას, საერთო ჩართულობას და ერთ-
მანეთის მოქმედებების დაკვირვებას და კოორდინაციას (მაგ., ბურთით თამაში). სოციალურ თამაშს 
ართულებს აუტიზმის სპექტრის აშლილობისთვის დამახასიათებელი შეზღუდული ქცევები და ინტე-
რესები (Quill & Stansberry Brusnahan, 2017). მაგალითად, აუტიზმის სპექტრის მქონე ბავშვი შესაძლოა 
ნაკლებად იყოს დაინტერესებული წარმოსახვითი თამაშით (რისი განვითარებაც დარღვეულია და შე-
საძლოა გვიან მოხდეს) და ჩართული იყოს სტერეოტიპულ აქტივობაში, მაგალითად, სათამაშოების 
რიგის მიხედვით დაწყობაში. ამ დროს სხვა ბავშვის ჩართვა და სათამაშოების გადაადგილება იწვევს 
ნეგატიურ რეაქციას და მათ შორის ინტერაქცია არ ხდება.

მსგავსი პრობლემები თავს იჩენს ძირითადად არასტრუქტურირებულ გარემოში, თავისუფალი სო-
ციალური თამაშის დროს, როდესაც ბავშვს უწევს სრული სოციალური კომპეტენციის და კრეატულო-
ბის მობილიზება და გამოყენება (Quill & Stansberry Brusnahan, 2017). ამ შემთხვევაში საჭიროა გარშემო 
არსებული რთული, მრავალფეროვანი და მუდმივად ცვალებადი სოციალური მიმანიშნებლების აღ-
ქმა და ინტერპრეტაცია და შესაბამისი პასუხის შერჩევა სპონტანურად, რაც საკმაოდ დიდ სიძნელეს 
წარმოადგენს აუტიზმის სპექტრის მქონე ბავშვისთვის. თუმცა, უნდა აღინიშნოს, რომ, მაგალითად, 
მაღალფუნქციური აუტიზმის მქონე ბავშვები შედარებით უკეთ ერთვებიან თამაშებში, რომლებსაც გა-

ნსაზღვრული სტრუქტურა და ნათელი წესები აქვთ (მაგ., სამაგიდო თამაშები) (Bauminger-Zviely, 2013, 
2014). ასევე, უკეთ მონაწილეობენ ჯგუფურ აქტივობებში, როდესაც ყველა ერთი და იმავე წესებით თა-
მაშობს და ერთსა და იმავე აქტივობაშია ჩართული. ამ დროს მათთვის გარემო მეტად წინასწარმე-
ტყველებადია, შესაბამისად, თავს უფრო კომფორტულად გრძნობენ და ერთვებიან ინტერაქციაში.

სოციალური ინტერაქციის სირთულეები შესაძლოა გამოწვეული იყოს მისი ინიცირებისა და მასზე 
რეაგირების (პასუხის) უჩვეულო სტილით და ხასიათით. სოციალური ინიცირება და რეაგირება შესაძ-
ლოა იყოს სამი სახის (Bauminger-Zviely, 2013, 2014):

1. პოზიტიური ქცევები დაკავშირებულია პოზიტიურ და ადაპტურ სოციალურ ინტერაქცი-
ასთან (მაგ.: მისალმება, მზერითი კონტაქტი, ღიმილი, პოზიტიური ემოციების ჩვენება, 
თამაშის და გაზიარებული ყურადღების ინიცირება, ინფორმაციის, გამოცდილების და სა-
თამაშოს გაზიარება, დახმარება, კოოპერაცია, ემპათია, დამშვიდება (კომფორტის შეთავა-
ზება), ერთად გართობა და ა.შ.);

2. შეუსაბამო და უჩვეულო ქცევები შესაძლოა მოიცავდეს კომუნიკაციის განზრახვას და 
სურვილს, თუმცა ისინი არ არის ეფექტური აქტიური და წარმატებული ინტერაქციის და-
სამყარებლად (მაგ.: იმიტაცია, ექოლალია, პასიური ყურება, ახლოს მისვლა, ნეიტრალური 
ფიზიკური კონტაქტი, რიტუალიზებული და სტერეოტიპული ინტერაქცია);

3. ნეგატიური ქცევები დაკავშირებულია არაადაპტურ და ხშირად აგრესიული სახის ინტე-
რაქცისთან (მაგ.: ვერბალური და არავერბალური აგრესია, პროვოკაცია, კონფლიქტი, ნეგა-
ტიური აფექტი და ემოციები და ა.შ.).

კვლევების მიხედვით, ტიპური განვითარების მსგავსად, აუტიზმის სპექტრის აშლილობის შემ-
თხვევაშიც ჭარბობს დადებითი, შემდგომ შეუსაბამო და ბოლოს ნეგატიური ქცევები (Bauminger-Zviely, 
2013, 2014). თუმცა აუტიზმის სპექტრის მქონე ბავშვებთან შედარებით გაცილებით ნაკლებია პოზიტიუ-
რი ქცევები, ხოლო მნიშვნელოვნად მეტია შეუსაბამო ინიცირება და რეაგირება სოციალური ინტერაქ-
ციის დროს. ასეთ ქცევებს ხშირად არ მივყავართ აქტიური სოციალური ინტერაქციისკენ. მაგალითად, 
ხშირად ვხვდებით ბუნდოვან მზერით კონტაქტს ღიმილის გარეშე, ბავშვებთან პასიურ მიახლოებას 
(ხშირად რთულია შესაბამისი დისტანციის დაცვა) და ფუნქციურ კომუნიკაციას, რომელიც მხოლოდ 
მოთხოვნილებების დაკმაყოფილებას უკავშირდება და არა სოციალური ინფორმაციის გაცვლა-გამო-
ცვლას. როგორც აღვნიშნეთ, სოციალური საუბრების დროსაც აუტიზმის მქონე ბავშვები, ძირითადად, 
თავისთვის საინტერესო, შეზღუდულ თემებზე ცდილობენ ლაპარაკს და უჭირთ სხვისი ინტერესების 
გათვალისწინება. სოციალური ინტერაქციის დასრულებაც ხშირად შეუსაბამოა და, შესაძლოა, უცებ, 
ლოგიკური დასასრულის გარეშე შეწყდეს. შეჯამების სახით შეგვიძლია ვთქვათ, რომ აუტიზმის სპექტ-
რის მქონე ბავშვებს (მეტად მაღალფუნქციურ) ხშირად სურთ სოციალურ ინტერაქციაში მონაწილეო-
ბა, მაგრამ უჭირთ მისი დაწყება, შენარჩუნება და დასრულება და მათი სტილი ხშირად უჩვეულო და 
გაუგებარია ტიპური განვითარების მქონე ბავშვებისთვის.

აღსანიშნავია, რომ ინტერაქციის დროს ნეგატიური ქცევები (მაგ., აგრესია) აუტიზმის სპექტ-
რის აშლილობის შემთხვევაში იმავე სიხშირით ვლინდება, როგორც ტიპური განვითარების დროს 
(Bauminger-Zviely, 2013, 2014). ასევე, ნაკლებია ისეთი შემთხვევები, სადაც ისინი მონაწილეობენ სხვის 
ჩაგვრაში (Zweers, Scholte & Didden, 2017). თუმცა, სამწუხაროდ, აუტიზმის სპექტრის მქონე ბავშვები თა-
ვად უფრო ხშირად არიან ბულინგის მსხვერპლნი, ვიდრე ტიპური განვითარების ბავშვები (Bauminger-
Zviely, 2014; Zweers, Scholte & Didden, 2017). ზოგადად, ბულინგი დაკავშირებულია, როგორც აუტიზმის 
მახასიათებლებთან, სიმპტომებსა და მათ სიმძიმესთან, ასევე, სკოლის გარემოსთან (მაგ., თანატო-
ლების ჯგუფი, მხარდამჭერი გარემოს არსებობა და ზედამხედველების ჩართულობა). მაგალითად, 
ბულინგის რისკი მეტია მაღალფუნქციური აუტიზმის შემთხვევაში, როდესაც ბავშვები აქტიურად ცდი-
ლობენ ინტერაქციას, მაგრამ, უჩვეულო ქცევებით. გონების თეორიასთან დაკავშირებული სირთულე-
ებიდან გამომდინარე, შესაძლოა მათ ბულინგს არასწორი ინტერპრეტაცია გაუკეთონ და ვერ ამოიც-
ნონ მათკენ მიმართული აგრესიული ქცევები (Zweers, Scholte & Didden, 2017). აქედან გამომდინარე, 
მასწავლებლის და სხვა ზედამხედველების როლი კრიტიკულია როგორც ბულინგის აღმოჩენაში, ასე-
ვე მის პრევენციასა და ინტერვენციაში.

ხანგრძლივი და მჭიდრო სოციალური ურთიერთობების და მეგობრობის განვითარება (6 თვეზე 
მეტი) მოითხოვს სოციალური კომპეტენციის უფრო რთულ უნარებს, გონების თეორიისა და ემოციური 
რეციპროკულობის განვითარების უფრო მაღალ დონეს. მიუხედავად ამ უნარების დარღვევისა, აუტი-
ზმის სპექტრის მქონე ბავშვებს ჰყავთ დიდი ხნის მეგობრები, მაგრამ ეს არ არის ისეთივე ხშირი და 
ისეთივე ბუნების, როგორც ტიპური განვითარების შემთხვევაში (Bauminger-Zviely & Kimhi, 2017). მაღალ-
ფუნქციური აუტიზმის, მაღალი გონებრივი, ვერბალური და სოციალური უნარების მქონე ბავშვებს და 

მოზარდებს აქვთ მეგობრების შეძენის მეტი შანსი. ტიპური განვითარების მქონე ბავშვების მსგავსად 
მათი დიდი ნაწილი ინარჩუნებს მეგობრობას ხანგრძლივი პერიოდით (6 თვიდან 4 წლამდე) და ჰყავთ, 
ძირითადად, იმავე ასაკისა და სქესის მეგობრები. ტიპური განვითარებისგან განსხვავებით, აუტიზმის 
სპექტრის აშლილობის შემთხვევაში მეგობრობა ხასიათდება უფრო სუსტი კოოპერაციული უნარებით, 
ნაკლები პოზიტიური ემოციებით, ნაკლებად განვითარებული კომუნიკაციური უნარებით, საუბრის რი-
გიდული სტილით, ნაკლები რეციპროკულობით და სიახლოვით. მათი აქტივობებიც განსხვავებულია. 
ისინი მეტად ირჩევენ სტრუქტურირებულ თამაშებს, სადაც სოციალური ჩართულობა ნაკლებად საჭი-
როა (მაგ.: სამაგიდო და კომპიუტერული თამაშები, ტელევიზორის ყურება).

აღსანიშნავია, რომ მაღალფუნქციური აუტიზმის მქონე ბავშვები უფრო ხშირად მეგობრობენ ტი-
პური განვითარების მქონე, ვიდრე აუტიზმის სპექტრის მქონე ბავშვებთან (Bauminger-Zviely & Kimhi, 
2017). თუმცა, ორივე ტიპის მეგობრობა მნიშვნელოვანია. აუტიზმის სპექტრის მქონე მეორე ბავშვ-
თან მეგობრობა ხელს უწყობს მიკუთვნებულობისა და თვითღირებულების განცდის ჩამოყალიბებას, 
ხოლო ტიპური განვითარების ბავშვებთან მეგობრობა ეხმარება მათ, განივითარონ უფრო რთული 
სოციალური უნარები. კვლევების მიხედვით, უბრალო სოციალურ ინტერაქციასთან შედარებით, აუ-
ტიზმის სპექტრის მქონე ბავშვები მეგობრებთან მეტად გამოხატავენ პოზიტიურ აფექტს და იყენებენ 
სოციალური და კოოპერაციული წარმოსახვითი თამაშის უფრო რთულ ფორმებს. მათი ურთიერთო-
ბა ხასიათდება მეტი რეციპროკულობით, გამოცდილების და დადებითი ემოციების გაზიარების მეტი 
შემთხვევით, რაც მათ ხელს უწყობს სოციალური უნარების განვითარებაში. მეტიც, მეგობრებთან 
ერთად ისინი ნაკლებად გრძნობენ მარტოობას და მცირდება შფოთვის, დეპრესიის და ბულინგის 
რისკი (Bauminger-Zviely & Kimhi, 2017). აქედან გამომდინარე, სოციალური უნარების ინტერვენციისას 
მნიშვნელოვანია არა მარტო ხანმოკლე ინტერაქციის, არამედ ხანგრძლივი ურთიერთობების განვი-
თარების ხელშეწყობა.

სოციალური ინტერაქციის კომპონენტები და უნარები შეჯამებული სახით მოცემულია ცხრილში 
2.2, სადაც წარმოდგენილია Bellini-ის (2007) სოციალური უნარების პროფილი, რომლის გამოყენებაც 
შესაძლებელია აუტიზმის სპექტრის აშლილობის შემთხვევაში სოციალური უნარების შეფასებისასაც.

ცხრილი 12.2 სოციალური უნარების პროფილი (Bellini, 2007)

არავერბალური 
კომუნიკაციის 
უნარები

• შეუძლია სახის ექსპრესიის ცნობა;
• შეუძლია მზერითი კონტაქტის შენარჩუნება;
• აქვს ემოციასთან შესაბამისი სახის ექსპრესია;
• შეუძლია ხმის ტონის მოდულაცია;
• შეუძლია სხვისი ხმის ტონის „მნიშვნელობის“ ამოცნობა;
• შეუძლია არავერბალური მიმანიშნებლების, სხეულის ენის ამოცნობა და გაგება;
• შეუძლია ჟესტების გამოყენება;
• შეუძლია სხვისი ემოციების სწორი ინტერპრეტაცია;
• აქვს მრავალფეროვანი სახის ექსპრესიები.

სოციალური ინი-
ცირება

რთავს თანატოლებს აქტივობებში;

• სვამს კითხვებს სხვა ადამიანზე ინფორმაციის მისაღებად;
• ითხოვს დახმარებას სხვებისგან;
• სოციალური ინიცირება დროულია;
• სვამს შეკითხვებს თემასთან დაკავშირებით;
• ეპატიჟება თანატოლებს სათამაშოდ/აქტივობებში ჩასართველად;
• ერთვება ორი ან მეტი ადამიანის საუბარში;
• შეუძლია მისალმება;
• შეუძლია სხვებს წარუდგინოს თავი.

სოციალური რე-
ციპროკულობა 
და ინტერაქციის 
დასრულება

შეუძლია რიგის დაცვა თამაშისას, აქტივობებისას, საუბრისას;

• პასუხობს მისალმებაზე;
• ნებას რთავს თანატოლებს ჩაერთონ აქტივობაში მასთან ერთად;
• ნებას რთავს სხვებს დაეხმარონ;
• საუბარს ამთავრებს შესაბამისად;
• თავაზიანად სთხოვს სხვებს არ შეუშალონ ხელი;
• ესმის მისკენ მიმართული კომპლიმენტები;
• პასუხობს სხვების მოპატიჟებას;
• პასუხობს სხვების შეკითხვებს;
• შეუძლია საუბრის დასრულების მიმანიშნებლების გაგება.

სოციალური კოგ-
ნიცია

შეუძლია კომპრომისზე წასვლა უთანხმოების შემთხვევაში;

• საუბრის დროს პასუხობს დროულად, საუბრობს ისეთ თემებზე, რომლებიც სხვებ-
საც აინტერესებთ, შეუძლია თემის შენარჩუნება;

• ადვილად არ ექცევა თანატოლების გავლენის ქვეშ;
• შეუძლია სოციალური სიტუაციების სწორი ანალიზი;
• ესმის იუმორი და ხუმრობები;
• სიტუაციას უყურებს სხვადასხვა კუთხიდან, თვალთახედვიდან;
• სხვების განზრახვებს სწორად ამოიცნობს;
• იყენებს მზერით კონტაქტს ან სხვა ჟესტებს სხვა ადამიანის ყურადღების მისა-

პყრობად, სამართავად (გაზიარებული ყურადღება);
• შეუძლია „დაუწერელი კანონების“ გაგება.

სხვისი პერ-
სპექტივის გათ-
ვალისწინება და 
თვითცნობიერება

შეუძლია პირადი ჰიგიენის დაცვა;

• შეუძლია სიმპათიის გამოხატვა;
• საუბრობს და ითვალისწინებს სხვების ინტერესებს;
• ეუბნება სხვებს კომპლიმენტებს;
• აქვს სოციალურად მისაღები ქცევები;
• ინტერაქციის დროს იცავს შესაბამის დისტანციას;
• შეუსაბამო კომენტარებისგან თავს იკავებს;
• სთავაზობს სხვებს დახმარებას.

სოციალური 
შფოთვა და თავის 
არიდება 

სტრუქტურირებული და არასტრუქტურირებული აქტივობების დროს ურთიერთობს 
თანატოლებთან;

• ერთვება ერთი-ერთზე ინტერაქციაში თანატოლებთან;
• ურთიერთობს თანატოლების ჯგუფთან;
• ერთვება განმარტოებულ აქტივობებში თანატოლების თანდასწრებით;
• გამოხატავს შიშს, რომ სხვები დასცინებენ;
• აქვს პოზიტიური ურთიერთობები თანატოლებთან;

• აქვს ნეგატიური ურთიერთობები;
• აქვს შფოთვა და შიში სოციალურ ინტერაქციებთან დაკავშირებით;
• აქტიურად არიდებს თავს სოციალურ სიტუაციებს;
• აქვს საჯარო გამოსვლების შიში.

ზემოთ წარმოდგენილი იყო აუტიზმის სპექტრის აშლილობის დროს სოციალური უნარების და-
რღვევების ზოგადი სურათი. თუმცა, თითოეული ბავშვის შემთხვევაში ვხვდებით ძლიერი მხარეების 
და საჭიროებების განსხვავებულ სურათს. სოციალურ ინტერაქციასა და მისი დარღვევის სიმძიმეზე, 
ერთი მხრივ, მოქმედებს ბავშვის მახასიათებლები, მეორე მხრივ კი, სოციალური გარემო (Bauminger-
Zviely, 2013, 2014). სოციალურ გარემოში იგულისხმება ბავშვთან დაკავშირებული და მისთვის ახლო პი-
როვნებები, რომლებიც ქმნიან მის სოციალურ კონტექსტს – მშობლები, ოჯახის წევრები, მეგობრები, 
მასწავლებლები, თანაკლასელები, სკოლის სხვა პერსონალი და ის, თუ რამდენად მხარდამჭერ გარე-
მოს ქმნიან ისინი სოციალური ინტერაქციისთვის აისახება სოციალური უნარების განვითარებაზე. ბა-
ვშვის მახასიათებლები, რომლებიც მოქმედებს სოციალურ განვითარებაზე, საკმაოდ მრავალფერო-
ვანია. აუტიზმის სპექტრის მქონე ბავშვის სოციალური საჭიროებები განსხვავებული იქნება შემდეგი 
ფაქტორების მიხედვით:

 y ასაკი;
 y სქესი;
 y აუტიზმის სპექტრის აშლილობის სიმძიმე და ფუნქციონირების დონე;
 y ენისა და კომუნიკაციური უნარების განვითარება;
 y განმეორებითი ქცევების და შეზღუდული ინტერესების სიმძიმე;
 y ზოგადი ინტელექტუალური ფუნქციონირება (მაგ., ინტელექტის კოეფიციენტი (IQ));
 y კოგნიტური უნარების დარღვევა. მაგ., ყურადღება და აღმასრულებელი ფუნქციები;
 y სენსორული ინტეგრაციის პრობლემები;
 y პრობლემური ქცევების არსებობა (მაგ., თვითდამაზიანებელი ქცევები);
 y თანმხლები მენტალური დარღვევების არსებობა (მაგ., შფოთვითი აშლილობა, ყურადღებისა 

და ჰიპერაქტივობის სინდრომი).



280 აუტიზმის სპექტრის მქონე მოსწავლეებთან მუშაობა სკოლაში

აქედან გამომდინარე, მნიშვნელოვანია სოციალური უნარების განვითარებაზე მუშაობისასაც გა-
ნვიხილოთ ბავშვი მთლიან კონტექსტში და დავგეგმოთ ინტერვენცია შესაბამისად.

სოციალურ უნარებთან დაკავშირებული ინდივიდუალური  
გეგმის შედგენა

ზოგადად, მასწავლებლის როლი და ფუნქცია აუტიზმის მქონე მოსწავლესთან მიმართებაში შესაძ-
ლოა დავყოთ ექვს ეტაპად (Holtz, Ziegert & Baker, 2004):

1. აუტიზმის სპექტრის აშლილობების მახასიათებლების შესახებ ცოდნის და ინფორმაციის 
მიღება;

2. მშობლებთან და სხვა აღმზრდელებთან ან მეურვეებთან მუდმივი კავშირის ქონა, პარტ-
ნიორობა, ინფორმაციის მიღება და მიწოდება;

3. საკლასო ოთახის მომზადება;

4. პრობლემური ქცევის მართვა;

5. სოციალური უნარების ხელშეწყობა, თანატოლების ფსიქოგანათლება და ისეთი სოცი-
ალური გარემოს შექმნა, რომელიც ხელს შეუწყობს აუტიზმის და ტიპური განვითარების 
მქონე მოსწავლეებს შორის ყოველდღიურ პოზიტიურ ინტერაქციას;

6. ინდივიდუალურ სასწავლო გეგმაზე მუშაობა ბავშვის გუნდის სხვა პროფესიონალებთან 
და ოჯახის წევრებთან ერთად.

აქედან გამომდინარე, გარდა იმისა, რომ მასწავლებელმა უნდა შექმნას პოზიტიური სოციალური 
გარემო, ის არის მულტიდისციპლინური გუნდის წევრი, რომელიც მონაწილეობს ბავშვის შეფასება-
ში, საჭიროებებისა და ძლიერი მხარეების განსაზღვრაში, მიზნების, ამოცანების და ინდივიდუალური 
პროგრამის შედგენაში და ინტერვენციის სტრატეგიების შემუშავებაში. სპეციალური და/ან ზოგადი 
განათლების მასწავლებელი აფასებს ბავშვს სკოლის ფსიქოლოგთან, ენის და მეტყველების თერა-
პევტთან, სოციალურ მუშაკთან და სხვებთან ერთად და აწვდის მნიშვნელოვან ინფორმაციას მულ-
ტიდისციპლინურ გუნდს. მოსწავლის შეფასება მოიცავს არა მხოლოდ აკადემიურ, არამედ სოციალურ 
უნარებს და ბავშვის ქცევას სკოლის გარემოში. ზოგადი განათლების მასწავლებლის მოვალეობებ-
ში შედის ასევე პროგრესის მონიტორინგი და იმის განსაზღვრა, თუ რამდენად შესრულდა ინდივი-
დუალურ სასწავლო გეგმაში მოცემული აკადემიური და სოციალური მიზნები და ამოცანები. ასევე, 
მნიშვნელოვანია მასწავლებლის მიერ მიწოდებული ინფორმაცია ახალი მიზნებისა და ამოცანების 
შემუშავებისთვის.

ინდივიდუალური სასწავლო გეგმის და სოციალური უნარების კურიკულუმის შექმნა მიჰყვება, 
ჩვეულებრივ, შემდეგ თანმიმდევრობას (Koenig, 2012):

1. სოციალური კომპეტენციის და უნარების შეფასება;

2. ინტერვენციისთვის სამიზნე ქცევების და პრიორიტეტული მიზნების განსაზღვრა;

3. უნარების სწავლების და გენერალიზების გეგმის შემუშავება (ინდივიდუალური სასწავლო 
გეგმის შედგენა);

4. პროგრესის მონიტორინგი და ახალი მიზნების განსაზღვრა.

შეფასების ეტაპზე მიმდინარეობს მოსწავლის სოციალური კომპეტენციასთან დაკავშირებული 
საჭიროებების განსაზღვრა. შეფასების განსხვავებული მეთოდები უფრო დეტალურად განხილული 
იქნება შემდეგ ქვეთავში. აქ ზოგადად უნდა აღვნიშნოთ, რომ საჭიროა სოციალური განვითარების 
შეფასება და სუსტი და ძლიერი მხარეების გამოყოფა. ასევე, სოციალური უნარების ინტერვენციის 
დაგეგმვის დროს მნიშვნელოვან როლს ასრულებს ბავშვის კოგნიტური, მეტყველების და დასწავლის 
პროფილი. როგორც ზემოთ განვიხილეთ, აუტისტური სპექტრის მქონე ბავშვები განსხვავდებიან ფუნ-
ქციონირების დონით, კოგნიტური და ენობრივი უნარებით. სოციალური უნარების ინტერვენციას ვერ 
დავგეგმავთ ეფექტურად ამ უნარების გათვალისწინების გარეშე. ეს ეხება როგორც მიღწევადი მიზნე-
ბის არჩევას, ასევე, ინტერვენციის შესაბამისი სტრატეგიების შემუშავებას. მაგალითად, თუ ბავშვის 
ვერბალური უნარები სუსტია, ხოლო მის ძლიერ მხარეს ვიზუალური აღქმა და გადამუშავება წარმოა-
დგენს, მაშინ ინტერვენციისას მეტად დავეყრდნობით ვიზუალურ მიმანიშნებლებს (სურათებს, ვიზუ-

ალურ სცენარებს), ვიდრე ვერბალურ მასალას (მაგ., სოციალური მოთხრობები). ცხრილში 3.1 მოცემუ-
ლია სხვადასხვა ასაკისა და ფუნქციონირების დონის მქონე ბავშვებისთვის განსხვავებული მიზნების 
მაგალითები. ასევე, სოციალური უნარების ათვისებას შესაძლოა ართულებდეს ემოციური აშლილო-
ბები, მაგ., სოციალური შფოთვა, რაც საკმაოდ ხშირია აუტისტური სპექტრის შემთხვევაში. სოცია-
ლური შფოთვის დროს სოციალური ინტერაქციის მოტივაცია ნაკლებია და ბავშვი ცდილობს, სხვებ-
თან კონტაქტს თავი აარიდოს. საბოლოოდ, ბავშვი უნდა განვიხილოთ მის სოციალურ კონტექსტში: 
ოჯახი, სკოლა, კლასი, მასწავლებლები და ა.შ. ინტერვენციის დაგეგმვისას მნიშვნელოვანია ვიცო-
დეთ, რამდენად მხარდამჭერი გარემო აქვს ბავშვს და ვის შესაძლოა დავეყრდნოთ ინტერვენციის 
განხორციელებისას.

შეფასების შედეგად შესაძლოა გამოვლინდეს ბევრი სფერო და უნარი, რომელიც საჭიროებს 
ინტერვენციას, თუმცა, აქედან უნდა ავირჩიოთ რამდენიმე (2-3 ცალი). თავდაპირველად პრიორიტეტს 
წარმოადგენს ქცევები, რომლებიც სხვისთვის ან საკუთარი თავისთვის დამაზიანებელი ან საფრთხის 
შემცველია (მაგ., აგრესია, თვითდაზიანება, გაკვეთილებიდან გაპარვა და ა.შ.). მათი ჩანაცვლება უნდა 
მოხდეს პოზიტიური ქცევით. პოზიტიური სოციალური ქცევების განვითარებასთან ერთად, მნიშვნე-
ლოვანია ასევე ატიპური ქცევების გათვალისწინება, რომლებიც სოციალური ინტერაქციისთვის ხე-
ლისშემშლელია, მაგ., განმეორებითი ქცევები და შეზღუდული ინტერესები. როდესაც გვინდა, შევა-
რჩიოთ პრიორიტეტული სოციალური უნარები, რითიც დავიწყებთ ინტერვენციას, უნდა გავითვა-
ლისწინოთ ბავშვის სოციალური და კოგნიტური განვითარების დონე. მაგალითად, მეოთხეკლასელი 
მოსწავლისთვის, რომლის სოციალური განვითარებაც პირველი კლასის დონეზეა, უნდა შევარჩიოთ 
მისი განვითარების დონის შესაბამისი მიზნები. ეს მიზნები არ უნდა იყოს მიუღწევადი და პირდაპირ 
მეოთხეკლასელი ბავშვისთვის განკუთვნილი, არამედ სოციალური განვითარების დონეზე ოდნავ 
უფრო რთული (მაგ., პირველი კლასის უნარებზე უფრო რთული), რომლის მიღწევაც ბავშვს შეუძლია 
სხვისი დახმარებით. მაშასადამე, პრიორიტეტების განსაზღვრისას ყოველთვის ვიწყებთ უფრო მა-
რტივი საბაზისო უნარებიდან და გადავდივართ რთულზე. სანამ გადავალთ კომპლექსური სოციალური 
უნარების დასწავლაზე უნდა მოხდეს საფუძვლად მდებარე უნარების განვითარება. მაგალითისთვის 
განვიხილოთ ერთი შემთხვევა. სკოლაში აუტიზმის მქონე ბავშვი იცინის, როდესაც სხვა ბავშვი რაი-
მეს იტკენს ან ტირის. მისი ქცევა შეუსაბამოა, რის გამოც არის სხვა ბავშვებისგან იზოლირებული. ეს 
ქცევა გასაგები გახდება, თუ გავითვალისწინებთ საფუძვლად მდებარე სოციალური, ემოციური და 
კოგნიტური კომპეტენციის დარღვევას. ამ შემთხვევაში უნდა ვიმუშავოთ, არა კონკრეტულ ქცევაზე, 
არამედ სოციალური კომპეტენციის განვითარებაზე: სხვების სახის ექსპრესიის ინტერპრეტაციის, 
ემპათიის და სხვისი პერსპექტივის გათვალისწინების უნარებზე. ეს უნარებიც შემდგომ უნდა დავშა-
ლოთ უფრო საბაზისო და კონკრეტულ/სპეციფიკურ ნაწილებად, რითიც დავიწყებთ ინტერვენციას 
(Koenig, 2012):

23 

ქცევაზე, არამედ სოციალური კომპეტენციის განვითარებაზე: სხვების სახის ექსპრესიის 

ინტერპრეტაციის, ემპათიის და სხვისი პერსპექტივის გათვალისწინების უნარებზე. ეს უნარებიც 

შემდგომ უნდა დავშალოთ უფრო საბაზისო და კონკრეტულ/სპეციფიკურ ნაწილებად, რითიც 

დავიწყებთ ინტერვენციას (Koenig, 2012): 

ინტერვენციის შესაბამისი სტრატეგიის ასაჩევად, ასევე, მნიშვნელოვანია განვასხვავოთ უნარის 

ათვისების და შესრულების დეფიციტი. უნარის ათვისების დეფიციტი გულისხმობს, რომ ბავშვის 

ქცევით რეპერტუარში აღნიშნული უნარი ჯერ არ არის. შესრულების დეფიციტი კი გულისხმობს, 

რომ ბავშვს აქვს ათვისებული ეს უნარი, მაგრამ მისი გამოყენება ყოველთვის არ არის შესაბამისი. 

მაგალითად, არ იყენებს კონსისტენტურად, ყველა შესაბამის გარემოში, შესაძლოა არ ჰქონდეს 

გამოყენების მოტივაცია და თვითეფექტურობის განცდა (Bellini, 2007). ათვისების დეფიციტის 

შემთხვევაში უფრო გამართლებულია უნარების პირდაპირი სწავლება, ხოლო შესრულების 

დეფიციტის დროს უნდა ვიმუშავოთ უნარების განმტკიცებასა და გენერალიზებაზე (Kemp, 2017). 

აღსანიშნავია, რომ ზოგჯერ გვიწევს არა გენერალიზებაზე, არამედ დისკრიმინაციაზე მუშაობა. 

დასცინის 
კლასელებს/
თანატოლებს

სახის ექსპრესიის 
ინტერპრეტაციის 

სირთულე

სოციალური 
სტიმულების და სახის 
მიმართ ყურადღების 

ნაკლებობა

სხვისი ემოციური 
მდგომარეობის 

ამოცნობის 
დარღვევა

ემპათიის და სხვისი 
პერსპექტივის 

გათვალისწინების 
სირთულე

არავერბალური და 
ვერბალური 

ინფორმაციის 
ინტეგრირების და 
გაგების სირთულე

ქცევა სოციალური 
უნარების დარღვევა 

საბაზისო უნარების 
დარღვევა 

ინტერვენციის შესაბამისი სტრატეგიის ასაჩევად, ასევე, მნიშვნელოვანია განვასხვავოთ უნა-
რის ათვისების და შესრულების დეფიციტი. უნარის ათვისების დეფიციტი გულისხმობს, რომ ბავშვის 
ქცევით რეპერტუარში აღნიშნული უნარი ჯერ არ არის. შესრულების დეფიციტი კი გულისხმობს, რომ 
ბავშვს აქვს ათვისებული ეს უნარი, მაგრამ მისი გამოყენება ყოველთვის არ არის შესაბამისი. მაგა-
ლითად, არ იყენებს კონსისტენტურად, ყველა შესაბამის გარემოში, შესაძლოა არ ჰქონდეს გამოყე-
ნების მოტივაცია და თვითეფექტურობის განცდა (Bellini, 2007). ათვისების დეფიციტის შემთხვევაში 
უფრო გამართლებულია უნარების პირდაპირი სწავლება, ხოლო შესრულების დეფიციტის დროს უნდა 
ვიმუშავოთ უნარების განმტკიცებასა და გენერალიზებაზე (Kemp, 2017). აღსანიშნავია, რომ ზოგჯერ 
გვიწევს არა გენერალიზებაზე, არამედ დისკრიმინაციაზე მუშაობა. მაგალითად, შესაძლოა ბავშვს 
ჰქონდეს დასწავლილი ისეთი სოციალური უნარი, როგორიცაა, კომპლიმენტის თქმა, თუმცა შესაძლოა 
ამას იყენებდეს გადაჭარბებულად, ყველა სიტუაციაში, რაც, ასევე, შეუსაბამო და უჩვეულოა სხვა ბა-
ვშვებისთვის. ამ დროს მას უნდა ვასწავლოთ ისეთი სიტუაციების ამოცნობა, სადაც კომპლიმენტის 
თქმა მისაღებია (Koenig, 2012).

შემდგომ საფეხურზე კი საჭიროა ზოგადი და ხანგრძლივი მიზნების უფრო კონკრეტულ ეტაპე-
ბად და საფეხურებად დაშლა, რასაც უკვე ამოცანები ეწოდება. როგორც მიზნები, ასევე, ამოცანებიც 
უნდა იყოს გაზომვადი, რათა შევძლოთ მათზე დაკვირვება, პროგრესის მონიტორინგი და, საჭირო-
ების შემთხვევაში, ახალი ამოცანების შემუშავება. ამოცანებთან ერთად უნდა იყოს განსაზღვრული 
მათი შეფასების პროცედურაც. ამოცანები, ასევე, უნდა იყოს კონკრეტული. მაგალითად, სოციალური 
ინიცირების განვითარება ძალიან ზოგადია. უნდა იყოს განსაზღვრული ვისთან (მაგ., უფროსთან თუ 
თანატოლთან), როგორ გარემოში (მაგ., სტრუქტურირებულ თუ არასტრუქტურირებულ ან გაკვეთილის 
თუ სათამაშო დროს), რა სიხშირით (ყოველი შესაძლებლობისას თუ, მაგ., შემთხვევების 80%-ში) და 
დახმარების რა დონის გამოყენებით (მაგ., დამოუკიდებლად თუ მასწავლებლის დახმარებით) უნდა 
შეძლოს მოსწავლემ სოციალური ინტერაქციის წამოწყება.

ცხრილი 12.3 – ხშირად გამოყენებული სოციალური უნარების მიზნები (Magyar, 2014; Koenig, 2012)

მცირე ასაკის და დაბალი ფუნქციონი-
რების მქონე ბავშვები

დიდი ასაკის და მაღალი ფუნქციონირების მქონე ბავშვები

საბაზისო უნარები:
მზერითი კონტაქტი;
სახელზე რეაგირება;
სხვებთან კონტაქტის სურვილი;
ერთსაფეხურიანი ინსტრუქციების შეს-
რულება;

სოციალური ინტერაქციის განვითარებადი უნარები:
რეციპროკული და სპონტანური მისალმება;
სოციალურ შეკითხვებზე პასუხის გაცემა;
ინფორმაციის ორმხრივი გაცვლა;
ჯერის დაცვა;
თანატოლებთან თამაში (კოოპერაციული);

მოტორული იმიტაცია;
სათამაშოთი ან რაიმე საგნით მოქმე-
დების იმიტაცია;
თანატოლების თამაშის იმიტაცია;
გაზიარებულ ყურადღებაზე პასუხი;
გაზიარებული ყურადღების ინიცირება;
სოციალური ინტერაქციის საწყისი 
უნარები:
მარტივი შეკითხვების დასმა;
მარტივი კომენტარის გაკეთება;

საკუთარი და სხვების ემოციების იდენტიფიკაცია;
შეუსაბამო კომენტარებისგან თავის შეკავება;
მარტივი კონფლიქტების გადაჭრა.
სოციალური ინტერაქციის რთული უნარები:
სოციალურ ინიცირებაზე პასუხი და რეაგირება;
შეკითხვების დასმა ინფორმაციის მისაღებად;
სოციალური შეკითხვების დასმა;
კომუნიკაციური უნარები;
ესაუბრება უფროსებს და თანატოლებს მათთვის საინტერესო 
თემებზე;

პარალელური თამაშის განვითარება. იცავს საკუთარ და სხვების პირად სივრცეს და საზღვრებს;
უფროსებთან და თანატოლებთან კონფლიქტის გადაჭრა;
გრძნობები გამოხატვა და მართვა (დაძლევის უნარები):
გრძნობების იდენტიფიკაცია და სახელის დარქმევა;
გრძნობების შესაბამისი გამოხატვა;
თვითმონიტორინგის უნარების დაუფლება;
შფოთვის და ბრაზის დაძლევის უნარები;
უარყოფასთან და დაცინვასთან შეგუება და მათი დაძლევა;
საკუთარი თავის და პოზიციის დაცვის უნარი.

საბოლოოდ, უნდა შეირჩეს ინტერვერვენციის სტრატეგიები. ინტერვენციების სტრატეგიები 
შესაძლოა იყოს ინდივიდუალური, ტუტორთან/თანატოლთან ერთად ან ჯგუფური. მათ დეტალურად 
განვიხილავთ შემდგომ ქვეთავებში. მიზნები, ამოცანები, შეფასების პროცედურა და ინტერვენციის 

სტრატეგიები უკვე ქმნის ინდივიდუალურ სასწავლო გეგმას. განვიხილოთ ერთი შემთხვევა, თუ რო-
გორ შეიძლება სოციალური უნარების ინტეგრირება ინდივიდუალურ სასწავლო გეგმაში აუტისტური 
სპექტრის მქონე ბავშვის შემთხვევაში:

ჯონი 10 წლისაა და სკოლის პერიოდის დიდ ნაწილს რესურს ოთახში ატარებს აკადემიურ უნარებზე სამუ-
შაოდ. სხვა ბავშვებთან ერთად ის არის მუსიკის, ფიზკულტურის, ინფორმატიკის გაკვეთილების და დასვე-
ნების დროს. ამ დროს მას ეხმარება პარაპროფესიონალი1. მას აქვს მსუბუქი ხარისხის ინტელექტუალური 
დარღვევა და რეცეპტული და ექსპრესიული ენის უფრო მძიმე შეფერხება. ჯონი შესვენების დროს იზოლირებუ-
ლია, დადის სკოლის ეზოს ტერიტორიაზე და არ ერთვება სხვა ბავშვებთან ერთად აქტივობებში, თუმცა, აქვს 
ამის დიდი ინტერესი და მოტივაცია. ჯონს დამოუკიდებლად არ შეუძლია თამაშებში ჩართვა. მაგალითად, ვერ 
ერთვება დაჭერობანას თამაშში, თუ ამაში პარაპროფესიონალი არ დაეხმარება, თუმცა, ამ შემთხვევაშიც 
ვერ აგრძელებს მას დიდი ხნის განმავლობაში.

ჯონის სკოლის გუნდი შეიმუშავებს მისთვის შემდეგ მიზანს: „ჯონი ჩაერთვება თამაშში თანატოლებ-
თან ერთად 10 წუთის განმავლობაში ყოველ შესვენებაზე“. ინტერვენციის სტრატეგიად თავდაპირველად შე-
ირჩა სოციალური ამბავი, რომელიც ჯონმა ინდივიდუალურად განიხილა სკოლის სოციალურ მუშაკთან ერთად. 
სოციალურ ამბავში ახსნილი იყო, როგორ შეეძლო მას თანატოლებთან მისვლა და თამაშში ჩართვის თხოვნა 
(„შეიძლება, თქვენთან ერთად ვითამაშო?“). ეს ახალი სტრატეგია ჯონისთვის რთული აღმოჩნდა. მან სცადა 
თანატოლებთან მიახლოება, მაგრამ ვერ მიიპყრო მათი ყურადღება. შესვენების განმავლობაში ჯონიც და-
რბოდა, თუმცა ვერ მოახერხა თამაშში მონაწილეობა, რადგან სხვა ბავშვებმა არ იცოდნენ, რომ ისიც თამა-
შობდა. ეს სტრატეგია არ იყო ეფექტური, რადგან სჭირდებოდა კარგად განვითარებული ვერბალური უნარები, 
რაც ჯონის სუსტ მხარეს წარმოადგენდა. სკოლის გუნდმა გადაწყვიტა, რომ ჯონს უფრო ინტენსიური დახმარე-
ბა სჭირდებოდა. ახალი სტრატეგიის მიხედვით, ჯონს შეურჩიეს თანატოლი (ტუტორი), რომელიც მას შესვენე-
ბის დროს დაეხმარებოდა და შეახსენებდა თამაშში ჩართვის საფეხურებს. ტუტორის როლი, ასევე, იყო სხვა 
ბავშვებისთვის თქმა, რომ ჯონსაც სურდა მონაწილეობის მიღება და ინსტრუქციების მიცემა, თუ როგორ 
ჩაერთოთ ის თამაშში. ამ კლასისთვის შემდგომ ყოველდღიურობად იქცა ჯონის ჩართვა თამაშში, რადგან 
ბავშვები უკვე ხვდებოდნენ, რომ მას უჭირდა ამის დამოუკიდებლად შესრულება (შემთხვევა მომზადებულია 
Koenig-ის (2012) მიხედვით).

4. სოციალური უნარების შეფასების მეთოდები

აუტიზმის სპექტრის აშლილობის მთავარი ნიშანია სოციალური ინტერაქციის, უნარების და კომპე-
ტენციის დარღვევა. ინსტრუმენტების უმეტესობა, რომელიც აუტიზმის სპექტრის აშლილობის შეფა-
სებისთვისაა განკუთვნილი, მოიცავს სოციალური უნარების შეფასებასაც. თუმცა ისინი განსხვავდე-
ბიან შეფასების ფორმით (მაგ., ბავშვზე პირდაპირი დაკვირვება (სტრუქტურირებული, ბუნებრივი), 
მშობელთან/მასწავლებელთან/ბავშვთან ინტერვიუ, კითხვარი, შეფასების სკალა), მიზნით (მაგ., 
სკრინინგი, დიაგნოსტიკა, ადაპტაციური უნარების შეფასება, ინტერვენციისთვის სამიზნე ქცევების 
განსაზღვრა) და სპეციფიკურობით (ზოგიერთი აფასებს უნარების ფართო სპექტრს, ზოგიერთი კი – 
უფრო კონკრეტულ უნარებს). შეგვიძლია განვასხვავოთ ფორმალური/სტანდარტიზებული და არაფო-
რმალური/კრიტერიუმზე დაფუძნებული მეთოდები (Quill & Stansberry Brusnahan, 2017). ფორმალური 
და სტანდარტიზებული ინსტრუმენტები ძირითადად რაოდენობრივია და გვიჩვენებს, რამდენად შე-
ესაბამება შეფასებული უნარები ტიპურ განვითარებას და ასაკობრივ ნორმას. ასეთ ინსტრუმენტებს 
ძირითადად განეკუთვნება სკრინინგ-ტესტები (აფასებს აუტიზმის არსებობის ალბათობას და სრული 
შეფასების საჭიროებას), დიაგნოსტიკური ინსტრუმენტები (გამოიყენება აუტიზმის სპექტრის აშლი-
ლობის დიაგნოზის და მისი სიმძიმის განსასაზღვრად) და ადაპტაციური ქცევის შეფასების სკალები 
(სხვადასხვა სფეროში ყოველდღიური ფუნქციონირების განსაზღვრა). მსგავს შეფასებას ძირითადად 
ატარებენ პროფესიონალები. ფორმალური შეფასებისთვის განკუთვნილი ინსტრუმენტები სოციალუ-
რი და სხვა უნარების ფართო სპექტრს მოიცავს, თუმცა, თითოეული უნარი ძირითადად განსაზღვრუ-
ლია ზოგადად, რის გამოც მხოლოდ მათი გამოყენება რთულია ინდივიდუალური სასწავლო გეგმის 
კონკრეტული მიზნების და ამოცანების გასაწერად. ზოგიერთი კი ძლიერ სტრუქტურირებულია და არ 
გვაძლევს ინფორმაციას ბუნებრივ გარემოში რამდენად ვლინდება შეფასებული ქცევები და უნარები. 
მიუხედავად ამისა, მასწავლებლისთვის მნიშვნელოვანია მათი ზოგადი ცოდნა, რათა შეძლოს სავა-
რაუდო მიზნების და საჭიროებების განსაზღვრა კონკრეტული ბავშვისთვის. ცხრილში 4.1 მოცემულია 
ხშირად გამოყენებული სტანდარტიზებული ინსტრუმენტების მოკლე აღწერა. 

1  პარაპროფესიონალი – ადამიანი, რომელსაც გავლილი აქვს გარკვეული ტრენინგი, მაგალითად, მასწავლებლის 
სამუშაოს შესასრულებლად, მაგრამ არ აქვს შესაბამისი კვალიფიკაცია, რომ იყოს ლიცენზირებული მასწავლე-
ბელი. ის ხშირად ასრულებს დამხმარის როლს და შეუძლია მასწავლებლის გარკვეული მოვალეობების გადაბა-
რება და შეთავსება.

ცხრილი 12. 4 სტანდარტიზებული და ფორმალური შეფასების ინსტრუმენტები (ცხრილი შედგენილია 
Freeman-ის Croni-ის (2017) მიმოხილვაზე დაფუძნებით)

ინსტრუმენტები ასაკი აღწერა შეფასების სფეროები

Childhood Autism Rating 
Scale, Second Edition 
(CARS-2; Schopler, Van 
Bourgondien, Wellman & 
Love, 2010)

2  
წლიდან

გამოიყენება ძირითადად სკრინინგ 
ინსტრუმენტად. კლინიცისტი აფა-
სებს ბავშვს პირდაპირი დაკვირ-
ვებით და მშობლის კითხვარის 
საშუალებით.

• ადრეული განვითარება;
• სოციალური, ემოციური და 

კომუნიკაციური უნარები;
• განმეორებადი ქცევები და შე-

ზღუდული ინტერესები;
• თამაში;
• სენსორული პრობლემები.

Gillian Autism Rating 
Scales – Second Edition 
(GARS-2; Gilliam, 1995, 
2006)

3-იდან 22 
წლამდე

სკრინინგ ინსტრუმენტი სტერეოტიპული ქცევა;
• კომუნიკაცია;
• სოციალური ინტერაქცია.

Social Responsiveness 
Scale (Constantino & 
Gruber, 2002)

4-იდან 18 
წლამდე

შეუძლია აუტისტური სპექტრის და 
სხვა მდგომარეობების გამოდიფე-
რენცირება და აუტისტური სოცია-
ლური დარღვევის არსებობის და 
სიმძიმის განსაზღვრა. არსებობს 
მშობლებისთვის და მასწავლებ-
ლებისთვის განკუთვნილი შეფასე-
ბი სკალები. 

• სოციალური ცნობიერება;
• სოციალური კოგნიცია;
• სოციალური კომუნიკაცია;
• სოციალური მოტივაცია;
• განმეორებადი ქცევები და შე-

ზღუდული ინტერესები.

Autism Diagnostic 
Observation Schedule, 
Second Edition (ADOS-2; 
Lord, Rutter et al., 2012)

12  
თვიდან

ძირითადი სადიაგნოსტიკო ინსტ-
რუმენტი. პროფესიონალი აფასებს 
ბავშვის ქცევას სხვადასხვა აქტი-
ვობის დროს სტრუქტურირებული 
დაკვირვების საშუალებით. გამოი-
ყოფა 5 მოდული ინდივიდის ასაკის 
და ვერბალური უნარების მიხედ-
ვით. უნარები ფასდება 3 ბალიან 
სკალაზე.

• კომუნიკაცია;
• თამაში;
• სათამაშოების წარმოსახვითი 

გამოყენება;
• სოციალური ინტერაქცია: 

მზერითი კონტაქტი, არავერ-
ბალური კომუნიკაცია, სახის 
ექსპრესია, ემოციების გაგება 
და გაზიარება, თვითცნობიე-
რება და ა.შ.

The Autism Diagnostic 
Interview – Revised 
(ADI-R; Rutter, Le 
Couteur, and Lord 2003)

გონებრი-
ვი ასაკი 2 
წელი და 
ზევით 

ძირითადი სადიაგნოსტიკო ინსტრუ-
მენტი. ნახევრად-სტრუქტურირებუ-
ლი ინტერვიუ ბავშვის მთავარ აღ-
მზრდელებთან და მზრუნველებთან.

• რეციპროკული სოციალური 
ინტერაქცია;

• კომუნიკაცია და მეტყველება;
• განმეორებადი/სტერეოტიპუ-

ლი ქცევები და ინტერესები.

The Vineland Adaptive 
Behavior Scales 
(Vineland-3; Sparrow, 
Cicchetti and Saulnier, 
2016)

დაბადე-
ბიდან 90 
წლამდე

სტანდარტიზებული ინტერვიუ და 
კითხვარები (მშობლის, მასწა-
ვლებლის, თვითშეფასების). აფასე-
ბს ზოგად ფუნქციონირების დონეს 
სხვადასხვა სფეროში.

• სოციალური უნარები;
• კომუნიკაციური უნარები;
• თვითმოვლის უნარები;
• მოტორული უნარები;
• ქცევა.

Social Skills 
Improvement System 
Rating Scales (SSIS; 
Gresham & Elliott, 2008)

3-იდან 18 
წლამდე

სტანდარტიზებული ინსტრუმენტი 
სოციალური და მასთან დაკავში-
რებული სხვა სფეროების შესაფა-
სებლად. 

• სოციალური უნარები;
• პრობლემური ქცევები;
• აკადემიური კომპეტენცია და 

მოტივაცია.

არაფორმალური შეფასების მეთოდები დაფუძნებულია არა ასაკობრივ ნორმებზე, არამედ წი-
ნასწარ განსაზღვრულ კრიტერიუმებზე, რომელსაც უნდა აკმაყოფილებდეს ბავშვი ან მოზარდი. 
კრიტერიუმზე დაფუძნებული შეფასების მეთოდების ერთ-ერთი სახეა კურიკულუმზე დაფუძნებული 
შეფასება (Curriculum-based assessment (CBA)), რომელიც საგანმანათლებლო სივრცესა და სკოლაში 
უპირატესობას ფლობს, რადგან ამ დროს შესაძლებელია ბავშვის სოციალური უნარების პროფილის, 
სპეციფიკური სუსტი და ძლიერი მხარეების განსაზღვრა და ინტერვენციის სამიზნე უნარების შერჩევა 
(Romanczyk, Wiseman, Morton, 2017). ეს მეთოდი გვაძლევს საშუალებას განვსაზღვროთ ბავშვის რეპე-
რტუარში არსებული, არარსებული და განვითარების პროცესში მყოფი უნარები. ასეთი მეთოდების 
ძირითადი ნაწილი დამატებით მოიცავს ინდივიდუალური სასწავლო გეგმის მიზნებს, ინტერვენციის 
სტრატეგიებს და განმავითარებელ აქტივობებს, რაც გვაძლევს საშუალებას შევქმნათ ინდივიდუალუ-

რი კურიკულუმი თითოეული ბავშვისთვის. მაშასადამე, კურიკულუმი ამ შემთხვევაში არის სპეციფიკუ-
რი ქცევების და უნარების ნაკრები, რაც გვეხმარება ინტერვენციის დაგეგმვაში, განხორციელებასა და 
პროგრესის მონიტორინგში. შეფასება, ძირითადად, ხდება ბუნებრივ პირობებში ბავშვზე პირდაპირი 
დაკვირვების და ქცევის ჩაწერის გზით, თუმცა, ბევრი მეთოდი მოიცავს ოჯახის წევრების და ბავშვ-
თან დაახლოებული პირების გამოკითხვასაც. არსებობს შეფასების ზოგადი ინსტრუმენტები, რომლე-
ბიც სოციალურ უნარებთან ერთად სხვა სფეროებსაც მოიცავს და არსებობს კონკრეტულად სოცია-
ლური უნარების შეფასებისთვის განკუთვნილი მეთოდები. ცხრილში 4.2 განხილულია კურიკულუმზე 
დაფუძნებული ზოგადი და სპეციფიკური მეთოდების მაგალითები. ცხრილში 4.2 ასევე განხილულია 
კრიტერიუმზე დაფუძნებული სოციალური ფუნქციონირების და უნარების შეფასების ინსტრუმენტები 
და სკალები.

რომელ მეთოდს ავირჩევთ ძირითადად დამოკიდებულია ჩვენს მიზანზე, ბავშვის განვითარების 
დონესა და არსებულ რესურსებზე (Romanczyk, Wiseman, Morton, 2017). როგორც ვნახეთ, სოციალური 
უნარების სწავლების გეგმის შედგენის დროს უნდა გავითვალისწინოთ სხვა უნარებიც. როდესაც 
გვჭირდება ბავშვის ინტეგრირებული სურათი, მაშინ გამოვიყენებთ კურიკულუმზე დაფუძნებულ ზო-
გადი შეფასების მეთოდებს. როდესაც გვჭირდება სოციალური კომპეტენციის უფრო დაწვრილებითი 
შეფასება, მაშინ მივმართავთ სპეციფიკურად ამ უნარებისთვის განკუთვნილ მეთოდებს. რადგან კური-
კულუმზე დაფუძნებული შეფასება ხშირად დიდ დროს და რესურს მოითხოვს, შესაძლოა შევარჩიოთ 
უფრო სწრაფი შეფასების სკალები (მაგ., სოციალური უნარების პროფილი (Bellini, 2007)). შეფასების 
მეთოდების შერჩევისას ასევე უნდა გავითვალისწინოთ ბავშვის ზოგადი და სოციალური განვითარე-
ბის დონე და ასაკი, რომელიც ხშირად მითითებულია ინსტრუმენტის აღწერაში. თუმცა, მაგალითად, 
POWER-Solving Social Skills Curriculum განსაზღვრულია დაწყებითი სკოლის ბავშვებისთვისაც, მაგრამ 
მოითხოვს საკმაოდ კარგად განვითარებულ ვერბალურ უნარებს. ასევე, პროგრამა მოიცავს არა სპეცი-
ფიკურ უნარებს, არამედ პრობლემის გადაწყვეტის ზოგად სტრატეგიებს და საფეხურებს, რაც, შესაძ-
ლოა, რთული იყოს დაბალფუნქციური აუტისტური სპექტრის მქონე ბავშვისთვის. მაშასადამე, როდე-
საც გვინდა მოსწავლის სპეციფიკური, საბაზისო უნარების შეფასება და შემდგომ მათთვის სწავლების 
სტრატეგიების შერჩევა, მაშინ უმჯობესია ავირჩიოთ პროგრამა, როგორიცაა, მაგალითად, Do-Watch-
Listen-Say (გააკეთე – უყურე – მოუსმინე – თქვი; Quill & Stansberry Brusnahan, 2017).

Do-Watch-Listen-Say-ის Assessment of Social and Communication Skills for Children with Autism (ASCS-2) 
გვაძლევს საშუალებას, სრულად შევაფასოთ ბავშვის სოციალური და კომუნიკაციური კომპეტენციები 
და დავგეგმოთ ინტერვენცია. შეფასება მოიცავს რამდენიმე ინსტრუმენტს: ASCS-2 ქცევის პროფილი 
(კითხვარი ბავშვის ზოგადი სოციალური და კომუნიკაციური უნარების შესახებ); ASCS-2 დაბრკოლებე-
ბის პროფილი (კითხვარი გვაძლევს ინფორმაციას იმ წინააღმდეგობების შესახებ, რომლებიც ნეგა-
ტიურად მოქმედებს სწავლაზე და დამოუკიდებელ ფუნქციონირებაზე. მაგ., სოციალური მოტივაცია, 
სენსორული ინტეგრაციის პრობლემები, დახმარებასა და მიმანიშნებლებზე (prompt) დამოკიდებუ-
ლება, განმეორებადი და შეზღუდული ქცევები და ინტერესები) და ASCS-2 უნარების ჩამონათვალი 
(„checklist”) რომელიც მოიცავს საბაზისო უნარებს, სოციალურ უნარებს, კომუნიკაციურ უნარებს და 
საზოგადოებაში ფუნქციონირების შეფასებას. ეს ზოგადი სფეროები კიდევ იყოფა უფრო კონკრეტულ 
უნარებად. მაგალითად, განვიხილოთ საბაზისო და სოციალური უნარები:

 y საბაზისო უნარები: გაზიარებული ყურადღება; არავერბალური ჟესტები; სოციალური ცნობიე-
რება/ყურადღება; მოტორული და ვერბალური იმიტაცია; მასალების, დროის და გადაწყვეტი-
ლებების ორგანიზება და მენეჯმენტი; თვითრეგულაცია (ემოციური და ცვლილებებთან გამკ-
ლავება);

 y სოციალური უნარები: მარტო თამაში და თავისუფალი დრო; სოციალური თამაში და თავისუ-
ფალი დრო (სტრუქტურირებული და არასტრუქტურირებული); ჯგუფური უნარები (ჩართულობა, 
რიგის დაცვა, ინსტრუქციების შესრულება); სოციალური პერსპექტივის გათვალისწინება (მაგ., 
ემოციური გაგება და მეგობრობა).

თითოეული კონკრეტული უნარი ფასდება იმის მიხედვით, რამდენადაა სრულად ათვისებული 
(დახმარების გარეშე შესრულება) და გენერალიზებული. შეფასების პროცესი მიმდინარეობს სტრუქ-
ტურირებული ინტერვიუების (დაახლოებულ პირებთან და ბავშვის გუნდთან: მშობელი, მასწავლებე-
ლი, მეტყველების თერაპევტი და ა.შ.), ბუნებრივი და/ან სტრუქტურირებული დაკვირვების საშუალე-
ბით. შეფასების შემდეგ ბავშვის გუნდს შეუძლია ამოირჩიოს პრიორიტეტული უნარები. სახელმძღვა-
ნელოში მოცემულია, როგორც ინტერვენციის ზოგადი ჩარჩო, ასევე სპეციფიკური მიზნები, ამოცანები 
და აქტივობები. Do-Watch-Listen-Say-ის ინტერვენციის ზოგადი ჩარჩო მოიაზრებს იმას, რომ ნებისმი-
ერი სოციალური ინტერაქციისთვის საჭიროა ოთხი კომპონენტის გაერთიანება: კეთება (კოგნიტური 
კომპონენტი – ცოდნა იმისა, რა უნდა გავაკეთოთ), ყურება (სოციალური ცნობიერება – უნარი, დააკვირ-
დე და მიჰბაძო სხვებს და აღიქვა და გაიგო არავერბალური კომუნიკაცია), მოსმენა (აღიქვა და გაიგო 

ვერბალური კომუნიკაცია) და თქმა (უნარი თავად ჩაერთო კომუნიკაციაში, დაამყარო და შეინარჩუნო 
ორმხრივი ინტერაქცია, გაუზიარო სხვებს საკუთარი საჭიროებები, გამოცდილება და ინტერესები).

სახელმძღვანელოში თითოეულ უნარს შეესაბამება თავისი მიზანი, უფრო კონკრეტული ამოცა-
ნების მაგალითები, განმავითარებელი აქტივობები და დასწავლილი უნარის გენერალიზების გზები. 
ცხრილში 4.3 განხილულია რამდენიმე მაგალითი.

მაშასადამე, სოციალური უნარების შეფასება შესაძლებელია სხვადასხვა მეთოდით. ზოგადად, 
მნიშვნელოვანია, რომ მათი შეფასება მოხდეს სხვადასხვა გარემოში (მაგ.: სკოლაში, კლასში, სათა-
მაშო ზონაში ან სახლში) და ინფორმაცია მივიღოთ სხვადასხვა წყაროსგან (მშობელი, მასწავლებელი 
და ა.შ.). ეს მოგვცემს საშუალებას, შევარჩიოთ ინტერვენციის უფრო ზუსტი სტრატეგიები.

ცხრილი 12.5 – Do-Watch-Listen-Say-ის მიზნების, ამოცანების და შესაბამისი აქტივობების მაგალითე-
ბი (Quill & Stansberry Brusnahan, 2017)

# მიზანი ამოცანა (მაგალითი) აქტივობების მაგალითები 
(ათვისებისთვის)

1 სოციალური თა-
მაშის განვითა-
რება არასტრუქ-
ტური-რებული 
აქტივობებისას

არასტრუქტურირებული 
აქტივობისას მოსწავლე 
ითამაშებს თანატოლებთან 
ერთად კოოპერაციულად 
4-იდან 3 შემთხვევაში.

თავდაპირველად უფროსთან პირისპირ, შემდეგ 
ჯგუფში:
1. ჯგუფური პრეზენტაციის მომზადება;
2. თამაში “Simon Says” – ინსტრუქციების შესრულე-

ბა ან სხვების მოქმედებების მიბაძვა.

2 ჯგუფურ აქტი-
ვობებში რიგის 
დაცვა

ჯგუფური აქტივობისას მო-
სწავლე აიწევს ხელს რიგის 
მოსათხოვად 4-იდან 3 შემ-
თხვევაში.

თავდაპირველად ვარჯიშობს მოსწავლე უფროსთან 
პირისპირ, შემდეგ ჯგუფში. ამ შემთხვევაში მზად-
დება სპეციალური მიმანიშნებლები ან მხარდამჭე-
რი საშუალებები. მაგ.:
• ვიზუალური ან წერილობითი მიმანიშნებელი, სა-

დაც გამოსახული იქნება ან ეწერება, რომ ხელი 
უნდა აიწიოს;

• სოციალური მხარდამჭერი – მაგ., თანატოლი, 
რომელიც შეახსენებს, რომ უნდა დაიცადოს და 
ხელი აიწიოს.

3 ემოციური გაგე-
ბის და ცოდნის 
განვითარება

მოსწავლე ამოიცნობს ძირი-
თად ემოციებს სურათებზე, 
სადაც გამოსახულია სახის 
სხვადასხვა ექსპრესია. 

თავდაპირველად ვარჯიშობს მოსწავლე უფროსთან 
პირისპირ, შემდეგ ჯგუფში. ემოციების ინტეგრირე-
ბა ხდება სხვადასხვა აქტივობაში. მაგ., დაფაზე ყვე-
ლა აღნიშნავს საკუთარ განწყობას, სახის ექსპრე-
სიების მიბაძვა და ამოცნობა, ემოციების ლოტოს 
თამაში, როლური თამაშები და ა.შ.

4 მეგობრობის 
უნარების განვი-
თარება

მინიშნების დახმარებით მო-
სწავლე ჩაერთვება თანატო-
ლებთან ერთად აქტივობაში 
4-იდან 3 შემთხვევაში. 

თავდაპირველად ვარჯიშობს მოსწავლე უფროსთან 
პირისპირ, შემდეგ პატარა ჯგუფში. მოცემულია 
აქტივობების სხვადასხვა იდეა, სადაც მოსწავლეს 
უწევს სხვა ბავშვებთან თამაშში ჩართვა. მოსწა-
ვლეს თავიდან ეძლევა მიმანიშნებელი (მაგ., თქვი 
„შეიძლება მეც ვითამაშო?“), შემდგომ ნელ-ნელა 
ვამცირებთ დახმარების ხარისხს. 

ცხრილი 4.2 – კრიტერიუმზე და კურიკულუმზე დაფუძნებული შეფასების ინსტრუმენტები (შექმნილია 
Romanczyk-ის, Wiseman-ის, Morton-ის (2017) და Quill-ის და Stansberry Brusnahan-ის (2017) მიმოხილვაზე და-
ყრდნობით)

კურიკულუმზე დაფუძნებული ზოგადი მეთოდები

ინსტრუმენტები აღწერა შეფასების სფეროები

Assessment of Basic 
Language and Learning 
Skills, Revised (ABLLS-R; 
Partington, 2006)
ასაკი: დაბადებიდან 12 
წლამდე

შეფასება მიმდინარეობს ბავშვზე დაკვირვებით. 
მნიშვნელოვანია ასევე მშობლების მიერ მოწოდე-
ბული ინფორმაცია. კურიკულუმი მოიცავს 500-ზე მეტ 
უნარს. ეს ინსტრუმენტი გვაძლევს საშუალებას შევ-
ქმნათ ინტერვენციის სპეციფიკური ამოცანები და 
შევაფასოთ პროგრესი.

500-ზე მეტი უნარი გა-
ნვითარების ყველა 
სფეროში: ენობრივი, 
სოციალური, ადრეუ-
ლი აკადემიური, მო-
ტორული უნარები



თავი 12 სოციალური უნარები და აუტიზმის სპექტრის აშლილობა სასკოლო გარემოში  287

Behavioral Characteristics
Progression (BCP): Birth
to 14 Years (http://www.vort.
com/BCP-Birth-14-years-
Behavioral-Characteristics-
Progression/)
ასაკი: 1–14 წლები

მოიცავს 2 300 უნარს, რომელიც დაჯგუფებულია 56 
სფეროდ. დარღვეული სფეროების იდენტიფიცირე-
ბა იძლევა ინდივიდუალური სასწავლო გეგმისთვის 
მიზნების შემუშავების საშუალებას. კურიკულუმში 
უნარების უმეტესობა უკავშირდება ინტერვენციის 
შესაბამის აქტივობებს. პროგრამა შესაძლოა განახო-
რციელოს მასწავლებელმა ან სხვა პროფესიონალმა, 
თუმცა, მნიშვნელოვანია მშობლის მონაწილეობა 
უნარების სახლის გარემოში გენერალიზებისთვის.

მოიცავს შემდეგ ზო-
გად სფეროებს:
სოციალური, კოგნი-
ტური, მეტყველება, 
მსხვილი და ნატიფი 
მოტორიკა, თვითმო-
ვლის.

Eden Autism Assessment
and Curriculum Series 
(EDEN;
www.edenautism.org)
ასაკი: სკოლამდელი ასა-
კიდან მე-12 კლასამდე

კურიკულუმი ეხმარება მასწავლებლებს, პროფესიო-
ნალებს და მშობლებს განახორციელონ ABA-ზე და-
ფუძნებული ინტერვენციები. სხვა კურიკულუმების 
მსგავსად, გვაძლევს მიზნების გამოყოფის, ინტე-
რვენციის სტრატეგიების შერჩევის და პროგრესის 
შეფასების საშუალებას. არსებობს კომპიუტერული 
ვერსიაც.

კოგნიტური, მეტყვე-
ლება, პროფესიული 
განათლება, თვითმო-
ვლა, ფიზიკური განათ-
ლება, რეკრეაცია (და-
სვენება), თავისუფალი 
დრო.

Shaping Knowledge 
Through Individual Life 
Learning Systems (SKILLS): 
The Online Autism Solution 

ონლაინ ფორმატში მოცემულია შეფასება, კური-
კულუმი, პროგრესის მონიტორინგის საშუალებები, 
აქტივობები და გაკვეთილები ინდივიდუალური 

სოციალური, მოტორუ-
ლი, მეტყველება, ადაპ-
ტაცია, თამაში, აღმას-
რულებელი ფუნქცი

(https://www.skillsforautism.
com)
ასაკი: ჩვილობიდან მოზა-
რდობამდე

ინტერვენციისთვის. შეფასების თითოეული შეკი-
თხვა და ინტერვენციის აქტივობა მოცემულია ასაკის 
მიხედვით და განსაზღვრულია უნარების წინაპირო-
ბები. 

ები, კოგნიცია, აკადე-
მიური

The New England Center
for Children Autism 
Curriculum Encyclopedia; 
New England Center 
for Children: Core Skills 
Assessment (NECC-CSA; 
www.acenecc.org)
ასაკი: 3-22 წელი

ონლაინფორმატში მოცემულია აუტიზმის კურიკულუ-
მის ენციკლოპედია (ACE) და ინსტრუქციის შესაბა-
მისი მეთოდები. შექმნილია მასწავლებლებისთვის 
და სხვა პროფესიონალებისთვის, რომელთაც სურთ 
ინდივიდუალური პროგრამების შექმნა ABA-ის პრი-
ნციპებზე დაყრდნობით. შექმნილია ფუნქციონირე-
ბის სხვადასხვა დონისთვის.

სოციალური, კომუ-
ნიკაცია, თვითმოვ-
ლა, დისკრიმინაცია, 
რეკრეაცია, ფიზიკური 
განათლება, ჯანმრთე-
ლობა და უსაფრთხო-
ება, აკადემიური და 
პროფესიული უნარები.

კურიკულუმზე დაფუძნებული ინსტრუმენტები სოციალური უნარების შესაფასებლად

DO-WATCH-LISTEN-SAY 
(Quill, 2017)

ასაკი: ყველა ასაკის და 
განვითარების

გვაძლევს საშუალებას სრულად შევაფასოთ ბავშვის 
სოციალური და კომუნიკაციური კომპეტენციები და 
დავგეგმოთ ინტერვენცია. კურიკულუმი შესაძლოა 
განხორციელდეს როგორც სახლის, ასევე სკოლის 
პირობებში. 

სოციალური რეციპ-
როკულობა, იმიტაცია, 
მარტო და სოციალუ-
რი თამაში, ჯგუფური 
უნარები, სოციალური 
კომუნიკაცია. 

Socially Savvy: An 
Assessment
and Curriculum Guide
for Young Children (Ellis &
Almeida, 2015a)
ასაკი: ძირითადად სკო-
ლამდელი, თუმცა შესაძ-
ლებელია ადაპტირება

სოციალური ინტერაქციისთვის საჭირო რთული 
კომპონენტები დაყოფილია უფრო მარტივ უნარე-
ბად. მოიცავს სოციალური უნარების ჩამონათვალს, 
რომლის შეფასებაც ხდება პირდაპირი დაკვირვების 
საშუალებით. ინსტრუმენტის სახელმძღვანელოში 
მოცემულია ინდივიდუალური სასწავლო გეგმის მიზ-
ნები, პროგრესის მონიტორინგის საშუალებები და 
განმავითარებელი აქტივობები. 

7 სფერო: სოციალური 
თამაში, გაზიარებული 
ყურადღება, თვითრე-
გულაცია, სოციალუ-
რ-ემოციური, სოცი-
ალური ენა, კლასში/
ჯგუფში ქცევა და არა-
ვერბალური უნარები.

Assessing and Developing 
Communication and 
Thinking Skills in 
People with Autism and 
Communication Difficulties 
(A Toolkit for Parents and 
Professionals) (Silver, 2005)
ასაკი: სკოლის ასაკის ბა-
ვშვები

მოცემულია კომუნიკაციის, სოციალური ინტერაქ-
ციის და აზროვნების უნარების შეფასების სქემა 
(„checklist“), რომელსაც ავსებს ბავშვთან დაახლო-
ებული პირი. უნარები ფასდება იმის მიხევდით, თუ 
რამდენად ხშირად ვლინდება და რომელ სიტუაცი-
ებში (მაგ., სტრუქტურირებული და არასტრუქტური-
რებული). თითოეული უნარისთვის სოციალური კომუ-
ნიკაციის და ინტერაქციის კურიკულუმში მოცემულია 
ინტერვენციის მიზნები. 

სოციალური კომუნიკა-
ცია, სოციალური ინტე-
რაქცია, სოციალური 
კოგნიცია და აზრო-
ვნების უნარები.

POWER-Solving Social Skills
Curriculum (http://power-
solving.com)

ასაკი: საბაზისო სკოლი-
დან მოზარდობის ჩათ-
ვლით

პროგრამა დაფუძნებულია სოციალური ინფორმაცი-
ის გადამუშავების მოდელზე (Crick & Dodge, 1994) და 
მოიცავს გადამუშავების 6 ეტაპს, რაც საჭიროა სო-
ციალური სიტუაციების გასაანალიზებლად. POWER-
Solving Rating Scale არის შეფასების ინსტრუმენტი, 
რომლის საშუალებითაც ამოვიცნობთ ინტერვენცი-
ის მიზნებს და ბავშვის ძლიერ მხარეებს. სასწავლო 
კურიკულუმი მოიცავს სოციალური პრობლემების გა-
დაჭრის 5 საფეხურის სწავლებას. სხვა პროგრამების-
გან განსხვავებით, აქ ისწავლება არა სპეციფიკური 
უნარები, არამედ ნებისმიერ სოციალურ სიტუაციაში 
წარმოქმნილი პრობლემების დაძლევის საფეხურე-
ბი. ეს მიდგომა ხელს უწყობს სოციალური უნარების 
გენერალიზებას. კურიკულუმის მთავარი ფასილიტა-
ტორი არის მასწავლებელი ან სხვა პროფესიონალი 
სკოლის გარემოში. მნიშვნელოვანია უნარების სა-
ხლის პირობაში გენერალიზება.

ოთხი ზოგადი მოდუ-
ლი: შესავალი, სოცია-
ლური საუბარი, მეგო-
ბრობის განვითარება, 
ბრაზის მართვა.

კრიტერიუმზე დაფუძნებული სხვა მიდგომები

TRIAD Social Skills 
Assessment (Stone, Ruble, 
Coonrod, Hepburn,

კრიტერიუმზე დაფუძნებული შეფასების ინსტრუმე-
ნტი, რომელიც გამოიყენება ინტერვენციის დაგეგ-
მისთვის. ინფორმაციის შეკრება ხდება მშობელთან

კოგნიტური კომპე-
ტენცია: სხვების პერ-
სპექტივის გაგება;

Pennington, Burnette, & 
Brigham, 2010)
https://vkc.vumc.org/vkc/
resources/autism 

და მასწავლებელთან ინტერვიუს და სხვადასხვა სა-
ხის აქტივობებში ბავშვის შეფასების საფუძველზე.
განსაზღვრულია 6-იდან 12 წლამდე, ვერბალური ბა-
ვშვებისთვის, რომელთაც აქვთ სულ მცირე პირველი 
კლასის შესაბამისი კითხვის უნარები

ქცევითი: ინტერაქცი-
ის ინიცირება და შენა-
რჩუნება;
აფექტური: ბაზისური 
და კომპლექსური ემო-
ციების გაგება.

Autism Social Skills Profile 
(Bellini, 2006)

კრიტერიუმზე დაფუძნებული შეფასების ინსტრუმე-
ნტი, რომელიც გამოიყენება ინტერვენციის დაგეგ-
მისთვის. ოჯახის წევრები და ბავშვთან მომუშავე თე-
რაპევტები აფასებენ მოსწავლის უნარებს და ქცევე-
ბს სოციალურ სიტუაციებში. შედის 49 სპეციფიკური 
სოციალური უნარი, რომელიც ფასდება სკალაზე იმის 
მიხედვით, თუ რამდენად ხშირად ვლინდება ქცევა 
და რამდენად სჭირდება ბავშვს სხვების დახმარება. 
შესაძლებელია უნარების ათვისების და შესრულე-
ბის დეფიციტის გამოდიფერენცირება.

სოციალური უნარები

5. მტკიცებულებაზე დაფუძნებული ინტერვენციები

მას შემდეგ, რაც ამოვიცნობთ სამიზნე ქცევებს და შევიმუშავებთ უფრო კონკრეტულ ამოცანებს, საჭი-
როა, შევარჩიოთ ინტერვენციის სტრატეგიები. სოციალური კომპეტენციისა და უნარების ინტერვენ-
ციის მეთოდები მრავალფეროვანია. მნიშვნელოვანია, რომ ვფლობდეთ მათ ფართო სპექტრს, რა-
დგან არ არსებობს ერთი ყოვლისმომცველი სტრატეგია, რომელიც ყველა მოსწავლესთან ეფექტური 
იქნება. საბოლოო ჯამში, საჭიროა შეირჩეს შესაბამისი და განხორციელებადი სტრატეგია თითოეუ-
ლი, ინდივიდუალური შემთხვევისთვის ბავშვის, მისი კონტექსტის და სამიზნე უნარის გათვალისწინე-
ბით. ინტერვენცია უნდა დაიგეგმოს ისე, რომ იყოს ბავშვისთვისაც მისაღები (Koenig, 2012). აუტიზმის 
სპექტრის მქონე ბავშვები თავიანთ სოციალურ პრობლემებს განსხვავებულად აღიქვამენ. შედარე-
ბით პატარა ბავშვებს, რომლებსაც ეს არ აქვთ კარგად გაცნობიერებული, შეგვიძლია სტრატეგია შე-
ვთავაზოთ და ვასწავლოთ სპეციალური განხილვის გარეშე. უფრო დიდი და მაღალი ფუნქციონირების 
ბავშვებთან შესაძლოა დაგვჭირდეს საუბარი, თუმცა, ესეც უნდა გაკეთდეს რაც შეიძლება მარტივად. 
ამ დროს მნიშვნელოვანია გავითვალისწინოთ მათი ემოციური მდგომარეობა და თვითშეფასება. ხში-
რად, სანამ გადავალთ სტრატეგიის დანერგვაზე, საჭიროა ბავშვთან ან მოზარდთან სანდო ურთიე-
რთობის და პარტნიორობის დამყარება.

ამ ქვეთავში ძირითადად განვიხილავთ მტკიცებულებაზე დაფუძნებულ მეთოდებს, რომლებიც 
კვლევებით არის გამყარებული. ცხრილში 5.1 მოცემულია ჯერჯერობით განვითარების პროცესში მყო-
ფი მეთოდები, რომელთა დასანერგად დამატებითი კვლევებია საჭირო, თუმცა, არსებული მონაცემე-
ბი მიანიშნებენ მათ ეფექტურობაზე. ესენია: ტექნოლოგიაზე დაფუძნებული, სოციალურ-კოგნიტური 
და თეატრალური წრეების მეთოდები (Wieckowski & White, 2017). ტექნოლოგიაზე დაფუძნებული მეთო-
დები დღესდღეობით აქტიურად ვითარდება. აუტიზმის სპექტრის აშლილობის შემთხვევაში მათ აქვთ 
რამდენიმე უპირატესობა. ერთი მხრივ, დავალება არის ძირითადად ერთი ტიპის და კარგად განსა-
ზღვრული, მეორე მხრივ კი, საწყის ეტაპზე ახალი უნარის ათვისებისას ბავშვს არ უწევს რეალურ სო-
ციალურ სიტუაციებთან გამკლავება, რაც შესაძლოა რთული იყოს და იწვევდეს შფოთვას. სოციალუ-
რ-კოგნიტური მიდგომები ძირითადად მიმართულია გონების თეორიის და ემოციების ამოცნობის და 
ცოდნის განვითარებაზე. მათი უპირატესობა ისაა, რომ ხდება არა მხოლოდ სპეციფიკური უნარების 
და ქცევების დასწავლა, არამედ სიღრმისეული კომპეტენციების ათვისება (Bellini, Gardner, Markoff, 
2014). ჯერჯერობით არსებული სოციალურ-კოგნიტური მეთოდების ეფექტურობა უნარების ათვისების 
და გენერალიზების კუთხით არ არის სათანადოდ შესწავლილი.

ცხრილი 5.1 – განვითარების პროცესში მყოფი მიდგომები (Wieckowski & White, 2017)

სოციალურ-კოგნიტური • The Secret Agent Society (SAS) (საიდუმლო აგენტების საზოგადოება) (Beaumont 
& Sofronoff, 2013)

• Skillstreaming the elementary school child (McGinnis & Goldstein, 1997) 
Skillstreaming the adolescent (Goldstein et al., 1997) (https://www.skillstreaming.
com/) (უნარების ნაკადი (ტრენინგი) საბაზო სკოლის ბავშვებისთვის და მოზა-
რდებისთვის)

• Cool versus Not Cool procedure (მისაღები არა მისაღების წინააღმდეგ) 
(Taubman, Leaf, & McEachin, 2011)

• The Cognitive-Behavioral-Ecological intervention (CBE) (კოგნიტურ-ბიჰევიორა-
ლურ-ეკოლოგიური ინტერვენცია) (Bauminger-Zviely, 2013)

• Think social! (იფიქრე სოციალურად!) (Winner, 2008) (https://www.socialthinking.
com/)

ტექნოლოგიაზე და-
ფუძნებული მეთოდები 

• Junior Detective Training Program (JDTP) (უმცროსი დეტექტივების ტრენინგის 
პროგრამა) (Beaumont & Sofronoff, 2008)

• Mind Reading: The Interactive Guide to Emotions (აზრების კითხვა: ემოციების 
ინტერაქციული სახელმძღვანელო) (Baron-Cohen, Golan, Wheelwright, & Hill, 
2004).

• Let’s Face It! (მოდი, შევხედოთ თვალებში!) (Tanaka et al., 2010)

თეატრალური წრეები • Socio-dramatic affective-relational intervention (SDARI) (სოციალურ-დრამატული 
და აფექტური ინტერვენცია) (Lerner, Mikami, Levine, 2010)

• Social Emotional NeuroScience Endocrinology Theatre (SENSE Theatre) (სოციალუ-
რ-ემოციური ნეირომეცნიერების და ენდოკრინოლოგიის თეატრი) (Corbett et 
al., 2011) (https://senselab.vkcsites.org/) 

მტკიცებულებაზე დაფუძნებული სოციალური უნარების სტრატეგიები შეიძლება დავყოთ 3 ძირი-
თად ტიპად, მაგრამ ისინი ხშირად გამოიყენება ერთმანეთთან კომბინაციაში (Kemp, 2017):

1. ინდივიდუალური სტრატეგიები, როდესაც ინტერვენცია მიმართულია პირდაპირ აუტიზ-
მის სპექტრის მქონე ბავშვზე და სწავლება მიმდინარეობს ინდივიდუალურად;

2. თანატოლებით გაშუალებული სტრატეგიები, როდესაც ხდება თანატოლების (მაგა-
ლითად, კლასელების, და-ძმის) ტრენირება იმისთვის, რომ ისინი იყვნენ ინტერვენციის 
აგენტები, რომლებიც ატარებენ აუტიზმის სპექტრის მქონე ბავშვთან სპეციალურ ინსტ-
რუქციულ პროგრამებს, ქცევით ინტერვენციებს და ხელს უწყობენ სოციალურ ინტერაქცი-
ის განვითარებას;

3. მშობლებით გაშუალებული სტრატეგიები, როდესაც ხდება მშობლებისთვის სოციალური 
ინტერაქციის ტექნიკების და მეთოდების სწავლება. ასეთ სტრატეგიებს ბევრი უპირატე-
სობა აქვთ. ერთი მხრივ, ხდება სოციალური უნარების გენერალიზება სახლის პირობებში. 
მეორე მხრივ კი, აუტიზმის სპექტრის მქონე ბავშვს აქვს ნაკლები შფოთვა, როდესაც ის 
ნაცნობ სიტუაციაში ვარჯიშობს ახალ უნარებზე (Wheeler, Mayton & Carter, 2015). უფრო დაწ-
ვრილებით ოჯახის წევრებთან თანამშრომლობის განვითარებაზე საუბარი იქნება შემდეგ 
თავებში.

ხშირად მოცემული სტრატეგიები გამოიყენება თანმიმდევრობით (Koenig, 2012). შესაძლოა თავი-
დან, როდესაც ბავშვს არ აქვს უნარი ათვისებული, ჯერ ივარჯიშოს უფროსთან ერთად ინდივიდუალუ-
რად. შემდგომ სცადოს ერთ თანატოლთან ერთად და ბოლოს უფრო დიდ ჯგუფში. ყოველთვის აუცი-
ლებელია უნარის ათვისების შემდგომ ვიმუშავოთ მის გენერალიზებასა და სხვადასხვა სიტუაციაში 
მოქნილ გამოყენებაზე.

აღნიშნული მეთოდები არა მხოლოდ ზოგადი, არამედ სკოლის ინტერვენციების შემადგენელ ნა-
წილს წარმოადგენს. სკოლის პირობებში ამ სტრატეგიების გამოყენების ეფექტურობა ბევრი კვლევით 
დასტურდება, განსაკუთრებით, სტრატეგიების, რომლებიც მიმართულია თანატოლებთან ინტერაქ-
ციის (ინიცირება, პასუხი, შენარჩუნება, ჩართვა) განვითარებისკენ. მიუხედავად ამისა, ჯერჯერობით 
სკოლის ინტერვენციები განვითარების პროცესში მყოფი ინტერვენციების კატეგორიაში მოიაზრება 
(Wieckowski & White, 2017).

5.1 ინდივიდუალური სტრატეგიები

ინდივიდუალური სტრატეგიების ძირითადი ნაწილი დაფუძნებულია ბიჰევიორისტულ მიდგომასა 
და ქცევის გამოყენებით ანალიზზე (ABA), რაც მოიაზრებს სპეციფიკური ქცევების და უნარების 
პირდაპირ და სტრუქტურირებულ სწავლებას. მეორე ნაწილი, მიუხედავად იმისა, რომ აქტიურად 
იყენებს ქცევით სტრატეგიებს, ასევე ამახვილებს ყურადღებას განვითარებით პერსპექტივასა და 
ბუნებრივ ინსტრუქციაზე.

ქცევითი სტრატეგიები

ქცევითი სტრატეგიები, როგორებიცაა: დახმარება, მოდელირება და განმტკიცება, ხშირ შემთხვევებ-
ში გამოიყენება ერთად, კომბინაციაში, როდესაც გვინდა ბავშვს პირდაპირ ვასწავლოთ სპეციფიკუ-
რი სოციალური უნარი (მაგ.: მისალმება, დახმარების თხოვნა, სოციალური ინტერაქციის ინიცირება 
სხვადასხვა საშუალებით). პირდაპირი სწავლება ხშირად გამოიყენება ისეთი უნარების შემთხვევაში, 
რომლებიც არ არის ათვისებული (ათვისების დეფიციტი). ქცევითი სტრატეგიები, როგორც დამხმარე 
სტრატეგიები, გამოიყენება ინდივიდუალური სწავლების სხვადასხვა მეთოდის შემთხვევაში (ნატუ-
რალისტური ინსტრუქცია, სცენარი, ვიდეომოდელირება, სოციალური მოთხრობები, თვითმართვა), 
თანატოლებით გაშუალებული და ჯგუფური ინტერვენციებისას (მაგ., Social Skills Groups) (Kemp, 2017). 
მოდელირება გულისხმობს სასურველი ქცევის დემონსტრირებას. ამ დროს უფროსი ან თანატოლი ბა-
ვშვის თანდასწრებით ასრულებს სამიზნე ქცევას. დახმარება გულისხმობს ბავშვისთვის სხვადასხვა 
მიმანიშნებლისა და დახმარების საშუალების შეთავაზებას, რაც მას ხელს უწყობს შეასრულოს ქცევა 
წარმატებით. დახმარების საშუალებები შეიძლება იყოს ვერბალური, ჟესტური, ვიზუალური, ფიზიკური 
ან ქცევის მოდელირება. დახმარების ხარისხი უნდა შეირჩეს ბავშვის საჭიროებიდან გამომდინარე. 
შემდგომ დახმარების ხარისხი იკლებს, რათა საბოლოოდ ბავშვმა შეძლოს ქცევის დამოუკიდებელად 
შესრულება. მაგალითად, როდესაც გვსურს ბავშვი ჩაერთოს აქტივობაში სხვა თანატოლებთან, თა-
ვდაპირველად შევთავაზებთ დახმარების უფრო დიდ ხარისხს. ამ შემთხვევაში შესაძლოა დავიწყოთ 
ფიზიკური დახმარებით (ბავშვი მივიყვანოთ თანატოლებთან) და ქცევის მოდელის ჩვენებით, შემ-
დგომ გადავიდეთ ვერბალურ მიმანიშნებელზე (მაგ., „უთხარი ბავშვებს, შეიძლება მეც ვითამაშო?“ ან 
„მეც მინდა თამაში“). როდესაც ბავშვი უკვე შეძლებს ვერბალური მიმანიშნებლით ქცევის წარმატებით 
შესრულებას, შეგვიძლია გადავიდეთ ნაკლები ხარისხის დახმარებაზე და შევთავაზოთ ვიზუალური 
მიმანიშნებელი (მაგ., ვერბალური მიმანიშნებელი დაწერილი სახით ან სურათი, სადაც გამოსახულია, 
ბავშვი როგორ ერთვება აქტივობაში). საბოლოოდ, შესაძლოა გადავიდეთ ჟესტურ მიმანიშნებელზე 
(მაგ., თვალით, თითით ჩვენება), რომელიც შეახსენებს მას გამოიყენოს დასწავლილი სტრატეგია. ბო-
ლოს ეს დახმარებაც უნდა ჩაქრეს. განსაკუთრებით საწყის ეტაპზე სულ მცირე წარმატების შემთხვე-
ვაშიც დიდ როლს ასრულებს განმტკიცება, რომელიც გულისხმობს სასურველი საგნის (მატერიალური 
განმამტკიცებელი), აქტივობის, ვერბალური/სოციალური განმამტკიცებლის მიწოდებას ბავშვისთვის 
(განმტკიცების სხვადასხვა ფორმა და მათი გამოყენების წესები უფრო დეტალურად განხილული იყო 
წინა თავებში). განმტკიცება ზრდის სასურველი ქცევის გამოვლენის ალბათობას და მისი განხორცი-
ელების მოტივაციას. განმამტკიცებლის ტიპის შერჩევა ძალიან ინდივიდუალურია და დამოკიდებუ-
ლია ბავშვის ინტერესებზე, ფუნქციონირების და განვითარების დონეზე. სოციალური უნარების სწა-
ვლებისას შესაბამისი განმამტკიცებლის შერჩევა დიდწილად დამოკიდებულია ბავშვის სოციალური 
ინტერესის დონეზე (Koenig, 2012). თუ ბავშვს სურს თანატოლებთან ინტერაქციის დამყარება და არის 
მოტივირებული, მაშინ მისთვის განმამტკიცებელი შეიძლება იყოს ვიზუალური მიმანიშნებელი, რო-
მელიც მას შეახსენებს, რომ თუ ქცევას/უნარს სწორად გამოიყენებს, ექნება მეგობრების შეძენის 

უფრო მეტი შანსი. ასეთ შემთხვევაში, ხშირად სოციალური ინტერაქცია და თანატოლებთან ურთიე-
რთობის პოზიტიური გამოცდილება ასრულებს განმამტკიცებლის როლს. ბავშვებთან, რომელთაც არ 
აქვთ სოციალური ინტერაქციის ინტერესი, უმჯობესია თავდაპირველად გამოვიყენოთ მატერიალური 
ჯილდო და წახალისება (მაგ., სასურველი სათამაშო), ან აქტივობები, რომლებიც ბავშვისთვის ძალიან 
საინტერესო და სასიამოვნოა.

ბუნებრივი ინსტრუქციის მეთოდები

მხოლოდ სპეციფიკური ქცევებისა და უნარების პირდაპირი სწავლების სუსტი მხარეა ის, რომ რთუ-
ლია კონკრეტულ გარემოში დასწავლილი ქცევების გენერალიზება. ასევე, როგორც დასაწყისში აღვ-
ნიშნეთ, სოციალური კომპეტენცია დამატებით მოიცავს ბაზისურ, კოგნიტურ და ემოციურ უნარებს, რაც 
ასევე უნდა შეადგენდეს ინტეგრირებული ინტერვენციის ნაწილს. ბუნებრივი ინსტრუქციის მეთოდებ-
ში გათვალისწინებულია ეს შეზღუდვები და ამ შემთხვევაში ინტერვენცია ხდება ბავშვის ბუნებრივი 
გარემოს ნაწილი, რაც ხელს უწყობს უნარის გენერალიზებას. ამ დროს ქცევით სტრატეგიებთან ერთად 
გამოიყენება ნაკლებად სტრუქტურირებული გარემო, ბუნებრივი სასწავლო სიტუაციები, ბავშვისთვის 
ბუნებრივი და სასურველი განმამტკიცებლები და მისი შინაგანი მოტივაცია. ასევე, ამ მეთოდებში გა-
მახვილებულია ყურადღება ისეთ საბაზისო უნარებზე, როგორებიცაა: გაზიარებული ყურადღება, სო-
ციალური მოტივაცია, ემოციური რეგულაცია, რაც ქმნის სოციალური განვითარების საფუძველს. წინა 
თავებში განხილული იყო ბუნებრივი ინსტრუქციის მეთოდები, ამიტომ აქ მათ დეტალურად არ შე-
ვეხებით. ესენია, მაგალითად: დენვერის ადრეული განვითარების მოდელი (Early Start Denver Model 
(ESDM)); გაზიარებული ყურადღება, სიმბოლური თამაში, ჩართულობა და რეგულაცია (Joint Attention, 
Symbolic Play, Engagement, and Regulation (JASPER)); ღერძული პასუხების ტრენინგი (Pivotal Response 
Training (PRT)); სოციალური კომუნიკაცია/ემოციური რეგულაცია/ტრანზაქციული მხარდაჭერა (Social 
Communication/Emotional Regulation/Transactional Support (SCERTS)); ინციდენტური სწავლება (Incidental 
Teaching).

ერთი მნიშვნელოვანი ფაქტორი, რომელიც მათ გამოყენებას ართულებს სკოლისა და კლასის 
პირობებში არის ის, რომ რთულია მასწავლებელი მიჰყვეს ბავშვის ბუნებრივ სურვილს, მაგ., გაკვე-
თილის პროცესში, რომელიც მკაფიოდ სტრუქტურირებულია (Wheeler, Mayton & Carter, 2015). საკმაოდ 
კარგი რესურსი სკოლის მასწავლებლებისთვის, რომელთაც სურთ ბუნებრივი ინსტრუქციის მეთოდე-
ბი, კერძოდ, ღერძული პასუხების ტრენინგი (Pivotal Response Training (PRT)) დანერგონ კლასის გარემო-
ში, არის საკლასო ღერძული პასუხების ტრენინგი (Classroom Pivotal Response Teaching (CPRT); Stahmer, 
Suhrheinrich, Reed, Schreibman & Bolduc, 2011; https://www.classroomprt.org/). CPRT-ის სახელმძღვანელო-
ში განხილულია PRT-ის გამოყენების მეთოდები საკლასო გარემოში კომუნიკაციური, თამაშის, სოცი-
ალური ინტერაქციის და აკადემიური უნარების შემთხვევაში. სოციალური ინტერაქციის შემთხვევა-
ში ხაზგასმულია, რომ ინტერვენცია უნდა დავიწყოთ ბაზისური უნარებით, მაგალითად, გაზიარებული 
ყურადღებით. ამაზე შეგვიძლია ვიმუშაოთ მთელი დღის განმავლობაში, როდესაც მოსწავლეს სურს 
განახოთ, მაგ., შესრულებული დავალება ან თავისი საყვარელი სათამაშო, ან როდესაც რაიმე საი-
ნტერესოს დაინახავს ფანჯარაში. თუ გვინდა, მოსწავლემ შემოგვხედოს, როცა ვუთითებთ გარკვეულ 
საგანზე და შემდგომ გადაიტანოს ყურადღება მასზე (გაზიარებულ ყურადღებაზე პასუხი), შეგვიძლია 
მივყვეთ შემდეგ საფეხურებს:

1. ყურადღების გადანაცვლების სწავლება – როდესაც ბავშვი ჩართულია სხვა აქტივობაში, 
შეგვიძლია მივიდეთ მასთან და ხელი დავადებინოთ ახალ საგანზე, მაგ., ფანქარზე (ვიყე-
ნებთ მისთვის საინტერესო საგანს). როდესაც ყურადღებას გადმოიტანს მასზე, შეგვიძლია 
დავაჯილდოვოთ და მივცეთ ამ ფანქრის (ან სხვა ფანქრის, რომელიც მას სურს) გამოყენე-
ბის საშუალება. შემდგომ ნელ-ნელა ვამცირებთ დახმარებას, ჯერ მხოლოდ ოდნავ შევახე-
ბინებთ ფანქარზე ხელს, შემდგომ კი, უბრალოდ, ვაჩვენებთ;

2. მზერითი კონტაქტის ჩართვა – როდესაც წინა საფეხურს კარგად დაეუფლება, ველოდე-
ბით, რომ მზერას გადმოიტანს ჩვენზე და მხოლოდ ამის შემდეგ ვიყენებთ წახალისებას;

3. ყურადღების მიპყრობა მზერითი კონტაქტით – თუ მოსწავლე ამყარებს ჩვენთან მზერით 
კონტაქტს, შეგვიძლია ახლა ვცადოთ მივიპყროთ მისი ყურადღება ჩვენი მზერით და მი-
ვუთითოთ ახალ საგანზე. ვიწყებთ საგნებით, რომლებიც მოსწავლესთან ახლოსაა და შე-
მდგომ გადავდივართ უფრო მოშორებულ საგნებზე, მაგ., სურათებზე ან სხვა, ბავშვისთვის 
საინტერესო ნივთებზე. განმტკიცებისთვის ვიყენებთ ბუნებრივ და ბავშვისთვის მამოტი-
ვირებელ საგნებს ან აქტივობებს, მაგ., ვაძლევთ ახალ, მისთვის საინტერესო საგანს, რო-

მელსაც ის ყურადღებას მიაქცევს ან ვსაუბრობთ საინტერესო სურათზე, რომელიც კედელ-
ზეა ჩამოკიდებული.

მაშასადამე, ნებისმიერი ბუნებრივი სიტუაცია და ბავშვისთვის სასურველი საგნები და აქტივო-
ბები (და მისი შინაგანი მოტივაცია) შესაძლოა გამოვიყენოთ სოციალური უნარების სწავლებისა და 
განმტკიცებისთვის. ეს შესაძლოა იყოს ძალიან მარტივი სოციალური ინტერაქცია, როგორიცაა, ფუ-
რცლების ან ფანქრების დარიგება კლასში. განმამტკიცებლად შესაძლოა ავარჩევინოთ მისთვის სა-
სურველი ფერის ფანქარი ან ფურცელი. მარტივი უნარების დაუფლების შემდგომ შეგვიძლია გადავი-
დეთ უფრო რთულ უნარებზე. ცხრილში 5.2 მოცემულია CPRT-ის სახელმძღვანელოდან მაგალითი იმის 
შესახებ, თუ როგორ შეგვიძლია ვასწავლოთ მოსწავლეს თამაშში ჩართვა. (Stahmer, Suhrheinrich, Reed, 
Schreibman & Bolduc, 2011).

ცხრილი 5.2 – CPRT-ის ერთ-ერთი მიზანი და მისი მიღწევის საშუალებები

ინდივიდუალური 
გეგმის მიზანი

საიდან დავიწყოთ როგორ გავაგრძელოთ

საული ჩაერთვება 
რეციპროკულ თა-
მაშში ერთ ან ორ 
ნაცნობ თანატოლ-
თან და იტყვის: 
„გამარჯობა,“ მოი-
თხოვს: „ჩემი ჯერია“ 
და მოითხოვს სა-
თამაშოს, უფროსის 
დახმარებით 5-იდან 
4 შემთხვევაში. 

დაიწყეთ სათამაშოებით, რომლებიც 
საულს აინტერესებს. დაავალეთ თანა-
ტოლებს, დაიწყონ ამ საგნებით თამაში 
(მაგ., მანქანებით და მატარებლებით). მი-
ანიშნეთ საულს, რომ დაუქნიოს ხელი და 
თქვას: „გამარჯობა,“ მოითხოვოს: „ჩემი 
ჯერია“ ან სათამაშო, როცა შეუერთდება 
ჯგუფს. რადგან რთულია მეტყველების 
გამოყენება სოციალურ ინტერაქციასთან 
ერთად, საულს შეუძლია გამოიყენოს ჟე-
სტები ან სურათები, რომლებიც სხვებს 
მიანიშნებს, რომ მას უნდა სათამაშო. თა-
ვიდან შესაძლოა ბავშვებმა ერთმანეთს 
გაუცვალონ სათამაშოები, თუ რიგის და-
ცვა რთული აღმოჩნდება. 

როცა საული უკვე უცვლის სხვა ბავ-
შვებს სათამაშოებს და იცავს რიგს, 
შეიძლება გავზარდოთ თანატოლების 
ჯერის ხანგრძლივობა. თანატოლებმა 
შესაძლოა შესთავაზონ საულს თამა-
შის სხვა იდეებიც. თუ საული გაითვა-
ლისწინებს მათ იდეებს, შემდეგ შე-
ეძლება მიიღოს მისთვის სასურველი 
სათამაშო. ასევე, მანქანებთან ერთად 
უნდა შემოვიტანოთ სხვა სათამაშოე-
ბიც, რომლებიც საულის თანატოლებს 
აინტერესებთ. ასე მას შეეძლება მიი-
ღოს სიამოვნება სხვა თამაშებითაც.

სოციალური მოთხრობები

სოციალური მოთხრობა არის მოკლე ტექსტი, რომელიც დაწერილია იმისთვის, რომ ვასწავლოთ ბა-
ვშვს სოციალური უნარები, მისაღები ქცევები, ცნებები ან სოციალური სიტუაციები (Gray, 2010). სოცი-
ალური მოთხრობა იწერება ინდივიდუალურად, ინტერვენციის სამიზნე ქცევიდან და ბავშვის უნარე-
ბიდან გამომდინარე. მას აქვს სპეციფიკური სტრუქტურა და თანმიმდევრობა. ის შედგება სხვადასხვა 
სახის წინადადებებისგან (Howley, Arnold & Gray, 2005). თავიდან აღწერითი წინადადებებით დახასი-
ათებულია სიტუაცია ან ქცევა, რომელიც გვინდა, რომ ვასწავლოთ. პერსპექტიული წინადადებებით 
გადმოცემულია სხვების (არა აუტიზმის მქონე ბავშვის) შინაგანი მდგომარეობა: ემოციები, ფიქრები, 
ინტერესები. დირექტიული წინადადებები აღწერს შესაბამის და სასურველ პასუხებს და ქცევებს და 
ეუბნება ბავშვს, როგორ არის უმჯობესი რომ მოიქცეს. მაგალითად, ეს არის სოციალური მოთხრობა, 
რომელიც შექმნილია სათამაშოს გაზიარების სასწავლებლად:

                                                                                                                                                      
                 სათამაშოების გაზიარება  
ბევრი ბავშვი თამაშობს სათამაშოებით. როცა ისინი სათამაშოებით თამაშობენ, ერთობიან 
შეიძლება სხვა ბავშვებთან ერთად სათამაშოებით თამაში სახალისო იყოს. 
მე შემიძლია ვისწავლო სათამაშოების გაზიარება. 
გაზიარება შესაძლოა სახალისო იყოს. როცა ვითამაშებ, მე ვეცდები, რომ სხვებს ვათხოვო სათამა-
შოები და თან გავერთო. 
(Gray, 2000, გვ. 12) 

სოციალური მოთხრობების შედგენისას და სწავლებისას უნდა გავითვალისწინოთ შემდეგი საკი-
თხები (Northumberland County Council Communication Support Services, 2006):

 y აირჩიეთ მხოლოდ ერთი სამიზნე ქცევა;

 y აირჩიეთ სიტუაცია, რომელიც ყველაზე პრობლემურია;
 y გაესაუბრეთ ბავშვთან დაკავშირებულ უფროსებს, რომ დაადგინოთ პრობლემის ზუსტი ბუნება;
 y შექმენით მოთხრობა სურათების ან სიტყვების გამოყენებით ბავშვის უნარებიდან გამომდინა-

რე. მაგ., ფოტოალბომი ან მოკლე ტექსტი. სურათზე გამოსახული უნდა იყოს სასურველი ქცევა;
 y იყავით პოზიტიური და ეცადეთ არ გამოიყენოთ ფრაზები, როგორიცაა: „არ გააკეთო“;
 y სიტუაციის აღწერისას ეცადეთ არ გამოიყენოთ სიტყვები: „ყოველთვის,“ „ამის ნაცვლად“ და 

გამოიყენეთ სიტყვები: „ჩვეულებრივ/ძირითადად/ხშირად“ ან „ხანდახან.“
 y ბოლო დირექტიული წინადადება უნდა დაიწყოს: „მე ვეცდები გავაკეთო“ და არა – „მე უნდა 

გავაკეთო.“
 y სოციალური მოთხრობის გაცნობისას და პირველად წაკითხვისას ეცადეთ შეარჩიოთ წყნარი 

გარემო;
 y წაუკითხეთ ყოველ სამიზნე სიტუაციამდე (მაგ., თამაშის დაწყებამდე);
 y წაიკითხეთ ზუსტად ისე, როგორც წერია;
 y მიეცით ბავშვს მოთხრობა იმ ფორმატით როგორც ურჩევნია (მაგ., წიგნი, ფერად ფურცელზე 

და ა.შ.);
 y გაუმახვილეთ ყურადღება, რომ მოთხრობა მას ეკუთვნის;
 y შეაფასეთ პროგრესი;
 y თუ სოციალურმა მოთხრობამ წარმატებულად იმუშავა, შეგიძლიათ შეამციროთ წაკითხვების 

რაოდენობა შესაბამის პროფესიონალთან გასაუბრების შემდეგ;
 y თუ სჭირდება ცვლილებები, მიმართეთ შესაბამის პროფესიონალს.

სცენარი

სცენარში მოცემულია კონკრეტული სოციალური უნარის ან მისაღები ქცევის საფეხურები (Kemp, 2017). 
სოციალური უნარი ამ შემთხვევაში იშლება ეტაპებად, რომლებიც თანმიმდევრობით უნდა შესრუ-
ლდეს. სცენარის შედგენის დროს მნიშვნელოვანია გავითვალისწინოთ აუტიზმის სპექტრის მქონე 
ბავშვის უნარები და შესაძლებლობები. ძირითადად სცენარი ვერბალური სახისაა, თუმცა როდესაც 
ბავშვმა კითხვა არ იცის, უნდა გამოვიყენოთ სურათები, რომლებიც თანმიმდევრულად აჩვენებენ და 
უკარნახებენ, თუ როგორ უნდა შეასრულოს აქტივობა. ხშირად გამოიყენება დაწერილი საფეხურები 
სურათებთან ერთად. კარგი რესურსია სოციალური უნარების დასურათებული წიგნები (მაგ., „The autism 
social skills picture book“ (Baker, 2005)). სოციალური სცენარები შეიძლება გამოვიყენოთ სოციალური 
ინტერაქციის, ინიცირების, პასუხის, ჩართვის და სხვ. შემთხვევაში (Kemp, 2017). თავდაპირველად 
სცენარზე ვარჯიში ხდება, ძირითადად, ინდივიდუალურად, მაგ., მასწავლებელთან ერთად. შემდგომ 
ბავშვი იყენებს მას რეალურ სიტუაციებში. თანდათანობით დამხმარე საშუალებები (მაგ., მასწავლებ-
ლის ჩართულობა) მცირდება იმისთვის, რომ ბავშვმა დამოუკიდებლად შეძლოს სცენარის საფეხურე-
ბის შესრულება. მაგალითისთვის მოცემულია სცენარი, რომელიც შექმნილია აუტიზმის მქონე მეო-
თხეკლასელი ბავშვითვის, რომელიც დაუკითხავად იჭრებოდა თანატოლების თამაშში (Department of 
Defense Education Activity, 2002):

როცა მინდა ვითამაშო სხვა ბავშვებთან ერთად შესვენების დროს, დავდგები ახლოს, მაგრამ არ შევუშ-
ლი მათ ხელს. მე ვიტყვი, „შეიძლება მეც ვითამაშო?“ თუ ჩემი მეგობრები დამთანხმდებიან, მაშინ ვკითხავ, 
„რა შემიძლია გავაკეთო?“ თამაშის დროს შევასრულებ და მივყვები წესებს. თუ ჩემი მეგობრები მეტყვიან, 
რომ ვერ ვითამაშებ, რადგან თამაში უკვე დაიწყო ან სხვა მიზეზის გამო, მე ვეტყვი, „კარგი, მაგრამ შემდეგ-
ში მეც ვითამაშებ.“

შესაძლებელია მოსწავლესთან დადოთ უფრო მოკლე და კონკრეტული სოციალური კონტრაქტი. 
კონტრაქტში მოცემული თითოეული პუნქტი ბავშვისთვის ნათელი და გასაგები უნდა იყოს. თავიდან 
უნდა დაეხმაროთ მას, გაიგოს რა მოეთხოვება. მაგალითად, შესაძლებელია „გააფორმოთ“ მეგობრო-
ბის კონტრაქტი (Boroson, 2011):

ნინოს მეგობრობის კონტრაქტი

 y თუ ვინმეს დაუვარდება ფანქარი ჩემთან ახლოს, ავიღებ და მივაწოდებ.
 y როცა ჩემთან ახლოს ვინმე მუშაობს, ვიქნები ჩუმად.

 y როცა გამარჯობას მეუბნებიან, შევხედავ მათ და მეც ვეტყვი გამარჯობას.
კონტრაქტის დადების დროს უნდა აუხსნათ ბავშვს, მაგალითად, რას ნიშნავს, როცა ვიღაც მუ-

შაობს და როგორ უნდა ამოიცნოს ეს. მსგავსი კონტრაქტები მარტივი აღსაქმელია და სწორედ ასეთი 
დეტალებიდან (მაგ., ფანქრის მიწოდება) იწყება უფრო მყარი ურთიერთობების განვითარება.

ვიდეომოდელირება

ვიდეომოდელირების შემთხვევაში სასურველი სოციალური ინტერაქციის ან უნარის მოდელის ჩვე-
ნება ხდება ვიდეოს საშუალებით, რისი იმიტაციაც შემდგომ აუტიზმის სპექტრის მქონე ბავშვმა უნდა 
გააკეთოს. ჩვეულებრივ მოდელირებასთან შედარებით, ვიდეომოდელირებას რამდენიმე უპირატე-
სობა გააჩნია და ზოგიერთ ბავშვთან ის შესაძლოა უფრო ეფექტური იყოს (Wheeler, Mayton & Carter, 
2015). ვიდეოში მოცემულია ვიზუალური ინფორმაცია, რომელზე დაყრდნობითაც აუტიზმის სპექტრის 
მქონე ბავშვები ძირითადად ყველაზე უკეთ სწავლობენ, რადგან მათ ხშირად აქვთ ვიზუალური და-
სწავლის სტილი. ვიდეოში ძალიან კონკრეტულადაა ნაჩვენები სამიზნე ქცევა და არ არის მოცემული 
დისტრაქტორები და არარელევანტური სტიმულები, რამაც შესაძლოა ბავშვის ყურადღება მიიქციოს. 
საბოლოოდ, ვიდეომოდელირების შემთხვევაში ბავშვს არ უწევს ადამიანებთან პირდაპირი კონტაქტი 
და ინტერაქცია, რაც ამცირებს შფოთვას ახალი სოციალური უნარის ათვისების დროს, განსაკუთრე-
ბით, საწყის ეტაპზე.

სხვა სტრატეგიების მსგავსად, ვიდეომოდელირების შემთხვევაშიც თავდაპირველად უნდა განვ-
საზღვროთ სამიზნე უნარი და ბავშვის მიერ მისი შესრულების საწყისი დონე. შემდგომ უნდა გადაწყდეს 
ვინ მიიღებს ვიდეოში მონაწილეობას. ეს შეიძლება იყოს თანატოლი, დედმამიშვილი, უფროსები ან 
თავად აუტიზმის სპექტრის მქონე ბავშვი (ვიდეო თვითმოდელირება (video self-modeling (VSM)) (ყველა 
მონაწილე პირისგან აუცილებელია გვქონდეს ინფორმირებული თანხმობა). ყველაზე ეფექტურია, რო-
დესაც სამიზნე ქცევას ასრულებს დაახლოებით იმავე ასაკის ბავშვი. ვიდეოს შექმნის შემდგომ უნდა 
შევიმუშავოთ გეგმა, როდის და რა სიხშირით ნახავს ბავშვი ვიდეოს. მნიშვნელოვანია, რომ ბავშვმა 
ნახოს ვიდეო უშუალოდ იმ სიტუაციამდე, როდესაც მოუწევს სამიზნე უნარის გამოყენება (მაგ., როდე-
საც უნდა მივიდეს სხვა ბავშვთან და წამოიწყოს სოციალური ინტერაქცია მისალმებით). ათვისების 
ეტაპზე მნიშვნელოვანია ინდივიდუალურად უფროსთან ვარჯიშიც. ამ დროს ვიყენებთ დახმარების და 
განმტკიცების სტრატეგიებს. თუმცა ნელ-ნელა ისინი მცირდება იმისთვის, რომ ბავშვმა დამოუკიდებ-
ლად შეძლოს ქცევის შესრულება. ინდივიდუალური ვარჯიშის შემდგომ უნდა მოხდეს მისი უფრო რე-
ალურ სიტუაციაში დაკვირვება და გადატანა (მაგ., საკლასო ოთახში, სკოლის ტერიტორიაზე, სახლში 
და ა.შ.).

თვითმართვა

თვითმართვა აერთიანებს ინტერვენციის სტრატეგიებს, რომელთა მიზანია თვითრეგულაციის სწა-
ვლება (Wheeler, Mayton & Carter, 2015). მისი ერთ-ერთი ფორმაა თვითმონიტორინგი/თვითჩაწერა, 
რომელიც ხშირად გამოიყენება სოციალური უნარების სასწავლებლად. ამ შემთხვევაში მოსწავლეს 
ვასწავლით, დააკვირდეს და ჩაიწეროს საკუთარი ქცევა. ჩაწერისთვის შესაძლოა გამოვიყენოთ სპე-
ციალური „ჩეკლისტები“, რომლებსაც მივამაგრებთ მოსწავლის მერხზე ან კედელზე. ასევე, შეგვიძლია 
გამოვიყენოთ ელექტრონული მოწყობილობები (მაგ., ტაბლეტი). სამიზნე სოციალური უნარის არჩევის 
შემდეგ, უნდა დავყოთ ის უფრო მარტივ საფეხურებად და განვსაზღვროთ როგორ, როდის და სად ვა-
სწავლოთ მოსწავლეს ქცევის ჩაწერა. თავდაპირველად ვვარჯიშობთ უნარზე მოსწავლესთან ინდივი-
დუალურად, ვაწვდით მიმანიშნებლებს და უკუკავშირს. მაგალითად, გვინდა ვასწავლოთ მას, როგორ 
წამოიწყოს თანატოლებთან ინტერაქცია სკოლაში სადილის დროს. ამაში შესაძლოა დაგვეხმაროს 
შემდეგი სოციალური სცენარი: „როდესაც ავიღებ ჩემს სადილს, ჯერ ვიპოვი თავისუფალ ადგილს და 
მაგიდას, სადაც ზის ჩემი ნაცნობი. შემდეგ მივალ მაგიდასთან და ვკითხავ, „გამარჯობა, შეიძლება აქ 
დავჯდე?“ ინდივიდუალური მეცადინეობის შემდეგ, მოსწავლემ უნდა სცადოს ეს რეალურ სიტუაციაში. 
სადილის შემდეგ კი უნდა ჩაწეროს, შეასრულა თუ არა თავისი მიზანი. განსაკუთრებით საწყის ეტაპზე 
უნდა დავაკვირდეთ, რამდენად სწორად ასრულებს დავალებას და მივაწოდოთ განმამტკიცებელი შე-
საბამისად. უნარის დაუფლებასთან ერთად მას აღარ უნდა დასჭირდეს თვითმონიტორინგი.

თვითინსტრუქცია არის კიდევ ერთი მეთოდი განვავითაროთ თვითრეგულაციის უნარები (Wheeler, 
Mayton & Carter, 2015). ინსტრუქცია მოიცავს საფეხურებს, რაც გვჭირდება კონკრეტული სოციალური 
უნარის შესრულებისას. ის არის ერთგვარი სცენარი და ასრულებს მიმანიშნებლის ფუნქციას. თვითინ-
სტრუქციის შემთხვევაში მოსწავლე ამ საფეხურების ვერბალიზების საშუალებით თავის თავს მიანიშ-

ნებს საჭირო მოქმედებების შესახებ. თავდაპირველად მასწავლებელი აკეთებს სასურველი ქცევის 
და თვითინსტრუქციის მოდელირებას და გარედან აწვდის მოსწავლეს ინსტრუქციებს. შემდგომ კი 
მოსწავლე ცდილობს ამის შესრულებას მისი დაკვირვების ქვეშ. თავიდან ვერბალიზება ხდება ხმამა-
ღლა, ვარჯიშის შემდეგ კი იღებს ჩურჩულის სახეს. შემდგომ ეტაპზე შეიძლება მისი უკვე რეალურ სი-
ტუაციაში გამოცდა. საბოლოოდ, ინსტრუქცია ინტერნალიზდება და მოსწავლეს აღარ სჭირდება მისი 
ვერბალიზება. სირთულის გამო აღნიშნული სტრატეგია გამოიყენება მაღალფუნქციური აუტისტური 
სპექტრის შემთხვევაში.

5.2 თანატოლებით გაშუალებული ინტერვენციის მეთოდები
თანატოლებით გაშუალებული სტრატეგიების (Peer-Mediated Intervention (PMI)) შემთხვევაში ტი-

პური განვითარების თანატოლებს ეძლევათ საშუალება, გააკეთონ შესაბამისი სოციალური ინტერაქ-
ციების და უნარების მოდელირება და განმტკიცება. მსგავსი სტრატეგიები ხელს უწყობს აუტიზმის 
სპექტრის მქონე ბავშვის ჩართვას ტიპური განვითარების მქონე ბავშვებთან (თანატოლებთან, დედ-
მამიშვილებთან) ინტერაქციაში ბუნებრივ პირობებში. ძირითადი ეტაპებია: 1) თანატოლების შერჩევა; 
2) თანატოლების ტრენინგი; 3) თანატოლებით გაშუალებული ინსტრუქციის დანერგვა; 4) გენერალი-
ზება (Wheeler, Mayton & Carter, 2015). მნიშვნელოვანია, შევარჩიოთ თანატოლები, რომელთაც აქვთ კა-
რგი სოციალური უნარები, არიან მოტივირებულები, არიან მოწონებული სხვების მიერ და ისინი, ვინც 
ეთანხმებიან და მიჰყვებიან მასწავლებლის ინსტრუქციებს. თავიდანვე უნდა გავითვალისწინოთ ის, 
თუ რა გავლენა ექნება ამ მიდგომას ტიპური განვითარების მქონე თანატოლებზე. მეორე მხრივ, შე-
საძლოა მსგავსი სტრატეგიების გამოყენებამ გაამახვილოს ყურადღება აუტიზმის სპექტრის მქონე ბა-
ვშვის განსხვავებულობაზე და გარკვეულ შემთხვევებში გაიზრდოს ბულინგის და იზოლაციის რისკი 
(Kemp, 2017). მნიშვნელოვანია ამ ფაქტორების გათვალისწინება. ნაკლებად უნდა ჩანდეს, რომ ის არის 
ძალიან განსხვავებული და გამოყოფილი სხვებისგან.

თანატოლების ტრენინგის დროს მნიშვნელოვანია ვასწავლოთ მათ ინტერვენციის და აუტიზმის 
სპექტრის მქონე ბავშვთან ურთიერთობის სტრატეგიები. მათ უნდა ისწავლონ, როგორ გააკეთონ სასუ-
რველი სოციალური ქცევების (მაგ.: მზერითი კონტაქტი, ჯერის დაცვა, გაზიარება, დახმარების თხოვნა 
და ა.შ.) მოდელირება და განმტკიცება და ბავშვის ჩართვა. შესაძლოა თანატოლების ტრენინგი გა-
ნხორციელდეს ცალკე ან აუტიზმის სპექტრის მქონე ბავშვთან ერთად. მნიშვნელოვანია ინტერვენცი-
აში მონაწილე თანატოლებს მივცეთ საშუალება, გაგვიზიარონ იდეები იმისთვის, რომ იგრძნონ თავი 
პროცესის ნაწილად. ამავე დროს, მნიშვნელოვანია, მათი ფსიქოგანათლება, აუტიზმის სპექტრის 
აშლილობის მახასიათებლების ცოდნა და მათსა და აუტიზმის სპექტრის მქონე ბავშვს შორის საერთო 
მახასიათებლების და თვისებების გამოყოფა, მეორე მხრივ კი, ინდივიდუალური სხვაობების და მრა-
ვალფეროვნების დაფასება. შედარებით პატარა ასაკის ბავშვებისთვის მნიშვნელოვანია საბაზისო 
სოციალური თამაშის უნარების განვითარება. მაგ.: თამაშის არჩევა, სხვებთან გაზიარება, დახმარება 
და ა.შ. აქტივობის განხორციელების დროს მასწავლებელი სთავაზობს აუტიზმის სპექტრის მქონე ბავ-
შვს და მის თანატოლებს დახმარებას, მიმანიშნებლებს და სოციალურ განმამტკიცებლებს. მან, ასევე, 
უნდა გაითვალისწინოს რა სახის მასალებს/სათამაშოებს შეარჩევს. სასურველია, ბავშვებს ჰქონდეთ 
აქტივობების შეზღუდული არჩევანი, სადაც იქნება ისეთი თამაშები/სათამაშოები, რომლებიც ყველა-
ზე მეტად შეუწყობს ხელს ინტერაქციას (თავდაპირველად შესაძლოა იყოს მარტივი სამაგიდო თამა-
შები, მოტორული აქტივობები). მსგავსი სესიები უნდა განხორციელდეს თანმიმდევრულად საკლასო 
ოთახის წყნარ სივრცეში. შემდგომ ეტაპზე თანატოლებით გაშუალებული სტრატეგიების გამოყენება 
სასურველია არასტრუქტურირებული პერიოდებისას, როგორიცაა, თავისუფალი დრო/შესვენება და 
სათამაშო დრო, რომელიც ყველაზე დიდი გამოწვევაა აუტიზმის სპექტრის აშლილობის შემთხვევაში. 
სხვადასხვა გარემოში უნარების გამოყენება მნიშვნელოვანია მათი გენერალიზებისთვის. განვიხი-
ლოთ რამდენიმე ხშირად გამოყენებული პროგრამა.

მეგობრების წრეები (Circle of Friends) (www.circleofriends.org)

მეგობრების წრეები არის სპეციალური პროგრამა ბავშვებისთვის, რომელთაც უჭირთ მეგობრების შე-
ძენა. ამ შემთხვევაში ვადგენთ ბავშვის სოციალური კონტაქტების რუკას (წრეს). ყველაზე ახლოს ბა-
ვშვთან არიან მშობლები და ოჯახის ახლო წევრები. შემდგომ მოდიან საუკეთესო, ახლო მეგობრები, 
კლასელები და სკოლის პერსონალი. სოციალური პრობლემების მქონე ბავშვს შესაძლოა არ ჰყავდეს 
მეგობარი ან მათი რაოდენობა იყოს ძალიან ცოტა. თავიდან უნდა შევადგინოთ ბავშვის მეგობრე-
ბის წრე (იხ. სურათი 5.2.1). რუკა შეიძლება ვაჩვენოთ კლასში (დასურათებული სახით). სხვა ბავშვებს 
ვთხოვთ, იყვნენ მოხალისეები და გაერთიანდნენ ბავშვის მეგობრების წრეში. ისინი მიესალმებიან 
მას, გამოხატავენ მეგობრობას და მზად იქნებიან დამხმარებისთვის. მეგობრების წრის შეხვედრა შე-
იძლება მოეწყოს კვირაში ერთხელ. შეხვედრის დროს უნდა განიხილოთ, რა იყო კარგი და რთული 

მეგობრობის დროს, რა იყო არასწორი და როგორ შეგვიძლია ამის გამოსწორება შემდეგ კვირაში. მი-
ზანია ისეთი სიტუაციის შექმნა, სადაც ყველა სწავლობს და ვითარდება მეგობრობა (Northumberland 
County Council Communication Support Services, 2006).

სურათი 5.2.1 – მეგობრების წრე

შეგიძლიათ ასწავლოთ შემდეგი უნარები:
 y მისალმება – ასწავლეთ, რომ ჩახუტება და კოცნა შესაბამისია მეგობრობის შემთხვევაში, მა-

გრამ არა სხვა მოსწავლეების, სკოლის პერსონალის და უცნობების შემთხვევაში;
 y ნების თხოვნა – ასწავლეთ, რომ ხელი უნდა აიწიონ და დაელოდონ თავიანთ რიგს;
 y დაზუსტების თხოვნა – ასწავლეთ, რომ სკოლაში ხელი უნდა აიწიონ, ხოლო სხვა უფრო გარეთა 

დონეების შემთხვევაში უნდა თქვან, „უკაცრავად, მაგრამ ვერ გავიგე, რა მითხარით“;
 y ყურადღების მიპყრობა – ასწავლეთ, როგორ თქვან: „უკაცრავად“, „თუ შეიძლება“, სად არ უნდა 

იყვირონ, ვისთან არ უნდა წამოიწყონ საუბარი და ა.შ.;
 y დახმარების თხოვნა – ასწავლეთ, როგორ მიუახლოვდნენ სხვას დახმარების სათხოვნელად 

და ვინ არის უსაფრთხო მისაახლოებლად სხვადასხვა დონეზე ან სხვადასხვა გარემოში.

დამხმარე მეგობრები (Buddy System)

ამ დროს ბავშვს გარკვეული სირთულის დაძლევაში ეხმარება თანატოლი. ამისთვის ვიყენებთ ბავ-
შვის დამხმარე მეგობარს (ე.წ. „buddy“). დახმარების სახე უნდა იყოს კონკრეტულად განსაზღვრული. 
როგორც დამხმარე მეგობრისთვის, ასევე სამიზნე ბავშვისთვის უნდა იყოს ნათელი რა, როდის, სად 
და ვის მიერ უნდა გაკეთდეს. დამხმარე მეგობარი, სასურველია, იყოს ბავშვის კლასელი. ის უნდა იყოს 
ბავშვისთვის მისაღები, შესაძლოა მის მიერ ამორჩეული. ასევე, თავად დამხმარე მეგობრისთვისაც ეს 
არ უნდა იყოს ზედმეტი ტვირთი და პასუხისმგებლობა. დამხმარე მეგობარი უნდა იყოს სოციალურად 
პასუხისმგებლიანი და მგრძნობიარე იმისთვის, რომ სამიზნე ბავშვს გაუწიოს შესაბამისი დახმარება. 
მას შესაძლოა დასჭირდეს ტრენინგი ან სიტუაციის განხილვა, სულ მცირე, კვირაში ერთხელ. დამხ-
მარე მეგობრის როლი შესაძლოა გაინაწილოს ორმა ან მეტმა ბავშვმა და მათაც მიიღონ კარგი დახ-
მარებისთვის განმამტკიცებლები. სამიზნე ბავშვი, სასურველია, არ იყოს ყველასგან გამორჩეული და 
კლასში სხვასაც ჰყავდეს დამხმარე მეგობარი. დამხმარე მეგობარს შეუძლია (Northumberland County 
Council Communication Support Services, 2006):

 y ბავშვის საშინაო დავალების დღიურის შემოწმება, რათა დარწმუნდეს, რომ მას ყველაფერი 
აქვს დავალების შესასრულებლად;

 y შეამოწმოს დაფიდან გადმოწერილი ინსტრუქციები. საჭიროების შემთხვევაში კი მათი ჩაწერა 
ბავშვის დღიურში;

 y მსგავსი ინსტრუქციების ჩაწერა, როდესაც ისინი მოცემულია ვერბალურად იმისთვის, რომ ბა-
ვშვს არ დაავიწყდეს;

 y საკლასო ოთახამდე მიაცილოს ბავშვი, რომელსაც უჭირს კლასში დროზე შესვლა და წამოი-
ყვანოს ის სათამაშო ზონიდან 5 წუთით ადრე იმისთვის, რომ დროულად შევიდეს კლასში;

 y ბავშვის დახმარება და მიყვანა საჭირო ადგილას სკოლის ტერიტორიაზე;

 მისალმება – ასწავლეთ, რომ ჩახუტება და კოცნა შესაბამისია მეგობრობის

შემთხვევაში, მაგრამ არა სხვა მოსწავლეების, სკოლის პერსონალის და უცნობების

შემთხვევაში;

 ნების თხოვნა – ასწავლეთ, რომ ხელი უნდა აიწიონ და დაელოდონ თავიანთ რიგს;

 დაზუსტების თხოვნა – ასწავლეთ, რომ სკოლაში ხელი უნდა აიწიონ, ხოლო სხვა

უფრო გარეთა დონეების შემთხვევაში უნდა თქვან, „უკაცრავად, მაგრამ ვერ გავიგე, რა

მითხარით“;

 ყურადღების მიპყრობა – ასწავლეთ, როგორ თქვან: „უკაცრავად“, „თუ შეიძლება“, სად

არ უნდა იყვირონ, ვისთან არ უნდა წამოიწყონ საუბარი და ა.შ.;

 დახმარების თხოვნა – ასწავლეთ, როგორ მიუახლოვდნენ სხვას დახმარების

სათხოვნელად და ვინ არის უსაფრთხო მისაახლოებლად სხვადასხვა დონეზე ან

სხვადასხვა გარემოში.

სიტუაციის შექმნა, სადაც ყველა სწავლობს და ვითარდება მეგობრობა (Northumberland County 

Council Communication Support Services, 2006). 

უცნობები

მეზობლები და ნათესავები

 სკოლის პერსონალი

 კლასელები

ახლო მეგობრები

ოჯახი

ბავშვი

 y შემოწმება, რომ ბავშვს აქვს ყველა საჭირო ნივთი თითეული გაკვეთილისთვის.
მნიშვნელოვანია, ასევე, გვახსოვდეს, რომ აუტიზმის სპექტრის მქონე ბავშვსაც შეუძლია დაეხ-

მაროს თანატოლებს. ეს მეტად შეუწყობს ხელს რეციპროკულობის განვითარებას, ვიდრე მხოლოდ 
დახმარების ცალმხრივად მიღება, რაც, თავის მხრივ, ხშირად იწვევს ბავშვის კიდევ უფრო გაუცხო-
ვებას (Kluth, 2010). დაავალეთ აუტიზმის სპექტრის მქონე ბავშვსაც დაეხმაროს სხვებს ან თქვენ ისე, 
როგორც შეუძლია. მაღალფუნქციური აუტიზმის სპექტრის მქონე მოსწავლეებს, რომლებმაც ძალიან 
კარგად იციან გარკვეული საგანი (მაგ., მათემატიკა, გეოგრაფია) შეუძლიათ დაეხმარონ კლასელებს, 
რომლებსაც ეს საგნები უჭირთ. დაავალეთ მას გამოკითხოს სხვებს, მაგ., გამრავლების ტაბულა. მათ, 
ასევე, შეგიძლიათ დაავალოთ დაეხმარონ მეგობარს, რომელსაც ხელი მოტეხილი აქვს, წიგნების და 
ჩანთის წამოღებაში, დაეხმაროს სხვებს, იპოვონ წიგნები ბიბლიოთეკაში, პატარა ბავშვებთან შესვე-
ნების დროს დაჭერობანას თამაში ან სხვებისთვის სახტუნაო თოკზე ხტომის სწავლება. ნებისმიერი 
მცირე დავალებაც კი აამაღლებს მის თვითშეფასებას (Boroson, 2011).

5.3 სოციალური უნარების ტრენინგის ჯგუფები

სოციალური უნარების ჯგუფებში ტრენინგი საშუალებას აძლევს აუტისტური სპექტრის მქონე ბავ-
შვს, სოციალური კომპეტენციის კომპონენტები აითვისოს შედარებით ბევრ თანატოლთან ერთად. 
ხშირ შემთხვევაში თანატოლები არიან ტიპური განვითარების (Bellini, Gardner, Markoff, 2014). ჯგუფური 
ტრენინგი ძირითადად განკუთვნილია მაღალფუნქციური აუტიზმის სპექტრის მქონე ბავშვებისა და 
მოზარდებისთვის. მათი გამოყენება შესაძლებელია საკლასო ოთახშიც. ჯგუფურ სიტუაციაში შესაძ-
ლებელია ბევრი სოციალური უნარის ათვისება და შემდგომ მათი გენერალიზება (Wheeler, Mayton & 
Carter, 2015). მაგალითად, ემოციების ამოცნობა და ექსპრესია, მზერითი კონტაქტი, არავერბალური 
კომუნიკაციის გაგება, თავაზიანობა, თავის წარდგენა, საუბრის წამოწყება და შენარჩუნება, როგორ 
გავუმკლავდეთ ბულინგს და დაცინვას და ა.შ. უნარები განსხვავებულია ასაკის და მონაწილეების უნა-
რების მიხედვით. სხვა სტრატეგიების მსგავსად, ამ შემთხვევაშიც სამიზნე უნარი უნდა დავყოთ უფრო 
მარტივ კომპონენტებად. მაგალითად, როდის და როგორ გამოვიყენოთ მზერითი კონტაქტი, ან რა და 
როგორ უნდა გავაკეთოთ თავის წარდგენის დროს. სწავლება მიმდინარეობს სტრუქტურირებულად: 
მასწავლებელი აკეთებს სამიზნე უნარის მოდელირებას მოსწავლეებისთვის, მოსწავლეები იმეო-
რებენ მას, იღებენ უკუკავშირს და ვერბალურ განმტკიცებას. ერთი სესიის განმავლობაში შესაძლოა 
რამდენიმე უნარზე მუშაობა. ჯგუფური ინტერვენციებისას ხშირად გამოიყენება როლური თამაშები და 
ვიდეომოდელირებაც.

გენერალიზებისთვის მნიშვნელოვანია ბავშვმა ჯგუფში ნასწავლი უნარები გამოცადოს რეალურ 
სიტუაციებში, მაგალითად, საზოგადოებაში (Wheeler, Mayton & Carter, 2015). ამ მხრივ, საჭიროა ოჯახის 
წევრების ჩართვა ამ პროცესში. ბავშვს ასევე ბევრ სოციალურ სიტუაციასთან უწევს შეხვედრა სკოლის 
გარეთ. მაგალითად, საყიდლებზე, კინოში, გასართობ ცენტრებში წასვლა, გარეთ სადილობა, ოჯახუ-
რი შეკრებები და ა.შ. სოციალური უნარების ჯგუფური ტრენინგი ხშირად მოიცავს მსგავს უნარებზე 
მუშაობასაც.

6. სკოლაში სოციალური უნარების განვითარების  
სტრატეგიები და აქტივობები

6.1 ზოგადი სტრატეგიები და რჩევები

აუტიზმის სპექტრის აშლილობის დროს წამყვანია სოციალური კომპეტენციის და უნარების განვითა-
რების დარღვევა, რაც აისახება სოციალურ ინტერაქციაზე. ასეთი ბავშვებისთვის რთულია როგორც 
ხანმოკლე, ასევე ხანგრძლივი ურთიერთობების დაწყება და შენარჩუნება. ბავშვთან დაკავშირებული 
ახლო ადამიანების და სკოლის ფუნქციაა, დაეხმაროს და ხელი შეუწყოს მას საჭირო უნარების ათვი-
სებაში და შექმნას მისთვის პოზიტიური სოციალური გარემო, სადაც მოახერხებს თანატოლებსა და 
უფროსებთან ინტერაქციას. ამ პროცესში კი აუცილებელია თითოეულ ბავშვთან ინდივიდუალური მი-
დგომა და ინტერვენციის მრავალფეროვანი სტრატეგიებიდან შესატყვისის შერჩევა. განსაკუთრებით 
დიდი გავლენა აქვს თანატოლების ჩართულობას ინტერვენციის პროცესში. შეჯამების სახით მოცემუ-
ლია რეკომენდაციები პოზიტიური სოციალური გარემოს შექმნისთვის და სოციალური უნარების გან-
მავითარებელი სტრატეგიების შესახებ (Autismspeaks, 2012):

 y აგრძნობინეთ თავი მიღებულად სკოლაში: კლასში, სასადილო ოთახში, სავარჯიშო დარბაზში. 
იყავით სხვა მოსწავლეებისთვის როლური მოდელი და აჩვენეთ, რომ აუტისტური სპექტრის 
მქონე ბავშვი ჯგუფის ღირებული წევრია;

 y ასწავლეთ თანატოლებს, როგორ იყვნენ აუტიზმის სპექტრის მქონე ბავშვის მეგობრები. აუხ-
სენით, რა არის ამისთვის საჭირო, მაგალითად (Peter Faustino, How to Be a Friend to Someone 
with Autism):

 — გამოიჩინეთ ინიციატივა, რომ ის ჩართოთ თამაშში – მას შეიძლება ძალიან სურდეს თა-
მაშში ჩართვა, მაგრამ არ იცოდეს, ეს როგორ გააკეთოს;

 — იპოვეთ საერთო ინტერესები;
 — იყავით მომთმენები და არ დანებდეთ – შესაძლოა აუტიზმის სპექტრის მქონე ბავშვს მეტი 

დრო დასჭირდეს საპასუხოდ და ეს არ ნიშნავს, რომ მას არ აინტერესებს თქვენთან კომუ-
ნიკაცია;

 — თქვენი კომუნიკაცია უნდა იყოს ნათელი – ილაპარაკეთ შესაბამის ხმაზე და შესაბამისი 
სისწრაფით. გამოიყენეთ მოკლე წინადადებები, ჟესტები, სურათები. ისაუბრეთ პირდაპირ 
და ნაკლებად გამოიყენეთ მეტაფორები ან დამაბნეველი გამონათქვამები;

 — დაიცავით და დაუდექით მას გვერდში დაცინვისა და ბულინგის შემთხვევაში;
 — ყოველთვის გახსოვდეთ სენსორული პრობლემები – შესაძლოა ის თავს არ გრძნობდეს 

კომფორტულად გარკვეულ სიტუაციებში (მაგ., ხალხმრავალ, ხმაურიან ადგილებში). ჰკი-
თხეთ მას, როგორ გრძნობს თავს;

 — მიეცით უკუკავშირი – თუ აუტიზმის სპექტრის მქონე ბავშვი რაიმეს აკეთებს არასწორად 
ან შეუსაბამოდ, მიუთითეთ ამაზე თავაზიანად და მეგობრულად. შეახსენეთ, როგორ უნდა 
მოიქცეს სწორად, რადგან შესაძლოა ეს არ იცოდეს.

 — არ შეგეშინდეთ – თქვენი მეგობარი თქვენნაირი ბავშვია, რომელსაც სჭირდება დახმარე-
ბა. მიიღეთ მისი განსხვავებულობა და პატივი ეცით მის ძლიერ მხარეებს;

 y გაიცანით თქვენი მოსწავლე და ნახეთ მისი ახლანდელი შესაძლებლობები და ინტერესები, 
საიდანაც დაიწყებთ მუშაობას. რეციპროკულობა, ინტერაქციის ორმხრივობა არის ურთი-
ერთობების განვითარებისთვის აუცილებელი და კრიტიკული უნარი. ტიპური განვითარების 
მქონე ბავშვები აგებენ მყარ ურთიერთობებს რეციპროკულობაზე და მოითხოვენ კიდევაც ორ-
მხრივობას. ურთიერთობები ვერ იქნება ცალმხრივი. ნამდვილი რეციპროკულობის დასამყა-
რებლად მნიშვნელოვანია, თქვენც ჩაერთოთ და გაიზიაროთ ბავშვის ინტერესები. არ უნდა 
მოელოდეთ, რომ ის ჩაერთვება თავისით და მოერგება თქვენს ინტერესებს;

 y შესაბამისი სოციალური ქცევებისთვის აუცილებელია სოციალური გაგება, საფუძვლად მდე-
ბარე საბაზისო უნარები. თქვენ უნდა შეუწყოთ ხელი მათ განვითარებას მხარდაჭერით, დახ-
მარებით, პრაქტიკით და პირდაპირი სწავლებით;

 y იცოდეთ, რომ თავისუფალი თამაში, შესვენება და სხვა არასტრუქტურირებული პერიოდები 
ყველაზე დიდ სირთულეს წარმოადგენს აუტიზმის მქონე ბავშვებისთვის. იფიქრეთ, როგორ 
შემოიტანთ სტრუქტურას ასეთი აქტივობების დროს;

 y სოციალური განვითარების ხელშეწყობაზე იფიქრეთ ისეთი აქტივობების დროს, რაც მოსწა-
ვლეს აინტერესებს და რისი შესრულების კომპეტენციაც გააჩნია. არა, როდესაც მეტყველე-
ბის, ნატიფი მოტორიკის დარღვევები ან სხვა გამოწვევები ბარიერს ქმნიან;

 y აუტიზმის სპექტრის მქონე მოსწავლეს დიდი ალბათობით ექნება სოციალური სიტუაციების 
მიმართ შფოთვა, რაც იწვევს თავის არიდებას ან შეუსაბამო ქცევას. სოციალური კომპეტენე-
ციის განვითარებამ შესაძლოა შეამციროს ინტერაქციის მიმართ შფოთვა;

 y აუტიზმის სპექტრის მქონე მოსწავლეებს ხშირად აქვთ მზერითი კონტაქტის დამყარებისა და 
შენარჩუნების სირთულეები. თუ მოვთხოვთ მზერითი კონტაქტის დამყარებას, ამან შესაძლოა 
დამატებით გამოიწვიოს სტრესი. ხშირად უმჯობესია, რომ თავიდან მოსწავლეს ვასწავლოთ 
მთელი ტანით მიტრიალდეს მოსაუბრისკენ. სოციალურ სიტუაციებში პრაქტიკის მიღების და 
კომფორტის დონის გაზრდის შემდეგ, მზერითი კონტაქტი შესაძლოა განვითარდეს ბუნებრი-
ვად ან დაგჭირდეთ უფრო ინტენსიური ჩარევა;

 y მიუხედავად იმისა, რომ სოციალური პრობლემები ყოველთვის სახეზეა, ის იქნება თითოეუ-
ლი ბავშვის შემთხვევაში ძალიან განსხვავებული (ინდივიდუალური სხვაობების გამო). მოსწა-
ვლე, რომელსაც ვერბალური უნარების გამოხატული დარღვევა აქვს, გაუჭირდება საუბარში 
ჩართვა. კარგი ვერბალური უნარების მქონე ბავშვს კი შეიძლება გაუჭირდეს სხვისი ინტერე-
სების გათვალისწინება და ისაუბროს მხოლოდ საკუთარ ინტერესებზე. სოციალური უნარების 
ან მეტყველების ჯგუფებში არ არის ეფექტური ძლიერ განსახვავებული უნარების მქონე მო-
სწავლეების ერთად დასმა, რადგან ამ შემთხვევაში არცერთის საჭიროების დაკმაყოფილება 
არ ხდება;

 y გახსოვდეთ, რომ აუტიზმის სპექტრის მქონე ბავშვმა შესაძლოა ზუსტად იგივენაირად ვერ და-
ამყაროს კონტაქტი სხვა ბავშვებთან, როგორც ამას ადამიანების დიდი ნაწილი აკეთებს. თუ-
მცა, თქვენ უნდა მოიფიქროთ და შესთავაზოთ სხვა გზები ამის გასაკეთებლად. მაგალითად, 
თუ აუტიზმის სპექტრის მქონე ბავშვს არ უყვარს ან შფოთვას გვრის მისალმებისას ხელის ჩა-
მორთმევა, არ არის აუცილებელი ეს დავასწავლოთ, არამედ შეგვიძლია რაიმე სხვა მეთოდი 
შევთავაზოთ, როგორებიცაა: ხელის დაქნევა, გაღიმება ან ალტერნატიული კომუნიკაციის სა-
შუალებები (Kluth, 2010). აუხსენით ეს სხვა ბავშვებსაც;

 y მაღალფუქნციური აუტიზმის სპექტრის მქონე მოსწავლეები, რომლებსაც კარგი ვერბალური 
უნარები და აკადემიური მიღწევები აქვთ და არ სჭირდებათ უფროსის კონსისტენტური მხა-
რდაჭერა, უფრო ხშირად ხდებიან ბულინგის ან დაცინვის მსხვერპლნი. მათ აქვთ მეგობრების 
შეძენის სურვილი, თუმცა, ხშირად ვერ აღიქვამენ სწორად არავერბალურ მიმანიშნებლებს, 
როგორიცაა, მაგალითად, ხმის ტონი, რომელიც ფარულ განზრახვაზე მიანიშნებს. აქედან გა-
მომდინარე, შესაძლოა ვერ ამოიცნონ ბულინგის შემთხვევები. ყოველთვის უნდა იყოთ და-
კვირვებით;

 y აუტიზმის სპექტრის მქონე ბევრი ბავშვი ძალიან ლოგიკურად ფიქრობს და ყოველთვის მიჰ-
ყვება თამაშის წესებს. ხშირად მათთვის გაუგებარია, რომ შესაძლოა წესების დარღვევა ან 
ის, რომ შესაძლოა სხვა გარემოში სხვა წესები იყოს. უნარების გენერალიზება და მოქნილობა 
ხშირად წარმოადგენს მათთვის გამოწვევას;

 y ხშირად, შესაძლოა, ვერ გაიგოთ მისი გრძნობები, მაგრამ იცოდეთ, რომ ისინი რეალურია და 
ბავშვისთვის ეს ნამდვილი განცდებია. მაგალითად, შესაძლოა ვერ გაიგოთ, რატომაა მისთვის 
შფოთვის მიზეზი ის, რომ პიცის ნაჭერი კვადრატის ფორმისაა და არა სამკუთხედის, თუმცა არ 
დაგავიწყდეთ, რომ მისთვის ეს შესაძლოა ძალიან უცნაური და აუტანელიც კი იყოს (Boroson, 
2011);

 y განამტკიცეთ დადებითად ის, რასაც თქვენი მოსწავლე კარგად აკეთებს. გამოიყენეთ ქცე-
ვისთვის სპეციფიკური შექება, სადაც გაუმახვილებთ ყურადღებას კონკრეტულად რა გააკეთა 
კარგად (და კონკრეტული განმამტკიცებელი საჭიროების შემთხვევაში);

 y იყავითი მოდელი, მოდელირება გაუკეთეთ სოციალურ ინტერაქციას, რიგის დაცვას, რეციპრო-
კულობას;

 y ასწავლეთ მოტორული და ვერბალური იმიტაცია;
 y ასწავლეთ კონტექსტის მიმანიშნებელები (მაგ., როცა ყველა დგას, ჩვენც უნდა ავდგეთ);
 y დაყავით სოციალური უნარები პატარა კომპონენტებად და საფეხურებად. ასწავლეთ ეს უნარე-

ბი დახმარებით და მხარდაჭერით. გამოიყენეთ ვიზუალური ინფორმაცია ან მიმანიშნებლები 
საჭიროების შემთხვევაში;

 y ყურადღება გაამახვილეთ ბავშვის ძლიერ მხარეებზე და გამოიყენეთ ისინი. აუტიზმის მქონე 
ბევრ მოსწავლეს აქვს კარგი მახსოვრობის უნარები ან მუსიკის, ფერების და ვიზუალური პე-
რსპექტივის კარგი მგრძნობელობა. გამოიყენეთ ეს სფეროები სოციალური ინტერვენციების 
დროს იმისთვის, რომ მოემატოს სოციალური ინტერაქციებში მონაწილეობის სურვილი და 
მოტივაცია. ეს მას დაეხმარება თვითშეფასების და თვითეფექტურობის განცდის ამაღლება-
შიც;

 y ამოირჩიეთ თანატოლი, რომელიც გააკეთებს სოციალური უნარების მოდელირებას და დაა-
წყვილეთ მასთან თქვენი მოსწავლე. ასწავლეთ თანატოლებს სტრატეგიები კომუნიკაციის ან 
სხვა სამიზნე ქცევის სასწავლებლად;

 y სოციალურ განვითარებაზე და სწავლაზე იმუშავეთ ისეთი აქტივობებისას, რომლებიც არ არის 
სხვა მხრივ რთული (მაგალითად, საუბარი და ინფორმაციის გაცვლა-გამოცვლა შესაძლოა არ 
მოხდეს, თუ ბავშვს, რომელსაც ნატიფი მოტორიკის პრობლემები აქვს, მაკრატლით მუშაობი-
სას ვთხოვთ, დაგველაპარაკოს);

 y ხელი შეუწყვეთ თანატოლებს და ბავშვებს სტრუქტურირებული სოციალური სიტუაციებით. 
ქცევის მოლოდინები განსაზღვრეთ წინასწარ (მაგალითად, თავიდან ასწავლეთ აუცილებელი 
უნარი ინდივიდუალურად, ხოლო შემდეგ – რეალურ სოციალურ სიტუაციებში);

 y შესვენების დროს შესთავაზეთ სტრუქტურირებული აქტივობები. მაგალითად, თუ ბავშვები 
ხშირად თამაშობენ ბარათებით, აუტიზმის სპექტრის მქონე ბავშვსაც ასწავლეთ ამ ბარათე-
ბით თამაში;

 y ჯგუფური აქტივობებისას განსაზღვრეთ მოსწავლის როლი და პასუხისმგებლობები. მიეცით 
როლი და დაეხმარეთ მის შესრულებაში, აუხსენით თანატოლებსაც (მაგალითად, სალომე 
დღეს ჩაიწერს გაკვეთილის მნიშვნელოვან საკითხებს) ცვალეთ როლები, რათა ხელი შეუ-
წყოთ მოქნილობის და უნარების გაფართოებას;

 y თუ კლასში მოსწავლეებს შეეძლებათ თავად აირჩიონ პარტნიორები ან ჯგუფები, სპეციალუ-
რი საჭიროებების მქონე ინდივიდები შეიძლება ბოლოები დარჩნენ, რასაც შემდგომ საკმაოდ 
განიცდიან. ეცადეთ ჯგუფები თქვენ შექმნათ;

 y გამოიყენეთ სამეცადინო და სასწავლო ჯგუფები, მეგობრების წრეები, მხარდამჭერი და დამხ-
მარე მეგობრების სისტემა;

 y გამოიყენეთ ვიდეომოდელირება შესაბამისი სოციალური უნარების სასწავლებლად (მაგ., 
Model Me Kids; https://www.modelmekids.com/);

 y ასწავლეთ ემპათია და რეციპროკულობა. სოციალური ინტერაქციაში ჩასართავად საჭიროა 
სხვისი პერსპექტივის გათვალისწინება და ინტერაქციის შესაბამისად წარმართვა. აუტისტუ-
რი სპექტრის მქონე ბავშვებს აქვთ ემპათია, მიუხედავად იმისა, რომ მათი გამოხატულება ხში-
რად უჩვეულოა და შეუსაბამოა. ეს შეგვიძლია ვასწავლოთ მას შესაბამისი ლექსიკით, ემოცი-
ების გახმოვანებით და გაცნობიერებით. ემოციური მდგომარეობების, სახის ექსპრესიების და 
არავერბალური მიმანიშნებლების ამოცნობით;

 y გამოიყენეთ სოციალური ნარატივები და სცენარები სოციალური წესების და მოლოდინების 
საჩვენებლად და სასწავლებლად;

 y განუვითარეთ მოსმენის და ყურადღების კონცენტრაციის უნარები. ასწავლეთ ანახოს სხვებს, 
რომ მათ უსმენს;

 y კარგი ვერბალური უნარების მქონე მოსწავლეებს ასწავლეთ როგორ, როდის და რამდენი 
უნდა ისაუბრონ საკუთარ თავსა და ინტერესებზე. პირდაპირ ასწავლეთ რაზე უნდა ისაუბრონ 
სხვებთან და პარტნიორის სახის ექსპრესიის, სხეულის ენის და არავერბალური კომუნიკაციის 
ამოცნობა, მათი ინტერესების გათვალისწინება;

 y ასწავლეთ სოციალური საზღვრები და შეზღუდვები – საკითხები, რომლებზეც არ უნდა ილაპა-
რაკონ (ან ვისთან არ უნდა ილაპარაკონ სენსიტიურ საკითხზე) და პირადი სივრცის შენარჩუნე-
ბა. გამოიყენეთ სოციალური ნარატივები და სცენარები (მაგ., კარგი რესურსებია კანზასის აუ-
ტისტური სპექტრის აშლილობის ვებგვერდზე (http://www.kansasasd.com/socialnarratives.php));

 y ასწავლეთ ურთიერთობების წრეები და დაეხმარეთ სოციალური წესების და საზღვრების გა-
გებაში იმაზე დაყრდნობით, რამდენად კარგად იცნობს მეორე ადამიანს (მაგ., პროგრამა Circle 
of Friends);

 y უფრო დიდი ასაკის ბავშვებისთვის მნიშვნელოვანია მიიღონ ინფორმაცია მათ სხეულში მი-
მდინარე ცვლილებების და ჰიგიენის წესების დაცვის შესახებ. დაიხმარეთ ამაში ვიზუალური 
ან სხვა სახის დამხმარე საშუალებები. მათ, ასევე, უნდა ისწავლონ ვისთან და როდის არის 
შესაბამისი ამ ცვლილებებზე საუბარი.

6.2 ჯგუფური აქტივობები კლასელებს შორის სოციალური ინტერაქციის 
ხელშესაწყობად

კლასი არის ის ადგილი, სადაც აუტიზმის სპექტრის მქონე ბავშვს აქვს სოციალური ინტერაქციის ძა-
ლიან ბევრი შესაძლებლობა. მნიშვნელოვანია, ეს დრო გამოვიყენოთ სოციალური უნარების განვი-
თარებისთვის. ქვემოთ მოცემული სტრუქტურირებული აქტივობები დაგეხმარებათ შეკრათ კლასი და 
შეუწყოთ ხელი აუტიზმის სპექტრის მქონე ბავშვს ჩაერთოს მთლიან სასკოლო პროცესში (აქტივობები 
მომზადებულია Kluth-ის (2010) მიხედვით).

ჩემი ცხოვრების ისტორია

ეს აქტივობა საშუალებას აძლევს მოსწავლეებს, გაუზიარონ ერთმანეთს საკუთარი თავის შესახებ 
მნიშვნელოვანი ინფორმაცია. ის შესაძლებელია გამოიყენოთ წლის დასაწყისში, ახალი მოსწავლის 
შემომატებისას ან, თუნდაც, წლის განმავლობაში ახალი ისტორიების გასაზიარებლად. თავდაპირვე-
ლად მოსწავლეები მუშაობენ ინდივიდუალურად. მათ უნდა შექმნან საკუთარი თავის შესახებ წიგნი. 
პირველ გვერდზე წერენ სათაურს, რომელიც შესაძლოა თავად მოიფიქრონ ან ამოირჩიონ ცნობილი 

ფილმის, სიმღერის ან ლიტერატურული ნაწარმოების სათაური. მეორე გვერდზე, უთხარით, დაწერონ 
შემდეგი ინფორმაცია:

 y დაბადების ადგილი და თარიღი;
 y ინფორმაცია ოჯახის შესახებ (დედმამიშვილების რაოდენობა, ცხოველების სახელები);
 y საყვარელი ჰობი, სპორტი და/ან სხვა ინტერესები;
 y საყვარელი ციტატები, ფრაზები და/ან ანეკდოტები;
 y ყველაზე სასიხარულო მომენტი მათი ცხოვრებიდან;
 y რაღაც განსაკუთრებული მათ შესახებ.

მესამე გვერდზე მოსწავლეები ხატავენ, მათი წარმოდგენით, საუკეთესო დღეს, ბოლო გვერდზე კი 
– საკუთარ მომავალს, როგორც წარმოუდგენიათ (ოჯახს, სად იცხოვრებენ, პროფესიას და ა.შ.). ბოლო 
ეტაპზე ხდება დასრულებული წიგნების პრეზენტაცია. ბავშვებმა წიგნი უნდა გამოიყენონ ვიზუალურ 
მიმანიშნებლად. პრეზენტაციისთვის შეგიძლიათ კლასი გაყოთ რამდენიმე ნაწილად, თუ ბავშვების 
რაოდენობა დიდია. ბავშვების თანხმობის შემთხვევაში, წიგნები შესაძლოა დატოვოთ თვალსაჩინო 
ადგილას ერთი დღის ან კვირის განმავლობაში იმისთვის, რომ ბავშვებმა მათ გადახედონ და მეტი 
გაიგონ ერთმანეთის შესახებ.

ეს აქტივობა საკმაოდ რთულია და კარგად განვითარებულ სოციალურ, ვერბალურ და კოგნიტურ 
უნარებს მოითხოვს, ამიტომ მნიშვნელოვანია წინასწარ იფიქროთ იმაზე, თუ რა სახის ადაპტაციის გა-
კეთება დაგჭირდებათ და რა სახის დახმარება უნდა შესთავაზოთ მოსწავლეებს. შეგიძლიათ შემდეგი 
სტრატეგიების გამოყენება:

 y თავდაპირველად წარუდგინეთ თქვენი ცხოვრების ისტორია და აჩვენეთ წიგნის ნიმუში;
 y სანამ წიგნის შექმნას დაავალებთ, უთხარით ჩამოწერონ რაც შეიძლება ბევრი რამ, რაც მო-

აგონდებათ საკუთარი თავის შესახებ (გონებრივი იერიშის მეთოდი). გახსოვდეთ, რომ ბევრ 
ბავშვს დასჭირდება მიმანიშნებლების და მაგალითების მიწოდება;

 y წიგნის შესაქმნელად გამოიყენეთ განსხვავებული მასალები. მაგალითად, გამოიყენეთ სურა-
თები წერის ნაცვლად მაშინ, როდესაც მოსწავლეს მოტორული ან ვერბალური პრობლემები 
აქვს. გახსოვდეთ, რომ აქ მთავარია, ბავშვმა საკუთარი ინტერესები გააცნოს სხვებს და რა 
მეთოდით გააკეთებს ამას, ნაკლები მნიშვნელობა აქვს.

კომპლიმენტების სკამი

ამ აქტივობის საშუალებით მოსწავლეებს შეუძლიათ ისწავლონ ერთმანეთისთვის კომპლიმენტების 
თქმა. აუტიზმის სპექტრის მქონე ბავშვებისთვის ეს არის მარტივი, სტრუქტურირებული აქტივობა, რაც 
აძლევს მას შესაძლებლობას შევიდეს კომუნიკაციაში სხვა ბავშვებთან და ივარჯიშოს სოციალურ უნა-
რებზე. უნდა დაალაგოთ სკამები ნახევარწრეზე, ერთი სკამი კი იდება მათ წინ. ამ სკამზე ჯდება ბავშვი, 
რომელმაც უნდა მიიღოს კომპლიმენტები კლასისგან. ბავშვები რიგრიგობით ეუბნებიან მას, რა მო-
წონთ მის შესახებ (მაგ., რა გააკეთა კარგად, რა დავალება შეასრულა ძალიან კარგად, ვის დაეხმარა 
და ა.შ.). ეს აქტივობა შესაბამისია ყველა ასაკის ბავშვითვის. ასევე, ბავშვებისთვის, რომელთაც სჭირ-
დებათ აუგმენტური და ალტერნატიული კომუნიკაციის ვარჯიში.

დახმარების და ადაპტაციის საშუალებები:
 y აუტიზმის სპექტრის მქონე ბავშვს მიეცით საშუალება, პირველმა თქვას კომპლიმენტი. განსა-

კუთრებით მაშინ, როცა მან ბევრი იმუშავა კომპლიმენტის მოფიქრებაზე, მის თქმაზე ან აუგმე-
ნტური და ალტერნატიული კომუნიკაციის გამოყენებაზე;

 y შეგიძლიათ ბავშვების გაყოფა ორ ან სამ ჯგუფად;
 y ასწავლეთ ბავშვებს, რა არის კომპლიმენტი. სავარაუდოდ, ეს დასჭირდება მთლიან კლასს და 

არა მხოლოდ აუტისტური სპექტრის მქონე მოსწავლეს;
 y კომპლიმენტების სკამზე ჯდომა, ყურადღების ცენტრში ყოფნა და ბევრი ბავშვისგან კომპლი-

მენტის მიღება შესაძლოა სტრესული აღმოჩნდეს აუტისტური სპექტრის მქონე ბავშვისთვის, 
ამიტომ იფიქრეთ ადაპტაციაზე. მაგალითად, ამ აქტივობის ნაცვლად შეიძლება შეიმუშაოთ 
კომპლიმენტების წიგნაკები, სადაც ბავშვები ერთმანეთს ჩაუწერენ კომპლიმენტებს (Boroson, 
2011). ეს წიგნაკები შესაძლოა მთელი წლის განმავლობაში გამოიყენოთ.

აქვე უნდა აღვნიშნოთ, რომ მნიშვნელოვანია, ბავშვებმა გაარჩიონ დადებითი და უარყოფითი 
კომენტარები ერთმანეთისგან (შესაბამისად, Put-Ups და Put-Downs) (Boroson, 2011). განიხილეთ კლა-

სში უარყოფითი შეფასებებისა და დაცინვის შედეგები და როგორ გრძნობს სხვა ადამიანი ამ დროს 
თავს. აუხსენით, რომ დაცინვა და გაღიზიანება არასდროსაა სასაცილო და ამას ვერ გამოვასწორებთ 
მხოლოდ იმითი, თუ ვიტყვით, „ვიხუმრე“. ეცადეთ ყოველთვის წაახალისოთ დადებითი შეფასებები 
(არა მხოლოდ სიტყვიერი, შესაძლოა ეს იყოს ღიმილი, ცერა თითის აწევა და ა.შ.), რომლებსაც ისინი 
ერთმანეთს ეტყვიან. შესაძლოა შეიმუშავოთ სისტემა, სადაც თითოეული ბავშვი მიიღებს, მაგ., ფერად 
ქვას, როცა სხვას კომპლიმენტს ან დადებით კომენტარს გაუკეთებს. შეაგროვეთ ქვები ქილაში. როცა 
ქილა შეივსება, დააჯილდოეთ კლასი. ეს სისტემა შესაძლოა განავრცოთ სხვა სოციალურად მისაღებ 
ქცევებზეც: რიგის დაცვა, მეგობრის დახმარება, სხვების ჩართვა თამაშში და ა.შ. გაითვალისწინეთ, 
რომ ბავშვებმა უნდა იცოდნენ რომელი, ქცევა დაჯილდოვდება და რომელი არა.

ინსტრუქციები

ინსტრუქციების აქტივობა გულისხმობს რაღაც მოქმედების დაკავშირებას ინფორმაციასთან. ამ დროს 
თქვენ მოსწავლეებს აძლევთ ინსტუქციას, შეასრულონ მოქმედება, თუ გარკვეული პირობა სრულდება. 
ასეთივე შეკითხვები უნდა მოიფიქრონ ბავშვებმაც. მაგალითად, „აწიეთ ხელი, თუ ლურჯი თვალები 
გაქვთ“, „ადექით, თუ ეს ფილმი გინახავთ“, „იხტუნავეთ, თუ ყოფილხართ თეატრში“ და ა.შ. ასეთი შე-
კითხვები შეიძლება გამოიყენოთ გაკვეთილის პროცესში სხვადასხვა დანიშნულებით. მსგავსი შეკი-
თხვები ხელს უწყობს ინფორმაციის გაზიარებას და სოციალურ ინტერაქციას. ასევე, ისინი სახალისოს 
ხდის გაკვეთილს.

დახმარების და ადაპტაციის საშუალებები:
 y წინასწარ შეადგენინეთ მოსწავლეებს შეკითხვები;
 y დაუმატეთ მეტი მოქმედება, განსაკუთრებით იმ მოსწავლეებისთვის, რომელთაც უჭირთ გა-

კვეთილის პროცესში დიდხანს მშვიდად ჯდომა;
 y გამოიყენეთ ვიზუალური მიმანიშნებლები ან დაწერეთ შეკითხვები იმისთვის, რომ უფრო გა-

საგები და ადვილად აღსაქმელი იყოს ბავშვებისთვის.

სიმართლე თუ ტყუილი?

ეს არის სახალისო გასაცნობი თამაში-აქტივობა, რომელიც შეიძლება ჩართოთ საგაკვეთილო პრო-
ცესში. მოსწავლეებმა საკუთარი თავის შესახებ უნდა დაწერონ სამი დებულება, აქედან – ორი მართა-
ლი და ერთი – ტყუილი. სხვებმა კი უნდა გამოიცნონ, რომელია ტყუილი. ბავშვები დაყავით წყვილე-
ბად ან ჯგუფებად და სთხოვეთ, გამოიცნონ ტყუილი, რომელსაც ერთ-ერთი იტყვის. ბავშვებს წინასწარ 
მიეცით ინსტრუქცია და უთხარით, რომ ტყუილი დამაჯერებელი უნდა იყოს იმისთვის, რომ სხვებმა 
ადვილად ვერ ამოიცნონ. მიაწოდეთ მაგალითები:

მე ვარ _______________________ . (მაგ., ვეგეტარიანელი)
მე მომწონს __________________ . (მაგ., წვნიანი)
მე მაქვს _____________________ . (მაგ., 11 შარვალი)
მე ერთხელ __________________ . (მაგ., ვირბინე 3 კილომეტრი)
მე მგონია, რომ________________ . (მაგ., სკოლა 11 წელი უნდა იყოს)
დედაჩემი და მამაჩემი ________ . (მაგ., იყვნენ იტალიაში)

დახმარების და ადაპტაციის საშუალებები:

 y სთხოვეთ მოსწავლეებს გარკვეულ თემაზე შექმნან დებულებები. შესაძლოა ეს იყოს თქვენი 
გაკვეთილის თემა. ეს კარგი იქნება გადასამეორებლადაც. მაგ., სთხოვეთ დაწერონ ორი მა-
რთალი და ერთი ტყუილი აფრიკის, დინოზავრების, მუსიკალური ინსტრუმენტების და ა.შ. შე-
სახებ;

 y სთხოვეთ მოსწავლეებს, მოიფიქრონ ერთი სიმართლე, ერთი ტყუილი და ერთი სურვილი;
 y სთხოვეთ მოსწავლეებს, დაწერის ნაცვლად, გაითამაშონ სიტუაციები.
 y აუტიზმის სპექტრის მქონე ბავშვებისთვის მსგავსი აქტივობა განსაკუთრებით სასარგებლოა 

იმიტომ, რომ მათ უჭირთ აბსტრაქტული ცნებების (სიმართლე და ტყუილი) გაგება. გამოიყენეთ 
ეს აქტივობა ამ ცნებების დასაუფლებლად, მაგალითების მოფიქრებისთვის და მათ შორის 
განსხვავებების თვალსაჩინოდ წარმოდგენისთვის. მსგავსი აქტივობა ავითარებს ვერბალური 
ექსპრესიის და თხრობის/ამბის მოფიქრების უნარებსაც.

„ქაღალდის ჩანთის“ ინტერვიუები

ამ აქტივობის განსახორციელებლად უნდა შექმნათ შეკითხვები გაკვეთილის თემასთან დაკავშირე-
ბით. შესაძლებელია, მოიფიქროთ რაიმე კლასგარეშეც (მაგალითად, ემოციებზე). შეკითხვები უნდა 
დაწეროთ ცალ-ცალკე ფურცელზე და მოათავსოთ ჩანთაში. დაყავით კლასი ჯგუფებად და თითოეულ 
ჯგუფს მიეცით ერთი ჩანთა. მოსწავლეები შემდეგ რიგრიგობით იღებენ შეკითხვებს, კითხულობენ 
ხმამაღლა და ცდილობენ პასუხის გაცემას. ეს აქტივობა ხელს უწყობს გაკვეთილის დროს კლასელე-
ბს შორის სოციალურ ინტერაქციას, რადგან ყველა მოსწავლეს ეძლევა მონაწილეობის საშუალება. 
ასაკით პატარა ბავშვებისთვის შესაძლებელია ამ აქტივობის გამოყენება რიგის დაცვის და მარტივი 
წინადადებების წაკითხვის სავარჯიშოდ. შედარებით დიდი მოსწავლეები განივითარებენ აქტიური 
მოსმენის და დამაზუსტებელი შეკითხვების დასმის უნარს.

დახმარების და ადაპტაციის საშუალებები:
 y დაავალეთ მოსწავლეებს თავად მოიფიქრონ შეკითხვები;
 y სთხოვეთ მოსწავლეებს, პასუხის გასაცემად გამოიყენონ სხვადასხვა საშუალება; მაგალითად, 

ხატვა, ჟესტები, სახის გამომეტყველება (მაგ., „დახატე, როგორი სახე ექნება გიორგის, როცა 
დაინახავს, რომ ლიზა წყალში ჩავარდა);

 y შეიმუშავეთ შეკითხვები, რომლებიც უკავშირდება მოსწავლეების ინტერესებს. მაგალითად, 
თუ ერთ-ერთ მოსწავლეს ძალიან აინტერესებს “the Beatles-ის“ მუსიკა, მოიფიქრეთ შეკითხვე-
ბი ამასთან დაკავშირებით;

 y აქტივობის განხორციელებისას შეიძლება დაიხმაროთ მეტყველების თერაპევტიც, რომელიც 
იმუშავებს ბავშვებთან საუბრის შენარჩუნებისა და წარმართვის უნარებზე.

6.3 სტრატეგიები სოციალური კოგნიციის გასავითარებლად

აუტიზმის სპექტრის მქონე ბავშვს შეიძლება პირდაპირ ასწავლოთ კონკრეტული ქცევები და სოცია-
ლური უნარები (მეთოდები, რომლებიც განვიხილეთ მტკიცებულებაზე დაფუძნებული ინტერვენციებ-
ზე საუბრისას), თუმცა მნიშვნელოვანია ყოველდღიური სტრატეგიების გამოყენება სოციალური კოგ-
ნიციის გასავითარებლადაც (Boroson, 2011):

 y გამოიყენეთ ყველა შესაძლებლობა რეციპროკული ინტერაქციის დასამყარებლად – ჩაე-
რთეთ მოსწავლესთან საუბარში იმ თემაზე, რაც მას აინტერესებს. ეცადეთ, საუბარი არ იყოს 
ცალმხრივი. ყოველთვის მიანიშნეთ, რომ თქვენს შეკითხვებსაც უნდა გასცეს პასუხი, თქვენს 
კომენტარებს მოუსმინოს და თქვენც დაგისვათ შეკითხვები. ასევე, ეცადეთ, უფრო განავრცოთ 
თემა. მაგალითად, თუ თქვენს მოსწავლეს აინტერესებს გიტარები, ჰკითხეთ, კიდევ რომელი 
მუსიკალური ინსტრუმენტები მოწონს, რისი დაკვრა იცის ან უნდა, რომ ისწავლოს და ა.შ.;

 y როლური თამაშები – გაითამაშეთ რეალური პრობლემური სიტუაციები და განიხილეთ პრო-
ბლემის გადაჭრის უკეთესი გზები. უთხარით მოსწავლეებს, გაითამაშონ როლები და შემდგომ 
ჰკითხეთ მათი გრძნობებისა და ემოციების შესახებ. მაგალითად: „როგორ იგრძენი თავი, როცა 
შენ არ გათამაშეს ბავშვებმა?“, „რა იგრძენი, როცა შენ არ ათამაშე სხვა ბავშვი?“;

 y ასწავლეთ სახის ექსპრესიის, სხეულის ენის და სხვა არავერბალური მიმანიშნებლების ამოც-
ნობა – გამოიყენეთ ემოციის ბარათები და სთხოვეთ მოსწავლეებს, სარკის წინ მიიღონ იგი-
ვე გამომეტყველება. ასევე, სთხოვეთ მოსწავლეებს, მიიღონ გარკვეული გამომეტყველება, 
რომელიც სხვებმა უნდა გამოიცნონ. ასწავლეთ, რას გულისხმობს სხეულის სხვადასხვა პოზა. 
მაგალითად, მხრების აჩეჩვა, თავის გაქნევა-დაქნევა, ცერა თითის ჩვენება, როგორ გამოიყუ-
რება ადამიანი, რომელიც საქმეს აკეთებს და ა.შ.;

 y გამოიყენეთ რეალური, პრობლემური სიტუაციები ახალი სოციალური უნარების სასწავლებ-
ლად – პრობლემური სოციალური სიტუაციის შემთხვევაში გამოიყენეთ დებრიფინგი და გა-
ნიხილეთ ბავშვთან ერთად, რა შეცდომები დაუშვა და როგორ შეიძლება ამის გამოსწორება. 
ქვემოთ დებრიფინგის ეტაპები განხილულია მაგალითის მიხედვით (Boroson, 2011).

სიტუაცია: ერეკლემ მარიამს სახეში ესროლა სენდვიჩი სადილის დროს.

1. მოუსმინეთ მას, გაიგეთ სიტუაცია მისი თვალთახედვიდან.

ერეკლეს მასწავლებელი თავიდანვე არ ადანაშაულებს. ის მას ნეიტრალურ შეკითხვას უსვამს და 
უსმენს: რა მოხდა სასადილო ოთახში? ერეკლე პასუხობს: მარიამმა თქვა, რომ კიდევ შიოდა, ამიტომ 
მე მას ჩემი სენდვიჩი მივეცი.

2. გაახმოვანეთ მისი ემოციები და გააკეთეთ პერიფრაზირება. ეს დაეხმარება მას, გაიგოს 
საკუთარი განცდები და აზრები.

მასწავლებელი აკეთებს პერიფრაზს: შენ გინდოდა, რომ მარიამისთვის სენდვიჩი მიგეცა, რადგან 
მან გითხრა, რომ მშიერი იყო.

3. გააცნობიერეთ მისი განზრახვები. ხშირად შესაძლოა არასასურველ ქცევას დადებითი 
განზრახვა ედოს საფუძვლად. სოციალურად მიუღებელი ქცევის გამო კი სხვა ბავშვებმა ეს 
ვერ აღიქვან.

მასწავლებელი თვლის, რომ ერეკლეს კარგი განზრახვა ჰქონდა და ეს მისი ძლიერი მხარეა. ის 
ამას ერეკლეს ეუბნება: ერეკლე, შენ გინდოდა მარიამის დახმარება, რადგან ის შენი მეგობარია. ეს ძა-
ლიან კარგი აზრია.

4. დაანახეთ სიტუაცია განსხვავებული პერსპექტივიდან. დაეხმარეთ მას გაიგოს სხვების 
ფიქრები და გრძნობები.

მასწავლებელი ელაპარაკება ერეკლეს დადანაშაულების გარეშე და ცდილობს, დაეხმაროს 
მარიამის ფიქრების გაგებაში. ის უხსნის მას, რომ შესაძლოა მარიამს ვერ გაეგო მისი კარგი გა-
ნზრახვა: მოდი ვნახოთ, თუ მივხვდებით, რატომ გაბრაზდა მარიამი. რას ფიქრობ, შენ რას იგრძნობ-
დი, ვინმეს შენთვის სენდვიჩი რომ ესროლა? მარიამმა იფიქრა, რომ შენ არ გქონდა კარგი განზრა-
ხვა, რადგან მას საჭმელი პირდაპირ ესროლე. მან ვერ იგრძნო, რომ შენ მეგობრულად ცდილობდი მის 
დახმარებას.

5. ასწავლეთ რომელი სხვა, უფრო მისაღები ქცევით შეუძლია იმავე განზრახვის განხორციე-
ლება ან რა გაკვეთილი შეიძლება გამოვიტანოთ ამ სიტუაციიდან. ჩამოაყალიბეთ ეს წესის 
სახით.

მასწავლებელი ერეკლეს ეუბნება წესს დასამახსოვრებლად: სხვებისთვის საჭმლის სახეში სროლა 
არის უხეში და შეურაცხმყოფელი.

შემდეგ ისინი ერთად მსჯელობენ, როგორ შეიძლება მეგობრისთვის საჭმელის თავაზიანად შე-
თავაზება. ისინი სხვადასხვა სცენარს განიხილავენ და საბოლოოდ მასწავლებელი აჯამებს: ამის 
შემდეგ, როცა მოგინდება შესთავაზო მეგობარს სენდვიჩი, დაიჭერ მას ხელში და ჰკითხავ: „გინდა ჩემი 
სენდვიჩი გაგინაწილო?“

6. ასწავლეთ სიტუაციები, რაზეც შეიძლება ამ ახალი წესის გავრცობა.

მასწავლებელი ეხმარება ერეკლეს, განავრცოს ეს წესი ოდნავ განსხვავებულ სიტუაციებზეც: 
ვფიქრობ, ძალიან კარგია, რომ გინდა, სხვებს გაუზიარო შენი ნივთები. ესე აკეთებენ კარგი მეგო-
ბრები. სენდვიჩის გარდა, სხვა რაღაცებს როგორ შესთავაზებ შენს მეგობრებს? მაგალითად, წიგნს (ან 
ბურთს, ფანქარს და ა.შ.).

მასწავლებელი შემდგომშიც იყენებს ბუნებრივ სიტუაციებს ამ უნარის და წესის 
გასავარჯიშებლად.

7. უთხარით, რატომაა მნიშვნელოვანი ამ უნარის დაუფლება და რატომაა ეს მისთვის 
სასარგებლო.

მასწავლებელი ერეკლეს ეუბნება: სხვა ბავშვებს ძალიან გაეხარდებათ, როდესაც მათ შენს ნივთე-
ბს თავაზიანად შესთავაზებ. თავაზიანი შეთავაზება და გაზიარება მნიშვნელოვანია მეგობრების 
შეძენისთვის.

8. ივარჯიშეთ ამ ახალ უნარზე ყოველდღიურად და შესაბამისი სიტუაციის შემთხვევაში მია-
ნიშნეთ და შეახსენეთ ახალი წესი. ყურადღებით იყავით და გამოიყენეთ ბუნებრივი სიტუა-
ციები ამ უნარის გასავარჯიშებლად.

მასწავლებელი აკვირდება ერეკლეს კლასში და ეძებს სიტუაციებს, სადაც შეიძლება ახალი უნა-
რის გამოყენება: ერეკლე, იმ მაგიდასთან ბავშვებს არ აქვთ საკმარისი მარკერები. მოდი, თავაზიანად 
შესთავაზე და გაუზიარე მათ შენი მარკერები, ისე, როგორც ჩვენ მოვილაპარაკეთ.

 y პრობლემური სიტუაციები და კონფლიქტები, რომლებიც ყოველდღიურ პირობებში ბუნებრი-
ვად წარმოიქმნება, ასევე, შეგიძლიათ გამოიყენოთ იმისთვის, რომ ბავშვებმა ისწავლონ, რო-
გორ გამოასწორონ თავიანთი არასასურველი ქცევა. ასწავლეთ მათ

1. ბოდიშის მოხდა – უბრალოდ, ბოდიშის თქმაც მნიშვნელოვანია სოციალიზაციისა და 
მეგობრობის და ურთიერთობის შენარჩუნებისთვის. თავიდან ბოდიშის მოხდა შესაძ-
ლოა არ იყოს გულწრფელი, მაგრამ დროდადრო ეს მოხდება უფრო თავისუფლად და 
სპონტანურად;

2. აღდგენა – ბავშვი, რომელმაც თანაკლასელს რაიმე გაუფუჭა, მას უნდა დაეხმაროს მის 
გაკეთებაში. მაგალითად, თუ დაუნგრია კუბებით აშენებული კოშკი, ახლა უნდა დაეხმაროს 
მის თავიდან აწყობაში. ეს ხელს შეუწყობს თანამშრომლობის, მოქნილობის და ემპათიის 
განვითარებას. ბავშვს უწევს ააგოს კოშკი სხვისი და არა საკუთარი წესებით. თუ ბავშვები 
ამაზე არ თანხმდებიან, შესაძლოა ცოტა მოგვიანებით სცადოთ გამოსწორების სტრატეგია;

3. გამოსწორება – გამოსწორების შემთხვევაში ბავშვს ვთხოვთ მეორე ბავშვს, რომელსაც 
კოშკი დაუნგრია, გაუკეთოს რაღაც ძალიან კარგი და სასიამოვნო, რაც მას გაახარებს. ეს 
კარგი დროა სხვისი პერსპექტივის გათვალისწინების უნარის გავარჯიშებისთვის, რა-
დგან ბავშვმა უნდა მოიფიქროს ისეთი რამ, რაც სხვას მოეწონება. დაეხმარეთ მას ამის 
გაკეთებაში.

6.4 სტრატეგიები და აქტივობები შესვენების დროს

არასტრუქტურირებული გარემო და აქტივობები ყველაზე მეტ დაბრკოლებას უქმნიან სოციალურ 
ინტერაქციას. ამავე დროს სწორედ ასეთი აქტივობების დროს ვითარდება მნიშვნელოვანი სოციალუ-
რი კავშირები. მათი სწორი გამოყენება აუცილებელია სოციალური უნარების განვითარებისთვის. აქ 
ყურადღებას გავამახვილებთ შესვენების დროს სოციალური თამაშის განვითარებაზე და სადილობის 
პერიოდში ინტერაქციის ხელშემწყობ სტრატეგიებსა და აქტივობებზე.

არასტრუქტურირებულ გარემოში სოციალური თამაშის ხელშეწყობისთვის შესაძლოა გამოვიყე-
ნოთ შემდეგი პუნქტები (Bailey, 2007; Southwest Autism Research & Resource Center (SARRC)):

 y შემოიტანეთ სტრუქტურა;
 y მოაწყვეთ სტრუქტურირებული აქტივობა და დაეხმარეთ თანატოლებს, რომ მოიწვიონ სამიზ-

ნე ბავშვები თამაშში ჩასართავად;
 y მიყევით სამიზნე ბავშვს;
 y პირველ რიგში, უნდა გაიგოთ რისი თამაში მოსწონს მას;
 y გამოიყენეთ მისთვის საინტერესო აქტივობა იმისთვის, რომ შექმნათ თანატოლებთან თამა-

შის შესაძლებლობები;
 y დაგეგმეთ დღის აქტივობები ისე, რომ მოქნილად შეძლოთ სამიზნე ბავშვის მოტივაციას აჰ-

ყვეთ – მაგ., თუ მას უნდა ბურთით თამაში, შეძლოთ ბურთით აქტივობების ორგანიზება;
 y შექმენით შესაძლებლობები თავად აქტივობის განმავლობაში იმისთვის, რომ ბავშვი ჩაე-

რთოს თანატოლებთან ერთად აქტივობაში მისთვის შესაბამის დონეზე;
 y თუ ბავშვს უნდა გარკვეული აქტივობა, მიეცით ეს აქტივობა თანატოლებს, რათა ბავშვმა შეძ-

ლოს ინტერაქციის ინიცირება;
 y შემოიტანეთ სასურველი თამაშის მსგავსი ახალი აქტივობები იმისთვის, რომ ბავშვმა სცადოს 

სხვადასხვანაირი თამაში;
 y მიაწოდეთ დახმარება და მხარდაჭერა;
 y დაეხმარეთ და მიაწოდეთ მიმანიშნებლები სამიზნე მოსწავლეს აქტივობის განმავლობაში, 

როცა საჭიროდ ჩათვლით;
 y აქტივობის განმავლობაში გამოიყენეთ ვერბალური და ჟესტური მიმანიშნებლები იმისთვის, 

რომ ბავშვმა წარმატებით დაასრულოს აქტივობა;

 y დაეხმარეთ და მიანიშნეთ ბავშვს, რომ სთხოვოს სხვებს თამაშში ჩართვა (მაგ., „ჩვენ კიდევ 
გვჭირდება თამაშისთვის ხალხი, მიდი, ჰკითხე კიდევ სამ მეგობარს.“);

 y მიაწოდეთ დახმარება თანატოლებს და ასწავლეთ, როგორ ეურთიერთონ სოციალური დარ-
ღვევების მქონე ბავშვს (მაგ., მიანიშნეთ, რომ სთხოვონ მას თამაშში ჩართვა, ან უთხრან და 
შეახსენონ, რომ ახლა მისი ჯერია);

 y მიანიშნეთ, რომ თხოვნა გაიმეორონ რამდენჯერმე, თუ აუტიზმის სპექტრის მქონე ბავშვი არ 
ერთვება თამაშში;

 y განამტკიცეთ კარგი და სასურველი ქცევები;
 y უშუალოდ განამტკიცეთ, როგორც ბავშვის ასევე თანატოლების ქცევები (დაახლოებით 5 წამის 

განმავლობაში). გამოიყენეთ ბუნებრივი განმამტკიცებლები (მაგ., თუ ბავშვი მოითხოვს სათა-
მაშოს (სამიზნე ქცევა), იღებს სასურველ სათამაშოს (განმტკიცება));

 y თუ ბავშვი ართმევს თანატოლის სათამაშოს, გაიმეორეთ სიტუაცია ხელმეორედ და მიანიშ-
ნეთ ბავშვს სთხოვოს მეგობარს სათამაშო. თხოვნის შემთხვევაში ბავშვი იღებს სათამაშოს. 
შეაქეთ თანატოლი უშუალოდ და როცა სამიზნე ბავშვი დაამთავრებს თამაშს, დააბრუნებინეთ 
სათამაშო თანატოლისთვის.

სხვა ბავშვები შესაძლოა დავიხმაროთ აუტიზმის სპექტრის მქონე ბავშვის მხარდაჭერისთვის თა-
მაშის დროს, მაგრამ ეს უნდა იყოს ნებაყოფლობითი, შესაბამისი და ორმხრივად სასარგებლო. სოცი-
ალური თამაშის ხელშეწყობისთვის არსებობს სპეციალური პროგრამებიც. მაგალითად, თამაშის მე-
გობრების (playtime pals) სისტემა (Northumberland County Council Communication Support Services, 2006). 
ისინი არიან სპეციალური დამხმარე მეგობრები, რომლებიც შეირჩევიან იმისთვის, რომ ეთამაშონ აუ-
ტიზმის სპექტრის მქონე ბავშვს ყოველი შესვენების ან თამაშის პერიოდის დროს, 5 წუთის განმავლო-
ბაში. დრო არის მცირე იმისთვის, რომ მივცეთ აუტიზმის სპექტრის მქონე ბავშვს საშუალება, იყოს 
მარტო და დარჩეს დრო განტვირთვისთვის. ეს სისტემა მუშაობს შემდეგნაირად:

 y შესაფერისი ბავშვები შეირჩევიან კლასიდან;
 y მათი სახელები ჩაიყრება ყუთში და აუტიზმის სპექტრის მქონე ბავშვი შემთხვევითად იღებს 

ერთ ან ორ სახელს დღის დასაწყისში (ეს სახელები შემდგომ ამოიღება ყუთიდან);
 y არჩეული ბავშვები შემდეგ თამაშობენ აუტიზმის სპექტრის მქონე ბავშვთან მცირე დროის გა-

ნმავლობაში ყოველი სათამაშო პერიოდის დროს;
 y თამაშის თემა და აქტივობა თავიდან იქნება აუტიზმის სპექტრის მქონე ბავშვის გადაწყვე-

ტილება, მაგრამ თანდათანობით თამაშის მეგობარსაც შეეძლება აირჩიოს თამაშები ბავ-
შვისთვის ნაცნობი თამაშების სიიდან;

 y აუტიზმის სპექტრის მქონე ბავშვი ირჩევს ყველას სახელს ყუთიდან. შემდგომ ყველას სახელი 
ბრუნდება ყუთში და იწყება ციკლი თავიდან;

 y არ ჩაყაროთ ყუთში ისეთი ბავშვების სახელები, რომლებიც არ იქნებიან პოზიტიურად განწყო-
ბილი ან რაიმე სხვა მიზეზის გამო შეუსაბამო;

 y მსგავსი მიდგომაა “friendship squad”, ანუ ბავშვები, რომლებიც უწევენ დახმარებას სხვა ბავ-
შვებს სათამაშო ზონაში. ისინი არიან პოზოტიური როლური მოდელები და აკეთებენ მზრუნვე-
ლობის და მეგობრობის დემონსტრირებას. მათი ერთ-ერთი როლია, ითამაშონ იზოლირებულ 
ბავშვთან. ეს მიდგომა კარგად მუშაობს, როდესაც სკოლას აქვს კარგად განვითარებული პოზი-
ტიური თამაშის და სხვა არასტრუქტურირებული პერიოდების (მაგ., სადილობის) ხელშეწყობის 
მეთოდები და ბულინგის საწინააღმდეგო სტრატეგიები და სანქციები;

 y Friend Program (SARRC (Southwest Autism Research and Resource Center)) არის სოციალური უნარე-
ბის კურიკულუმი ინკლუზიური გარემოსთვის. აუტიზმის სპექტრის მქონე მოსწავლეებს ეძლე-
ვათ შესაძლებლობა, განივითარონ სოციალური და კომუნიკაციური უნარები ბუნებრივ გარე-
მოში თანატოლებთან, მასწავლებლებთან, მშობლებთან და თერაპევტებთან ერთად. ძირი-
თადი აქცენტი კეთდება შესვენების და სადილობის პერიოდებზე. მნიშვნელოვანია, თანატო-
ლების ცნობიერების ამაღლება აუტისტური სპექტრის, განსხვავებების და საერთო ნიშნების, 
სოციალური ინტერაქციების ხელშეწყობისთვის საჭირო სტრატეგიების შესახებ;

 y სადილობის პერიოდი რთულია, არასტრუქტურირებულია, ხშირია არეულობა და სენსორული 
გადატვირთვა. ამიტომ ამ პერიოდისთვის წინასწარ მომზადება მნიშვნელოვანია. შესაძლოა 
ბავშვი უფრო ადრე მიიყვანოთ სასადილო ოთახში, სანამ ყველა შევა. ასევე, როგორც თამა-
შის მეგობრები, შესაძლოა შევარჩიოთ შესვენების და სადილობის მეგობრები, მოხალისეები, 

რომლებიც სადილობისას იქნებიან აუტისტური სპექტრი მქონე ბავშვთან ერთად. ასევე, შეი-
ძლება შექმნათ პატარა ჯგუფები სადილობის დროს. ამ შემთხვევაში გამოიყენეთ სტრუქტუ-
რირებული აქტივობები, მაგალითად, თემის ყუთები (Autismspeaks, 2012). ჯგუფი იღებს თემას 
ყუთიდან და იწყებს ამ თემაზე საუბარს. მაგ., „ბოლო ფილმი, რომელიც ვნახე არის...“ ეს შესაძ-
ლოა კარგი იყოს მოსწავლეებისთვის, რომლებიც მუდმივად ერთსა და იმავე თემაზე საუბრო-
ბენ. აქტივობების მოსაფიქრებლად შეიძლება დაიხმაროთ სხვა სპეციალისტებიც (მაგ., ენის 
და მეტყველების თერაპევტი).

შეჯამება

მოცემულ თავში განხილული იყო აუტიზმის სპექტრის აშლილობის შემთხვევაში სოციალური 
უნარების დარღვევის ბუნება, მათი შეფასების და ინტერვენციის გზები. სოციალური კომპეტენ-
ცია კომპლექსურია და მოიცავს კოგნიტურ, ემოციურ და ქცევით კომპონენტებს. საწყისი საბა-
ზისო უნარები საფუძვლად ედება შემდგომ უფრო რთული უნარების ჩამოყალიბებას. აუტიზმის 
სპექტრის აშლილობის ერთ-ერთი წამყვანი ნიშანია სოციალური უნარების დარღვევა, რომელიც 
სხვადასხვა ფორმით და სიმძიმით შესაძლოა იყოს გამოხატული. სოციალური კომპეტენციის გა-
ნვითარებაზე მუშაობა მნიშვნელოვანია მრავალი კუთხით. პირველ რიგში, ის წარმოადგენს გა-
რემოსთან ინტერაქციის და სოციალური ურთიერთობების ჩამოყალიბების საფუძველს. სკოლა 
და მასწავლებლები სხვა სპეციალისტებსა და მშობლებთან ერთად ამაში გადამწყვეტ როლს თა-
მაშობენ. აუტიზმის სპექტრის აშლილობის მქონე მოსწავლეს სკოლაში უნდა ჰქონდეს შესაძლებ-
ლობა, დაამყაროს ინტერაქცია თანატოლებსა და უფროსებთან. მაშასადამე, სკოლა უნდა ზრუ-
ნავდეს არა მხოლოდ აკადემიური, არამედ სოციალური უნარების განვითარებაზე. სოციალური 
კომპეტენციის ჩამოყალიბებაზე მიმართული მიზნები და ამოცანები უნდა იყოს გაწერილი მოსწა-
ვლის ინდივიდუალურ სასწავლო გეგმაში. მოსწავლეზე მორგებული მიზნების შედგენის აუცილე-
ბელი წინაპირობაა სოციალური უნარების ზუსტი შეფასება და მათი სხვა უნარების კონტექსტში 
განხილვა. სოციალური უნარების შეფასებითვის გამოიყენება როგორც სტანდარტიზებული ინსტ-
რუმენტები, ასევე კურიკულუმზე დაფუძნებული მეთოდები. ეს უკანასკნელი საშუალებას გვაძლე-
ვს, მოსწავლეს ბუნებრივ პირობებში დავაკვირდეთ, შევურჩიოთ სპეციფიკური მიზნები და შესა-
ბამისი განმავითარებელი აქტივობები. მოსწავლის ძლიერი და სუსტი მხარეების განსაზღვრის 
და კონკრეტული მიზნების და ამოცანების გაწერის შემდგომი ეტაპია ინტერვენციის დაგეგმვა. 
ინტერვენციის მეთოდები საკმაოდ ფართოა. მნიშვნელოვანია, რომ ინტერვენციის სტრატეგია 
თითოეული მოსწავლისთვის ინდივიდუალურად შეირჩეს ბავშვის სრული კონტექსტის გათვა-
ლისწინებით. მტკიცებულებაზე დაფუძნეულ მეთოდებში გამოიყოფა ინდივიდუალური, თანატო-
ლებით გაშუალებული და ჯგუფური ინტერვენციის მეთოდები. ხშირად ისინი კომბინირებულად 
ან ეტაპობრივად გამოიყენება. მაგალითად, ინდივიდუალური მუშაობის შემდეგ ხდება გადასვლა 
თანატოლებით გაშუალებულ ინტერვენციებზე. მტკიცებულებაზე დაფუძნებული მეთოდების და 
სპეციალური პროგრამების გარდა, მნიშვნელოვანია სკოლაში, როგორც საგაკვეთილო პროცეს-
ში, ასევე, შესვენების პერიოდში ჩართული იყოს სოციალური ინტერაქციის განვითარებაზე მიმა-
რთული აქტივობები. სკოლაში თანატოლებსა და უფროსებთან ურთიერთობისას იქმნება ბუნებ-
რივი სიტუაციები, რომლებიც აუცილებლად უნდა გამოვიყენოთ სოციალური უნარების ხელშესა-
წყობად. შესაბამისად, სკოლისა და მასწავლებლების ერთ-ერთი მთავარი ფუნქციაა, აუტისტური 
სპექტრის აშლილობის მქონე მოსწავლეს შეუქმნას მხარდამჭერი გარემო, სადაც ის შეძლებს 
სოციალური კომპეტენციის განვითარებას.

შემაჯამებელი კითხვები

1. გაიხსენეთ რა არის სოციალური კომპეტენციის სამი ძირითადი შემადგენილი რგოლი და 
განმარტეთ თითოეული მათგანი.

2. რა საბაზისო სოციალური უნარებია დარღვეული აუტისტური სპექტრის შემთხვევაში?

3. როგორ აისახება სოციალური კომპეტენციის დარღვევა სოციალურ ინტერაქციაზე (სო-
ციალურ თამაშზე, თანატოლებთან ურთიერთობაზე, მეგობრობაზე) აუტისტური სპექტრის 
აშლილობის შემთხვევაში?

4. როგორ გავლენას ახდენს ბავშვის სხვა კოგნიტური სფეროების განვითარების დონე სო-
ციალურ უნარებზე?

5. რა ეტაპები უნდა გავიაროთ ბავშვისთვის ინდივიდუალური სასწავლო გეგმის და სოცი-
ალური უნარების კურიკულუმის შესადგენად? რა როლი აქვს ამაში ზოგადი განათლების 
მასწავლებელს?

6. მოიფიქრეთ ამოცანები ისეთი ზოგადი მიზნებისთვის, როგორებიცაა: ემოციების იდენტი-
ფიკაცია, თანატოლებთან თამაში, სოციალური ინიცირება და რეციპროკულობა. გახსო-
ვდეთ, რომ ამოცანები უნდა იყოს გაზომვადი და კონკრეტული.

7. რა განსხვავებაა ფორმალურ/სტანდარტიზებულ და არაფორმალურ/კრიტერიუმზე დაფუძ-
ნებულ შეფასების მეთოდებს შორის? რა არის ამ უკანასკნელის უპირატესობა?

8. რა ძირითადი სოციალური უნარები უნდა შეფასდეს აუტისტური სპექტრის შემთხვევაში?

9. რა არის სოციალური უნარების მტკიცებულებაზე დაფუძნებული ინდივიდუალური ინტე-
რვენციების ძირითადი მიზნები?

10. რა არის სოციალური უნარების მტკიცებულებაზე დაფუძნებული თანატოლებით გაშუა-
ლებული და ჯგუფური ინტერვენციები ძირითადი მიზნები?

11. შეადარეთ სოციალური უნარების პირდაპირი სწავლების და ბუნებრივი ინსტრუქცი-
ის მეთოდები ერთმანეთს. რა არის თითოეულის უპირატესობა? შეიძლება მათი ერთად 
გამოყენება?

12. როგორ შეგიძლიათ გამოიყენოთ ბუნებრივი სიტუაციები კლასში სოციალური უნარების 
გასავითარებლად? მაგალითად, როგორ გამოიყენებთ ბუნებრივ სიტუაციებს: საკონტრო-
ლო წერას, ფანქრის ძირს დავარდნას ან დაფის გასუფთავებას, აუტისტური სპექტრის მქო-
ნე ბავშვის სოციალური უნარების ხელშესაწყობად?

13. შეადგინეთ სოციალური მოთხრობა, რითიც თქვენს მოსწავლეს აუხსნით, როგორ უნდა 
მისალმება და რატომაა ეს მნიშვნელოვანი. როგორ მიმანიშნებლებს გამოიყენებთ, თუ 
მას კითხვა უჭირს?

14. მოიფიქრეთ სოციალური სცენარი, რითიც აუხსნით ბავშვს როგორ შესთავაზოს სხვას 
თამაში.

15. მოიფიქრეთ ჯგუფური აქტივობა კლასისთვის, რითიც მათ ერთმანეთის დალოდებას და 
ჯერის დაცვას ასწავლით და ამით მათ შორის სოციალურ ინტერაქციას შეუწყობთ ხელს.

16. გამოიყენეთ პრობლემური სიტუაცია აუტისტური სპექტრის მქონე მოსწავლისთვის თავა-
ზიანობის, სხვისი პერსპექტივის გათვალისწინების და შეცდომის გამოსწორების უნარის 
ხელშესაწყობად. წარმოიდგინეთ, რომ მან თანაკლასელს პირდაპირ უთხრა, რომ მისი 
ახალი მაისური არ მოსწონდა და საშინლად არ უხდებოდა. ამაზე თანაკლასელი ძალიან 
განაწყენდა.

17. განიხილეთ ქვემოთ მოცემული აუტისტური სპექტრის მქონე ორი ბავშვის შემთხვევა 
(შემთხვევები მომზადდა Koenig-ის (2012) მიხედვით).

დავალება

                     შემთხვევა 1

სალომე 9 წლის გოგონაა, რომელსაც აუტისტური სპექტრის დიაგნოზი აქვს. კოგნიტური უნარების 
შეფასების მიხედვით, არავერბალური უნარები დაბალი ნორმის ფარგლებშია, ვერბალური კი – 
მოსაზღვრე მდგომარეობაში. ენის და მეტყველების შეფასების მიხედვით, რეცეპტული უნარები 
დაბალი საშუალო ნორმის ფარგლებშია, ხოლო ექსპრესიული უნარები საშუალოზე დაბალია. მას 
აქვს ენის პრაგმატული უნარებისა და არავერბალური კომუნიკაციის (მაგ:. ჟესტების, სახის ექსპ-
რესიის, პროსოდიკის) ინტერპრეტაციის მნიშვნელოვანი შეფერხება. მას უჭირს საუბრისას რიგის 
დაცვა და კომენტარებსა და შეკითხვებზე პასუხი. ადაპტური თამაშის და ინტერაქციული უნარები 
დაახლოებით 6-7 წლის ბავშვის ნორმის ფარგლებშია. სალომე საჯარო სკოლაში, მესამე კლასში 

სწავლობს. მათემატიკის და ენის და მეტყველების უნარების სავარჯიშოდ და მხარდასაჭერად 
მას რესურსოთახში სპეციალისტი ეხმარება. სალომეს კითხვის უნარი მეორე კლასის დონეზეა, 
ხოლო წაკითხულის გააზრების კი – ბაღის ასაკის ბავშვის ნორმის ფარგლებში. მას ძალიან უჭირს 
ამბის და სოციალური სიტუაციების მთლიანობის და მთავარი აზრის გაგება და ხშირად უკვირ-
დება მხოლოდ დეტალებს. სალომეს უნდა, რომ მეგობრები შეიძინოს და თავის ტოლ გოგოებთან 
დრო გაატაროს, თუმცა ძალიან უჭირს მათთან კომუნიკაციის დამყარება შესვენების დროს. სკო-
ლის გარეთ მას არ პატიჟებენ სოციალურ შეკრებებზე. ამის შესახებ სალომემ არ იცის.

სანამ კითხავს გააგრძელებთ, ეცადეთ უპასუხოთ შემდეგ შეკითხვებს:

   1. რომელი სოციალური უნარების დეფიციტი იკვეთება სალომეს შემთხვევაში?

   2. რომელი საბაზისო უნარების დეფიციტი შეიძლება ედოს საფუძვლად თანაკლასელებთან ინტე-
რაქციის პრობლემას?

   3. სხვა კოგნიტური უნარების (ენა და მეტყველება, კითხვა, არავერბალური უნარები) განვითა-
რების შეფერხება როგორ გავლენას მოახდენს სოციალურ ინტერაქციაზე?

   4. სოციალური და კოგნიტური უნარების განვითარების დონის მიხედვით ინტერვენციის უფრო 
რომელ სტრატეგიებს შეარჩევდით?

   5. რა ინფორმაცია დაგჭირდებათ კიდევ იმისთვის, რომ ინტერვენცია წარმატებით დაგეგმოთ?

   6. სოციალური სფეროს რა მიზანს აირჩევდით სალომეს ინდივიდუალური სასწავლო გეგმისთვის?

სალომეს გუნდმა გადაწყვიტა, დახმარებოდა მას სხვა თანატოლ გოგოებთან კომუნიკაციის და 
ინტერაქციის დამყარებაში. მათ, პირველ რიგში, განსაზღვრეს მისი ძლიერი და სუსტი მხარეები 
კოგნიტურ და ენის და მეტყველების სფეროებში და დაადგინეს, რა არის მისთვის მოტივატორი 
(მატერიალური ჯილდო თუ სხვებთან ინტერაქცია). ამ უკანასკნელის გასაგებად გამოკითხეს მშო-
ბლები, მასწავლებლები და თავად სალომეც. შემდგომ ეტაპზე დააკვირდნენ სალომეს და ტიპუ-
რი განვითარების მქონე ბავშვებს თამაშის და ინტერაქციის დროს. სალომეს ძლიერი და სუსტი 
მხარეების გათვალისწინებით შეადგინეს პროგრამა, რომლის მიხედვითაც, მან ჯერ პირდაპირ, 
უფროსთან ერთად უნდა ისწავლოს სოციალური ინტერაქციის ბაზისური უნარები, ხოლო შემდგომ 
მიზანს წარმოადგენს ამ უნარების გენერალიზება თანატოლებთან ურთიერთობისას. პირდაპირი 
სწავლების სესიები მოიცავს ემოციების, სახის ექსპრესიის და ჟესტების ამოცნობის სტრუქტური-
რებულ სწავლებას. შემდგომ ეტაპზე ის უფროსთან ერთად ჩაერთვება სტრუქტურირებულ სათა-
მაშო აქტივობებში. ეს აქტივობები უნდა შეირჩეს მის თანაკლასელებზე დაკვირვების შედეგად. 
როცა ის უფროსთან ერთად უკვე შეძლებს ამის გაკეთებას, ის დაიწყებს სოციალურ უნარებზე 
ვარჯიშს თანატოლთან ერთად, რომელიც მზად იქნება მის დასახმარებლად. მნიშვნელოვანია 
სესიების განმავლობაში სხვადასხვა სოციალური სიტუაციის განხილვა და სწორი პასუხების გან-
მტკიცება და წახალისება.

ინფორმაციაზე დაყრდნობით, მოიფიქრეთ აქტივობები, რომლებიც შეიძლება ჩართოთ საგაკვეთილო 
პროცესში ან შესვენების პერიოდში და, რომლებიც დაეხმარება სალომეს, განივითაროს სოციალური 
უნარები და ჩაერთოს თანაკლასელებთან სოციალურ ინტერაქციაში.

                  შემთხვევა 2

ნიკა 11 წლისაა და მას აქვს მაღალფუნქციური აუტისტური სპექტრის დიაგნოზი. მისი ინტელექტუ-
ალური ფუნქციონირება ნორმაზე მაღალია. ის საჯარო სკოლაში მე-5 კლასში სწავლობს. მისი 
აკადემიური მოსწრება კარგია, მაგრამ ის ძალიან იშვიათად ერთვება სოციალურ ინტერაქციაში. 
ის პასუხობს შეკითხვებს, მაგრამ თვითონ იშვიათად იწყებს ინტერაქციას და თითქმის არას-
დროს ესაუბრება თანატოლებს. სახლში ის ერთობლივ აქტივობებში ერთვება, მაგრამ არასდროს 
აკეთებს მათ ინიცირებას სპონტანურად. ნიკას თვითმოვლის, თამაშის და მსხვილი მოტორიკის 
უნარების განვითარება ჩამორჩება ასაკს. მას სჭირდება შეხსენება, რომ დაიბანოს, გაიხეხოს 
კბილები და ჩაიცვას სუფთა ტანსაცმელი. მას არასდროს უთამაშია წარმოსახვითი თამაშები. ის 
ძირითადად თამაშობს მარტო და ერთობა ლეგოების აწყობით ან ვიდეოთამაშებით. ჯგუფური 
თამაშებისას ნიკას ძალიან არ მოსწონს, როდესაც საქმე ისე არ მიდის, როგორც მას უნდა და 

მოელის. ამ დროს ის ყვირის და ტოვებს თამაშს. მას არ იტაცებს ეზოს თამაშები, მაგალითად, 
ფეხბურთი, დაჭერობანა და ა.შ.

სანამ კითხავს გააგრძელებთ, ეცადეთ უპასუხოთ შემდეგ შეკითხვებს:

   1. რომელი სოციალური უნარების დეფიციტი იკვეთება ნიკას შემთხვევაში?

   2. რომელი უნარების დეფიციტი შეიძლება ედოს საფუძვლად თანაკლასელებთან ინტერაქციის  
                  პრობლემას?

   3. სოციალური და კოგნიტური უნარების განვითარების დონის მიხედვით ინტერვენციის უფრო 
                  რომელ სტრატეგიებს შეარჩევდით?

   4. რა ინფორმაცია დაგჭირდებათ კიდევ იმისთვის, რომ ინტერვენცია წარმატებით დაგეგმოთ?

   5. სოციალური სფეროს რა მიზანს აირჩევდით ნიკას ინდივიდუალური სასწავლო გეგმისთვის?

   6. რა განასხვავებს ამ შემთხვევას პირველი შემთხვევისგან?

ნიკას მშობლებს და მასწავლებლებს სურთ, რომ ის მეტად იყოს ჩართული სოციალურ ინტერაქ-
ციასა და ჯგუფურ აქტივობებში. ამ მიზნის მისაღწევად ნიკას გუნდი თანატოლებით გაშუალებულ 
სტრატეგიას ირჩევს. მნიშვნელოვანია, სწორად შეირჩეს თანატოლები. გუნდი გადაწყვეტს, რომ 
აირჩიოს სამი თანატოლი, რომლებსაც განვითარებული სოციალური კომპეტენცია და ნიკასნა-
ირი ინტერესები აქვთ. მათ, როგორც ნიკას, გარეთ თამაშს ურჩევნიათ, მაგალითად, ლეგოების 
აწყობა. ეს მნიშვნელოვანია, რადგან ნიკას თავიდანვე არ მოუწევს მისთვის რთული და არასა-
სურველი აქტივობების დროს სოციალური უნარების ვარჯიში და აქტივობები როგორც მისთვის, 
ასევე თანატოლებისთვისაც სასიამოვნო იქნება. თანატოლების ტრენინგის შემდეგ ინიშნება 
რეგულარული შეხვედრები განსაზღვრული დროით. ამ შეხვედრების დროს ნიკას ეძლევა შესაძ-
ლებლობა, ჩაერთოს სტრუქტურირებულ სათამაშო აქტივობებში. უფროსი ეხმარება და მიანიშნე-
ბს თანატოლებს, როგორ უნდა ჩართონ ის თამაშში, როგორ წამოიწყონ სოციალური ინტერაქცია 
და წაახალისონ ის. დროის გასვლის შემდგომ ის ამცირებს დახმარებებს. მთავარია, რომ თამა-
შისას ყველა გაერთოს! ნელ-ნელა შეხვედრების დროს შემოაქვთ უფრო მრავალფეროვანი აქტი-
ვობები. რამდენიმე თვის შემდეგ შესაძლებელია უკვე ახალი თანატოლების ჩართვაც და ახალ 
სიტუაციებზეც ნიკას სოციალური უნარების გენერალიზება.

ინფორმაციაზე დაყრდნობით, მოიფიქრეთ აქტივობები, რომლებიც შეიძლება ჩართოთ საგაკვეთილო 
პროცესში ან შესვენების პერიოდში და რომლებიც დაეხმარება ნიკას განივითაროს სოციალური უნარე-
ბი და ჩაერთოს თანაკლასელებთან სოციალურ ინტერაქციაში.

შესავალი

მთელი ცხოვრების განმავლობაში არსებობს ის გარდამავალი საფეხურები, რომლებიც პიროვნებას 
ახალ სოციალურ მოთხოვნებს უყენებს. შესაბამისად, ბუნებრივია, რომ ასეთი მოთხოვნები პიროვნე-
ბის ქცევის ცვლილებას გამოიწვევს, რაც გარშემომყოფებისაგან მხარდამჭერი სტრატეგიების პერი-
ოდულ მოდიფიკაციას საჭიროებს. აუტიზმის სპექტრის აშლილობის (ასა) მქონე პიროვნებები ასაკის 
მატებასთან ერთად სტრესულ ფაქტორებთან გამკლავების გარკვეულ სტრატეგიებს ითვისებენ და 
სწორედ ამიტომ ზოგჯერ ისინი შესაძლოა იმაზე უფრო მეტად კომპეტენტურები მოგვეჩვენონ სო-
ციალური სიტუაციების აღქმაში, ვიდრე – რეალურად არიან. არ უნდა დაგვავიწყდეს, რომ აუტიზმის 
სპექტრის აშლილობის მქონე პირებს ყოველდღიურად უზარმაზარი სოციალური გამოწვევების გადა-
ხალვა უწევთ. შესაბამისად, მათ გარშემომყოფებისგან სენსიტიური მხარდაჭერა სჭირდებათ იმისათ-
ვის, რომ მართონ ყოველდღიური ცხოვრებისთვის თანმდევი სტრესი და ამით გამოწვეული შფოთვა 
(Plimley & Bowen, 2007) . ამ მხრივ, ყველაზე მეტად გამორჩეული ეტაპია მოზარდობა. ეს ის გარდამავა-
ლი საფეხურია, რომელიც განსაკუთრებულად დელიკატური, ფრთხილი და ორიგინალური მხარდამჭე-
რი სტრატეგიების შემუშავებას მოითხოვს. ეს ეტაპი ერთნაირად სტრესული და დაძაბულია როგორც 
მოზარდისთვის, ასევე, მათი მშობლებისა და პედაგოგებისათვის.

იმისათვის, რომ სხვადასხვა სოციალურ სიტუაციებთან უკეთ იყვნენ ადაპტირებულები არა მხო-
ლოდ მოზარდობის ასაკში, არამედ მოზრდილობაშიც, მოსწავლეებმა უნდა დაძლიონ 5 გამოწვევა, 
ესენია:

 — მშობლებისგან დამოუკიდებლობის მოპოვება;
 — პროფესიის ან კარიერისთვის მომზადება;
 — პუბერტატის ასაკისათვის დამახასიათებელ ფიზიკურ და ფსიქოსექსუალურ ცვლილებებ-

თან შეგუება;
 — ღირებულებებისა და იდენტობის ჩამოყალიბება;
 — თანატოლებთან ეფექტური ურთიერთობების დამყარება (Jeffrey&Wood, 2011).

სკოლის ბევრი პედაგოგი აცნობიერებს, რომ მოზარდებისთვის ამ გამოწვევებთან გამკლავება 
მარტივი არ არის. თუმცა, ცვლილებებთან შეჭიდება კიდევ უფრო მეტ პრობლემებთანაა დაკავში-
რებული ასა-ს მქონე მოზარდების შემთხვევაში. ამ თავში განხილულია სწორედ ეს ხუთი გამოწვევა, 
რომლებიც ასა-ს მქონე მოზარდსა და სკოლას სპეციფიკურ მოთხოვნებს უყენებს.

ღირებულებებისა და იდენტობის ჩამოყალიბება

ერიკ ერიქსონის მიხედვით, მოზარდებისათვის ძირითად სოციალურ ამოცანას საკუთარი, უნიკალური 
იდენტობის ძიება წარმოადგენს – ეს არის უნარი, პასუხი გასცე შეკითხვას: „ვინ ვარ მე?“. იდენტობის 
ძიების პროცესში, მოზარდმა შესაძლოა საკუთარი თავი სხვადასხვა როლში გამოსცადოს, მოირგოს 
ისეთი იდენტობებიც კი, რომლებიც მასზე ნეგატიურ და არასასურველ გავლენას ახდენს, ან, შესაძ-
ლოა, მოაზრდმა დროებით შეაჩეროს საკუთარი იდენტობის ძიება და ეს მაშინ, როდესაც იგი რაიმე 
დაბრკოლებების წინაშე აღმოჩნდება. მიუხედავად იმისა, რომ საბოლოოდ მოზარდების უმეტესობა 
წარმატებით განავითარებს საკუთარ სტაბილურ იდენტობას, აქამდე მოსასვლელი გზა არც ისე მა-
რტივია. არსებობს რამდენიმე ვარიანტი, რომლებიც შეიძლება მოზარდმა იდენტობის ძიების გზაზე 
აირჩიოს, მაგალითად: ზოგიერთმა მოზარდმა შესაძლოა პირდაპირ მშობლების რწმენები გაითავი-
სოს; ზოგიერთმა შეიძლება პირველივე შეთავაზებული როლი მოირგოს; ზოგიერთი მოზარდი კი შე-
საძლოა წლების განმავლობაში სხვადასხვა როლში ცდიდეს საკუთარ თავს იმისათვის, რომ საბოლო-
ოდ ერთი, მისთვის ყველაზე უფრო მისაღები იდენტობა ამოირჩიოს. იდენტობის ძიებისას მოზარდები 
სხვადასხვა როლს განსხვავებულ სოციალურ სიტუაციაში ირგებენ. მათ შესაძლოა ერთი იდენტობა 
ჰქონდეთ სახლის გარემოში და სრულიად სხვა – თანატოლების წრეში. საბოლოოდ, მოზარდები სხვა-
დასხვა შესაძლებლობების ინტეგრაციას ერთ თვითკონცეფციაში ახდენენ და ქმნიან თავიანთ კომ-
ფორტულ იდენტობას (Stangor & Walinga, 2014).

მოზარდებისათვის თანატოლების წრე მე-კონცეფციის შესახებ ინფორმაციის მდიდარ წყაროს 
წარმოადგენს. მაგალითად, როდესაც ერთ-ერთ ვებსაიტზე განათავსეს შეკითხვა: „როგორი იყავი თი-
ნეიჯერობის ასაკში? (მაგ.: ბეჯითი, მორცხვი, თუ პოპულარული)“, ერთმა მოზარდმა ამ შეკითხვაზე შე-
მდეგი პასუხი გასცა:

„მე ჯერ ისევ თინეიჯერი ვარ. მე-8, ან მე-9 კლასებიდან მოყოლებული საერთოდაც არ ვიცოდი, რა მი-
ნდოდა. ჭკვიანი ვიყავი და ამიტომ თავიდან ბეჯითების წრეში გავერიე. ახლაც ვარ მათთან ერთად. ჩემი 

მეგობრები ჩემთვის მთელ სამყაროს ნიშნავს. თუმცა, დაახლოებით მე-8 კლასის შუა სემესტრიდან იმ მო-
ზარდების წრეში ამოვყავი თავი, რომლებსაც პოპულარულებს ეძახიან. ზოგჯერ მრავალფეროვნებისათვის 
იმ თინეიჯერებთან ერთადაც ვატარებდი დროს, რომლებიც მსუბუქ ნარკოტიკულ საშუალებებს მოიხმარდნენ. 
მათი მიბაძვით სხეულის სხვადასხვა ადგილას საყურეები გავიკეთე. თუმცა, ვცდილობდი ჩემი თავის სხვა-
დასხვა როლში გამოცდის პარალელურად, აკადემიური მოსწრება კვლავ მაღალი მქონოდა. უბრალოდ, ვცდილობ, 
ვიპოვო, თუ ვინ ვარ მე. ახლა მეორე სასწავლო კურსს ჩინეთში ვატარებ, რადგან ვფიქრობ ეს დამეხმარება 
ჩემი ვინაობის შესახებ უფრო სრულყოფილი ინფომარცია მივიღო“ (Stangor & Walinga, 2014).

ამ მაგალითით ნათლად ჩანს, რომ თანატოლების წრე, რომელიც მოზარდის ცხოვრებაში დიდ 
როლს თამაშობს, საშუალებას აძლევს მას, სხვადასხვა იდენტობა მოირგოს და თავი მიკუთვნებულად 
და დაფასებულად იგრძნოს. შესაბამისად, ამ პროცესში მოზარდი სწავლობს სოციალური იდენტობის 
შესახებ, რომელიც მე-კონცეფციის ნაწილია. მოზარდები თავიანთ იდენტობას განსაზღვრავენ იმის 
მიხედვით, თუ რამდენად განსხვავდებიან ან რამდენად ახლოს არიან თანატოლებთან. ასევე, იდე-
ნტობის ძიების პროცესში ისინი გარკვეული მნიშვნელობის დანახვას იწყებენ სპორტის იმ სახეობა-
ში, რელიგიაში, სკოლაში, სქესსა და იმ ეთნიკურ კატეგორიებში, რომლებსაც ისინი მიეკუთვნებიან 
(Stangor & Walinga, 2014).

ის თავისუფლება, რომელიც მოზარდობის პერიოდის დადგომას უკავშირდება, დამოუკიდებელი 
აზროვნებისა და მორალის განვითარებას მოითხოვს. მორალი, ეს არის ქცევების ის სტანდარტები, 
რომლებიც ერთი რომელიმე კულტურის ფარგლებში მიიჩნევა როგორც მისაღები ან სწორი (Stangor & 
Walinga, 2014). მოზარდობის პერიოდში მორალის განვითარება კვლავ თანატოლებთან ურთიერთობა-
სთან არის შეჭიდული. მოზარდი იწყებს ფიქრს იმის შესახებ, თუ რა გავლენას ახდენს სიტუაციური შე-
დეგები სხვებზე. მას სურს, რომ თანატოლთა წრე მოხიბლოს და სხვების მიერ აღიარებული და დაფა-
სებული იყოს. განვითარების ამ ეტაპზე მოზარდები სწავლობენ დააფასონ ის სარგებელი, რომელიც 
წესებისა და კანონების სახით მოცემული სოციალური ნორმების დაცვას მოჰყვება (Stangor & Walinga, 
2014). აღნიშნული მართებულია როგორც ტიპური განვითარების მქონე, ასევე აუტიზმის სპექტრის მქო-
ნე მოზარდების შემთხვევაშიც. აუტიზმის სპექტრის მქონე მოზარდს საკუთარი „მე“-ს ძიებასა და მო-
რალის განვითარებაში, ასევე, სჭირდება ფართო სოციალური წრე, მრავალფეროვანი გამოცდილება 
და თანატოლებთან მიკუთვნებულობის განცდის ჩამოყალიბება.

სხვადასხვა სოციალურ სიტუაციაში განსხვავებული როლის მორგება და ახალი სოციალური სტა-
ნდარტების აღმოჩენა ის ზღვა ინფორმაციაა, რომელიც მოზარდმა დაფიქრებით უნდა გაანალიზოს. 
განსჯისა და ფიქრის შედეგად კი იგი გარკვეულ დასკვნებამდეც უნდა მივიდეს. შესაბამისად, მოზა-
რდებს დიდი დრო სჭირდებათ იმისათვის, რომ თავიანთ ცხოვრებაში მიმდინარე ცვლილებები გა-
იაზრონ და შეეგუონ. ერთ-ერთი კვლევის ფარგლებში გამოიყენებოდა ელექტრონული „პეიჯერები“, 
რომელთა დახმარებითაც მოზარდები აღრიცხავდნენ, თუ რას აკეთებდნენ და როგორი იყო მათი 
ემოციური მდგომარეობა მთელი კვირის მანძილზე. კვლევის შედეგად აღმოჩნდა, რომ ტიპური განვი-
თარების მქონე მოზარდები დროის (აქ იგულისხმება ღვიძილის პერიოდი) საშუალოდ 25% მარტოობაში 
ატარებენ, რაც, ძირითადად, მათი ცნობიერი გადაწყვეტილების შედეგია. მკვლევრების აზრით, მა-
რტოობის ეს პერიოდი მოზარდებისთვის სასარგებლოა: ის მოსწავლეები, რომლებიც თავიანთი დრო-
ის დაახლოებით 30-40%-ს მარტოობაში ატარებდნენ, გამოირჩეოდნენ მაღალი აკადემიური მოსწრე-
ბით იმ მოსწავლეებთან შედარებით, რომლებიც უფრო მეტ ან ნაკლებ დროს ატარებდნენ მარტოობა-
ში. გარდა ამისა, მასწავლებლები და თანატოლები მიიჩნევდნენ, რომ ისინი სოციუმში კარგად იყვნენ 
ადაპტირებულები. აქედან გამომდინარე, ასა-ს მქონე მოზარდებსაც შესაძლოა მარტოობისთვის გარ-
კვეული დრო სჭირდებოდეთ, ძირითადად, სახლში, იმისათვის, რომ თავიანთი ტიპური განვითარების 
მქონე თანატოლების მსგავსად, მათაც მშვიდად გადაამუშაონ ცხოვრებაში მიმდინარე ცვლილებები 
და ახალი გამოწვევები (Frankel, Wood, 2011).

ისმის კითხვა: რა როლს თამაშობს პედაგოგი და, ზოგადად, სკოლა ასა-ს მქონე მოზარდის ღირე-
ბულებებისა და იდენტობის ჩამოყალიბებაში? თუკი, გავითვალისწინებთ იმას, რომ იდენტობისა და 
მორალის განვითარება მჭიდროდაა დაკავშირებული მრავალფეროვან სოციალურ გამოცდილებასა 
და თანატოლებთან მიკუთვნების განცდის ჩამოყალიბებასთან, სკოლას შეუძლია ითამაშოს გადა-
მწყვეტი როლი, ვინაიდან:

1) სკოლა არის ადგილი, სადაც მოზარდი ატარებს დიდ დროს და, შესაბამისად, ის 
ახალი ნაცნობებისა და მეგობრების შესაძენად ყველაზე უფრო ხელსაყრელ ადგილს 
წარმოადგენს;

2) პედაგოგს შეუძლია მოზარდს დაეხმაროს ვიწრო ინტერესების გაფართოებაში, რაც ხელს 
შეუწყობს მრავალფეროვანი გამოცდილების შეძენას. მრავალფეროვანი სოციალური გა-

მოცდილება და ინტერესები კი მეგობრების წრის გაფართოების კარგი საშუალებაა;

3) სკოლას შუძლია მოზარდს მნიშვნელოვანი დახმარება აღმოუჩინოს მშობლებისგან თა-
ვისუფლების მოპოვების გზაზე, ასევე, სხვადასხვა ცხოვრებისეული ცვლილებისგან გამო-
წვეული სტრესის, შფოთვის დროს და ა.შ. (Frankel, Wood, 2011).

მშობლებისგან დამოუკიდებლობის მოპოვება და მასთან 
დაკავშირებულ გამოწვევებთან გამკლავება

მოზარდები დიდ დროს ატარებენ თანატოლთა წრეში. ფაქტობრივად, ისინი მათზე დამოკიდებულები 
ხდებიან. მაგალითისთვის, ერთ-ერთი კვლევის ფარგლებში შეისწავლეს მოზარდების მიერ დახარჯუ-
ლი დრო. კვლევის შედეგად აღმოჩნდა, რომ ისინი თანატოლებთან ერთად უფრო მეტ დროს (საშუა-
ლოდ, დღეში 449 წუთი) ატარებენ, ვიდრე მშობლებთან (საშუალოდ, დღეში 248 წუთი. აქედან დროის უმეტესი 
ნაწილი მშობლებთან ერთად ტელევიზორის ყურებაზე მოდის) და ვიდრე საკუთარ თავთან, მარტო (დღეში 
241 წუთი). რაც უფრო დამოკიდებულები ხდებიან მეგობრებზე, მით უფრო მეტად შორდებიან მშობლე-
ბს. მოზარდების ოჯახური ურთიერთობებიც უფრო დაძაბული და „ბობოქარი“ ხდება. ლოგიკურია, რომ 
ოჯახის წევრებს შორის არსებული კონფლიქტი მეტწილად განპირობებულია იმით, რომ მოზარდი და-
მოუკიდებლობის მოპოვებას ცდილობს. ტიპური განვითარების მქონე მოზარდის შემთხვევაში კონ-
ფლიქტების სიხშირე, დაახლოებით, ყოველ სამ დღეში 2 ასეთ ეპიზოდს მოიცავს. იქიდან გამომდინა-
რე, რომ, ჩვეულებრივ, დედა უფრო მეტად არის ჩართული ბავშვის აღზრდაში, ასეთი კონფლიქტების 
შემთხვევაშიც დაპირისპირება, უმეტესწილად, სწორედ მოზარდსა და დედას შორის ხდება ხოლმე. 
ასეთი დაძაბული ურთიერთობების შედეგად კი, როგორც წესი, მოზარდების მშობლებისადმი თანა-
გრძნობის უნარი და მხარდაჭერა საგრძნობლად იკლებს (Frankel, Wood, 2011).

ასა-ს მქონე ზოგიერთი მოზარდი, ტიპური განვითარების მქონე თანატოლებისგან განსხვავებით, 
უფრო მეტად მშვიდი, მორჩილი და ბავშვურია. თუმცა, უმეტეს შემთხვევებში, განსაკუთრებით მშო-
ბლების მიმართ, მათ ცივი და დაძაბული ურთიერთობები უყალიბდებათ. ასა-ს მქონე ბევრი მოზარდი 
უარს აცხადებს მშობლებისგან რჩევისა და დახმარების მიღებაზე. განსაკუთრებული სირთულეები იმ 
მოზარდებთან ვლინდება, რომლებიც ეფექტურად მიისწრაფვიან დამოუკიდებლობის მოპოვებისა-
კენ. ასეთ შემთხვევებში კონფლიქტების წყარო ხდება მშობლების დამოკიდებულება: ისინი მიიჩნე-
ვენ, რომ მათი ასა-ს მქონე მოზარდი შვილები არ არიან მზად იმ პასუხისმგებლობის აღებისა და იმ 
სირთულეებთან გამკლავებისათვის, რომლებიც თან სდევს დამოუკიდებელ ცხოვრებას. მშობლებს 
მიაჩნიათ, რომ მათ ასა-ს მქონე მოზარდ შვილებს, ტიპური განვითარების მქონე თანატოლებთან შე-
დარებით, უფრო სპეციფიკური დახმარება სჭირდებათ იმისათვის, რომ ცხოვრებისეულ გამოწვევებს 
გაუმკლავდნენ. ასეთი დამოკიდებულება მშობლებსა და შვილებს შორის ურთიერთობას აუარესებს, 
რაც ნიშნავს იმას, რომ მოზარდები სულ უფრო იშვიათად მიმართავენ მშობლებს დახმარებისა და 
რჩევისთვის. სწორედ ამიტომ ასა-ს მქონე მოზარდებს ამ პერიოდში ყველაზე მეტად სჭირდებათ ისე-
თი პიროვნება, რომელიც მათთვის ახალი ავტორიტეტული ფიგურა გახდება. ამ ფუნქციის მორგება 
კი წარმატებით შეუძლიათ მოზარდების ნდობით აღჭურვილ მასწავლებელს, მენტორს1, ან სპეცია-
ლისტს/კონსულტანტს2. ასა-ს მქონე მოზარდი, ისევე როგორც მისი ტიპური განვითარების მქონე თა-
ნატოლი, უფრო დიდი ალბათობით მიიღებს რჩევასა და ინფორმაციას ასეთი ნდობით აღჭურვილი 
უფროსისგან, ვიდრე მშობლისგან (Frankel, Wood, 2011). მენტორი არის პიროვნება, რომელიც იძლევა 
რჩევას. მენტორის მოვალეობაში სხვის ნაცვლად საქმის კეთება არ შედის. ის არ არის, კლასიკური 
გაგებით, მეგობარი, რადგან მენტორსა და მეორე პირს შორის არსებული ურთიერთობა არსებითად 
განსხვავებულია. მენტორი არის სპეციალისტი, ავტორიტეტული პიროვნება, რომლისგანაც რჩევის 
მიღება მოზარდს უფრო უადვილდება. მენტორი სხვის ცხოვრებაში მხოლოდ პერიფერიულად არის 
ჩართული – მას მაშინ მიმართავენ, როდესაც რაიმე კონკრეტული პრობლემის წინაშე აღმოჩნდებიან. 
როგორც წესი, ეს პროფესია მოხალისეობრივია. მენტორი შეიძლება იყოს როგორც უფროსკლასელი, 
რომელიც სკოლის დამამთავრებელ კლასში სწავლობს, ან მოზრდილი ადამიანი, მაგალითად, უნი-
ვერსიტეტის სტუდენტი, რომელიც ფსიქოლოგიის ფაკულტეტზე სწავლობს. ამ ადამიანისათვის ასა-ს 
მქონე მოზარდის მენტორობის ფუნქციის მორგება დაკავშირებულია ახალი და საინტერესო გამოც-
დილების შეძენასა და უკვე არსებული ცოდნის პრაქტიკაში დანერგვასთან (Frankel, Wood, 2011). ასა-ს 
მქონე მოზარდისათვის მასზე უფროსი ასაკის მოსწავლე-მენტორის აყვანას რამდენიმე უპირატესობა 
შესაძლოა ჰქონდეს, ესენია:

1  older peer mentor.
2  guidance counsellor.

1) ვინაიდან სკოლაში პედაგოგები მოსაწვლეების საგანმანათლებლო და დისციპლინარული 
საჭიროებების უზრუნველყოფით არიან დაკავებულნი, მათ მცირე დრო რჩებათ იმისათვის, 
რომ ასა-ს მქონე მოზარდებს ყოველდღიურობაში წამოჭრილი პრობლემების დაძლევაში 
დაეხმარონ. თანატოლ მენტორებს კი შეუძლიათ ეს დანაკლისი ეფექტურად შეავსონ;

2) კარგად შერჩეული მენტორი შესაძლოა პირადად იცნობდეს იმ სოციალურ გარემოს, რო-
მელშიც ასა-ს მქონე მოზარდი ყოველდღიურ გამოწვევებს უმკლავდება. შესაბამისად, 
მენტორის რჩევას უფრო მეტი წონა ექნება მოზარდისთვის, ვიდრე სხვისგან მიღებულ 
დარიგებას;

3) თანატოლი მენტორისა და მოზარდის ურთიერთობა ნაკლებად ბადებს სტიგმას, რომელიც, 
ჩვეულებრივ, საზოგადოებაში დამატებითი დახმარების საჭიროებასთან ასოცირდება 
ხოლმე. მოზარდისთვისაც უფრო მისაღებია თანატოლისგან მომავალი დახმარება და ეს 
პროცესი სხვა მოზარდების თვალშიც ბუნებრივ მოქმედებად აღიქმება;

4) მენტორის რესურსის გამოყენების დაუფლება ასა-ს მქონე მოზარდებისათვის კარგი 
ალტერნატიული საშუალებაა იმისათვის, რომ ისინი მხოლოდ მშობლებსა და ოჯახის 
სხვა წევრებზე დამოკიდებულები არ იყვნენ. ნათესავები მოზარდის ცხოვრებაში ხშირად 
ზეჩართულები არიან და, ამასთანავე, ჩვეულებრივ, მათ არ აქვთ ის სპეციფიკური ცოდნა, 
რომელიც საჭიროა ამ ასაკობრივი პერიოდისათვის დამახასიათებელ სოციალურ გამო-
წვევებთან გამკლავებისათვის. თანატოლ მენტორს კი ამ როლის მორგება ეფექტურად 
შეუძლია; მიუხედავად ამ უპირატესობებისა, უნდა გვახსოვდეს, რომ თანატოლი მენტორე-
ბის უფლება-მოვალეობები და რესურსი შეზღუდულია. პრაქტიკაში საკმაოდ რთულია მო-
ზარდის თანატოლ მენტორს ყველა საჭირო ინტერვენციული უნარი გამოვუმუშაოთ. ასევე, 
შეუძლებელია მენტორმა ასა-ს მქონე მოზარდთან იმდენი დროის გატარება შეძლოს, რომ 
მან ეფეტურად გააუმჯობესოს მისი სოციალურ უნარები. თანატოლის მენტორობა უნდა 
განვიხილოთ, როგორც კვლევებზე დაფუძნებული სოციალური უნარების ტრენინგისა და 
ანტიბულინგის კამპანიის პარალელურად არსებული დამატებითი დამხმარე საშუალება 
(Frankel, Wood, 2011).

აქვე უნდა აღინიშნოს, რომ მენტორობის დაწყებისთვის იდეალური პერიოდი ასა-ს მქონე მოზა-
რდის საშუალო სკოლის საფეხურზე გადასვლას ემთხვევა. საგანმანათლებლო საფეხურის ცვლილება 
ხშირად ტიპური განვითარების მქონე მოზარდებისთვისაც კი სტრესის შემცველი ხდება. მათ ზოგჯერ 
დახმარება სჭირდებათ იმისათვის, რომ უმტკივნეულოდ ადაპტირდნენ სასკოლო დატვირთვის ახალ 
გრაფიკთან და საშუალო სკოლის პერიოდის თავისებურებებთან. შესაბამისად, ასა-ს მქონე მოზარდე-
ბისთვის მენტორის დანიშვნა და ტიპური განვითარების მქონე მოზარდებისთვის სხვადასხვა საკი-
თხში დახმარების აღმოჩენა ერთმანეთის პარალელურად მიმდინარეობს ხოლმე, ეს კი დამატებითი 
დახმარების საჭიროებასთან ასოცირებულ სტიგმას საგრძნობლად ამცირებს (Frankel, Wood, 2011).

თანატოლი მენტორების პარალელურად, სკოლის პედაგოგებს, ასევე, მნიშვნელოვანი როლი ენი-
ჭებათ ასა-ს მქონე მოზარდების დამოუკიდებელ პიროვნებებად ჩამოყალიბებაში. ეს როლი კი ქცევი-
თ-ემოციური თვითრეგულაციის უნარის გაუმჯობესებას მოიაზრებს. სკოლის პედაგოგები უნდა აცნო-
ბიერებდნენ, რომ აუტიზმის სპექტრის დიაგნოზი არ არის განცალკევებული მოცემულობა. არსებობს 
კომორბიდული მდგომარეობები, რომლებიც ხშირად ასა-ს პარალელურად ვლინდება. ერთ-ერთი 
ასეთი კომორბიდული მდგომარეობა შფოთვითი აშლილობაა, რომელიც განსაკუთრებული სიცხადით 
სწორედ მოზარდობის პერიოდში ვლინდება. იმის ცოდნა, თუ რა შემთხვევებში ვლინდება ასეთი გა-
რთულებული ემოციური ფონი, როგორ ამძიმებს შფოთვა აუტიზმის სპექტრისთვის დამახასიათებელ 
სიმპტომებს და როგორ უნდა დაეხმარონ მოზარდს ამ სირთულეების დაძლევაში, არის ერთ-ერთი 
მთავარი იარაღი, რომელიც გააუმჯობესებს მოზარდის ქცევით-ემოციური თვითრეგულაციისა და და-
მოუკიდებელი ცხოვრებისათვის საჭირო უნარებს. გარდა ამისა, რაც უფრო ახლოს იცნობს პედაგოგი 
აუტიზმის სპექტრთან დაკავშირებულ გამოწვევებს, მით უფრო ემპათიური ხდება იგი ასეთი მოზარდე-
ბის მიმართ. ეს კი ასა-ს მქონე მოზარდებს მათდამი ნდობას უყალიბებს. შესაბამისად, ემპათიური 
პედაგოგისგან მიღებული რჩევა-დარიგების გათვალისწინების ალბათობაც უფრო მაღალია (Frankel, 
Wood, 2011).

ასა-ს მქონე მოზარდები ხშირად შფოთვის მაღალ დონეს განიცდიან, რაც იმდენად შემაწუხებე-
ლი ხდება ხოლმე, რომ დამატებით ართულებს მათ სოციალურ ცხოვრებასა და აკადემიურ მოსწრე-
ბას. კვლევის შედეგად დგინდება, რომ სასკოლო წლის განმავლობაში მზარდი შფოთვა მოზარდების 
აკადემიური წარმატების, თანატოლებთან სოციალური შეგუების ხარისხისა და გაკვეთილებზე და-

სწრების სიხშირეს საგრძნობლად ამცირებს. ასა-ს მქონე მოზარდებისათვის ყოველდღიური სტრე-
სული მოვლენები ძალიან ხშირია, ეს კი მათი შფოთვის დონესა და ნეგატიურ გუნება-განწყობილებას 
ზრდის. სტრესის შემცველი მოვლენები შესაძლოა იყოს:

 y სოციალური გაურკვევლობა და, შედეგად, დასახული სოციალური მიზნების მიღწევაში გამო-
ვლენილი სირთულეები;

 y თავად მოზარდისთვის სასურველი და პრიორიტეტული აქტივობების შესრულების შეზღუდვა 
და მშობლების სპეციალური ინტერესი სკოლისა და სახლის გარემოს მიმართ;

 y თანატოლებისგან გარიყვა და დაცინვა, ცუდად მოპყრობა;
 y სენსორული ინტეგრაციის დარღვევის ნიშნები: შეხების, შუქისა და ხმების მიმართ სენსორუ-

ლი ზემგრძნობელობა, რასაც ბევრი ასა-ს მქონე პირი განიცდის (Frankel, Wood, 2011).
აუტიზმის სპექტრთან ასოცირებული ეს სტრესული მოვლენები, რომელთანაც ბევრ მოზარდს ყო-

ველდღიურად უწევს შეხება, მათ ტვინს „გაქცევა-შებრძოლების“ რეფლექსისთვის მუდმივ მზადყოფ-
ნაში ამყოფებს. ამის გამო აუტიზმის სპექტრის მქონე მოზარდები თითქმის მუდმივად დაძაბულები 
არიან, ისინი განიცდიან მზარდ დისკომფორტს და ამ ყველაფრის ფონზე უჩნდებათ ტენდენცია, რომ 
სამყარო მხოლოდ ნეგატიურად აღიქვან. ასეთი ქრონიკული სტრესის პირობებში ბუნებრივია, რომ 
შფოთვა და სხვა ემოციური დარღვევები აღმოცენდება ხოლმე (Frankel, Wood, 2011).

ასა-ს მქონე მოზარდებს, რომელთაც შფოთვის მაღალი დონე აღენიშნებათ, უჭირთ ერთმანე-
თისგან განასხვაონ რეალური საფრთხე და ის კატასტროფული მოვლენები, რომლებიც, ძალიან დიდი 
ალბათობით, არასდროს მოხდება. ისინი მიდრეკილები არიან, რომ სხვებისგან მიღებული უკუკავში-
რი ნეგატიურ კონტექსტში აღიქვან და თვლიან, რომ ეს უკუკავშირი მათთვის დაწესებული სასჯელია. 
მაგალითად, მაღალი სოციალური შფოთვის მქონე მოსწავლე კლასში პრეზენტაციის წარდგენისას 
თანატოლების ნეიტრალურ რეაქციებს, დიდი ალბათობით, ამცდარ ინტერპრეტაციას გაუკეთებს 
და ჩათვლის, რომ ისინი მას დასცინიან, ან მის მიმართ მტრულად არიან განწყობილები. ამის საი-
ლუსტრაციოდ განვიხილოთ კონკრეტული მაგალითი:

აუტიზმის სპექტრის აშლილობის მქონე ერთი მეათეკლასელი, რომლის ზოგადი ინტელექტუალური ფუნ-
ქციონირება დაბალი საშუალო ნორმის დიაპაზონს შეესაბამებოდა, მთელი არსებით ნერვიულობდა მოახლო-
ებული პრეზენტაციის გამო, რომელიც მას კლასში უნდა წარედგინა. სახლში ის ხშირად საუბრობდა იმაზე, რომ 
მის თანაკლასელებს იგი „სულელად“ მიაჩნდათ. ეს დასკვნა კი მან წინა პრეზენტაციებისას თავისი თანა-
ტოლების სახის გამომეტყველებაზე დაყრდნობით გამოიტანა. მასწავლებლები მშობლებთან საუბრისას აღ-
ნიშნავდნენ, რომ, ზოგადად, მოსწავლეებს პრეზენტაციის მოსმენისას ხშირად აქვთ მოწყენილი ან დაღლილი 
სახის გამომეტყველება. ასეთივე სახის გამომეტყველება ჰქონდათ მათ ამ კონკრეტული მოზარდის პრეზე-
ნტაციის მოსმენის დროსაც. მასწავლებლები დამატებით აღნიშნავდნენ იმასაც, რომ არცერთ მოსწავლეს ამ 
მოზარდის მიმართ რაიმე სახის დამცინავი ან აბუჩად ამგდები ქმედება არ განუხორციელებია. მიუხედავად 
ამისა, მეათეკლასელი მოზარდი დარწმუნებული იყო თავის ინტერპრეტაციაში. ასეთი ნეგატიური აღქმა კი 
ამცირებდა მის თვითშეფასებასა და თანატოლებთან ერთად სხვადასხვა სოციალურ მოვლენებში მონაწი-
ლეობის მიღების სიხშირეს. ის ამტკიცებდა, რომ კლასში იგი არავის უყვარდა და რომ მისი იქ ყოფნა სხვებს 
არ სიამოვნებდათ (Frankel, Wood, 2011, p.123).

ასა-ს მქონე ბევრი მოზარდი თავიანთი შფოთვის გამო ღელავს. მათ არ სურთ სოციალური 
შფოთვის შესახებ საუბარი, რადგან ამის გამო რცხვენიათ. ამის ნაცვლად, სხვადასხვა აქტივობაში 
მონაწილეობის არმიღების შემთხვევაში ისინი შემდეგ არგუმენტებს იშველიებენ ხოლმე: „ეს თემა არ 
მომწონს“, „არ ვიცი, ეს როგორ გავაკეთო“ ან „ეს არ მაინტერესებს“. თუმცა, ნდობით აღჭურვილ უფრო-
სებთან საუბრისას მოზარდები უფრო თავიანთ შფოთვასა და წუხილს გამოხატავენ, მაგალითად: „სხვა 
ბავშვებს მე არ მოვწონვარ“, „ისინი ფიქრობენ, რომ მე სასაცილო ხმა მაქვს“ ან „ყველა მე დამცინებს“. 
საილუსტრაციოდ განვიხილოთ კონკრეტული მაგალითი:

აუტიზმის სპექტრის აშლილობის მქონე მოზარდს ახალ სასკოლო თეატრალურ ღონისძიებაში მონაწი-
ლეობის მიღება სთხოვეს. იგი წლების წინ სხვადასხვა ღონისძიებაში იღებდა მონაწილეობას, ჰქონდა წა-
რმატებული სამსახიობო გამოცდილება და ძალიან მოსწონდა სცენაზე გამოსვლა. ახალ სასკოლო თეატრალურ 
ღონისძიებაში მონაწილეობის მიღება მას საშუალებას მისცემდა, ეკეთებინა ის, რაშიც კომპეტენტური 
იყო და ამ საქმიანობისას თანატოლებიც გაეცნო – ეს მისთვის ახალი ურთიერთობების ჩამოყალიბები-
სათვის იდეალური გარემო იყო. მიუხედავად ამისა, მან ღონისძიებაში მონაწილეობის მიღებაზე უარი გა-
ნაცხადა. მიზეზად კი დაასახელა, რომ, უბრალოდ, აღარ აინტერესებდა სამსახიობო აქტივობა. თუმცა, თე-
რაპევტთან ინდივიდუალური შეხვედრისას განაცხადა, რომ მას რეალურად შეეშინდა. თერაპევტთან საუბრით 
გაირკვა, რომ დაფრთხობის მიზეზი იმ პოპულარული თინეიჯერების ჯგუფი იყო, რომლებიც ყოველთვის მო-
ნაწილეობდნენ სასკოლო თეატრალურ ღონისძიებებში. მოზარდს მიაჩნდა, რომ თინეიჯერების ეს ჯგუფი მას 

არასდროს მიიღებდა. გარდა ამისა, გაირკვა ისიც, რომ ღონისძიებაში მონაწილეობას იღებდა რამდენიმე 
ისეთი მოზარდიც, რომლებიც პოპულარობით სარგებლობდნენ და მოზარდის თქმით, შანსი რომ მისცემოდა, 
მათ გაიცნობდა კიდეც. ეს მიუთითებს იმაზე, რომ ინსაიტის1 მქონე ის მოზარდები, რომელთაც არარაციო-
ნალური სოციალური შფოთვის გამოცდილება აქვთ, ყოველთვის სინანულით იხსენებენ იმ დაკარგულ სოცია-
ლურ შესაძლებლობებს, რომლებიც ვერ გამოიყენეს (Frankel, Wood, 2011, p.127-128).

სირცხვილის გრძნობის გამო საკლასო აქტივობებში მონაწილეობისგან თავის შეკავება, სკოლის 
ხშირი გაცდენა ან კლასში გაკვეთილების ბოლომდე დარჩენის სირთულე – ეს ის გამოვლინებებია, 
რომლებიც, შესაძლოა, ასა-ს მქონე მოზარდის სოციალურმა შფოთვამ გამოიწვიოს. ნებისმიერ შემ-
თხვევაში, ზოგადად, შფოთვა აუარესებს მოზარდის ყურადღების კონცენტრაციას „აქ და ამჟამად“ 
მიმდინარე მოვლენებზე და უარყოფით გავლენას ახდენს სოციალური კავშირების დამყარებასა და 
აკადემიურ მოსწრებაზე. საილუსტრაციოდ განვიხილოთ მაგალითი:

აუტიზმის სპექტრის აშლილობის მქონე 13 წლის ბიჭი შეპყრობილი იყო აზრით, რომ დედამისი შესაძლოა 
უსაფრთხოდ არ ყოფილიყო, თუკი იგი მის გვერდით არ იქნებოდა. მერვე სასწავლო წლის დაწყების პირველი 
რამდენიმე კვირის განმავლობაში მასწავლებლებს ეჩვენებოდათ, რომ იგი ზედმეტად ღელავდა და ყურადღე-
ბის კონცენტრაციას ვერ ახერხებდა მიმდინარე სასწავლო პროცესზე. შემდგომ მოზარდმა სკოლის გაცდენა 
მზარდი სიხშირით დაიწყო, მიზეზად კი თავბრუსხვევა და თავის ტკივილები სახელდებოდა. რაიმე ფიზიო-
ლოგიური მდგომარეობის გამოსარიცხავად ბავშვი არაერთმა ექიმმა ნახა, თუმცა დასახელებული ჩივილების 
საფუძვლად ორგანული მიზეზი ვერ დასახელდა. ის სრულიად ჯანმრთელი იყო. მიუხედავად ამისა, ეს ჩივილები 
არ გამქრალა, მოზარდი კი უკვე სკოლას ქრონიკულად აცდენდა. როდესაც ბიჭი ფსიქოთერაპევტმა შეაფასა, 
აღმოჩნდა, რომ მოცემული ფიზიკური ჩივილების საფუძველი კონკრეტული შიშები იყო. სამწუხაროდ, სათა-
ნადო სარეაბილიტაციო კურსის დაწყებამდე მოზარდს სკოლაში უკვე რამდენიმე თვე არ ევლო, ამიტომ სა-
სკოლო პროგრამას საგრძნობლად ჩამორჩა, ამის ფონზე კი თანატოლებთან დიალოგში შესვლასა და მათთან 
ერთად აქტივობებში მონაწილეობის მიღებას ვეღარ ახერხებდა (Frankel, Wood, 2011, p.128).

ასა-ს მქონე მოზარდების ქცევების თავისებურებებიდან ალბათ საკლასო გარემოში ყველაზე 
მეტი სირთულის გამომწვევია ე.წ. „ემოციური აფეთქება“2 – ეს არის ყვირილის, ტირილის ან წინააღ-
მდეგობის გაწევის უცაბედი „აფეთქება“, რომელიც რამდენიმე წუთს ან უფრო მეტხანს გრძელდება. 
ასეთი ეპიზოდების უმეტესობა სწორედ შფოთვას უკავშირდება და არა სიჯიუტეს ან ოპოზიციურ-დე-
ვიანტურ ქცევას. „ემოციურ აფეთქებას“ მნიშვნელოვანი უარყოფითი გავლენის მოხდენა შეუძლია 
როგორც თანატოლებთან, ისე მასწავლებლებთან მოზარდის ურთიერთობებზე. საილუსტრაციოდ გა-
ნვიხილოთ მაგალითი: ასა-ს მქონე მოზარდი იწყებდა ყვირილს და შემაშფოთებელ „ემოციურ აფე-
თქებას“, როდესაც მასწავლებელი კლასში დაფასთან გამოიძახებდა და მოზარდი საკუთარ პასუხში 
დარწმუნებული არ იყო ან ფიქრობდა, რომ მასწავლებელი მის შერცხვენას ცდილობდა. რაც უნდა 
უკონტროლო და მტრული ჩანდეს მოზარდის ქცევა, ასეთ შემთხვევებში აუცილებელია გვახსოვდეს, 
რომ ეს ეპიზოდები იმ დაგროვებული შფოთვის ამოფრქვევაა, რომლის რეგულირებაც მოზარდმა ვერ 
მოახერხა. აუტიზმის სპექტრის მქონე მოზარდებს ბევრ იმ სირთულესთან უწევთ გამკლავება, რომლე-
ბსაც მათ თავიანთი მდგომარეობა უქმნის. შფოთვით გამოწვეული დამატებითი ტვირთი კი ზოგჯერ 
მათ სოციალურ და აკადემიურ სფეროში მიღწეული პროგრესის პარალიზებას იწვევს (Frankel, Wood, 
2011).

არსებობს სპეციფიკური შფოთვითი დარღვევების 3 ძირითადი ფორმა, რომელსაც ფსიქიკური 
დარღვევების ამერიკის ფსიქოლოგთა ასოციაციის დიაგნოსტიკური და სტატისტიკური სახელმძღვა-
ნელო3 გვთავაზობს, ესენია: სოციალური შფოთვა, გენერალიზებული შფოთვა და სეპარაციის, ანუ და-
შორების შფოთვა. ასა-ს მქონე მოზარდებს შესაძლოა ამ სამიდან ნებისმიერი სახის შფოთვა აღენიშ-
ნებოდეთ (Frankel, Wood, 2011).

აუტიზმის სპექტრის შემთხვევაში სოციალური შფოთვის მქონე მოზარდს შესაძლოა აღენიშნებო-
დეს შემდეგი:

 y საკლასო პროექტების დროს თანატოლებთან ინტერაქციის სურვილის არქონა;
 y მასწავლებლებისათვის დახმარების თხოვნისთვის თავის არიდება;
 y ტენდენცია, რომ საკლასო დისკუსიებში მონაწილეობა არ მიიღოს;
 y დასმულ შეკითხვებზე პასუხის გაუცემლობა მაშინაც კი, როდესაც პასუხი იცის;
 y ძალიან ხმადაბალი ტონალობა ან საუბრის გაუბედავი და მშვიდი მანერა;

1  ინსაიტი – რთული პრობლემის, ან სიტუაციის არსის სიღრმისეულად გაგების, ჩაწვდომის (ზოგჯერ, უცაბედად) 
უნარი (Cambridge University Press, 2021).

2  Meltdowns, outbursts.
3  the American Psychological Association’s Diagnostic and Statistical Manual of Mental Disorders

 y ერთიერთზე მასწავლებელთან დისკუსიისას ჩართულობის სიმწირე ან გაუბედაობა (Frankel, 
Wood, 2011).

სოციალური შფოთვისგან განსხვავებით, გენერალიზებული შფოთვა ცხოვრების სხვადასხვა 
ასპექტში შესაძლო საფრთხეებზე ფოკუსირდება, მაგალითად: სკოლის, სახლის, სოციუმისა და ჯანდა-
ცვის სფეროებში არსებული შესაძლო პრობლემები. გენერალიზებული შფოთვა ძირითადად ხასიათ-
დება აღელვებით/შიშით, რაც შფოთვის კოგნიტური, ან აზროვნებაზე დაფუძნებული კომპონენტია. 
გენერალიზებული შფოთვის დროს გამოვლენილი შიში შესაძლოა სხვადასხვაგვარი იყოს და თან ახ-
ლდეს მოსალოდნელი საშიშროების არარაციონალური განცდა და ხელისშემშლელი შედეგები. შიშე-
ბი შესაძლოა სიტყვიერადაც გამოიხატებოდეს და, როგორც წესი, ეს არის ის აზრები, რომლებიც გვი-
პყრობს, როდესაც მოსალოდნელ პრობლემებს წინასწარ ვჭვრეტთ. მაგალითად, როდესაც მოზარდი 
გადატვირთულ სამანქანო გზატკეცილზე მოხვდება და სკოლაში აგვიანდება, იგი შესაძლოა ერთსა 
და იმავეს იმეორებდეს: „არ შეიძლება დაგვიანება, გაკვეთილის დაწყებამდე იმდენი რამ მაქვს გასა-
კეთებელი... კატასტროფა იქნება, თუკი ვერ მოვასწრებ“ – ეს არის შიში/ღელვა. გადაჭარბებულ შიშს 
შეუძლია უარყოფითი გავლენა იქონიოს მოზარდის თანატოლებთან ურთიერთობაზე, რადგან ის აჩე-
ნს ტენდენციას, რომ უმნიშვნელო რამეც კი დრამატულად აღიქვას, ანუ „ბუზს სპილოდ გადააქცევს“ 
(Frankel, Wood, 2011). ასა-ს მქონე მოზარდებში მორიგი ხშირი და პრობლემური შფოთვის ფორმაა და-
შორების/სეპარაციის შფოთვა. დაშორების შფოთვის მქონე მოზარდებს სჯერათ, რომ ისინი ან მათზე 
მზრუნველი პირები საფრთხეში არიან, როდესაც ერთმანეთისგან განცალკევებით იმყოფებიან. ასეთ 
შემთხვევებში ჭარბობს ირაციონალური შიშები, რომლებიც ეხება გამტაცებლებს, ქურდებს, საავტო-
მობილო კატასტროფებს, ტერორიზმს, უცაბედად დაწყებულ ომსა და ამგვარ შემთხვევებს, რამაც შე-
საძლოა საფრთხე შეუქმნას მათ ან მათზე მზრუნველ პირებს. მათ სჯერათ, რომ როდესაც მშობლების-
გან ცალკე იმყოფებიან, ისინი დიდი განსაცდელის წინაშე არიან, რადგან მშობელი არის ის პიროვნე-
ბა, რომელსაც შეუძლია, რომ ისინი ნებისმიერი საფრთხისგან დაიცვას. აქედან გამომდინარე, ასა-ს 
მქონე მოზარდს, რომელსაც დაშორების შფოთვა აღენიშნება, არ სურს მშობლებს მოშორდეს (Frankel, 
Wood, 2011).

ასა-ს მქონე მოზარდების პედაგოგებს შეუძლიათ უნიკალური როლი ითამაშონ შფოთვის აღმოჩე-
ნასა და მისი ფორმის განსაზღვრაში. იქიდან გამომდინარე, რომ პედაგოგები მოზარდებთან საკმაოდ 
დიდ დროს ატარებენ, მათ შეუძლიათ სწრაფად და ზუსტად შეაფასონ შფოთვის სიმპტომები. ქვემოთ 
მოცემულია 6 ყველაზე უფრო საგულისხმო ნიშანი, რომლებიც შფოთვის არსებობაზე მიუთითებს. აღ-
ნიშნული ნიშნები პედაგოგებმა შესაძლოა გამოიყენონ, როგორც შფოთვის მოკლე სასკრინინგო კი-
თხვარი. ეს ნიშნებია:

 y მოზარდს გადაჭარბებულად ეშინია, რომ სხვა ბავშვები დასცინებენ ან აბუჩად აიგდებენ;
 y დაფასთან გაძახების შიში;
 y მოზარდი ღელავს იმაზე, თუ რას ფიქრობენ სხვები მასზე;
 y მოზარდი ცდილობს ზედმიწევნით შეასრულოს მიწოდებული ინსტრუქცია ან ავლენს პერ-

ფექციონიზმის სხვა ნიშნებს;
 y მოზარდი გადაჭარბებულად ღელავს აკადემიური მოსწრების გამო ან კრიტიკის მიმართ ზემგ-

რძნობელობით გამოირჩევა;
 y სკოლაში მოსვლამდე მოზარდს მშობლებისგან განშორება უჭირს. ასევე, საგაკვეთილო პრო-

ცესის დროს ხშირად ურეკავს მათ ან მოცულია ფიქრებით, თუ სად არის და როგორ არის მისი 
მშობელი, დროულად შეძლებს თუ არა სკოლიდან მის წაყვანას, ხომ არ დააგვიანდება და ა.შ. 
(Frankel, Wood, 2011).

აქ კი მოცემულია ის რამდენიმე შეკითხვა, რომელიც პედაგოგებს დაეხმარება იმის განსაზღვრა-
ში, თუ შფოთვის რომელ ფორმას შეიძლება უკავშირდებოდეს მოზარდის ემოციური ამოხეთქვა ან 
ქცევის სხვა სირთულეები. ესენია:

 — მოსწავლის რიგიდულობა, წინააღმდეგობრიობა ან ემოციური „აფეთქება“ ხომ არ ხდება 
მაშინ, როდესაც იგი აღმოჩნდება სიტუაციაში, რომელიც შესაძლოა საფრთხეს უქმნიდეს 
მის თავდაჯერებულობას ან დავალების საუკეთესო შესრულებას?

 — მოსწავლის მიმართულებით გამოვლენილი სოციალური ყურადღება ხომ არ იწვევს ამ მო-
ზარდის მტრულ განწყობას, სხვადასხვა აქტივობაში ჩართულობის შემცირებასა და დაუ-
მორჩილებლობას?

 — სენსორული ინტეგრაციის დარღვევის ნიშნები, სოციალური დაბნეულობა ან სირცხვი-
ლის განცდა ხომ არ იწვევს შფოთვას და ემოციურ აფეთქებას? მოსწავლეები, რომლებიც 

მგრძნობიარეები არიან ხმების, შუქისა და შეხების მიმართ, განიცდიან ამ საკითხებთან 
დაკავშირებულ სტრესს. ასევე, მოსწავლეები, რომლებიც ვერ ახერხებენ მიწოდებული ინ-
სტრუქციების უშეცდომოდ შესრულებას ან მათ მიმართ დაწესებული მოლოდინების გამა-
რთლებას და მოსწავლეები, რომლებიც თანატოლების ქცევასა და საუბარში უმნიშვნელო 
დეტალსაც კი აქცევენ ყურადღებას, განიცდიან სტრესსა და შფოთვას და ამაზე საპასუხოდ 
შესაძლოა აყვირდნენ, ატირდნენ, გააკეთონ მტრული კომენტარები და დაუმორჩილებელ-
ნი გახდნენ (Frankel, Wood, 2011).

შფოთვის სწრაფად ამოცნობას დიდი სარგებლობის მოტანა შეუძლია როგორც მოზარდისთვის, 
ისე მისი მშობლებისა და თავად პედაგოგისთვისაც. ლოგიკა ესაა: რაც უფრო სწრაფად და ზუსტად და-
ვადგენთ სოციალურად მიუღებელი ქცევის საფუძველსა და მიზეზს, მით უფრო მალე და ეფექტურად 
შევთავაზებთ მოზარდს ადეკვატურ მხარდამჭერ სერვისებსა და სტრატეგიებს, რის შედეგადაც უფრო 
სწრაფად აღმოიფხვრება მიუღებელი ქცევაც. ყურადღებიანი პედაგოგი, რომელიც ინფორმირებულია 
აუტიზმის სპექტრის აშლილობასთან კომორბიდულად არსებული შფოთვითი დარღვევების შესახებ, 
უფრო დეტალურად შეისწავლის მოზარდის ქცევის სირთულეებს, შეეცდება მისი გამომწვევი მიზეზე-
ბის დადგენას და შფოთვით მდგომარეობაზე ეჭვის მიტანის შემთხვევაში დროულად გადაამისამა-
რთებს მშობლებსა და მოსწავლეს სპეციალისტთან, რომელიც ადეკვატურ დახმარებას/მომსახურე-
ბას შესთავაზებს მოზარდს. გარდა ამისა, პედაგოგი, რომელიც იაზრებს მოსწავლის ქცევის მიზეზებს, 
ხდება უფრო ემპათიური და დახელოვნებული, რათა საპრევენციო ზომები გაატაროს და გამოიყენოს 
ქცევით-ემოციური მხარდამჭერი სტრატეგიები. მაგალითად, თუკი პედაგოგი აცნობიერებს, რომ მო-
ზარდის ყვირილსა და დაუმორჩილებელ ქცევას საფუძვლად სოციალური შფოთვა უდევს, იგი შეეცდე-
ბა რომ ამ მოსაწვლის მიმართ გამოჩენილი სოციალური ყურადღება იყოს ზომიერი და, მაგალითად, 
დაფასთან გამოსვლის ნაცვლად, შეეცდება დავალება წერილობითი ფორმით გამოჰკითხოს ხოლმე. 
თუმცა, გარდა სპეციალისტთან გადამისამართებისა და საკლასო გარემოში საპრევენციო ღონისძიე-
ბების გატარებისა, არსებობს სხვა მიდგომებიც, რომლებიც შეიძლება მასწავლებელმა ასევე ეფექტუ-
რად გამოიყენოს (Frankel, Wood, 2011).

ეს მიდგომებია:

1. ემოციის ამოცნობის სწავლების მეთოდი მოსწავლეს ეხმარება, რომ შფოთვის ნიშნები 
განსაზღვროს და ის სხვა ემოციური მდგომარეობისგან განასხვაოს. ამ მიდგომის ფარგ-
ლებში ბავშვები სწავლობენ შფოთვასთან ასოცირებული სხეულის პოზებისა და სახის 
ექსპრესიების განსხვავებას იმ სახის ექსპრესიებისა და სხეულის პოზებისგან, რომლებიც 
სხვა ემოციურ მდგომარეობებთანაა დაკავშირებული. გარდა ამისა, ისინი სწავლობენ 
იმასაც, რომ არსებობს რამდენიმე გავრცელებული ფიზიკური სიმპტომი, რომლებსაც ადა-
მიანთა უმეტესობა ავლენს, როდესაც ღელავს. მასწავლებელი ხაზგასმით აღნიშნავს, რომ 
ჩვენ, ყველას, ინდივიდუალური, უნიკალური საშუალება გვაქვს იმის გასაგებად, თუ როდის 
ვღელავთ;

2. ცრუ განგაშისა და გამაღიზიანებელი აზრების შესახებ ინფორმაციის მიწოდება არის მეო-
რე ნაბიჯი იმისათვის, რომ მოზარდმა საკუთარი შიშების მართვა ისწავლოს. მოსწავლეები 
სწავლობენ, რომ საფრთხის შესახებ არსებულ ირაციონალურ აზრებს შეუძლია შფოთვა გა-
მოიწვიოს. ამ მიდგომის ფარგლებში მოზარდები, მინიმუმ, ერთ ისეთ სიტუაციას მაინც გა-
ნიხილავენ, რომელსაც შეუძლია შფოთვის გამოწვევა მიუხედავად იმისა, რომ ისინი რეა-
ლურ საფრთხეში არ იმყოფებიან. მოსწავლეები ახერხებენ იმ გამაღიზიანებელი აზრების/
ფიქრების გამოყოფას, რომელსაც შეუძლია შფოთვის გამოწვევა. ამ მეთოდის ფარგლებში 
მოზარდები სწავლობენ ერთმანეთისგან გამიჯნონ ადეკვატური შფოთვა, რომელიც რეა-
ლურ პრობლემებთანაა დაკავშირებული და შფოთვა, რომელიც ცრუ განგაშს უკავშირდება. 
შედეგად, მათ უყალიბდებათ ჩვევები, რომ ყოველდღიურ ცხოვრებაში ირაციონალური და 
გამაღიზიანებელი ფიქრები ამოიცნონ და შფოთვის პრევენცია მოახერხონ;

3. დამამშვიდებელი ფიქრების მეთოდის სწავლება მესამე საფეხურს წარმოადგენს. 
შფოთვის მართვის უნარს მოზარდები გამოიმუშავებენ იმით, რომ გამაღიზიანებელ 
ფიქრებს დამამშვიდებელ აზრებს უპირისპირებენ. ამ მიდგომის ფარგლებში მოსწავლე-
ები სწავლობენ რეალისტური (დამამშვიდებელი) აზრების იდენტიფიკაციას, რომელ-
საც შფოთვით რწმენებს უპირისპირებენ. ეს რეალისტური ფიქრები არის ლოგიკაზე ან 
ფაქტებზე დაფუძნებული მოსაზრებები, რომლებსაც მოსწავლეები მშვიდად და მკაფიოდ 
წარმოთქვამენ. გამაღიზიანებელი აზრების განსაზღვრისას მოზარდები მსჯელობენ, თუ 
როგორი ალბათობით შეიძლება ისინი რეალურ ცხოვრებაში განხორციელდეს და თუკი გა-

ნხორციელდება, ყველაზე უარეს შემთხვევაში, რა შეიძლება მათ მოჰყვეს. მას შემდეგ, რაც 
მოზარდები ასეთი ფიქრების განსაზღვრას სწავლობენ, ისინი უკვე მათ საჭიროემისამებრ 
გამოყენებას ყოველდღიურ ცხოვრებისეულ სიტუაციებში ცდილობენ;

4. შფოთვასთან გამკლავების გზაზე პატარა საფეხურების დაგეგმვა მეოთხე ეტაპს წარმო-
ადგენს. ეს არის შფოთვის მართვის სწავლა შიშებთან ნელ-ნელა დაპირისპირების გზით. 
მოზარდები ცდილობენ კონკრეტული შიშის დაძლევისკენ მიმავალ გზაზე პატარა საფეხუ-
რები თანმიმდევრობით გაიარონ. ამის ერთ-ერთი მაგალითია, შიშის მომგვრელი სიტუა-
ციის პატარა ნაწილებად დაყოფა და თითოეულ მათგანთან ეტაპობრივად დაპირისპირება;

5. უნარების გავარჯიშება მეხუთე ეპატს წარმოადგენს. მოზარდები ცდილობენ, შიშების 
დაძლევის გეგმა (ე.წ. „the KICK1“ გეგმა) პრაქტიკაში გამოიყენონ და თავდაპირველად მცი-
რე შიშის მომგვრელ სიტუაციებს დაუპირისპირდნენ. ეს დასაწყისში საკლასო გარემოში 
ხდება. ამ უნარების დაუფლების შემდგომ კი, „the KICK“ გეგმის გამოყენებას მოზარდები 
ყოველდღიურ ცხოვრებაშიც ცდილობენ (Frankel, Wood, 2011).

ამ საფეხურების გავლისას მასწავლებელი პერიოდულ უკუკავშირს უნდა აწვდიდეს მოსწავლეე-
ბს და მათი ადრინდელი მდგომარეობის მათსავე ამჟამინდელ მდგომარეობასთან შედარებით უნდა 
აღნიშნავდეს, რომ „დამამშვიდებელი ფიქრებისა“ და „მოკლე ნაბიჯების“ ტაქტიკების გამოყენებით 
მიზანდასახული აქტივობების შესრულებისას მათი თვითდაჯერებულობა გაიზარდა. პედაგოგები მო-
ნიტორინგს უნდა აწარმოებდნენ, რათა დარწმუნდნენ, რომ ასა-ს მქონე მოზარდი „მოკლე ნაბიჯების“ 
ტაქტიკის გამოყენებისას სულ უფრო და უფრო მაღალ გამოწვევებს სთავაზობს საკუთარ თავს. მონი-
ტორინგი პედაგოგებს საშუალებას მისცემს, რომ მოზარდი წაახალისონ, მოტივაცია გაუზარდონ და 
საჭიროებისამებრ დახმარება დროულად აღმოუჩინონ. ასევე, სასარგებლო იქნება, თუკი თავდაჯერე-
ბულობის მომატების პროცესში ასა-ს მქონე მოზარდი მარტო არ იქნება და ამ საფეხურებს მხარდამ-
ჭერი თანატოლების ჯგუფში გაივლის (Frankel, Wood, 2011).

საკლასო გარემოში “the KICK” გეგმის პრაქტიკაში გამოყენებისთვის ერთ-ერთი თემა შესაძლოა 
პრეზენტაცია იყოს. მრავალი გზა არსებობს იმისათვის, რომ პრეზენტაციის პროცესი ნაკლებად ან 
მეტად შფოთვის გამომწვევი გავხადოთ. სწორედ ამიტომაც ეს თემა იდეალური იქნება „მცირე ნაბიჯე-
ბის“ ტაქტიკის გავარჯიშებისათვის. ასევე, ეს თემა საშუალებას იძლევა, რომ აქტივობები ასა-ს მქონე 
მოზარდების შფოთვის დონის შესაბამისად მოდიფიცირდეს. მაგალითისთვის, კლასში პრეზენტაციი-
სას შფოთვის დონის გაზრდის ან შემცირებისათვის შეგიძლიათ:

1) სასაუბრო თემა დაანაწევროთ (გამოყოთ მოზარდისთვის საინტერესო და მოსაწყენი საკი-
თხები, მეტ-ნაკლებად პირადული და ნაკლებად პირადული საკითხები და ა.შ.);

2) აკონტროლოთ აუდიტორიის ზომა (ერთი ადამიანიდან მთლიან კლასამდე);

3) აკონტროლოთ პრეზენტაციის ხანგრძლივობა;

4) განსაზღვროთ, მოსწავლეს ნარატივი ბარათებზე ექნება დაწერილი თუ იმპროვიზაციას 
მიმართავს;

5) აკონტროლოთ აუდიტორიის რეაქციები: დანარჩენი მოსწავლეები ბუნებრივად მოიქცევი-
ან თუ გაითამაშებენ ყურადღებიან ან განზრახ უყურადღებო მსმენელების როლს. ეს უკა-
ნასკნელი შექმნის სიმულაციას იმის გასაცნობიერებლად, თუ რა წინააღმდეგობებს შეი-
ძლება წააწყდეს მოსწავლე, როდესაც მასალის გადმოცემა რთული პირობების ქვეშ უწევს;

6) პრეზენტაციის წარდგენასთან დაკავშირებული შფოთვის გაზრდის მიზნით, მასწავლებელ-
მა მოზარდს შესაძლოა ასევე ურჩიოს, რომ აუდიტორიასთან მზერითი კონტაქტის დამყა-
რებას შეეცადოს (Frankel, Wood, 2011).

საკლასო გარემოში ასეთი პრაქტიკების დანერგვა საჯარო გამოსვლებთან დაკავშირებული 
შფოთვის ერთგვარი ანტიდოტია. ეს კი გამომდინარეობს იქიდან, რომ თუკი მოზარდი ერთხელ დაშვე-
ბული შეცდომების შედეგად „გადარჩება“, ის გააცნობიერებს, რომ მომავალში საჯარო გამოსვლისას 
დაშვებული შეცდომისას ის კვლავ შეძლებს „გადარჩენას“. ამის გააზრება კი თავისუფლების მინიჭე-
ბის ტოლფასია (Frankel, Wood, 2011).

როდესაც ვსაუბრობთ ასა-ს მქონე მოზარდებსა და შფოთვით აშლილობებზე, გვერდს ვერ ავუვ-
ლით ექოლალიასა და სტერეოტიპულ, განმეორებით ქცევებს.

1  ე.წ. შფოთვისა და ემოციური აფეთქების ეპიზოდების შესამცირებლად საჭირო 4 უნარ-ჩვევა (The Four Coping Skills 
to reduce anxiety and meltdowns: K – Knowing I am nervous, I – Irritating thoughts, C- Calm thoughts, K – Keep practicing).

ასა-ს მქონე მოსწავლეები გაკვეთილზე შესაძლოა სხეულის განმეორებით მოძრაობებს ახორცი-
ელებდნენ, მაგალითად, როგორებიცაა: წინ და უკან გადახრა, ხელების ქნევა და ა.შ. უნდა გვახსო-
ვდეს, რომ ზოგიერთი სტერეოტიპული ქცევა, თავისი ბუნებით, შესაძლოა ნაკლებ დემონსტრაციული 
იყოს, მაგალითად: ფიქრების ან გარკვეული იდეების პერსევერაცია – გამოერება, კალმების, ან ფან-
ქრების ღეჭვა და ა.შ. სტერეოტიპული ქცევებია, ასევე უჯრების, ან კარების განმეორებითად გაღე-
ბა-დაკვეტვა, სათამაშოების ან სხვა საგნების მწკრივში დალაგება, საგნების ტრიალი და ა.შ. სტერეო-
ტიპული ქცევაა ისიც, როდესაც ბავშვი ერთსა და იმავე საკითხის გარშემო განუწყვეტლივ მსჯელობს 
ან იმეორებს ერთსა და იმავეს. აგრეთვე, სტერეოტიპია ერთი და იმავე შეკითხვების განმეორებითად 
დასმაც (Frankel, Wood, 2011; OAR, 2013). ძალიან იშვიათ შემთხვევებში სტერეოტიპული ქცევა შესაძლოა 
საფრთხის შემცველი იყოს, მაგალითად: თავის კედლისთვის განმეორებითად დარტყმა. თუმცა, ასა-ს 
მქონე მოსწავლეებში სტერეოტიპული ქცევები, ძირითადად, მსუბუქი ფორმით ვლინდება. განსხვავე-
ბულია სიხშირეც: ზოგიერთი მოსწავლე ასეთ ქცევებს გამუდმებით მიმართავს, ზოგიერთ ასა-ს მქონე 
მოზარდს კი სტერეოტიპული ქცევები მხოლოდ პერიოდულად ან იშვიათად აღენიშნებათ. თუმცა, ნე-
ბისმიერ შემთხვევაში უნდა გვახსოვდეს, რომ სტერეოტიპული ქცევების აღმოცენება უმეტესად და-
კავშირებულია სტრესსა და შფოთვასთან – როდესაც ასა-ს მქონე მოსწავლე ნერვიულობს, ღელავს 
რამეზე, იგი განმეორებით ქცევებს მიმართავს იმისათვის, რომ თავი დაიმშვიდოს. შესაბამისად, ამ 
შემთხვევებში სტერეოტიპული ქცევები თვითდამშვიდების „იარაღად“ გამოიყენება (Frankel, Wood, 
2011; OAR, 2013).

ზოგიერთი ასა-ს მქონე მოსწავლე ექოსავით იმეორებს სხვისი ნათქვამის ბოლო რამდენიმე სი-
ტყვას ან მთლიან ფრაზას. ამას ეწოდება „ექოლალია“. ექოლალიას შესაძლოა საფუძვლად რამდენიმე 
მიზეზი ედოს: 1) როდესაც ასა-ს მქონე მოსწავლეს შეკითხვას უსვამენ, მან იცის, რომ მისგან პასუხს 
ელიან, თუმცა არ იცის, რა, ან როგორ უნდა უპასუხოს; 2) ექოლალიის მიზეზი შეიძლება იყოს შფოთვაც 
და ეს ხდება მაშინ, როდესაც მოსწავლე ყურადღებას ამახვილებს სხვისი ნათქვამის ტონზე, ჟღერა-
დობაზე და არა ნათქვამის შინაარსზე (Stuart, et al., 2004). მაშასადამე, პედაგოგი უნდა აცნობიერებ-
დეს, რომ საკლასო გარემოში ასა-ს მქონე მოზარდის სტერეოტიპულ ქცევებსა და ექოლალიის ეპი-
ზოდებს შესაძლოა საფუძვლად ედოს ან აძლიერებდეს შფოთვა და სტრესი. ამიტომ, თუკი პედაგოგმა 
იცის, რა არის ის რის-კფაქტორები, რომლებმაც შესაძლოა ასა-ს მქონე მოზარდში შფოთვა გამოიწვი-
ოს, როგორი შეიძლება იყოს შფოთვითი აშლილობა, რა საპრევენციო ღონისძიებები უნდა გატარდეს 
სტრესის გამომწვევი რისკ-ფაქტორების შემცირებისათვის და როგორ უნდა დავეხმაროთ შფოთვითი 
აშლილობის მქონე მოზარდს, იგი ავტომატურად შეძლებს სტერეოტიპული ქცევებისა და ექოლალიე-
ბის ეპიზოდების შემცირებასაც (Stuart et al., 2004; OAR, 2013).

პროფესიის ან კარიერისთვის მომზადება და ვიწრო ინტერესების 
გათვალისწინება

კონსულტანტი, რომელიც მოზარდს პროფესიის, ან კარიერისთვის მომზადებაში ეხმარება, შეფასე-
ბის ორ მეთოდს იყენებს, რომელზე დაყრდნობითაც იგი პოტენციური პროფესიების სიას ადგენს. 
ერთ-ერთი მეთოდის გამოყენებით, კონსულტანტი მოზარდის ინტერესებსა და უნარებს აფასებს და 
შემდგომ ცდილობს, ისეთი პროფესიები შეარჩიოს, სადაც მოსწავლე აღნიშნულ უნარებსა და ინტე-
რესებს ყველაზე უფრო ეფექტურად გამოიყენებს. შეფასების მეორე მეთოდი ეფუძნება იმ ადამია-
ნების კატეგორიის განსაზღვრას, რომლებთანაც მოზარდს ურთიერთობა და თანამშრომლობა სურს. 
ახალგაზრდები ადამიანებთან კავშირების უმეტესობას სამუშაო გარემოში ამყარებენ და, ზოგადად, 
ეს ურთიერთობები მათ სამსახურეობრივი მოვალეობების შესრულებასა და სამუშაოთი კმაყოფილე-
ბის გრძნობის გაუმჯობესებაში ეხმარებათ. აქედან გამომდინარე, აუტიზმის სპექტრის მქონე მოზა-
რდების კომუნიკაციური სირთულეები, რაც სხვებთან ურთიერთობების დამყარებას აძნელებს, ზღუ-
დავს შესაძლო სამუშაო ვარიანტებს, სამუშაოთი კმაყოფილების მიღწევასა და სამსახურეობრივი მო-
ვალეობების შესრულების ეფექტურობას (Frankel, Wood, 2011).

ასა-ს მქონე მოზარდებმა შესაძლოა ამ მდგომარეობასთან დაკავშირებული ზოგიერთი სიმპტო-
მის დაძლევა მოახერხონ. მაგალითისთვის, მათ ბავშვობაში, შესაძლოა, ინტერესთა სფერო შეზღუდუ-
ლი ჰქონდათ, მაგრამ მოზარდობის ასაკში უკვე ცდილობენ, რომ თავიანთი ინტერესები გაამრავალ-
ფეროვნონ. ჩვეულებრივ, ასა-ს მქონე მოზარდები ახერხებენ კიდეც ინტერესთა სფეროს გაზრდას 
თუკი ამაში ხელს შფოთვითი მდგომარეობები არ უშლით. ამ პროცესში განსაკუთრებული დახმარების 
აღმოჩენა შეუძლიათ მშობლებსა და პედაგოგებს (Frankel, Wood, 2011). ინტერესთა სფეროს გაზრდა 
მნიშვნელოვანია, იქიდან გამომდინარე, რომ სხვა ადამიანებთან საერთო ენის გამონახვა და მათ-

თან ურთიერთობის დამყარება, სწორედ საზიარო ინტერესების საშუალებით ხდება – ეს იძლევა დია-
ლოგის წარმართვისა და შენარჩუნების საშუალებას, ხელს უწყობს უქმე დღეების ერთად გატარებას, 
ამყარებს მეგობრულ ურთიერთობებსა და ზრდის სანაცნობო წრეს.

როგორ შეიძლება დავეხმაროთ ასა-ს მქონე მოზარდს ინტერესთა სფეროს გაზრდაში? ერთ-ერთი 
მიდგომა აქცენტს კომუნიკაციური დეფიციტის დაძლევაზე აკეთებს, რის მიღწევასაც კომუნიკაციური 
უნარების გაუმჯობესებით ცდილობს. იდეა ასეთია: მოზარდებს უნდა ვასწავლოთ სასაუბრო თემის 
გაზიარება და სხვისი მოსმენის უნარის გაუმჯობესებაში დავეხმაროთ, რომ ყურადღებიან მსმენელე-
ბად იქცნენ. მიუხედავად ამისა, კვლევის შედეგები აჩვენებს, რომ ასა-ს მქონე მოზარდებს შესაძლოა 
ვიწრო ინტერესები ჰქონდეთ, მაგრამ კომუნიკაციური უნარების მნიშვნელოვანი დეფიციტი არ აღე-
ნიშნებოდეთ და, პირიქით, კომუნიკაციური უნარების მნიშვნელოვანი დეფიციტის ფონზე, შესაძლოა, 
შეზღუდული ინტერესები არ აღენიშნებოდეთ (Frankel, Wood, 2011). უფრო ნაყოფიერი მიდგომა იქნე-
ბა, თუკი ამ საკითხს განვიხილავთ როგორც მოზარდების ინტერესების „ფართობის“ დეფიციტს, რა-
შიც იგულისხმება შემდეგი: შესაძლოა, აუტიზმის სპექტრის მქონე მოზარდებმა, უბრალოდ, არ იციან, 
ერთი რაიმე კონკრეტული თემის გარდა კიდევ რაზე ისაუბრონ და, ასევე, შესაძლოა ვერ იგებენ და 
ვერ ინტერესდებიან იმით, თუ რაზე საუბრობენ სხვები სწორედ იმიტომ, რომ მათ ამგვარი გამოცდი-
ლება არ ჰქონიათ. აქედან გამომდინარე, ასა-ს მქონე მოზარდებს სხვადასხვა გამოცდილება უნდა 
შევთავაზოთ, ვინაიდან რაც უფრო მეტი გამოცდილება დაუგროვდებათ სხვადასხვა საკითხის გარშე-
მო, მით უფრო მეტი საფუძველი გაუჩნდებათ სხვადასხვა თემაზე სასაუბროდ და დროთა განმავლო-
ბაში მათი კომუნიკაციური უნარებიც გაუმჯობესდება. ასა-ს მქონე მოზარდებთან ჩატარებული ინტე-
რვიუების საფუძველზე დგინდება, რომ ბავშვობაში მათ შეზღუდული ინტერესები ჰქონდათ, მაგრამ 
ასაკის მატებასთან ერთად მათ გაუჩნდათ სურვილი, ინტერესები გაეფართოებიანთ იმისათვის, რომ 
უფრო უკეთ მორგებოდნენ თავიანთ სოციუმს (Frankel, Wood, 2011). თუკი ჩვენ მოზარდებს დავეხმა-
რებით, რომ რაც შეიძლება უფრო ნაკლები დრო დაუთმონ თავიანთ შეზღუდულ ინტერესებს (ზოგჯერ 
ამის მიღწევა შესაძლებელია ცხრილის გაკეთებით და მკაფიო გრაფიკის გაწერით), მათ შესაძლოა ინტერე-
სთა სფეროს გაფართოება სცადონ. ინტერესთა ფართო სფერო კი ასა-ს მქონე მოზარდს საშუალებას 
მისცემს, გაიცნოს სხვა ადამიანები, რომლებთანაც საერთო ენის გამონახვა არ გაუჭირდებათ. აქედან 
გამომდინარე, ნათლად ჩანს, თუ რაოდენ მნიშვნელოვანია ასა-ს მქონე მოზარდს ვიწრო ინტერესე-
ბის დაძლევაში დავეხმაროთ. კვლევების შედეგები აჩვენებს, რომ ამ პროცესში ცენტრალური ადგი-
ლი მშობლებს უკავიათ. თუმცა, პედაგოგებიც არანაკლებ დიდ როლს თამაშობენ (Frankel, Wood, 2011).

როდესაც მოზარდთან ერთად ახალი ინტერესის გამოკვლევას ვიწყებთ, უნდა გავითვალისწი-
ნოთ, პოტენციური ინტერესი რამდენად შეესაბამება ახალი ინტერესისა და მასთან დაკავშირებული 
აქტივობების შერჩევის შემდეგ კრიტერიუმებს:

 — პოტენციური აქტივობა უნდა მოიცავდეს სხვა მოზარდებთან საზიარო ინტერესის გარშემო 
საუბარის შესაძლებლობას – მაგალითად, ვიდეოთამაშების კლუბი, სადაც მოზარდები თა-
მაშებზე საუბრობენ. ისეთი გარემო, სადაც მოზარდები, უბრალოდ, თამაშობენ ვიდეოთა-
მაშებს და შემდგომ სახლებში ბრუნდებიან, მისაღები ნამდვილად ვერ იქნება;

 — პოტენციურ ინტერესს საკმარისი მიმზიდველობა უნდა ჰქონდეს იმისათვის, რომ ბევრი 
მოზარდი „მიიზიდოს“. ეს გაზრდის პოტენციური მეგობრების რაოდენობას და აუტიზმის 
სპექტრის მქონე მოზარდს სკოლის სოციუმში თავის დამკვიდრებას გაუადვილებს;

 — ახალ ინტერესთან დაკავშირებული აქტივობები სკოლის შემდგომ პერიოდში უნდა მიმდი-
ნარეობდეს და მისი განხორციელების არეალი მოზარდის საცხოვრებელი გარემოს მო-
კლე რადიუსს უნდა მოიცავდეს. ეს ამ აქტივობის განხორციელებას გაამარტივებს, უფრო 
ხელმისაწვდომს გახდის მას და, ასევე, მასში მონაწილეობის მიღების საშუალებას მისცე-
მს იმ თანატოლებსაც, რომლებიც მოზარდის მეზობლად ცხოვრობენ და ამიტომაც, უფრო 
მეტი ალბათობით, განაგრძობენ მასთან კომუნიკაციას;

 — პოტენციური აქტივობა უნდა მოიცავდეს ისეთ რაღაცას, რისი გაკეთებაც ყოველკვირე-
ულად იქნება შესაძლებელი, მაგალითად, საჭადრაკო კლუბი, რომლის წევრებიც ყო-
ველკვირეულად იკრიბებიან, საუბრობენ ჭადრაკზე და თამაშობენ. ამის საპირისპიროდ, 
ზოგიერთი აქტივობა, როგორიცაა, მაგალითად, ლაშქრობა, იშვიათად იგეგმება ხოლმე, 
ამიტომ ისინი ხელს ვერ შეუწყობს თანატოლებთან საკმარისი კონტაქტის დამყარებას, 
რაც აუცილებელია მეგობრობის საფუძვლისათვის (Frankel, Wood, 2011).

შედარებით მარტივი გზა იმისათვის, რომ მოზარდის ინტერესთა სფერო გავზარდოთ, შესაძლოა 
გულისხმობდეს ახალი ინტერესების დაფუძნებას იმ ინტერესებზე, რომლებიც მოზარდს უკვე აქვს. 
ზოგიერთი, ერთი შეხედვით, იზოლირებული ინტერესი შესაძლოა იმგვარად გაფართოვდეს, რომ სო-
ციალურად სასარგებლო გახდეს. მაგალითად, მოზარდი, რომელიც გატაცებულია კომპიუტერებითა 

და ვიდეოთამაშებით, შესაძლოა ამ ვიწრო ინტერესს სოციალურად მისაღები გზით იყენებდეს, რაც 
გულისხმობს იმას, რომ იგი შესაძლოა ამ თემებზე თანატოლებს ესაუბრებოდეს. კომპიუტერებისა და 
ვიდეოთამაშების ინტერესი ერთნაირად გავრცელებულია როგორც ტიპური განვითარების მქონე მო-
ზარდებში, ისე ასა-ს მქონე მოზარდებში. ასეთ შემთხვევებში უფროსმა მოზარდებს უნდა შესთავაზოს 
ისეთი აქტივობები, რომლებიც მოიცავს არა მხოლოდ ვიდეოთამაშებს, არამედ მათ შესახებ საუბა-
რსაც. ასეთი საუბრების დროს მოზარდებმა შესაძლოა ერთმანეთს თავიანთი გამოცდილება გაუზია-
რონ და ასწავლონ, თუ როგორ შეიძლება თამაშის უფრო მაღალ დონეზე გადასვლა. ასევე, მათ შესაძ-
ლოა ერთმანეთს ახალი თამაშების შესახებ არსებული ინფორმაციაც გაუზიარონ (Frankel, Wood, 2011). 
მთლიანობაში, ლოგიკა შემდეგია: ინტერესები გვკარნახობს იმ აქტივობებს, რომლებითაც სამუშაო-
დან თავისუფალ დროს შეგვიძლია დავკავდეთ. თუმცა, ასეთივე წარმატებით შეგვიძლია ვთქვათ, რომ 
მოზარდისთვის ახალი აქტივობების შეთავაზებამ შესაძლოა განსხვავებული ინტერესების გაჩენის 
სტიმულირება მოახდინოს. ის აქტივობები, რომლებითაც მოზარდები თავისუფალ დროს კავდებიან, 
ქმნის შესანიშნავ შესაძლებლობას, რომ მათ ახალი ნაცნობები გაიჩინონ და თანატოლებს შორის 
რეპუტაცია აიმაღლონ როგორც სკოლაში, ისე მის ფარგლებს გარეთ (Frankel, Wood, 2011).

როგორ შეუძლიათ პედაგოგებს მოზარდებს ინტერესთა სფეროს გაზრდაში დაეხმარონ? ამ შემ-
თხვევაში თითოეული მასწავლებელი უნდა აცნობიერებდეს შემდეგს: ასა-ს მქონე მოსწავლის მოტი-
ვაცია გააფართოვოს ინტერესთა სფერო, გამომდინარეობს იქიდან, რომ მას სურს უფრო მეტად იყოს 
ჩართული სასკოლო ცხოვრებაში, მაგრამ არ იცის, ეს როგორ გააკეთოს. პედაგოგებს შეუძლიათ მო-
სწავლეები წაახალისონ, ერთმანეთს გაუზიარონ თუ რა აქტივობებით კავდებიან თავისუფალ დროს. 
ეს მოზარდებს მოტივაციას მისცემს, აღმოაჩინონ ახალი აქტივობები და თავიანთი თავი მათ შეს-
რულებაში გამოსცადონ, შესაბამისად, ასე შეიძენენ კიდეც ახალ ინტერესებს. ერთმანეთისათვის გა-
მოცდილების გაზიარება კარგი საშუალებაა იმისათვის, რომ ახალი ინტერესის შესახებ მოზარდებმა 
საკმარისი ინფორმაცია მიიღონ, რაც მათ სიახლისადმი შფოთვის დონის შემცირებაში დაეხმარებათ 
(Frankel, Wood, 2011).

ასა-ს მქონე მოზარდები ერთმანეთისგან განსხვავდებიან იმით, თუ რამდენად შეზღუდულია მათი 
ინტერესები და როგორია მათი ინტერესების ბუნება. ასეთი ინდივიდუალიზმის გამო, სასარგებლო 
იქნება, თუკი პედაგოგი თავდაპირევლად გამოიკვლევს მოსწავლეების ინტერესთა დიაპაზონს და 
მხოლოდ ამის შემდგომ შესთავაზებს მათ ინტერესთა სფეროს გასაფართოებელ კონკრეტულ ღონის-
ძიებებს. მოსწავლეთა ინტერესების შეფასებისათვის პედაგოგებს შეუძლიათ გამოიყენონ კითხვარი, 
სადაც მოცემულია სხვადასხვა ინტერესები, მათ შორის ისეთებიც, რომლებიც სასკოლო გარემოს 
ეხება. კითხვარში, ასევე, მოცემულია ცარიელი სივრცე იმისათვის, რომ მოზარდმა შეძლოს ისეთი 
ინტერესების ჩამოწერა, რომლებიც შესაძლოა კითხვარში მოცემული არ იყოს. პედაგოგი აგროვებს 
შევსებულ კითხვარებს და მოსწავლეებს სახლში ატანს სუფთა კითხვარს, რომელსაც უკვე მშობლები 
შეავსებენ. მშობლების ჩართულობა ძალიან მნიშვნელოვანია, რადგან ზოგჯერ მათ მოზარდის პო-
ტენციური და აქტუალური ინტერესების შესახებ სრულიად განსხვავებული ხედვა აქვთ. შესაბამისად, 
პედაგოგს უნდა აინტერესებდეს მშობელი რაიმეს დაამატებს თუ არა მოსწავლის პოტენციურ ინტე-
რესთა სიას. აუცილებელია პედაგოგმა მშობლებს სთხოვოს, რომ კითხვარი დამოუკიდებლად შეავ-
სონ ისე, რომ მოზარდებს მათზე წვდომა არ ჰქონდეთ. ამის შემდგომ მასწავლებელმა ერთმანეთს 
უნდა შეადაროს მოსწავლისა და მშობლების მიერ შევსებული კითხვარები. ასეთი შეფასება პედაგოგს 
საშუალებას მისცემს განსაზღვროს, თუ რამდენად ფართო ან ვიწროა მოზარდის ინტერესები. მაგა-
ლითად, თუკი კითხვარის „კეთების“ სვეტში არაფერი იქნება მონიშნული, ეს იმაზე მიუთითებს, რომ 
მოზარდს ინტერესთა დეფიციტი აქვს. კითხვარში ასევე მოცემულია სვეტი სახელწოდებით „ინტერე-
სი“, რომელშიც შესაძლოა თავად მოსწავლემ ან მშობელმა მონიშნოს ის ძველი, ან ახალი აქტივობე-
ბი, რომლებიც მოზარდმა შესაძლოა ახლო მომავალში სცადოს (Frankel, Wood, 2011).

ქვემოთ მოცემულია კითხვარის არასრული ნიმუში:

აქტივობა ინტერესი აკეთებს აქტივობა ინტერესი აკეთებს

სცენაზე გამოსვლა სამაგიდო თამაშები

ხელოვნება ცხენის ჭენება

ასტრონომია ლაშქრობა

ფეხბურთი კალათბურთი

.... ... ... ... ... ...

გთხოვთ, ქვემოთ ჩამოწეროთ სხვა ინტერესები, რომელთა გაზიარებასაც სხვებისთვის ისურვებდით:

__________________   __________________  ________________   __________________   __________________  
________________

(Frankel, Wood, 2011). მშობლებისათვის გაკუთვნილ კითხვარში დამატებით მოცემული უნდა იყოს შე-
მდეგი ინსტრუქცია:

კითხვარის შევსებისას ყურადღება მიაქციეთ შემდეგს:
   1. „კეთების“ სვეტში საკონტროლო ნიშნით (√ ) მონიშნეთ ის აქტივობები, 

     რომელთაც თქვენი შვილი თვეში მინიმუმ ორჯერ მაინც აკეთებს;
   2. ვარსკვლავით ( * ) მონიშნეთ ის აქტივობები, რომელთა კეთებაც თქვენს შვილს  

     ძალიან უყვარს;
   3. „ინტერესის“ სვეტში საკონტროლო ნიშნით (√ ) მონიშნეთ ის აქტივობები, 

     რომელთა შესრულებაც შესაძლოა სურდეს თქვენს შვილს.

კითხვარის ბოლოს მოცემულ ცარიელ სივრცეში შეგიძლიათ დამატებით მიუთითოთ ის აქტი-
ვობები, რომლებიც მე ცხრილში არ განმითავსებია.

რას აკეთებს მასწავლებელი შევსებული კითხვარების განხილვის შემდგომ?

1) მან უნდა გამოავლინოს ის მოსწავლე, რომელსაც ინტერესთა დეფიციტი აქვს;

2) იგი მოსწავლეს ეხმარება, რომ მინიმუმ ერთი ისეთი ახალი ინტერესი შეარჩიოს, რომელიც 
მას ახალი მეგობრების შეძენაში დაეხმარება;

3) პედაგოგი მოსწავლეებს ეხმარება იმ აქტივობების განსაზღვრაში, რომლებიც მათ მეგო-
ბრების შეძენაში ვერ ეხმარება;

4) პედაგოგი მოსწავლეს ეხმარება 1, ან 2 ისეთი ახალი ინტერესის შერჩევაში, რომლის გა-
მოცდაც მოზარდს მშობლებთან ერთად სურს;

5) პედაგოგი მოსწავლეს ეხმარება ახალი ინტერესის მეტი სიზუსტითა და დაკვირვებით ამო-
რჩევის უნარი გამოიმუშავოს;

6) პედაგოგი მოსწავლეს ახალი ინტერესის გამოცდაში ეხმარება: მოზარდი ესწრება შეხვე-
დრას, რომელიც ახალ აქტივობას ეხება. შეხვედრას შესაძლოა ესწრებოდეს მშობელიც. 
ამავდროულად, პედაგოგი მშობელს აწვდის ინფორმაციას იმ საფეხურების შესახებ, 
რომლებიც მას დაეხმარება მოზარდს ახალი აქტივობების განხორციელების მოტივაცია 
მისცეს (Frankel, Wood, 2011). ეს საფეხურებია:

მშობლის გარეშე – ზოგიერთ მოზარდს ზოგჯერ რცხვენია მშობელთან ერთად აქტივობაში მონაწილე-
ობის მიღება, ამიტომ შეხვედრას მშობელი შესაძლოა არ დაესწროს. ამ შემთხვევაში, მშობელი, უბრა-
ლოდ, რწმუნდება, რომ მოზარდი შეხვედრაზე მივიდა და ტოვებს მას  
მშობელი უკანა ფონზე – მშობელი რწმუნდება, რომ მოზარდი შეხვედრაზე დროულად მივიდა. შემდგომ 
ადგილს ოთახის ბოლოში იკავებს და ჩუმად აკვირდება მოზარდის მონაწილეობას, საშუალებას აძლევს 
მას, რომ საკუთარი ტემპით ჩაერთოს მოცემულ აქტივობაში;  
მშობელთან ერთად უკანა ფონზე ყოფნა – მშობელი და მოზარდი ერთად აკვირდებიან აქტივობას. 
როდესაც მშობელი ატყობს, რომ მოზარდი თავს უკვე კომფორტულად გრძნობს და მზადაა აქტივობაში 
მონაწილეობის მისაღებად, ის ჩუმად გადაინაცვლებს ოთახის ბოლოში და იქიდან აკვირდება შეხვედ-
რის მსვლელობას;  
თუკი მოზარდს შეხვედრაზე წასვლა არ სურს, მშობელმა იგი კომპრომისზე უნდა დაითანხმოს: აქტივო-
ბაზე მხოლოდ დაკვირვება და მასში მონაწილეობის არმიღება. მოზარდს მშობელი წინასწარ უთანხმდე-
ბა, რომ თუკი იგი შეხვედრას, მაგალითად, მინიმუმ სამჯერ მაინც დაესწრება იმისათვის, რომ ნახოს 
მოსწონს თუ არა ეს აქტივობა, ის დაჯილდოვდება მისთვის სასიამოვნო რაიმეთი, მაგალითად: ვიდეო-
თამაშის ან მუსიკის გადმოწერის სახით. ამ სამის შეხვედრის შემდგომ მოზარდმა უნდა გადაწყვიტოს, 
უნდა თუ არა შეხვედრების გაგრძელება;  
თუკი, შეხვედრებს მშობელიც ესწრებოდა და იგი გადაწყვეტს, რომ ეს აქტივობა მის შვილს არ შეეფერე-
ბა, მას აქვს უფლება მოზარდს შეხვედრებზე სიარული შეაწყვეტინოს, თუმცა, წინასწარ შეთანხმებული 
გასამჯრელო აუცილებლად უნდა მისცეს მას. 



328 აუტიზმის სპექტრის მქონე მოსწავლეებთან მუშაობა სკოლაში

 
თუკი, მშობელი მიიჩნევს, რომ მოცემული აქტივობა მის შვილს არ შეეფერება, მაგრამ მოზარდს აქვს 
სურვილი, რომ შეხვედრებზე სიარული გააგრძელოს, ასეთ შემთხვევაში მშობელმა შესაძლოა მოზარდს 
ჯერ სხვა, ახალ აქტივობაში ჩართვა შესთავაზოს. მოზარდს შესაძლოა ახალი აქტივობა პირველზე მე-
ტად მოეწონოს და, ძველი შეხვედრების ნაცვლად, ახალ შეხვედრებზე სიარული გადაწყვიტოს (Frankel, 
Wood, 2011).

7) პედაგოგი მშობელს აქტივობის შეფასებაში ეხმარება: ფიქრობთ, რომ თქვენი შვილი ამ 
აქტივობას მოერგება? ამ აქტივობაში მონაწილე სხვა ბავშვები განვითარებით იმავე დო-
ნეზე არიან, როგორც თქვენი შვილი? ხომ ვერ გამოყოფდით რომელიმე მოსწავლეს, რო-
მელთანაც თქვენი შვილი იმეგობრებდა? მოზარდის სუპერვიზორი კომპეტენტური იყო, თუ 
არა? აქტივობაში მონაწილეობის მიღების შემდგომ ჰკითხეთ თქვენს შვილს: რა მოეწონა 
ახალ აქტივობაში? შეხვედრაზე იყო თუ არა ისეთი ბავშვი, რომელსაც უკვე იცნობდა? რო-
მელ ბავშვთან იგრძნო თავი უფრო ახლოს? ისურვებდა თუ არა, ამ აქტივობაში მონაწილე-
ობის ხელმეორედ მიღებას? (Frankel, Wood, 2011).

თანატოლებთან ეფქტური ურთიერთობების დამყარება

ადრე მიიჩნეოდა, რომ ასა-ს მქონე პირები მარტოობისკენ იყვნენ მიდრეკილები. თუმცა, დაკვირვე-
ბის შედეგად აღმოჩნდა, რომ მაღალფუნქციური ასა-ს მქონე მოზარდებს სურთ უფრო მეტად დაემსგა-
ვსონ თავიანთ თანატოლებს, მაგრამ მათ არ იციან, როგორ ჩამოაყალიბონ ეფექტური ურთიერთო-
ბები. ასა-ს მქონე ბევრ მოზარდს ზედაპირული ურთიერთობების ჩამოყალიბებაც კი უჭირს, უმეტე-
სობისთვის უკვე არსებულ მეგობრებთან ინტიმურობისა და გულწრფელობის მიღწევა არის რთული. 
ასა-ს მქონე მოზარდები აცნობიერებენ, რომ გარკვეულ სოციალურ წრესთან მიკუთვნებულობის ჩა-
მოყალიბება მათთვის დიდ პრობლემას წარმოადგენს. მათ უმეტესობას მწირი ინფორმაცია აქვს იმის 
შესახებ, თუ რას ნიშნავს მეგობრის ცნება. მაგალითად, ასა-ს მქონე მოზარდი, შესაძლოა, ამბობდეს, 
რომ 1-2 მეგობარი ჰყავს, მაგრამ მათ სახელებს ვერ იხსენებდეს. აგრეთვე, მათ შესაძლოა თავიანთ 
მეგობრად ისეთი მოზარდები დაასახელონ, რომელთაც მხოლოდ სკოლაში ხვდებიან ხოლმე, მაგრამ 
სკოლის გარეთ მათთან ურთიერთობა არ აქვთ. ტიპური განვითარების მქონე მოზარდებთან შედა-
რებით, ასა-ს მქონე მოზარდები აღნიშნავენ, რომ თავიანთ მეგობრებთან მათ სუსტი და ნაკლებად 
დამაკმაყოფილებელი ახლობლობა აკავშირებთ (Frankel, Wood, 2011). რაც უფრო მეტად აგრძელებენ 
სოციუმისგან იზოლაციას (იმის ხარჯზე, რომ არ იციან, როგორ ჩამოაყალიბონ ეფექტური ურთიერთობები), 
მით უფრო ნაკლები ცოდნა უყალიბდებათ იმის შესახებ, თუ რას გულისხმობს თანატოლებთან ურთი-
ერთობის ეტიკეტი და ეს სულ უფრო გამოკვეთილად თვალსაჩინო ასაკის მატებასთან ერთად ხდე-
ბა. უკვე მოზრდლობის ასაკში ასა-ს მქონე ინდივიდებს ნაცნობთა მცირე წრე და ნაკლები მეგობარი 
ჰყავთ, ვიდრე ტიპური განვითარების ინდივიდებს. სწორედ ამიტომ ადრეულ ასაკში, განსაკუთრებით 
კი, მოზარდობის ასაკში, აუცილებელია დროული ინტერვენცია და სხვადასხვა ღონისძიებების გამო-
ყენება იმისათვის, რომ asa-s მქონე მოზარდებმა გააცნობიერონ მეგობრობის მახასიათებლები და 
ისწავლონ ის საფეხურები, რომელიც მათ სხვადასხვა სოციალურ წრეში მოხვედრასა და მეგობრების 
გაჩენას გაუმარტივებს (Frankel, Wood, 2011).

ტიპური განვითარების მქონე მოზარდები ურთიერთობების დამყარებას რამდენიმე დონეზე ახე-
რხებენ, ესენია: ჯგუფის დონე1, მეგობრობის დონე და საუკეთესო მეგობრობის დონე. ჩვეულებრივ, 
ბავშვები სოციუმში ეძებენ იმ ინდივიდებს, რომლებთანაც ბევრ საერთოს ნახულობენ და შემდგომ 
ცდილობენ, რომ კიდევ უფრო მეტად დაემსგავსონ მათ. მეგობრები ერთმანეთს ბევრ რამეში ჰგვანან, 
მაგალითად: დემოგრაფიულ მახასიათებლებში (სქესი, ასაკი), სკოლისადმი დამოკიდებულებაში, თი-
ნეიჯერობის „კულტურასთან“ არსებულ დამოკიდებულებაში (სიგარეტის მოწევა, დალევა, ნარკოტიკების 
მოხმარება, პაემნებზე სიარული და რელიგიურ ღონისძიებებში მონაწილეობის მიღება), ჩაცმის სტილსა 
და თავის მოვლაში. ყველა ეს ფაქტორი ე.წ. ჯგუფის დონეში ერთიანდება. მოზარდობის პერიოდში 
ურთიერთობების დამყარების ეტაპზე ჯგუფი ერთ-ერთ უნიკალურ კატეგორიას წარმოადგენს. თითო-
ეული ჯგუფი სოციუმში თავისი სახელით არის წარმოდგენილი, მაგალითად: „კომპიუტერული გიკები“, 
„გოთები“ და ა.შ. ჯგუფის ფარგლებში მოზარდები 4 ან მეტ თანატოლთან ერთად ქვედა დაჯგუფებას 
ქმნიან. ასეთი ქვედა დაჯგუფებების შექმნისას ზოგჯერ სხვადასხვა სქესის მეგობართა წრე ყალიბ-
დება, რომელიც სტაბილურობით ხასიათდება . იმის მიუხედავად, რომ ასეთი ჯგუფები მოზარდის 

იდენტობის ფორმირებაში დიდ როლს თამაშობს, ხშირად სპეციალისტები მისი მნიშვნელობის გათ-
ვალისწინების გარეშე ავარჯიშებენ მოზარდებისათვის სოციალური უნარებს (Stangor, Walinga, 2014). 
გარდა ამისა, უმეტესად, ასეთი სოციალური ჯგუფის მნიშვნელობა ავიწყდებათ ასა-სნმქონე მოზა-
რდების მშობლებსაც და თავად ასა-ს მქონე მოზარდებსაც. ამიტომ აუცილებელია მშობლებსა და 
მოზარდებს შევახსენოთ ამ სოციალური ერთეულის მნიშვნელობა და მისი მახასიათებლები (Frankel, 
Wood, 2011). ამ პროცესში პედაგოგს და, ზოგადად, სკოლას მნიშვნელოვანი როლის შესრულება შეუძ-
ლია თუკი მოზარდს და მათ მშობლებს სპეციალურ დახმარებას შესთავაზებს.

სპეიციალური ღონისძიებების მიმოხილვაზე გადასვლამდე, რამდენიმე საკითხი უნდა განვი-
ხილოთ. ერთ-ერთია მეგობრების შეძენის პროცესში ინტერენტის ფაქტორის გათვალისწინება. მი-
იჩნეოდა, რომ ინტერნეტი ასა-ს მქონე მოზარდებისათვის სარგებლის მომტანი იყო – ინტერნეტი 
მოზარდს მეგობრების შეძენასა და შენარჩუნებაში ეხმარებოდა. ამ მტკიცების ლოგიკა შემდეგ მოსა-
ზრებას ეყრდნობოდა: ელექტრონული მედიის გამოყენება ასა-ს მქონე ინდივიდების კომუნიკაციურ 
პრობლემებს ნიღბავს. მაგალითად, სოციალური მედიაქსელების გამოყენების დროს სხეულის ენისა 
და ხმის ტონის ფაქტორების გათვალისწინება საჭირო აღარაა. შესაბამისად, აღნიშნული დეფიციტი 
ასა-ს მქონე მოზარდისთვის ხელის შემშლელი აღარ ხდება. თუმცა, ამ ლოგიკას ორი მნიშვნელოვანი 
პრობლემა აქვს. პირველი: ერთ-ერთი კვლევის თანახმად, დადგინდა, რომ ასა-ს მქონე მოსწავლეები 
ინტერნეტს, ძირითადად, თავიანთი ჰობის შესახებ ინფორმაციის მოპოვებისათვის იყენებდნენ და 
ნაკლებად – მეგობრული ურთიერთობების დამყარებისათვის (Frankel, Wood, 2011). კვლევები აჩვენებს, 
რომ რეალური ურთიერთობები ონლაინკომუნიკაციასთან ნეგატიურ კავშირში იყო, ეს კი მიუთითე-
ბს იმაზე, რომ ინტერნეტი მეგობრების შეძენისათვის საჭირო უნარების ჩანაცვლებას იწვევდა, იმის 
მაგივრად, რომ მოზარდს ამ უნარების განვითარებაში დახმარებოდა (Frankel, Wood, 2011). მეორე და 
არანაკლებ მნიშვნელოვანი პრობლემა ისაა, რომ ინტერნეტი არ არის უსაფრთხო ადგილი და ამის 
შესახებ უფრო დეტალური ინფორმაცია კიბერბულინგის ქვეთავში იქნება მოცემული. ამ მიზეზების 
გათვალისწინებით, ინტერნეტის გამოყენება რეკომენდებულია მხოლოდ უკვე ნაცნობ ადამიანებთან 
კონტაქტის დამყარებისათვის და არა – ახალი მეგობრების გაჩენისათვის (Frankel, Wood, 2011).

მეორე საკითხი, რომელიც, ასევე, საჭიროებს მშობლებისა და პედაგოგების ყურადღებას, ეხება 
შემდეგ თემას: ასა-ს მქონე მოზარდი ვის უნდა დაუმეგობრდეს? სხვა მოზარდებს, რომლებსაც, ასევე, 
რაიმე სახის დეფიციტი აღენიშნებათ თუ ტიპური განვითარების მქონე მოზარდებს? დღესდღეობით 
სკოლებში შექმნილი პოლიტიკური კლიმატი მხარს სრულფასოვან ინკლუზიას უჭერს. რას ნიშნავს 
სრულფასოვანი ინკლუზია? ეს ნიშნავს სრულ ინკლუზიას ტიპური განვითარების მქონე მოზარდებთან 
ურთიერთობაში? თავად მოზარდებს რა შეიძლება სურდეთ? რა არის მათთვის ყველაზე უფრო ხელ-
საყრელი? სრულფასოვანი ინკლუზია ასა-ს მქონე მოზარდებს არა მხოლოდ ტიპური განვითარების 
მქონე მოზარდებთან აკავშირებს, არამედ სხვა მოზარდებთანაც, რომლებსაც ასევე აუტიზმის სპექტ-
რი აღენიშნებათ, სწავლობენ იმავე კლასში და შეუძლიათ უფრო უკეთ გაუგონ მათ. ასა-ს მქონე მოზა-
რდისთვის მეგობრის შერჩევისას გასათვალისწინებელია რამდენიმე ფაქტორი, ესენია: სოციალური 
და ვერბალური უნარები, განსაკუთრებით რეცეპტული ენის უნარები. იმ მოსწავლეებისთვის, რომლე-
ბსაც დაბალი სოციალური და ვერბალური უნარები აღენიშნებათ, შესაძლოა უფრო მეტი სარგებლის 
მომტანი აღმოჩნდეს იმ მოზარდებთან ურთიერთობა და დამეგობრება, რომლებსაც, ასევე, აუტიზმის 
სპექტრი აღენიშნებათ ან სხვა ტიპის განვითარების დარღვევა აქვთ. ასეთ შემთხვევებში, როდესაც 
ორივე მეგობარს გარკვეული სახის სირთულე აღენიშნება, ურთიერთობა უფრო სტაბილური და მეგობ-
რულია. განსაკუთრებულად სტაბილური მეგობრობა კი იმ მოსწავლეებს შორისაა, რომლებმაც ერთად 
რამდენიმე კლასი გამოიარეს და ერთმანეთთან მრავალწლიანი ნაცნობობა აკავშირებთ. მაღალფუნ-
ქციური ასა-ს მქონე მოზარდები კი მეგობრული ურთიერთობების დამყარებას ტიპური განვითარების 
მქონე თანატოლებთან ესწრაფვიან. მათ ტიპური განვითარების მქონე მოზარდებთან დამეგობრება 
სურთ არა მტკიცე ემოციური კავშირის დამყარებისათვის, არამედ იმიტომ, რომ თავი „ძირითადი ნაკა-
დის“2 შემადგენელ ელემენტად იგრძნონ. ასა-ს მქონე იმ მოზარდებს, რომლებსაც მაღალი ვერბალუ-
რი და სოციალური უნარები აღენიშნებათ, შეუძლიათ მტკიცე მეგობრული ურთიერთობების დამყარე-
ბა. ასევე, ისინი მიზანზე ორიენტირებულ სოციალურ ქცევებსა და პოზიტიურ გუნება-განწყობილებას 
ავლენენ (Frankel, Wood, 2011). მაღალფუნქციური ასა-ს მქონე მოზარდებს უფრო მეტად სიამოვნებთ 
და უფრო მეტად უახლოვდებიან ტიპური განვითარების მქონე მოზარდებს, ვიდრე მათ, რომლებსაც 
სხვა რაიმე სახის გნავითარების დარღვევა აღენიშნებათ. ერთ-ერთი კვლევის ფარგლებში, დედები 
აფასებდნენ თავიანთი ასა-ს მქონე შვილების ურთიერთობას ტიპური განვითარების მქონე მოზა-
რდებთან და სხვა ასას-ს მქონე მოზარდებთან. მშობლების მიერ შევსებული კითხვარების ანალი-
ზის საფუძველზე აღმოჩნდა, რომ ყველაზე უფრო ხშირი აქტივობა, რომელსაც ასა-ს მქონე მოზარდი 

და ტიპური განვითარების თანატოლი ერთად მიმართავდნენ, იყო ვიდეოს ან ტელევიზორის ერთად 
ყურება (71.4%) და კომპიუტერული აქტივობები (57.2%). ამის საპირისპიროდ, ასა-ს მქონე მოზარდი იმ 
თანატოლთან ურთიერთობისას, რომელსაც ასევე რაიმე სახის დეფიციტი ჰქონდა, ირჩევდა შემდეგ 
აქტივობებს: სამაგიდო თამაშები (85.7%) და საუბარი (42.8%) (Frankel, Wood, 2011). აღნიშნული განსხვა-
ვებები მიგვითითებს შემდეგზე: ასა-ს მქონე მოზარდი უფრო კომფორტულად არის იმ თანატოლთან 
ურთიერთობისას, რომელსაც ასევე აღენიშნება რაიმე სახის განვითარების პრობლემა და, უფრო მეტი 
ალბათობით, შეიძლება, რომ მასთან ღრმა მეგობრული ურთიერთობა განავითაროს, ვიდრე ტიპური 
განვითარების მქონე მოზარდთან. თუმცა, არ უნდა დაგვავიწყდეს, რომ ეს არ არის ცალსახა დასკვნა, 
ვინაიდან არსებობს ინდივიდუალური ვარიაციები და ამიტომ ამ საკითხთან დაკავშირებითაც საუ-
კეთესო მიდგომა ინდივიდუალური თავისებურებებს უნდა ეფუძნებოდეს. მიუხედავად ამისა, კვლე-
ვის ასეთი შედეგები აჩვენებს ტენდენციას, რომ მაშინაც კი, როდესაც ასა-ს მქონე მოზარდი ტიპური 
განვითარების მეგობარს ამჯობინებს, მას შესაძლოა უფრო ღრმა და ახლო მეგობრული ურთიერთო-
ბა ჰქონდეს იმ მოზარდთთან, რომელსაც ასევე რაიმე სახის განვითარების პრობლემა აღენიშნება 
(Frankel, Wood, 2011). ნათელია, რომ მეგობრობის ორივე ფორმას თავისი უნიკალური როლი აქვს. ასა-ს 
მქონე მოზარდს შესაძლოა ტიპური განვითარების მოზარდთან უფრო ზედაპირული მეგობრობა აკავ-
შირებდეს, მაგრამ ამ ურთიერთობით იგი თავს „ძირითადი ნაკადის“ შემადგენელ ნაწილად მიიჩნე-
ვდეს. ასა-ს მქონე მოზარდის ურთიერთობა იმ თანატოლთან, რომელსაც ასევე აუტიზმის სპექტრი 
ან სხვა სახის ნეიროგანვითარების პრობლემა აღენიშნება, შესაძლოა მოიცავდეს უფრო ორმხრივ 
მიღებას, დაფასებასა და გაგებას. სკოლაში დაფუძნებული სოციალური ინტერვენციის მიდგომები 
ასა-ს მქონე მოზარდს საშუალებას აძლევს დაუმეგობრდეს იმ მოზარდს, რომელსაც, ასევე, აუტიზმის 
სპექტრი აღენიშნება და უკვე გავლილი აქვს სოციალური უნარების სწავლების კურსი ან უახლოეს 
მომავალში გაივლის მას (Frankel, Wood, 2011).

როგორ შეუძლიათ პედაგოგებს ხელი შეუწყონ აუტისტური სპექტრის მქონე მოზარდებს მეგობრების 
შეძენაში?

მასწავლებლები მოწოდებული არიან იმისათვის, რომ, ზოგადად, მოზარდებს სკოლაში სოცია-
ლური უნარების გავარჯიშებაში დაეხმარონ, რაც თავისთავად გააუმჯობესებს თანატოლებთან მათ 
ურთიერთობებს. ასა-ს მქონე მოზარდებს ახალი ურთიერთობების დაწყებისას სიფრთხილის გამოჩე-
ნა სჭირდებათ. პედაგოგებს შეუძლიათ, მოსწავლეებს ამ სიფრთხილის შენარჩუნებასა და პოტენციუ-
რი მეგობრების შერჩევაში დაეხმარნონ (Priemly, Bowen, 2007; Frankel, Wood, 2011).

პირველი შეკითხვა, რომელიც მასწავლებლებმა საკუთარ თავს უნდა დაუსვან, არის შემდეგი: 
რამდენად ძლიერია მოზარდის სურვილი, გაიჩინოს მეგობრები? თუკი, ასა-ს მქონე მოზარდს არ აქვს 
მაღალი სოციალური ინტერესი და აქტივობა, მაგალითად, ის სრულიად ბედნიერია სახლში ყოფნითა 
და ტელეგადაცემების ყურებით, მაშინ შესაძლოა იგი მეგობრების შესაძენად ჯერ მზად არ არის. პო-
ტენციურ მეგობრებს ასა-ს მქონე მოზარდთან საზიარო ინტერესები უნდა ჰქონდეთ, ეს აუცილებელია 
იმისათვის, რომ მათ შეძლონ ისეთი აქტივობების მოფიქრება, რომლებსაც ერთობლივად გააკეთებენ. 
თუკი, პედაგოგი ფიქრობს, რომ ასა-ს მქონე მოზარდს მეგობრებისა და ახალი ნაცნობების გაჩენის სუ-
რვილი აქვს, მაგრამ ამის განხორციელებაში მას ხელს ვიწრო ინტერესები უშლის, მაშინ პედაგოგმა 
უნდა გამოიყენოს ის სტრატეგიები, რომლებიც მოზარდს ინტერესთა სფეროს გაზრდაში დაეხმარება. 
აღნიშნული სტრატეგიები განხილულია ქვეთავში: „პროფესიის, ან კარიერისათვის მომზადება, ვიწრო 
ინტერესების გათვალისწინება“. შემდგომ ეტაპზე მასწავლებელმა სკოლის სოციალურ ცხოვრებაში ის 
ადგილი უნდა განსაზღვროს, სადაც ასა-ს მქონე მოზარდი ყველაზე უფრო კომფორტულად იგრძნობს 
თავს. როგორც უკვე არაერთხელ აღვნიშნეთ, სოციალური ჯგუფი მოზარდის იდენტობის ჩამოყალიბე-
ბაში მნიშვნელოვან როლს თამაშობს. შესაბამისად, ასა-ს მქონე მოზარდისათვის მეგობრების შეძე-
ნის პროცესში ეს ფაქტორი აუცილებლად უნდა იყოს გათვალისწინებული. თუკი პედაგოგი მიიჩნევს, 
რომ აუტისტური სპექტრის მქონე მოზარდი საკუთარი ინტერესებით, აქტივობებითა და სოციალური 
უნარებით შეეფერება ტიპიური განვითარების მქონე მოზარდების ერთ რომელიმე კონკრეტულ სოცი-
ალურ დაჯგუფებას, მაშინ პედაგოგმა მომდევნო გამოძიება უნდა განახორციელოს სწორედ ამ ჯგუფში 
იმისათვის, რომ აღმოაჩინოს ის ტიპური განვითარების მქონე თინეიჯერები, რომლებიც შესაძლოა 
ასა-ს მქონე მოზარდებს დაუმეგობრდნენ (Frankel, Wood, 2011).

პოტენციური მეგობრების მახასიათებლები განსხვავდება იმის მიხედვით, ის ტიპური განვითარე-
ბის მქონე მოზარდია, თუ – ასა-ს მქონე. თუკი ყველაზე უფრო პოტენციური მეგობარი, ასევე, ასა-ს მქო-
ნე მოზარდია, მაშინ მნიშვნელოვანია შემდეგი მახასიათებლების გათვალისწინება: მას უნდა ჰქო-
ნდეს მსგავსი ზოგადი ინტელექტუალური ფუნქციონირების დონე, სოციალური ექსპრესიულობა და 

სენსიტიურობა. თუკი ყველაზე უფრო პოტენციური მეგობარი ტიპური განვითარების მქონე მოზარდია, 
მაშინ მას უნდა ახასიათებდეს ის თვისებები, რომლებიც ნებისმიერ მეგობარს მოეთხოვება: იგი უნდა 
იყოს ღია, ემპათიური და თბილი. ნებისმიერ შემთხვევაში, პოტენციური მეგობარი ასა-ს მქონე მოზა-
რდთან ტერიტორიულად ახლოს უნდა ცხოვრობდეს, რომ ერთმანეთის ნახვა მშობლების დახმარე-
ბით, თუ მათი დახმარების გარეშე უპრობლემოდ შეძლონ. მას შემდეგ, რაც პედაგოგები ასა-ს მქონე 
მოზარდისათვის პოტენციურ მეგობარს განსაზღვრავენ და დარწმუნდებიან, რომ ორივე მათგანს აქვს 
საზიარო ინტერესები და ორივე მათგანი ერთმანეთის მიმართ ინტერესს იჩენს, მათ შეუძლიათ ისინი 
ერთ პროექტზე სამუშაოდ დააწყვილონ და დააკვირდნენ, რამდენად შეეწყობიან ერთმანეთს. თუკი, 
ყველაფერი დაბრკოლებების გარეშე ჩაივლის, მაშინ პედაგოგებმა ორივე მოზარდის მშობლებს უნდა 
აცნობონ, რომ მათ შვილებს შორის პოტენციური მეგობრული ურთიერთობის დამყარების ალბათო-
ბა არსებობს. პედაგოგებმა მშობლებს უნდა სთხოვონ, რომ მათ თავიანთ შვილებს ჰკითხონ სკოლის 
ფარგლებს გარეთ ერთმანეთთან დროის გატარების სურვილი რამდენად აქვთ. თუკი, მოზარდები გა-
მოთქვამენ მზაობასა და სურვილს იმისათვის, რომ გარკვეული დრო ერთად გაატარონ, ამის შესახებ 
მშობლებმა ერთმანეთს უნდა აცნობონ და სკოლის გარეთ შეხვედრას ორგანიზება უნდა გაუკეთონ 
(Frankel, Wood, 2011).

მინიშნებები, თუ როგორ უნდა დაეხმარონ მასწავლებლები ასა-ს მქონე მოზარდს  
ახლო მეგობრების შეძენაში

ü ასა-ს მქონე მოზარდებისათვის მეგობრების მნიშვნელოვანი მახასიათებლებია: მათ ერთობლივი 
აქტივობები უნდა შეეძლოთ, ერთმანეთს ერთზე მეტ სიტუაციაში უნდა ხედავდნენ, უნდა ჰქონდეთ სა-
ზიარო ინტერესები და ერთმანეთთან დიდი ხნის ნაცნობობა უნდა აკავშირებდეთ;
ü ასა-ს მქონე მოზარდების უმეტესობას შესაძლოა იმის სწავლება დასჭირდეს, თუ როგორ მოერგოს 
მათთვის ყველაზე უფრო შესაფერის სოციალურ დაჯგუფებას;
ü ტიპური განვითარების მქონე მოზარდებთან დამყარებული ურთიერთობა შესაძლოა უფრო ზედა-
პირული იყოს, მაგრამ ასა-ს მქონე მოზარდს საშუალებას აძლევდეს, რომ „ძირითადი ნაკადის“ ნაწილი 
იყოს. ასა-ს მქონე სხვა მოზარდებთან დამყარებული მეგობრობა კი შესაძლოა ხასიათდებოდეს უფრო 
სიღრმისეული ემპათიით, მიმღებლობითა და გაგებით;
ü ასა-ს მქონე მხოლოდ ზოგიერთი მოზარდი შეძლებს ტიპური განვითარების მქონე მოზარდთან მე-
გობრობის შენარჩუნებას;
ü მეგობრების შეძენისათვის ინტერნეტი არ უნდა გამოიყენებოდეს;
ü ტიპური განვითარების მქონე მოზარდს გადაჭრით არ უნდა მოსთხოვოთ, რომ ასა-ს მოზარდს 
დაუმეგობრდეს. ეს იქნება უფროსის მხრიდან იძულება, რომელიც სასიკეთო შედეგს არც ერთი მხა-
რისთვის არ მოიტანს;
ü თავდაპირველად უნდა შეაფასოთ ასა-ს მქონე მოზარდის სურვილი, ჰყავდეს მეგობრები. შემდგომ 
უნდა განსაზღვროთ, თუ რამდენად ფართოა მისი ინტერესები იმისათვის, რომ მეგობრობის შენარჩუ-
ნება შეძლოს. ბოლოს კი, გამოარჩიეთ ის სოციალური დაჯგუფება, რომელშიც ასა-ს მქონე მოზარდი 
ყველაზე უფრო კომფორტულად იგრძნობს თავს;
ü მას შემდეგ, რაც გამოარჩევთ პოტენციურ წყვილს, რომლებსაც აქვთ საზიარო ინტერესები, ან ერ-
თმანეთის მიმართ ორმხრივ ინტერესს იჩენენ, მიეცით მათ საერთო პროექტი და დააკვირდით, რამდე-
ნად შეეწყობიან ისინი ერთმანეთს;
ü თუკი ფიქრობთ, რომ ამ წყვილს მეგობრობის ჩამოყალიბება და შენარჩუნება შეუძლია, ამის შესა-
ხებ მათ მშობლებს უნდა აცნობოთ.
                                                                                                                                                      

(Frankel, Wood, 2011).

პუბერტატის ასაკისათვის დამახასიათებელ ფიზიკურ და 
ფსიქოსექსუალურ ცვლილებებთან შეგუება

მოზარდობა ბევრი ადამიანისთვის რთულად გადასალახავ პერიოდს წარმოადგენს, რადგან ეს არის 
ცხოვრების ის ეტაპი, როდესაც პიროვნება საკუთარი დამოუკიდებლობისათვის იბრძვის და ცდი-
ლობს, ბავშვობის ხანას ჩამოშორდეს. თუმცა, მოზარდობა განსაკუთრებულად რთულია ასა-ს მქონე 
პირებისათვის, რადგან მათ ერთბაშად უამრავი ცვლილების გადატანა და მათთან გამკლავება უწევთ, 
რაც დამატებითი სირთულეებისა და სტრესის წყაროა. ზოგადად, ცვლილებებთან გამკლავება ასა-ს 
მქონე პირებისათვის დიდ სირთულეებთან ასოცირდება. შესაბამისად, ცვლილებების მომტანი სხვა 
სიტუაციების მსგავსად, მოზარდობის პერიოდისათვის მომზადებაც ასევე დიდ გამოწვევებთან არის 

დაკავშირებული. ძალიან ხშირად, ასა-ს მქონე მოზარდები, ასე ვთქვათ „გვიან მწიფდებიან“. ეს ნიშ-
ნავს იმას, რომ შესაძლოა თანატოლებთან შედარებით მათ სოციალური და ემოციური „მოზარდობის“ 
პერიოდს ათწლეულით გვიან მიაღწიონ. შესაბამისად, მიიჩნევა, რომ მათთვის სოციალურ და სექსუა-
ლურ თემებთან დაკავშირებული საკითხების სწავლება უნდა იყოს მიმდინარე, უწყვეტი და არა რაიმე 
კონკრეტული დროის ჩარჩოთი შეზღუდული. სექსუალობა სტატიკური მოცემულობა არაა: ის დროში 
თანდათან ვითარდება. გარდა ამისა, მოზარდობა არის ის პერიოდი, როდესაც თანატოლებთან ურთი-
ერთობა ინდივიდის ცხოვრებაში წამყვან ადგილს იკავებს. ყველა მოზარდს სურს, რომ თანატოლთა 
ჯგუფმა აღიაროს, დააფასოს და მიიღოს, რადგან ეს არის ურთიერთობის ის ფორმა, რომელიც მხა-
რს უჭერს მოზარდის დამოუკიდებლობას, აკმაყოფილებს იდენტობის ჩამოყალიბებისათვის საჭირო 
მოთხოვნებს, წარმოადგენს გართობის, მეგობრობისა და რომანტიული განცდების წყაროს და ეხმა-
რება მას იმ სოციალური უნარებისა და სტრატეგიების ჩამოყალიბებაში, რომელიც ზრდასრულობის 
ფაზაში გადასასვლელად არის საჭირო. ძალიან ხშირად ასა-ს მქონე პირებს თანატოლთა წრეში აღი-
არების მოპოვება მაშინაც კი უჭირთ, როდესაც ჯერ კიდევ ბავშვები არიან. ეს განსაკუთრებული სი-
მძაფრით მოზარდობის პერიოდში ხდება თვალსაჩინო, ვინაიდან მოზარდობა არის ის ფაზა, სადაც 
განმასხვავებელი ქცევები და ნიშნები დაუშვებელია (Plimley & Bowen, 2006).

მოზარდობის ასაკი განსაკუთრებულ სირთულეებს უქმნის მშობლებსაც. ზოგიერთი ბავშვი მოზა-
რდობის ფაზაში ისე გადადის, რომ უფროსებს ნაკლებ თავსატეხს უჩენს. თუმცა, ზოგიერთ შემთხვე-
ვაში დამოუკიდებლობის ძიება ერთგვარ აჯანყებაში გადაიზრდება ხოლმე. ამას ემატება ცვლილე-
ბები ფიზიკურ აღნაგობაში: ასა-ს მქონე მოზარდების მშობლებმა შესაძლოა აღმოაჩინონ, რომ მათი 
შვილები არაადეკვატურად მძაფრად რეაგირებენ მათ გარეგნობასთან დაკავშირებულ ცვლილებებზე. 
გარდა ამისა, მშობლებს შესაძლოა მათი შვილების პერიოდულ აგრესიულ გუნება-განწყობილებასთა-
ნაც მოუწიოთ გამკლავება (Plimley & Bowen, 2006). აღსანიშნავია, რომ მშობლები ასა-ს მქონე მოზა-
რდის ამ თავისებურებებთან გამკლავებაში მარტონი არ არიან. ამ ფაზაში განსაკუთრებული როლი 
უნდა ითამაშოს სასკოლო გარემომაც, ვინაიდან თანატოლებთან ურთიერთობის და მათთან იდენტი-
ფიკაციის ძირითადი არეალი, სწორედ სასკოლო გარემოა. შესაბამისად, სკოლა უნდა აცნობიერებდეს 
მოზარდის ცხოვრების ამ ეტაპის მნიშვნელობასა და მასში მონაწილეობის პასუხისმგებლობას.

მოქსონის მიხედვით, ასა-ს მქონე მოზარდების შემთხვევაში სექსუალური მომწიფება შემდეგ 
მნიშვნელოვან განზომილებებს მოიცავს:

მორალური: 

 — ქცევები;
 — რელიგია;
 — გრძნობები;
 — დილემა;
 — ავტორიტეტული ადამიანების დამოკიდებულებები და რწმენები (Plimley & Bowen, 2006).

სოციალური:

 — პოპულარული ხატები;
 — სოციალური შესაძლებლობები;
 — ურთიერთობები;
 — კანონი;
 — მედია, განსაკუთრებით, ტელევიზია;
 — კომუნიკაცია (Plimley & Bowen, 2006).

ბიოლოგიური:

 — ფიზიკური ზრდა;
 — სექსუალობის მახასიათებლების განვითარება;
 — სქესთან მიკუთვნებულობის ჩამოყალიბება (საკუთარი თავის აღქმა კაცად ან ქალად);
 — ფიზიკური შეგრძნებები, მათ შორის, აღგზნება;
 — ფიზიოლოგიური პასუხები ყნოსვითსა და შეხებით შეგრძნებებზე, ასევე, გარემოზე;
 — გენეტიკა (Plimley & Bowen, 2006).

ფსიქოლოგიური:

 — დასწავლილი ქცევები;
 — სელფხატი (რწმენები საკუთარი თავის შესახებ);
 — სქესი და მისი მნიშვნელობა;
 — რწმენები სხეულის ფუნქციონირების შესახებ;
 — სოციალური კოგნიცია და პერსპექტივები (Plimley & Bowen, 2006).

ამ განზომილებების გათვალისწინებით, შესაძლებელია ადეკვატური პერსონალური, სოციალუ-
რი და სექსუალური ჯანმრთელობის პროგრამის შედგენა, რომელიც ასა-ს მქონე მოზარდებს დაეხმა-
რება. თუმცა, ეს პროგრამა, იმავდროულად, ცალკეული ინდივიდის საჭიროებებსაც უნდა მოიცავდეს. 
ხშირად სხვადასხვა საკითხისა და აქტივობების წარდგენისას გამოიყენება ვიზუალიზაცია ან თამა-
ში, რომელიც უფრო თვალსაჩინოდ და გასაგებად გამოკვეთს მნიშვნელოვან პუნქტებს. გარდა ამისა, 
დისკუსიის ჩამოყალიბებისათვის ან კონკრეტული ქცევის სიღრმისეული შესწავლისათვის გამოიყე-
ნება სატელევიზიო გადაცემები და პროგრამებიც (Plimley & Bowen, 2006).

ვენდი ლოუსონს (2005) ასპერგერის სინდრომის დიაგნოზი აქვს. იგი საკუთარი გამოცდილებით 
აღნიშნავს, რომ მხარდაჭერის, რჩევებისა და სწავლების მოცულობა და ინტენსივობა ინდივიდუალუ-
რად უნდა განისაზღვროს და ცალკეული მოზარდის საჭიროებებზე უნდა იყოს მორგებული (Plimley & 
Bowen, 2006). თითოეული მოზარდი ინდივიდუალური პიროვნებაა, ამიტომ ასეთი მგრძნობიარე თემის 
შესახებ ინფორმაციის მიწოდებისას არ შეიძლება ყველასთვის ერთი და იმავე სასწავლო შაბლონის 
გამოყენება. სექსუალობა რთული და ფართო თემაა და თითოეული მოზარდი ამ სფეროში მისთვის 
უნიკალურ სირთულეებს აწყდება. გარდა ამისა, განსხვავდება ის ემოციური მიდგომაც, რაც მოზარდე-
ბს ამ თემის გარშემო გააჩნიათ. სწორედ ამიტომ, ასა-ს მქონე მოზარდებისათვის სექსუალური განათ-
ლების პროგრამის შედგენისას ყველა ეს ინდივიდუალური თავისებურება უნდა იყოს გათვალისწინე-
ბული, თუკი გვსურს, რომ პროგრამამ ეფექტურად იმუშაოს (Primley, Bowen, 2006).

აღსანიშნავია ისიც, რომ განსხვავებული ცხოვრებისეული გამოცდილებები და ინტელექტუალუ-
რი შესაძლებლობები ასევე განსაზღვრავს სასწავლო პროგრამის შინაარსს. ვენდი ლოუსონი პირადი 
გამოცდილებით გადმოგვცემს, რომ ასა-ს მქონე მოზარდების უმეტესობისათვის სექსუალური განათ-
ლების პროცესი მკაცრად სტრუქტურირებული უნდა იყოს, სადაც კონკრეტული სტრატეგიები იქნება 
გამოყენებული (Primley, Bowen, 2006). ის გვთავაზობს სურათებისა და ვიდეოების გამოყენებას, მაგრამ 
გვაფრთხილებს, რომ სექსუალობის საკითხის გარშემო არსებული ჩვენი ემოციური დამოკიდებულება 
მოზარდებისათვის ობიექტური ინფორმაციის მიწოდების ხელის შემშლელი არ უნდა გახდეს. ვენდი 
ლოუსონის აზრით, მწირმა და არასრულმა ინფორმაციამ შესაძლოა ასა-ს მქონე მოზარდის სოციალუ-
რად მიუღებელი ქცევა გამოიწვიოს, რაც თავად მოზარდისთვისაც დამაზიანებელი იქნება. ამ პრო-
ბლემის თავიდან არიდებისათვის ის გვთავაზობს, გამოვიყენოთ “the TEACCH”1-ის სექსუალური განათ-
ლების პროგრამა. ქვემოთ მოცემულია ამ პროგრამის შემადგენელი 4 კომპონენტი:

 y დიფერენციალური სწავლება (რა შეიძლება გააკეთო, როდის და როგორ);
 y პირადი ჰიგიენა (მაგ., სად და რამდენად ხშირად შეიძლება საცვლების გამოცვლა);
 y სხეულის ნაწილები და მათი ფუნქციები (სასქესო ორგანოები, ქალისა და მამაკაცის როლი);
 y სექსუალური განათლება (მეგობრობიდან სექსუალურ ურთიერთობებამდე) (Plimley & Bowen, 

2006).

ამ მოდელზე დაფუძნებით, აღნიშნული კომპონენტები შემდგომ საკითხებს უნდა მოიცავდეს:

ü ქალისა და მამაკაცის სასქესო ორგანოების სწორი, ბიოლოგიური ტერმინების ცოდნა;

ü ქალსა და მამაკაცს შორის მსგავსება-განსხვავებების შესახებ მსჯელობა;

ü მენსტრუაციის, ერექციის, მენოპაუზის შესახებ ფაქტების სწავლება (Plimley & Bowen, 2006).

ფოკუსირება სექსუალობის ფიზიკურ და პრაქტიკულ ასპექტებზე, როგორებიცაა:

ü მასტურბაცია;

ü სექსუალური ჯანმრთელობა და თანმდევი შედეგები.
1  the Treatment and Education of Autistic and Communication Handicapped Children (TEACCH) – აუტიზმის სპექტრისა და 

შეზღუდული კომუნიკაციური უნარების მქონე ბავშვების მკურნალობა და განათლება.

ü (Plimley & Bowen, 2006).

ფოკუსირება სექსუალობის/სოციალურ ასპექტებზე, როგორებიცაა:

ü რას ნიშნავს სექსუალური ურთიერთობა?

ü რატომ აქვთ ადამიანებს სექსუალური ურთიერთობები?

ü როგორ ვსწავლობთ სექსუალური ურთიერთობების შესახებ?

ü როგორ დავიცვათ თავი?

ü არსებობს თუ არა სექსუალური ურთიერთობისათვის სწორი დრო და ადგილი?

ü რა არის სექსუალური შევიწროება და ძალადობა (Plimley & Bowen, 2006).

სხვა მნიშვნელოვანი ასპექტები, რომლებიც უნდა ისწავლებოდეს, განსაკუთრებით მათთვის, ვინც 
უკვე სექსუალურად აქტიურია, ეხება შემდეგ საკითხებს:

ü კონტრაცეპტივები და სექსუალური ჯანმრთელობა;

ü ორმხრივი თანხმობის მნიშვნელობა;

ü სექსუალური აქტივობის თანმდევი შედეგები (ფიზიკური, ემოციური და სოციალური);

ü „არა“-ს თქმა სხვისთვის და თავად მათ მიმართ ნათქვამ „არა“-სთან გამკლავება;

ü რა უნდა გააკეთო, როდესაც სექსუალური კავშირი თავს ცუდად გაგრძნობინებს?

ü სექსუალურ ურთიერთობაში არსებული წესები, რომელთა დაცვა აუცილებელია (Plimley & 
Bowen, 2006).

ასა-ს მქონე ინდივიდებისათვის ასეთი პროგრამის შედგენისას აუცილებლად უნდა გვახსოვდეს, 
რომ ეს მოზარდები მიეკუთვნებიან იმ მოწყვლად ჯგუფს, რომლებიც მაღალი ალბათობით სხვადასხვა 
რთულ სიტუაციაში აღმოჩნდებიან ხოლმე. მათ მიზანმიმართული სწავლება სჭირდებათ იმისათვის, 
რომ იცოდნენ, რა არის არაადეკვატური შეხება და რა არის პირადი საზღვრების უხეშად დარღვევა. 
ასეთი ცოდნის არქონის შემთხვევაში, არსებობს იმის რისკი, რომ ასა-ს მქონე მოზარდმა შესაძლოა 
სხვა სექსუალურად შეავიწროოს ან თავად აღმოჩნდეს სექსუალური შევიწროების მსხვერპლი. მაგა-
ლითად, ერთი ახალგაზრდა ყვება:

„ყოველთვის შენიშვნას მაძლევენ, რომ ადამიანებთან ზედმეტად ახლოს ვდგები და რომ მათ 
ყოველთვის უკან დავყვები ხოლმე. თუმცა, ჩემთვის ძალიან რთულია ერთმანეთისაგან გავმიჯნო ის 
მომენტი, როცა შეიძლება გავყვე ადამიანს უკან და გავაგრძელო საუბარი და ის მომენტი, როდესაც 
საუბარი დასრულებულია და ადამიანი მარტო უნდა დავტოვო“ (Primley, Bowen, 2006, p. 57).

 ასეთი ქცევა მარტივად შეიძლება მოვითმინოთ, თუკი ამას პატარა ბავშვი აკეთებს. თუმცა, მოზა-
რდისაგან მსგავსი ქცევა შესაძლოა ძალიან ნეგატიურად აღიქმებოდეს. შესაბამისად, ძალიან მნიშ-
ვნელოვანია რომ ასეთი დეტალები ასა-ს მქონე მოზარდებს მიზანმიმართულად ვასწავლოთ (Plimley 
& Bowen, 2006).

გარდა ამისა, უნდა გვახსოვდეს ისიც, რომ ასა-ს მქონე ინდივიდები თავად წარმოადგენენ ჩა-
გვრისა და ცუდად მოპყრობის რისკ-ჯგუფს. ასა-ს მქონე ზოგიერთი პირი ზედმეტი ლოიალობით გა-
მოირჩევა ან მათ, შესაძლოა, სექსუალურ სტიმულაციაზე რეაგირება ამ სტიმულაციის კონტექსტის 
მკაფიოდ გაცნობიერების გარეშე მოახდინონ. შესაბამისად, ასა-ს მქონე ინდივიდებისათვის შექმ-
ნილი პროგრამები, რომელთა მიზანია ამ პირების უსაფრთხოების უზრუნველყოფა, უნდა მოიცავდეს 
შემდეგ საკითხებს:

ü რა უნდა გავაკეთოთ მაშინ, როდესაც ჩვენთვის უცნობი ადამიანი ისეთი რაიმეს გვთხოვს, 
რაც არ გვინდა და შემაწუხებელია;

ü მიუღებელ და მისაღებ შეხებას შორის არსებული განსხვავებები;

ü დისკომფორტის გამომწვევი სიტუაციიდან თავის დაღწევის სწავლება;

ü უსაფრთხოების განცდა – ვის შეიძლება ვენდო? (Plimley & Bowen, 2006).

ასა-ს მქონე მოზარდის ჩაგვრა, მისი პრევენციისა და  
დაძლევის სტრატეგიები

„საშუალო კლასებში გადასვლასთან ერთად შფოთვის დონე მომემატა. გამუდმებით დაძაბული ვიყავი. ყველა 
პირად ნივთს თან დავატარებდი, არასდროს ვიყენებდი მოსწავლეებისთვის განკუთვნილ ჩასაკეტ კარადას, 
მაგალითად: მუდამ თან მქონდა ჩემი ქურთუკი, ერთი დიდი ჩანთით თან დავატარებდი სპორტის გაკვეთი-
ლისთვის საჭირო ნივთებს... იმ ბავშვებისთვის, რომლებსაც სხვების დაჩაგვრა მოსწონდათ, მე მარტივი 
სამიზნე ვიყავი... დერეფნებში მომიმწყვდევდნენ ხოლმე, სხვები კი ამ დროს იცინოდნენ. ჩემთვის გამო-
რჩეულად საყვარელი ერთი თეთრი მაისური მქონდა, რომლის ტარებაც მიყვარდა და როდესაც მას სკოლაში 
ვიცვამდი, 1-2 თანატოლი მასზე მდოგვის ლაქებს უსვამდა. როდესაც ჩემს საყვარელ თეთრ მაისურს დასვრილს 
ვხედავდი, ძალიან ვბრაზდებოდი, ხოლო როდესაც გავბრაზდებოდი, პრობლემებიც მთელი სიმძლავრით ზუსტად 
მაშინ იჩენდა ხოლმე თავს. ჩაგვრის ასეთი ეპიზოდები საშუალოდან მაღალ კლასებამდე გაგრძელდა და საბო-
ლოოდ ამან ჩემს აკადემიურ მიღწევაზე უარყოფითად იმოქმედა: უმაღლესი ქულებიდან დაბალი აკადემიური 
მოსწრების იმ მოსწავლემდე ჩამოვცურდი, რომელიც სკოლას სემესტრში 35 დღე აცდენდა“ (Frankel, Wood, 
2011, p. 187).

დაცინვა, აბუჩად აგდება, დევნა ... – ყველა მათგანი შეგვიძლია გავაერთიანოთ ერთ სიტყვაში 
და მას „ვიქტიმიზაცია“ ვუწოდოთ. ვიქტიმიზაცია 4 ძირითად ფორმად იყოფა, ესენია: გამოჯავრება/
დაცინვა, ფიზიკური აგრესია,1 ჩაგვრა2 და კიბერბულინგი3 (Frankel, Wood, 2011).

გამოჯავრება – ვიქტიმიზაციის ფორმების უმეტესობა გამოჯავრებასაც მოიცავს. კვლევები ადა-
სტურებს, რომ გამოჯავრების ეპიზოდები თავის პიკს საშუალო სკოლის პერიოდში აღწევს. ამ შემ-
თხვევებში, მოძალადის მოტივაცია არის ის სიამოვნება, რომელსაც იგი იღებს, მაშინ როდესაც ხე-
დავს, რომ მსხვერპლი გამოჯავრებასა და დაცინვაზე ცუდად რეაგირებს. გამოჯავრება შესაძლოა იუ-
მორით იყოს შენიღბული, მაგრამ უნდა გვახსოვდეს, რომ ამ შემთხვევაში ასეთი იუმორი „სარგებლის“ 
მომტანი მხოლოდ მოძალადისთვისაა. პედაგოგებს გამოჯავრება ნეგატიურ უკუკავშირში არ უნდა შე-
ეშალოთ. ნეგატიური უკუკავშირის მაგალითია, როდესაც ერთ-ერთი მოსწავლე სპორტული შეჯიბრის 
დროს თავის გუნდელს ეუბნება: „მაჩანჩალა ხარ!“. ასეთ დროს მსგავსი უკუკავშირის მიმღები ბავშვი 
თამაშობს იმ გუნდში, სადაც მისი თანატოლები სპორტის მოცემულ სახეობაში დაოსტატებულები 
არიან და მათ ეშინიათ, რომ ამ კონკრეტული მოთამაშის ცუდი შესრულებით გუნდი თამაშს წააგებს. 
ნეგატიური უკუკავშირის ეპიზოდების მოგვარება შედარებით უფრო მარტივია. მაგალითად, ბავშვი შე-
საძლოა იმ სპორტულ გუნდში გადავიდეს, რომლის წევრებიც თამაშის შესრულების უნარებით მასთან 
ახლოს არიან. გამოჯავრების შემთხვევების ბუნება განსხვავებულია – ის უფრო მეტად მოსწავლის 
პიროვნულ თვისებებს ეხება (Frankel, Wood, 2011).

ფიზიკური აგრესია – აქ ერთმანეთისგან უნდა განვასხვაოთ: 1) ხშირად მოჩხუბარი მოსწავლეე-
ბი, რომლებსაც ერთი რომელიმე კონკრეტული სამიზნე არ ჰყავთ ამორჩეული, 2) ზოგადად აგრესი-
ული, მოძალადე მოსწავლეები, რომლებიც თავიანთ მსხვერპლს მიზანმიმართულად არჩევენ და 3) 
ზოგადად არააგრესიული მოსწავლეები, რომლებიც ასევე მიზანმიმართულად არჩევენ მსხვერპლს 
(Frankel, Wood, 2011).

ჩაგვრა4 – ჩაგვრა მსხვერპლსა და მოძალადეს შორის ფიზიკური, სოციალური ან ემოციური ძა-
ლაუფლების უთანასწორო გადანაწილებას გულისხმობს. ჩაგვრას განმარტავენ როგორც ზიანის მი-
ყენების ან დაშინების სისტემატიურ (კვირაში ერთხელ ან მეტჯერ) მცდელობებს ერთსა და იმავე პი-
როვნებაზე, რომელსაც ერთი ან რამდენიმე კონკრეტული ინდივიდი ახორციელებს. ამ შემთხვევაში 
განზრახვა არის ემოციური ან ფიზიკურ ზიანის მიყენება. ჩაგვრა რამდენიმე დღეს, თვეებს ან წელსაც 
კი გრძელდება. ჩაგვრის მსხვერპლი ტრავმირებული რჩება, მოძალადე კი ამ დროს არც წუხილს და 
არც ემპათიას არ განიცდის (Frankel, Wood, 2011).

კიბერბულინგი – მიუხედავად იმისა, რომ ჩაგვრა, ჩვეულებრივ, ადამიანებს შორის რეალური 
ურთიერთობებისას ხდება, ის შესაძლოა კიბერსივრცეშიც განხორციელდეს, მაგალითად: მობილუ-
რი ტელეფონის, ტექსტური შეტყობინების, სურათისა და ვიდეოკლიპის, ელფოსტის, სხვადასხვა სო-
ციალური ვებგვერდებისა და ა.შ. მეშვეობით. კიბერბულინგი ინდივიდის მიმართ განხორციელებულ 

1  Physical aggression
2  Face-to-face bullying
3  cyberbullying
4  იგივე „ბულინგი“

შანტაჟის შემცველ შეტყობინებებს მოიცავს, რომელშიც შესაძლოა შეურაცხმყოფელი, დევნის ან 
სიკვდილის მუქარის შემცველი შინაარსის იყოს. ქვემოთ მოყვანილია კიბერბულინგის რამდენიმე 
მაგალითი: 15 წლის ბიჭმა, რომელიც ფილმ „ვარსკვლავური ომებით“ იყო გატაცებული, ამავე ფილმი-
დან ბრძოლის ერთ-ერთი სცენა გაითამაშა და თავისთვის პატარა ვიდეოც გადაიღო, რომელიც მისმა 
რამდენიმე თანაკლასელმა ინტერნეტსივრცეში განათავსა. ვიდეო მალევე გახდა ბიჭის დაცინვის მი-
ზეზი (Frankel, Wood, 2011).

სკოლებში ხშირად იყენებენ სოციალურ ვებგვერდებს ისეთი გამოკითხვების ჩასატარებლად, 
როგორებიცაა, მაგალითად: სკოლაში ყველაზე უფრო მსუქანი ან უშნო ბავშვის გამოვლენა. ასევე, იმა-
ვე ვებგვერდებს იყენებენ კონკრეტული ბავშვის მიმართ რაიმე ჭორის გავრცელებისთვისაც (Frankel, 
Wood, 2011).

ჩვეულებრივ, ის, ვინც კიბერბულინგს მიმართავს, ფიქრობს, რომ მას დანაშაულში ვერსადროს 
გამოიჭერენ ან, თუკი მათი დანაშაული გამომჟავნდება, მიაჩნიათ, რომ ისინი სასჯელს მარტივად გა-
დაურჩებიან. რატომ? მათ ამ რწმენას ერთჯერადი ელფოსტებისა და მობილური ტელეფონების არსე-
ბობა უმყარებს. მართალია, სკოლაში კიბერბულინგის ყველაზე უფრო მეტად გავრცელებული ფორმა 
ტექსტური შეტყობინებებია, მაგრამ კიბერბულინგი, ძირითადად, სკოლის გარეთ ხდება, რისთვისაც 
ბავშვები სახლის კომპიუტერებს იყენებენ. სკოლის პერსონალი კი ხშირად ინიციატივას არ იჩენს, 
რომ რეაგირება მოახდინოს კიბერბულინგის ისეთ შემთხვევებზე, რომელთა დროსაც შეურაცხმყო-
ფელი და დამამცირებელი შინაარსის ინფორმაცია სოციალურ ვებგვერდებზეა განთავსებული. ასეთი 
სახის დანაშაული, ძირითადად, სწორედ სკოლის გარეთ ხდება და ამიტომ სკოლა მეტწილად თავლს 
ხუჭავს ასეთ უსიამოვნო მოვლენაზე (Frankel, Wood, 2011).

სკოლაში ასა-ს მქონე მოზარდს კომუნიკაციური და სოციალური ინტერაქციის უნარების დეფიცი-
ტის გამო შესაძლოა შემდეგი სახის სირთულეები შეექმნას:

 — სხვა ადამიანთან კომუნიკაციის დამყარებისას შიში ან სტრესი;
 — სხვა ადამიანებისთვის თავის მოწონებაზე, მეგობრების შეძენაზე ნერვიულობა;
 — სხვებისთვის უნებლიე წყენინება, სენსიტიურობის უნარის სიმწირე;
 — ადამიანების განზრახვის გაგების სირთულეები;
 — იმის განსაზღვრის სირთულეები, თუ სხვადასხვა სოციალურ სიტუაციაში ადამიანთა კამპა-

ნიას როდის უნდა შეურთდე;
 — იმის არცოდნა, თუ სხვა ადამიანების გრძნობებს როგორ უნდა უპასუხო;
 — მეგობრობის ჩამოყალიბებისა და შენარჩუნების სირთულეები;
 — საუბრის შენარჩუნების სირთულეები;
 — სხვა ადამიანის დაინტერესების გაგების პრობლემა;
 — ხმის ტონისა და სხეულის ენის გაგების სირთულეები;
 — იმის განსაზღვრის სირთულე, სხვა ადამიანი ნამდვილად გულისხმობს თუ არა იმას, რაც 

თქვა (Plimley & Bowen, 2006).

ზემოთქმულიდან გამომდინარე, ასა-ს მქონე მოზარდების ჩაგვრის თემას გვერდს ვერ ავუვლით. 
სოციალური უნარების მომწიფებაში არსებული განსხვავებები მოსწავლეების მოწყვლადობას იწვე-
ვს. თანატოლთა წრეში აღიარებისა და მეგობრობის მოპოვების გზაზე გამორჩეულობა ასა-ს მქონე 
მოზარდისთვის დაბრკოლებას წარმოადგენს. ხშირად იხსენებენ ხოლმე სკოლის წლებში გადატა-
ნილ მძიმე დღეებს, როდესაც ისინი ჩაგვრის მსხვერპლნი იყვნენ და ამბობენ, რომ, უმეტესად, ისინი 
ამის შესახებ არ საუბრობდნენ და საიდუმლოდ ინახავდნენ. შესაძლოა, ასა-ს მქონე მოზარდებს ასწა-
ვლიდნენ, რომ „ჩაგვრა არის ის, როდესაც ვიღაც გირტყამს. თუკი ეს მოხდება, ამის შესახებ მასწავლე-
ბელს აუცილებლად უნდა უთხრა“. თუმცა, ჩაგვრა მხოლოდ ერთი ადამიანის მიერ მეორეზე განხორცი-
ელებული ფიზიკური ძალადობა არ არის. ასა-ს მქონე მოზარდს, შესაძლოა, ხელს კრავდნენ, ან და-
მცინავ სახელებს ეძახდნენ, მაგრამ მოზარდმა არ იცოდა, რომ ესეც ჩაგვრა იყო, რადგან ეს ქმედებები 
მათთვის ჩაგვრის შესახებ მიწოდებულ განმარტებას არ შეესაბამებოდა. აქედან გამომდინარე, ასა-ს 
მქონე მოზარდმა, შესაძლოა, ჩათვალოს, რომ როდესაც მას დამცინავ სახელს ეძახიან, ეს არის ისეთი 
რამ, რასაც, უბრალოდ, უნდა შეეგუოს.

როგორ შეუძლიათ მასწავლებლებს ასა-ს მქონე მოზარდებს ვიქტიმიზაციის ნებისმიერი ფორ-
მისგან თავდაცვაში დაეხმარონ? პირველი და ყველაზე მნიშვნელოვანი არის ის, რომ თითოეულმა 

პედაგოგმა უნდა იცოდეს, რა სახის ვიქტიმიზაცია არსებობს და რას მოიაზრებს თითოეული მათგანი. 
ეს მათ ასა-ს მქონე მოზარდების ზუსტ და სრულფასოვან ინფორმირებაში დაეხმარებათ, ხოლო რაც 
უფრო მეტი იცის მოზარდმა ვიქტიმიზაციის შესახებ, მით უფრო სწრაფად და ეფექტურად ამოიცნობს 
მას. ამოცნობა კი მოზარდს ვიქტიმიზაციის შესახებ საუბარშიც დაეხმარება. გარდა ამისა, პედაგო-
გებმა ყურადღებით უნდა მოუსმინონ ჩაგვრის მსხვერპლ მოზარდებს და მათი რჩევები და უარყო-
ფითი გამოცდილება უნდა გაითვალისწინონ. მაგალითად, ასპერგერის სინდრომის მქონე ერთ-ერთი 
ახალგაზრდა სკოლის მასწავლებლებს შემდეგ რჩევებს აძლევს:

ü პედაგოგები ყოველთვის მზად უნდა იყვნენ, რომ მოსწავლეებს მოუსმინონ, ისინი მათ სე-
რიოზულად უნდა აღიქვამდნენ;

ü პედაგოგმა მთელი კლასის გასაგონად არ უნდა განაცხადოს, რომ ვიღაც ჩაგვრის 
მსხვერპლია;

ü არასდროს არ უთხრათ ასა-ს მქონე მოსწავლეს, რომ ის რაც დაემართა, მათი ბრალია. 
ამის ფორმულირება სხვადასხვანაირადაა შესაძლებელია, მაგალითად: „ალბათ ამისკენ 
შენ უბიძგე“, „შენ ხომ არ უთხარი პირველმა რამე, რამაც მისი გაბრაზება გამოიწვია?“ და 
ა.შ. ნებისმიერი ფორმულირება, რაც ასა-ს მქონე მოსწავლეს აწვდის შინაარს, რომ მომ-
ხდარში იგია დამნაშავე, არასწორია!

ü ჩაგვრის შემთხვევების დასაფიქსირებლად მისაღებში ან ეზოს ღია სივრცეში სიარული 
ვერ დაგეხმარებათ. ასეთი შემთხვევები, ძირითადად, სკოლის მოფარებულ კუთხეებსა 
და ჩაკეტილ, ბნელ ოთახებში ხდება ხოლმე. ამიტომ თქვენი ყურადღებაც სწორედ ასეთი 
ადგილებისკენ უნდა წარმართოთ;

ü ჩაგვრის შემთხვევას სერიოზულად უნდა მიუდგეთ და ყველა ღონე უნდა იხმაროთ იმისათ-
ვის, რომ ასეთი ეპიზოდები შემდგომში აღარ მოხდეს (Plimley & Bowen, 2006).

გარდა ამისა, არსებობს ორი მიდგომა, რომლებსაც ასა-ს მქონე მოზარდების პირდაპირი დახმა-
რება შეუძლია, ესენია: უსაფრთხოების სწავლება და ღონისძიებები, რომლებსაც თანატოლთა წრეში 
მოზარდის რეპუტაციის გაუმჯობესება შეუძლია (Frankel, Wood, 2011; Canavan, 2015).

უსაფრთხოების სწავლება

უფროსებმა ასა-ს მქონე მოზარდებს ექსპლიციტურად უნდა ასწავლონ, თუ როგორ აარიდონ თავი 
საფრთხის შემცველ, საშიშ ადგილებსა და ადამიანებს როგორც სკოლის ტერიტორიაზე, ისე სხვა სი-
ტუაციებში. მათ უნდა ასწავლონ, რომ, მართალია, სოციალური ნორმებისა და წესების დაცვა მნიშ-
ვნელოვანია, მაგრამ არსებობს სიტუაციები, როდესაც ასეთი წესების დარღვევის იგნორირება ჯობს. 
მაგალითად, როდესაც მაღალი აგრესიულობით გამორჩეული მისი თანატოლი რომელიმე სოციალურ 
წესს არღვევს, სამართლიანობისა და წესრიგის აღდგენა მან საკუთარი ძალებით არ უნდა სცადოს, არ 
დაიწყოს წესრიგის დაცვისკენ მოწოდება, როცა სხვა თანატოლები არც იმჩნევენ ამ სიტუაციას. აუცი-
ლებელია ასა-ს მქონე მოზარდებს ვასწავლოთ უფრო მოქნილი რეაიგირება ან იგნორირება პოტენცი-
ურად კონფლიქტურ სიტუაციებზე, როცა მათ მხარდამჭერი არ ჰყავთ (Frankel, Wood, 2011; Canvan, 2015).

თანატოლთა წრეში რეპუტაციის გაუმჯობესება

ძირითად შემთხვევებში ასა-ს მქონე მოზარდებს თანატოლთა წრეში არც ისე კარგი რეპუტაცია 
აქვთ. ეს ავტომატურად იწვევს იმას, რომ ჩაგვრის შემთხვევაში, ასა-ს მქონე მოზარდს თანატოლები 
დახმარების ხელს ნაკლები ალბათობით გამოუწვდიან. ასევე, შემთხვევის შესახებ უფროსს ნაკლებად 
შეატყობინებს ვინმე და ვინაიდან ასა-ს მქონე მოზარდის პოპულარობა არც ისე მაღალია, სკოლაშიც 
ნაკლებად აღმოჩნდება ისეთი მეგობარი, რომელიც მოზარდს ჩაგვრის შედეგების დაძლევაში დაეხ-
მარება. როგორ შეიძლება მოზარდს თანატოლთა წრეში რეპუტაციის გაუმჯობესებაში დავეხმაროთ? 
ამისათვის უამრავი გზა არსებობს: უფროსების სწორი ჩარევით ასა-ს მქონე მოზარდმა შესაძლოა სა-
კუთარი ვიწრო ინტერესები გააფართოვოს, რაც მას თანატოლებთან ბევრ საზიარო გამოცდილება-
სა და ჰობის გაუჩენს. ასევე, ეფექტური სოციალური ინტერაქციისთვის სასარგებლოა კომუნიკაციუ-
რი უნარების გასაუმჯობესებელი ტრენინგების ჩატარებაც. გარდა ამისა, შფოთვის დონის მართვაში 
აღმოჩენილი დახმარება დამძიმებულ ემოციურ ფონთან დაკავშირებულ იმ ქცევითი პასუხების სიხ-
შირეს შეამცირებს, რომლებსაც ასა-ს მქონე მოზარდების სტიგმატიზაცია შეუძლიათ. პედაგოგების 
მხრიდან მოზარდისთვის მეგობრის შეძენაში აღმოჩენილი დახმარებაც დამატებითი სტრატეგიაა. 

როდესაც ასა-ს მქონე მოზარდს საუკეთესო მეგობარი ჰყავს, უფრო ნაკლებია იმის ალბათობა, რომ 
იგი ვიქტიმიზაციის მსხვერპლი გახდება, რადგან ძალიან ძნელია იმ მოსწავლის დაჩაგვრა, რომელიც 
დროს, ჩვეულებრივ, არა მარტო, არამედ მეგობრის გარემოცვაში ატარებს (Frankel, Wood, 2011; Canavan, 
2015) .

ჩაგვრის საწინააღმდეგოდ მიმართული ღონისძიებები, რომელთა ეფექტურობაც დაბალია

ü მოსწავლეებისთვის იმის თქმა, რომ სხვა არ დაჩაგრონ;

ü ჩაგვრის საწინააღმდეგოდ მხოლოდ გარკვეული წესების შემუშავება და ინტერვენციისთვის საჭირო 
შემდგომი საფეხურების განხორციელებისგან თავის შეკავება;

ü მოძალადე მოსწავლეებისათვის ბრაზის მართვისა და თვითშეფასების ასამაღლებელი სესიების შე-
თავაზება;

ü მოძალადე მოსწავლეების ჯგუფური თერაპია სხვა მოძალადე მოსწავლეებთან ან მათ მსხვერპლებ-
თან ერთად;

ü მსხვერპლსა და მოძალადეს შორის მედიატორობა ან მესამე პირის მხრიდან კონფლიქტის გადაჭ-
რისთვის დახარჯული ძალისხმევა;

ü დამკვირვებლების/მოწმეების ყოლა, რომლებიც მოძალადე მოსწავლეებს ჩუმად გამოავლენენ;

ü ნულოვანი ტოლერანტობა (Frankel, Wood, 2011).

ჩაგვრის საწინააღმდეგოდ მიმართული ღონისძიებები, რომელთა ეფექტურობაც მაღალია

ü აუტისტური სპექტრის მქონე მოზარდისთვის იმის ექსპლიციტური სწავლება, თუ როგორ მოერიდონ 
საფრთხის შემცველ ადგილებსა და ადამიანებს როგორც სკოლის ტერიტორიაზე, ისე სხვა სიტუაციებში;

ü თანატოლთა წრეში მოზარდის რეპუტაციის გაუმჯობესებაზე მუშაობა;

ü მოზარდისთვის ახლო მეგობრების შეძენაში დახმარების აღმოჩენა;

ü მასწავლებლები და სუპერვიზორები ჩაგვრის ეპიზოდის არსებობის შემთხვევაში დაუყოვნებლივ 
ერევიან და ეს ხდება მაშინაც კი, როდესაც არ არსებობს ჩაგვრის ეპიზოდის არსებობის დამადასტურე-
ბელი ცალსახა ფაქტი, მაგრამ არსებობს მცირე ეჭვი (Frankel, Wood, 2011).

მოზარდობის პერიოდი და აუტიზმის სპექტრის აშლილობის 
ძლიერად გამოხატული ნიშნები

აუტიზმის სპექტრის აშლილობა ხასიათდება სირთულეებით სოციალურ ინტერაქციასა და კომუ-
ნიკაციაში, ასევე იმ ქცევებით, ინტერესებითა და აქტივობებით, რომლებიც განმეორებადი და შე-
ზღუდული ხასიათისაა. მართალია, მიიჩნევა, რომ ეს ნიშნები გარკვეულ გავლენას ახდენს ასა-ს 
მქონე ინდივიდების ყოველდღიურ ცხოვრებაზე, მაგრამ, რეალურად, ამ თემის გარშემო ძალიან 
ცოტა კვლევაა ჩატარებული, ამიტომ ჯერ კიდევ სრულად არ ვიცით, აღნიშნული დიაგნოზი როგორ 
აყალიბებს და რა თავისებურებებს სძენს ამ ადამიანების ცხოვრებას (Orsmond & Kuo, 2011). ორ-
სმონდმა და მისმა კოლეგამ აუტისტური სპექტრის მქონე მოზარდების ყოველდღიური ცხოვრე-
ბა იკვლიეს. მათ აღწერეს აქტივობები და ის ინდივიდები, რომლებიც მოზარდებთან ერთად ამ 
აქტივობებში იღებდნენ მონაწილეობას. ასევე, მკვლევრებმა აღწერეს ის ფაქტორები, რომლებიც 
გავლენას ახდენდა მოზარდის თავისუფალი დროის გამოყენებაზე. კვლევის ფარგლებში ყურა-
დღება გაამახვილეს იმაზე, თუ რა გავლენას ახდენს თავისუფალი დროის გამოყენება და სხვადა-
სხვა აქტივობები აუტისტური სპექტრის აშლილობის სიმპტომებზე. კვლევის შედეგად გამოვლი-
ნდა, რომ ტელევიზორის ყურება და კომპიუტერის გამოყენება იყო ორი ყველაზე ხშირი აქტივობა, 
რომლებითაც ასა-ს მქონე მოზარდები იყვნენ დაკავებულები. გარდა ამისა, ასა-ს მქონე მოზა-
რდები ხშირად დროს მარტო ან დედებთან ერთად ატარებდნენ, ისინი ნაკლებად ერთვებოდნენ 
თანატოლებთან დიალოგსა და ერთობლივ აქტივობებში. აღმოჩნდა, რომ იმ ფაქტორებს შორის, 

რომლებიც გავლენას ახდენდა ასა-ს მქონე მოზარდის მიერ თავისუფალი დროის გამოყენება-
ზე, მნიშვნელოვანი ადგილი ეკავა ასაკს, ინტელექტუალური დარღვევის არსებობას, აუტისტური 
სპექტრის აშლილობისთვის დამახასიათებელი სიმპტომების სიმწვავეს, ქცევითი დარღვევის 
არსებობასა და მშობლების ფსიქოგანათლებას. გარდა ამისა, გამოვლინდა ისიც, რომ ასა-ს მქო-
ნე მოზარდის მიერ თავისუფალი დროის გამოყენება თავის მხრივ გავლენას ახდენდა როგორც 
მათ პიროვნულ, ფსიქიკურ და ემოციურ განვითარებაზე, ასევე მათი სიმპტომების განვითარების 
დინამიკაზეც (Orsmond & Kuo, 2011). შესაბამისად, ვიღებთ ერთგვარ „ჩაკეტილ წრეს“: რაც უფრო 
მწვავეა აუტისტური სპექტრისათვის დამახასიათებელი სიმპტომები, მით უფრო მეტი სირთულე-
ები ვლინდება სოციალურ ინტერაქციაში, რაც აუტისტური სპექტრის მქონე მოზარდების იზოლი-
რებას უწყობს ხელს. დროის სოციუმისგან იზოლირებულად გატარება კი, თავის მხრივ, უარყო-
ფითად აისახება ამ მოზარდების განვითარებასა და მათი ყოველდღიური ცხოვრების ხარისხზე. 
ჩვენთვის ცნობილია, რომ რაც უფრო მწვავეა ინტელექტუალური დარღვევა ან აუტისტური სპექტ-
რის აშლილობისათვის დამახასიათებელი სიმპტომები, ბავშვი თუ მოზარდი მით მეტად ხდება 
სხვებზე დამოკიდებული და სოციუმისგან იზოლირებული. გარდა ამისა, ეს ხელს უწყობს ბავშვისა 
თუ მოზარდის ოჯახურ გარემოში მიმდინარე აქტივობებზე ფოკუსირებას. ის მოზარდები, რომლე-
ბსაც აუტისტური სპექტრისათვის დამახასიათებელი მწვავე ნიშნებს ავლენენ, ნაკლებად ერთვე-
ბიან ოჯახის გარემოსგან შორს მიმდინარე სხვადასხვა სოციალურ აქტივობებსა და იმ ღონისძიე-
ბებში, რომლებშიც მოქმედებების დაგეგმვა და ორგანიზება არის საჭირო (მაგ., სპორტული აქტი-
ვობები, მუსიკალური გაკვეთილები და ა.შ.) (Orsmond & Kuo, 2011). თუმცა, ეს არ ნიშნავს იმას, რომ 
ამ ბავშვებისა თუ მოზარდების ჩართვა სახლის გარეთ მიმდინარე აქტივობებში შეუძლებელია. 
პირიქით, ვინაიდან უკვე ვიცით, თუ რაოდენ დიდ გავლენას ახდენს დროის გატარების პატერნი 
მოზარდის პიროვნულ ზრდასა და აუტისუტრი სპექტრისათვის დამახასიათებელი სიმპტომების 
განვითარების დინამიკაზე, აუცილებელიც კია, რომ სხვადასხვა სარეაბილიტაციო თერაპიული 
კურსის პარალელურად, აუტისტური სპექტრის მქონე მოზარდების სოციალიზებას მაქსიმალურად 
შევუწყოთ ხელი. ეს შესაძლებელია თითოეული მოზარდის ინდივიდუალური თავისებურებების 
გათვალისწინებით (მაგ., რა სისუსტეები და ძლიერი მხარეები აქვს მოზარდს, რა არის მისი ინტე-
რესები, როგორია მისი ფიზიკური და ემოციური საჭიროებები და ა.შ.) და უფროსების ინტენსიური 
ჩართულობითა და დახმარებით. ინდივიდუალური მახასიათებლების გათვალისწინება დაგეხმა-
რებათ, რომ სხვადასხვა სოციალური აქტივობის ორგანიზება სწორად წარმართოთ, ისე, რომ იგი 
სრულად იყოს მორგებული აუტისტური სპექტრის მქონე მოზარდის საჭიროებებზე. გარდა ამისა, 
ინდივიდუალური მახასიათებლების გათვალისწინება დაგეხმარებათ, რომ ზემოთ მოცემულ ქვე-
თავებში არსებული სტრატეგიების მოდიფიკაციაც სწორად შეძლოთ. ეს ყველაფერი აუცილებე-
ლია იმისათვის, რომ აუტისტური სპექტრის მქონე მოზარდი უფრო მეტად ჩაერთოს სოციუმში, 
რაც მისი პიროვნული და ფსიქიკურ-ემოციური ზრდისთვის არის აუცილებელი.

შეჯამება

ძალიან ხშირ შემთხვევაში აუტისტური სპექტრის მქონე ბავშვები სოციალიზაციით დაინტერესე-
ბულები არ არიან, მაგრამ როგორც კი ისინი მოზარდობის ასაკში შედიან, მათ გარესამყაროსად-
მი ინტერესიც უღვივდებათ. აუტისტური სპექტრის მქონე მოზარდებს უჩნდებათ სურვილი, რომ 
ჰყავდეთ მეგობრები, თანატოლებისგან აღიარება მოიპოვონ, გახდნენ რომელიმე სოციალური 
დაჯგუფების სრულფასოვანი წევრი, ჰქონდეთ სხვადასხვა გამოცდილება და გააფართოვონ თა-
ვიანთი ინტერესები. თუმცა, მათი ასეთი ახალი მიდრეკილებებისა და მოტივაციის შემდგომი 
განვითარება და პრაქტიკაში განხორციელება არც ისეთი მარტივია – არსებობს ბევრი წინააღ-
მდეგობა, რომელიც ბარიერად აღიმართება ხოლმე და აუტისტური სპექტრის მქონე მოზარდს 
ხელს უშლის, რომ საკუთარი ვიწრო ინტერესები გააფართოვოს, გაიჩინოს ბევრი მეგობარი და 
თანატოლთა წრეში ავტორიტეტი გაიუმჯობესოს. ერთ-ერთ ასეთ დაბრკოლებად გვევლინება 
შფოთვითი აშლილობები და სტრესი, რომლებიც მოზარდობის პერიოდში გადასვლასთან ასო-
ცირებულ მრავალ ცვლილებას უკავშირდება. შფოთვის მომატებული დონე კი აძლიერებს აუ-
ტისტური სპექტრისთვის დამახასიათებელ ისეთ ქცევით გამოვლინებებს, როგორებიცაა: ექოლა-

ლია და სტერეოტიპული მოძრაობები. გარდა ამისა, შფოთვა უარყოფითად აისახება მოზარდის 
თვითშეფასებაზე და მის ისედაც მწირ კომუნიკაციურ უნარებს კიდევ უფრო მეტად აუარესებს. ამ 
ყველაფრის დაძლევას აუტსიტური სპექტრის მქონე მოზარდი დამოუკიდებლად ვერ შეძლებს. 
მას სჭირდება მშობლისა და, პირველ რიგში, პედაგოგების დახმარება, ვინაიდან სკოლა მოზა-
რდობის პერიოდში სრულიად ახლებურსა და მეტად მნიშვნელოვან დატვირთვას იძენს. სწორი 
ღონისძიებების გატარებისა და მშობლისა და სკოლის ურთიერთანამშრომლობის საშუალებით, 
შესაძლებელია მოზარდის შფოთვითი აშლილობების დროული იდენტიფიკაცია შემდგომი სარე-
აბილიტაციო კურსის დაგეგმვის მიზნით, ასევე შესაძლებელია სიტუაციურად შფოთვის მართვის 
სტრატეგიების მიზანმიმართული სწავლება, უსაფრთხოების უნარების გამომუშავება, ინტერესე-
ბის სფეროს გაფართოებასა და პოტენციურ მეგობართა წრის შერჩევაში დახმარება. ეს ყველა-
ფერი კი აუცილებელია იმისათვის, რომ აუტისტური სპექტრის მქონე მოზარდი მოზრდილობის 
ასაკობრივ საფეხურზე მაქსიმალურად მომზადებული გადავიდეს.

შემაჯამებელი კითხვები

1) რა ახალ გამოწვევებს უყენებს მოზარდობის პერიოდი თავად მოსწავლეს, მის პედაგოგსა 
და მშობლებს?

2) მოზარდის იდენტობისა და მორალის განვითარებაში რა ფაქტორები თამაშობს გადა-
მწყვეტ როლს?

3) რა როლს ასრულებს პედაგოგი და, ზოგადად, სკოლა აუტისტური სპექტრის მქონე მოზა-
რდის ღირებულებებისა და იდენტობის ჩამოყალიბებაში?

4) რა სირთულეებს გადის აუტისტური სპექტრის მქონე მოზარდი მშობლებისგან დამოუკი-
დებლობის მოპოვების გზაზე და რა როლს თამაშობს სკოლა ამ პროცესში?

5) რას მოიაზრებს მენტორობის კონცეფცია და, როგორ ფიქრობთ, თქვენ ხელთ არსებული 
რესურსის გათვალისწინებით, არის თუ არა შესაძლებელი ამ სერვისის დანერგვა? თუ კი, 
მაშინ ვის შეუძლია მენტორის როლის მორგება?

6) რა უნდა იცოდეს პედაგოგმა აუტისტური სპექტრის აშლილობასთან კომორბიდულად არ-
სებული შფოთვითი მდგომარეობების შესახებ, რომლებიც ხშირად სწორედ მოზარდობის 
პერიოდში იჩენს თავს?

7) რატომ არის აუცილებელი შფოთვითი აშლილობების დროული დიაგნოსტირება აუტისტუ-
რი სპექტრის მქონე მოზარდების შემთხვევაში და ამ პროცესში რისი გაკეთება შეუძლია 
პედაგოგს?

8) რა კავშირია ექოლალიას, სტერეოტიპულ ქცევებსა და შფოთვით აშლილობებს შორის?

9) პროფესიისა და მომავალი კარიერისთვის მომზადების გზაზე რატომ არის მნიშვნელოვა-
ნი აუტისტური სპექტრის მქონე მოზარდის ვიწრო ინტერესების გათვალისწინება?

10) როგორ შეუძლია პედაგოგს მოზარდს ვიწრო ინტერესების გამრავალფეროვნებაში 
დაეხმაროს?

11) რა მნიშვნელობა აქვს ახლო მეგობრის ყოლას აუტისტური სპექტრის მქონე 
მოზარდისთვის?

12) როგორ უნდა დაეხმაროს პედაგოგი აუტისტური სპექტრის მქონე მოზარდს თანატოლებ-
თან ეფექტური ურთიერთობების დამყარებაში?

13) რა უნდა იცოდნენ უფროსებმა აუტისტური სპექტრის მქონე მოზარდების სექსუალურ მო-
მწიფებასთან დაკავშირებული სპეციფიკური საკითხების შესახებ?

14) რატომ არის მნიშვნელოვანი ფსიქოგანათლება და თქვენ ხელთ არსებული რესურსის 
გამოყენებით შესაძლებელია თუ არა ამ სერვისის თქვენს სკოლაში დანერგვა? რა წინააღ-
მდეგობებს შეიძლება წააწყდეთ?

15) როგორია ვიქტიმიზაციის ზოგადი ფონი თქვენს სკოლაში და რა ღონისძიებებს მიმა-
რთავთ ამის აღმოსაფხვრელად?

16) რა უნდა იცოდეს პედაგოგმა ვიქტიმიზაციის ფორმების შესახებ და რატომ არის აუცი-
ლებელი, რომ აუტისტური სპექტრის მქონე მოზარდს მათ შესახებ დეტალური და ვრცელი 
განმარტება მივაწოდოთ?

17) აუტისტური სპექტრის მქონე მოზარდის რა მახასიათებლები განაპირობებენ მის მო-
წყვლადობას ვიქტიმიზაციასთან მიმართებით და რა ღონისძიებების გატარება შეუძლია 
პედაგოგს მოზარდის დასახმარებლად?

დავალება

ყურადღებით გაეცანით ქვემოთ მოცემულ კერძო შემთხვევას და გაეცით პასუხი შეკითხვებს:

„ოთო 11 წლის მოზარდია, რომელსაც აუტისტური სპექტრისათვის დამახასიათებელი საშუალოდ 
გამოხატული ნიშნები აქვს, რაც გამოიხატება შემდეგში: ოთოს შეუძლია მეტყველება, მაგრამ 
იგი საკუთარ ენობრივ უნარებს დიალოგის წარმოების ან სხვის მიერ ინიცირებულ დიალოგში 
ჩართვისათვის არ იყენებს. ოთო, ძირითადად, მხოლოდ მისთვის საინტერესო თემის გარშემო 
საუბრობს და ნაკლებად ითვალისწინებს სხვის ინტერესებს. მზერითი კონტაქტის დამყარება და 
სოციალური მინიშნებების გაგება მწირია, რაც ოთოს სხვებთან ინტერაქციაში ხელს უშლის, მა-
გალითად: ოთოს აქვს სურვილი, რომ სხვა ბავშვები გაიცნოს და მათთან ერთად ითამაშოს, თუ-
მცა უჭირს ინტერაქციის დაწყება. ხოლო, როდესაც სხვები იწვევენ მას თამაშში, იგი ერთობლივ 
აქტივობაში ჩართვას ახერხებს, მაგრამ უჭირს სხვების მიერ შემოთავაზებულ აქტივობაზე ფოკუ-
სირება და შენარჩუნება. ოთოს აღენიშნება ვიწრო ინტერესები, რიგიდულობა და ქცევით-ემოცი-
ური თვითრეგულაციური უნარების სიმწირე. ვიწრო ინტერესები და რიგიდულობა ხელს უშლის, 
მაგალითად, თამაშის ახალი წესების გათვალისწინებაში, სხვების სურვილების გათვალისწინე-
ბასა და საკუთარი მოთხოვნების დროში გადავადებაში. ეს ყველაფერი საფუძვლად ედება სო-
ციალური ინტერაქციის იმ სირთულეებს, რომლებსაც ოთო ყოველდღიურ ცხოვრებაში აწყდება. 
აღნიშნული სირთულეები განსაკუთრებით თვალსაჩინო საკლასო გარემოში ხდება: ოთო ხშირად 
არ უსმენს პედაგოგს, ვინაიდან საგაკვეთილო თემა მის ვიწრო ინტერესებს არ შეესაბამება, რო-
დესაც მობეზრდება და მოიწყენს, იგი კლასში უსიამოვნო კომენტარებს ხმამაღლა აკეთებს (მაგ., 
„რა უინტერესოდ ყვები“, „არ მომწონს, მომაბეზრებელია“ და ა.შ.), რადგან ვერ ითვალისწინებს 
საკუთარი ქმედების შედეგებს (მაგ., მისმა ნათქვამმა სხვას აწყენინა თუ არა?), რიგიდულობის 
გამო ოთო ნეგატიურად რეაგირებს ნებისმიერ სიახლეზე, მათ შორის, საკლასო გარემოში არაპ-
როგნოზირებად ცვლილებაზე. ოთოსთვის სირთულეს წარმოადგენს დაფასთან გამოსვლა და 
პრეზენტაციის წარდგენა, რადგან როდესაც კლასის ყურადღება მისკენ არის მიმართული, იგი 
ნერვიულობას იწყებს. შფოთვის ფონზე კი ქცევით-ემოციური თვითრეგულაციური უნარების მო-
უმწიფებლობის გამო იგი ისეთ დესტრუქციულად მოქმედებს, როგორიცაა, მაგალითად, ხელის 
კედელზე განმეორებითად დარტყმა. ოთო ყოველთვის თავს არიდებს დაფასთან გასვლას, მას 
ურჩევნია საკუთარ საკმზე იჯდეს და დასმულ შეკითხვას ხმადაბლა, ადგილიდან უპასუხოს. ოთოს 
საკლასო გარემოში მხოლოდ 1 მეგობარი ჰყავს, რომელთან ერთადაც მუსიკალურ წრეზე დადის. 
მიუხედავად იმისა, რომ ბავშვს სურს ბევრი მეგობარი ჰყავდეს, იგი სხვებთან წარმატებულ კომუ-
ნიკაციას ვერ ახერხებს, რაც მის თვითშეფასებაზე ნეგატიურად მოქმედებს. ოთოს ძალიან უყვა-
რს დინოზავრების სამყარო და ფრანების აწყობა და ძალიან წუხს, რომ ამ ინტერესებს ვერავის 
უზიარებს“.

შეკითხვები:

1) რა არის ოთოს ის სუსტი მხარეები, რომლებიც მას სხვებთან წარმატებული ინტერაქციის 
დამყარებაში უშლის ხელს?

2) რა არის ოთოს ის ძლიერი მხარეები, რომლებიც სწორად გაკეთებული აქცენტების შემ-
თხვევაში ხელს შეუწყობს ოთოს ეფექტური კომუნიკაციური უნარების განვითარებასა და 
სოციალიზაციას?

3) ხომ არ შეინიშნება აუტისტური სპექტრის აშლილობასთან კომორბიდულად არსებული 
შფოთვითი მდგომარეობა? თუ კი, რომელი შფოთვითი მდგომარეობა შეიძლება იყოს ეს?

4) რა უნდა გააკეთოს პედაგოგმა იმ შემთხვევაში, როდესაც ეჭვობს რომ ოთოს შესაძლოა 
შფოთვითი აშლილობა ჰქონდეს?

5) რა ხასიათს ატარებს ოთოს ქცევა (საკლასო გარმეოში კედელზე ხელის დარტყმა) და რა 
შეიძლება პედაგოგმა მის შესამცირებლად გააკეთოს?

6) რასთან არის დაკავშირებული ოთოს ქცევა (არასასიამოვნო კომენტარების ხმამაღლა 
გაკეთება, საგაკვეთილო პროცესში მასწავლებლის არმოსმენა) და რა შეიძლება პედაგოგ-
მა მის შესამცირებლად გააკეთოს?

7) როგორ უნდა დაეხმარონ უფროსები ოთოს თანატოლებთან ეფექტური ურთიერთობების 
დამყარებაში?

8) შეიძლება თუ არა, რომ ოთო საკლასო გარემოში ვიქტიმიზაციის მსხვერპლი გახდეს? თუ 
კი, რა არის ის ფაქტორები, რომლებმაც შესაძლოა ჩაგვრის პროცესში დადებითი ან უა-
რყოფითი გავლენა იქონიოს?

შესავალი

ბოლო ათწლეულებია, აქტიურად იკვლევენ აუტიზმის მქონე ინდივიდების სხვადასხვა მახასიათე-
ბელს. მიუხედავად ამისა, აუტიზმის სპექტრის მქონე ბავშვების მშობლები იშვიათად ხვდებიან კვლე-
ვის ფოკუსში და ცოტა კვლევა არსებობს იმის შესახებ, თუ, ბავშვის დიაგნოზისა და მისგან გამომდი-
ნარე საჭიროებების გარდა, რა სირთულეებს აწყდებიან. აღსანიშნავია, რომ სპეციალისტების გამოც-
დილებითა და დაკვირვებით, მშობლების მხარდაჭერა, დახმარება და მათი მდგომარეობის გაუმჯო-
ბესება პირდაპირპროპორციულად აისახება ბავშვის ინტერვენციის ხარისხზე. ამასთან, თვალი უნდა 
გავუსწოროთ იმასაც, რომ მშობლების მხარდაჭერით არა მარტო ბავშვებზე, არამედ მათზეც ვზრუნა-
ვთ, ვინაიდან მათი ცხოვრებით კმაყოფილება და ცხოვრების ხარისხი უმჯობესდება.

მოცემულ თავში განხილული იქნება აუტიზმის სპექტრის აშლილობის მქონე ბავშვთა მშობლე-
ბისა და სკოლის, კონკრეტულად, მასწავლებლისა და მშობლის თანამშრომლობის, ურთიერთობისა 
და კომუნიკაციის საკითხები. გაეცნობით ოჯახსა და სკოლას შორის თანამშრომლობის იდეას – რა 
საფუძველი და მიზნები აქვს, რა ბარიერები არსებობს თანამშრომლობის ჩამოყალიბებაში. ასევე მი-
მოხილული იქნება მშობლისა და მასწავლებლის ურთიერთობის ეთიკური და იურიდიული საკითხები. 
ყურადღება გამახვილდება მშობლის მხარდაჭერასა და დახმარებაზე – რა სირთულეებს აწყდებიან 
მშობლები, რა საკითხებში საჭიროებენ მხარდაჭერას და როგორ შეიძლება დავეხმაროთ?

აუტიზმის სპექტრის აშლილობის მქონე (ასა) მოსწავლეთა 
ოჯახისა და სკოლის თანამ შრო მ  ლობა

სკოლის, განსაკუთრებით კი, მასწავლებლებისა და მშობლების დადებითი და ხშირი კომუნიკაცია 
მნიშვნელოვან როლს ასრულებს ასა-ს მქონე ბავშვის განვითარებისათვის. მშობლები თავიანთი 
შვილების ცხოვრებაში მნიშვნელოვან როლს თამაშობენ და ეფექტური ინტერვენციისა და პრევენ-
ციის პროგრამებში მათ ჩართულობას გადამწყვეტი მნიშვნელობა აქვს. სკოლაში მომუშავებ პერსო-
ნალისთვის მნიშვნელოვანია მშობლებთან ეფექტური თანამშრომლობა ბავშვის ემოციური, ქცევითი 
და აკადემიური პრობლემების ინტერვენციის გეგმის შემუშავებისთვის. თანამშრომლობით ურთიე-
რთობას შეუძლია როგორც ინტერვენციის შედეგების, ასევე მშობელსა და სკოლის პერსონალს შო-
რის პოზიტიური ურთიერთობის ჩამოყალიბებას შეუწყოს ხელი. ოჯახისა და სკოლის თანამშრომლო-
ბა და ინტერვენცია მნიშვნელოვან შრომას მოითხოვს, განსაკუთრებით, სკოლის მხრიდან, ვინაიდან 
ინტერვენციის პროცესში ჩართულ პირთა თერაპიული ალიანსების ჩამოყალიბებაა საჭირო. ეს ალი-
ანსი, ბუნებრივია, მოიცავს მშობლებს, მაგრამ ასევე შეიძლება მოიცავდეს მასწავლებლებს, მოსწა-
ვლეებს, მენტალური ჯანმრთელობის საზოგადოებრივი სერვისების მიმწოდებლებს, პედიატრებსა და 
სხვ. ჩვენს სივრცეში ხშირია სკოლის გარეთ სერვისის მიღების განსაკუთრებული საჭიროება, შესაბა-
მისად, ასეთ დროს მსგავსი ალიანსის შექმნა მეტ ძალისხმევასა და დროს მოითხოვს (Preamly, Bowen, 
2006; Todd et al., 2014).

ბევრი მშობელი მოწადინებულია, დაეხმაროს ბავშვს, რომელსაც ემოციური, ქცევითი ან აკადემი-
ური პრობლემები აქვს და მეტი ინფორმაცია მიიღოს სკოლაში არსებულ სერვისებთან დაკავშირებით. 
მასწავლებლები ხშირად აღწერენ, რომ მშობლები, რომლებიც ყველაზე მეტად უნდა იყვნენ ჩართუ-
ლები ბავშვის განათლებაში, ყველაზე ნაკლებ ხელმისაწვდომები არიან და მათი ჩართვა ყველაზე 
რთულია. განსაკუთრებით ეს ეხება მშობლებს, რომელთა შვილებსაც ქცევითი პრობლემები აქვთ, რაც 
თავად ამ ბავშვებს ან თანაკლასელებს განათლების მიღების პროცესში ხელს უშლით. ამ შემთხვე-
ვაში სასკოლო პერსონალისთვის მნიშვნელოვანია ოჯახებთან შექმნას ალიანსი და დაეხმაროს მათ 
იმ ინტერვენციების გამოუყენებაში, რომლებიც ოჯახის წევრებს დაეხმარება პრობლემების გადაჭ-
რაში. ამ შემთხვევაში „ოჯახებში“, ძირითადად, დედები მოიაზრებიან, ვინაიდან ასეთ შემთხვევებში 
ბავშვის ძირითადი მზრუნველი დედაა, თუმცა ეს არ ეხება ყველა შემთხვევას. ხშირად ინტერვენცი-
ის პროცესში ჩართულები არიან როგორც მამები, ასევე ოჯახის სხვა წევრები, ეს შეიძლება იყოს ბე-
ბია, ბაბუა, ძიძა, დეიდა და სხვა. შესაბამისად, საჭიროა ალიანსში ჩაერთოს მაქსიმალურად ყველა 
ის ზრდასრული, რომელსაც ბავშვთან ხშირი ურთიერთობა აქვს. ბოლო პერიოდში მამების ჩართუ-
ლობის სურვილი და აქტიურობა გაზრდილია. მიუხედავად იმისა, რომ შეხვედრებს შეიძლება მუდმი-
ვად ვერ ესწრებდნენ, ბავშვის პრობლემისა და თერაპიების შესახებ მათი ცნობიერების ამაღლება 
მნიშვნელოვნად უწყობს ხელს დედებს, რომლებიც ინტერვენციის პროცესში პირველადად არიან 
ჩართულები. ცნობილია, რომ ქცევის პრობლემები თითქმის არასდროს არის მხოლოდ გარემოთი 
განპირობებული, არამედ განწყობებისა და გარემოს ურთიერთქმედების შედეგია. სპეციალისტებს 
და მასწავლებლებს შეუძლიათ დაარწმუნონ მშობლები, თუ რამდენად მნიშვნელოვანია თანამშრომ-
ლობით ურთიერთობაში ჩართვა იმის ახსნით, რომ ინტერვენციის მიზანი ბავშვის დასახმარებლად 

სტრატეგიის შემუშავებაა და არა ბავშვის მდგომარეობაში ბრალდებულის ძიება (Spencer, Simpson, 
2009; Bordelon, Bradley, 2019).

მშობლებთან თანამშრომლობის საფუძველი

მშობლებთან თანამშრომლობის ძირითადი სამი მიზეზია. პირველი – მასწავლებელი, ბავშვის განათ-
ლების მიზნით, მშობლის მიერაა დაქირავებული და მისი ანგარიშვალდებულებაა, რომ მასზე დაკის-
რებული სამუშაოეფექტურად შეასრულოს. შესაბამისად, მშობლებთან თანამშრომლობაც მასწავლებ-
ლის საქმიანობის ნაწილია. ეს არ არის თავაზიანობა ან ზრდილობა, არამედ რეალური მოვალეობაა. 
მეორე – ბავშვის სასკოლო აქტივობებში მშობლების ინტერესი და არა კონტროლი ზრდის მოსწავლე-
თა მიღწევის დონეს, განსაკუთრებით, ადრეულ ასაკში და, განსაკუთრებით, განვითარების დარღვევის 
მქონე ბავშვებთან. განათლების მიმართ უარყოფითი დამოკიდებულების ან სკოლაში ნეგატიური გა-
მოცდილების მქონე მშობლების მხრიდან ბავშვის მიერ სკოლის აღიარება მასწავლებლებთან ხშირი 
და კარგი ურთიერთობის მეშვეობით შეიძლება. ამისთვის მუდმივად არის საწირო მშობლების ჩართუ-
ლობის მხარდაჭერა. მესამე – სკოლაში პრობლემების აღმოცენებისას მოგვარების გზებსა და ბავშვის 
შესახებ ინფორმაციის ყველაზე კარგი წყაროს მშობლები წარმოადგენენ. მესამე მიზეზი არ ნიშნავს, 
რომ მათ მიუთითონ მასწავლებელს, თუ როგორ ასწავლოს მათ შვილს – ეს, უბრალოდ, ნიშნავს, რომ 
მათი რჩევები და მოწოდებული ინფორმაცია ბავშვის შესახებ ძალიან მნიშვნელოვანია სწავლა-სწა-
ვლების ეფექტურად განსახორციელებლად (Spencer, Simpson, 2009; Peackok, Collet, 2010).

მშობელთა ჩართვა და მოტივირება

როგორც უკვე აღვნიშნეთ, მშობელთა ნაწილი მოწადინებული იქნება ითანამშრომლოს სკოლასთან, 
ხოლო ნაწილი ზერელედ მიუდგება ამ საქმეს. ასეთ ზედაპირულობას რამდენიმე მიზეზი შეიძლება 
ჰქონდეს, მათ შორისაა, მშობელთა დაბალი ცნობადობა მათი ჩართულობის მნიშვნელობის შესახებ 
– თუ რაოდენ დიდ როლს ასრულებს მათი ჩართულობა ბავშვის აკადემიური და ქცევითი პრობლემე-
ბის მოგვარებაში. ვინაიდან თანამშრომლობითი ინტერვენციები მკურნალობის პროცესში მშობლის 
აქტიურ ჩარევას მოითხოვს, გადამწყვეტად მნიშვნელოვანია ზერელედ განწყობილი მშობლების მო-
ზიდვა და ჩართვა.

ბოლო პერიოდში მკვლევრებმა დაიწყეს მოტივაციური ინტერვიუირების (Motivational Interviewing 
– MI1) გამოყენება და დაკვირვება, ასევე, მშობელთა ჩართულობის გაუმჯობესებისთვის სხვადასხვა 
მოტივაციის გამაძლიერებელი სტრატეგიის გამოყენება. MI თავდაპირველად შეიქმნა ალკოჰოლის 
მომხმარებლების ინტერვენციის პროცესში. ამის შემდეგ MI სხვადასხვა სახის პრობლემასა და პო-
პულაციას მოარგეს. ცვლილების დონის მოდელის მიხედვით, MI ადამიანებისთვის შესაბამისი სახის 
ინტერვენციას მათი მზაობის დონის მიხედვით განსაზღვრავს (Peackok, Collett, 2010).

ქვემოთ მოცემულია მაგალითებითა და ინტერვენციის ტექნიკებით თანდართული ცვლილების 
დონეების ცხრილი, რომლითაც მშობლებთან მუშაობისას შეიძლება ისარგებლოთ. ასევე, მოცემუ-
ლია კითხვები, რომლებიც კლინიცისტებმა ცვლილების სხვადასხვა დონეზე შეიძლება გამოიყენონ. 
მაგალითად, წინაგანჭვრეტის ან განჭვრეტის სტადიაზე მყოფ მშობლებს, შესაძლოა, არ ჰქონდეთ 
გაცნობიერებული, რომ მათ შვილს პრობლემა აქვს და, შესაბამისად, არც კი უფიქრიათ დახმარების 
ძიებაზე. ამ სტადიაზე მყოფ მშობლებს, შესაძლოა, არ ჰქონდეთ მშობლობასა და სახლის რეჟიმში 
ცლვილებების მიზნით ინტერევნციის მეთოდების ჩართვის მზაობა ან, შეიძლება, უბრალოდ, ამბივა-
ლენტური განწყობა ჰქონდეთ ამგვარ ცვლილებებზე. ამ სტადიაზე ძალისხმევა მხოლოდ იმ შემთხვე-
ვაში იქნება წარმატებული, თუ ვაღიარებთ, რომ მშობელს ცვლილებებისადმი მზაობა არ აქვს და ამის 
შესახებ გადაწყვეტილება მისი მისაღებია. ამ სტადიაზე თვითშეცნობა და ქცევის ცვლილების დადე-
ბითი და უარყოფითი მხარეების განსაზღვრა მშობლისთვის დამატებითი დახმარება იქნება. ამასთან, 
თუ სპეციალისტი ფიქრობს, რომ ინტერვენცია გადამწყვეტად მნიშვნელოვანია, ხოლო მშობელს 
ცვლილებებისადმი მზაობა არ აქვს, მაშინ ინტერვენციის პირველი ნაბიჯი სკოლამ უნდა გადადგას 
ცალმხრივად და ინიციატივა თვითონ გამოიჩინოს.

მომზადების ან მოქმედების სტადიაზე მყოფ მშობლებს უკვე გაცნობიერებული აქვთ, რომ არ-
სებობს პრობლემა და ცვლილებებს ან უკვე ახორცეილებენ ან გეგმავენ. ამ ეტაპზე აუცილებელია 
ყურადღების გამახვილება ორ საკითხზე: როგორ გადავლახოთ ბარიერები, რომლებიც ინტერვენციას 
ხელს უშლის და როგორ წავახალისოთ მშობლები იმ პატარა ცვლლებებისათვის, რომელთა განხო-
რციელების მზაობაც ახლა აქვთ.

და ბოლოს, შენარჩუნებისა და რეციდივის სტადიაზე მყოფ მშობლებს გარკვეული ცლვილებე-
ბი დანერგილი აქვთ და ხელშეწყობა სჭირდებათ ამ ახალი ქცევების შენარჩუნებისთვის ან რეცი-

1  მოტივაციური ინტერვიუირება – შემდგმში როგორც MI

დივის შემდეგ მათთან დაბრუნებისთვის. ამ ეტაპზე მნიშვნელოვანია შეცვლილი ქცევების თანმი-
მდევრულად დაცვისა და შენაჩუნებისთვის დაჯილდოების სისტემის შემუშავება და რეციდივის შე-
საძლებლობის ანტიციპაცია, გამკლავების ხერხების ძიება და რეციდივის გამომწვევი მოვლენ(ებ)ის 
იდენტიფიცირება.

მნიშვნელოვანია მივუთითოთ, რომ ამ ფაზებს შორის გადასვლა გარდამავალი ან სწორხაზოვანი 
პროცესი არ არის. შესაბამისად, სპეციალისტმა მშობლის ამჟამინდელი მოტივაცია უნდა შეაფასოს 
და არსებული მდგომარეობის მიხედვით მიუდგეს. MI-ს ფართო გამოყენება აქვს მშობლებთან, განსა-
კუთრებით კი – სკოლებში. მასწავლებლებისა და დირექტორებისაგან მიღებული ახალი ინფორმაცია, 
ბავშვის ქცევასთან ან ინტერვენციასთან დაკავშირებით, ბევრი მშობლისთვის რთული მისაღებია, 
ზოგმა შეიძლება უარყოს, ზოგმა კი უარი თქვას სერვისის მიღებაზე, ზოგიც კი მხოლოდ სერვისებსა 
და მენტალური ჯანრმთელობის წარმომადგენლებსაა მინდობილი, არ სურს და ვერ აღიქვამს საჭი-
როებას, თავად ჩაერთოს თანამშრომლობასა და ინტერვენციაში. ზოგიერთი მშობელი მოწადინებუ-
ლია მონაწილეობა მიიღოს ინტერვენციაში და აქტიურად ეძებს დახმარებას, აქვს საჭიროება, რომ 
სპეციალისტი დაეხმაროს კონკრეტული „შემდეგი ნაბიჯების“ იდენტიფიცირებაში ან უკვე შეტანილი 
ცვლილებების შენარჩუნებაში.

ცხრილი 1. ცვლილებების დონეების მახასიათებლები Prochaska-ს მიხედვით (Peackok, Collett, 2010)

ცვლილების 
დონე

აღწერა მშობლებთან გამოყენება

წინასწარ 
განჭვრეტა/
პერსპექტივის 
ხედვა

მშობელი ქცევაში ცვლილე-
ბის შეტანას არ გეგმავს. მას 
არ აქვს გაცნობიერებული, 
რომ პრობლემა არსებობს ან 
რომ მისი ქცევა ბავშვის ქცე-
ვასთან დაკავშირებულია.

• შეფასებითი უკუკავშირის (მაგ., როგორ შეედრება ბა-
ვშვის ქცევა თანატოლების ქცევას, რა პროგნოზი შე-
იძლება იყოს ინტერვენციის გარეშე) და მშობლისა 
და ბავშვის ქცევის კავშირის მიხედვით ინფორმაციის 
უზრუნველყოფა;

• მშობლიც ცვლილებებისადმი მზაობის სიმწირის აღი-
არება და ხაზგასმა, რომ გადაწყვეტილება მშობლის 
მისაღებია;

• მშობლის გამხნევება, რომ თავისი ქცევა შეაფასოს 
და თვითშემეცნებით დაკავდეს (მაგ., ეს არის ის, რა-
საც თქვენ შვილთან ურთიერთობისას ელოდით?)

განჭვრეტა/
სავარაუდო 
ანალიზი, 
განხილვა

ქცევის ცვლილების საჭიროე-
ბის გაცნობიერების ხარისხი 
იზრდება, მაგრამ ცვლილება-
სთან დაკავშირებული ემო-
ციები წინააღმდეგობრივია 
და მოქმედება არ მიიჩნევა 
როგორც აუცილებელი.

• მშობლიც ცვლილებებისა და ამბივალენტობისთვის 
მზაობის სიმწირის აღიარება და ხაზგასმა, რომ გადა-
წყვეტილება მშობლის მისაღებია;

• ქცევის ცვლილების დადებითი და უარყოფითი მხარე-
ების რეალური მიმოხილვა;

• გამოსავლის მოლოდინების მიმოხილვა (მაგ.: „თუ 
აპირებთ, რომ ცვლილება განახორციელოთ, ეს შეი-
ძლება თქვენ და თქვენს შვილს შემდეგნაირად წაგა-
დგეთ....“).

მომზადება მშობელს ცვლილების განხო-
რციელების მზაობა აქვს და 
ქცევის ცვლილების მცდე-
ლობები შეიძლება უკვე არსე-
ბობდეს.

• დარწმუნდით, რომ მშობელს ყველა საჭირო უნარი 
აქვს ცვლილების განხორციელებისთვის (მაგ., დაა-
კვირდით მშობლისა და ბავშვის ინტერაქციას ჩართუ-
ლობის, ჩარჩოს შექმნის, მითითებების ეფექტური მი-
ცემისა და სოციალური განმტკიცების უნარებისთვის).

• დაეხმარეთ პრობლემის მოგვარების მსგავსი წინა-
ღობების დაძლევის ცვლილებაში;

• დაეხმარეთ მშობელს შემდეგი ნაბიჯის იდენტიფიცი-
რებაში (შეთავაზეთ ინფორმაციის მიწოდება ან შეხ-
ვედრა ქცევის დაგეგმვისთვის);

• წაახალისეთ მშობელი, რომ იპოვოს გამოსავალი 
(მაგ., „ჩვენ ვიცით, რომ მეტი დადებითი დროის გატა-
რება გსურთ თქვენს შვითან ერთად, მაგრამ შეიძლება 
ძალიან რთული იყოს სკვერში ყოველ დღე სიარულის 
მცდელობა. რას იტყვით, რომ თავდაპირველად სა-
ხლის პირობებში რამდენიმეწუთიანი თამაშით შე-
მოიფარგლოთ, რომელსაც არავინ და არაფერი გაგა-
წყვეტინებთ?“).

მოქმედება მშობელმა ცვლილებები 
განახორციელა და გარკვეუ-
ლი პერიოდია (მაგ., 3-6 თვე) 
ახალი ქცევების პრაქტიკაში 
გადმოტანა დაიწყო.

• დაეხმარეთ მშობლებს შესაბამისი სოციალური მხა-
რდაჭერის მოძიებაში, რომელიც პროგრესის შენა-
რჩუნებაში დაეხმარებათ;

• რეკომენდაცია გაუწიეთ მშობლებს გამოწვევების გა-
დალახვასთან დაკავშირებით.

შენარჩუნება მშობელმა ხანგრძლივი დრო-
ის განმავლობაში (> 6 თვე) 
თავის ყოველდღიურ ცხოვრე-
ბაში მოახერხა შეცვლილი 
ქცევების გაერთიანება და 
სურვილი აქვს, რომ ახალი 
უნარების გამოყენება გაა-
გრძელოს. 

• განიხილეთ პოტენციური მხარდამჭერი საკითხები;
• განგრძობითი პროგრესის შენარჩუნებისთვის ხაზი 

გაუსვით შინაგან დაჯილდოებასა და თვითგანმტკიცე-
ბის მეთოდებს;

• რეციდივის განჭვრეტა და დეკატასტროფიზაცია მო-
ახდინეთ (მაგ., „ძალიან კარგია რომ ამდენი საკითხის 
შეცვლა მოახერხეთ და თქვენი შვილი მეტად რეაგი-
რებს. არ არის გასაკვირი, ახლო მომავალში თუ ახალი 
პრობლემები წამოიჭრება, ან ამ უნარებს ვერ გამო-
იყენებთ ახალ პრობლემებთან დაკავშირებით. მო-
დით, ვისაუბროთ ამ შემთხვევაში როგორ შეიძლება 
მოიქცეთ“). 

რეციდივი ცვლილებების გარკვეული 
დროის შემდეგ მშობელი უბ-
რუნდება თავის ძველ ქცევე-
ბს, სავარაუდოდ, გარკვეული 
სტრესის ან ბავშვის ახალ 
ქცევით პრობლემებთან შეჭი-
დების შემდეგ.

• განიხილეთ, რა მოხდა არასწორად და რა იყო შემა-
ფერხებელი;
• გადააფასეთ მოტივაცია და ბარიერები;
• გამკლავების მექანიზმები გააძლიარეთ/მხარი დაუ-

ჭირეთ სამომავლოდ.

ქვემოთ მოცემულია მოტივაციის გაძლიერების (MI) ალგორითმი (Peackok, Collett. 2010).

ბავშვის ქცევაზე მშობის ჩივილის შეფასება და პერსონალიზება: „თქვენი და მასწავლებლის მიერ 
მოწოდებული ინფორმაციის, ასევე ჩემი დაკვირვების საფუძველზე- აღწერეთ რა პრობლემები გამო-
ყავით. ვფიქრობ ეს პრობლემები ხელს უშლის თქვენ შვილს გამოიყენოს თავისი შესაძლებლობები 
და პოტენციალი, როგორც სწავლაში, ასევე ურთიერთობებში“.

ცვლილების შეფასების საფეხურები: „რა ჩივილი გაქვთ ბავშვის ქცევასთან/სწავლასთან დაკავშირე-
ბით და როგრო გავლენას მოახდენს ეს მოგვიანებით მასზე?“ „რა სტრატეგიები გიცდიათ თქვენი შვი-
ლის დასახმარებლად“? „რა იყო პრობლემის დასაძლევად თქვენ მიერ გამოყენებული სტრატეგიების 
და ხერხების დადებითი და უარყიფუთი მხარეები?“

შემდეგი საფეხურების დაგეგმვისას რისკებისა და მოლოდინების შესახებ ინფორმირება: „კვლევე-
ბის მიხედვით ამ პრობლემების გადაჭრისთვის აუცილებელია შესაბამისი ინტერვენციის დაგეგმვა, 
მაშინ პრობლემის დაძლევა ხდება ---%-ში, ხოლო თუ არ დავეხმარებით და სპეციალური ჩარევის 
სტრატეგიას არ დავგეგმვათ, სიტუაცია გაუარესდება----%-ში“

მშობლის მიერ პრობლემის გაგებისა და მისი წუხილის/ჩივილის შეფასება: „დღეს ბევრ რამეზე ვი-
საუბრეთ, ბავშვის პრობლემასთან დაკავშირებით დიდი ინფორმაცია მოგაწოდეთ. როგორ ფიქრობთ, 
სასარგებლო იყო ეს ინფორმაცია თქვენთვის? ხელს შეგიწყობთ ეს ბავშვის ქცევის უკეთ გასაგებად 
და მისი დახმარებისთვის?“

მოტივაციის გაძლიერება:

პერსპექტივის ხედვა: მიზანი- „არა“-დან „შესაძლებელია“-ზე გადასვლა. „ვფიქრობ ამ ინტერვენციის 
დაგეგმვა ხელს შეუწყობს ბავშვის პრობლემის დაგეგმვას, მაგრამ ვხედავ, რომ ჯერ არ ხართ მზად 
ამისთვის. შეგიძლიათ მითხრათ, რა გიშლით ხელს, ან რა გაწუხებთ ინტერვენციის სტრატეგიასთან 
დაკავშირებით?“ „ბუნებრივია, ეს თქვენი არჩევანია, ამიტომ დღეს ნუ გადაწყვეტთ, მოიფიქრეთ. თუ 
ინტერვენციის დაგეგმვის გადაწყვეტილებას მიიღებთ, დამიკავშირდით და დავილაპარაკოთ“.

განჭვრეტა: მიზანი- „შესაძლებელია“-დან „შემდეგი ნაბიჯი რა იქნება“-ზე გადასვლა. „როგორც ვხე-
დავ, ფიქრობთ ინტერვენციის სტრატეგიებზე. როგორ ფიქრობთ, რაში დაგეხმარებათ და რადენად 
სასარგებლო იქნება ასეთი დახმარება?“ „როგორც ვხედავ, თითქმის გადაწყვიტეთ ინტერვენციის და-
წყება. გადაწყვეტილება, ცხადია თქვენ უნდა მიიღოთ. კიდევ რა ინფორმაციის გაგებას ინებებდით ამ 
საკითხზე, კიდევ რა სახის ინფორმაცია შემიძლია მოგაწოდოთ?“

მომზადება: „შემდეგი ნაბიჯი რა იქნება“-დან „მოდით დავიწყოთ“-ზე გადასვლა. “თქვენ კარგი გადა-
წყვეტილება მიიღეთ ინტერვენციის საჭიროებასთან დაკავშირებით. ვფიქრობ, ასეთი დაგეგმილი და 
სისტემატიზებული ჩარევა ძალიან სასარგებლო იქნება და დაგეხნარებათ ბავშვს და თქვენ. ამ ეტაპზე 
პირველი ნაბიჯი იქნება.....“. „მიხარია რომ მიიღეთ გადაწყვეტილება. ძალიან სასარგებლო იქნება თუ 
მამაც ჩაერთვება ინტერვენციის პროცესში. ერთობლივად უფრო ეფექტურად გადავწყვეტთ ბავშვის 
პრობლემას“.

მონაწილეობის გაძლიერების პრაქტიკული საკითხები

მშობელთა თანამშრომლობასა და ინტერვენციაში ჩართვა, სხვა ძალისხმევებთან ერთად, ხშირად 
გარემოს მორგების აუცილებლობას წამროშობს, რათა მათ შეხვედრებზე დასწრება მოახერხონ. ბევ-
რი მშობელი მონდომებულია და შეხვედრისთვის სამსახურის გაცდენას ახერხებს, მაგრამ საქმე რთუ-
ლდება მაშინ, როცა მსგავსი შეხვედრები და ინტერვენცია ხანგრძლივად გრძელდება და განმეორე-
ბითია. ბევრი მშობელი ხშირად ვერ ახერხებს შეხვედრის გამო სამსახურის გაცდენას და ამიტომ სა-
ჭირო ხდება სკოლის თანამშრომელი – იქნება ეს მასწავლებელი, ფსიქოლოგი თუ სხვა სპეციალისტი 
– მოერგოს მშობლის გრაფიკს და შეხვედრები/სატელეფონო ზარები არასამუშაო დროს დანიშნოს. რა 
თქმა უნდა, ეს სკოლის თანამშრომლისთვის ზედმეტი დატვირთვაა და ხშირად არასასურველია, გან-
საკუთრებით კი, იმ შემთხვევაში თუ დამატებითი სამუშაო საათები ფინანსურად არ ანაზღაურდება. ნე-
ბისმიერ შემთხვევაში, სპეციალისტებისგან წამოსული სიგნალი მშობლებს აგრძნობინებს, რომ მათი 
მდგომარეობა გაგებული და, შეძლებისდაგვარად, გათვალისწინებულია და რომ მათი მონაწილეობა 
ღირებული და მნიშვნელოვანია.

მასწავლებლის მხრიდან მამებისა და არაპირდაპირი მზრუნველების ჩართულობაზე მუშაობა კი-
დევ უფრო მეტ შრომას მოითხოვს. იმ შემთხვევაში, თუ დედას არ სურს ინტერვენციის პროცესში სხვა 
პირის ჩართვა, ეს გადაწყვეტილება ბავშვის ინტერესებიდან გამომდინარე უნდა განიხილოს და შე-
თანხმებულ იქნას სკოლასა და ოჯახთან. იდეალურ შემთხვევებში, სასურველია ოჯახის სხვა წევრთა 
ჩართულობა, განსაკუთრებით კი, მამის, იმ შემთხვევაშიც კი, თუ მამა ვერ ახერხებს შეხვედრებზე და-
სწრებას, სასურველია მასთან სატელეფონო კომუნიკაცია, მისი საქმის კურსში ჩაყენება, მისი ჩართუ-
ლობის მნიშვნელობის ხაზგასმა და დაფასება (Peackok, Collett, 2010; Bordelon, Bradley, 2019).

გამოსავალზე ფოკუსირებული პრობლემის გადაჭრა

კონკრეტულ ქვეთავში ვეხებით ასა-ს მქონე მოსწავლეების იმ პრობლემებს, რომლებიც სკოლაში 
ფიქსირდება და სასკოლო სივრცეს უკავშირდება. ამ შემთხვევაში პრობლემის მოგვარება, ძირითა-
დად, მასწავლებლის საზრუნავია. თუმცა, უნდა გავითვალისწინოთ, რომ ეს პრობლემა თავად მშო-
ბლებსაც ეხება, ვინაიდან მათ ბავშვთან ურთიერთობის ხანგრძლივი გამოცდილება აქვთ და ბავშვის 
შესახებ ყველაზე დიდ ინფორმაციას ფლობენ. ამიტომ პრობლემის გადაჭრის გზების საძიებლად 
ისინი ყველაზე სანდო და საჭირო წყაროს წარმოადგენენ. მშობლებმა ყველაზე უკეთ იციან თავიანთ 
შვილის პრობლემის გადაჭრის რომელი ხერხებია უფრო მეტად ეფექტური, ხოლო რომელი – უფრო 
ნაკლებად. აღსანიშნავია ისიც, რომ ხშირად შეხვდებით სიტუაციას, სადაც მშობლებს პრობლემის 
გადაჭრის ბევრი წარუმატებელი ისტორია აქვთ, რაც მათ სკეპტიკურად განაწყობთ ამ საკითხების გა-
ნხილვისადმი. რამდენადაც ჩართულები და პრობლემის გადაჭრაზე ორიენტირებულები უნდა იყვნენ 
მშობლები, იმდენად ყველა მშობელს, პირველ რიგში, სურს რომ პრობლემა საერთოდ არ არსებობ-
დეს. მშობლებს ხშირად ფიქრობენ, რომ პრობლემის გადაჭრასთან დაკავშირებით მათ მეტი გამოც-
დილება აქვთ და თავიანთი პრობლემის საკითხში „თვითონ უფრო მეტი იციან“. ეს მასწავლებლებისა 
და სპეციალისტებისთვის, ერთი მხრივ, სახარბიელო გარემოს ქმნის – მათ არ უწევთ დამატებითი პა-
სუხისმგებლობის აღება. ამ შემთხვევაში უფრო მარტივია მშობლებთან ერთად პრობლემის გადაჭრის 
თითოეული ეტაპის განხილვა, რაც პრობლემის გადაჭრის ხერხის ეფექტურობას გამოავლენს ან სხვა 
შემთხვევაში, ჩარევისა და მოგვარების გზის შეცვლის კონსტრუქციულ საშუალებას იძლევა .

ქვემოთ მოცემულია გამოსავალზე ფოკუსირებული პრობლემის გადაჭრის დიაგრამა. აღსანიშნა-
ვია, რომ ეს მოდელი ამჟამინდელი მდგომარეობის შესახებაა – რა პრობლემა არსებობს ამჟამად და 
როგორ შეიძლება მისი მოგვარება – შესაბამისად, ნაკლებად აქცევს ყურადღებას პრობლემის აღმო-
ცენების მიზეზებს. ვინაიდან ეს მიდგომა წარსულზე არ ორიენტირდება და ფსიქოპათოლოგიურ მექა-
ნიზმებს არ ეძებს, მშობლებიც ნაკლები წნეხის ქვეშ არიან და ნაკლებად გრძნობენ თავს პრობლემის 
აღმოცენებაში ეჭვმიტანილად. ამ მიდგომის გამოყენებისას, მთავარია გვახსოვდეს, რომ მთავარი 
მიზანია არა პრობლემის შეფასება, არამედ მშობლების მოსმენა პრობლების გადაჭრის ეფექტურ ხე-
რხებზე, რომელიც აპრობირებულია და მუშაობს (Porter, 2008).

პირველი ფაზა – პრობლემის განსაზღვრა

გამოსავალზე ფოკუსირებული მუშაობის პირველი ნაბიჯი პრობლემის განსაზღვრაა. შესაბამისად, 
უნდა აღწეროთ, რა ხდება, როცა პრობლემა წამოიჭრება და ვინ როგორ რეაგირებს ამ პრობლემაზე. 
ამ დროს თქვენ ფაქტებთან დაკავშირებით კონსენსუსის მიღწევას არ ცდილობთ, უბრალოდ, გჭირ-
დებათ გაიგოთ თუ როგორ აღიქვამენ ოჯახის წევრები პრობლემას. არ არის აუცილებელი ამ დამო-
კიდებულებებს ეთანხმებოდეთ, უბრალოდ, ეს ინფორმაცია მათი მოქმედების მიზნების მიხვედრაში 
დაგეხმარებათ. 14 

1. პრობლემის განსაზღვრა - როგორ
განსაზღვრავს პრობლემას მასში

ჩართული პირი.

2. პრობლემის გავლენის და
მასშტაბების წარმოდგენა- აღწერეთ 

პრობლემის ხანგრძლივობა, მასშტაბი და 
სიღრმე (სიმწვავე).

3. მიზნების გახმოვანება - პრობლემის
მქონე პირებისთვის რა არის 

ცხოვრებისეულად მნიშვნელოვანი.

4. იპოვეთ გამონაკლისები -
გამოიკვლიეთ სიტუაციები, როცა 

პრობლემა არ არსებობდა ან ნაკლებად 
მწვავე იყო; იკვლიეთ, რა იწვევდა. ამას.

5. განაზოგადეთ პრობლემის გადაჭრის
ხერხები - პრობლემაში ჩართულ პირებს
რეკომენდაცია გაუწიეთ რომ წარსულში
გამოყენებული პრობლემის გადაჭრის 

წარმატებული ხერხები კვლავ გამოიყენონ.

6. შენიშნეთ და ხაზი გაუსვით პროგრესს -
გამოავლინეთ გამონაკლისები; 

გააძლიერეთ ცვლილებები; განამტკიცეთ 
გადაჭრის ხერხები; დაიწყეთ თავიდან.

7. დაგეგმეთ პროგრესის შენარჩუნება -
დაგეგმეთ თუ როგორ გაუმკლავდეთ

რეგრესს; დაგეგმეთ როგორ გაუმკლავდეთ 
გაუთვალისწინებელ გამოწვევებს.

მეორე ფაზა – პრობლემის გავლენის რეპრეზენტაცია

პრობლემის გავლენის რეპრეზენტაცია გულისხმობს პრობლემის ყოველმხრივ დახასიათებას – 
რამდენი ხანია, რაც პრობლემა გრძელდება? რამდენად მწვავეა? არის თუ არა შემთხვევევბი, რომ 
სიმწვავე იკლებს და/ან იმატებს? თუ კი, როდის? ეს პრობლემა ყოფილა თუ არა ადრეც, თუ კი, როგორ 
მოგვარდა? რამდენად ფართომასშტაბიანია ეს პრობლემა – მხოლოდ სკოლაში ვლინდება თუ სახლში 
და/ან სხვა სოციალურ გარემოში? და ა.შ.

მესამე ფაზა – მიზნების გახმოვანება

იმისთვის, რომ ცვლილებას სწორი მიმართულება მივცეთ, მიზნები უნდა იყოს კონკრეტული, რეალუ-
რი და გაზომვადი, რაც გაუმჯობესების დანახვის საშუალებას მოგვცემს. დასახული მიზნები შინაა-
რსიანი უნდა იყოს და მიზნის შემსრულებელს მოტივაციას უნდა აძლევდეს. ამისათვის პრობლემის 
მქონე პირები უნდა გამოკითხოთ – რისი გაუმჯობესება სურთ, ხვალ რომ პრობლემა აღარ ჰქონდეთ, 
რა კომპონენტები იქნებოდა მოგვარებული? მასთან საუბრით უნდა გამოყოთ მათივე სასურველი მიზ-
ნები (Porter, 2008).

მეოთხე ფაზა – იპოვეთ გამონაკლისები

ამ ფაზაში პრობლემა ან აღარ იჩენს თავს ან მისი ინტენსივობა შემცირებულია. ამ შემთხვევაში ორი-
ენტაცია აღებული გვაქვს იმაზე, თუ როგორ შემცირდა/აღმოიფხვრა პრობლემა და რამ შეუწყო ამას 
ხელი. ამისთვის დაგჭირდებათ პრობლემაში ჩართულ პირთა გამოკითხვა:

 y იცით, როგორ მოხდა ეს?
 y რაიმე ნაბიჯები გადადგით, რამაც აქამდე მიგიყვანათ?
 y რა გააკეთეთ ამის მისაღწევად?
 y რაზე ფიქრობდით მაშინ, როცა ამას აკეთებდით?

სხვა კითხვები ეხება პიროვნების იდენტობას:
 y რას გეუბნება ეს ყოველივე თქვენ მიერ პრობლემის კონტროლის შესაძლებლობის შესახებ?
 y რას გეუბნებათ ეს თქვენთვის ცხოვრებისეულად მნიშვნელოვანი საკითხების შესახებ?
 y პრობლემის აქტუალობის პერიოდში რას ფიქრობდით თქვენს თავზე? ახლა რას ფიქრობთ 

თქვენს თავზე?
 y შეგიძლიათ მომიყვეთ თქვენი ცხოვრების სხვა პერიოდის შესახებ, როცა თქვენი ცხოვრების 

უკეთესობისკენ შესაცვლელად კონკრეტულ ნაბიჯებს დგამდით?

მეხუთე ფაზა – განაზოგადეთ პრობლემის გადაჭრის ხერხები

პრობლემის გადაჭრის ხერხების გაფართოება გულისხმობს პრობლემაზე მომუშავე პირების წარსულ-
სა და მომავალს შორის კავშირს. პრობლემის მოგვარებისას 4 ტიპის გამოსავალს შეხვდებით: 1. რომე-
ლმაც მოაგვარა პრობლემა; 2. რომელმაც ვერ მოაგვარა პრობლემა; 3. რომელიც განიხილეთ, მაგრამ 
არ გამოგიყენებიათ; 4. რომელიც სხვებმა გირჩიეს თავიანთი გამოცდილების საფუძველზე. თქვენ შე-
გიძლიათ ეს ოთხივე მიმოიხილოთ და გაითვალისწინოთ სამომავლო გამოყენებისთვის (Porter, 2008).

მეექვსე ფაზა – შენიშნეთ და ყურადღება გაამახვილეთ პროგრესზე

პროგრესზე ყურადღების მიქცევა და ხაზგასმა პრობლემის გადაჭრაში ჩართული პირების წახალისე-
ბის, განმტკიცებისა და სამომავლო მოტივირებისთვისაა. ეს გულისხმობს, რომ მათ ახალი უნარები 
შეიძინეს და ახლა უფრო მეტი ცოდნა, თავდაჯერებულობა და გამოცდილება აქვთ. ამ კომპონენტის 
შესრულებისას ყველანაირ უარყოფით შეფასებას ან შეხსენებას ვერიდებით – რა ვერ გააკეთეს, რა 
გამორჩათ, რა შეიძლებოდა უკეთ გაეკეთებინათ და ა.შ. ფაქტობრივად, ამ ფაზაზე პრობლემაში ჩა-
რთული პირების წინსვლა იკვეთება. აღნიშნეთ ის წინსვლებიც, რასაც, ზოგადად, ატყობთ, მაგრამ 
ფიქრობთ, რომ პირდაპირ პრობლემის გადაჭრასთან კავშირში არ არის.

მეშვიდე ფაზა – დაგეგმეთ პროგრესის შენარჩუნება

ხშირად იქნება შემთხვევები, როცა სხვადასხვა ცხოვრებისეული მოვლენა ან სტრესი პიროვნებას 
უბიძგებს ძველი ჩვევებისა და მიდგომების გამოყენებისკენ. ამისთვის ჩვენ მშობლები წინასწარ უნდა 
შევამზადოთ და საქმის კურსში ჩავაყენოთ – რომ იქნება მოვლენები და წინააღმდეგობები, რომელთა 
გადალახვაც მოგვიწევს, ამისთვის ყურადღება არასდროს უნდა მოვადუნოთ, და მუდმივ მზადყოფ-
ნაში უნდა ვიყოთ, ყოველთვის უნდა გვახსოვდეს ის მიდგომები და პრობლემის გადაჭრის ხერხები, 
რომლებიც ახლა გვაქვს, რათა სამომავლოდაც გამოვიყენოთ (Porter, 2008).

ეფექტური თანამშრომლობის ბარიერები

გვჯერა, რომ სახლსა და სკოლას შორის თანამშრომლობა ხშირად ეფექტური ინტერვენციის წინაპი-
რობაა, თუმცა იმასაც ვიაზრებთ, რომ ამ თანამშრომლობას თან ახლავს ბარიერები, რომელთა ნაწი-
ლიც ზემოთ უკვე აღვნიშნეთ. ვიზიტების დრო, ტრანსპორტირებისა და ბავშვის მოვლის საკითხები, 
მენტალურ ჯანმრთელობასთან ასოცირებული სტიგმა, ადეკვატური ან არასწორად აღქმული წინააღ-
მდეგობრივი პოზიცია სკოლის პერსონალის მხრიდან, უდავოდ, პოტენციურ დაბრკოლებებს წარმოა-
დგენს. ასევე გასათვალისწინებელია მშობელთა სასკოლო გამოცდილებაც, რაც, შესაძლოა, სულაც არ 
აღმოჩნდეს პოზიტიური. ეს უარყოფითი გამოცდილებები შესაძლოა იყოს სხვადასხაგვარი: როგორც 
მასწავლებლის მხრიდან დამცირება, ასევე ბავშვების მიერ გარიყვა. ზოგიერთი ეთნიკური უმცირესო-
ბების წარმომაგდენელი ოჯახები, წარსული გამოცდილებებიდან გამომდინარე, სკოლის სისტემას შე-
იძლება სკეპტიკურად უყურებდნენ. ზოგიერთ მშობელს, შესაძლოა, მენტალური ჯანმრთელობის პრო-
ბლემა ჰქონდეს და ამიტომ ვერ ახერხებდეს თანამშრომლობით ინტერვენციაში აქტიურად ჩართვას. 
ყველა ამ საკითხს შეუძლია გავლენა მოახდინოს მშობლის მიერ სასკოლო სისტემის აღქმასა და ბა-
ვშვის განათლებაში მონაწილეობის მიღების სურვილზე. თუ მშობლებს მგრძნობიარედ მივუდგებით 
აღნიშნულ საკითხებთან დაკავშირებით, შესაძლოა, გავიგოთ, თუ როგორ აღიქვამენ ისინი თავიანთი 
შვილის პრობლემებს და დავეხმროთ პროაქტიული გზით ჩაერთონ პროცესში. სკოლის თანამშრო-
მელს შეუძლია აღიაროს, რომ სპეციალური საჭიროების მქონე ინდივიდებს საგნმანათლებლო სისტე-
მა ყოველთვის ისე ვერ უწყობს ხელს, როგორც საჭიროა და სწორედ მშობლებთან სწორი მიმართუ-
ლებით თანამშრომლობა მნიშვნელოვნად შეუწყობს ხელს ინდივიდების სპეციალური საჭიროებების 
გათვლისწინებას (Coleman, 2013; Bordelon, Breadly, 2019).

სამწუხაროდ ზოგიერთი მშობელი, რომელიც მონდომებულია იმუშაოს სკოლის მასწავლებლებ-
თან და სპეციალისტებთან ერთად, აწყდება სირთულეს – სკოლის პერსონალი ხშირად მიჩვეულია 
პრობლემების შიდა მოგვარებას და თვლიან, რომ თანამშროლობითი ინტერვენცია მეტ დროსა და 
ძალისხმევას მოითხოვს. შესაბამისად, საჭიროა სკოლის პერსონალმა აქტიურად ჩართოს მშობელი 
ინტერვენციის პროცესში, დაანახვოს მისი ჩართულობის მნიშვნელოვობა და ინტერვენციის ყველა 
საფეხურზე საქმის კურსში ჩააყენოს. სასურველია, რომ ინტერვენციის სავარაუდო შედეგები მასწა-
ვლებელსა და მშობელს გააზებული ჰქონდეს და მათი მოლოდინები ერთმანეთისა და რეალობის შე-
საბამისი იყოს. მშობელმა უნდა იცოდეს. სასკოლო გარემოში ინტერვენცია რას წარმოადგენს და რა 
სერვისს იღებს მისი ბავშვი. ასევე, მასწავლებელმა უნდა იცოდეს ბავშვს სახლში როგორი გარემო 
და მშობლის როგორი ხელშეწყობა აქვს. იმის მიუხედავად, თუ რა მოცულობისაა მშობლის ნებისმი-
ერი ჩარევა, რომელიც ინტერვენციისთვის ხელშემწყობია, ის უნდა აღინიშნოს და დაფასდეს. აღსა-
ნიშნავია, რომ სკოლის პერსონალი მშობელს ხშირად ეხმარება სახლის პირობებში ინტერვენციის 
დასაგეგმად და რეკომენდაციებს აძლევს, თუმცა მათ ამ შრომის გაწევს მუდმივი რესურსი არ აქვთ. 
ეს როგორც სკოლის პერსონალს, ასევე, მშობლებსაც გათავისებული უნდა ჰქონდეთ (Peackok, Collett, 
2010; Coleman, 2013).

უნდა შევეხოთ სკოლის ფსიქოლოგთა როლსაც, ხშირად სკოლის ფსიქოლოგები მოიაზრები-
ან მხოლოდ შეფასების პროცედურაში, თითქოს ინტერვენცია მათ არ ეხებათ. ეს დამოკიდებულება 
უმეტესად გამოწვეულია მოსწავლეთა დიდი რაოდენობის, ხოლო სკოლის ფსიქოლოგის შეზღუდული 
დროითი და ფიზიკური რესურსის გამო – მათ, უბრალოდ, ინტერვენციის დრო არ რჩებათ, თუმცა, ეს არ 
ნიშნავს, რომ ინტერვენცია მათი საქმიანობის ნაწილი არ არის. რესურსის არსებობის შემთხვევაში, 
სკოლის ფსიქოლოგი ინტერვენციის პროცესში აუცილებლად ჩართული უნდა იყოს.

დამატებით ბარიერს წამროადგენს მშობელთა ინფორმირებულობა და მათი უკუკავშირი – ზოგ-
ჯერ მშობლებმა არ იციან ბავშვის პრობლემების არსებობა ან/და ინტერვენციის შესახებ არ აქვთ 
ინფორმაცია; არ იციან ინტერვენციის მიზანი და შინაარსი. დამატებითი ძალისხმევა საჭიროა მშო-
ბელთა ინფორმირების შემოწმებისთვის – რამდენად კარგად და სწორად გაიგეს შეხვედრაზე დასმუ-

ლი/განხილული საკითხი. ამისთვის სასურველია სკოლის პერსონალმა მშობელს სხვადასხვა კითხვა 
დაუსვას იმის შესამოწმებლად, რამდენად კარგად და სწორად გაიგო მშობელმა აქტუალური საკითხი. 
მშობლები ხშირად უნდა მარაგდებოდნენ სხვადასხვა ინფორმაციით – იქნება ეს მოკლე გზამკვლევი, 
მეილი, ვიდეოჩანაწერი, დოკუმენტური ფილმი თუ სხვა. ასევე ხშირია შემთხვევა, როცა სკოლის რე-
სურსი არ არის საკმარისი, და საჭიროა ბავშვისა და მშობლის სხვა ცენტრში რეფერირება (Peackok, 
Collett, 2010; Bordelon, Bradley, 2019).

ცხრილი 2. მასწავლებლის მშობელთან თანამშრომლობის ბარიერები (Peackok, Collett, 2010).

თანამშრომლობის ძირითადი 
ბარიერები

პოტენციური გამოსავალი

სისტემური დონის ბარიერები • მოკლევადიანი პერსპექტივა – მოკლევადიანი შეთავაზება, როგორიც 
არის სამშეხვედრიანი მშობლების ჯგუფი, შესაძლოა, მეტად მოსა-
ხერხებელი და მისაღები იყოს კოლეგებისა და ადმინისტრატორე-
ბისთვის;

• მონაცემების მოგროვება – ინტერვენციების ეფექტურობის დამადა-
სტურებელი მონაცემები დამაჯერებელია არა მარტო ადმინისტრატო-
რებისთვის, არამედ გადაწყვეტილების მიმღები ცენტრალური პირე-
ბისთვისაც (მაგ., მშობლის კმაყოფილება, სესიებზე დასწრება, მასწა-
ვლებლის კმაყოფილება);

• რა მუშაობს სხვაგან? – ინფორმაციის მოძიება კოლეგებთან, რომლე-
ბიც სხვაგან მუშაობენ და გაუზიარეთ თქვენს თანამშრომლებს, გან-
საკუთრებით კი, იმ შემთხვევაში, თუ ემპირიული მონაცემებიც თან 
ახლავს გამოცდილებას;

• მომთმინება– სისტემები ძალიან ნელა იცვლება. თუნდაც მცირე, მა-
გრამ ხარისხინი სერვისი კარგ რეპუტაციას უზრუნველყოფს და თანა-
მშრომლური ინტერვეციის ღირებულებას უსვამს ხაზს.

მშობლის ჩართულობის/და-
სწრების სიმწირე

• იფიქრეთ პრაქტიკულად – რამდენადაც სასარგებლო უნდა იყოს, სა-
ვარაუდოა, რომ მშობლები უფრო ფოკუსირებულ და მოკლევადიან 
პროგრამებს მეტად დაესწრებიან, ვიდრე გრძელვადიანს. ზოგიერთი 
ოჯახის დასწრების უზრუნველსაყოფად კი გარემოს მორგება იქნება 
საჭირო (მაგ., მოქნილი გრაფიკი);

• მოიძიეთ რა არის საჭირო/სასურველი – ყოველთვის გამოიკითხეთ მშო-
ბლებსა და მასწავლებლებთან საჭიროებები (მშობლებთან დამატე-
ბით სასურველია დასწრების და ზრდის ხელშემწყობი საჭიროებების 
გამოკვეთა);

• რეკლამირება – სერვისის არსებობისა და შინაარსის რეკლამირება.

წინააღმდეგობა • მონაწილეობის მიღების ნორმალიზება – პროგრამების არსებობა ოჯა-
ხების ფართო სპექტრის შესაბამისად, ისევე, როგორც სამიზნე ინტე-
რვენციები კლინიკურად მნიშველობანი ქცევითი პრობლემების მქო-
ნეთათვის, რაც სტიგამიტაციის შემცირებას შეუწყობს ხელს;

• მიზეზების შეფასება – წინააღმდეგობის სავარაუდო მიზეზების გა-
ნხილვა, როგორიც არის წინა გამოცდილება, კონფიდენციალურობის 
საკითხები და დეზინფორმაცია;

• მოტივაციური გაძლიერება – შეაფასეთ მშობლის მოტივაციის დონე და 
შეადგინეთ მოტივაციის გაძლიერების სტრატეგიები.

ოჯახის და სკოლის თანამშრომლობის ეთიკური და იურიდიული საკითხები

ოჯახისა და სკოლის თანამშრომლობისას ზოგიერთი ეთიკური და იურიდიური საკითხი განხილვას სა-
ჭიროებს. ეს მოიცავს შემდეგ საკითხებს: კომპეტენციის ფარგლებში პრაქტიკას, კონფიდენციალო-
ბის, მოსწავლის უფლებების დაცვას და ადეკვატური ინფორმირებული თანხმობის უზრუნველყოფას.

კომპეტენცია

სკოლის მომსახურება ოჯახების გაძლიერების და მხარდაჭერის მიზნით, ბევრ განსხვავებულ უნარს, 
კარგ დაგეგმვას და კოორდინაციას გულისხმობს. მიღებული განათლება და გამოცდილება მნიშვნე-

ლოვნად შეიძლება განსხვავდებოდეს ერთმანეთისგან, განსაკუთრებით, სპეციფიკურ სფეროებს შო-
რის (მაგ.: სკოლის ფსიქოლოგია, სკოლის კონსულტირება, სკოლის სოციალური მუშაობა, მასწავლებ-
ლის მოსამზადებელი პროგრამები). მაგალითად, სკოლის ერთ ფსიქოლოგს, შესაძლოა, შეფასებაში 
ჰქონდეს ტრენინგი და სუპერვიზია გავილილი მაშინ, როცა მეორეს – ინტერვენციასა და კონსულ-
ტირებაში. ამასთან, სკოლის პერსონალის გამოცდილება და პრაქტიკა განსხვავებულია. მხოლოდ 
ტრენინგი არ არის საკმაირის ინტერვენციისთვის საჭირო კომპეტენციის მოსაპოვებლად. ამასთან, 
ზოგიერთ ინტერვენციას კომპეტენციის მინიჭებისთვის საკმაოდ კონკრეტული სახელმძღვანელოე-
ბი აქვს ტრენინგებთან დაკავშირებით, მაშინ, როცა ზოგიერთი ინტერვენციის პროგრამა საკმაოდ ბუ-
ნდოვანია. როდესაც სახელმძღვანელოები ბუნდოვანია, აუცილებელია კოლეგისგან კონსულტაციის 
ან სუპერვიზიის მიღება. მუდმივად საჭიროა უწყვეტი განათლების მიღება და ლიცენზიის/სერტიფი-
ცირების პერიოდული განახლება.

პროფესიული ეთიკა გულისხმობს, რომ მომსხურების მიმწოდებელმა კლიენტს დელიკატურად 
აღუწეროს თავისი კომპეტენციის დონე და ფარგლები. მაგ., მშობლებმა ფსიქოლოგს შეიძლება ხში-
რად დაუსვან შეკითხვები მედიკამენტების შესახებ და ამ შემთხვევაში ფსიქოლოგმა აუცილებლად 
უნდა აუხსნას თავისი კომპეტენციის ფარგლები და გადაამისამართოს შესაბამის სპეციალისტთან; ან 
მასწავლებელს დაუსვან შეკითხვა თავიანთი შვილის ფსიქოლოგიური პრობლემების ხასიათის შესა-
ხებ, რაც ბუნებრივია, არ არის მასწავლებლის კომპტენცია. ზოგიერთი მშობელი კომპეტენციის შესა-
ხებ კითხვებს პირდაპირ უსვამს სპეციალისტს, რამაც შესაძლოა გარკვეული უხერხულობის განცდა 
ან თავდასხმის შეგრძნება გამოიწვიოს, თუმცა, ჩვენ ამ დამოკიდებულებას მივესალმებით, ვინაიდან 
იგრძნობა, რომ მშობლები ღრმად არიან საკითხში ჩახედულები. არის მშობელთა კიდევ ორი კატეგო-
რია, ერთი, რომელსაც ერიდება მსგავსი კითხვების დასმა, ხოლო მეორე, რომლებიც კომპეტენტურე-
ბი არ არიან მსგავს საკითხებში და არ იციან, რა კითხვები შეიძლება დასვან. ამ შემთხვევებში მომსა-
ხურების მიმწოდებელმა თავად უნდა აუხსნას და ხაზი გაუსვას თავის გამოცდილებასა და კომპეტენ-
ციას (Peackok, Collett, 2009).

პროფესიული ურთიერთობები

სკოლის მენტალური ჯანმრთელობის ბევრმა პროფესიონალმა იცის კლიენტებსა და თანამშრომლებ-
თან კარგი ურთიერთობის შენარჩუნების მნიშვნელობა. აღსანიშნავია, რომ ერთი სპეციალისტი შე-
საძლოა მუშაობდეს ბავშვთან, მშობლებთან და მასწვლებლებთან, შესაბამისად, მნიშვნელოვანია, 
თავიდანვე განისაზღვროს, კონკრეტულ ინტერვენციაში ვინ არის კლიენტი. ამ საკითხთან დაკავშირე-
ბით აზრთა სხვადასხვაობასაც ვაწყდებით, მაგალითად, ამერიკის ფსიქოლოგთა ასოციაციის კოდექ-
სის მიხედვით, სპეციალისტი რამდენიმე კლიენტს ემსახურება და კლიენტის იდენტიფიცირება ინტე-
რვენციის დასაწყისში უნდა მოხდეს. ფსიქოლოგები შეიძლება ერთდროულად რამდენიმე კლიენტს 
ემსახურებოდნენ, თუმცა, ინტერესთა კონფლიქტის შემთხვევაში, ბავშვის/მოსწავლის ინტერესები 
უპირატესია. ის, თუ ვინ არის ძირითადი კლიენტი, ხშირად დამაბნეველია ბავშვისა და ოჯახებისთვის. 
მაგალითად, თუ ფსიქოლოგი ძირითადად მშობლებთან მუშაობს ქცევითი სტრატეგიების გაუმჯობესე-
ბის მიზნით, მშობლებმა შესაძლოა იფიქრონ, რომ ისინი არიან პირველადი კლიენტები, თუმცა, ფსი-
ქოლოგს შეიძლება მიაჩნდეს, რომ ბავშვია მთავარი კლიენტი. ამიტომაც სასურველია კლიენტი ინტე-
რვენციის დასაწყისში მკაფიოდ გამოიყოს – ანუ ვინ არის ინტერნვეციის მთავარი სამიზნე და უმეტეს 
შემთხვევაში, პირველ რიგში, ბავშვის/მოსწავლის ინტერესები იქნეს გათვალისწინებული (Peackok, 
Collett, 2009).

პრივატულობა/კონფიდენციალურობა

ვინაიდან ოჯახისა და სკოლის თანამშრომლობა რამდენიმე მხარის ჩართულობას მოითხოს, ეს ხში-
რად კონფიდენციალურობის საკითხში პრობლემებს წარმოქმნის. მასწავლებლების და ფსიქოლო-
გების პროფესიული ეთიკური კოდის მიხედვით, კლიენტის მხრიდან გაზიარებული ინფორმაცია კო-
ნფიდენციალური უნდა დარჩეს, გარდა კანონით გათვალისწინებული შემთხვევებისა (მაგალითად, 
ბავშვზე ძალადობა, უგულებელყოფა, საკუთარ თავზე ან სხვაზე ზიანის მიტანაში ეჭვმიტანილობა). 
არასრულწლოვან ბავშვთან მუშაობისას არის შემთხვევები, როცა მშობლები ბავშვის მენტალური ჯა-
ნმრთელობის ჩანაწერებს ითხოვენ. მშობლებს ინფორმაციის მოთხოვნა სკოლის გარეთ არსებული 
ბავშვის სხვა სპეციალისტებისთვისა შეუძლიათ (მაგ., პედიატრი, ნევროლოგი, ფსიქოლოგი). სკოლამ 
უნდა იცოდეს, რომ თუ სურთ არასასკოლო პროვაიდერებისგან ინფორმაციის მიღება, ამაზე წერილო-

ბით თანხმობა მშობელმა უნდა განაცხადოს. ოჯახისა და სკოლის თანამშრომლობისას აუცილებელია 
ჩართულმა მხარეებმა კონფიდენციალობისა და პრივატულობის საზღვრები იცოდნენ. საქართველოს 
კანონი პერსონალურ მონაცემთა დაცვის შესახებ არეგულირებს კონფიდენციალობასთან დაკავში-
რებით საკითხებს და სკოლის პერსონალი კარგად უნდა იცდნობდეს აღნიშნულ საკანონმდებლო რე-
გულაციებს, ასევე ბავშვთა უფლებების საერთაშორისო კონვენციას, საქართველოს კანონს ბავშვის 
უფლებათა შესახებ. მშობლების არჩევანია თუ რა ხარისხით გაამჟღავნებენ ბავშვთან დაკავშირებით 
ინფორმაციას სკოლის წარმომადგენლბეთან. სპეციალური საგანმანათლებლო საჭიროების მქონე 
მოსწავლის მშობლებმა ბავშვის საჭიროებების და სკოლის კლიმატის და ორგანიზაციული კულტუ-
რის გათვალისიწინებით უნდა განსაზღვროს თუ რა ინფორმაციას მიაწოდებს სკოლას. სკოლის ადმი-
ნისტრაცის კი აქვს კანონით გათვალისწინებული მოთხოვნები ბავშვის საგანმანათლებლო საჭირო-
ების განსაზღვრის მიზნით. აღნიშნული ინფორმაცის ბავშვის შესახებ კონფიდენციალურია და სკოლა 
ვალდებულია ის დაიცვას (Peackok, Collett, 2009).

ინფორმირებული თანხმობა

მშობლებს და მოსწავლეებს აუცილებლად უნდა წარედგინოთ ინფორმირებული თანხმობის ფორმა, 
რათა გადაწყვიტონ, უნდათ თუ არა სკოლის მიერ შეთავაზებულ ინტერვენციაში ჩართვა. როდესაც 
კლიენტს არ შეუძლია უზრუნველყოს იურიდიული თანხმობა (მაგალითად, არასრულწლოვნები), მო-
მსახურების მიმწოდებელი სკოლა ვალდებულია, წარადგინოს შეთავაზებული ინტერვენციის აღწერა 
და მიიღოს მშობლის/მეურვის წერილობითი თანხმობა. ინფორმირებული თანხმობა უნდა მოიცა-
ვდეს: კონფიდენციალობის მიმოხილვას და მის საზღვრებს; მომსახურების მიმწოდებლის კომპეტენ-
ციის არეალს და გამოცდილებას; შეთავაზებული შეფასებების აღწერას და ჩარევებს (მაგ., ხანგრძლი-
ვობა, სწავლა-სწავლების მიმართულება, მიდგომა) და ნებისმიერი შესაძლო რისკებისა და ალტერნა-
ტივების აღწერას. ნამდვილი ინფორმირებული თანხმობა მეტია, ვიდრე უბრალო ხელმოწერილი ფუ-
რცელი: ეს უნდა იყოს პროცესი, სადაც რწმუნდებით, რომ მონაწილეებმა იციან ინტერვენციის ყოველ 
ეტაპზე რას უნდა ელოდნენ. მაგალითად, პრობლემური ქცევის ჩაქრობამდე მომსახურების მიმწოდე-
ბელმა მშობელს შეიძლება უთხრას: „სავარაუდოა, რომ როცა ბავშვის ქცევაზე საპასუხო რეაქცია არ 
გექნებათ, ბავშვის ქცევა გაუმჯობესებამდე გარკვეული დროით გაუარესდება. მზად ხართ დროებითი 
გაუარესებისთვის?“. მშობლებმა შეიძლება პირდაპირ არ დასვან კითხვები, მათ ხშირად აქვთ შეკი-
თხვები და არასწორი წარმოდგენები სკოლის ფსიქოლოგიური და საგანმანათლებლო მომსახურების 
შესახებ. ინფორმირებული თანხობის პროცესი საშუალებას გაძლევთ, განიხილოთ მოლოდინები და 
მიდგომის შეზღუდვები (Peacock & Collet, 2010).

მასწავ ლებ ლისა და მშობლის კომუნიკაცია

მასწავლებლისა და მშობლის კომუნიკაცია ძალიან მნიშვნელოვანია და ბავშვთან წარმატებული მუ-
შაობის პროგნოზის ინდიკატორია. ამის მიუხედავად, მასწავლებლისა და მშობლის კომუნიკაცია ხშირ 
შემთხვევაში მარტივ საკითხს არ წარმოადგენს და საჭირო კომუნიკაციის დამყარება დიდ ძალისხმე-
ვასა და შრომას მოითხოვს. მასწავლებლებისთვის ამ ტიპის კომუნიკაცია საკმაო გამოწვევად აღიქმე-
ბა, განსაკუთრებით კი, დროის თვალსაზრისით – ინტერვიუებში მასწავლებლები ხშირად მასწავლებ-
ლისა და მშობლის კომუნიკაციის დამყარებისთვის აღნიშნავენ დროის დიდი ნაწილის საჭიროებას. 
მიუხედავად იმისა, რომ მშობლის მხრიდან თანამშრომლობას მასწავლებლები ძალიან აფასებენ, 
მათთვის სირთულეს წარმოადგენს სხვა პასუხისმგებლობებთან ერთად დამატებითი დროის გამოყო-
ფა. გარდა ზოგადი კომუნიკაციის დამყარებისა, მნიშვნელოვანია კომუნიკაციის ხარისხი, შესაბამი-
სად, ეს დამატებით დაბრკოლებას წარმოადგენს. ხშირად მოცემული კომუნიკაცია მასწავლებლების 
მხრიდან ცალმხრივია – ისინი მშობლებს საპასუხო რეაქციის მოლოდინის გარეშე უგზავნიან შეტყო-
ბინებებს ან რეპორტებს, მაგრამ საუკეთესო შედეგების მისაღწევად ორმხრივი კომუნიკაციის დამყა-
რებაა საჭირო.

სხვადასხვა პერსპექტივის მიხედვით, მასწავლებლისა და მშობლის კომუნიკაციური გაცვლა 
სხვადასხვანაირია. სკოლისა და ოჯახის ურთიერთობების კვლევამ ცხადყო, რომ მასწავლებლების 
სწავლებაა საჭირო იმის შესახებ, თუ როგორ ეურთიერთონ მშობლებს და, რომ მათ ბარიერებისა და 
მშობლის ჩართულობის სხვადასხვანაირი აღქმა აქვთ. კვლევის შედეგების მიხედვით, მასწავლებ-
ლების აზრით, მშობლების დაბალი ჩართულობა განპირობებული იყო პასუხისმგებლობის ნაკლებო-

ბით, ინდიფერენტულობით, მშობლის დაბალი განათლებით, მასწავლებლის მიმართ უპირატესობის 
განცდით, მასწავლებელთან კონფრონტაციის შიშით ან ჯანმრთელობის პრობლემებით. იმავე კი-
თხვის პასუხი მშობლების მხრიდან განსხვავებულ პერსპექტივას გვაძლევს. ისინი ასახელებენ, პირ-
ველ რიგში, დროის სიმწირეს, შემდეგ სკოლის სისტემაში თავდაჯერებულობის ნაკლებობას, მტრულ 
განწყობას, მრავალრიცხოვან ოჯახს, ინფორმაციის სიმწირესა და ჯანმრთელობის პრობლემებს. თუ 
დავაკვირდებით ერთადერთი პუნქტი, რომელსაც ორივე მხარე აფიქსირებს, არის ჯანმრთელობის 
პრობლემები. გასაკვირი არ არის, რომ ერთსა და იმავე საკითხზე განსხვავებული შეხედულებების 
გამო პრობლემის გადაჭრისთვის ეფექტური კომუნიკაცია და სტრატეგიები ვერ ყალიბდება ხოლმე 
(Porter, 2008).

კომუნიკაციური უნარები

კომუნიკაციური უნარები პირდაპირ პრობლემის მოგვარების გამოსავალი არ არის, თუმცა ის პრო-
ბლემის გადაჭრის მნიშვნელოვან ხერხს წარმოადგენს. მოსწავლეების მშობლებთან კომუნიკაცია 
დამოკიდებულია კომუნიკაციის შინაარსსა და სტილზე. ისეთი ფაქტორები, როგორებიცაა: შეხვედრე-
ბის მუდმივობა, დროულად მისვლა, ორგანიზებულობა, მზაობა და სტაბილურად მოვალეობების შეს-
რულება – თქვენი კომუნიკაციის ხარისხიანობას განაპირობებს.

ავთენტური კომუნიკაცია თქვენი ღირებულების რწმენასა და მშობლების პოზიციაზეა დაფუძნებული. 
მოსწავლის მშობლებთან მაღალი ხარისხის კომუნიკაცია საშუალებას გაძლევთ იმ ინფორმაციაზე 
გქონდეთ წვდომა, რომელიც მშობლებს თავიანთი შვილების შესახებ აქვთ, რაც თავისთავად გეხმა-
რებათ, გაიგოთ და, რაც მთავარია, უპასუხოთ მოსწავლის საჭიროებებს. კარგი კომუნიკაცია თქვენ-
სა და მშობელს შორის ნდობას აყალიბებს და ურთიერთმხარდაჭერის შეგრძნებას ამყარებს (Porter, 
2008).

ცხრილი 3. თვითაღქმითა და მშობლის აღქმით განპირობებული კომუნიკაციური სტილები Source: 
adapted from Raffaele & Knoff (1999, p. 455). (Porter, 2008)

კარგად ვარ არ ვარ კარგად

შენ ხარ კარგად • თანამშრომლობითი,
• მაღალი თვითეფექტურობა,
• მაღალი კოლექტიური ეფექტურობა,
• ფოკუსი გამოსავალზე.

• აღიარების ძიება,
• დაბალი თვითეფექტურობა,
• შეშინებული ან დამშვიდების პროცესში 
     მყოფი.

შენ არ ხარ  
კარგად

• პროფესიულად წარმართული,
• მაღალი თვითეფექტურობა,
• უნდობელი, ტურფიზმი.1

• იზოლაცია,
• დაბალი თვითეფექტურობა,
• მშობლებთან კომუნიკაციის დაბალი 
     ხარისხი და რაოდენობა.

ინტერაქციის სტილი

მასწავლებლების მიერ „ზემოდან ქვემოთ“ ან დიდაქტიკურმა სწავლებამ შესაძლოა უნებლიედ გაა-
ჭიანუროს მშობლებთან ინტერაქცია და პროფესიაზე ფოკუსირებულ კომუნიკაციის ჩარჩოში მოაქცი-
ოს. საპირისპიროდ, მშობელზე ფოკუსირებული კომუნიკაცია მოითხოვს მშობლებთან პატივისცემით, 
თბილ, პოზიტიურ და მგრძნობიარე რეაგირებას. ამ თვისებების გამოვლენით მშობლებში მასწავლებ-
ლოს მიმართ ნდობა იზრდება (Porter, 2008).

პატივისცემა

მშობლებისა და მოსწავლეების პატივისცემა მასწავლებლის პროფესიის ქვაკუთხედია. პატივისცემის 
და მხარდაჭერის გარემოს შექმნაზეა დამოკიდებული პედაგოგიური წარამტებები ყველა მოსწავლე-
სთან. მშობლებს სურთ, რომ მასწავლებელმა არა მხოლოდ შეაფასოს მათი შვილი და ცოდნა გადა-
სცეს, არამედ მასზე იზრუნოს და პატივი სცეს და ასწავლოს თვითეფექტურობა- ანუ ცოდნა იმისა, თუ 
რა შეუძლია და რწმენა იმისა, რომ რაც შეუძლია, იმას აუცილებლად გააკეთებს.

1 საკუთრი ტერიტორიის დაცვის მოთხოვნილება

ზოგიერთ შემთხვევაში (მაგალითად, სტრესის ფონზე) შეიძლება გვეგონოს, რომ მშობლები ბავ-
შვის ინტერესების საპირისპიროდ იქცევიან. ამ შემთხვევაში პატივისცემა არ გულსიხმობს მათი ქცე-
ვით ან ღირებულებებით აღფრთოვანებას ან დათანხმებას. იმ შემთხვევებში, როცა მშობლის ქცევას 
არ ეთანხმებით, უბრალოდ, შეგიძლიათ კრიზისულ სიტუაციასთან გამკლავებისთვის, გამოწვევების 
მიმართ მდგრადობისა და გაძლებისთვის შეაქოთ. კრიტიკულ სიტუაციებში ადამიანები ცდილობენ 
თავიანთი შესაძლებლობების მაქსიმუმი გამოავლინონ და ეს არ უნდა დავუკარგოთ (Porter, 2008) .

სითბო

მშობლებს ბავშვის მასწავლებლებთან ფორმალურ და დისტანციურ ურთიერთობას ყოველთვის 
ურჩევნიათ ემოციური ჩართულობისა და მხარდაჭერის მქონე ურთიერთობა. თუმცა, სხვადასხვა მი-
ზეზის გამო სითბო და მეგობრული დამოკიდებულება არ ნიშნავს მეგობრობას. პირველ რიგში, მასწა-
ვლებელს ფორმალური სამსახური აქვს, რომელშიც ხელფასს უხდია და მისი საქმიანობის მიზანი 
მოსწავლის სწავლება და მისი პოტენციალის გამოვლენაა. მოსწავლესთან მასწავლებლის ურთიე-
რთობა მისი სწავლების პროცესშია აქტიური. ამ ურთიერთობას თავისი საზღვრები აქვს. ეს ურთი-
ერთობა შეიძლება იყოს მეგობრული და თბილი, მაგრამ დისტანცია არსებობს, რადგან მოსწავლეს 
და მასწავლებელს განსხვავებული მოვალეობები და პასუხოსმგებლობები აქვთ. მეორე – ნატურალუ-
რი მეგობრობისგან განსხვავებით, მშობელთან ურთიერთობა გარკვეული მიზნის გამო მყარდება და 
ურთიერთგაგების ატმოსფერო მშობელთან კომუნიკაციაში მნიშვნელოვანია, თიმცა მეგობრობას არ 
ნიშნავს; მესამე – მეგობრობას საზღვრები არ აქვს, ამ შემთხვევაში კი, პროფესიული პასუხისმგებლო-
ბების მხრივ, საზღვრების დაცვაა საჭირო, რათა ინტერესთან კონფლიქტი და ექსპლუატაცია თავიდან 
იქნას არიდებული. საჭირო საზღვრების არარსებობის შემთხვევაში მშობლები ზედმეტად დამოკი-
დებულები ხდებიან მასწავლებელზე და ზედმეტ მოთხოვნებს აყენებენ; მეოთხე – მოსწავლის მშო-
ბელთან დამეგობრებამ, შესაძლო მასწავლებლის რეკომენდაციების უპირობო მიღება გამოიწვიოს, 
ამ შემთხვევაში მშობლები არ იქნებიან კრიტიკულნი და არ დასვამენ საჭირო კითხვებს, როგორც 
ამბობენ, „ბრმად მიენდობიან“ მასწავლებელს, რაც ამ ურთიერთობას საფრთხის ქვეშ დააყენებს; ასე-
ვე, შეიძლება მშობლებმა მასწავლებელთან მეგობრობა თავისი შვილის დაუმსახურებელი მიღწევე-
ბისთვის გამოიყენონ, მასწავლებლის ფავორიტიზმი კი ძალიან უსიამოვნო კლიმატს ქმნის კლასში 
და არ განაწყობს მოსწავლეებს საკუთარი შესაძლებლობები მაქსიმალურად გამოავლინონ; მეხუთე 
– ურთიერთობის გაფუჭებამ შესაძლოა ხელი შეუშალოს მასწავლებლის მუშაობას ბავშვთან (Porter, 
2008).

პოზიტიურობა

პოზოტიურობა მოსწავლესა და მის ოჯახზე დადებითი კუთხით ფიქრს, ასევე, თვითონ მასწავლებლის 
უნარებსა და ბავშვის პროგრესის შესაძლებლობაზე პოზიტურ ფიქრს გულისხმობს. ამასთან, ეს და-
ბალანსებული უნდა იყოს გულწრფელობით. იმ შემთხევაში, თუ ბავშვს სკოლაში სირთულეები აქვს, 
რა გარემოებაც უნდა იყოს, მასწავლებელმა აუცილებლად უნდა შეატყობინოს მშობელს – დაწვრი-
ლებით და დეტალური აღწერით. ამასთან გასათავალისწინებელია, რომ გულწრფელობა ტაქტის გა-
რეშე, უბრალოდ, სისასტიკეა. მშობელს მისთვის გასაგები ენით, შესაბამისი ლექსიკით უნდა აუხსნას 
მასწავლებელმა მოსწავლის სირთულეები. ამ დროს ჯობს ძლიერი მხარეებით დაწყება- პირველ რიგ-
ში იმის აღნიშვნა რაშია ძლიერი მოსწავლე და შემდეგ უკვე მისი სირთულეების აღწერა ისე, რომ მის 
პიროვნებას არ შეეხოთ (Porter, 2008).

მგრძნობიარობა

მშობლებთან თანამშრომლობისას აუცილებელია მგრძნობიარენი იყოთ მათი გარემოებებისად-
მი, იმიტომ, რომ ეს ახდენს გავლენას იმაზე, რა ენერგია ექნებათ, რომ თავიანთ შვილებს გვერდ-
ში დაუდგნენ. უნდა მოუსმინოთ, თუ რა სურთ მათ შვილებისთვის. მეორე მხრივ, მგრძნობიარობა და 
ემპათია მშობლის მიმართ კარგი თვისებებია, მაგრამ განგრძობადი სტრესული გარემოებებისადმი 
თანაგრძნობა თავიდან უნდა აირიდოთ. შეცოდება ოჯახებს არ მატებს თავდაჯერებულობას, რომ გა-
დალახავენ სირთულეს და დროთა განმავლობაში გარემო მხარდაჭერაზე ხდებიან დამოკიდებული, 

რაც შეიძლება „თანაგრძნობით გადაღლაში“ გმაოიხატოს და პროფესიული გადაწვა გამოიწვიოს. ამი-
ტომ ძალიან მნიშვნელოვანია თანაგრძნობასთან ერთად, მშობლების გაძლიერება- მათი დახმარება, 
აღმოაჩინონ თავისი და ოჯახის რესურსები პრობლემასთან გასამკლავებლად (Porter, 2008).

რეაქტიულობა

მგრძნობელობის მსგავსად, რეაქტიულობაც მოიცავს მშობლების მოსმენას, დაფიქრებასა და გან-
სჯას იმ ინტერვენციების დაგეგმვისთვის, რომლებიც მათ სჭირდებათ. რეაქტიულობა გულისხმობს 
მშობლებისთვის ისეთი შეტყობინების მიწოდებას, რაც გულისხმობს თწვენ მზადყოფნას დახმარე-
ბისა და მხარდაჭერისთვის, მათ გვერდით ყოფნას პრობლემის გადაჭრის პროცესში. უნდა ეცადოთ 
რომ მოქნილები იყოთ გრაფიკშიც. თუმცა რეაქტიულობას თავისი უარყოფითი მხარე ექნება, თუ უკვე 
ზემოაღნიშნულ საზღვრებს არ დაიცავთ: შესაძლოა მშობლებმა ზედმეტი პასუხისმგებლობა დაგა-
კისრონ, მოგთხოვონ ისეთი პრობლემების მოგვარება, რომლებიც თქვენ არ გევალებათ ან თქვენი 
კომპეტენციის ფარგლებს სცდება.

რეაქტიულობა მოიცავს ცოდნის უწყვეტ მიღებას და მუდმივ ინფორმირებულობასაც. როდესაც 
თქვენს სფეროში მაქსიმალურ ცოდნას მიიღებთ, არ მოგიწევთ თავი ყოველისმცოდნენდ მოაჩვენოთ 
მაშინ, როდესაც რაიმე არ გეცოდინებათ. თავდაჯერებულობა, რომ თქვენს სფეროში კარგად ფლობთ 
ინფორმაციას, ბოლო პერიოდის მიღწევებს და განოცდილებას, გაგიმარტივებთ საკითხში დაურწმუ-
ნებლობის გამოხატვის საშუალებას და იმის აღაირებას, რომ ყველაფერი არ იცით და დრო დაგჭირ-
დებათ ახალი ინფორმაცის მისაღებად და საკითხი უფრო ღრმად გასარკვევად (Porter, 2008).

აუთენტური მოსმენა

აუთენტური კომუნიკაციის გული მოსმენაა. ამის პირველი კომპონტენტია სხვებისთვის ყურადღების 
მიქცევა. ეს არწმუნებს მათ, რომ თქვენ აფასებთ როგორც მათ, ასევე მათ შეტყობინებას. ყურადღების 
მიქცევა ნიშნავს იმის შეწყვეტას, რასაც აკეთებთ. კომუნიკაციაში დიდი მნიშვნელობა აქვს თქვენს 
არავერბალურ ქცევებსაც – შეინარჩუნეთ შესაბამისი თვალითი კონტაქტი და ხმის თავაზიანი ტონი 
გქონდეთ, პოზაც უნდა გამოხატავდეს თქვენ სურვილს ყურადღებთ მოუსმინოთ. შეხვედრისას ეცა-
დეთ, რომ მშობელმა, რაც შეიძლება, მეტი მოგიყვეთ, თქენი საპასუხო რეაქცია კი პერიოდულად შე-
იძლება მხოლოდ „აჰამ“, „დიახ“ ან „გასაგებია“ იყოს; ან შეგიძლიათ, უბრალოდ, მათი წინადადების 
ბოლო რამდენიმე სიტყვა გაიმეოროთ, რათა წაახალისოთ საუბრის გასაგრძელებლად. მოსმენის 
დროს ცოტა კითხვის დასმაა საჭირო – განსაკუთრებით კი, ისეთი კითხვების, რომელთა პასუხიც არის 
„კი“/„არა“, ვინაიდან კითხვები მათი თხრობას კი არ მიჰყვება, არამედ მიმართულებას უცვლის. ბევრი 
კითხვების დასმა მშობელს აგრძნობინებს, რომ კი არ უსმენენ, არამედ დაკითხვაზეა.

მოსმენის მეორე კომპონენტი სხვისი გრძნობების ასახვაა. ეს განსაკუთრებით მნიშვნელოვანია 
მაშინ, როცა სხვები ძლიერ გამოხატავენ ემოციებს, განსაკუთრებით კი, ჩვენს მიმართ ბრაზს. მაგრამ 
ემოციები, მდინარის მსგავსად, არ ჩერდება, თუმცა მათი მიმართულების შეცვლა შეიძლება. გრძნო-
ბებისთვის კონსტრუქციული მიმართულების მიცემისთვის მთავარი უნარია ასახვა, რომელიც სხვისი 
ნათქვამის შინაარსის, ემოციის ან მნიშვნელობის პერაფრაზირებას ახდენს ან აჯამებს. ემოციების 
ასეთუ არეკვლა ბევრად უმსუბუქებს მდგომარეობას მშობელს და საშუალებას აძლევს თავად პრო-
ბლემაზე და არა მის შეფასებაზე და თავის გრძნობებზე ფოკუსირდეს (Porter, 2008).

ხშირად ჩვენ გვგონია რომ სხვას ვუსმენთ, მაგრამ ჩვენი რეაქციები მათ საწინააღმდეგოს 
აგრძნობინებს. ქვემოთ მოცემულია გორდონის (Gordon, 1970) ჩამონათვალი „საუბრის 12 ხშირი ჩვე-
ვა“, რომელსაც თავად გორდონი „კომუნიკაციის საგზაო ბარიერს“ უწოდებს. მოგვიანებით ბოლტონ-
მა (Bolton, 1987) დაამატა კიდევ ერთი პუნქტი – „სხვა ადამიანების დადანაშაულება ან კომუნიკაციის 
საგზაო ბარიერების გამოყენების გამო თავის დადანაშაულება“ (Porter, 2008) . მოცემული სამი კატე-
გორიიდან, გორდონის აზრით, რჩევის მიცემა ყველაზე ხშირია, ვინაიდან ყველას გვინდა რომ სხვას 
დავეხმაროთ, რათა თავი კარგად იგრძნონ. მაგრამ ეს ამცირებს საუბრის ხანგრძლივობას, რადგან არ 
ელოდებით ნამდვილი პრობლემის მოსმენას და მოსაუბრეს ატყობინებთ, რომ მას არ შეუძლია თავი-
ანთი პრობლემის გადაჭრის გზის პოვნა. ეს კი ამცირებს ალბათობას, რომ ისე მოიქცევიან, როგორც 
თქვენ ეუბნებით, ვინაიდან ეს გარედან თავსმოხვეულია და არა მათი იდეა იყო (Porter, 2008).

ცხრილი 4. „კომუნიკაციის საგზაო-ბარიერები“ გორდონის მიხედვით (Gordon, 1970) (Porter, 2008)

განსჯა

• მნიშვნელოვანია მივიღოთ, რომ სხვები რაიმეს გრძნობენ მაშინ, როცა არ გვესმის რატომ 
გრძნობენ ასე.

• გაკრიტიკება ან დადანაშაულება – სხვების გაკრიტიკება პირდაპირ შეტყობინებას აგზავნის, 
რომ ჩვენ მათ გრძნობებს არ ვიღებთ;

• შექება – სხვისი შექება მათ გრძნობებზე უარის თქმისკენ უბიძგებს, მაგალითად, როცა მშო-
ბელს ვეუბნებით, „ვიცი, რომ საუკეთესო გამოსავალს იპოვით. თქვენ ხომ ძალიან დიდი რესუ-
რსის მქონე ადამიანი ხართ“;

• სახელით დაძახება – იგივე ეფექტები აქვს, როგორც გაკრიტიკებასა და დადანაშაულებას;
• დიაგნოსტირება ან ინტერპრეტაცია – იმისა, რასაც სხვები გრძნობენ, მცდელობაა რომ 

უთხრათ მათი „რეალური“ პრობლემა რა არის, ამ პრობლემაზე მათი შეხედულების არაფრად 
ჩაგდება.

გამოსავლების/გადაჭრის გზების გაგზავნა

• ხანდახან ჩვენ გვგონია, რომ ვუსმენთ სხვას, მაგრამ სინამდვილეში ვცდილობთ, ვუთხრათ, თუ 
როგორ უნდა მოიქცნენ არსებულ პრობლემასთან დაკავშირებით.

• მითითება;
• დამუქრება;
• ქადაგება;
• დაკითხვა;
• რჩევის მიცემა.

სხვა ადამიანის გრძნობების თავიდან აცილება

• კომუნიკაციის საგზაო ბარიერების მესამე ჯგუფში შედის სხვისი გრძნობების ემოციურად გა-
ნმუხტვა, შესაძლოა იმიტომ, რომ გვრცხვენია ან გვსტრესავს.

• გადატანა;
• ლოგიკური არგუმენტი;
• გადაფიქრებინება.

მშობლის ჩივილზე რეაგირება

პირველი შემთხვევა, როცა მოგიწევთ მშობლის მოსმენა, იქნება მაშინ, როცა ისინი თქვენთან გარკვე-
ული ჩივილით მოვლენ. გაითვალისწინეთ, რომ სხვა ყველა მიზეზთან ერთად, თქვენ ბავშვის საგან-
მანათლებლო კეთილდღეობისთვის ხართ დაქირავებული და მათი მხრიდან უპასუხისმგებლობაც კი 
იქნებოდა, რომ არ ჩაგეკითხონ, თუ რას სთავაზობთ მის შვილს. როგორი მანერითაც უნდა გკითხონ, 
თქვენ მაინც ვალდებული ხართ, თავაზიანად უპასუხოთ. რთული მშობლებიც კი არ არიან მარტო იმი-
ტომ მომთხოვნი, რომ „წყობიდან გამოგიყვანონ“ – მათ სჭირდებათ და უფლება აქვთ კითხვების დას-
მის, ამავე დროს, სტრესულ მდგომარეობაში და მისი გამოუვალობის აღქმისას, ისინი შეიძლება უხე-
შები და მტრულებიც კი იყვნენ.

ძლიერი ემოციები შემაშინებელიც კი შეიძლება იყოს, მაგრამ ეცადეთ, მშობლის ქცევა პირადად 
არ მიიღოთ, ვინაიდან ეს ქცევა განპირობებულია მათი მდგომარეობით (და არა თქვენით) და მათი გა-
დმოსახედიდან ადეკვატური მიზეზიც აქვთ. ყველა ძუძუმწოვარი სასტიკი ხდება, როცა მათი შვილები 
საფრთხის ქვეშ არიან, ხოლო ზოგიერთ მათგანს მტრული განწყობა აქვს სკოლაში ცუდი გამოცდი-
ლების გამო. უმწეობისა და დანაშაულის განცდა ნიშანია, რომ ძალიან ზრუნავენ თავიანთ შვილზე. 
კარგი დასაწყისი იქნება, თუ გაუზიარებთ მათ და ეტყვით, რომ მათი შვილისთვის თქვენც საუკეთესო 
გინდათ. გაითვალისწინეთ ისიც, რომ ჩივილის გამოხატვა მშობლებს შესაძლოა დიდი ხანია უნდათ, 
მაგრამ დასჭირდათ ძალის მოკრება ან შემზადება. ნებისმიერ შემთხვევში, მშობლებს უნდა აუხსნათ 
ჩივილის გამოხატვის პროცედურა, როდესაც მშობელი ჩივილით ჯერ მიდის ჩართულ პირთან, ამ შემ-
თხვევაში, მასწავლებელთან და არა დირექტორთან ან სასწავლო ნაწილთან.

ხანდახან არ გექნებათ იდეალური პასუხი ან მზაობა საკითხის განსახილველად – ამ დროს შეგი-
ძლიათ მშობლებს სხვა შეხვედრაზე შეუთანხმდეთ. ასევე შესაძლოა მშობლები გაუფრთხილებლად 

მოვიდნენ, რის გამოც თქვენ დრო დაგჭრიდეთ ჩივილის შესასწავლად და გამოსავლის დასაგეგმად. 
ამიტომ შექმენით დროითი ჩარჩო და გადადეთ საკითხის განხილვა. გადადება და დროის გამოყოფა 
მშობლებსაც მისცემს დამშვიდების საშუალებას. და ბოლოს, იმ შემთხვევაში, თუ მშობლები შეურა-
ცხყოფით, უპატივცემულოდ ან მბრძანებლურად გესაუბრებიან, ზომიერად აგრძნობეთ და მიუთითეთ, 
რომ ერთობლივად უნდა იმუშაოთ პრობლემის გადაჭრაზე და მოხარული იქნებით თანამშრონმლო-
ბით, რაც ორივე მხრიდან პატივისცემას გულისხმობს. ხშირ შემთხვევაში მშობლის მოსმენა კონფრო-
ნტაციის ეფექტურად არიდების საშუალებაა, მაგრამ არის იშვიათი შემთხვევები, რომლებიც სკოლას 
წინასწარ გათვალისწინებული უნდა ჰქონდეს და გამკლავების სტრატეგიაც დასახული იყოს (Porter, 
2008).

ასერტიულობა

რა თქმა უნდა, გვირჩევნია რომ მხოლოდ პოზიტიური ემოციები განვიცადოთ, მაგრამ ნეგატიურ ემო-
ციებს თავისი დადებითი მხარე აქვს – ის სიგნალს გვაძლევს, რომ ჩვენი მოთხოვნილებები ვერ კმაყო-
ფილდება და რაღც გვიშლის ხელს მათ დაკმაყოფილებაში. ჩვენს გრძნობებსა და მოთხონვილებებზე 
პასუხისმგებლობის აღება ასერტულობის- საკუთრი აზრის და პოზიციის სხვისი შეურაცხყოფის და და-
მცირების გარეშე გამოხატვა- საფუძველია. იმის მაგივრად, რომ სხვას დავაბრალოთ ჩვენი განცდები 
და სხვის ქცევას ინტერპრეტაცია გავუკეთოთ, ჯობს, რომ ყურადღება გავამახვილოთ საკუთარ გრძნო-
ბებსა და განცდებზე. იმის მაგივრად, რომ ვთქვათ: ჩვენი გრძნობები მანიპულირებადია; არ გვაფასე-
ბენ; ზეწოლას განვიცდით სხვებისგან – აჯობებს, რომ ყურადღება მივმართოთ საკუთარი ემოციების-
კენ და ვთქვათ, რომ გაღიზიანებული, გაბრაზებული, იმედგაცრუებული, დაღლილი და ა.შ. ვართ. უნდა 
მივიღოთ, რომ ჩვენი გრძნობები – თუ რა ინტერპრეტაციას ვაძლევთ მოვლენებს – ჩვენივე ფიქრების-
გან არის გამოწვეული.

ასერტიულობა ნიშნავს, რომ თავს გრძნობთ უფრო თვითდაჯერებულად გრძნობთ და არ ხართ 
მხოლოდ სხვის იმედზე, ან არ ფიქრობთ, რომ თავისით მიხვდებიან რა გჭირდებათ. ეს თავისთავად 
უკეთესი ვარიანტია, ვიდრე პრობლემის კიდევ უფრო მეტად გაღვივება, რასაც შემდგომ თქვენი ბრა-
ზის არაკონსტრუქციული გამოხატვა მოჰყვება. ასერტიულობა გეხმარებათ, რომ სხვებმა დაგინახონ 
როგორც გულწრფელი პიროვნება, რომელიც პირდაპირ, შეფასებების გარეშე გამოხატავს თავის პო-
ზიციას ან აზრს. ასერტიულობა სხვებს აჩვენებს, რომ თქვენ პრობლემაზე ხართ ორიენტირებული და 
ამავე დროს პატივს სცემთ საკითარ თავსაც და მათაც, ვისაც ესაუბრებით. შესაძლოა, სხვების კონფ-
რონტაცია ჩანდეს ნეგატიურ ქცევად, მაგრამ, სინამდვილეში, ეს არა კრტიკას, არამედ პატივისცემას 
იწვევს და ამჟღავნებს მათ უნარს, რომ თქვენი უკმაყოფილება აიტანონ (Porter, 2008).

ბრაზის მართვა

პერიოდულად მოსწავლეებსა და მათ მშობლებზე გაბრაზება ბუნებრივი და ადამიანურია, თუმცა ემო-
ციებს არ უნდა აჰყვეთ და ვინაიდან ბრაზი საკმაოდ ძლიერი ემოციაა და კარგ მართვას საჭიროებს. 
ბრაზის რეგულირებისთვის აუცილებელია გაიაზროთ, რომ, რასაც განიცდით, პირველი ემოცია არ 
არის, არამედ საპასუხო რეაქციაა პირველ შეგრძნებაზე. ბრაზი, ძირითადად, გულისტკენაზე, შიშსა და 
იმედგაცრუებაზე რეაქციაა. ამ საწყის გრძნობებთან კომუნიკაცია უფრო ეფექტურია, ვიდრე, ის, რომ 
სხვებს, უბრალოდ, უთხრათ, რომ მათზე გაბრაზებული ხართ.

ბრაზი მიანიშნებს, რომ ჩვენს თავს ან სხვებს განვსჯით. ბრაზი და მოუსვენარი ფიქრები ნაკლებ 
რეალურს ხდის ჩვენი მოთხოვნილებების დაკმაყოფილებას. ჩვენი მიზანია, ენერგია დავზოგოთ და 
გამოვიყენოთ ჩვენი მოთხოვნილებების კონსტრუქციულად გამოხატვასა და მათი დაკმაყოფილების 
გზების ძიებაში. ბრაზი გვატყობინებს, რომ ჩვენი ამჟამინდელი მეთოდები არ მუშაობს და უნდა შეი-
ცვალოს. ნებისმიერი პრობლემის მოგვარებისას, როცა ბრაზი გიპყრობთ, თქვენ თავს ჰკითხეთ:

 y ახლა რას ვგრძნობ?
 y რისი მიღწევა მინდა ამით?
 y რასაც ვაკეთებ, მეხმარება თუ არა მიღწევაში?
 y თუ არა, მაშინ სხვა რისი გაკეთება შემიძლია?

შემდეგი ნაბიჯებია ახალი გზით მოქმედება და პერიოდულად გადამოწმება, რამდენად კარგად 
მუშაობს ის (Porter, 2008).

კონსტრუქციული „მე“ შეტყობინებები

როდესაც თქვენი მოთხოვნილებების დაკმაყოფილებას სხვისი ქცევა ხელს უშლის, მათ ეს უნდა 
შეატყობინოთ თქვენი მოთხოვნილების გახმოვანების და არა მათი ქცევის შეფასების მიხედვით. 
როდესაც სხვას მათ ქცევაზე ესაუბრებით, ამას ჰქვია „თქვენ“ შეტყობინება და ის, ძირითადად, არა 
ასერტიული, არამედ აგრესიულია. თქვენ აფასებთ სხვა ადამიანს ნეგატიურად და არაფერს ეუბნე-
ბით იმაზე, თქვენ რა გჭირდებათ. ამისგან განსხვავებით, ასერტიულობა მოიცავს სიტყვა „მე“-ს, ანუ 
„მე-შეტყობინებას“: „მალე სხვა შეხვედრა მაქვს და იმისთვის უნდა მოვემზადო. მოხარული ვიქნები, 
ამ საკითხზე გავისაუბროთ, როგორც კი შევძლებ“. ასერტიული შეტყობინება დადანაშაულებაზე მინიშ-
ნებას არ უნდა მოიცავდეს, რადგან ამ შემთხვევაში მსმენელში გამოიწვევს დანაშაულის გრძნობას და 
ნეგატიურ რეაქციას.

ძირითად „მე-შეტყობინებებს“ სამი კომპონენტი აქვს:

 y თავს როგორ ვგრძნობთ იმ ქცევასთან დაკავშირებით, რომელსაც ვხედავთ;
 y მოთხოვნილების, ღირებულებების ან სურვილების აღწერა, რომლებსაც ეს გრძნობები  

იწვევენ;
 y თხოვნა სხვა პიროვნებისადმი, რომ რაიმე გააკეთონ, რაც ჩვენს მოთხოვნილებებთან თანხ-

ვედრაში იქნება.
კომპონენტების გარდა, ასერტიული შეტყობინებების 5 სპეციფიკური ტიპი არსებობს. ყველა ტიპს 

აქვს მსმენელისთვის აზრის მიწოდების ორი ფაზა: პირველი, ეუბნებით რა გჭირდებათ და, მეორე, უს-
მენთ მიმღების რეაქციას (Porter, 2008).

„მე მინდა“ განცხადებები

ასერტიული შეტყობინებების პირველი ტიპი სხვას სთხოვს თქვენი მოთხოვნილებების დაკმაყოფი-
ლებას. იმისათვის, რომ ეს შეტყობინება მშობელმა მკაცრ მოთხოვნად არ აღიქვას, შეგვიძლია სხვა-
დასხვანაირი ფორმულირება მივცეთ: 1. რამდენად სურს ან/და შეუძლია ადამიანს თქვენი თხოვნის 
შესრულება: „მინდა, რომ საბა სკოლაში დროულად მოვიდეს, რომ დაწყებული გაკვეთილი არ გაგვაწყვეტი-
ნოს. ფიქრობთ, რომ ეს მოხერხდება?“; 2. რამდენად ძლიერად გჭირდებათ თხოვნის შესრულება: „ახლა 
ნამდვილად უნდა მოვემზადო ჩემი შემდეგი შეხვედრისთვის. ძალიან მინდა, ამ საკითხზე თქვენთან გასა-
უბრება, მაგრამ მიწევს, რომ დაგტოვოთ. შეგვიძლია, სხვა დროს შევხვდეთ?“; 3. რას გულისხმობს და არ გუ-
ლისხმობს თქვენი თხოვნა: „ვფიქრობ, რომ გამოძებნით გზას, საბა მეტწილად დროულად მოვიდეს სკოლაში 
და ნამდვილად არ მინდა ისეთი ზეწოლის ქვეშ იყოთ, რომ, დაგვიანებით მოსვლის ნაცვლად, ბავშვი სახლში 
დატოვოთ“. (Porter, 2008)

„მე ვგრძნობ“ შეტყობინებები

ასერტიული შეტყობინებების მეორე ტიპი სხვებს თქვენს გრძნობებზე გადასცემს ინფორმაციას. იმი-
სათვის, რომ აქცენტი არ იყოს სხვა ადამიანის ქცევაზე და არ ჩადგნენ თავდაცვის პოზიციაში, მაგ., 
„როდესაც თქვენ აკეთებთ (ქცევა), მე ვგრძნობ (გრძნობა), ვინაიდან (ჩემი უფლებები ამ გზით ირღვე-
ვა) გამოიყენეთ შეტყობინების სხვანაირი კომპოზიცია – „მე ვგრძნობ, რომ/როგორც/თითქოს + მე/
შენ/ის/ისინი, მაგალითად: „როდესაც საბა სკოლაში დაგვიანებით მოდის, ძალიან იმედგაცრუებული ვარ, 
ვინაიდან შემოსვლისას კლასი ირევა“ – ამის ნაცვლად შეგიძლიათ შემდეგი ფორმულირება მიაწოდოთ: 
„როდესაც საბა აგვიანებს, გაურკვევლობაში ვვარდები, ვინაიდან რამდენიმე წუთი მჭირდება, რათა ყველა 
დავამშვიდო კონცენტრირებისთვის“. (Porter, 2008)

ემპათიური ასერტიულობა

ემპათიური ასერტიულობაც სამი ნაწილისგან შედგება, მაგრამ სხვების გაგების გამოხატვით იწყე-
ბა. ეს ძლიერი მიდგომაა, ვინაიდან თქვენ აგრძნობინებთ, რომ იცით მათი ქცევის მიზეზები, თუმცა 
იმასაც ეუბნებით, რომ მათი მოთხოვნილების დაკმაყოფილება თქვენსას არ ეთანხმება და იმედგაც-
რუებას იწვევს. ემპათია ხელს უწყობს მათი მხრიდან თავდაცვის პოზიციის შემცირებას; ემპათიური 
გამონათქვამების მოსმენა კარგ განწყობას ქმნის და თქვენი მოსმენის მზაობას ზრდის. მათი მდგო-

მარეობის გაგების შემდეგი, მეორე ნაბიჯია თქვენი მოთხოვნილების დაფიქსირება, ხოლო მესამე – 
საერთო გამოსავლის პოვნაა. მაგალითად: „მე მესმის, რომ დილას ბევრი საქმე გაქვთ და ძალიან მოხა-
რული ვარ, როცა საბა ადრე მოდის ხოლმე (ემპათია). ამასთან, სასურველი იქნებოდა, საერთო გამოსავალი 
მოგვენახა, რომ საბა მუდმივად დროულად მოვიდეს სკოლაში ისე, რომ არ შეიქმნას დამატებით სტრესული 
სიტუაცია (თქვენი მოთხოვნილების განცხადება). ხომ არ გავქთ რაიმე იდეა, რაც დაგვეხმარება? (მოგვარე-
ბის მცდელობა)“. (Porter, 2008)

შერეული გრძნობების გამომხატველი განცხადებები

ასერტიული შეტყობინების მეოთხე ტიპია, როცა რამდენიმე გრძნობის გამოხატვისას თითოეულის მი-
ზეზს ხსნით. მაგალითად: „მოხარული ვარ, რომ ბოლო სამი დღე საბა დროულად მოდის. ამ დილას გაურკვევლო-
ბაში ვიყავი, ვინაიდან მისი გვიან მოსვლის გამო ჯგუფი აირია“.

კონფრონტაციული ასერტიულობა

ეს გამოიყენება მაშინ, როცა სხვები ქცევის თაობაზე შეთანხმებას არღვევენ. კონფრონტაციულ ასე-
რტიულობასაც სამი ნაწილი აქვს:

 y განსჯის გარეშე აღწერთ თქვენ ორს შორის დადებულ შეთანხმებას;
 y აღწერთ მეორე ადამიანის საქციელს;
 y მოილაპარაკებთ, რა შეგიძლიათ გააკეთოთ ამის თაობაზე.

„ჩვენ შევთანხმდით, რომ კვირაში რამდენჯერმე მართას სთხოვდით საბას მოყვანას, რათა საქმე 
შეგმსუბუქებოდათ. როგორც ვხედავთ, ეს ვეღარ ხერხდება და საბა ძალიან ხშირად იგვიანებს. ამის მო-
საგვარებლად რაიმე შემოთავაზება ხომ არ გაქვთ?“ (Porter, 2008)

მოუსმინეთ მეორე მხარის რეაქციას

თქვენი მოთხოვნილების დაფიქსირების შემდეგ ზოგიერთმა მშობელს, შესაძლოა, ნეგატიური რეა-
გირება ჰქონდეს, გახდეს აგრესიული, თავდაცვის პოზიციაში ჩადგეს ან სიტუაციას გაექცეს. აგრძნო-
ბინეთ ემოციები, რომ მათ ახლა პრობლემა აქვთ. მიეცით დრო თქვენი განცხადებისა და მისგან წა-
რმოქნილი გრძნობების გადამუშავებისთვის, რათა შემდეგ ამ თავისი ემოციების ასახვა შეძლონ. 
მაგალითად: „ვხვდები, როგორი რთულია თქვენთვის ყოველი დილა“. ბოლოს გაიმეორეთ თქვენი ასე-
რტიული შეტყობინება, დააფიქსირეთ თქვენი გრძნობები და დაუკმაყოფილებელი მოთხოვნილება, 
რომელიც მათში ამ განცდას იწვევს. დაახლოებით 3-დან 10-მდე ასერტიული შეტყობინებაა საჭირო, 
რომ სხვა ადამიანებმა საქციელი შეცვალონ; შესაბამისად, თქვენი დაჟინებული მოქმედებაა საჭირო. 
და რა თქმა უნდა, თუკი თქვენი თხოვნისამებრ, მოქმედების იოტისოდენა სურვილს მაინც დააფიქ-
სირებენ, ეს აუცილებლად გამოიყენეთ (Porter, 2008).

პრობლემის კოლაბორაციული გადაჭრა

მესამე კომუნიკაციური უნარი, პრობლემის კოლაბორაციული გადაჭრა, გამოიყენება მაშინ, როცა 
ორი ადამიანისგან, ორივეზე ნეგატიურად მოქმედებს ერთმანეთის ქცევები. ინდივიდებს შორის კონ-
ფლიქტი გარდაუვალიცაა და პროდუქტულიც, ვინაიდან ეს ატყობინებს, რომ მათი მოთხოვნილებები 
არ ემთხვევა და უბიძგებს გამოსავლის ძიებისკენ. ამ პროცესში გამოსავლის ძიებამ შეიძლება კარგ 
გაგებამდე მიგიყვანოთ. იმის მაგივრად ,რომ ერთმანეთი დაადანაშაულოთ თქვენი მოთხოვნილე-
ბების უგულებელყოფისთვის, ჩვენი მიზანია ისეთი გამოსავლის ჩამოყალიბება, რომელიც ორივეს 
მოთხოვნილებას დააკმაყოფილებს ერთმანეთზე მითითების გარეშე (Porter, 2008).

სახელმძღვანელო პრინციპია „ეძებე გამოსავალი და არა დამნაშავე“

კოლაბორაციული პრობლემის გადაჭრა შემდეგი 6 ნაბიჯისგან შედგება (Porter, 2008):

1. დაითანხმეთ განხილვაზე;

2. მოუსმინოთ სხვის მოთხოვნილებებს/საჭიროებებს და ასერტიულად, აგრესიის გარე-
შე უთხრათ, თქვენ რა გჭირდებათ. გონებაში ყოველთვის იფიქრეთ, რომ თქვენ, ორივე, 

ცდილობთ, მიიღოთ, რაც გჭირდებათ. კონფლიქტს თქვენ მიერ არჩეული სტრატეგიები 
წარმოშობს;

3. ერთად განიხილეთ იდეები, რომელთა მიხედვითაც, ორივე დაკმაყოფილდებოდით. ამ 
ეტაპზე არ შეაფასოთ გამოსავლის პრაქტიკულობა, უბრალოდ, ყველა იდეა განიხილეთ, 
რაც უნდა სულელური იყოს. საჭიროების შემთხვევაში, ჩამოწერეთ კიდეც;

4. შემდეგ გადაწყვიტეთ, ჩამოთვლილი იდეებიდან რომელს აირჩევთ. არ აირჩიოთ ისეთი 
კომპრომისი, რომელიც არც ერთს არ გაკმაყოფილებთ, იქამდე ეძებეთ, ვიდრე ორივეს და-
მაკმაყოფილებელ გამოსავალს არ იპოვით;

5. გადაწყვიტეთ, როდის განახორციელებთ თქვენ მიერ არჩეულ გამოსავალს;

6. როდესაც დაიწყებთ განხორციელებას, შეამოწმეთ, თუ მუშაობს.
ყოველდღიური წვრილმანი პრობლემებისთვის ყოველი ნაბიჯის ორგანიზება საჭირო არ არის, 

თუმცა ნებისმიერი პატარა პრობლმების მოგვარებისთვისაც საბაზისო კომპონენტი, რომელიც ერთ-
მანეთის მოსმენას გულისხმობს, აუცილებელია (Porter, 2008).

აუტიზმის სპექტრის აშლილობის მქონე მოს წავ ლის ოჯახის 
მხარდაჭერა და უკუკავშირი

ოჯახის სტრესი მასწავლებლებს ბოლომდე ყოველთვის შეიძლება არ ესმოდეთ. კვლევების მიხედ-
ვით, ასა-ს მქონე ბავშვების მშობლებს ბევრად მაღალი სტრესი და ნაკლები კეთილდღეობა აღენიშ-
ნებათ, ვიდრე ტიპური განვითარების ან სხვა დარღვევების მქონე ბავშვების მშობლებს. მშობლები 
ასა-სთან ასოცირებულ იმ განსხვავებულ გამოწვევებს განიცდიან, როგორიც არის კომუნიკაციასთან 
დაკავშირებული ფრუსტრაცია, ზესტიმულაცია და გამომწვევი ქცევა. ასა-ს მქონე ბავშვების მშობლე-
ბის დიდი ნაწილი დამატებით პრობლემებს აწყდება, რაც მოიცავს სოციალურ რეციპროკულობასა 
და კომუნიკაციაში მკვეთრ გაუარესებას, ოპოზიციური ქცევის ზრდასა და მენტალური ჯანმრთელო-
ბის პრობლემებს, ძირითად პოპულაციასთან შედარებით. ზოგიერთ მშობელს ასა-ს მქონე ბავშვის 
მოთხოვნებთან გამკლავების შეზღუდული რესურსი აქვს. ეს დეფიციტი კიდევ უფრო ართულებს ბავ-
შვის ცხოვრებაში ჩართულ მასწავლებლებსა და სხვა პროფესიონალებთან ეფექტურ ურთიერთობას 
(Bordelon, Bradley, 2019).

ასა-ს მქონე ბავშვების მშობლები სტრესს სხვადასხვანაირად უმკლავდებიან: ზოგიერთი – მეტად 
ეფექტურად, ზოგი – ნაკლებად. მკვლევრებმა იკვლიეს ასა-ს მქონე ბავშვების მშობლების სტრესთან 
გამკლავების 12 სტრატეგიის ეფექტები. მათგან ზოგიერთ სტრატეგიას დადებითი შედეგი ჰქონდა, 
ხოლო ზოგიერთს – უარყოფითი. რა თქმა უნდა, მშობლის პიროვნება და მოვლენის შინაარსი სტრა-
ტეგიის ეფექტურობაზე გავლენას ახდენდა. ქვემოთ მოცემულია გამკლავების სტრატეგიებისა და 
მათი შედეგების ცხრილი. ამ ცხრილის მეშვეობით მასწავლებლებს შეუძლიათ ამოიცნონ შემთხვევა, 
როდესაც მშობელი გამკლავების არაეფექტურ სტრატეგიას ირჩევს. გაურესების ნაცვლად, ამ მიდგო-
მამ მასწავლებლისა და მშობლის კომუნიკაციის გაუმჯობესება შეიძლება გამოიწვიოს. თუმცა, მასწა-
ვლებლებმა უნდა იცოდნენ, რომ ზოგიერთ შემთხვევაში მშობელი განსაკუთრებულად დიდ სტრესს 
განიცდის და უკეთესი სტრატეგიის გამოყენება არ შეუძლია, შესაბამისად, დიდი რაოდენობით ინფო-
რმაციის გაცვლისთვის შესაფერისი დრო არ იქნება (ასეთ შემთხვევებში სასურველია ზემოთ მოცემუ-
ლი კომუნიკაციური უნარების გამოყენება). (Todd et al., 2014)

ცხრილი 5.

მშობლების მიერ გამოყენებული სტრესის დაძლევის ტრატეგიები

Recognizing Strategies Commonly Used by Parents of Children With ASD That Increasec or Decrease Well-Being 
(Pottie & Ingram, 2008), Todd et al., 2014. 

სტრატეგია კარგად ყოფნას 
აუმჯობესებს და 
სტრესს ამცირებს

კარგად ყოფნას 
ამცირებს

პრობლემაზე ფოკუსირებული: რთულ ან სტრესულ სიტუა-
ციაზე კონკრეტული ან ორგანიზებული საშუალებით გამკ-
ლავებისთვის მოქმედება

ü

სოციალური მხარდაჭერა: ემოციური და/ან პრაქტიკული/
კონკრეტული დახმარებისთვის სხვისი ჩართვა

ü

გაქცევა ან არიდება: სტრესული სიტუაციისგან თავის არი-
დება, ან სიტუაციის რეალობის აღქმაზე უარის თქმა

ü

გადართვა: სხვა, სასიამოვნო აქტივობით/თვით-მოვლით 
დაკავება სტრესულ სიტუაციასთან გამკლავებისთვის

ü

დადანაშაულება: ფრუსტრაციის, ბრაზის, ბრალდების/და-
დანაშაულების ან პასიური აგრესიის შემცველი ქმედება

ü

შეხედულების პოზიტიური ცვლილება: სტრესულ სიტუა-
ციაზე შეხედულების ცვლა, მისი უფრო დადებითად/ნა-
თელი მხრიდან დასანახად

ü

ნერვიულობა: სტრესული სიტუაციის რთულ ან უარყოფით 
საკითხებზე ხშირი ან მუდმივი ფიქრი

ü

ემოციური რეგულაცია: ემოციური დისტრესის კონტროლი 
ან სიტუაციისთვის შესაფერისი ან კონსტრუქციული გზით 
გამოხატვა

ü

ჩამოშორება: გარკვეული ადამიანებისგან ჩამოშორება ან 
სტრესული სიტუაციის ან მისი ემოციური ეფექტების შესა-
ხებ ადამიანებისთვის დამალვა

ü

კომპრომისი: პრიორიტეტებს/ინდივიდის საჭიროებებსა 
და სტრესული სიტუაციის შეზღუდვებს შორის კომპრომი-
სის შემუშავება

ü

უმწეობა: სტრესორის გადაჭარბების გამო დანებება ან 
დათმობა

ü

წარმატებული ინტერვენცია მშობლებისა და მასწავლებლების სისტემატიურ და ხანგრძლივ 
კომუნიკაციას მოითხოვს. მშობლები ისეთ მასწავლებლებს ეძებენ, რომლებსაც ოჯახური ჩართულო-
ბა და მათთან რეგულარულად კომუნიკაცია სურთ. მასწავლებელს ორმხრივი კომუნიკაციის ღიაობა 
უფრო მეტი აქვს და სახლის პირობებში უნარების გასაუმჯობესებელი აქტივობებისთვის მასალით 
უფრო მეტად ამარაგებს (რაც დიდ შრომას მოითხოვს!), როცა მშობელს ბავშვისთვის სარგებლის მო-
მტანი პერსპექტივიდან ხედავს. შესაბამისად, „რთულად მისაწვდომი“ მშობლების ჩართვაში მშო-
ბლის ჩართულობაზე დადებითი დამოკიდებულების მქონე მასწავლებლებს მეტი წარმატება აქვთ 
(Harrovwe et al., 2016; Azad et al., 2018).

„მასწავლებლის ისტორია“

როგორც ასა-ს მქონე ბავშვის მშობელმა და პედაგოგმა, ვისწავლე რომ სპეციალიზებულ განათლებაში სრული 
სურათის დანახვა არ შეგვიძლია. გვჭირდება, შევიცვალოთ ხედვის არე და გამოწვევები სხვადასხვა პერ-
სპექტივიდან დავინახოთ. როდესაც სპეციალიზებული განათლების მასწავლებელი ვიყავი, ხანდახან იმედ-
გაცრუებას ვგრძნობდი იმ მშობლებისგან, რომლებიც ვერ ახერხებდნენ შეხვედრებზე დასწრებას ან სახლში 
შესასრულებელ სამუშაოს გეგმისამებრ ვერ მიჰყვებოდნენ. მაგრამ, როცა სპეციალიზებული პედაგოგის სათ-
ვალეები მოვიხსენი და მშობლის გადმოსახედიდან შევხედე, მათი გამოწვევები უკეთ გავიგე. ჩემი, როგორც 
მშობლის ისტორია, იანსა და მის სკოლამდელ მასწავლებელზე ათწლეულების წინ დაიწყო.

ეს მოხდა 30 წლის წინ, ცივი კანადური ზამთრის დროს, როცა ჩემი 3 წლის შვილი ახალი დიაგნოსტირებული 
იყო ასა-თი. მარტოხელა დედას ძალიან მიჭირდა ბავშვის ზრუნვის სერვისების მოძიება და როცა მასწა-
ვლებელმა იანთან დაკავშირებით დასახმარებლად დამირეკა, იმდენად გაოგნებული ვიყავი, რომ მოსმენაც 
გამიჭირდა.

ამბავი განვითარდა შემდეგნაირად:
ჩემი მანქანა არ იქოქებოდა, იყო ყინვა. ფეხს ვურტყამდი ბორბალს და ვეხევწებოდი ჩემს ძველ მან-

ქანას, დაქოქილიყო, მაგრამ, რა თქმა უნდა, არ მისმენდა – ჩემი ლოცვები აქამდეც უკვე შეესმინა. სახლში 
ჩემი შვილის მასწავლებლისთვის დასარეკად შევედი. ვუყურებდი ტელეფონს და სკამზე ვირწეოდი წინ და უკან 

ზუსტად ისე, როგორც იანი ირწევა ხოლმე საწოლში. არ მინდა მასწავლებელს ვუთხრა, რომ შეხვედრაზე ვერ 
მივალ, მაგრამ იქამდე უნდა დავურეკო, სანამ იანი სკოლიდან დაბრუნდება, ვინაიდან იანის თანდასწრებით 
ტელეფონზე არავინ საუბრობს.

„ბოდიშით მისის ბრაუვენ, მანქანას ვერ ვქოქავ და ვერ მოვახერხებ დღეს მოსვლას, არის რამე, რისი 
გაკეთებაც სახლში შემიძლია?“

„იანი უფრო სწრაფად აითვისებს ფერებს, თუ სახლში ფერების დაწყვილების თამაშს ითამაშებს თქვე-
ნთან ერთად“.

„მისის ბრაუვენ, მინდა, რომ, რასაც სკოლაში აკეთებთ, იმაში აგყვეთ. თქვენი წყალობით, იანმა მითი-
თებების შესრულება დაიწყო და თავს ისე ძლიერად აღარ ურტყამს“.

„ბევრმა მშობელმა არ იცის, როგორ დაიწყოს ბავშვის დახმარება, ამიტომაც მოხარული ვარ, რომ იწყებთ 
იანთან მუშაობას“. მისი ხმა ისეთი რბილი და თან მკაცრია, როგორც კლასში ბავშვებთან საუბრისას.

როგორც კი ტელეფონი დავკიდე, მაშინვე სკამიდან წამოვხტი, ბოლო-ბოლო ჩემი პედაგოგიური გამოც-
დილება გამომადგებოდა. ვინ დარდობს, მანქანას თუ ვერ შევაკეთებ? ახლა იანის შეკეთება შემიძლია. ადვი-
ლი იქნება, არა? ღრმად ჩავისუნთქე და დავიწყე იმ ნივთების ძებნა, რომლებიც მისის ბრაუენმა იანსთვის 
ფერების დახარისხების სასწავლად დამავალა. ყველა სათავსო გადმოვალაგე სამზარეულოში, ვერსად ვპო-
ულობდი პატარა ნამცხვრების ფორმებს. ბნელ გამქვაბულში ვიყურები. სად არის ფორმები? ბოლოს მაშინ 
ვნახე, როცა ნამცხვრები გამოვაცხვე და ვცდილობ, გავიხსენო, როდის იყო ეს. ყველგან ვეძებე, მათ შორის 
,ჩემი გოგოების ოთახშიც მაგრამ მხოლოდ ყავისფერი და ნაცრისფერი ფურცლების ნაგლეჯები ვიპოვე ცა-
რიელ ყუთთან ერთად.

შემდეგ უქმე დღეებზე დავგეგმე ავტობუსით წავსულიყავი მაღაზიაში ჩემს გოგოებთან ერთად, რათა 
იანთან მომხმარებოდნენ. იანი სამი წლის არის, არ საუბრობს, საპირფარეშოში არ დადის, და თუ კიდევ 
რამდენიმე დღე ფერები არ ეცოდინება, რა შეიცვლება? მაგრამ შემდეგ უქმეზე იანს ისეთივე სურდო ჰქონდა, 
როგორც თოვლი მოდიოდა გარეთ.

რამდენიმე დღის შემდეგ მისის ბრაუენმა დარეკა და მეკითხება, „რას შრვება იანი ფერებთან 
დაკავშირებით?“

„მშვენივრად არის“, – ვიტყუები.
„ყოველთვის ეტყობათ, როცა მშობლები ეხმარებიან სახლში“, – ამბობს ის.
რას გულისხმობდა? ჩემს ხმაში ტყუილს ცნობს? დავიფიცე, შემდეგ უქმეზე მაღაზიაში წავსულიყავი. 

ათასობით ბავშვთან მიმუშავია, როცა სკოლაში ვასწავლიდი, რა თქმა უნდა, შემიძლია იანსაც ვასწავლო, 
არა? ვფიქრობდი ჩემთვის. გაფუჭებული მანქანა, ძლიერი თოვა, იანის გაციება – ესენი ჩემი ბრალი არ არის, 
არა?!

შემდეგ შაბათს ჩემი 10 წლის გოგონა, მონიკა, იანი და მე ავტობუსით წავედით სუპერმარკეტში. მონი-
კა მაღაზიის რიგებში მოაგორავებდა საგორავებელში მჯდარ იანს, რომელიც ხმებს უშვებდა. ძალიან ცოტა 
დრო გვქონდა საყიდლად მანამ, სანამ იანს სახლში წასვლა მოუნდებოდა. უცებ ავიღე პური, რძე, ნამცხვრე-
ბის საკეთებელი და სალაროსთან გავიქეცით, სადაც შოკოლადები ალაგია. იანი გაჩერდა, აღარ ირწეოდა წინ 
და უკან და შოკოლადის ფილა აიღო. მე მყისიერად მოვკიდე ხელი, გამოვართვი შოკოლადი და მისგან შორს 
დავდე. მისი პირი იმ ორმოსავით გაიღო, საიდანაც დამწყვდეული ცხოველები ყმუიან. იანი სალაროსთან კი-
ოდა. რიგში მყოფ ადამიანებს, უბრალოდ, სურთ, რომ ყვირილი დასრულდეს და ჩუმად ჩურჩულებენ „შეხედეთ ამ 
თავხედ ბავშვს“. აუტისტს „თავხედ ბავშვს“ ვამჯობინებ. ეს უკანასკნელი ნორმალურის დიაპაზონში მაინც 
მოიაზრება. მონიკა მიყურებს და ამბობს: „ყველა ჩვენ გვიყურებს, წავიდეთ აქედან“.

როცა სახლში მოვედით და იანი დავაძინე, უკვე დაღლილი ვიყავი თამაშისთვის და კონსტრუქციული ფე-
რადი ფურცლების კვადრატებად დასაჭრელად. მაგრამ როცა იანი გაიღვიძებს, მერე ვეღარ გავაკეთებ. ქაფქე-
იქების საცხობი ფორმის ყოველი ნახვრეტი გავავსე ფერადი ფურცლებით და მისი სკამი მოვიდგი გვერდით. 
მივეცი ყვითელი კვადრატი და მან პირში ჩაიდო. დავიბრუნე დაჭმუჭნული ქაღალდი და ახლა სხვა გავუწოდე. 
იანი ყვირის და ქაღალდს ისვრის. ფეხებს ურტყამს მაგიდას, ქაფქეიქების ფორმა ვარდება და ქაღალდის 
კვადრატები კანფეტივით იპნევა იატაკზე.

ამ დროს მონიკა მოდის მეგობრის სახლიდან და მეუბნება „სალამი დედა, რა ხდება? ცუდად გამოიყურები“.
მე ვუთითებ დაყრილ ფურცლებსა და ფორმაზე: „არ აწყვილებს ფერებს“.
„ოჰ არაუშავს, იზამს“, – მეუბნება ის, იანს ხელში იყვანს და მუცელზე უღიტინებს. იგივენაირი ინტე-

ნსიური მზერა აქვს, როგორიც მაშინ, როცა იანს ცუდი გემოს წამალს ვაძლევ. ის ყველაზე უფროსია ჩვენს 
ოჯახში და სჯერა რომ ზოგჯერ უნდა გააკეთო ის, რისი გაკეთებაც არ გინდა, შენსავე სასიკეთოდ, განსაკუთ-
რებით, თუ მისი პატარა ძმა ან და ხარ.

ისინი უბრუნდებიან სამზარეულოს მაგიდას. იანი იწყებს ტირილს და მონიკა მის ხელში კვადრატულ ფე-
რად ფურცელს დებს. შემდეგ მის ხელზე ხელის მოკიდებით დაჭმუჭნულ წითელ კვადრატს ნამცხვრის ფორმის 
წითელ ნახვრეტში დებს.

ის იცინის და ამბობს: „კარგი ბიჭი ხარ“. მონიკას არ აწუხებს მისი ტირილი. ის მიჩვეულია ტირილს მას 
შემდეგ, რაც ორი წლის ასკაში მისი პატარა და, ჯენიფერი მოვიყვანეთ საავადმყოფოდან. მისთვის ცრემლე-
ბი იმ საქმიანობის ნაწილია, რომელიც პამპერსის გამოცვლასა და დაძინებას ახლავს.

„მანახე მწვანე“, – ამბობს მონიკა და იანი მის პირველივე მითითებაზე აწყვილებს ფერებს.
„ყოჩაღ!“ – ისე ვყვირი და ტაშს ვუკრავ როგორც მონიკას საფეხბურთო მატჩებზე. „მას შეუძლია ამის 

გაკეთება“, – ვეუბნები მონიკას.
„რა თქმა უნდა, ჩქარა უნდა აკეთო მისი ყურადღების შესანარჩუნებლად და, უბრალოდ, ჯიუტად უნდა მია-

წვე“ ,1- ამბობს უფროსი შვილის სრული ავტორიტეტულობით.
„დიახ, აბა, ახლა მე ვცდი“, – ვეუბნები და იანის გვერდით სკამზე ვეშვები. – „მაჩვენე წითელი, იან“.
ის აწყვილებს ხუთ დარჩენილს ფერს და მე ვეხუტები იანსა და მონიკას. რატომ უნდა აჩვენებდეს ჩემი 

10 წლის გოგონას? რა, როგორ უნდა გავაკეთო? მერე გამახსენდა სხვა პედაგოგი ჩემს სკოლაში, რომელიც 
მეუბნებოდა, რომ უფრო ადვილი იყო მთელი კლასის სწავლება, ვიდრე საკუთარი შვილის.

მომდევნო ოთხშაბათს მისის ბრაუვენმა დამირეკა და მკითხა: „როგორ მიდის საქმე?“
„ოჰ, იანი აწყვილებს ფერებს, მას შეუძლია ფერადი კვადრატები ფორმის სწორ ხვრელებში ჩააწყოს“, – 

ვეუბნები მე
„მშვენიერია. რადგანაც დაიწყეთ, ის სწრაფად დაეწევა“.
როგორ შეიძლება სცოდნოდა? მინდოდა კითხვა, მაგრამ მხოლოდ ამის თქმა მოვახერხე: „არაფერია. 

უბრალოდ უნდა „ჯიუტად მიაწვე“
ჩემი ისტორიის მთავარი პერსონაჟი იანის მასწავლებელი მისის ბრაუვენია, რომელიც მიხვდა, რომ 

სახლში პრობლემები მქონდა, რადგან მას გავუზიარე ზოგიერთი ჩემი სირთულე. საკლასო ოთახში ბავშვის 
რეალობის ბალანსი მშობლის მოლოდინებთან ძლიერ გამოწვევას წარმოადგენს. სპეცილური განათლების პე-
დაგოგები მუდმივად დროის სირთულის, მოთხოვნების, განრიგის, შეზღუდული რესურსების, დიდი კლასების 
პრობლემას აწყდებიან, რამაც შეიძლება ხელი შეუშალოს მასწავლებლის ემპათიას, მშობლების ოჯახურ სი-
ტუაციასთან დაკავშირებით. თავის მხრივ, მშობლებიც თავისი გადმოსახედიდან ხედავენ პრობლემებს და 
ხანდახან მასწავლებლების მიმართ არარეალური მოთხოვნები აქვთ. ერთადერთი გზა ამ ორი ხედვის გაე-
რთიანებისა არის, რომ მშობლებმა და მასწავლებლებმა იცოდნენ ერთმანეთის პრობლემების შესახებ და 
ერთად იმუშაონ“ Todd et al., 2014. Pp.288-291).

აუტიზმის სპექტრის აშლილობის მქონე მოსწავ ლე ების 
მშობლებთან მუშაობა

ბოლო წლებში აუტიზმის სპექტრის აშლილობას უფრო მეტი ყურადღება მიექცა. ეს შეიძლება განპი-
რობებული იყოს სხვადასხვა ფაქტორით; მაგ.: ბავშვის პოტენციური ქცევითი სირთულეების მახასია-
თებლებით, ინტერვენციის ეფექტურ მეთოდებზე განსხვავებული შეხედულებებით, აუტიზმის სპექტ-
რის აშლილობის მქონე ზოგიერთი ბავშვის პოტენციურად სრული გამოჯანმრთელებით, ემპირიულად 
გამყარებული მკურნალობის მეთოდების ზრდით, ბავშვსა და მათ ოჯახებზე ამ სიტუაციის ემოციური 
გავლენით. ამ ყველაფრის მიუხედავად, გასაკვირია, თუ ლიტერატურაში რა ცოტა ყურადღება ეთმობა 
ყველა იმ პრობლემას, რომლებსაც ასა-ს მქონე ბავშვის მშობლებს აქვთ. ამაზე ნაკლები ყურადღება 
ეთმობა მათ მხარდაჭერას, მკურნალობას და თერაპიულ პროცესებს. იმ შემთხვევაში, თუ ზემოთქმულ 
საკითხებს ყურადღება მიექცევა და კვლევის საგნად იქცევა, გარდა მშობლების დახმარებისა, მასწა-
ვლებლებისთვისაc ფრიად ინფორმატიული იქნება – ისინი უკეთ შეძლებენ მშობლების მხარდაჭერა-
სა და შესაბამის სპეციალისტებთან სწორად გადამისამართებას. აღნიშნული საკითხები კვლევასა და 
ინტერვენციას დამატებითი ფაქტორების გამოც საჭიროებს. კვლევების მიხედვით, ასა-ს მქონე ბავ-
შვის მშობლები უფრო ძლიერ დისტრესს განიცდიან, ვიდრე განვითარების სხვა დარღვევის მქონე ბა-
ვშვების ან მენტალური ჯანმრთელობის პრობლემების მქონე ბავშვების მშობლები (Spencer, Simpson, 
2009; Karst, Van Hecke, 2012; Webster et al., 2017)

1  Stick with it

აუტიზმის სპექტრის აშლილობის მქონე ბავშვების მშობლების 
მახასიათებლები

ვინაიდან აუტიზმის სპექტრის მქონე ბავშვების მშობლების შესახებ ემპირიული კვლევები ნაკლებია, 
ქვემოთ მოცემული საკითხები განხილულია სხვადასხვა ლიტერატურის მიმოხილვის მიხედვით და გა-
ნზოგადებულია განვითარების დარღვევის მქონე ბავშვების მშობელთა კვლევის შედეგები. როდესაც 
მოცემულ კვლევებს ვაზოგადებთ ასა-ს მქონე ბავშვების მშობლებზე, გათვალისწინებული უნდა იყოს 
ისეთი ფაქტორები, რომლებიც ეხება ბავშვის მდგომარეობის სიმძიმეს, ბავშვის მდგომარეობის გა-
ვლენას ოჯახზე და ოჯახის რესურსის მოცულობას და დანახარჯს.

ზოგადი დისტრესი

კვლევების მიხედვით აუტიზმის სპექტრის აშლილობისა და სხვა განვითარების დარღვევების მქონე 
ბავშვების მშობლებს ძალიან მაღალი დისტრესი აქვთ. ასა-ს მქონე ბავშვების მშობლებს კიდევ უფრო 
მეტი დისტრესი აღენიშნებათ, ვიდრე დაუნის სინდრომის მქონე ბავშვების, განვითარების სხვა დარ-
ღვევისა და მენტალური ჯანმრთელობის პრობლემების მქონე ბავშვების მშობლებს. ასა-თი დიაგნო-
სტირებული ბავშვების მშობლებს აღენიშნებათ ისეთ დამატებით უჩვეულო საზრუნავზე შფოთვა, რო-
გორიც არის ცხოვრების განმავლობაში ბავშვის სხვაზე დამოკიდებულება, სამომავლო პროფესიული 
პერსპექტივები და ასა-ს მქონე ბავშვის გამო ოჯახის სხვა წევრების შეზღუდვები. სტრეს-ფაქტორებად 
გამოვლინდა ინტერვენციისა და ყოველდდღიური ზრუნვის საკითხები, მიღებული მომსახურების შე-
ნარჩუნება და დიაგნოზის გაგების სირთულე (Spencer, Simpson, 2009; Bonis, 2016; Webster et al., 2017).

განსაკუთრებულად გაძლიერებული სტრესი დაკავშირებულია ბავშვის ქცევასა და სიმპტომების 
გამოვლენის ხარისხთან – რაც უფრო მწვავეა სიმპტომები და რთულია ქცევა, მით უფრო მეტი დის-
ტრესი აქვს მშობელს. ოჯახის წევრები სტრესის გამწვავებას ბავშვის გარდამავალ პერიოდებშიც აღ-
წერენ, როცა ინდივიდი ბავშვობიდან მოზარდობაში გადადის, ხოლო შემდეგ მოზარდობიდან ზრდა-
სრულობაში. მაღალი სტრესი, ასევე, კავშირშია ბავშვის დამოუკიდებლობის დონესთან – რაც უფრო 
მწვავეა მდგომარეობა და ბავშვი მეტად დამოკიდებულია მშობლებზე, მით უფრო მაღალია მშობლე-
ბის სტრესი და ტვირთი და მით უფრო მეტ ცხოვრებისეულ გეგმას ვერ ახორციელებენ ისინი (Bonis, 
2016; Webster et al., 2017; Miranda et al., 2019).

სტრესის ძირითად ფაქტორებად აღინიშნა ფინანსური მდგომარეობა და ცხოვრებისეული ცვლი-
ლებები. ასა-თი დიაგნოსტირებული ბავშვების ოჯახებს მეტი ფინანსური გასავალი აქვთ და ხშირად 
ფინანსური პრობლემების წინაშე დგანან, ვინაიდან მკურნალობას და ბავშვის საჭიროებების დაკ-
მაყოფილებას დიდი ხარჯი სჭირდება. ამასთან ემოციური და ცხოვრებისეული სირთულეები იქმნება 
მაშინ, როცა ბავშვები არასწორად არიან დიაგნოსტირებულები, როგორც ასა-ს არმქონე – ამ დროს 
ოჯახებს საჭირო მომსახურებაზე წვდომა არ აქვთ, მაგრამ ფინანსური ხარჯი და დროითი შეზღუდვა 
მაინც თვალსაჩინოა (Bonis, 2016).

სტრესის გაძლიერების შემდეგი ფაქტორი არაკომპეტენტურობის განცდასა და ბავშვის მდგომა-
რეობასთან მორგებას უკავშირდება. განვითარების სხვა დარღვევებისგან განსხვავებით, ასა-ს მქონე 
ბავშვების მშობელთა უმრავლესობა თვლის, რომ არაკომპეტენტურია და სათანადოდ ვერ უმკლავდე-
ბა ბავშვის მდგომარეობას (Spencer, Simpson, 2009; Webster et al., 2017; Sekułowicz, et al., 2022) .

ხშირად განცდილი სპეფიციკური ემოციები

სხვადასხვა კვლევის მიხედვით, ზოგადი დისტრესისგან განსხვავებით, რომელიც უფრო ფართო და 
განზოგადებულია, ასა-ს მქონე ბავშვების მშობლებში უფრო სპეციფიკური ემოციები და განცდები 
გამოიკვეთა.

ასა-ს მქონე ბავშვების მშობლების ემოციათა სპექტრი საკმაოდ ფართოა, ის მოიცავს შფოთ-
ვას, ერთდროულად ურთიერთსაპირისპირო განცდებს (ამბივალენტურობას), უარყოფას, დანაშაულის 
გრძნობას, გლოვას, სირცხვილს, თვითშეცოდებას, დეპრესიას და საკუთარი შვილის სიკვდილის სუ-
რვილს (Spencer, Simpson, 2009). განვითარების დარღვევის არმქონე ან დაუნის სინდრომის მქონე ბა-
ვშვების მშობლებისგან განსხვავებით, ასას-ს მქონე ბავშვების მშობლები შფოთვას, ფრუსტრაციასა 
და მეტ დაძაბულობას განიცდიან. ამ მშობლების ორი მესამედი აღნიშნავს, რომ ბავშვის მდგომარე-
ობის გამო თავს დამნაშავედ გრძნობს (Spencer, Simpson, 2009; Webster et al., 2017). ასა-ს მქონე ბავშვის 

მშობლები მიდრეკილები არიან ბავშვის მდგომარეობაზე პასუხისმგებლობის გადააჭარბებული გან-
ცდა ჰქონდეთ ან თავი დაიდანაშაულონ და ამ თვითაღქმული პასუხისმგებლობის გამო; პარტნიორის 
მიმართ თავს დამნაშავედ და შერცხვენილად გრძნობენ, ზოგჯერ კი სიძულვილი და ბრაზიც იპყრობთ 
(Spencer, Simpson, 2009). ფრუსტრაცია და ბრაზი ხშირად დიაგნოზის დასმის გადავადებისა და არაე-
ფექტური მკურნალობის ფონზეც იჩენს თავს. განვითარების დარღვევის მქონე ბავშვების მშობლების 
ხშირად გლოვობენ საკუთარი შვილების წარმოსახვით, იდეალურ ხატს. რთული ემოციური მდგომარე-
ობის, ფსიქიკური და ფიზიკური გამოფიტვისა და შფოთვის გამო, მშობლებს ხელი ეშლებათ ეფექტუ-
რად იზრუნონ შვილებზე, აქვთ ცხოვრების დაბალი ხარისხი და ასევე დაბალი ცხოვრებით კმაყოფი-
ლება (Spencer, Simpson, 2009; Bonis, 2016; Webster et al., 2017).

ოჯახური და ინტერპერსონალური სირთულეები

ასა-ს მქონე ბავშვების მშობლებში უფრო მეტად აღინიშნება ოჯახური მდგომაროებით უკმაყოფილე-
ბა, ვიდრე ტიპური განვითარების და განვითარების სხვა დარღვევის მქონე ბავშვების მშობლებში 
(Spencer, Simpson, 2009; Webster et al., 2017).

ხშირად ამ უკმაყოფილებას ბავშვის აღზრდასთან დაკავშირებული სირთულეები იწვევს (). აღსა-
ნიშნავია, რომ თუ მდგომარეობის ეფექტური გამკლავება არ ხდება, მეუღლეებს შორის ურთიერთობის 
პრობლემები მძაფრდება, რაც შემდგომ მდგომარეობასთან ადაპტურ გამკლავებას უშლის ხელს. აღ-
სანიშნავია, რომ ხშირ შემთხვევაში მეუღლესთან ურთიერთობა პირდაპირპროპორციულ გავლენას 
ახდენს დედის გამკლავების მექანიზმებზე. აუტიზმის დიაგნოზის მქონე ბავშვების მშობლებს ხშირად 
ნაკლები დრო და რესურსი რჩებათ პირადი სივრცისა და პირადი ურთიერთობებისთვის, რაც მდგომა-
რეობას კიდევ უფრო ამძიმებს.

ოჯახური მდგომარეობის გარდა, პრობლემები ხშირია სოციალურ ურთიერთობებში. მსგავსი პრო-
ბლემები შეიძლება იყოს ორმხრივი – ბავშვის ქცევაზე სირცხვილის განცდის გამო მშობლები თვი-
თონ იზოლირდებიან სოციუმისგან ან, პირიქით, სოციუმი ახდენს მათ იზოლაციას. ამასთან, დროის 
შეზღუდული რესურსიც თავისთავად გავლენას ახდენს სოციალური ინტერაქციისა და ურთიერთობე-
ბის შეზღუდვაზე. ასა-ს მქონე ბავშვების მშობლები ხშირად თავს საზოგადოებისგან უარყოფილად 
გრძნობენ (Sekułowicz, et al., 2022).

დიაგნოზის გაგება და მოლოდინები

ასა-ს მქონე ბავშვების მშობლები შვილის დარღვევასთან დაკავშირებით აზრისა და ადეკვატური მო-
ლოდინების ჩამოყალიბებაში ხშირად სირთულეებს აწყდებიან. მშობლებს ხშირად უჭირთ ბავშვის 
მდგომარეობის ბუნებისა და პროგნოზის გაგება. ასევე, რომელი მკურნალობა უფრო ეფექტურია და 
რის წინაშე დადგება ბავშვი, როცა ის უფრო მოზრდილ ასაკში იქნება. განსაკუთრებით მაღალ სტრესს 
იწვევს იმაზე ფიქრი, რომ ბავშვს მთელი ცხოვრების განმავლობაში შეიძლება დასჭირდეს თერა-
პიული ჩარევა და მკურნალობა. ადეკვატური მოლოდინების ჩამოყალიბებას ბავშვების ვიზუალური 
მხარე ხშირად ხელს უშლის, ვინაიდან მათ თვალსაჩინოდ არაფერი ეტყობათ გარეგუნულად. შესაბა-
მისად, სტრესისა და შფოთვის ერთ-ერთ ძლიერ გამომწვევად ბავშვის გაურკვეველი და ბუნდოვანი 
მომავალი სახელდება (Bonis, 2016; Efstratopoulou et al., 2022).

ცხოვრებით კმაყოფილება და დაძლევა

ლიტერატურაში ასა-ს და სხვა განვითარების დარღვევების მქონე ბავშვების მშობლების ადაპტური 
ფუქნციონირების რამდენიმე ინდიკატორი გამოიკვეთა. როგორც ჩანს, ქორწინებით გამოწვეული მა-
ღალი კმაყოფილება დედის მიერ ბავშვის მდგომარეობასთან გამკლავების შესაძლებლობას ზრდის. 
დაძლევის უფრო წარმატებულ სტრატეგიებთან კავშირშია ჰარმონიული და ხარისხიანი მშობლობა, 
ორივე მშობლის სახლში ყოფნა და ბავშვის მდგომარეობის მიღება და გაგება.

ასა-ს მქონე ბავშვის მშობლებში, რომლებიც ცხოვრებით კმაყოფილების მაღალი დონეს აღნიშ-
ნავენ, შემდეგი მახასიათებლები გამოიკვეთა:

 y ნაკლები აქცენტი კარიერულ წარმატებაზე;
 y ფართო ოჯახურ გარემოში მეტი დასვენების დრო;
 y ნაკლები ხაზგასმა სხვების შეხედულებაზე ბავშვის მდგომარეობასთან დაკავშირებით;

 y მშობლის როლსა და მეუღლის მხარდაჭერაზე მეტი აქცენტი;
 y ბავშვის ქცევის გაგების მეტი მცდელობა და ალბათობა;
 y გაურკვევლობის ამტანობა.

ტიპური განვითარების მქონე ბავშვების მშობლებში იგივე მახასიათებლები ცხოვრების მეტ 
კმაყოფილებასთან ასოცირებული არ იყო. ვინაიდან მშობლის კმაყოფილება აღქმული მხარდაჭერის 
დონეზეა დამოკიდებული, მშობლებს დაძლევაში სოციალური მხარდაჭერაც მნიშვნელოვნად ეხმა-
რება. კვლევების ზემოთ მოცემული შედეგები მიგვითითებს, რომ ინტრა- და ექსტრაოჯახური მხა-
რდაჭერა და მდგომარეობის გარშემო მოქნილი აზროვნების შენარჩუნება ძალიან მნიშვნელოვანია 
(Spencer, Simpson, 2009; Miranda et al., 2019).

მიმღებლობისა და ვალდებულების თერაპია  
(ACCEPTANCE AND COMMITMENT THERAPY – ACT)1

ელისო და მიშა 17 წელია, რაც ცოლ-ქმარი არიან და სამი შვილი ჰყავთ. უფროსი შვილები მოზარდო-
ბის ასაკში არიან, ხოლო უმცროსი, სანდრო, 4 წლის არის და აუტიზმის დიაგნოზი აქვს. სანდროს მწირი 
ვერბალური უნარები და თვითსტიმულაციური ქცევები აქვს და ოჯახთან სოციალურ ინტერქციას არ 
ამყარებს. როდესაც შია, სანდრო ვოკალიზაციით ახვედრებს მშობლებს, სხვანაირად თავის მოთხონ-
ვილებებს ვერ გამოხატავს. ცოტა სძინავს, ხშირად ტირის და მარტივად ვერ მშვიდდება. ელისომ და 
მიშამ ქცევითი თერაპიის სპეციალისტი დაიქირავეს, რათა სახლში დაეგეგმათ საჭირო აქტივობები 
და გაეუმჯობესებინათ ბავშვის უნარები. ქცევითი თერაპიის ფონზე სანდროს წინსვლა აღენიშნება, 
რასაც ადასტურებენ ოჯახის ახლობლებიც – ადამიანები რომლებიც სანდროს ხშირად ვერ ნახულო-
ბენ. როდესაც სანდრო 5 წლის გახდა და სპეციალისტმა 1-წლიანი მუშაობა შეაჯამა, გამოვლინდა, რომ 
სანდროს მნიშვნელოვანი გაუმჯობესება ჰქონდა. როდესაც ოჯახის წევრები და ახლობები ელისოს და 
მიშას ცხოვრებისეული მდგომარეობის გულახდილ შეფასებას სთხოვენ, ისინი ასახელებენ სტრესის 
მაღალ დონეს და ხშირ ოჯახურ კონფლიქტებს, სანდროს მომავლის შესახებ დეპრესიულ გრძნობებსა 
და შფოთვას. ოჯახის წევრებმა ელისოს და მიშას ინდივიდუალურ თერაპიაზე სიარული შესთავაზეს, 
რაც ნიშნავს, რომ ამ შემთხვევაში ორივეს ცალ-ცალკე თერაპევტი ეყოლებოდა. ელისომ თავის პირ-
ველ თერაპიაზე თერაპევტს უთხრა: „ამაყი ვარ, როცა ვხედავ სანდრომ მკურნალობის დაწყებიდან რამხელა 
ნაბიჯები გადადგა და როგორი წინსვლა აქვს, მაგრამ სიმართლე ვთქვათ... ვერასდროს შევძლებ მის მარტო 
დატოვებას. ვერ შეძლებს დამოუკიდებლად ცხოვრებას და მუშაობს. ის 24/7 ბავშვია, რომელსაც მუდივად ყუ-
რადღება სჭირდება, ხოლო მისი მკურნალობა ძალიან ძვირია. მიშა ახლა ყველაზე მეტს მუშაობს, ვიდრე რო-
დესმე უმუშავია, მაგრამ მაინც ვერ ვფარავთ მკურნალობის ხარჯებს. ზოგიერთი ექსპერტი თვლის, რომ სან-
დროს მკურნალობის 40 საათი ესაჭიროება კვირაში, მე კი 20 საათს ძლივს ვუმკლავდები. ეს თავს დამნაშავედ 
მაგრძნობინებს. მაბნევს სხვადასხვა მკურნალობა და მათი ურთიერთსაპირისპირო შედეგები. მიშას სახლში 
არყოფნაც მაბრაზებს და იზოლირებულად მაგრძნობინებს თავს; ამას ჩხუბამდე მივყავართ. ჩვენი ფინან-
სური მდგომარეობაც უმწეოდ მაგრძნობინებს თავს. ჩემი უფროსი შვილების ცხოვრებაში ძალიან ჩართული 
ვიყავი, ახლა აღარ ვარ, რისიც მრცხვენია მათ წინაშე. სანდროზე მაღალი მოლოდინები მქონდა, მაგრამ, სი-
ნამდვილეში, როცა საკუთარ თავთან გულახდილი ვარ, მეშინია... მეშინია და მისი ცხოვრების წარმოდგენაზე 
სევდა მაწვება....“ (Spencer, Simpson, 2009, p.178-179).

სესიის დასრულებისას ელისოს სიტუაცია თავის ჩანაწერებში თერაპევტმა იმ სიტყვებით შეაჯა-
მა, რომელიც ბევრ ასა-ს მქონე ბავშვის ოჯახის წევრს აღენიშნება: „სასოწარკვეთა, გადაღლა, ფინან-
სური სტრესი, ორგანიზაციული გამოწვევები, დანაშაულის გრძნობა, დაბნეულობა, ბრაზი, იზოლაცია, 
ოჯახური კონფლიქტი, უმწეობა, სირცხვილი, შიში“.

მიმღებლობისა და ვალდებულების თერაპია ფსიქოთერაპიიის სხვა სტანდარტული მიდგომების 
ალტერნატივად შეიქმნა. თუ სხვა მიდგომები ორიენტირებულია ავერსიული აფექტისა და კოგნიცი-
ის ინტენსივობისა და სიხშირის შემცირებაზე, ACT ორიენტირებულია ქცევითი ეფექტურობის ზრდაზე, 
მიუხედავად იმისა, თუ რა დონისა და ინტენსივობის არასასიამოვნი ფიქრები და ემოციები შეიძლება 
ჰქონდეს პიროვნებას. ACT-ის მიზნებია: 1. კლიენტის პირადი ღირებულებებისა და შესაბამისი მიზნე-
ბის ნათელყოფა; 2. კლიენტის ეფექტურობის ზრდა ამ ღირებულებებისა და მიზნებისკენ სწრაფვაში. 
შესაბამისად, ACT ხშირად კარგია ასა-ს მქონე ბავშვების მშობლებისთვის, რომლებსაც აქვთ სტრესი 
და ავერსიული ემოციებისა და ფიქრების ქრონიკულად მაღალი დონე (Spencer, Simspon, 2009).

1  მიმღებლობისა და ვალდებულების თერაპია – შემდეგში როგორც ACT.

ACT-ის საფუძველი

ACT-ის შექმნის მიზეზად სხვა სტანდარტული ფსიქოთერაპიული მიდგომების არასაკმარისი ეფექტუ-
რობა სახელდება. ფსიქოთერაპიული მიდგომების   უმრავლესობა მიზნად ავერსიული ემოციებისა და 
ფიქრების შემცირებაზეა ორიენტირებული, ხოლო ჩვენ ვიცით, რომ ხშირად მათი ჩახშობა უკუეფექტს 
იწვევს და შედეგად არასასურველი ემოციები და ფიქრები ძლიერდება. მიჩნეულია, რომ სტანდარტუ-
ლი ფსიქოთერაპიების წარმატება დაახლოებით 30-35%-ია, წარმატება იშვიათ შემთხვევებში აღემა-
ტებოდა 35%-ს, თუმცა, საბოლოო ჯამში, მათი გამოყენება არასაკმარის შედეგებს იძლევა (Spencer, 
Simpson, 2009). ახალ საჭიროებაზე ყურადღების გამოახვილებამ წარმოშვა კითხვა – რამდენად აუცი-
ლებელია არასასურველი ფიქრებისა და ემოციების შემცირება ფსიქოლოგიური კარგად ყოფნის მი-
საღწევად? ACT-ის მიხედვით, არ არის საჭირო. ფსიქოლოგიური კარგად ყოფნის მიღწევა პიროვნული 
ღირებულებებისა და მიზნების მიღწევის გაძლიერებული შესაძლებლობით მიიღწევა, იმის მიუხედა-
ვად, აქვს თუ არა ინდივიდს უარყოფითი ფიქრები და ემოციები.

ACT-ის ძირითადი კომპონენტები

პიროვნულად მნიშვნელოვანი ღირებულებებისა და მიზნების მიღწევისას წარმოშობილ დისტრე-
სთან ეფექტური გამკლავებისთვის ACT „მაინდფულნესისა“1 და მიმღებლობის სტრატეგიებს იყენებს. 
სიმპტომების შემცირება ACT-ის ძირითადი მიზანი არ არის, მაგრამ მეორეულად ისინი ხშირად მცირ-
დება. მიზანია ფსიქოლოგიური მოქნილობის გაზრდა, რაც გულისხმობს ღირებული მიზნებისა და შე-
დეგების მიღწევისთვის საჭირო ქცევების შენარჩუნებას ან შეცვლას. ACT-ის მიხედვით, ადამიანებზე 
გავლენას ამრიდებელი ქცევა ახდენს, რაც არასასურველ ემოციებს, ფიქრებს, სხელებრივ შეგრძნე-
ბებს და სხვა პირად მოვლენებს ეხება. ამრიდებელი ქცევა ცხოვრებისთვის საფრთხის შემქმნელ 
მოვლენებზე საჭიროა სტრესის დაძლევისთვის, მაგრამ, სხვა მხრივ, არასასურველია. როგორც უკვე 
ვთქვით, არასასურველი ფიქრებისა და ემოციების თავიდან აცილებამ მათი გამძაფრება შეიძლება 
გამოიწვიოს. ამასთან, ამრიდებელი ქცევა შესაძლოა არაადაპტური იყოს, მაგალითად, იმისთვის, რომ 
პიროვნებამ თავი აარიდოს ყოველდღიურ ემოციებს, გრძნობებსა და პასუხისმგებლობებს, მან შე-
იძლება ალკოჰოლის ჭარბი რაოდენობით მოხმარება ან სხვა ნარკოტიკული საშუალებების მიღება 
დაიწყოს. ACT კლიენტებს ასწავლის, რომ ფიქრებისა და გრძნობების კონტროლი პრობლემაა და არა 
გამოსავალი. სხვა სიტყვებით რომ ვთქვათ, პიროვნული გამოცდილებების შეცვლის მცდელობა მეტ 
პრობლემას წარმოქმნის, ვიდრე აგვარებს (Spencer, Simpson, 2009).

ACT-ის ინტერვენციის ძირითადი სტრატეგიები

ACT-ს ხშირად განმარტავენ როგორც 6 ურთიერთდაკავშირებულ თერაპიულ სტრატეგიას, რომელთა 
მიზანია პიროვნების მკურნალობა: სელფი2 როგორც კონტექსტი, მიმღებლობა, განმუხტვა, ღირებუ-
ლებების კლასიფიცირება, აწმყო მომენტში კონტაქტი და ვალდებულებრივი ქმედება. ეს სტრატეგიე-
ბი მჭიდროდ ურთიერთქმედებენ და არც ერთი მათგანი ცალკეულ ინტერვენციად არ უნდა განვიხი-
ლოთ. ექვსივე ერთ მთლიანობად მუშაობს. ACT-ის 6 სფერო ვიზუალიზაციისთვის ჰექსაგონის მოდელ-
შია განთავსებული. სფეროების ცენტრშია ACT-ის მიზანი: ფსიქოლოგიური მოქნილობა. თუ ACT-ის ექ-
ვსვე სტრატეგია მუშაობს, მაშინ დიდი ალბათობაა იმისა, რომ ინდივიდი ფსიქოლოგიურად მოქნილი 
მანერით მოიქცევა, რაც ნიშნავს, რომ ის ეფექტურად იღწვის იმისკენ, რაც მისთვის მნიშვნელოვანია, 
მიუხედავად იმისა, რომ ამ დროს უარყოფითი ფიქრები და ემოციები შეიძლება ჰქონდეს. ACT საზოგა-
დოებამ ამ მოდელს „ჰექსაფლექსის“ მოდელი უწოდა, ვინაიდან ჰექსაგონის მოდელის მიზანი მოქნი-
ლობის გაზრდაა (Spencer, Simspon, 2009).

სელფი როგორც კონტექსტი

სელფი როგორც კონტექსტი, სელფისა და თვითცნობადობის სხვადასხვა შინაარსს მოიცავს. ACT-ის 
მიხედვით, „თვითობის“ აღქმის სამი გზა არსებობს: 1. სელფის როგორც კონტექსტის ვერბალური და-
1  მაინდფულნესი- აწმყოზე კონცენტრირების და გარემოსა და საკუთარი თავის სრულყოფილად შეგრძნების 

მდგომარეობაა. მისი მიღწევა სხვადასხვა პრაქტიკული მეთოდითაა შესაძლებელი.
2  სელფი- მთლიანი მე-ს გაცნობიერება, თვითობა, საკუთარი თავის, უნიკალობის გარემოდან გამოყოფის უნარი

ხასიათება და შეფასება; 2. სელფი როგორც პროცესი, როდესაც ადამიანი საკუთარ მიმდინარე პრო-
ცესებს აცნობიერებს – ფიქრების, გრძნობების და ფიზიკური შეგრძნებების; 3. სელფი როგორც პერ-
სპექტივა – ეს არის სელფის გარდამავალი შინაარსის შეგრძნება და დაკვირვება/აღმოჩენა. სელფი 
როგორც კონტექსტი არ არის ვერბალური შეფასებების ობიექტი, არამედ ლოკუსია3, საიდანაც ადა-
მიანის გამოცდილებები იხსნება. ეს არის საკუთარი მე-ს პოზიციიდან საკუთარი თავისა და გარემოს 
აღქმა და გაგება. სელფი როგორც კონტექსტი გარდამავალია და არ აქვს ფორმა ან ვერბალური შინა-
არსი. ის შეიძლება განვიხილოთ როგორც პოზიცია, თვით-განცდა, საიდანაც ვაკვირდებით საკუთარ 
თავს და ყველაფერს, რაც ჩვენს გარშემო ხდება.

მიმღებლობა

ACT-ის მიხედვით, მიმღებლობა ნიშნავს, გქონდეს სურვილი „სრულად და თავდაცვის გარეშე“ განი-
ცადო ის, რაც ხდება. მიმღებლობაზე მუშაობისას თერაპევტი კლიენტს უხსნის, რომ ყველა ადამია-
ნის ცხოვრებაშია რთული პერიოდი, ხოლო ფრუსტრაცია (იმედგაცრუება) და სევდა გარდაუვალია. ACT 
თერაპევტი კლიენტს გრძნობების შემჩნევისა და აღმოჩენისკენ მოუწოდებს, ვინაიდან ეს მხოლოდ 
გრძნობებია და არა რაიმე, რაც თავიდან უნდა ავირიდოთ. ეს არ ნიშნავს, რომ ACT- თერაპიის მიხედ-
ვით, ადამიანები მდგომარეობას უნდა შეეგუონ, პირიქით, მოუწოდებს კლიენტებს, რომ ავერსიული 
ემოციებისა და გრძნობების პიკის დროსაც კი შეცვალონ ის მოვლენები, რისი ცვლილებაც შესაძლე-
ბელია. მაგალითად, თუ ადამიანი ცეცხლმოკიდებულ შენობაშია, ACT თერაპევტი არ მოუწოდებს, რომ 
„მიიღოს სიტუაცია“, არამედ ეტყვის, რომ „ფანჯრიდან გადმოხტეს“. თუმცა, როცა კლიენტი უპასუხებს, 
რომ „ძალიან შეშინებულია იმისთვის, რომ გადმოხტეს“, ACT თერაპევტი ყურადღებას გაამახვილებს 
შიშზე, მაგრამ არ დაელოდება შიშის აღმოფხვრას, რომ თავისი სიცოცხლე გადაარჩინოს. თერაპევტი 
უპასუხებს: „რა თქმა უნდა, გეშინია. ეს ბუნებრივია, გრძნობდე შიშს და მაინც გადმოხტი, რადგან ეს 
შენი გადარჩენის გზაა“. მიმღებლობაზე მუშაობა გვასწავლის, რომ ემოციები და ფიქრები არ უნდა 
იყოს სავსე ცხოვრებისეული წინააღმდეგობებით და ურთიერთანტაგონიზმით. როდესაც ადამიანი ამ-
ჩნევს თავის ფიქრებს, გრძნობებსა და ემოციებს, მაგრამ არ ორიენტირდება მათ აღმოფხრვაზე, უფრო 
მეტი საშუალება აქვს, მოქნილად წარმართოს თავისი ცხოვრება დასახული ღირებულებებისკენ. მიმ-
ღებლობა ჰექსაფლექსის სხვა 5 სფეროს აძლიერებს ისევე, როგორც დანარჩენი ხუთი ხელს უწყობს 
მიმღებლობას.

განფენა4

შერწყმა5 ნიშნავს ორი სხვადასხვა საგნის შეერთების პროცესს, რის შედეგადაც მიიღება ერთი მთლი-
ანი. კოგნიტური შერწყმა კი გულისხმობს პიროვნების ფიქრებისა და გარემოს სხვა ნაწილების გაე-
რთიანებას. საპირისპიროდ, განმუხტვა გულისხმობს იმ უსარგებლო და ხელშემშლელი სტრატეგიე-
ბისა და განწყობების დაშლას, რომელიც არაჯანსაღი შერწყმის შედეგად მიიღება. განფენის სტრატე-

3  ლოკუსი- ადგილმდებარეობა, პოზიცია, რაიმეს აღმოცენების ან მდებარეობის.
4  Difusion -განფენა
5  Fusion -შერწყმა

სელფი როგორ კონტექსტი 

სელფი როგორც კონტექსტი, სელფისა და თვითცნობადობის სხვადასხვა შინაარსს მოიცავს. 

ACT-ის მიხედვით, „თვითობის“ აღქმის სამი გზა არსებობს: 1. სელფის როგორც კონტექსტის

ვერბალური დახასიათება და შეფასება; 2. სელფი როგორც პროცესი, როდესაც ადამიანი

საკუთარ მიმდინარე პროცესებს აცნობიერებს – ფიქრების, გრძნობების და ფიზიკური 

შეგრძნებების; 3. სელფი როგორც პერსპექტივა – ეს არის სელფის გარდამავალი შინაარსის

შეგრძნება და დაკვირვება/აღმოჩენა. სელფი როგორც კონტექსტი არ არის ვერბალური

შეფასებების ობიექტი, არამედ ლოკუსია7, საიდანაც ადამიანის გამოცდილებები იხსნება. ეს 

არის საკუთარი მე-ს პოზიციიდან საკუთარი თავისა და გარემოს აღქმა და გაგება. სელფი 

როგორც კონტექსტი გარდამავალია და არ აქვს ფორმა ან ვერბალური შინაარსი. ის შეიძლება 

7 ლოკუსი- ადგილმდებარეობა, პოზიცია, რაიმეს აღმოცენების ან მდებარეობის. 

გიები თერპიულ ტექნიკას წარმოადგენს, რომლის მიზანია ენისა და კოგნიციის უსარგებლო ეფექტის 
შემცირება. ფიქრების განფენა კლიენტს ათავისუფლებს და საშუალებას აძლევს, იმოქმედოს იმის 
მიხედვით, თუ იმჟამად რა ხდება მის ცხოვრებაში და რა არის მნიშვნელოვანი.

ღირებულებები

ღირებულებები ცხოვრების არჩეული მიმართულებაზე მიგვითითებს ისევე, როგორც იმაზე, თუ რაზე 
ზრუნავს ადმიაანი ყველაზე მეტად. ღირებულება იგივე არ არის, რაც მიზანი, მაგრამ ზოგიერთი მიზ-
ნის მიღწევა ღირებულებას ემსახურება. მიზნები აქ და ამჟამად არ არის, მისთვის ვიღწვით, მაგრამ 
ღირებულებები ადამიანის აწმყო მომენტშიც არსებობს. ღირებულების მინიჭება/შეფასება აქ და ამ-
ჟამად ხდება. ღირებულებების განსაზღვრა და ჩამოყალიბება ადამიანს ეხმარება ცხოვრებისეული 
სირთულეების მიღებასა და ტანჯვის გადალახვაში. იმის ცხადყოფა, თუ რა სურს ადამიანს, ეხმარება 
მნიშვნელოვანი ქმედებების განხორციელებაში.

აწმყო მომენტში კონტაქტი

ხშირად ადამიანები დროზე, როგორც წარსულზე, აწმყოსა და მომავალზე, ისე ფიქრობენ. თუმცა ცხო-
ვრების განმავლობაში ჩვენ მხოლოდ ამჟამინდელ მომენტს განვიცდით. ჩვენი ცხოვრების აღწერა 
ხშირად წარსული გამოცდილების ხელახალგანცდასა და ჯერ არდამდგარ მომავალზე რეაქციას გუ-
ლისხმობს, მაგრამ, რეალურად, რაიმეს გაკეთება მხოლოდ აქ და ამჟამად შეგვიძლია. ACT კლიენტის 
აწყმოზე ფოკუსირებულობას უწყობს ხელს. ამწყო მდგომარეობების შესახებ ცნობიერად ყოფნა ბე-
ვრად მეტი მოქნილობის შესაძლებლობას იძლევა.

ვალდებულებრივი ქმედება

როდესაც ინდივიდი პიროვნულად მნიშვნელოვან და კლინიკურად ღია ქმედებაში ერთვება, ის ვა-
ლდებულებრივ ქმედებას ახორციელებს. ACT თერაპევტები ფართო სპექტრის ქცევებს წაახალისებენ. 
კლიენტებს, რომლებიც გარკვეულ მნიშვნელოვან ქცევას ვერ ახორციელებენ, თერაპევტი მხარაჭე-
რას უწევს იმ პატარ-პატარა ნაბიჯების გადადგმაში, რომელიც ვალდებულებრივ ქმედებას ემსახურე-
ბა. იმპულსურ კლიენტებს თერაპევტი საპასუხო რეაქციების შენელებაში ეხმარება. თუმცა, ზოგჯერ 
ფსიქოლოგიური მოქნილობა ქცევის ცვლილებას არ მოითხოვს, მაშინაც კი, როცა კონკრეტული ცხო-
ვრებისეული მდგომარეობა ამისკენ უბიძგებს.

ელისოს თერაპევტმა ერთხელ ასე შეაჯამა თერაპიული პროცესი და ბოლოში ვალდებულებრივ 
ქმედებას გაუსვა ხაზი:

„ელისო, აქ ბევრ რამზე ვისაუბრეთ. შენ ისწავლე, რომ არ ხარ „წარუმატებელი“ ან „ცუდი დედა“. 
შენ არ ხარ შენი ფიქრები და შენ დაკვირვებით შეგიძლია იპოვო განსხვავება შენსა და შენს ფიქრებს 
შორის [სელფი როგორც კონტექსტი]. შენ შეგიძლია შენი გრძნობები ისე მიიღო, როგორც არის [მიმღებ-
ლობა] და სიტყვები, რომლებიც ხშირად საზრუნავისგან გაშორებს, შეგიძლია, უბრალოდ, შეამჩნიო 
[განფენა]. შენ უკვე ისწავლე, რომ ემოციები და ფიქრები ავტომატურად მოდის, განსაკუთრებით მა-
შინ, როცა იმისკენ იღწვი, რაზეც ზრუნავ [ღირებულებები]. სანდროს მშობლობა ნამდვილად გამოწვე-
ვაა და ეს ის გამოწვევაა, რომელზეც ზრუნავ. შენ შეგიძლია თითოეული მომენტი იცხოვრო ამ მნიშვნე-
ლოვანი საქმეების შესრულებით [აწმყო მომენტში კონტაქტი]. არსებული წინაღობების მიუხედევად, 
რას გააკეთებ ამ კვირაში შენთვის ღირებული საქმის სამსახურში? [კითხვა ვალდებულებრივი ქმედების 
შესახებ]“ (Spencer, Simpson, 2009, p. 185).

მნიშვნელოვან ქმედებებზე ვალდებულების აღება სხვადასხვა ფორმით შეიძლება მოხდეს. ზოგ-
ჯერ ეს იქნება ქცევითი კონტრაქტის დადება, ხოლო ზოგჯერ მნიშვნელოვანი შეხვედრის დაგეგმვა. 
ელისოსა და მიშასთვის ვალდებულებრივი ქმედება სანდროსთვის რეგულარულ მკურნალობას, შე-
საბამის ფინანსურ დანახარჯს, თერაპიაზე სიარულსა და დანარჩენ შვილებთან ერთად დროის გატა-
რებას გულისხმობს. მათ ვალდებულება აიღეს, რომ ერთმანეთის თერაპიას მხარი დაუჭირონ, რო,მ 
უარყოფითი ფიქრებისა და ემოციების მიუხედავად, მათი ურთიერთობა უფრო ხშირი და მშვიდი იყოს 
და, რაც მთავარია, მათი უპირველესი ვალდებულებაა, სანდროს მოსიყვარულე და მზრუნველი მშო-
ბლები იყვნენ (Spencer, Simpson, 2009).

შეჯამება

მასწავლებლის მომზადების პროგრამებმა და სკოლის ადმინისტრაციამ ერთობლივად უნდა შექ-
მნას სამუშაო კურსები მასწავლებელთა დახმარებისთვის, განივითარონ უნარები და სტრატეგიე-
ბი, რათა უკეთ მოახერხონ მშობელთა ჩართვა ბავშვის განათლების პროცესში. ამ პროგრამებმა 
მასწავლებლებს შესაძლებობა უნდა მისცეს, რომ უკეთ გაიგონ აუტიზმის სპექტრის მქონე მოსწა-
ვლეთა მშობლების მოთხოვნილებები და სტრესი, რომელსაც ისინი განიცდიან. კვლევები, სადაც 
მომავალი მასწავლებლები და მშობლები გამოჰკითხეს და მათი ინტერვიუირება მოხდა, შეიძლე-
ბა რამდენიმე რეკომენდაციად შეჯამდეს მასწავლებლის მომზადების პროგრამებისა და სკო-
ლის ადმინისტრატორებისთვის. ამ სიაში პირველია განვითარების დარღვევების მქონე ბავშვთა 
მშობელთა და ოჯახის წევრებთან შეხვედრისა და ურთიერთობის დამყარების ჩვევები. ამის გამო 
მომავალ მასწავლებლებს იდეა ჰქონდათ, შექმნილიყო მშობლის ჩართულობის კურსი, მასწა-
ვლებლებს შეეძინათ ცოდან და ჩვევები მშობლებთან სწორი კომუნიკაციასა და მათ მხარდა-
ჭერაში (Busby, et al., 2012; Unal & Unal, 2014). დამატებით, ტრენინგის პერიოდში მასწავლებლებს 
შესაძლებლობა უნდა ჰქონდეთ, რომ კლასსა და სკოლაში მშობლის ჩართულობას დააკვირდნენ 
და პრაქტიკაში შეისწავლონ მასწავლებლისა და მშობლის ეფექტური კომუნიკაცია (Unal& Unal, 
2014). ყველაფერი ერთად, ტრენინგები და პროფესიული ზრდის სტრატეგიები მასწავლებელისა 
და მშობლის ურთიერთთანამშრომლობის ჩამოყალიბების ძლიერ საფუძველს შექმნის და ასა-ს 
მქონე მოსწავლეების განათლებას მნიშვნელოვნად გააუმჯობესებს (Todd et al., 2014).

შემაჯამებელი კითხვები:

1. რა საჭიროება და საფუძველი აქვს სკოლისა და ასა-ს მქონე ბავშვების მშობლების 
თანამშრომლობას?

2. ჩამოთვალეთ მშობელთან თანამშრომლობის მიზეზები და მიზნები.

3. აღწერეთ თერაპიული ალიანსი – რა არის? ვინ არის ჩართული? რისთვის არის საჭირო?

4. რა არის მოტივაციური ინტერვიუირება და რა დროს უნდა გამოვიყენოთ ის?

5. ჩამოთვალეთ და აღწერეთ მოტივაციური ინტერვიუირების ცლვილების დონეები.

6. მოტივაციური ინტერვიუირების მიხედვით, ცვილების დონეები მკაცრად სწორხაზოვანია 
თუ გარდამავალი?

7. რაში გვეხმარება იმის განსაზღვრა, თუ რომელი ცლვილების დონეზე იმყოფება მშობელი?

8. როგორ შეიძლება მშობელთა ჩართულობის გაზრდის ხელშეწყობა?

9. ჩამოთვალეთ და აღწერეთ პრობლემის გადაჭრის სტადიები.

10. როგორია პრობლემის გადაჭრისადმი სწორი მიდგომა?

11. რას ნიშნავს მასწავლებლებისთვის, როცა ბავშვს პრობლემა სკოლაში აქვს?

12. რას ნიშნავს თანამშრომლობის ბარიერი და რა შეიძლება იყოს ის?

13. როგორ შეგვიძლია თანამშრომლობაში არსებული ბარიერების გადაჭრა?

14. ჩამოთვალეთ და აღწერეთ ოჯახისა და სკოლის თანამშრომლობის ეთიკური საკითხები.

15. ჩამოთვალეთ და აღწერეთ ოჯახისა და სკოლის თანამშრომლობის იურიდიული 
საკითხები.

16. რა განსაზღვრავს კომპეტენციას?

17. რატომ არის საჭირო ბავშვისა და მშობლის ინტერვენციის დასაწყისში პირველადი კლი-
ენტის განსაზღვრა?

18. რა უპირატესობები აქვს მასწავლებლისა და მშობლის დადებით კომუნიკაციას?

19. რას ნიშნავს კომუნიკაციური უნარი?

20. რას ნიშნავს ინტერაქციის სტილი და როგორი შეიძლება იყოს ის?

21. რა არის ავთენტური მოსმენა და მისი მთავარი პრინციპი?

22. ჩამოთვალეთ და აღწერეთ „კომუნიკაციის საგზაო ბარიერები“.

23. ჩამოთვალეთ და აღწერეთ კომუნიკაციური უნარები და განსაზღვრეთ მშობლისა და 
მასწავლებლის ურთიერთობაში მათი საჭიროება.

24. რა არის კონსტრუქციული „მე“ შეტყობინება?

25. „მე“ შეტყობინების რა ფორმები არსებობს? ჩამოთვალეთ და თითოეულისთვის მოიყვა-
ნეთ მაგალითები.

26. ჩამოთვალეთ მშობლის მიერ სტრესთან გამკლავების ეფექტური სტრატეგიები და აღწე-
რეთ ეფექტურობის საფუძველი.

27. ჩამოთვალეთ მშობლის მიერ სტრესთან გამკლავების არაეფექტური სტრატეგიები და 
აღწერეთ არაეფექტურობის საფუძველი.

28. რაში გამოიხატება მასწავლებლის მხრიდან მშობლის მხარადჭერა?

29. რატომ არის აუცილებელი მასწავლებლის მხრიდან მშობლის ქცევაზე უკუკავშირი?

30. რატომ არის ურთიერთობისას საზღვრების დაწესება საჭირო? იმ შემთხვევაში, თუ სა-
ზღვრებს არ დავიცავთ, რა პრობლემებს შეიძლება წავაწყდეთ?

31. რა განსხვავებაა სხვა მშობლებისა და ასა-ს მქონე ბავშვის მშობლების სტრესს შორის?

32. ძირითად შემთხვევაში რა იწვევს სტრესთა შორის სხვაობასა და სტრესის სიმწვავეს?

33. რა მახასიათებლები აღინიშნება ასა-ს მქონე ბავშვების მშობლებში, რომლებიც ცხო-
ვრებით კმაყოფილების შედარებით მაღალ დონეს ავლენენ?

34. როგორ შეგვიძლია დავეხმაროთ ასა-ს მქონე ბავშვის მშობლებს?

35. რა არის მიმღებლობისა და ვალდებულების თერაპია? რომელი კომპონენტებისგან შედ-
გება და რითი განსხვავდება სხვა თერაპიებისგან?

დავალება სტუდენტებისთვის:

საბა მესამე კლასშია, მას 5 წლიდან დასმული აქვს აუტიზმის სპექტრის აშლილობის დიაგნოზი. ამ 
ასაკიდანვე დადის თერაპიებზე, თუმცა, პერიოდულად და არასტაბილურად. ნაკლებად აღენიშნე-
ბა ქცევითი სირთულეები, მეტად წამყვანია სენსორული პრობლემები. ახლა საბა ახალ სკოლაში 
გადაიყვანეს მშობლებმა, ვინაიდან წინა სკოლა ოჯახს ვერ უწყობდა ხელს ბავშვის დიაგნოზის 
შესაბამისი სერვისის მიწოდებისთვის. ამასთან, საბას შეეძინა უმცროსი და, რაც ოჯახისთვის და-
მატებითი საზრუნავია და ცალკე დროსა და რესურსს მოითხოვს. შესაბამისად, მშობლებს მეტი 
ხელშეწყობა ესაჭიროებათ საგანმანათლებლო და თერაპიული დაწესებულებებიდან. ახალ სკო-
ლაში შეყვანის წინაპირობები იყო შემდეგი: ბავშვს შეუდგენდნენ შესაბამის ინდივიდუალურ გეგ-
მას, ეყოლება სპეციალური პედაგოგი, ასევე, სკოლის ფსიქოლოგი, რომელიც პერიოდულად და-
ესწრება გაკვეთილებს და საჭიროების შემთხვევაში მასწავლებლებს დაეხმარება ქცევით ემო-
ციური სტრატეგიების შემუშავებაში. სწავლის დაწყებიდან 1 თვე გავიდა, ბავშვი პირველი კვირის 
შემდეგ მეტად ადაპტური გახდა გარემოში, ვინაიდან კლასში ცოტა მოსწავლეა, კლასელები ბა-
ვშვის მიმართ დადებითად არიან განწყობილი, ხოლო მასწავლებლების უმრავლესობა ხელშე-
მწყობია. თუმცა, ბავშვისთვის სწავლების სპეციალური გეგმა და პროგრამა ჯერ არ შემუშავებულა, 
ზოგიერთ მასწავლებელს არ აქვს ბავშვის მდგომარეობაზე საკმარის ინფორმაცია და ბავშვისგან 
შესაძლებელზე მეტს მოელის. საბა სკოლაში ბებიას დაჰყავს, თუმცა, ბებია ოჯახთან ერთად არ 
ცხოვრობს. მშობლებს მწირი კონტაქტი აქვთ მასწავლებლებთან, ვერ ახერხებენ მშობელთა კრე-
ბაზე დასწრებას, ვინაიდან ამ პერიოდში მამა სამსახურშია, ის დატვირთულად მუშაობს, რადგან 
ოჯახს მეტი ფინანსური შემოსავალი სჭირდება, ხოლო დედას ახალშობილ ბავშვზე ზრუნვა უწევს. 
ამის გამო მშობლები თავს გაურკვევლად გრძნობენ, შეგრძნება აქვთ, რომ საბას გარემო არ შეც-
ვლილა და მისი განათლების მიღების მდგომარეობა კვლავ იგივენაირია, რაც უკვე უკმაყოფილე-
ბას იწვევს ახალი სკოლის მიმართ. მშობლები ვერ უმკლავდებიან ერთბაშად ამდენ სიახლესა და 
პრობლემას, შედეგად გარკვეული ოჯახური სირთულეები იქმნება.

დავალება:

1. გამოყავით ნაბიჯები, რომელიც სკოლამ უნდა გადადგას ბავშვისა და მშობელთა ხელშე-
წყობის მიზნით (იგულისხმება ნაბიჯები სკოლის შიგნით, მშობლის ჩარევის გარეშე);

2. გამოყავით პრიორიტეტები – რა არის ამჟამად/თავდაპირველად პრიორიტეტული და რა 
მეორეხარისხოვანი: 1. ბავშვთან მიმართებაში, 2. მშობლებთან მიმართებაში;

3. ჩამოთვალეთ სირთულეები და სიახლეები, რომელსაც საბა ამ ორი მნიშვნელოვანი 
ცვლილების შედეგად აწყდება – სკოლის შეცვლა და დის დაბადება და შემდგომ განსა-
ზღვრეთ, რა შესაძლო წინაღობები შეიძლება ჰქონდეთ მშობლებს;

4. როგორ დასახავდით მშობლებთან კომუნიკაციის გეგმას? – პირველი შეხვედრა/შეხვედ-
რის ხანგრძლივობა, შეხვედრების სტილი, შემდეგი შეხვედრების სიხშირე, განსახილველი 
საკითხები და მშობელთა მხარდაჭერა;

5. ჩამოწერეთ ის საკითხები, რომლებზეც ინფორმაცია გესაჭიროებათ პირველი შეხვედრის 
ფარგლებში;

6. ჩამოაყალბეთ, რა მოთხოვნები გექნებოდათ მშობლებთან, მათგან რა უკუკავშირს მო-
ელით, განსაზღვრეთ პირველ შეხვედრაზე გააჟღერებთ ამ საკითხს თუ შემდგომ შეხვე-
დრებზე, მიუთითეთ მიზეზი და კომუნიკაციის ფორმა.

